
ᒥᓂᔅᑕ ᐅᓛᔪᖅ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᔮᒃ ᐊᓇᕈᐊᖅ, ᔭᐃᒥᓯ ᐊᕐᕚᕐᓗᒃ, ᑖᓄᑦ ᕼᐊᕕᐅᔭᖅ, ᑕᐃᕕᑎ 
ᐃᒃᑲᕐᕆᐊᓗᒃ, ᐃᓄᑭ ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᒋᓕᓐ ᒪᒃᓖᑦ, ᒥᓂᔅᑕ ᑭᐅᓪᕙᓐ ᐃᖕ, 
ᔫᐱ ᓄᑕᕋᒃ, ᒥᓂᔅᑕ ᑭᐊᕙᓐ ᐅᐳᕋᐃᔭᓐ, ᒥᓂᔅᑕ ᐸᐅᓗᓯ ᐅᑲᓕᖅ, ᒥᓂᔅᑕ ᐄᑐᐊᖅ ᐲᑯ, ᔪᕋᐃᔭᓯ ᐳᑭᕐᓇᖅ, 
ᒥᓂᔅᑕ ᒪᓃᑦᑐᖅ ᑖᒻᓴᓐ, ᕼᐊᓐᓄ ᑐᑐ, ᕆᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐆᐳᕋᐃᔭᓐ): ᒪᒃᓖᓐ ᐊᐱᕆᔪᒪᔭᕋ ᑐᒃᓯᐊᖁᓪᓗᒍ ᒪᑐᐃᕐᓯᓂᕐᒧᑦ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᕿᓚᕝᕙᖅ 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 149-1(6): ᓱᕈᓯᓛᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᖅ ᓄᓇᑦᑕ ᓯᓚᑦᑐᓴᕐᕕᖓᓂᒃ, 
ᓄᓇᕗᒻᒥ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑐᓴᖅᑎᑦᑎᔪᒪᔪᖓ ᒪᓕᒐᓕᐅᖅᑎᓂᒃ 
ᑲᑐᑦᔨᓕᐅᔪᒥᒃ ᑲᑭᕙᒃ ᑲᑐᑦᔨᖃᑎᒋᑦ ᐊᒻᒪᓗ ᓄᓇᕗᒻᒥ ᓯᓚᑦᑕᓴᕐᕕᒃ ᑕᐃᒃᑯᐊ ᐃᓕᓐᓂᐊᖅᑎᑦᑎᖃᑦᑕᕐᓂᐊᖅᑐᒃ 
ᓱᕈᓯᓛᓕᕆᓂᕐᒧᑦ ᐃᓕᓐᓂᐊᕐᓂᕐᒧᑦ. 
 
ᐅᖃᖅᑎ, ᑕᐃᓐᓇ ᑳᓐᑐᕌᖑᔪᖅ ᐃᒪᓐᓇᐅᔪᖅ $1.2 ᒥᓕᐊᓐ ᐊᑐᖅᑕᐅᓂᐊᖅᑐᑦ ᑕᖅᑭᓄᑦ 15-ᓄᑦ ᔮᓐᓄᐊᕆ 
2003-ᒥ ᒫᑦᓯ 2004-ᒧᑦ. ᓄᓇᕗᒻᒥ ᓯᓚᑦᑐᓴᕐᕕᒃᑯᑦ ᐃᑲᔪᕐᓂᐊᖅᑐᑦ ᐃᓕᓐᓂᐊᖅᑎᑦᑎᔨᖃᕐᓗᑎᒃ ᐊᔪᓐᖏᑦᑐᒥᒃ 
ᐃᓕᓴᐃᔨᐅᔪᓂᒃ ᐊᒻᒪᓗ ᐃᓕᓐᓂᐊᕈᑎᒃᓴᐅᔪᓂᒃ. 
 
ᐅᑭᐅᓂᒃ 7-ᖑᔪᓂ ᓄᓇᑦᑕ ᓯᓚᑦᑐᓴᕐᕕᒃ ᐃᓕᓐᓂᐊᖅᑎᑦᑎᓂᖃᖃᑦᑕᕐᒪᑕ ᓇᓗᓇᐃᒃᑯᑕᖅᑖᓂᕐᒧᑦ 
ᓱᕈᓯᓛᓕᕆᓂᕐᒧᑦ ᐊᒻᒪᓗ ᐱᕙᓪᓕᐊᓯᒪᓂᖏᓐᓄᑦ ᓱᕈᓯᓛᓕᕆᓂᕐᒧᑦ ᑲᒪᔨᐅᓂᕐᒧᑦ, ᑕᒪᒃᑯᐊ ᐃᓕᓐᓂᐊᕈᑕᐅᕙᒃᑐᑦ 
ᐱᓕᕆᐊᖑᔪᑦ, ᒪᓕᒃᐸᒃᑐᑦ ᐊᑲᐅᓂᖅᐹᒃᑯᑦ, ᐃᓕᓐᓂᐊᖅᑎᑦᑎᓂᖅᑕᖃᖃᑦᑕᓚᐅᖅᑐᖅ ᐃᖃᓗᓐᓂ, ᐸᕐᓂᖅᑑᒥ, 
ᒥᑦᑎᒪᑕᓕᒻᒥ, ᕿᑭᖅᑕᕐᔪᐊᒥ, ᑭᒻᒥᕈᕐᒥ ᐊᒻᒪᓗ ᓴᓂᑭᐊᓗᕐᒥ. 
 
ᐅᖃᖅᑎ, ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᖃᖅᑎᑦᑎᓚᐅᕐᒪᑕ ᐅᓂᒃᑲᓕᐊᖑᔪᒥᒃ ᓚᐃᓴᖃᖅᑐᓄᑦ ᐸᐃᕆᕕᐅᔪᓄᑦ 
ᓄᓇᕗᒻᒥ ᐊᑎᖃᖅᑐᖅ “ᑕᐅᑐᓐᓂᖅ ᓯᕗᒧᑦ.” ᑕᒪᒃᑯᐊ ᑎᑎᖅᑲᐅᔪᑦ ᓇᓗᓇᐃᕐᓯᔪᑦ ᐱᑕᖃᕆᐊᖃᕐᓂᖓᓂᒃ 
ᑮᓇᐅᔭᓂᒃ ᐊᒻᒪᓗ ᓇᒻᒪᒃᑐᓂ ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᓂᒃ. ᓇᓗᓇᐃᕐᓯᔪᖅ ᐊᑐᑎᖃᒻᒪᕆᓐᓂᖏᓐᓄᑦ 
ᐃᓐᓇᒻᒪᕆᐅᔪᑦ ᑕᒪᑐᒪᓂ ᓱᕈᓯᓛᓕᕆᓂᕐᒥ ᐊᒻᒪᓗ ᐱᒻᒪᕆᐅᓂᖏᓐᓂ ᐃᓄᐃᑦ ᐅᒃᐱᕆᔭᖏᑦ ᐱᓇᓱᐊᖅᑎᓪᓗᒋᑦ 
ᓱᕈᓯᓛᓕᕆᓂᕐᒧᑦ ᐃᓕᓐᓂᐊᕈᑕᐅᔪᓂ. ᐅᓂᒃᑳᖑᔪᖅ ᓇᓗᓇᐃᕐᓯᔪᖅ ᐃᓕᓐᓂᐊᕈᑎᒃᓴᐅᔪᓐᓇᖅᑐᓂᒃ 
ᓱᕈᓯᓛᓕᕆᓂᕐᒧᑦ, ᑕᐃᒃᑯᐊ ᒪᓕᒃᑎᑦᑎᔪᓐᓇᖅᑐᑦ ᐊᑯᓂᒧᑦ ᐊᒻᒪ ᕿᓚᒥᒧᑦ ᐸᕐᓇᒍᑕᐅᔪᓂᒃ ᓱᕈᓯᓛᓕᕆᓂᕐᒧᑦ 
ᓄᓇᕗᒻᒥ. ᖁᔭᓐᓇᒦᒃ. ᐅᖃᖅᑎ. 
 
>>ᐸᒃᑕᖅᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᒃ ᐅᖃᐅᓯᖏᑦ, ᒥᓂᔅᑕ ᐲᑯ. 
 
ᒥᓂᔅᑕᐃᑦ ᐅᖃᐅᓯᖏᑦ 150-1(6): ᓂᕿᑦᑎᐊᕙᓕᕆᓂᖅ ᕿᑭᖅᑖᓗᒻᒥ 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐊᒃᓱᐊᓗᒃ ᖁᕕᐊᓱᒃᐳᖓ ᑐᓴᖅᑎᑦᑎᔭᕆᐊᒃᓴᖅ 
ᒪᓕᒐᓕᐅᖅᑎᐅᔪᓂ ᐊᒻᒪᓗ ᓄᓇᕗᒻᒥᐅᑕᐅᔪᓂᒃ ᐱᓕᕆᐊᖑᔪᒥᒃ ᓴᓇᔭᐅᕙᓪᓕᐊᔪᒥᒃ ᐊᒻᒪᓗ ᓇᒻᒪᓇᓪᓗᐊᕆᓪᓗᓂ 
ᓂᕿᑦᑎᐊᕙᓕᕆᓐᓇᒧᑦ ᑕᖅᑭᕐᒧᑦ. 
 
ᐅᖃᖅᑎ, ᐱᓕᕆᕕᒋᔭᕋ ᕿᓂᕋᓱᐊᖃᑦᑕᕐᓯᒪᒻᒪᑕ ᓄᓇᓕᐅᔪᓂ ᓂᕿᑦᑎᐊᕙᓕᕆᓂᕐᒧᑦ ᓯᕗᓪᓕᖅᐹᒥᒃ 
ᐱᒋᐊᕈᑕᐅᓂᐊᖅᑐᒥᒃ ᐱᖃᑎᖃᕐᓗᑎᒃ ᓄᓇᓕᓐᓂ ᓂᕿᑦᑎᐊᕙᓕᕆᓂᕐᒧᑦ ᑲᓇᑕᒥ. 
 
ᐅᖃᖅᑎ, ᑕᒪᒃᓱᒥᖓ ᐱᕙᓪᓕᐊᓇᓱᐊᖅᑐᒍᑦ ᐱᓕᕆᐊᒥᒃ ᐊᒻᒪᓗ ᒪᓕᒐᓕᐅᖅᑎᐅᔪᑦ ᖃᐅᔨᒪᖁᔭᒃᑲ ᐱᓕᕆᕕᒋᔭᕋ 
ᐊᖏᕐᓯᒪᑦᑎᐊᕐᒪᑦ ᐱᓕᕆᐊᖃᕐᓂᕐᒧᑦ ᑕᒪᒃᓱᒧᖓ ᐊᒥᓱᓕᖅᑲᖓᔪᒧᑦ ᐱᓕᕆᐊᒧᑦ ᐊᒻᒪᓗ ᐅᓂᒃᑳᕐᕕᒋᓗᒋᑦ 
ᐱᓕᕆᐊᒥᒃ. 
 
ᐅᖃᖅᑎ, ᓂᕆᐅᒋᔭᐅᔪᖅ ᕿᑭᖅᑖᓗᑉ ᐱᖓᓐᓇᖓᓂ ᓄᓇᓕᐅᔪᒥᒃ ᓂᕈᐊᖅᑕᐅᔪᖃᕐᓂᐊᕆᐊᖓ ᑕᖅᑭᖅᑲᐃ ᒪᕐᕈᒃ 
ᐊᓂᒍᖅᐸᑎᒃ ᐃᓚᒋᔭᐅᖃᑕᐅᓂᐊᕐᓗᑎᒃ ᐱᔪᒪᔭᐅᔪᓄᑦ ᖃᐅᔨᓴᕐᓂᕐᒧᑦ ᖃᐅᔨᔾᔪᑕᐅᓂᐊᖅᑐᓂᒃ ᑕᒪᒃᑯᐊ 
ᖃᓄᐃᓐᖏᑦᑎᐊᕐᓂᕐᒧᑦ ᓇᓴᐃᓂᒃᑯᑦ ᓄᓇᓕᐅᔪᓂ ᐊᒻᒪᓗ ᑭᖑᓂᐊᓂ ᖃᓄᐃᓕᐅᓂᐊᕐᒪᖔᑕ. ᑕᐃᒃᑯᐊ ᑲᓇᑕᒥ 
ᑲᒪᒋᔭᐅᓂᐊᖅᑐᑦ. 
 
ᐅᖃᖅᑎ, ᑕᒪᒃᓱᒪᓂ ᓯᕗᓪᓕᖅᐹᒥᒃ ᐱᒋᐊᕐᓂᐅᔪᒥᒃ ᖃᐃᖁᓂᐊᖅᐸᕗᑦ ᑲᑐᑦᔨᖃᑎᒋᖃᑎᒋᔭᓯ, ᕿᑭᖅᑕᓂ ᐃᓄᐃᑦ 
ᑲᑐᑦᔨᖃᑎᒌᖏᑦ, ᐱᖃᑎᖃᕐᓗᑎᒃ ᕿᑭᖅᑖᓗᒻᒥ ᓂᕿᑦᑎᐊᕙᓕᕆᔨᐅᔪᖅ, ᓄᓇᓕᓐᓂ ᐋᓐᓂᐊᕐᕕᒻᒥ ᑭᒡᒐᖅᑐᐃᔪᖅ 
ᐅᕝᕙᓘᓐᓃᑦ ᐊᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᑦ ᑲᑎᒪᔨᕋᓛᖏᓐᓂᒃ. ᑕᒪᓐᓇ ᐱᓕᕆᐊᖑᔪᖅ ᑕᒪᒋᔭᓂᐊᖅᑐᑦ 
ᓄᓇᓕᓐᓂ ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᑦ ᐊᐅᓚᑦᓯᔨᖓᓐᓄᑦ, ᑕᐃᒃᑯᐊ ᐊᕕᒃᑐᕐᓯᒪᔪᓂ ᐅᖃᐅᒃᔨᒋᐊᖅᑎᐅᔪᑦ 
ᑲᑎᒪᔨᕋᓛᖑᔪᑦ ᑕᓯᐅᕐᓯᓂᐊᖅᑎᓪᓗᒋᑦ ᐊᒻᒪᓗ ᐊᖏᖃᑦᑕᕐᓂᐊᖅᑐᑎᒃ ᐱᓕᕆᐊᒧᑦ ᐊᑐᓕᖁᔭᐅᔪᓂᒃ ᐊᒻᒪᓗ 
ᐃᓱᒪᓕᐅᓂᐊᕐᓗᑎᒃ ᑭᖑᓪᓕᕐᒥᒃ ᐱᔭᕆᐊᖃᕐᓂᐊᕐᒪᖔᑕ. 
 
ᐅᖃᖅᑎ, ᓄᖅᑲᓕᕐᓗᖓ, ᖁᕕᐊᓱᒃᐳᖓ ᒐᕙᒪᒃᑯᕗᑦ, ᐊᖅᑯᑎᖃᖅᑐᑎ ᐅᕙᖓ ᐱᓕᕆᕕᖓᓂᒃ, ᑕᒪᒃᑯᓂᖓ 
ᖃᐅᔨᓇᓱᐊᖏᓐᓇᕐᒪᑕ ᕿᓂᖅᑐᑎᒃ ᐱᓕᕆᐊᒃᓴᐅᔪᓂᒃ ᑲᑐᑦᔨᖃᑎᖃᕐᓂᐊᕐᓗᑎᒃ ᐊᒻᒪᓗ ᑕᒪᒃᑯᐊ 
ᐃᑲᔪᖅᐸᓪᓕᕈᑕᐅᔪᓐᓇᕐᓗᑎᒃ ᓄᓇᕗᒻᒥᐅᕗᑦ. ᖁᔭᓐᓇᒦᒃ. ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐊᑭᓱᒃ. 
 
ᒥᓂᔅᑕᐃᑦ ᐅᖃᐅᓯᖏᑦ 151-1(6): ᐃᓄᐃᓐᓇᖅᑑᖅᑐᑦ ᑐᓵᔩᓄᑦ/ᑐᑭᓯᓇᖅᑎᑦᑎᔨᓄᑦ ᐃᓕᓐᓂᐊᒐᒃᓴᖅ 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᐅᓐᓄᒃᓴᒃᑯᑦ ᐅᖃᖅᑎ, ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ 
ᓄᓇᓕᐅᔪᑦ ᑭᒡᒐᑐᖅᑕᒃᑲ ᑭᒻᒥᕈᑦ ᐊᒻᒪᓗ ᑭᓐᖓᐃᑦ. 
 
ᐅᖃᖅᑎ, ᖁᕕᐊᓱᒃᐳᖓ ᐅᖃᕆᐊᒃᓴᖅ ᑕᐃᒃᑯᐊ ᐱᓕᕆᕕᒋᔭᒃᑲ ᐃᖅᑲᓇᐃᔭᖃᑎᖃᖅᐸᓪᓕᐊᒻᒪᑕ ᓄᓇᕗᒻᒥ 
ᓯᓚᑦᑐᓴᕐᕕᒻᒥ ᐊᒻᒪᓗ ᕿᑎᕐᒥᐅᑦ ᐃᓄᐃᑦ ᑲᑐᑦᔨᖃᑎᒌᖏᓐᓂᑦ ᐊᖅᑭᒃᓱᐃᓇᓱᐊᖅᑐᑎᒃ ᐃᓄᐃᓐᓇᖅᑐᑦ 
ᑐᓴᔨᐅᓂᕐᒧᑦ ᐃᓕᓐᓂᐊᕈᑎᒃᓴᐅᔪᓂᒃ. 
 
ᖁᕕᐊᓱᒃᐳᖓ ᐅᓂᒃᑳᕆᐊᒃᓴᖅ ᓄᓇᕗᑦ ᐊᒃᓱᕈᑦᑎᐊᕋᓱᐊᕐᒪᑕ ᓴᐳᒻᒥᑦᑎᓇᓱᐊᖅᑐᑎᒃ ᖃᓄᐃᑐᐃᓐᓇᖅ 
ᖃᓄᐃᑦᑐᑐᐃᓐᓇᕐᓂᒃ ᐃᓄᐃᑦ ᐅᖃᐅᓯᖏᓐᓂᒃ, ᐱᖃᓯᐅᑦᔭᐅᓪᓗᓂ ᐃᓄᐃᓐᓇᖅᑐᓐ. 

ᑕᒪᓐᓇ ᐱᓕᕆᐊᖑᓂᖓ ᑐᓵᔨᑦᑎᓄᑦ ᑐᑭᓕᐅᕆᔨᐅᔪᑦ ᐊᑐᓪᓚᕆᒻᒪᑦ ᑕᐃᓐᓇ ᕿᖓᐅᒻᒥ 
ᐊᖏᖃᑎᒋᒍᑎᒋᓚᐅᕐᓯᒪᔭᕗᑦ ᑐᕌᕐᓂᐊᕈᑦᑎᒍᑦ ᐊᒻᒪᓗ ᐅᖃᖃᑎᖃᖃᑦᑕᕐᓂᐊᕈᑦᑕ ᓄᓇᕗᒻᒥᐅᓂᒃ, 
 
(ᑐᓵᔨᑎᒍᑦ ᐃᓱᓕᑦᑐᖅ) ᑕᐃᒪᓕ ᐱᒻᒪᕆᐅᒻᒪᑦ ᑕᒪᒃᑯᐊ ᐃᓄᒃᑎᑐᑦ ᐊᒻᒪᓗ ᐃᓄᐃᓐᓇᖅᑐᓐ ᐅᖃᐅᓯᐅᔪ 
ᐅᒪᔭᕆᐊᖃᕐᒪᑎᒃ ᓯᕗᓂᑦᑎᓐᓄᑦ ᐊᑐᖅᑕᐅᔪᒃᓴᐅᓗᑎᒃ. 
 
ᐅᖃᖅᑎ, ᐊᕐᕌᒍᓂᒃ ᐊᒥᓱᓂᒃ ᐃᓄᒃᑎᑐᑦ ᑐᓴᔨᐅᓂᕐᒧᑦ/ᑐᑭᓕᐅᕆᓂᕐᒧᑦ ᐊᑐᐃᓐᓇᐅᑎᑕᐅᖃᑦᑕᖅᑐᖅ 
ᓄᓇᕗᒻᒥᐅᓄᑦ ᐊᒻᒪᓗ ᐊᒥᓱᑦ ᓄᓇᕗᒻᒥᐅᑕᐅᔪᑦ ᐃᓕᓐᓂᐊᕐᓯᒪᓕᖅᑐᑎᒃ ᐊᒻᒪᓗ ᐱᓕᕆᔨᐅᓕᖅᑐᑎᒃ 
ᐅᖃᐅᓯᓕᕆᓂᕐᒧᑦ. 
 
ᑕᐃᒪᒃᓴᐃᓐᓇᖅᑕᐅᖅ ᐊᑐᐃᓐᓇᐅᔪᓐᓇᕐᓯᓂᐊᓕᖅᐳᖅ ᐃᓄᐃᓐᓇᕐᓄᑦ ᓄᓇᓕᓐᓄ. ᑕᒪᓐᓇ ᓴᖅᑭᖅᐸᑦ ᐊᒻᒪᓗ 
ᐊᐅᓚᓂᖃᓕᖅᐸᑦ ᐱᔪᓐᓇᕐᓯᑎᑦᑎᕙᓪᓕᐊᓂᐊᖅᐳᖅ ᐊᔪᓐᖏᓂᐅᔪᓂᒃ ᐃᖅᑲᓇᐃᔭᖅᑕᕈᓐᓇᕐᓂᐊᕐᓗᑎᒃ ᓄᓇᒥᓐᓂ. 
ᖁᓚᕐᓇᖏᒍᑕᐅᓂᐊᖅᐳᕐᓗ ᑕᐃᒃᑯᓄᖓ ᑭᖑᕙᒃᓴᑎᓐᓄᑦ ᐃᓄᓐᓄᑦ ᑕᐃᒃᑯᐊᑦᑕᐅᖅ ᐊᑐᕈᓐᓇᖃᑦᑕᕐᓂᐊᕐᒪᑕ 
ᐃᓄᐃᓐᓇᖅᑐᓐ 
 
ᐳᐳᐸᒃᑕᖅᑐᖅᑐᑦ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᓱᓕ ᒥᓂᔅᑕᐃᑦ ᐅᖃᐅᓯᒃᓴᕋᖅᐸᑦ? ᐱᑕᖃᓐᖏᑉᐸᑦ, 
ᑲᔪᓯᓗᑕ ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᕼᐊᕕᐅᔭᖅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 497-1(6): ᐃᒥᐅᑉ ᐱᐅᓂᖓ ᐊᒻᒪ ᓄᓇᓕᓐᓄᐊᖅᑕᐅᓂᖓ 
 
Hᐊᕕᐅᔭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᓇᓪᓚᕆᓚᐅᕐᖓᑦ ᑐᓴᕆᐊᖅᓴᖅ ᒐᕙᒪᒃᑯᑦ 
ᐱᕚᓕᑎᑦᑎᓂᐊᖅᑐᖅ ᐃᓄᐃᓐᓇᖅᑐᓐ ᐅᖃᐅᓯᖓᓂᑦ. ᑖᓐᓇ ᓯᕗᓪᓕᐅᓗᒍ ᖁᔭᒋᔾᔪᑎᒋᑦᑎᐊᖅᑕᕋ ᒥᓂᔅᑕᒧᑦ 
ᐅᖃᕈᓐᓇᕐᒪᑦ ᐃᓄᐃᓐᓇᑦᑐᓐ. ᐅᖃᓪᓚᓐᓂᐊᕋᒪ ᖃᓪᓗᓈᑎᑐᑦ, ᐊᒻᒪᓗ ᖁᕕᐊᓱᒃᐳᖓ ᑐᓴᕆᐊᖅᓴᖅ 
ᐃᓕᓐᓂᐊᕐᑎᑦᑎᓂᐊᕋᑦᓯ ᑐᓵᔨᒃᓴᒥᒃ/ᑐᑭᓕᐅᕆᔨᓂᓪᓗ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᐅᓪᓗᒥ ᓇᖏᖅᓯᔪᖓ ᐃᓕᑕᖅᓯᔪᒪᓪᓗᖓ ᐱᒻᒪᕆᐅᔪᑦ ᑐᓂᔭᐅᖃᑦᑕᖅᑐᑦ ᒐᕙᒪᑦᑎᓐᓄᑦ 
ᐊᒻᒪᓗ ᒐᕙᒪᑐᖃᒃᑯᓐᓄᑦ ᓴᖅᑭᖅᓯᓗᓂ ᓄᓇᕘᑦ ᐃᓗᐊᓂ ᓱᓇᒃᑯᑖᒃᓴᐃᑦ. 
 
ᐅᖃᖅᑎ, ᐅᓪᓗᑐᐃᓐᓇᐅᕐᓚᐅᖅᑐᒥ, ᒥᓂᔅᑕ ᑖᒻᓴᓐ ᑐᓴᖅᑎᑦᑎᓚᐅᕐᒪᑦ ᑎᓴᒪᐅᔪᓂᑦ ᓄᑖᓂᑦ ᐱᓕᕆᐊᒃᓴᓂᑦ 
ᑕᒪᑐᒧᖓ ᑐᕌᖓᓂᖃᑦᑐᑦ ᓱᓇᒃᑯᑖᒃᓴᕆᔭᐅᔭᕆᐊᖃᑦᑐᓂᒃ ᓄᓇᓕᓐᓂ ᐅᑯᓇᓂ ᐃᖃᓗᑦᑑᑎᐊᕐᒥ, ᐅᖅᓱᖅᑑᒥ, 
ᐸ̀ᖕᓂᖅᑑᒥ ᐊᒻᒪᓗ ᖁᓪᓗᖅᑑᒥ. ᐱᓕᕆᐊᒃᓴᐃᑦ ᑐᕌᖓᓪᓗᑎᒃ ᐱᐅᓯᕚᓕᖅᑎᑦᑎᓂᕐᒧᑦ ᐃᒥᑦᑎᐊᕙᖃᓐᓂᕐᒧᑦ, 
ᐊᒻᒪᓗ ᑕᒪᓐᓇ ᐃᑲᔪᕐᓂᖃᓐᓂᐊᕐᒪᑦ ᐃᓅᓯᖃᑦᑎᐊᕆᐊᖃᓐᓂᑎᓐᓄᑦ. 
 
ᐅᖃᖅᑎ, ᐃᒥᑦᑎᐊᕙᖃᕆᐊᖃᕐᓂᕐᒧᑦ ᐃᓱᒫᓘᑎᐅᒐᔪᒻᒪᑦ ᓄᓇᕗᒻᒥᐅᓄᑦ. ᓄᓇᒋᔭᕋ ᐆᑦᑑᑎᒋᓗᒍ ᖁᓪᓗᖅᑑᖅ, 
ᐅᑭᐅᖑᓚᐅᖅᑐᒥ ᐃᓱᒫᓗᓇᖅᑐᒥᒃ ᐅᑲᐅᖏᓕᐅᖏᓐᓇᓚᐅᕐᕋᑦᑕ ᐃᒥᖁᑎᑦᑎᓐᓄᑦ. ᐃᓛᓐᓂᒃᑯᑦ ᕼᒻᓚᒃᑯᑦ 
ᐃᖅᑲᓇᐃᔭᖅᑎᖏᑦ ᐳᑐᐃᕆᔭᕆᐊᖃᖃᑦᑕᓚᐅᖅᑐᑦ ᓂᓚᐅᓕᖅᑎᓪᓗᒍ ᖄᖓ ᑎᑭᐅᑎᒍᒪᓪᓗᑎᒃ ᐃᒥᕐᒧᑦ 
ᑰᒦᖔᑦᑐᒥᒃ. 
 
ᐃᒃᑮᓇᕐᓂᖃᑦᑎᓪᓗᒍ ᒫᓂ -30, -40 ᓯᓚᒥ, ᐊᖅᓱᕈᓐᓇᕐᒪᕆᒻᒪᑦ. ᑕᒪᑐᒧᖓ ᐊᑲᐅᖏᓕᐅᕈᑕᐅᔪᒧᑦ ᐃᒥᕐᒧᑦ, 
ᐃᒥᖅᑕᖅᑕᐅᖃᑦᑕᕐᓂᖏᓐᓄᑦ ᐊᑐᖅᑕᐅᓂᖃᒻᒪᕆᓚᐅᖅᑯᑦ. ᐃᒥᖅᑕᖅᑏᑦ ᐅᓪᓗᓂ ᐱᖓᓱᓂᒃ ᑎᓴᒪᓂᓪᓗᑭᐊᖅ  

 



ᐱᖓᔪᐊᑦ, ᒫᔾᔨ 26, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3259

ᐃᒥᖅᑕᖃᑦᑕᓕᓚᐅᖅᑐᑦ. ᐃᓚᖏᑦ ᐃᓪᓗᒋᔭᐅᔪᑦ ᐃᒪᖃᖏᑎᐊᕐᒪᕆᑉᐸᑦᑐᑎᒃ ᐊᒻᒪᓗ ᕼᒻᓚᒃᑯᑦ ᐊᖏᔪᖅᑲᐅᑎᖏ 
ᐃᓱᒪᓕᓚᐅᖅᑐᑦ ᒪᑐᓯᒋᐊᒃᓴᖅ ᐃᓕᓐᓂᐊᖅᕕᒻᒥᑦ. 
 
ᐅᖃᖅᑎ, ᓇᓗᓇᖅᐸᓪᓚᐃᖏᑦᑐᖅ ᐱᒻᒪᕆᐅᓂᕆᓚᐅᖅᑕᖓ ᑕᒪᑐᒪ. ᑐᐊᕕᓐᓇᖅᑐᑕᖃᓕᕐᓂᖅᑲᑦ, ᒪᑯᑎᒎᓇ 
ᐃᑭᑦᑐᖃᓐᓂᖃᓪᓘᓐᓃᑦ ᓄᓇᓕᓐᓂ, ᐱᐅᒐᔭᓚᐅᖏᑦᑐᖅ. 
 
ᐅᖃᖅᑎ, ᖁᕕᐊᒋᕙᒃᑲ ᐱᓕᕆᕕᖓᑦ ᓄᓇᓕᓐᓂ ᒐᕙᒪᒃᑯᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᑦᔨᒃᑯ 
ᐱᔪᓐᓇᕈᓐᓇᖅᓯᓯᒪᔪᑦ ᒐᕙᒪᑐᖃᒃᑯᓐᓂᑦ ᑮᓇᐅᔭᓂᑦ ᑕᒪᒃᑯᓄᖓ ᐱᓕᕆᐊᒃᓴᓄᑦ. ᐅᖃᖅᑎ, ᖁᓚᓐᖏᓚᖓ 
ᐊᖅᑭᒋᐊᖅᑕᐅᓂᐊᕐᒪᑦ ᐃᒥᖅᑕᐅᑎᐅᑉ ᓱᓪᓗᓕᖏᑦ, ᑮᓇᐅᔭᖃᑦᑎᑕᐅᓪᓗᓂ ᑲᓇᑕ/ᓄᓇᕗᑦ ᐃᓗᐊᓂ 
ᓱᓇᒃᑯᑖᖅᓴᐃᑦ ᐊᖏᕈᑎᑎᒍᑦ, ᐃᓄᐃᑦ ᖁᓪᓗᖅᑑᒥᐅᑦ ᐊᑲᐅᖏᓕᐅᕈᑎᖃᒃᑲᓐᓂᓛᖏᒻᒪᑕ ᐃᒥᖓᓄᑦ. 
ᖁᕕᐊᓇᕐᒥᒻᒪᑦ ᑐᓴᖅᑎᑕᐅᖃᑦᑕᕆᐊᖅᓴᖅ ᑕᐃᒪᐃᑦᑐᓂᒃ. ᖁᔭᓐᓇᒥᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐱᑕᖃᒃᑲᓂᖅᑳ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᑦ? ᒪᒃᓖᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 498-1(6): ᖁᑎᐅᑎᓄᑦ ᒪᓕᒐᓕᕆᓂᖅ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᒥᓕᐊᖏᓐᓃᑦᑐᑎᒍᑦ ᐃᓄᐃᑦ ᓄᓇᓕᐅᔪᓂ ᐊᒃᓱᐊᓗᒃ 
ᐊᑲᐅᔅᓴᖃᐅᖏᑦᑐᖓ ᐃᖅᑯᒻᒪᕆᐊᖅᓴᖅ ᐅᓪᓛᖅ ᑐᓴᓕᖅᑐᖓᓗ ᓱᓕᒎᖅ $59 ᒥᓕᐊᓐ ᑮᓇᐅᔭᓕᐅᕋᑦᑕᑕᑦᑕ 
ᑖᒃᓯᑎᒍᑦ ᖁᕝᕕᒃᑯᑦ ᑯᕕᑎᑕᒥᓂᐅᔮᕐᒪᑕ ᐃᒃᐸᒃᓴᖅ ᐊᑐᕚᒥ. 
 
ᐅᖃᖅᑎ, ᐃᔨᕋᑦᑐᐊᖑᖏᒻᒪᑦ ᑖᒃᑯᐊ ᑲᓇᑕᒥ ᖁᑭᐅᑎᓄᑦ ᑎᑎᕋᖅᑕᐅᑎᑦᑎᓂᖅ ᓱᕋᐃᓯᒪᑦᑎᐊᕐᒪᑦ ᑕᐃᑲᖓᓂ 
ᐅᓪᓗ ᓯᕗᓪᓕᖅᐹᖓᓂᑦ. ᐅᖃᖅᑎ, ᒪᓕᒐᓕᐅᖅᑎᐅᔪ ᐅᕙᓂ ᑲᑎᒪᕕᒻᒥ ᖃᐅᔨᒪᔪᐃᓐᓇᐅᒻᒪᑕ 
ᒪᓕᒐᑦᑎᒍᑦ ᐃᓂᖃᕐᓗᑎᒃ ᖁᑭᐅᑎᖃᕆᐊᖃᓕᕐᓂᕗᑦ ᐅᑭᐅᖅᑕᖅᑐᒥ ᓄᓇᓕᓐᓄᑦ ᐊᒻᒪᓗ ᐃᓪᓗᖏᓐᓂ. 
 
ᐅᑭᐅᖅᑕᖅᑐᒥᓗᒃᑖᖅ ᐊᒻᒪᓗ ᐊᕕᑦᑐᖅᓯᒪᔪᓂ ᓄᓇᓕᐅᔪᓂ, ᐃᓄᐃᑦ ᐱᐅᓴᖏᓪᓚᕆᑦᑐᑦ ᑕᑯᓕᖅᑕᒥᓂᒃ 
ᐃᓅᓯᕆᔭᖓᓂ ᐱᓂᕐᓗᓐᓂᐅᔮᕐᒪᑦ. ᐅᖃᖅᑎ, ᓂᕈᐊᖅᑎᒋᓯᒪᔭᒃᑲ ᐅᖃᖃᑦᑕᕐᒪᑕ 
ᐊᑲᐅᖏᓕᐅᕈᑎᖃᐃᓐᓇᑦᑎᐊᕋᒥᒃ ᑕᐃᒃᑯᓄ ᓄᑖᓄᑦ ᐊᑐᖅᑕᐅᔭᕆᐊᖃᓕᖅᑐᓄᑦ ᑕᐃᒃᑯᑎᒍᓇ 
ᐱᔭᕇᖅᓯᒪᖏᑦᑐᒃᑯᑦ ᒐᕙᒪᑐᖃᒃᑯᑦ ᒪᓕᒐᓕᐊᖓ. 
 
ᐊᑐᖅᑕᐅᓂᐅᓕᖅᑐᖅ ᐃᓄᓐᓄᑦ ᐃᑲᔫᑎᐅᖏᑎᐊᖅᑐᖅ ᒥᑭᔫᑎᓂ ᓄᓇᓕᐅᔪᓂ, ᖁᑭᐅᑎᖃᕆᐊᖃᖃᑦᑕᖅᑐᓄᑦ 
ᐊᒻᒪᓗ ᓴᒃᑯᐃᑦ ᓂᕿᒃᓴᓯᐅᖅᑎᓄᑦ ᐊᒻᒪᓗ ᓴᐳᒻᒥᔭᐅᑎᐅᓂᒃᑯᑦ ᑲᑉᐱᐊᓇᖅᑐᖃᓕᕐᓂᖅᑲᑦ ᐆᒪᔪᓂᒃ. 
 
ᐅᖃᖅᑎ, ᑕᒪᓐᓇ ᐆᑑᑎᐅᒃᑲᓐᓂᑐᐃᓐᓇᕐᒪᑦ ᐊᑐᖅᑕᐅᓕᕐᓂᖓ ᐋᖅᑭᒃᑕᐅᓯᒪᔪᖅ ᐃᓱᒫᓘᑎᖏᓐᓄᑦ 
ᓄᓇᓕᖅᐸᐅᔭᓄᑦ, ᓄᓇᓕᕋᓛᖑᓂᖅᓴᓂᐅᓐᖏᑦᑐᖅ. ᑕᒪᓐᓇ ᐊᐅᓚᓂᖃᑦᑎᐊᓐᖏᒻᒪᑦ ᐃᓄᑦᑎᑐᐃᓐᓇᖅ 
ᐅᖃᓲᖁᑎᑦᑎᓐᓄᑦ. ᑕᒪᑐᒪᓗ ᐊᑭᖓ ᐋᖅᑭᑲᒻᒪᔅᓯᒪᔪᒻᒪᕆᐅᔮᖅᑐᓂ.  
 
ᐅᖃᖅᑏ, ᖁᕕᐊᒋᑦᑎᐊᓚᐅᖅᐸᒃᑲ ᒐᕙᒪᒃᑯᑦ ᐊᒻᒪ ᓄᓇᕗᒻᒥ ᑐᓐᖓᕕᒃᑯᑦ ᐃᓚᐅᖃᑕᐅᓕᕐᒪᑕ ᐊᑭᕋᖅᑐᖅᑐᑎᒃ 
ᑖᒃᑯᓂᖓ ᑐᑭᖃᓐᖏᑦᑎᐊᖅᑐᓂᒃ ᓇᓗᓇᓐᖏᑦᑐᖅ ᓴᖅᑭᑕᐅᓚᐅᖅᑐᑦ ᑐᓴᐅᒪᑦᑎᐊᓐᖏᑦᑐᓂᒃ ᑲᑎᒪᔨᓂᑦ 
ᖃᓪᓗᓈᓂᒥᐅᑦ ᑲᓇᑕᒥ. ᐊᓯᖏᑦ ᓄᓇᓖᑦ ᐊᕕᑦᑐᖅᓯᒪᔪᑦ ᑲᓇᑕᒥ ᒐᕙᒪᖏᑦ ᐱᐅᔅᓴᓐᖏᓐᓂᕗᑦᑕᐅᖅ ᑕᒪᑐᒪ 
ᐊᑦᑐᐃᓯᒪᓂᖓᓂᑦ.  

ᐅᖃᖅᑏ, ᓇᓗᓇᐃᑦᑎᐊᕈᒪᕙᕋ ᐊᔭᐅᖅᓯᒐᓱᐊᓐᖏᓐᓇᒪ ᑭᓇᑐᐃᓐᓇᕐᒥᑦ ᓄᓇᕗᒻᒥ ᓱᕋᐃᖁᔨᓪᓗᖓ ᒪᓕᒐᕐᒥᑦ. 
ᑭᓯᐊᓂ ᑕᒪᓐᓇ ᐊᒃᓱᕈᕈᑏᓐᓇᕆᐊᖃᕋᑦᑎᒃᑯ ᐊᓯᔾᔨᖅᑕᐅᖁᓪᓗᒍ ᑐᑭᖃᑦᑎᐊᖅᑐᒨᖓᓂᐊᕐᒪᑦ 
ᓄᓇᓕᒻᒥᐅᖁᑎᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᓄᑕᕋᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 499-1(6): ᐋᓐᓂᐊᕐᓇᖅ ᒥᑦᑎᒪᑕᓕᒻᒥ 
 
ᓄᑕᕋᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐋᓐᓂᐊᕐᓂᖅᑕᖃᖃᑦᑕᕐᒪᑦ ᓄᓇᕗᒻᒥ. ᒪᕐᕉᒃ ᐃᓕᓐᓂᐊᕐᕖᒃ 
ᒪᑐᓯᒪᒻᒪᑎᒃ ᒥᑦᑎᒪᑕᓕᒻᒥᑦ. ᐊᐃᑉᐸᖓ ᐅᓛᔪᖅ ᐃᓕᓐᓂᐊᕐᕕᒃ ᐊᒻᒪ ᐃᓕᓐᓂᐊᕐᕕᕐᔪᐊᖅ, ᓇᑦᓯᕝᕕᒃ ᐃᓕᓐᓂᐊᕐᕕᒃ 
ᒪᑐᓯᒪᕘᒃ ᐋᓐᓂᐊᖃᑦᑕᕐᓂᖏᓐᓄᑦ.  
 
ᐊᒥᓱᒻᒪᕇᑦ ᐃᓕᓴᐃᔩᑦ ᐋᓐᓂᐊᓕᓚᐅᕐᒪᑕ ᐊᒻᒪ ᐃᓕᓐᓂᐊᖅᑏᑦ ᒪᑐᓯᒋᐊᖃᓕᓚᐅᖅᐳᑦ. ᒪᕐᕉᒃ ᐃᓕᓐᓂᐊᕐᕖᒃ 
ᐊᑯᓂᐅᔪᖅ ᒪᑐᓯᒪᓇᖁᓐᖏᒃᑲᓗᐊᖅᐴᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 500-1(6): ᐅᓇᑕᕐᓂᖅ ᐊᐃᕌᒃᒥ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᑯᓐᓇᖃᑦᑕᕐᓂᖅᓴᐅᓕᕋᒪ ᐅᓇᑕᖅᑐᓂᒃ ᐊᐃᕌᒃᒥ ᑕᓚᕖᓴᒃᑯᑦ 
ᒫᓐᓇᐅᔪᖅ ᐅᓇᑕᖅᑐᓂᒃ. ᑕᐃᒪᓐᖓᓂᑦ ᐃᓄᐃᑦ ᐅᓇᑕᓚᐅᖅᓯᒪᓐᖏᒻᒪᑕ ᐊᐅᓚᑦᑎᓇᑎᓪᓗ ᓄᓇᒥᑦ ᐆᒪᔪᕐᓂᓪᓗ 
ᑕᒪᑐᒧᖓ ᖁᔭᓕᕗᖓ. 
 
ᐅᖃᖅᑏ, ᐃᓕᓐᓂᐊᖅᑎᑕᐅᓯᒪᒐᑦᑕ ᓄᓇ, ᐃᔾᔪ ᐊᒻᒪ ᐆᒪᔪᐃᑦ ᑭᓇᓕᒫᒧᑦ ᐱᒋᔭᐅᓐᖏᒻᒪᑕ. ᑕᒪᒃᑯᐊ ᑭᒃᑯᓕᒫᓄᑦ 
ᑲᑐᔾᔭᐅᒋᐊᖃᕐᒪᑕ. ᐅᖃᖅᑏ, ᑕᐃᒃᑯᐊ ᐃᓗᖏᖅᓱᖅᑐᓕᒫᑦ ᐅᓇᑕᕐᓂᕐᒥᑦ ᐊᐃᕌᒃᒥ ᓄᓇᕗᒻᒥᐅᑕᐅᓪᓗᑕ 
ᑐᒃᓯᐅᑎᓚᐅᕐᓚᕗᑦ.  
 
ᓯᕗᓂᒃᓴᖅᑎᓐᓂᑦ ᑭᖑᕚᕆᓂᐊᖅᑕᑎᓐᓄᑦ ᐊᒻᒪ ᓄᓇᕗᒻᒥᐅᓄᑦ ᐅᖃᕈᒪᕗᖓ, ᐅᓇᑕᖅᑐᖃᓚᐅᖅᓯᒪᑦᑕᐃᓕᓕ 
ᓄᓇᕗᒻᒥ ᓄᓇᖓᓂᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐅᐃᓕᐊᒻᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 501-1(6): ᐊᔾᔨᖃᖅᑐᑦ ᑭᓇᐅᔾᔪᓰᑦ ᐋᓐᓂᐊᕕᓕᐊᖅᐸᒃᑐᓄᑦ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᖁᔭᓕᓂᕐᓂᑦ ᓴᖅᑮᔪᒪᓪᓗᖓ ᐱᔾᔪᑎᒋᓪᓗᒍ 
ᐊᓈᓇᒐ. 90-ᖏᓐᓄᑦ ᑎᑭᓕᕐᒪᑕ ᐅᑭᐅᖏᑦ ᐋᓐᓂᐊᕕᓕᐊᖅᓯᒪᓪᓗᓂᓗ ᐋᑐᕚᒧᑦ. ᐅᑎᖅᐸᓪᓕᐊᓕᖅᑎᓪᓗᒍ 
ᖃᖓᑕᓲᒃᑯᑦ ᐅᑎᖁᔭᐅᓚᐅᓐᖏᒻᒪᑦ ᐊᔾᔨᓐᖑᐊᖃᓚᐅᓐᖏᒻᒪᑦ ᑭᓇᐅᓂᕐᒥᓂᒃ ᓇᓗᓇᐃᖅᓯᔪᒥᑦ. 

ᐊᒻᒪ ᖁᔭᓕᕗᖓ ᓄᓇᓕᓐᓂᑦ ᒐᕙᒪᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ ᐱᑎᑦᑎᔪᓐᓇᓚᐅᕐᒪᑕ ᐊᔾᔨᓐᖑᐊᒥᑦ 
ᑭᓇᐅᒻᒪᖔᖅ ᓇᓗᓇᐃᖅᓯᔪᒥᑦ. ᒥᓂᔅᑕᖃᕐᕕᒃ ᐅᔭᖓ ᐊᓈᓇᖓᓂᑦ ᐃᑲᔪᓚᐅᖅᐳᖅ ᐊᒻᒪ 
ᓇᓗᓇᕈᓐᓃᑦᑎᐊᓚᐅᖅᐳᖅ ᐃᓐᓇᑐᖃᐃᑦ, ᐃᓄᑦᑎᑐᐃᓐᓇᖅ ᐅᖃᓕᒪᓲᑦ, ᒐᕙᒪᒃᑯᑦ ᐃᑲᔪᕋᓴᐃᓐᓇᖃᑦᑕᕐᒪᒋᑦ 
ᖁᔭᒋᕙᒃᑲ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐅᖃᖅᑐᖃᒃᑲᓐᓂᕈᒪᕚ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂᑦ? ᐃᖅᑭᑦᑐᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 502-1(6): ᑮᓇᐅᔭᑎᒍᑦ ᐃᑲᔪᕈᑏᑦ ᐃᓐᓇᑐᖃᕐᓄᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ ᑕᓴᖃᑦᑕᖅᑕᑦᑕ ᒥᒃᓵᓄᑦ. 
ᐊᒃᓱᕈᕐᓇᖅᑐᒃᑰᖃᑦᑕᕋᑦᑕ; ᐊᑭᕋᖅᑐᓐᓕᖏᒃᑲᓗᐊᖅᑐᖓ ᑭᓇᓕᒫᒥᑦ ᐅᖃᐅᓯᖃᖃᑦᑕᖅᑐᓂᒃ ᒐᕙᒪᒃᑯᑦ 
ᐃᖅᑲᓇᐃᔮᖏᓐᓂᑦ ᓯᐊᕐᒪᖅᑎᕆᓂᕐᒧᑦ ᓄᓇᓕᓐᓄᑦ. 
 
ᐃᓐᓇᑐᖃᕐᓄᑦ ᐊᒻᒪ ᒪᒃᑯᑦᑐᓄᑦ ᐱᓕᕆᐊᑦ, ᑮᓇᐅᔭᓂᒃ ᐊᑐᐃᓐᓇᖅᑕᖃᕐᒪᑦ ᐃᓕᖅᑯᓯᑐᖃᓕᕆᔨᒃᑯᓐᓂᒃ 
ᐃᑲᔫᑕᐅᔪᒫᕐᓂᐊᖅᑐᓂᒃ ᑕᒪᒃᑯᓄᖓ ᐱᓕᕆᐊᓄᑦ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᐅᓚᑦᓯᓂᖃᕐᒥᔪᐃᑦ 
ᐱᔭᑦᓴᓄ ᑖᒃᑯᓄᖓ ᐃᓕᖓᔪᓄᑦ. 
 
ᖃᕿᐊᑦᔭᖏᑦᑕᒃᑲ ᖃᓄᐃᓂᕆᕙᑦᑕᖏᓐᓄ, ᑭᓯᐊᓂᓗ ᖃᓄᐃᓕᓂᕆᔭᖓᓄᑦ, ᐃᓱᒪᒋᑦᓱᒍ 
ᐊᓯᔾᔨᖅᑕᐅᒋᐊᖃᓂᖓᓄᑦ. ᐸᖅᓇᐸᓪᓕᐊᓯᒪᒐᓗᐊᕋᑦᑕ ᐃᒪᐃᓂᐊᓗᓂ ᓄᑖ ᒐᕙᒪ ᓄᓇᕗᒥᓗ 
ᐱᒋᐊᓕᕋᑖᖅᑎᓪᓗᒍ, ᐃᒪᐃᒻᒪ ᐸᖅᓇᑕᐅᓂᖏᓐᓄ ᐱᓕᕆᔭᑎᖕᓄ ᑖᒃᑯᓄᖓ ᐱᔭᑦᓴᐅᔪᓄᑦ. ᖃᕿᐊᖅᓯᖏᑦᑐᖓ 
ᑭᓇᒥ ᐃᒪᐃᓕᑎᓪᓗᖓ ᑕᒪᑐᒧᖓ, ᑭᓯᒥ, ᖃᓄᐃᓕᓂᕆᔭᖓᓄᑦ ᑐᓴᕋᔪᑦᓴᑕ ᒪᒃᑯᑦᑐᐃᑦ ᐃᖕᓇᐃᓪᓗ 
ᑲᑎᒪᓂᖃᕆᐊᓛᖅᓂᖏᓐᓄᑦ. 
 
ᐃᖕᓇᐃᑦ ᐃᓅᓂᑯᐃᑦ ᐅᕙᑦᓯᐊᕈᐊᓗᑦ ᐊᕐᕌᒍᕋᓂᐅᓕᖅᑐᓂ ᖃᐅᔨᒪᓂᖃᖏᓯᐊᒻᒪᕆᒻᒪᑕ ᖃᓄᐃᓂᕆᕙᑕᑎᖕᓄᑦ 
ᐊᑑᑎᕙᑕᑎᓐᓄᑦ ᒫᓐᓇᐅᓕᖅᑐ. ᒪᒃᑯᑦᑐᐃᑦ, ᖃᐅᔨᒪᓂᖃᕐᑐᐃᑦ ᐅᓪᓗᒥᐅᓕᖅᓄᑦ ᐊᑐᕈᑎᐅᕙᑦᑐᓄᑦ, 
ᐊᖏᔪᑲᓪᓚᖕᒥ ᐊᑯᓐᓂᕈᑕᖃᓕᖅᒪᑕ ᐃᖕᓇᕆᔭᕗᓪᓗ ᒪᒃᑯᑐᖁᑎᕗᓪᓗ. 
 
ᖃᓄᐃᓕᒍᒪᓂᕆᔭᕋᓕ, ᑕᒪᒃᑯᐊᖑᔪᑎᒍᑦ ᐊᑯᓐᓂᐊᓃᑦᑐᒍ ᐃᖕᓇᐃᑦ ᒪᒃᑯᑦᑐᐃᓪᓗ, ᐅᖃᔾᔭᖏᑦᑐᖓ 
ᓴᓂᖅᕙᑦᑕᐅᓯᒪᒋᐊᑎᖕᓄᑦ, ᐱᓇᓱᐊᕆᐊᖃᕋᓗᐊᕐᑐᒍ ᖃᓄᐃᓐᓂᕆᔭᖓᓄᑦ ᐊᑯᓐᓂᕆᔭᑎᖕᓄᑦ ᑖᒃᑯᓇᓂ ᒪᖅᕉᓐᓂ 
ᐊᖅᕌᒍᖏᑦᓄᖓᔪᓄᑦ. ᐅᖃᖅᑎ, ᑭᖒᒪᑦᓯᕗᖓ ᐊᔾᔨᐅᖏᑦᑐᒥ ᓂᕈᐊᓐᓂᒥ ᐃᓚᒋᔭᐅᑎᓂᐊᖅᑕᓐᓅᕙᖓ 
ᐅᖃᐅᓯᑦᓴᑲᓄᑦ. 
 
ᐅᖃᖅᑎ: ᑲᑎᒪᔨ ᑭᖒᒪᑦᓯᓪᓗᓂ ᐊᔾᔨᐅᖏᑦᑐᒥ ᓂᕈᐊᖅᓂᒥ ᐃᓚᒋᓕᐅᑎᓂᐊᕐᓱᓂᐅᑦ ᐅᖃᐅᓯᕆᔭᖏᓐᓄᑦ. 
ᐱᑕᖃᖄ ᓈᒻᒪᓴᖏᑦᑐᓂ? ᐱᑕᖃᖏᑦᑐ ᓈᒻᒪᓴᖏᑦᑐᓂ. ᐊᑏᒎᖅ ᑲᔪᓯᒋᐊᖅᓗᑎ. ᐃᕿᑦᑐᖅ. 
 
ᐃᕿᑦᑐᖅ (ᑐᓵᔨᑎᒍ): ᖁᔭᓐᓇᒦᒃ ᑲᑎᒪᔨᐅᖃᑎᑳ. ᐅᖃᐅᑎᒋᔭᕋ ᐃᓕᖓᓂᖃᕐᑐ ᐃᖕᓇᖅᓄᑦ ᒪᒃᑯᑦᑐᓄᓪᓗ, 
ᐃᒪᐃᓕᔾᔨᖏᑦᑐᖓᓗ ᐱᔪᓐᓇᕆᐊᖏᓐᓄᑦ ᐱᔪᓐᓇᕆᐊᖏᓄᓪᓗᑭᐋᖅ, ᑭᓯᐊᓂ ᐱᑕᖃᖅᒪ ᐊᒥᓱᒋᐊᓪᓚᖕᓂ 
ᐃᓄᖕᓂ ᑖᒃᑯᓇᓂ ᒪᖅᕉᓂᖓᔫᓐᓂ ᐊᖅᕌᒍᖏᑎᒍᑦ ᐃᒪᐃᒻᒪᓪᓗ ᐱᑕᖃᐅᖅᑐᒋᐊᓪᓚᐅᓪᓗᑎ ᖃᐅᔨᒪᓕᑕᖅᓂ. 
 
ᓯᖅᓛᐱ ᖃᐅᔨᒪᓂᖃᕋᓗᐊᖅᑐᖓ ᐃᓄᐃᑦ ᐃᓕᖁᓯᑐᖃᖏᓐᓄᑦ ᐅᔾᔨᖅᓱᕐᓱᖓᓗ ᐅᑯᓂᖓ ᓄᑖᓄᑦ 
ᖃᓄᐃᓕᓂᕆᔭᖏᓐᓄᑦ ᐊᑑᑎᔭᕆᐊᖃᑦᑕᓐᓅᕕᑦ. ᑕᐃᒪᐃᒧᑦ, ᑕᒪᒃᑯᐊᕋᓴᐅᓪᓗᑎ ᑕᒪᖅᒥ ᑮᓇᐅᔭᑦᓴᒫᑦ ᐱᔭᑦᓴᐃᓪᓗ 
ᐊᑐᐃᓐᓇᐅᔪᐃᑦ, ᐃᓄᐃᓪᓗ ᐊᑯᓐᓂᐊᓃᑦᑐᐃᑦ ᐃᓕᑕᕆᔭᐅᒐᔪᐃᑦᑑᔮᖅᒪᑕ. 
 
ᐅᖃᔾᔭᖏᑦᑐᖓᓕ ᐃᖕᓇᐃᑦ ᒪᒃᑯᑦᑐᐃᓪᓗ ᐃᑉᐱᒋᔭᑑᓗᐊᕆᐊᖏᓐᓄ, ᑕᐃᒪᐃᓕᖏᑦᑐᖓ, ᑭᓯᐊᓂ 
ᐱᓕᕆᔭᕆᐊᖃᕋᓗᐊᕐᒥᒐᑦᑕ ᐊᑯᓐᓂᖓᓅᖓᔪᓄᑦ ᐃᓚᒋᓗᒋᑦ ᐊᑯᓐᓂᖓᓃᑦᑐᐃᑦ ᐃᓄᐃᑦ. ᑕᐃᒪᐃᒧ, ᐅᖃᖅᑎ, 
ᐊᑑᑎᓂᖃᓕᕋᑦᑕ ᑕᒪᐃᓄᑦ ᐃᓅᓯᕆᓇᖅᑑᓐᓄᑦ. ᐊᒥᓲᓪᓗᑕ ᐅᖃᓕᒍᓐᓇᖅᑐᒍᑦ ᓇᓪᓕᐊᒍᑦ ᖃᓪᓗᓈᑎᑐᑦ ᐅᕝᕙᓗ 
ᐃᓄᑦᑎᑐᑦ, ᐊᓯᒋᓇᖅᑐᐃᑦ ᐅᕙᖓᓖ ᓴᓂᐊᓂ. ᖁᔭᓐᓇᒦᒃ, ᐅᖃᖅᑎ. 

 



ᐱᖓᔪᐊᑦ, ᒫᔾᔨ 26, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3262

 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᐃᒃᑲᕐᕆᐊᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 503-1(6): ᖃᓂᒪᒋᔭᐅᕙᓚᐅᖅᑐᑦ ᑕᐃᒃᓱᒪᓂ 
 
ᐃᒃᑲᕐᕆᐊᓗᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓱᕈᓯᐅᑎᓪᓗᖓ ᐅᕙᑦᓯᐊᕉᑦᑕᓕᖁ 
ᐅᖃᐅᓯᖃᕈᒪᑦᓱᖓᓗ ᐊᑑᑎᓯᒪᓂᕆᓚᐅᕐᓯᒪᔭᕐᓅᕙᖓ ᑕᒪᐃᓄᑦ ᑕᐃᒪᐃᒧᓪᓗ ᐃᒪᐃᒻᒪᑦ ᓇᓗᓇᐃᖅᓯᒪᓂᐊᕐᒪᑕ. 
 
ᐅᖃᖅᑎ, ᓱᕈᓯᐅᑎᓪᓗᖓ, ᑕᕿᕆᔭᖏᓐᓂ ᕕᕝᕗᐊᓕ, ᒫᑦᓯ ᐊᐃᑉᐳᓗᒥᓪᓗ ᑖᒃᑯᐊᖑᑦᓱᑎ ᑕᕿᐅᔪᐃᑦ ᐃᒪᐃᒻᒪᓪᓗ 
ᑕᒪᖅᒥᒐᓚ ᐃᓄᐃᑦ ᖃᓂᒪᕙᓚᐅᕐᒪᑕ ᐊᑑᑎᕙᑦᓱᑎᓪᓗ ᐃᓚᖏᑦ ᐱᖅᓕᕙᑦᓱᑎ. ᓱᕈᓯᐅᓪᓗᖓ, ᓇᓪᓕᐊᓂ 
ᓇᔫᑎᕙᔪᔭᕐᓂᐅᕙᖓ ᐱᑕᖃᐸᓚᐅᕐᓯᒪᓪᓗᑎ ᐱᐅᖏᑦᑑᑎᓂ ᖃᓄᐃᓐᓂᕆᔭᖏᓐᓄ ᑕᐃᑦᓱᒪᓂᐅᑎᓪᓗᒍ ᐃᒪᐃᒻᒪᓗ 
ᐱᔭᕆᐊᑐᕙᓚᐅᕐᓯᒪᑦᓱᓂ ᐱᒋᐊᒧᑦ ᓂᕿᑦᓴᓂ ᑖᒃᑯᓇᓂ ᐱᖓᓱᓂ ᑕᕿᓂ ᐅᖃᐅᓯᕆᕋᑖᑕᒃᑲᓂ. 
 
ᐱᑕᖃᕆᐊᓪᓚᐸᓚᐅᕐᓱᓂ ᖃᓂᒪᓐᓇᓂᑦ. ᐃᓅᔪᓐᓃᖅᑐᖃᕐᐸᑦᓱᓂ ᑖᒃᑯᓇᖓ ᖃᓂᒪᓐᓇᐅᔪᓂ 
ᑕᐃᒪᐃᑑᕙᓚᐅᕐᓯᒪᓪᓗᑎᓪᓗ ᑕᐃᑦᓱᒪᓂ. ᐅᓪᓗᒥᐅᓕᖅᑐ, ᐊᓯᔾᔨᖅᐸᓪᓕᐊᔪᑦ ᑭᓱᑐᐃᓐᓇᐃᑦ ᐊᒻᒪ ᓄᑖᑦ 
ᐊᒥᓲᓕᖅᑐᑎᒃ ᐊᑐᖅᑕᐅᕙᑦᑐᑦ, ᑕᐃᒪᐃᓐᖏᓂᖅᓴᐅᔮᓲᖑᒻᒪᑦ ᑕᖅᑭᐅᔪᓂᑦ ᑕᐃᒃᑯᓇᓂ. ᑲᑎᒪᔨᐅᖃᑎᒐ 
ᐊᒥᑦᑐᕐᒥᐅᖅ ᐅᖃᖅᑲᐅᒻᒪᑦ ᓱᕈᓯᐅᑎᓪᓗᖓ ᖃᐅᔨᒪᓚᐅᕋᒪ ᖃᓄᖅ ᐃᓄᑦᑎᑐᑦ ᐃᓕᖅᑯᓯᕐᒥᑦ ᐃᓅᓯᖃᕆᐊᖓ 
ᖃᐅᔨᒪᑦᑎᐊᖅᐳᖓᓕ ᒪᒃᑯᑦᑐᐃᑦ ᖃᓄᐃᑦᑐᒃᑰᒻᒪᖔᑕ ᒫᓐᓇᐅᔪᖅ. 
 
ᑐᑭᓯᓪᓗᖓ ᑕᒪᒃᑮᓐᓂᒃ ᐃᓅᓰᓐᓂᒃ ᐃᓄᑦᑎᑐᑦ ᐊᒻᒪ ᖃᓪᓗᓈᑎᑐᑦ ᑐᑭᓯᐅᒪᕗᖓ ᑕᐃᒃᓱᒪᓂᒻᒪᕆᒃ 
ᐋᓐᓂᐊᓐᖏᓐᓂᖅᓴᒻᒪᕆᐅᕙᓚᐅᕐᒪᑕ ᐊᒻᒪ ᑳᓐᖏᓂᖅᓴᐅᖃᑦᑕᖅᑐᑎᒃ. ᑕᐃᒫᒃ ᐃᓅᖃᑦᑕᓚᐅᖅᐳᒍᑦ ᐃᓄᑦᑎᑐᑦ 
ᐃᓕᖅᑯᓯᑐᖃᖅᑎᓐᓂᑦ ᑕᒪᓐᓇ ᑐᓴᖅᑕᐅᖁᑐᐃᓐᓇᕋᑖᖅᐸᕋ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒪᓕᒐᓕᐅᖅᑎᓄᑦ ᐅᖃᐅᓯᒃᓴᖃᖅᑐᖃᒃᑲᓐᓂᖅᐹ? ᐋᒡᒐᐅᑉᐸᑦ, ᓅᓚᐅᕐᒥᑕ ᓈᓴᐅᑖ 4ᒧᑦ, ᑭᐅᔾᔪᑎᑦ 
ᐅᖃᐅᓯᒃᑯᑦ ᐊᐱᖅᑯᑎᓄᑦ. ᓈᓴᐅᑖ 5, ᐃᓕᑕᖅᓯᓂᖅ ᐳᓛᖅᑎᓂᑦ. ᒥᓂᔅᑕ ᑖᒻᓴᓐ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓕᑕᖅᓯᔪᒪᕗᖓ ᓄᓇᕗᒻᒧᑦ ᐳᓚᕋᖅᓯᒪᔪᓂᒃ. ᓯᕗᓪᓕᖅᐹᒥ 
ᑯᕙᐃᒥᐅᑦ ᐳᓚᕋᖅᑐᑦ. ᐅᕙᖓ ᑐᓄᐊᓃᑦᑐᑦ ᐃᖏᕐᕋᔪᓕᕆᔨᒃᑯᓐᓃᓐᖔᖅᐳᑦ ᑯᕙᐃᒥ. 
 
ᐅᖃᖅᑏ, ᑕᒪᐅᖓ ᑎᑭᓯᒪᕗᑦ ᑲᑎᒪᔭᖅᑐᖅᑐᑎᒃ ᒥᓂᔅᑕᖃᕐᕕᓐᓂᑦ ᐅᕙᖓ ᐃᖅᑲᓇᐃᔭᖅᑎᖏᓐᓂᑦ ᐱᔾᔪᑎᒋᓪᓗᒍ 
ᐃᖏᕐᕋᔪᓕᕆᓂᖅ. ᐋᔩᖃᑦᑕᕆᕗᑦ ᐱᔾᔪᑎᒋᓪᓗᒍ ᐃᓕᓐᓂᐊᖅᑐᓕᕆᓂᖅ ᐊᒻᒪ ᐊᖅᑯᑎᓕᕆᓂᖅ ᓄᓇᓕᓐᓂᑦ 
ᐅᐱᕐᖏᕕᓐᓄᑦ ᐅᕝᕙᓘᓐᓃᑦ ᐊᖑᓇᓱᕝᕕᐅᕙᑦᑐᓄᑦ. 
 
ᑕᑯᒋᐊᖅᓯᒪᓯᓐᓈᕆᕗᑦ ᐅᒥᐊᒃᑯᕕᐅᔪᓂᒃ ᐊᔾᔨᒌᓐᖏᑦᑐᓂᒃ ᑲᑎᒪᑎᑦᑎᓪᓗᑎᓪᓗ ᐅᕙᖓ ᒥᓂᔅᑕᖃᕐᕕᖓᑕ 
ᐃᖅᑲᓇᐃᔭᖅᑎᖏᓐᓂᑦ. ᖃᐅᔨᒪᒐᑦᑕ ᐃᓄᐃᑦ ᓄᓇᕕᒻᒥᐅᑦ ᑕᐃᒫᒃᓴᐃᓐᓇᖅ ᐊᔾᔨᒋᐸᓗᒃᑲᑦᑎᒃᑯ. 
 
ᑐᓐᖓᓱᑦᑎᖃᑎᒋᔪᒪᕙᔅᓯ ᓄᓇᕗᒻᒧᑦ ᐊᒻᒪ ᓇᓗᓇᓐᖏᑦᑐᖅ ᐃᓕᖃᑎᒌᓐᓂᐊᕋᑦᑕ ᐅᖃᖃᑎᒌᓐᓂᑎᒍᑦ. 

ᐅᖃᕋᓱᐊᕐᓂᐊᕋᒃᑭᑦ ᐊᑎᖏᑦ. ᒪᒥᐊᓇᖅ ᐅᖃᑲᒻᒪᒃᑯᒃᑭᑦ. ᑕᑯᒃᑲᓐᓂᓚᐅᖅᓯᒪᔾᔮᖅᑰᓐᖏᓐᓇᑦᑎᒃᑯ. ᑐᓐᖓᓱᒋᔅᓯ 
ᓄᓇᕗᒻᒧᑦ. 
 
ᓯᕗᓪᓕᖅᐹᒥ ᑎᓂᔅ ᕕᓕᐅ, ᑐᑭᒧᐊᖅᑎ ᓄᓇᕕᒻᒥ. ᔫᓯ ᐊᓯᓈ. ᓂᑯᕕᖃᑦᑕᕐᓗᓯ. ᓘᒃ ᐋᒻᐳᒪᓐ, ᐃᖏᕐᕋᔪᓕᕆᓂᕐᒧᑦ 
ᐸᕐᓇᐃᔨ. 
 
(ᑐᓵᔨᑎᒎᕈᓐᓃᖅᑐᖅ): ᑖᒃᑯᐊ ᓄᓇᖃᖅᑳᖅᓯᒪᔪᓕᕆᓂᕐᒧᑦ ᑐᑭᒧᐊᖅᑏᑦ ᐊᒻᒪ ᓘᒃ, ᐃᖏᕐᕋᔪᓕᕆᓂᕐᒧᑦ ᐸᕐᓇᐃᔨ, 
ᐊᓇᑦ ᒐᒨ, ᑲᒪᔨᒻᒪᕆᖓ ᐊᐅᓇᑦᑎᔪᖅ ᐃᒪᕐᒥᐅᑕᓕᕆᓂᕐᒧᑦ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ 
ᐱᓕᕆᐊᓄᑦ ᐊᕙᑎᓕᕆᓂᕐᒧᑦ ᑎᑎᖅᑲᓕᕆᔨ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ ᖃᐅᔨᓴᖅᑎ. ᐅᕙᓐᓂᑦ 
ᐊᒥᓱᑲᓪᓚᓐᓂᑦ ᐃᓕᒍᓐᓴᕐᓂᐊᖅᐳᖅ. 
 
ᑭᐅᕈᓚᐃᓐ ᕋᓅ, ᑲᒪᔨᒻᒪᕆᖓ ᐊᐅᓚᑦᑎᔪᖅ ᖃᖓᑕᓲᓕᕆᓂᕐᒥᑦ, ᐃᓅᓯᕐᒥᑦ ᐊᑦᑐᐃᓂᕐᒧᑦ ᖃᐅᔨᓴᕐᓂᕐᒥᑦ ᐊᒻᒪ 
ᐃᖏᕐᕋᔪᓕᕆᓂᕐᒧᑦ ᑎᑎᖅᑲᓕᔪᕆᔨ. ᐃᖅᑲᓇᐃᔮᖏᑕ ᑕᐃᔭᐅᓂᖏᑦ ᐊᖏᔪᒻᒪᕇᑦ. 
 
ᐅᖃᖅᑏ, ᐃᖅᑲᓇᐃᔭᖅᑎᒐ ᓵᑦ, ᐊᑎᖓ ᐱᒡᒐᓇᖅᑐᓂᑦᑕᐅᖅ ᑭᓯᐊᓂ ᑖᓐᓇᐅᕗᖅ ᓵᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᒃᓴᖅ 5. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 
ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓕᑕᖅᓯᔪᒪᕗᖓ ᒪᓕᒐᓕᐅᕐᕕᒻᒥᑦ 
ᖃᐅᔨᒪᒐᓱᐃᓐᓇᖃᑦᑕᖅᑐᓂᒃ ᖃᓄᐃᓕᐅᓕᕐᒪᖔᖅᑕ ᒪᓕᒐᓕᐅᕐᕕᒻᒥ, ᒪᓕᒐᓕᐅᖅᑎᐅᓪᓗᖓ ᐸᓐᓂᖅᑑᒧᑦ 
ᐅᕙᓐᓂᑦ ᐃᑲᔪᖅᓱᖅᑳᖅᑎᖅᐹᖑᓚᐅᖅᑐᖅ. ᒪᐃᔭ ᐸᓐᓂᖅᑑᕐᒧᑦ, ᐄᓯᒃᑲᐃᔭ ᐅᓲᑖᐱᒃ. ᒍᕋᐃᒡ ᒥᕌᔅ, ᕼᐊᒻᓚᒃᑯᑦ 
ᐊᓪᓚᑦᑎᖓᑦ. ᐅᖃᖅᑏ, ᐃᓕᑕᕆᔪᒪᕚᒃᑲ ᑲᑎᒪᕕᒻᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᓵᒍᓐᓇᕐᓂᐊᕋᕕᑦ. ᐃᓕᑕᖅᓯᒍᒪᔪᖓ ᐊᒻᒪᓗ ᑐᓐᖓᓱᒃᑎᓪᓗᒍ, 
ᒪᐅᖓᕆᐅᕋᒪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑲᑎᒪᔨᐅᓪᓗᖓ, ᐱᓕᕆᖃᑎᒋᒋᐊᓕᓚᐅᖅᓯᒪᔭᕋ 
ᑐᓵᔨᐅᓪᓗᓂ. ᐱᔪᓐᓇᑎᐊᖅᑐᖅ ᖃᓪᓗᓈᑎᑐᑦ, ᐅᓖᐱᑲ ᐃᑭᓪᓗᐊᖅ, ᑐᓐᖓᓱᒋᑦ ᒪᓕᒐᓕᐅᖅᕕᒻᒧᑦ, ᐊᒻᒪᓗ 
ᐸᓛᓐᑏᓇᑕᐅᖅ. ᑐᓐᖓᓱᒋᑦ ᒪᓕᒐᓕᐅᖅᕕᒻᒧᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᑦ ᑐᓵᔭᖅᑐᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᕼᐊᕕᐅᔭ. 
 
Hᐊᕕᐅᔭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᓐᖓᓱᒃᑎᑦᑎᓚᐅᖏᓐᓇᒪ, ᑭᓯᐊᓂ ᓴᖅᑭᒐᔪᑦᑐᑦ 
ᑐᓵᔭᖅᑐᓯᒪᖃᑦᑕᖅᑐᑦ ᒪᓕᒐᓕᐅᖅᕕᒻᒧᑦ. ᐅᑯᐊ ᐃᓄᐃᑦ ᖁᓪᓗᖅᑑᒥᑦ ᐊᒻᒪᓗ ᐃᖅᑲᓇᐃᔭᖅᑐᓂ ᐅᖃᐅᓯᓕᕆᕕᒻᒥ, 
ᐋᒡᓂᔅ ᐳᕆᐅ, ᐋᒡᓂᔅ ᐋᓚᓐ. ᖁᔭᓐᓇᒦᒃ, ᐅᖃᖅᑎ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐃᖃᓗᑦᑑᑎᐊᕐᒥᐅᖅ, ᐅᕙᓃᑦᑐᖅ ᐃᓕᓐᓂᐊᕆᐊᖃᑕᐅᓪᓗᓂ 
ᐊᕐᓇᐃᑦ ᐱᓕᕆᖏᓐᓄᑦ. ᐃᖅᑲᓇᐃᔮᖃᑦᑐᖅ ᐅᑯᓇᓂ ᕿᑎᕐᒥᐅᑦ ᐱᑐᖃᓐᓄᑦ ᑲᑎᒪᔨᖏᓐᓄᑦ ᐊᒻᒪᓗ 
ᐃᓄᑐᖃᓐᓂᒃ ᐃᖃᓗᑦᑑᑎᐊᕐᒥ ᐊᒻᒪᓗ ᒪᓕᑐᐃᓐᓇᕐᒥᔪᖅ ᐊᓈᓈᒋᓚᐅᖅᑕᖓᑕ ᐱᓕᕆᐊᕆᕙᓚᐅᖅᑕᖏᓐᓂᒃ 
ᐱᖅᑯᓯᑐᖃᓐᓂᒃ ᔭᒐᐃᒍᒪᒐᓂ ᐅᖃᐅᓯᒃᑯᑦ ᐊᒻᒪᓗ ᐃᓕᖅᑯᓯᒃᑯᑦ ᐊᒻᒪᓗ ᐃᓕᑕᕆᔪᒪᓪᓗᒍ ᐊᐱᕆᓗᒍᓗ 
ᒪᓕᒐᓕᐅᖅᑏᑦ ᑐᓐᖓᓱᒃᑎᑦᑎᖃᑎᒋᔪᒪᓪᓗᒋᑦ ᒥᔅ. ᐃᒪᓕ ᐊᓐᖑᓛᓕᒃᒥᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᑦ. ᑲᑎᒪᔾᔪᑎᒃᓴᖅ 5. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. 
ᑲᑎᒪᔾᔪᑎᒃᓴᖅ 5. ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᕼᐊᕕᐅᔭ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 498-1(6): ᐃᒥᕐᒧᑦ ᐊᖅᑯᑎᖏᑦ ᖁᕐᓗᖅᑑᒥ 
 
Hᐊᕕᐅᔭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᐊᑦᑎᐊᕈᑦᑎᐊᖅ ᐅᖃᖅᑲᐅᒐᒪ ᐅᖃᐅᓯᓐᓂ ᐊᐱᕆᔪᒪᓂᕋᑦᑐᖓ 
ᐱᓕᕆᕕᐊᓄᑦ ᓄᓇᓖᑦ ᒐᕙᒪᖏᑕ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᓂᕐᒧᑦ. ᐅᖃᖅᑲᐅᒐᒪ ᐃᒥᑦᑎᓐᓄᑦ 
ᐃᓱᒫᓗᓐᓂᕋᑦᑐᖓ, ᐊᖏᔪᒥᒃ ᐃᒥᕐᑎᓐᓄᑦ ᐊᑲᐅᖏᓕᐅᕈᑎᓚᐅᕋᑦᑕ ᖁᓪᓗᖅᑑᒥ ᐃᒥᖅᑕᐅᑎᑦᑕ ᐃᒥᖃᐅᑎᖓᒍᑦ. 
 
ᐃᓱᒪᕗᖓ ᒥᓂᔅᑕ ᖃᓄᖅᑑᕈᑎᖃᖅᓯᒪᒻᒪᖔᖅ ᐃᒥᖃᐅᑎᑦᑎᓂᑦ ᖁᓪᓗᖅᑑᒥ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᑕᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᓪᓗᖅᑑᑉ ᐃᒥᖅᑕᖅᕕᖓᓄᑦ, ᑕᑯᔭᖅᑐᓚᐅᕋᒃᑯ 
ᐊᑯᓂᐅᖏᑦᑐᖅ ᑕᐃᑲᓃᒃᑲᒪ ᐊᒻᒪᓗ ᓇᓗᓇᓚᐅᖏᒻᒪᑦ ᓱᒋᐊᖅᑕᐅᒋᐊᖃᑦᑐᖅ. 
 
ᐃᖅᑲᓇᐃᔭᖅᑎᒃᑲ ᖃᐅᔨᒪᑦᑎᐊᖅᑐᑦ ᐊᒻᒪᓗ ᒫᓐᓇᕋᑖᖅ, ᒐᕙᒪᑐᖃᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ 
ᐊᖏᖃᑎᒌᒍᑎᖃᓚᐅᖅᑑᒃ ᓇᐅᒃᑯᑦ ᖁᓪᓗᖅᑑᒥ ᐃᒥᖅᑕᖅᕕᒃ ᐊᓯᔾᔨᖅᑕᐅᒐᔭᕐᒪᖔᖅ. 
 
ᒐᕙᒪᑐᖃᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᑕᒪᒃᑮᒃ ᑮᓇᐅᔭᖃᑦᑎᑦᑎᓂᐊᖅᑑᒃ ᐊᓯᔾᔨᖅᑕᐅᖁᓪᓗᒍ ᐃᒥᖅᑕᖅᕕᒃ. 
ᐊᒻᒪᓗ ᐊᖅᑯᑎᖓ ᐃᒥᖅᑕᕕᒻᒨᖓᔪᖅ. ᐊᑕᐅᓯᐊᖏᑦᑐᒥᒃ ᐊᑲᐅᖏᓕᐅᕈᑎᖃᖃᑦᑕᖅᓯᒪᕗᑦ ᐃᒥᖅᑕᖅᕕᒻᒥ 
ᓱᓪᓗᓕᖏᑎᒍᑦ ᖁᓪᓗᖅᑑᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᕼᐊᕕᐅᔭᖅ. 

Hᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᒥᓂᔅᑖ, ᑭᐅᔾᔪᑎᓅᕕᑦ. ᑐᓴᕈᒪᑦᑕᕋᓗᐊᕐᑐᒍ 
ᑐᓴᕈᒥᓇᑦᓯᐊᕐᑐᓂ ᐃᓕᖓᔪᓂ ᐅᑯᓄᖓ ᐃᒪᖃᕐᕕᖏᓐᓄᑦ ᐃᓕᖓᔪᓂ ᐃᓱᒫᓘᑎᐅᔪᓂ. ᑐᖔᒍᑦ ᐃᒥᖅᑕᐅᑎᖓ 
ᐱᔨᑦᓯᕈᓐᓇᕐᓯᒻᒥᑉᐸᑦ ᐃᒥᖅᑕᐸᓪᓗᓂ, ᐱᑕᖃᕐᓯᒪᓂᑰᓪᓗᑕ ᐊᑲᐅᖏᓕᐅᕈᑎᐅᔪᓄᑦ ᐃᒪᐃᑑᑎᓪᓗᒍ -40ᒥ 
ᓂᓪᓚᓱᓐᓂᖃᕐᑎᓪᓗᒍ. 
 
ᐅᖃᖅᓯᒪᓂᑰᓪᓗᑎ ᐃᒪᐃᒻᒪ ᒐᕙᒪᑐᖃᑯᑦ ᐱᓕᕆᕕᒋᔭᐃᓪᓗ ᐱᓕᕆᖃᑎᒌᓐᓂᐊᓂᖏᓐᓄᑦ ᑕᒪᑐᒧᖓ. ᖃᖓᒃᑯᓪᓕ 
ᖃᐅᔨᒃᑲᕐᑕᐅᓂᖃᓂᐊᕿᑦ ᐃᒪᐃᒻᒪ ᐃᓇᖏᐅᑎᑦᓴᖏᓐᓄᑦ ᐃᒪᐃᒻᒪᓗ ᐊᑲᐅᖏᓕᐅᕈᑎᖃᓂᐊᕈᓐᓃᕋᑦᑕ 
ᐅᑭᐅᖑᓂᐊᖅᑐᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ. ᐃᓕᖓᓂᓕ ᐅᑯᓄᖓ ᐃᒪᖃᕐᕕᖏᑦᑕ ᐊᖁᑎᖏᓐᓄ, 
ᐊᑐᓂᐊᕐᓱᑕ ᐃᓕᓯᕕᒋᓂᐊᕐᓱᒋ 700 ᑕᐅᓴᓐ ᑖᓚᓂ, ᐊᒻᒪ ᒐᕙᒪᑐᖃᑯ ᐱᓕᑦᓯᓂᐊᕐᓱᑎ ᐃᓕᓯᕕᖃᓂᐊᕐᓱᑎ 
ᐃᒪᐃᑦᑐᓂ 307 ᑕᐅᓴᓐ ᑖᓚᓂ. ᐃᒻᒪᖃᓗ ᐊᑑᑎᒍᑎᑦᒍ ᐃᖃᓚᑦᑑᑦᓯᐊᖅ, ᐸᖕᓂᖅᑑᖅ ᐊᒻᒪ ᑎᑭᕋᖅᔪᐊ, 
ᐃᒻᒪᖃᓗ ᐱᓕᕆᒋᐊᖃᓪᓚᕆᕕᒋᔭᕆᐊᖃᕈᑦᑎᒍᑦ ᐃᒻᒪᖃᓗ ᐱᓕᕆᓂᐊᕈᑦᑕ ᑕᒪᒃᑯᓄᖓ ᐃᓱᒫᓘᑎᐅᔪᓄᑦ, 
ᐱᒋᐊᕐᐸᓪᓕᐊᓂᐊᕐᓱᑕᓗ ᑕᒪᒃᑯᓄᖓ ᐱᔭᑦᓴᐅᔪᓄᑦ, ᖁᓪᓗᖅᑑᖅ ᐃᓚᒋᔭᐅᑦᓱᓂ ᓇᓗᓇᐃᖅᓯᒪᔪᓂ. 
ᓱᓕᔪᕆᔭᒃᑯᓪᓕ ᐱᓕᕆᕙᓪᓕᐊᓯᓂᐊᕐᑐᐃᑦ ᐱᔭᑦᓴᐅᔪᒧᑦ ᑕᕝᕙᓂ ᐊᐅᔭᖅᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ. ᐅᖃᒃᑯᑦ ᐊᐱᖁᑎᑦᓴᐃᑦ. ᕼᐊᕕᐅᔭᖅ. 
 
ᕼᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ. ᖁᔭᓐᓇᒦᒃ ᑭᐅᔾᔪᑎᓅᕕᑦ. (ᑐᓵᔨᑎᒍ ᐃᓱᓕᑦᑐ): ᐊᑕᐅᓯᖅ ᐊᐱᖁᑎᑦᓴᑲᓐᓂᖅ 
ᐃᓕᖓᓂᖃᕐᑐ ᐅᑯᓄᖓ ᐃᒥᖅᑕᕐᕕᓄᖓᔪᒧᑦ. ᐊᕐᕌᓂ ᐱᑕᖃᓚᐅᕐᓯᒪᒻᒪ ᐊᑲᐅᖏᓕᐅᕈᑎᓄᑦ ᐅᑯᓄᖓᑑᖏᑦᑐ 
ᓱᓪᓗᓕᖏᓐᓄᑦ, ᐊᒻᒪᓗᑦᑕᐅᖅ ᖃᓄᐃᓐᓂᕆᕙᑕᖏᓐᓄᑦ. 
 
ᐃᓱᒪᑐᐃᓐᓇᖅᑐᖓ ᐃᒻᒪᖃ ᑕᒪᓐᓇ ᐃᓚᒋᓕᐅᑎᓯᒪᒋᐊᖓᓄ ᐱᔭᑦᓴᐅᔪᒥ ᐃᒪᐃᒻᒪᓪᓗ ᐃᒻᒪᖃ ᐱᓕᕆᔭᐅᓂᐊᕐᓱᓂ 
ᖃᓄᐃᓐᓂᕆᔭᖓᓄᑦ, ᐱᔾᔪᑎᒋᑦᓱᒍ ᐅᐱᖅᖓᑦᓵᓗ ᖃᓪᓕᓂᐊᓄᑦ ᐃᒪᐃᓂᐊᓕᕐᒥᒻᒪᓪᓗ ᒪᖅᕌᕿᕙᓪᓗᓂ 
ᐃᒪᕆᔭᖓ ᐅᐱᖅᖔᖑᓕᕐᒥᑉᐸᑦ. ᑕᐃᒪᐃᑦᑐᓅᖓᔪ ᐱᓕᕆᔭᑦᓴᐃᑦ ᐃᓚᒋᓕᐅᑎᓯᒪᕙ ᐃᓗᐊᓂ ᑖᒃᑯᐊ 
ᖃᑦᓯᐅᓂᕆᔭᖏᓐᓄᑦ ᑮᓇᐅᔭᐃᑦ ᐅᖃᐅᓯᕆᕋᑖᖅᑕᑎᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᕆᔪᓐᓇᑕᒃᑲ ᐃᖃᓇᐃᔭᖅᑎᖃᑎᒃᑲ 
ᐱᓕᕆᓂᖃᕐᐸᑦᑐᐃᑦ ᑕᒪᑐᒧᖓᖓᔪᒧᑦ ᐅᖃᕆᐊᑲᓐᓂᒐᓛᑐᐃᓐᓇᕐᓗᖓ ᖃᓄᐃᓐᓂᐊᓂᕆᔭᖏᓐᓄᑦ ᐃᒥᖅᒧᑦ 
ᐊᑲᐅᖏᓕᐅᕈᑎᓄᑦ ᖁᓪᓗᖅᑑᖅᒥ.  
 
ᐅᔾᔨᖅᓱᕐᑐᖓ ᒪᖅᕋᖓ ᑰᑉᐸᓪᓕᐊᓂᕆᔭᖓᓄᑦ ᐃᒥᖅᑕᖅᕕᐅᕙᑦᑐᒧᑦ, ᐅᔾᔨᖅᓱᕐᓱᖓᓗᑦᑕᐅᖅ ᐃᒪᐃᒻᒪ ᒪᖅᕉ 
ᓱᓪᓗᓕᐅᔫᑦ ᐋᕿᑕᐅᓚᐅᕐᓯᒪᓪᓗᑎ ᐃᒪᖃᕕᖏᑦᑕ ᓱᓪᓗᓕᖏᓐᓄᑦ ᓄᓇᓕᖕᒧᑦ. ᐃᓕᖓᔪᖅ 
ᖃᓄᐃᑑᓕᓂᕆᔭᖓᓄᑦ ᐃᒥᕆᔭᖓᑦᑕ, ᐃᒪᖏᑦᑕ ᓱᓪᓗᓕᖏᓐᓄᑦ, ᐊᒻᒪ ᐃᒪᕆᔭᖓᑦᑕ ᐊᖁᑎᐋᓄᑦ, ᐊᒻᒪᓗ 
ᑕᐃᒫᕈᓘᔭᖅᑕᐅᖅ, ᐱᕕᖃᑎᒍᓐᓇᓂᐊᕐᑕᕋ ᐃᖃᓇᐃᔭᖅᑎᖁᑎᒐ ᐅᖃᕆᐊᖅᑎᓪᓗᒍ ᑕᒪᒃᑯᓄᖓ 
ᖃᓄᐃᓂᐊᓂᕆᔭᖏᓄᓪᓗ ᑖᒃᑯᓇᓂ ᐃᒪᖃᕐᕕᖏᑦᑕ ᓱᓪᓗᓕᖏᓐᓄᑦ, ᐊᒻᒪ ᐃᒪᖃᕕᖏᑦᑕ ᐊᖁᑎᖏᓐᓄᑦ ᑕᕝᕙᓂ 
ᐊᐅᔭᖅᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᐅᖃᒃᑯᑦ ᐊᐱᖁᑎᑦᓴᐃᑦ. ᓄᑕᕋ. 

ᐊᐱᖅᑯᑦ 499-1(6): ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐱᖃᓯᐅᑎᑦᑎᓂᖅ ᒐᕙᒪᒃᑯᓐᓂ 
 
ᓄᑕᕋ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓇᓪᓕᐊᖑᒋᐊᖓᓗ ᓇᓗᕈᓘᔭᕐᓱᖓ ᒥᓂᔅᑕᒧᑦ ᑐᕌᖓᑎᓐᓂᐊᕐᓱᒍ 
ᐊᐱᖁᑎᒐ ᐃᒪᐃᒻᒪᓪᓗ ᑕᐃᒪᐃᒧᑦ ᑐᕌᖓᑎᓪᓗᒍ ᓯᕗᓕᖅᑎᒧᑦ. ᓄᓇᕗ ᒐᕙᒪᑯ ᓴᖀᓚᐅᕐᓯᒪᒻᒪᑕ ᐊᖏᕈᑎᐅᔪᒧᑦ 
ᐃᒪᐃᒍᓐᓇᓂᐊᖅᓱᑎ ᐃᓚᒋᓕᐅᑎᓗᒋᑦ ᐅᑯᓄᖓ ᐃᓄᐃᑦ ᖃᐅᔨᒪᔭᑐᖃᖏᑦ, ᖃᓄᖅᓗ ᑕᒪᓐᓇ 
ᐃᓚᒋᔭᐅᑎᔪᓐᓇᖃᑦ ᒐᕙᒪᓄᖓᓕᕐᑎᓪᓗᒋᑦ. 
 
ᐊᐱᖁᑎᒐᓕ ᓯᕗᓕᖅᑎᒧ ᐃᒪᐃᑦᑑᓪᓗᓂ ᖃᐅᔨᒪᑦᓱᖓᓗ ᐃᒪᐃᒻᒪ ᐱᑕᖃᕐᒪ ᐃᓄᐃᑦ ᖃᔨᒪᔭᑐᖃᖏ 
ᖃᐅᔨᒪᓕᑕᖅᓂ ᑕᒪᐃᓂ ᐱᓕᕆᕕᐅᔪᓂ. ᑕᒪᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᒪᓕᑕᖏ ᑲᑎᒪᓂᖃᕐᐸᑉᐸᑦ 
ᐅᑯᓄᖓ ᖃᓄᐃᒋᐊᕈᑎᒋᓂᐊᕐᑕᖏᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᑖᒃᑯᓄᖓ ᒐᕙᒪᓄᖓᔪᓄᑦ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᔾᔪᑎᒋᓪᓗᒍ ᐅᖃᐅᓯᕆᓚᐅᖅᑕᕋ ᐃᑉᐸᔅᓴᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ, ᑲᑎᒪᔨᕋᓛᑦ ᑕᐃᔭᐅᔪᑦ ᑐᑦᑕᕐᕕᒃ ᐋᖅᑭᓱᖅᑕᐅᕙᓪᓕᐊᕗᑦ ᐱᓕᕆᐊᖃᕐᓂᐊᖅᑐᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ. 
 
ᒐᕙᒪᒃᑯᓐᓄᑦ ᒥᓂᔅᑕᖃᕐᕖᑦ ᐊᑐᕐᓂᐊᖅᐳᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐱᓕᕆᖃᑎᖃᕐᓗᑎᓪᓗ ᓄᓇᓕᓐᓂᑦ 
ᖃᐅᔨᒪᒋᐊᖁᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᓕᖅᑎᑕᐅᒐᓗᐊᕐᒪᖔᑕ ᓄᓇᕗᒻᒥ ᒐᕙᒪᒃᑯᑦ 
ᒥᓂᔅᑕᖃᕐᕕᖏᓐᑦᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᒐᒃᑯ ᒥᓂᔅᑕᖓᑦ ᐃᓕᖅᑯᓯᑐᖃᓕᕆᔨᒃᑯᑦ. 
 
ᒐᕙᒪᐅᓯᒪᓕᕋᑦᑕ ᐱᖓᓱᓂᑦ ᐊᕐᕌᒍᓂᑦ ᐊᐱᖅᑯᑎᒐᓕ ᒥᓂᔅᑕᒧᑦ, ᑕᕝᕙᓂ ᐊᕐᕌᒍᒥ ᐱᒋᐊᖅᑎᑦᑎᓂᐊᓕᕐᒪᖔᖅᑕ 
ᐊᑐᓕᖅᑎᑦᑎᕙᓪᓕᐊᓂᕐᒥᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᒐᕙᒪᒃᑯᓐᓄᑦ ᐊᐅᓚᑕᐅᔪᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᖃᕐᕕᖓᑦ ᐃᓕᖅᑯᓯᑐᖃᓕᕆᔨᒃᑯᑦ 
ᐋᖅᑭᒃᓱᐃᕙᓪᓕᐊᕗᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐱᓕᕆᑎᑕᐅᓂᐊᖅᑐᓂᒃ ᑕᐃᑲᓐᖓᓪᓗ ᓱᕝᕕᒻᒥᑦ 
ᐋᖅᑮᓂᐊᖅᑐᑕ ᐱᓕᕆᐊᖃᕐᓂᐊᖅᑐᓂᒃ ᐱᓕᒻᒪᔅᓴᐃᓂᕐᒥᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ.  
 
ᑕᒪᒃᑯᐊ ᐅᖃᐅᔾᔨᒋᐊᕈᑎᓕᐊᖑᓚᐅᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐱᓕᕆᑎᑕᐅᔪᓄᑦ 
ᕿᒥᕐᕈᔭᐅᕙᓪᓕᐊᓕᖅᐳᑦ ᑲᑎᒪᔩᑦ ᐊᒻᒪ ᑐᑦᑕᕐᕕᒻᒧᑦ ᐱᓕᕆᔪᓄᑦ. ᑕᒪᑐᒥᖓ ᑕᑯᒋᐊᖅᐸᓪᓕᐊᕗᒍᑦ 
ᐅᖃᐅᔾᔨᒋᐊᕈᑎᓕᐊᖑᓚᐅᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑎ. ᓄᑕᕋᒃ. 

ᓄᑕᕋᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ. ᑕᐃᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐱᓕᕆᔨᒻᒪᕇᑦ ᐊᐅᓚᑦᑎᔩ% ᐊᑐᓂᑦ 
ᒐᕙᒪᒃᑯᑦ ᒥᓂᔅᑕᖃᕐᕕᖏᓐᓂᑦ ᑲᑎᒪᐃᓐᓇᖃᑦᑕᖅᐹᑦ. 
 
ᒥᓂᔅᑕ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓄᑦ ᐅᖃᓚᐅᕐᒪᑦ ᒪᓕᒐᓕᐅᕐᕕᒻᒥᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᐊᐅᓚᑦᑎᔨᑕᖃᓕᕐᒪᑦ ᒥᓂᔅᑕᖃᕐᕕᖓᓐᓂᑦ ᓇᓗᓇᓐᖏᑐᕐᓗ ᐃᖅᑲᓇᐃᔭᖅᑐᓕᕆᔨᒃᑯᑦ ᑕᐃᒪᐃᑦᑐᖃᕐᒥᒻᒪᑕ. 
 
ᒐᕙᒪᒃᑯᓐᓄᓪᓕ ᒥᓂᔅᑕᖃᕐᕖᑦ ᑲᑎᒪᖃᑎᒌᖏᓐᓇᖃᑦᑕᖅᐳᑦ ᐅᖃᖃᑎᒌᑉᐸᑦᑐᑎᒃ ᐃᓄᐃᑦ ᖃᐅᔨᒪᔭᑐᖃᖏᑕ 
ᒥᒃᓵᓄᑦ ᖃᓄᕐᓗ ᐱᓕᒻᒪᓴᖅᑕᐅᔪᓐᓇᕐᒪᖔᖅ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᐃᑦ ᐋᖅᑭᓱᖅᑕᐅᒋᐊᖃᕐᒪᑕ ᐊᒻᒪ ᐱᓕᕆᐊᒃᓴᐃᑦ 
ᓇᓗᓇᐃᖅᑕᐅᓯᒪᔪᑦ ᐋᖅᑭᓱᖅᑕᐅᑉᐸᑕ ᑭᓱᓕᕆᒋᐊᓚᐅᓐᖏᓂᑦᑎᓐᓂᑦ, ᐱᒋᐊᖅᑎᑦᑎᓚᐅᓐᖏᓂᑦᑎᓐᓂᑦ 
ᑭᓱᑐᐃᓐᓇᕐᓂᑦ ᒐᕙᒪᒃᑯᑦ ᒥᓂᔅᑕᖃᕐᕕᖏᓐᓂᑦ. 
 
ᖃᐅᔨᒪᕗᒍᑦ ᑕᒪᓐᓇ ᐱᒋᐊᕈᑎᑦᑎᐊᕙᐅᓂᐊᕐᒪᑦ ᒐᕙᒪᒃᑯᑦ ᒥᓂᔅᑕᖃᕐᕕᖏᓐᓄᑦ. ᐱᓕᕆᐊᒃᓴᐃᑦ 
ᓇᓗᓇᐃᖅᑕᐅᓯᒪᔪᓂᒃ ᐱᑕᖃᖅᐸᑕ ᐊᐅᓚᑦᑎᑦᑎᐊᕐᓂᖅᓴᐅᓂᐊᖅᑐᑎᒃ ᐊᒻᒪ 
ᐱᓕᒻᒪᓴᖅᑕᐅᑦᑎᐊᕐᓂᖅᓴᐅᓂᐊᖅᑐᑎᒃ. ᐅᖃᖅᑲᐅᒐᒪ ᐅᐊᑦᑎᐊᕈ ᐱᑕᖃᕋᑦᑕ ᑲᑎᒪᔨᑦ ᐊᒻᒪ ᐃᓄᐃᑦ 
ᖃᐅᔨᒪᔭᑐᖃᖏᑦ ᑲᑎᒪᔨᖏᓐᓂᑦ ᐊᒻᒪ ᑐᑦᑕᕐᕕᒃ ᐅᖃᐅᓯᕆᖅᑲᐅᒻᒥᔭᕋ ᑕᒪᒃᑯᓂᖓᓕᒫᖅ ᐱᓕᕆᐊᖃᕐᓂᐊᖅᑐᑎᒃ  
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑎ. ᑭᖑᓪᓕᖅᐹᒥᑦ ᐃᓚᒋᐊᕈᑎ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ. ᒥᓂᔅᑕ ᐅᖃᕋᑖᕐᒪᑦ ᐱᓕᕆᐊᒃᓴᐃᑦ ᓇᓗᓇᐃᖅᑕᐅᓯᒪᔪᑦ 
ᐱᑕᖃᕐᓂᐊᕐᓂᕋᐃᓪᓗᓂ ᐋᖅᑭᑦᑕᐅᓯᒪᔪᓂᒃ ᑕᐃᑲᓐᖓᓪᓗ ᐱᒋᐊᕈᑎᖃᕐᓂᐊᖅᑐᑎᒃ. ᖃᓄᑎᒋ ᑕᒪᓐᓇ 
ᐱᓕᕆᐊᖑᓂᐊᖅᐸ. ᑕᑯᓐᓇᖅᐱᑖ ᐱᖓᓲᔪᖅᑐᓂᒃ ᑕᖅᑭᓂ ᐅᕝᕙᓘᓐᓃᑦ ᐊᕐᕌᒍᒥᑦ ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓇᓗᓇᖏᓚᖅ ᐱᓕᕆᐊᖅᓴᖃᒻᒪᕆᓐᓂᐊᖅᑐᑦ 
ᐋᖅᑭᑦᑎᕆᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᒐᕙᒪᒃᑯᑦ ᐊᑐᖅᑕᖏᑎᒍᑦ. 
 
ᐱᓕᕆᖃᑎᒌᑦᑎᐊᕆᐊᖃᓐᓂᐊᕐᒪᑕ ᐅᑯᐊ ᑲᑎᒪᔩᑦ ᐊᒻᒪᓗ ᑐᑦᑕᖅᕕᒃ ᐊᒻᒪᓗ ᑎᒃᑯᐊᖅᓯᓂᐊᕋᑦᑕ ᑲᑎᒪᔨᒃᓴᓂᑦ 
ᑕᖅᑭᐅᓂᐊᖅᑐᒥ. ᐅᑕᖅᑭᓂᐊᖅᑐᒍᑦ ᐊᑎᕐᓂᒃ ᑲᐃᑕᐅᕙᓪᓕᐊᔪᓂᑦ ᑲᑎᒪᔨᐅᔪᓂᑦ ᐊᒻᒪᓗ ᓱᒃᑲᐅᑎᒋᐊᕐᓂᐊᖅᑲᕗᑦ 
ᐱᒋᐊᕈᓐᓇᕐᓂᐊᕋᑦᑕ ᐊᑐᓕᖅᑎᑦᑎᓂᕐᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᒐᕙᒪᒃᑯᑦ ᐊᑐᖅᐸᑦᑕᖓᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᒃᓖᓐ. 

ᐊᐱᖅᑯᑦ 500-1(6): ᐆᒻᒪᖁᑎᓯᐅᑎᓄᑦ ᐊᑭᑦᑐᕆᐊᕐᓂᒃᓴᖏᑕ ᐅᓂᒃᑳᖏᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖅᑯᑎᒐ ᐅᓪᓗᒥ ᒥᓂᔅᑕᒧᑦ ᑲᒪᒋᔭᖃᑦᑐᒧᑦ ᓄᓇᕗᑦ 
ᐆᒻᒪᖅᑯᑎᓕᕆᓂᕐᒧᑦ. 
 
ᐅᖃᖅᑎ, ᑐᓴᖃᑦᑕᕋᒪ ᒥᓂᒡᑕᐅᖏᑦᑐᒥᑦ ᐊᖏᓪᓕᒋᐊᖅᑕᐅᑐᐃᓐᓇᕆᐊᖃᒻᒪᑕ ᖃᐅᒪᓄᑦ ᐊᑭᓕᖅᓱᐃᓂᖅ 
ᓄᓇᕗᒻᒥ. ᓱᓕᑉᐸᑦ, ᑕᐃᒪ ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᒪᓕᒐᓕᐅᖅᕕᒧᑦ, ᐃᓗᓕᖏᓐᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᒪᒋᔭᖃᑦᑐᖅ ᓄᓇᕗᒻᒥ ᐆᒪᖅᑯᑎᓕᕆᓂᕐᒧᑦ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓱᓕᖏᑦᑐᖅ. ᐅᖃᖅᑎ, ᐊᑐᖅᑕᐅᖃᑦᑕᖅᑐᖅ ᒪᓕᒐᓕᐅᖅᑎ 
ᖃᐅᔨᒪᔭᖓ ᐊᒻᒪᓗ ᒪᓕᒐᓕᐅᖅᑏᑦᑕᐅᖅ ᒪᓕᒐᓕᐅᖅᕕᒻᒥ ᖃᐅᔨᒪᔪᑦ ᐃᓚᒋᐊᖅᓯᓂᕐᒥᒃ ᐱᔨᑦᑎᕋᐅᑎᐅᕙᑦᑐᓄᑦ 
ᐊᑭᖏᓐᓂᑦ ᐅᕝᕙᓗ ᖃᐅᒪᒧᑦ ᐊᑭᖏᓐᓂᑦ. 
 
ᐱᔨᑦᑎᕋᐅᑎᓄᑦ ᐊᑭᖓᓄᑦ ᕿᒥᕐᕈᔨᑦᑕᖃᑦᑐᖅ ᑲᑎᒪᔨᓂᑦ, ᑕᐅᔭᐅᔪᑦ URCC, ᕿᒥᕐᕈᒐᔭᖅᑐᑦ ᓇᓕᐊᓐᓂᑐᐃᓐᓇᖅ 
ᐊᑭᓖᑎᔾᔪᑎᐅᒐᔭᖅᑐᒥᒃ ᖃᐃᑕᐅᔪᒥᒃ ᓄᓇᕗᑦ ᐆᒪᖅᑯᑎᓕᕆᔨᒃᑯᖏᓐᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᖁᕕᐊᓇᖅᐳᖅ ᑐᓴᕆᐊᖅᓴᖅ ᒥᓂᔅᑕᒥᒃ ᐊᑭᑦᑐᕆᐊᔾᔮᖏᓐᓂᖏᓐᓂᒃ ᖃᐅᒪᓄᑦ 
ᐊᑭᐅᔪᖅ ᐊᒻᒪᓗ ᖃᐅᔨᒪᒐᑦᑕ ᐊᕐᕌᒎᓐᓂᑦ ᒪᕐᕉᓐᓂᒃ ᖄᖏᖅᑑᓐᓂᑦ, ᐱᑕᖃᖅᓯᒪᒻᒪᑦ ᓄᑖᓂᑦ 
ᐊᐅᓚᐅᑎᖃᕝᕕᐅᔪᓂᑦ ᓄᓇᓕᓐᓂ ᓄᓇᕗᒻᒥ. ᖃᒪᓂᖅᑐᐊᖅ ᐃᓚᒋᔭᐅᓪᓗᓂ ᐊᐅᓚᐅᑎᖃᕝᕕᑖᕐᓂᐊᖅᑐᖅ ᑕᒫᓂ 
ᐊᕐᕌᒍᒥ. 
 
ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᒪᓂᖅᑐᐊᖅ ᓄᓇᖓ ᖃᐅᒪᖏᓐᓄᑦ ᐊᑭᒋᔭᖓ ᐊᑭᑦᑐᕆᐊᔾᔮᖏᒻᒪᑦ ᓯᕗᓂᑦᑎᓐᓂ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐃᓛᖃᐃ ᐃᓚᖏᑦ ᐃᓄᐃᑦ ᑐᓴᕈᒪᕙᖏᑦᑐᑎ ᑭᐅᔾᔪᑎᒋᔭᖓᓂᒃ. 
ᒪᓕᒐᓕᐅᖅᑎ ᐊᐱᕆᒻᒪᖓ ᐊᑭᑦᑐᕆᐊᖅᑕᐅᓂᐊᕐᒪᖔ ᖃᐅᒪᓄᑦ ᐊᑭᖓ ᐊᒻᒪᓗ 
ᐊᑭᑦᑐᕆᐊᖅᑕᐅᔪᒪᔾᔪᑎᑕᖃᖏᑦᑐᖅ, ᐅᖃᖅᑎ. 
 
ᕿᒪᑦᑕᑎᓐᓂ, ᓄᓇᕗᑦ ᐆᒪᖅᑯᑎᓕᕆᓂᔨᒃᑯᑦ, ᐊᑭᖏᑦ ᐊᑐᖅᑕᕗᑦ, ᐊᖏᔪᒥᒃ ᐱᓕᕆᔪᖃᓕᕋᐃᒻᒪᑦ, ᑕᐃᒪ 
ᓄᓇᓕᖓᑎᒍᑦ, ᐃᓚᖏᐊᖅᓯᒍᑎᑦ ᐊᑭᖁᑎᒥᓂᑦ, ᐊᑭᓖᒐᔭᖅᑐᑦ ᑖᒃᓱᒧᖓ ᐊᖏᔪᒧᑦ ᐱᓕᕆᐊᒃᓴᒧᑦ. 
 
ᐆᑦᑑᑎᑦᑎᐊᕙᑦᑕᖃᑦᑐᖅ ᑲᖏᑦᑐᒑᐱᒻᒥ. ᐅᖃᖅᑎ, ᓴᓇᒐᑦᑕ 4 ᒥᓕᐊᓐ ᑖᓇ ᐊᐅᓚᐅᑎᖃᕝᕕᒃ ᑲᖏᑦᑐᒑᐱᒻᒥ, 
ᓂᕆᐅᒋᓚᐅᖏᑎᐊᖅᑲᕗᑦ ᑲᖏᑦᑐᒑᐱᒻᒥᐅᑦ, ᐊᖏᓪᓕᒋᐊᖅᓯᓗᑎᒃ ᐊᑭᒋᔭᖓᓂᑦ 50, 60 ᐅᕝᕙᓘᓐᓃᑦ 70 
ᐳᓴᖓᓂᑦ ᐊᑭᓖᓗᑎᒃ ᑕᐃᒃᓱᒧᖓ ᐊᖏᔪᒧᑦ ᐱᓕᕆᐊᖑᔪᒥᒃ. 
 
ᖃᒪᓂᖅᑐᐊᒥᓕ, ᐅᖓᑖᓃᓚᐅᕐᒪᑦ 8 ᒪᐅᖓ 10 ᒥᓕᐊᓐᓄᑦ ᐱᓕᕆᐊᒍᔪᖅ, ᐃᒻᒪᖃ ᐅᖓᑖᓂ ᐊᖏᔫᑎᓄᑦ 
ᐱᐅᓯᕚᓕᕈᑎᐅᔪᓄᑦ. ᓄᑖᒥᒃ ᐊᐅᓚᐅᑎᖃᕝᕕᒻᒥᑦ ᓴᓇᔪᖃᑦᑐᖅ ᑕᐃᑲᓂ ᐊᒻᒪᓗ ᖃᒪᓂᖅᑐᐊᒥᐅᑦ ᐃᓄᖏᑦ  

ᓂᕆᐅᒋᓇᑎᒍᑦ ᐊᑭᖁᑎᒋᔭᖏᓐᓂᒃ ᐊᖏᓪᓕᒋᐊᖅᓯᓂᐊᕐᓂᖏᓐᓂᑦ ᐃᒪᓐᓇᒥᒃ 60, 70 ᐅᕝᕙᓗ 80 ᐳᓴᓐᖓᓂᑦ 
ᐊᑭᓖᓗᑎᒃ ᑕᐃᒃᓱᒧᖓ ᐊᖏᔪᒧᑦ ᐱᓕᕆᐊᖑᔪᒥᒃ. 
 
ᐆᒪᖅᑯᑎᓕᕆᔨᒃᑯᓪᓕ, ᐅᖃᖅᑎ, ᕿᒥᕐᕈᓯᒪᔪᑦ ᓴᖅᑮᓯᒋᐊᒃᓴᖅ ᐅᖅᓱᐊᓗᒻᒧᑦ ᐊᑭᓕᖅᓱᖅᑕᐅᔾᔪᑎᖃᓐᓂᕐᒥᒃ 
ᖃᐅᒪᖏᑕ ᐊᑭᓕᕆᐊᓕᖏᑎᒍᑦ, ᐅᐊᑦᑎᐊᕈᑎᑐᑦ. ᐅᖃᕈᑎᒋᓯᒪᖏᑕᕗᑦ ᐃᓚᒋᐊᖅᓯᓂᖅ ᖃᐅᒪᓄᑦ ᐊᑭᖏᓐᓂᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᓪᓚᑦᑖᖏᑦᑐᖓ “….ᓂᕆᐅᒃᑲᔭᖏᑦᑐᒍᑦ….”, ᑭᐅᓂᐅᕐᒪᖔᖅ. ᑭᓯᐊᓂᓕ, 
ᒥᓂᔅᑕ ᓇᓗᓇᖏᓪᓗᒍ ᐅᖃᐅᑎᒍᓐᓇᖅᑳᖓ ᓄᓇᓕᖓᑦ ᖃᒪᓂᖅᑐᐊᑉ ᓄᑖᒧᑦ ᐊᐅᓚᐅᖅᑲᖅᕕᐅᔪᒧᑦ 
ᓴᓇᔭᐅᒋᐊᖃᓚᐅᖅᑐᖅ ᐃᓄᖏᑕᐅᖏᑦᑐᖅ ᐊᑲᐅᖏᓕᐅᓂᖏᓐᓄᑦ, ᓴᖅᑭᖅᓯᔾᔮᖏᑦᑐᖅ 60 ᒪᐅᖓ 70 ᐳᓴᓐᒥᑦ 
ᐊᖏᓪᓕᐊᒋᐊᕐᓂᐅᔪᒥᒃ. ᖁᔭᓐᓇᒦᒃ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓇᓗᓇᖅᑑᓇᓱᓐᖏᒃᑲᓗᐊᖅᑐᖓ. ᓂᕆᐅᖏᑎᐊᖅᑐᒍᑦ 
ᖃᒪᓂᖅᑐᐊᒥᐅᓂᑦ ᑮᓇᐅᔭᖃᑦᑎᑦᑎᒍᓐᓇᕆᐊᖏᓐᓂᑦ ᐅᑎᖅᑎᑦᑎᓗᑎᒃ ᐊᑭᖓᓂ ᐃᓘᓇᖓᓂᒃ 
ᐊᐅᓚᐅᑎᖃᕝᕕᐅᑉ. 
 
ᒪᓕᒐᓕᐅᖅᑎ ᐊᐱᕆᒻᒪᖓ, ᓂᕆᐅᒋᔭᖃᒻᒪᖔᒻᒪ ᐊᖏᓪᓕᒋᐊᕈᑎᐅᔪᓂᒃ ᐊᑭᖓᓄᑦ ᐆᒪᖅᑯᑎᓄᑦ. 
ᑕᑯᓐᓇᖏᓐᓇᒃᑯ ᓯᕗᓂᕆᓂᐊᖅᑕᕗᑦ. ᐅᖃᕈᓐᓇᑐᐃᓐᓇᖅᑐᖓ ᐃᓱᒪᒋᒋᐊᖃᕋᑦᑎᒍ ᐊᑦᔨᒌᖏᑦᑐᐃᑦ ᐃᓗᐊᓃᑦᑐᑦ 
ᐱᑦᔪᑎᖏᑦ, ᐊᖏᓪᓕᒋᐊᖅᑕᐅᓂᖅ ᐅᖅᓱᐊᓗᒻᒧᑦ. ᐅᖃᕈᓐᓇᖅᑐᖓ, ᐅᖃᖅᑎ, ᖃᐅᒪᓄᑦ ᐊᑭᐅᔪᖅ ᓄᓇᕗᒻᒥ 
ᐊᖏᓪᓕᒋᐊᓚᐅᖅᓯᒪᖏᑦᑐᑦ ᑕᐃᒪᓐᖓᓂᑦ 1998-ᒥᓂᑦ, ᑕᓪᓕᒪᑦ ᐊᕐᕋᒍᑉ ᐊᓂᒍᓕᖅᑐᑦ. 
 
ᐃᓛᓐᓂᒃᑯᑦ ᐃᒻᒪᖃ ᑕᒫᓂ ᐊᕐᕌᒍᑦᑎᓐᓂ, ᐅᑭᐅᒃᓵᖃᐃ, ᐅᒻᒪᖅᑯᑎᓕᕆᔨᒃᑯᑦ ᕿᒥᕐᕈᑎᓪᓗᒋᑦ 
ᐊᑭᓕᖅᑕᐅᔭᕆᐊᖃᖅᐸᒃᑐᓂᒃ, ᕿᒥᕐᕈᑐᐃᓐᓇᕆᐊᖃᖅᑐᑦ ᐊᑭᑦᑐᕆᐊᕆᓂᕐᒥ ᓄᓇᕗᓕᒫᒥ. ᖃᐅᔨᒪᓐᖏᑦᑐᖓ 
ᑕᐃᒃᑯᐊ ᖃᑦᓯᐅᓛᕐᒪᖓᑕ, ᑭᓯᐊᓂᓕ ᖃᐅᔨᒪᓪᓚᕆᑦᑐᖓ ᐅᖃᕈᓐᓇᕋᓗᐊᖅᑐᖓ, ᐊᑭᑦᑐᕆᐊᕈᓐᓇᐸᓪᓚᐃᖏᑦᑐᑦ 
ᑕᒪᒃᑯᐊ ᐃᒪᓐᓇᓂ 60, 70, 80%-ᒥ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᖅ 
ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᒃᑐᖓ ᒥᓂᔅᑕᐅᔪᖅ ᑕᒪᒃᓱᒥᖓ ᓴᖅᑭᕋᑖᕐᒪᑦ ᐊᒻᒪᓗ ᑕᐃᓐᓇ 
ᓇᓚᐅᒃᑕᐃᔨᐅᓐᖏᒻᒪᑕ ᐊᒻᒪᓗ ᓯᕗᕐᖓᒍᑦ ᐅᖃᕈᓐᓇᖏᑦᑐᖅ ᖃᓄᑎᒋ ᐊᑭᑦᑐᕆᐊᓚᕐᓂᖏᓐᓂᒃ. 
 
ᓴᓇᑎᓪᓗᒋᑦ ᐊᑭᑐᔪᑎᓄᑦ ᐱᓕᕆᐊᓄᑦ ᓄᓇᓕᓐᓂ ᐱᔾᔪᑎᖃᖅᑐᓄᑦ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕆᓴᒃᑯᓐᓄ, 
ᑕᐃᓐᓇ ᐊᑭᓕᕐᓱᕆᐊᖃᕐᒪᑦ ᐊᐅᓚᐅᑎᖃᕐᕕᐅᔪᖅ ᐅᑭᐅᓂᒃ 20-40-ᓄᑦ, ᐊᒻᒪᓗ ᓇᓗᓐᖏᑦᑐᖓ ᒥᓂᔅᑕᐅᑉ 
ᐃᓄᖁᑎᖏᑦ ᐱᔪᓐᓇᖅᑐᑦ, ᖃᐅᔨᒪᓂᐊᕐᒪᑕ ᑕᒪᒃᑯᐊ ᐊᑭᓪᓚᕆᖏᑦ ᖃᐅᒻᒪᖁᑎᓄᑦ ᐊᑭᒋᓐᖏᒻᒪᒋᑦ ᓄᓇᓕᔨᐅᔪᑦ 
ᐊᒻᒪᓗ ᑕᒪᓐᓇ ᑮᓇᐅᔭᑎᒍᑦ ᑐᓐᖓᕕᖃᓗᐊᓐᖏᒻᒪᑕᑦ ᐊᒻᒪᓗ ᑕᐃᒃᑯᐊ ᐊᑭᑦᑐᕆᐊᕈᑕᐅᔪᖅ ᐃᒪᐃᑦᑐᒐᓗᐊᖅᐸᑦ 
5-10% ᐊᑲᐅᓐᖏᑦᑐᒃᑯᑦ ᐃᒃᐱᓐᓇᕐᓂᖃᕐᒪᑦ ᑕᐃᒃᑯᓄᖓ ᐃᓄᖁᑎᓐᓄᑦ ᑭᒡᒐᑐᖅᑕᕐᓄᑦ. 
 
ᒐᕙᒪᒃᑯᓐᓄᑦ ᓄᓇᐅᓐᖏᒻᒪᑦ. ᑭᓯᐊᓂᓕ ᐃᓕᖅᑯᓯᑐᖃᖃᕐᒪᑕ ᓄᓇᓕᐅᔪᑦ. ᒥᓂᔅᑕᐅᒧᖅ ᑐᓂᓯᓯᒪᓕᖅᐸᑦ 
ᑐᒃᓯᕋᐅᑎᐅᔪᒥᒃ ᐊᑭᑦᑐᕆᐊᖁᔨᓂᕐᒧᑦ, ᐊᒻᒪᓗ ᖃᓄᑎᒋ ᐊᒻᒪᓗ ᖃᖓ ᐊᑐᓕᕐᓂᐊᖅᐸ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 

 



ᐱᖓᔪᐊᑦ, ᒫᔾᔨ 26, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3270

ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ ᐅᖃᖅᑎ. ᐃ,ᐊᐱᖅᑯᑎᑦᑎᐊᕙᓗᒃ, ᐅᖃᖅᑎᓗ ᑭᐅᓂᐊᖅᐸᕗᑦ ᐱᐅᔪᒃᑯᑦ. 
 
ᐅᖃᖅᑎ, ᓱᒃᑲᑦᑐᖅ ᐊᒻᒪᓗ ᐱᐅᔪᖅ ᑭᐅᔾᔪᑕᐅᔪᖅ ᑕᒪᒃᑯᐊ ᐆᒻᒪᖅᑯᑎᖃᕐᕕᐅᔪᑦ ᓴᖅᑭᑕᐅᒻᒪᑕ, ᒪᓕᓪᓗᒍ 
ᓄᓇᕗᒻᒥ ᐅᒻᒪᖅᑯᑎᖃᕐᕕᐅᔪᖅ NPCIS, ᐊᑐᓕᖁᔨᔪᖃᓚᐅᕐᒪᑦ ᕿᒥᕐᕈᓪᓗᒋᑦ ᐊᔾᔨᒌᓐᖏᑦᑐᑦ ᐊᑭᖏᑦ. 
 
ᒫᓐᓇᐅᔪᖅ ᐊᑭᖓᓄᑦ ᐋᖅᑭᒃᓯᒪᓂᖓ ᐊᖅᑭᒃᑕᐅᓚᐅᕐᓯᒪᔪᖅ 1998-ᒥ. ᑕᐃᒃᑯᐊ ᐊᑭᖓ 
ᐃᓚᓕᐅᑦᔭᐅᒋᐊᖃᓚᐅᖅᑐᖅ ᑕᒪᒃᑯᓄᖓ ᐊᑭᖏᓐᓄᑦ ᓴᖅᑭᓂᕐᒧᑦ ᐊᐅᓚᓂᖏᓐᓄᑦ ᐊᒻᒪᓗ ᒪᑭᒪᓂᖏᓐᓄᑦ 
ᐊᑭᖏᑦ ᐊᐅᓚᑦᓯᓂᕐᒧᑦ ᐊᐅᓚᐅᑎᖃᕐᕕᐅᔪᒥᒃ, ᐅᒃᑐᑎᒍᓗᒍ, ᐅᒻᒪᖅᑯᑎᖃᖅᑎᑦᑎᓗᑎᒃ ᓄᓇᓕᐅᔪᓄᑦ/ 
 
ᐋᖅᑭᒃᑕᐅᓚᐅᕐᒥᔪᖅ ᑕᒪᒃᑯᐊ ᐃᓚᓕᐅᑦᔭᐅᔪᓐᓇᕐᓗᑎᒃ ᐊᑭᑐᔪᑎᓄᑦ ᐊᑭᖏᓐᓄᑦ ᐃᖏᕐᕋᑎᑕᐅᓗᓂ, ᐅᖃᖅᑎ,  
ᓄᓇᕗᒻᒥ ᐅᒻᒪᖅᑯᑎᖃᕐᕕᐅᔪᖅ NPCIS ᐊᑐᓕᖁᔨᓚᐅᕐᒥᔪᑦ ᑕᐃᒃᑯᐊ ᐊᖅᑭᒃᑲᑦᑎᒍᑦ ᓄᓇᕗᒻᒥ 
ᐅᒻᒪᖅᑯᑎᓕᕆᔨᒃᑯᑦ, ᐊᑭᑦᑐᕆᐊᔾᔭᖏᓐᓂᖓᓂᒃ, ᑭᓯᐊᓂᓕ ᖃᖓᒃᑯᒃᑭᐊᖅ ᑕᐃᒃᑯᐊ ᓄᓇᕗᒻᒥ 
ᐆᒻᒪᖅᑯᑎᓕᕆᔨᒃᑯᑦ ᕿᒥᕐᕈᔭᕆᐊᖃᕈᒪᕐᓂᐊᖅᑐᑎᒃ ᐊᑭᖏᓐᓂᒃ. 
 
ᐊᑭᖏᓐᓄᑦ ᐋᖅᑭᒃᓯᒪᓂᖓ ᒫᓐᓇᐅᔪᖅ ᐊᑐᖅᑕᕗᑦ, ᐅᖃᖅᑎ, ᓄᓇᑦᓯᐊᒃᑯᓚᐅᕐᒪᑦ. ᑲᒪᒋᔭᐅᓚᐅᖅᑐᖅ ᒧ1998 
ᐊᒻᒪᓗ ᑕᒪᓐᓇ ᒪᓐᓇᐅᓕᖅᑐᖅ ᕿᒥᕐᕈᔪᓐᓇᕐᓯᔭᕗᑦ ᓄᑖᒥᒃ ᐋᖅᑭᒃᓯᓗᑕ. ᑎᑎᖅᑲᓄᖅᑲᐃ ᖃᖓᑦᑕᐅᑎᒃᓴᑎᑐᑦ, 
ᐊᔾᔨᒋᑐᐃᓐᓇᐅᓗᓂ ᓄᓇᕗᓕᒫᒥ. 
 
ᑕᐃᒪᓕᖃᐃ ᐱᕕᒃᓴᖃᕈᓐᓇᖅᐱᑕ ᕿᒥᕐᕈᔪᓐᓇᕐᓗᑕ ᐊᑭᒃᓴᖓᓂᒃ ᐊᓯᖏᓐᓂᓪᓗ. ᐅᖃᖅᑎ. ᑕᐃᒪᓕ 
ᐅᖃᐅᑎᔪᒪᒋᒃᑭᑦ ᑕᒪᒃᑯᐊ ᐆᒻᒪᖅᑯᑎᓄᑦ ᐊᑭᖏᑦ ᖃᐅᔨᓴᖅᑕᐅᑐᐃᓐᓇᕆᐊᖃᖅᑐᖅ ᐅᑭᐊᒃᓴᖅ. 
 
ᐅᖃᖅᑎ, ᓇᒻᒥᓃᖅᑐᓂᒃ ᕿᒥᕐᕈᔨᐅᔪᓂᒃ ᑲᑎᒪᔨᖃᕋᑦᑕ. ᒥᔅᑕ ᒨᕐᓱ ᑲᖏᖅᖠᓂᕐᒥᒃ, ᐅᖃᖅᑎᓄ, 
ᖃᓄᐃᑦᑐᑐᐃᓐᓇᕐᓂ ᑐᒃᓯᕋᐅᑕᐅᔪᓂ ᓴᖅᑭᑕᐅᓂᐊᖅᑐᓂ, ᑕᐃᒃᑯᑎᒍᓇ ᐊᖅᑯᑎᖃᕋᔭᕐᒪᑕ ᕿᒥᕈᔨᒃᑯᑦ 
ᑲᑎᒪᔨᖏᓐᓂᑦ ᐊᒻᒪᓗ ᑕᒪᒃᑯᐊ ᐃᓚᖏᑦ ᕿᒥᕐᕈᔭᐅᓯᒪᓪᓗᑎᒃ ᒪᑯᐊ ᐊᑭᖏᑦ ᓴᖅᑮᓂᕐᒧᑦ ᐃᓚᖏᓐᓄᑦ, ᐊᑭᖓ 
ᐆᒻᒪᖁᑎᖃᕐᓂᕐᒧᑦ ᐊᒻᒪᓗ ᑕᐃᒪᐃᑦᑐᓂᒃ ᐊᒻᒪᓗᓱᓕ ᕿᒥᕐᕈᓪᓗᒋᑦ ᖃᓄᐃᑦᑐᒐᔭᕐᓂᖓᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᐃᓕᐊᒻᔅ. 
 
ᐊᐱᖅᑯᑦ 501-1(6): ᐸᕐᓇᐅᑎᑦ ᓄᑖᒥᒃ ᒐᕙᒪᒃᑯᓐᓄᑦ ᐃᒡᓗᒃᓴᒥᒃ ᐃᒃᐱᐊᖅᔪᒻᒥ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᐊᐱᕆᔪᒪᔪᖓ ᒥᓂᔅᑕᒧᑦ ᓴᓇᔪᓕᕆᔨᒃᑯᓐᓄᑦ. 
 
ᓯᕗᕐᖓᒍᑦ, ᐊᐱᕆᓯᒪᔪᖓ ᒥᓂᔅᑕᐅᔪᒥᒃ ᒐᕙᒪᒃᑯᑦ ᐊᓪᓚᕝᕕᖓᓂᒃ ᐃᒃᐱᐊᕐᔪᒻᒥ. ᐃᓪᓗᔪᖅ ᐱᑐᖃᐅᒻᒪᑦ ᐊᒻᒪᓗ 
ᐊᑐᖅᑐᒃᓴᐅᔪᓐᓂᖅᑐᓂ ᐊᒻᒪᓗ ᑕᐃᒃᑯᐊ ᑕᐃᒪᐃᓪᓕᐊᖃᑎᖏᑦ ᐃᓪᓗᐃᑦ ᓱᕋᖅᑎᑕᐅᓯᒪᓕᖅᑐᑦ ᐊᒻᒪᓗ ᓄᑖᓂ 
ᓴᖅᑭᓯᒪᓪᓗᑎᒃ. 
 
ᑕᐃᒪᓕ ᑮᓇᐅᔭᖅᑕᖃᓐᖏᒻᒪᑦ ᒐᕙᒪᒃᑯᓐᓄᑦ ᐃᓪᓗᓕᐅᕈᑎᒃᓴᐅᔪᒧᑦ ᐃᒃᐱᐊᕐᔪᒻᒥ, ᒥᓂᔅᑕᐅᔪᖅ ᐅᖃᐅᑦᔨᔪᓐᓇᖅᐸ 
ᐅᕙᑦᑎᓐᓂᒃ ᐅᓪᓗᒥ ᖃᓄᐃᑦᑐᒻᒪᖔᑕ ᐸᕐᓇᒍᑕᐅᔪᑦ ᒐᕙᒪᒃᑯᑦ ᐊᓪᓚᕝᕕᖓᓄ ᐃᒃᐱᐊᕐᔪᒻᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 

ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᐱᕆᓚᐅᕐᓯᒪᒻᒥᔪᒐᓗᐊᖅ ᒪᓕᒐᓕᐅᖅᑎᐅᔪᑦ ᑕᒪᒃᓱᒥᖓ 
ᐅᐊᑦᑎᐊᕈᓗᐊᓐᖏᑦᑐᖅ ᐊᒻᒪᓗ ᐅᖃᐅᑎᓚᐅᖅᑐᒍ ᑕᒪᓐᓇ ᖃᐅᔨᒋᐊᕐᓂᐊᓂᕋᖅᑐᒍ. ᑕᐃᒃᑯᐊ ᑐᑭᓯᒋᐊᕈᑎᒃᓴᐅᔪᑦ 
ᐱᓯᒪᓐᖏᑕᒃᑲ. 
 
ᑕᒪᓐᓇ ᐊᐱᖅᑯᑎᐅᔪᖅ ᖃᐅᔨᒋᐊᓚᐅᕐᓗᒍ ᑭᐅᓛᖅᐸᕋ. ᐅᖃᖅᑎ. ᑭᐅᓚᐅᕐᓗᒍᓗ ᑭᐅᔪᓐᓇᕐᓯᑐᐊᕈᒃᑯᑦ ᐊᒻᒪᓗ 
ᑕᐃᓐᓇ ᑭᐅᓛᖅᐸᕋ ᑲᑎᒪᓂᖅᐳᑦ ᓄᖅᑲᓚᐅᖅᑎᓐᓇᒍ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐅ ᑭᐅᓂᐊᑐᐃᓐᓇᕐᓂᕋᖅᐹ ᐊᐱᖅᑯᑦ, ᑕᐃᒪᐃᒻᒪᑦ 
ᐃᓚᒋᐊᕈᑎᑕᖃᒃᑲᓐᓂᔾᔮᓐᖏᓚᖅ ᐊᐱᖅᑯᒻᒧᑦ ᐅᖃᐅᓯᒃᑯᑦ ᐊᐱᖅᑯᑏᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 502-1(6): ᐃᓄᐃᓐᓇᖅᑐᓐ ᐃᓕᓴᐃᔩᑦ ᐃᓕᓐᓂᐊᕐᕕᓐᓂᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᔾᔪᑎᒋᓪᓗᒍ ᑐᓴᕈᒥᓇᖅᑐᖅ ᐅᖃᐅᓯᐅᖅᑲᐅᔪᖅ 
ᒥᓂᔅᑕᐃᑦ ᐅᖃᐅᓯᔅᓴᖏᓐᓂᑦ ᐃᓐᓇᑐᖃᕐᓄᑦ ᐊᒻᒪ ᒪᒃᑯᑦᑐᓄᑦ ᐱᓕᕆᐊᓄᑦ ᐅᓪᓗᒥ, ᐊᐱᕆᔪᒪᕙᕋ ᒥᓂᔅᑕ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑕᒪᑐᒪ ᒥᒃᓵᓄᑦ. 
 
ᐃᓄᐃᓐᓇᖅᑐᓐ ᐅᖃᐅᓯᖅ ᓴᓐᖏᓂᖅᓴᐅᖅᑰᓐᖏᒻᒪᑦ ᐃᓕᓐᓂᐊᕐᕕᓐᓂᑦ, ᐱᓗᐊᖅᑐᒥ ᕿᑎᕐᒥᐅᓂᑦ. 
ᖃᐅᔨᔪᒪᑐᐃᓐᓇᖅᑐᖓ ᐃᓄᐃᓐᓇᖅᑐᓐ ᐃᓕᓴᐃᔨᑕᖃᐅᕐᒪᖔᖅ ᐃᓕᓐᓂᐊᕐᕕᓐᓂᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᖓ ᑲᑎᒪᔨᐅᑉ, ᕿᑎᕐᒥᐅᓂᑦ ᐃᓕᓴᐃᔩᑦ 
ᒥᒃᓵᓄᑦ, ᐊᒥᒐᖅᓴᖅᐳᒍᑦ ᐃᓕᓴᐃᔨᓂᑦ ᐃᓄᐃᓐᓇᖅᑐᓐ ᐃᓕᓴᐃᔨᓂᑦ ᐃᓕᓐᓂᐊᕐᕕᓐᓂᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑎ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐱᔾᔪᑎᒋᓪᓗᒍ ᓇᓗᓇᐃᖅᓯᕕᐅᒃᑲᓐᓂᕈᒪᕗᖓ 
ᓱᕈᓰᑦᕿᑎᕐᒥᐅᓂᑦ ᐊᓯᐅᔨᓕᕐᒪᖔᑕ ᐅᖃᐅᓯᕐᒥᓂᒃ ᐃᓄᐃᓐᓇᖅᑐᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᓴᓚᐅᕋᑦᑕ ᐅᕝᕙᓘᓐᓃᑦ ᕿᒥᕐᕈᓚᐅᕋᑦᑕ  
ᐅᖃᐅᓯᓕᕆᓂᕐᒥᑦ ᐃᓕᓐᓂᐊᖅᑕᐅᕙᑦᑐᓂᒃ ᕿᑎᕐᒥᐅᓂᑦ. ᑐᑭᓯᓚᐅᖅᐳᒍ5 ᕿᒥᕐᕈᓂᕐᒥᑦ ᐃᓄᑦᑎᑐᑦ ᐊᒻᒪ 
ᐃᓄᐃᓐᓇᖅᑐᑦ ᐱᒻᒪᕆᒻᒦᒋᐊᖏᑕ. ᐃᓄᐃᓐᓇᖅᑐᓐ ᐅᖃᐅᓯᖅ ᐱᒻᒪᕆᓂᖅᐹᒦᓚᐅᖅᐳᖅ ᐊᓯᐅᔨᓕᓚᐅᕐᒪᑕ 
ᐅᖃᐅᓯᕐᒥᓂᒃ. 
 
ᑕᐃᒪᐃᑦᑐᐃᓐᓇᐅᓐᖏᑦᑑᒐᓗᐊᖅ ᓄᓇᓖᑦ ᐊᕕᑦᑐᖅᓯᒪᔪᓂᑦ, ᑭᓯᐊᓂ ᐃᓄᐃᓐᓇᖅᑐᓐ ᐅᖃᓕᒪᓲᑦ ᐃᓕᓐᓂᐊᖅᑏᑦ 
ᓴᓐᖐᓗᐊᕐᒪᑕ ᓴᓐᖏᑲᓐᓂᕈᓐᓇᕋᓗᐊᖅᑐᑎᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑎ. ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᖁᔭᒋᕙᕋ ᒥᓂᔅᑕ ᑭᐅᔾᔪᑎᖓᓄᑦ, ᐃᓚᒋᐊᕈᒪᒐᒃᑯ 
ᐊᐱᖅᑯᑎᒐ. ᑲᑎᒪᓂᖃᓚᐅᕋᑦᑕ ᐃᖃᓗᑦᑑᑦᑎᐊᕐᒥ, ᐃᓕᓐᓂᐊᕐᕕᓐᓂᑦ ᓱᕈᓰᑦ ᑲᑎᒪᓂᖃᓐᖑᐊᖅᑐᑎᒃ. 
ᐅᖃᓕᒪᔪᖃᓚᐅᕐᒪᑦ ᐃᓄᐃᓐᓇᖅᑐᓐ ᐊᐱᕆᓪᓗᓂᓗ ᐃᓕᓐᓂᐊᖅᑎᑦᑎᑲᓐᓂᖃᑦᑕᖁᔨᓪᓗᓂ ᐃᓄᐃᓐᓇᖅᑐᓐ 
ᕿᑎᕐᒥᐅᓂᑦ. ᖃᓄᐃᓕᐅᖅᐸ ᒥᓂᔅᑕᖃᕐᕕᒃ ᐱᔭᖏᖅᓴᐃᓪᓗᓂ ᐃᓄᐃᓐᓇᖅᑐᓐ ᐅᖃᐅᓯᕐᒥᑦ ᐃᓕᓐᓂᐊᕐᕕᓐᓄᑦ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑏᑦ ᖃᐅᔨᒪᖅᑰᕐᒪᑕ ᐃᓕᓐᓂᐊᕈᑎᒃᓴᐃᑦ 
ᐱᕙᓪᓕᐊᑎᑕᐅᕋᑖᓚᐅᕐᒪᑕ ᐊᕐᕕᐊᓂᑦ ᐱᒋᐊᕋᑖᓚᐅᖅᑐᑎᒃ. ᐃᑲᔪᖅᓱᖅᑕᐅᒋᐊᖃᕐᓂᐊᕐᒪᑕ ᕿᑎᕐᒥᐅᓄᑦ 
ᖃᐅᔨᒪᒋᐊᖁᓪᓗᒋᑦ ᐃᓄᐃᓐᓇᖅᑐᓐ ᐃᓕᓐᓂᐊᕐᓃᑦ ᕿᑎᕐᒥᐅᓂᑦ ᐃᓕᓐᓂᐊᕐᕕᓐᓂᑦ ᑲᔪᓯᑦᑎᐊᕋᓗᐊᕐᒪᖔᑕ.  
 
ᐊᔭᐅᖅᓯᒪᒐᓱᐊᖅᓯᒪᕗᒍᓪᓕ ᐃᓄᐃᓐᓴᖅᑐᓐ ᐅᖃᓪᓚᑦᑐᓂᑦ ᐱᓕᕆᖃᑕᐅᖁᓪᓗᒋᑦ ᐃᓕᓴᐃᔨᐅᓂᕐᒧᑦ 
ᐃᓕᓐᓂᐊᕋᒃᓴᓂᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ.  ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᒥᓂᔅᑖ ᑭᐅᔾᔪᑎᓅᕕᑦ. ᑕᐃᒪᖓᓂ ᐃᓄᐃᓐᓇᖅᑐᑦ 
ᐅᖃᐅᓯᖅᑕᕆᔭᖏᑦ ᔭᖓᑉᐸᓕᐊᓂᕆᔭᖏᓐᓄᑦ ᕿᑎᖅᒥᐅᐸᓯᖕᒥ ᐃᓕᓐᓂᐊᖅᕕᐅᔪᓂ. ᐃᓱᒪᑐᐃᓐᓇᖅᑐᖓ ᐃᒻᒪᖃ 
ᐊᑑᑎᔪᑦᓴᐅᕙᑦᑑᒐᓗᐊ ᐃᖕᓇᖅᓂ ᕿᑎᖅᒥᐅᐸᓯᖕᒥ ᐅᑯᓄᖓ ᑎᑎᕋᖅᓂᕐᓅᖓᔪᓂ ᐅᖃᐅᓯᖅᑕᕆᔭᖏᓐᓄᓪᓗ 
ᐃᑲᔪᕈᑕᐅᓂᐊᕐᒪᑕ ᖃᓄᐃᓂᕆᔭᖏᓐᓄᑦ ᐃᓕᓐᓂᐊᖅᕕᐅᔪᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑖ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᒋᕙᕋ ᑲᑎᒪᔨ ᐊᐱᖁᑎᖃᕆᐊᖓᓄᑦ ᐊᐱᖁᑎᒧᑦ. 
ᓯᐊᕉᑦᑕᓕᖁ, ᓇᓪᓕᐊᓂᑭᐋᖅ ᑲᑎᒪᐅᓂᓯᒪᔪᒥ, ᐅᖃᖅᓯᒪᑦᓱᖓ ᐃᒪᐃᒻᒪᓪᓗ ᐃᖕᓇᑕᖃᖅᒪᑦ ᑕᖄᓂ 
ᐃᒪᐃᓂᐊᕐᓱᑎ ᐃᑲᔪᖅᓱᐸᓐᓂᐊᕐᓱᑎ ᐃᓕᓐᓂᐊᖅᕕᖕᓂ ᐃᓄᐃᓐᓇᖅᑐᓄᑦ. ᐊᐱᖁᑎᖃᕐᓯᒪᓂᑰᓪᓗᑎ 
ᕿᑎᖅᒥᐅᐸᓯᖕᒥ ᐃᓕᖓᔪᑦ ᐅᑯᓄᖓ ᐊᑐᐊᒐᕆᔭᖏᓐᓄᑦ ᐊᒻᒪ ᐱᓯᒪᓂᑰᓪᓗᑕ ᑭᓇᒥ ᐃᑲᔪᓂᐊᕐᑐᒥ 
ᐅᖃᐅᓯᖅᑕᓄᑦ ᐃᓕᓐᓂᐊᑎᑦᓯᒍᑎᖃᕐᓗᓂ ᐃᓄᐃᓐᓇᖅᑐ ᑖᕙᓂᕐᐸᓯ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᕿᑦᑐᖅ. 
 
ᐊᐱᖅᑯᑦ 503-1(6): ᐱᓕᕆᕕᐋ ᐃᑯᐱᕕᓕᕆᔨᑯ ᐃᓚᒋᔭᐅᓂᕆᔭᖓᓄᑦ ᐅᔭᕋᖅᓯᐊᕙᓕᕆᕕᖕᒥ 
 
ᐃᕿᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᐅᔨᒪᓗᐊᖏᒃᑲᓗᐊᕐᑐᖓ ᐃᒻᒪᖃ 
ᒪᑐᐃᖅᓯᔪᖃᓂᐊᕆᐊᖓᓄᑦ ᐅᔭᕋᑦᓯᐊᕙᓕᕆᕕᖕᒥ ᓯᕗᓂᕆᓂᐊᕐᑕᑎᖕᓂ ᓄᓇᕗᒥ. ᐊᐱᕆᔪᒪᑦᓱᒍ ᒥᓂᔅᑖ 
ᐃᑯᐱᕕᓕᕆᔨᑯ, ᐃᒻᒪᖃᓗ ᐅᔭᕋᑦᓯᐊᕙᖕᓂᐊᓂᐊᕈᒪ, ᖃᐅᔨᒃᑲᕆᐊᖃᕋᔭᖅᑕᒃᑲ ᕿᑭᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ. 
ᐱᓕᕆᕕᐋ ᐃᑯᐱᕕᓕᕆᔨᑯ ᐃᓚᒋᔭᐅᕙᑉᐸᑦ ᐃᓕᐊᔪᓂ ᐅᔭᕋᖅᓯᐊᕙᓕᕆᓂᖅᓄ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱ. 

ᒥᓂᔅᑕ ᐅᓛᔪ ᐊᑭᓱ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᕿᑭᑦᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐱᓯᒪᓪᓗᑎ ᓄᓇᖓᓄᑦ 
ᐊᑐᖅᑐᐊᖅᓱᑎ ᐅᕝᕙᓗ ᓄᓇᒧᑦ ᖃᐅᔨᓴᖅᓂᐅᔪᓄᑦ ᓄᓇᑖᕈᓐᓇᐅᑎ/ᓚᐃᓴᖕᓯᓄᑦ ᐊᒻᒪ ᐃᓚᐅᔪᓐᓇᕋᓗᐊᕋᑦᑕ 
ᐃᑲᔪᕈᓐᓇᕐᓱᑎᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐃᕿᑦᑐᖅ. 
 
ᐃᕿᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐱᔾᔪᑎᒋᔭᕋ ᐊᐱᖁᑎᒋᔭᕐᓅᕙᖓ ᐱᔾᔪᑎᒋᑦᓱᒍ ᕿᑭᑦᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᐊᒻᒪ ᐃᑯᐱᕕᓕᕆᔨᑯᓗ, ᖃᐅᔨᒪᖏᒃᑲᓗᐊᕐᑐᖓ ᐱᓕᕆᖃᑎᒌᓐᓂᖏᓐᓄᑦ ᑕᒪᑐᒧᖓ 
ᐃᓱᒫᓘᑎᐅᔪᒧᑦ. ᐅᖃᖅᑏ, ᐱᓕᕆᕕᐋ ᐃᑯᐱᕕᓕᕆᔨᑯ ᐃᑲᔪᕈᓐᓇᖃᑕᓂᐊᖃᑦ ᐃᒪᐃᑐᖃᓕᕋᐃᑉᐸ 
ᐅᔭᕋᖅᓯᐊᕙᓐᓂᐊᑐᖃᓕᕋᐃᑉᐸᑦ ᐃᒪᐃᒻᒪᓪᓗ ᐱᒋᐊᓂᐊᕐᓂᖏᓐᓄ ᓄᓇᕗᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱ. 
 
ᒥᓂᔅᑕ ᐅᓛᔪ ᐊᑭᓱ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓄᓇᒧᑦ ᖃᐅᔨᓴᖅᓂᐅᔪᓄᑦ ᓄᓇᑖᕈᓐᓇᐅᑎ 
ᓚᐃᓴᖕᓯᓄᖓᔪᐃᓪᓗ ᐱᓕᕆᔭᐅᕙᑦᑐᐃᑦ ᕿᑭᑦᑕᓂ ᐃᓄᐃᑦ ᑲᑐᔾᔨᖃᑎᒌᑎᒍᑦ ᐊᒻᒪ ᐃᑲᔪᖅᐸᓪᓕᐊᑦᓱᑕ ᐃᒻᒪᖃ 
ᐅᔭᕋᑦᓯᐊᕙᓕᕆᔪᖃᓯᖕᓂᖃᑦ ᓇᓪᓕᐊᓂ ᓄᓇᕗᒥ. ᐃᑲᔪᖅᓯᒪᓪᓗᑎᒍ ᐅᔭᕋᖅᓯᐊᕙᓄᖓᔪᓄᑦ ᐱᔭᑦᓴᐅᔪᒧᑦ 
ᐅᑯᓄᖓ ᑮᓇᐅᔭᑦᓴᒫᓄᑦ ᐊᒻᒪ ᒐᕙᒪᑐᖃᑯᑦ ᐱᓕᕆᔭᖃᕐᐸᑦᓱᑎ ᐊᕙᑖᓄᖓᔪᓄᑦ ᓴᐳᑎᔭᐅᓂᐊᕐᒪᑕ ᓄᓇᒋᔭᖓ. 
ᐱᓕᕆᖃᑎᖃᕐᐸᑦᑐᒍ ᒐᕙᒪᑐᖃᑯᓐᓂ ᐊᒻᒪ ᕿᑭᑦᑕᓂ ᐃᓄᐃᑦ ᑲᑐᔾᔨᖃᑎᒌᓂᑦ ᑕᒪᑐᒧᖓ ᐃᓱᒫᓘᑎᐅᔪᒧᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᐊᓚᑲᓐᓄᐊᖅ. 
 
ᐊᐱᖅᑯᑦ 504-1(6): ᐊᖅᕌᒍᑕᒫᑦ ᑮᓇᐅᔭᑦᓴᒫᖃᑎᑕᐅᓂᖅ ᐊᑐᕆᐊᖅᓴᐅᔪᒧᑦ ᓇᐅᔮᒥ 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓄᓇᓕᐅᔪᓂ ᓴᓇᓯᒪᓂᑰᓪᓗᑎ ᐊᑐᕆᐊᓄᑦ ᐅᑯᓄᖓ 
ᐊᖑᓇᓱᓐᓂᐅᔪᓄᑦ ᐊᒻᒪ ᐃᖃᓪᓕᐊᖅᕕᐅᕙᑦᑐᓄᑦ ᓯᓚᑖᓂ ᓄᓇᓕᐅᔪᐃᑦ. ᐊᐱᖁᑎᖃᕈᒪᑦᓱᖓ ᒥᓂᔅᑖᓄ 
ᓄᓇᓕᖕᒥ ᒐᕙᒪᑦ ᐃᖏᖅᕋᔫᓕᕆᔨᖏᓐᓄᑦ. ᓇᐅᔮᓂᑦ ᓴᓇᔪᒪᒻᒪᑕ ᐊᑐᕆᐊᕐᒥᑦ ᐃᓐᓄᓐᓂ. ᑮᓇᐅᔭᓂᑦ 
ᐱᑎᑕᐅᖃᑦᑕᓂᐊᖅᑳᑦ ᐊᕐᕌᒎᑕᒫᖅ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᔪᖅ ᑐᔅᓯᕋᖅᓯᒪᕗᖅ ᐊᑐᕆᐊᓕᐅᕐᓂᕐᒧᑦ 
ᐊᑯᓂᑲᓪᓚᒻᒪᕆᐅᓕᖅᑐᖅ. ᐱᑕᖃᕐᑎᑦᑎᔪᓐᓇᓂᐊᖅᑯᒍᑦ ᐊᑐᕆᐊᓕᐅᕈᑎᔅᓴᓂᑦ ᓄᓇᓕᐅᔪᓄᑦ. 
 
ᑮᓇᐅᔭᓂᑦ ᐱᑕᖃᕐᑎᑦᑎᓂᐊᖅᑯᒍᑦ ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᔪᔅᓴᑦ ᐊᖏᖅᑕᐅᓚᐅᖅᑎᓪᓗᒋᑦ. ᖁᔭᓐᓇᒥᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑕᖅ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᖁᔭᓐᓇᒦᖅᑲᕋ ᑭᐅᔪᓐᓇᕋᑖᕐᖓᑦ. ᑕᒪᓐᓇ 
ᐱᒻᒪᕆᐅᖃᑕᐅᒻᒪᑦ ᓄᓇᓕᓐᓂᒥᐅᑕᐅᓪᓗᓂ ᐊᑐᕆᐊᓕᐅᕈᑎᔅᓴᓂᑦ. ᑕᒪᓐᓇ ᐱᔾᔪᑎᖃᕐᑐᖅ ᐊᒥᓲᓂᖏᑦ ᓄᓇᓕᓐᓂ 
ᐃᓚᖏᓐᓂ ᓯᐅᕋᑖᕐᕕᖃᓐᖏᒻᒪᑕ, ᖃᐅᔨᒍᒪᑐᐃᓐᓇᖅᑯᖓᓕ ᑮᓇᐅᔭᐃᑦ ᐊᑐᕆᐊᓕᐅᕈᑎᔅᓴᒧᑦ 
ᐊᑐᐃᓐᓇᐅᓂᐊᕐᒪᖔᑕ ᐊᕐᕌᒎᑕᒫᑦ? ᖁᔭᓐᓇᒥᒃ, ᐅᖃᖅᑎ. 

ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᔪᖅ ᐅᖃᕆᐊᑦᑎᐊᕈᓐᓇᖅᑳ 
ᑐᑭᓯᓇᑦᑎᐊᓂᐊᕐᖓᑦ ᐊᐱᖅᑯᓯᕆᔭᖓ ᑕᒪᒃᑯᓄᖓ ᐊᑐᕆᐊᓕᐅᕈᑎᔅᓴᓂᑦ ᓇᐅᔮᓄᑐᐊᖅ ᐅᕝᕙᓘᓐᓃᑦ 
ᓄᓇᓕᓕᒫᓄᑦ ᓄᓇᕗᒻᒥ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑕᖅ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔭᕋ ᓇᐅᔮᑦ ᐱᖃᕐᑎᑕᐅᖃᑦᑕᓂᐊᖅᑲᑦ ᑮᓇᐅᔭᓂᑦ 
ᐊᕐᕌᒎᑕᒫᖅ, ᐱᑕᖃᓐᖏᓐᓂᑯᖓᓄᑦ ᓯᐅᕋᑖᕐᕕᖃᓐᖏᒻᒪᑦ. ᖁᔭᓐᓇᒥᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑐᕆᐊᔅᓴᖅ ᓂᐊᖁᓐᖒᒧᑦ ᓇᐅᔮᓂᑦ, ᐊᑯᓂᑲᓪᓚᒃ 
ᐱᓕᕆᐊᕆᔭᐅᒐᓱᓕᖅᑯ. ᑮᓇᐅᔭᐃᑦ ᓴᓂᕐᕙᐃᓯᒪᓂᔪᖃᕐᓂᐊᔪᕗᖅ. ᑕᒪᓐᓇ ᓯᕗᓪᓕᐅᑎᑕᐅᓐᖏᓐᓂᖓᓄᑦ, 60-
ᐸᓗᓐᓂᖅᑲᐃ ᐊᕐᕌᒎᓂᑦ ᑮᓇᐅᔭᐃᑦ ᐊᓯᖏᓐᓄᑦ ᐊᑐᖅᑕᐅᖔᖃᑦᑕᓚᐅᖅᑯᑦ, ᑭᓯᐊᓂᓕ ᐊᑐᕆᐊᖅ ᓂᐊᖅᑯᖒᒧ 
ᓇᐅᔮᓂᑦ, ᖃᐅᔨᓵᖑᓚᐅᖅᑯ, ᐊᒻᒪᓗ ᕕᐅᓪ ᑯᕌᕗᑦ ᐱᖃᑕᐅᓚᐅᖅᑯ ᖃᐅᔨᓴᖅᑕᐅᑎᓪᓗᒍ ᐊᑐᕆᐊᓕᐅᕐᓂᖅ. 
 
ᖃᐅᔨᒪᓪᓚᕆᓐᖏᓚᖓᓕ ᖃᑦᑎᓚᕆᐅᓐᓂᕐᒪᖔᖅ ᑕᕝᕗᖓ ᐊᑐᕆᐊᓕᐅᕐᓂᕐᒧᑦ ᓇᐅᔮᓂᑦ, ᑭᓯᐊᓂᓕ 
ᐃᖅᑲᐃᓇᐃᔭᖅᑎᒃᑲ ᑲᖏᖅᖠᓂᕐᒥᑦ ᐃᖅᑲᓇᐃᔭᖃᑎᖃᕐᓯᒪᕗᑦ ᕼᐊᒻᒪᓚᒃᑯᓐᓂ ᓇᐅᔮᓂᑦ. 
ᑮᓇᐅᔭᕐᑕᖃᑐᐃᓐᓇᕆᐊᖃᖅᑯᑦ ᐊᑐᕆᐊᓕᐅᕐᓂᕐᒥᑦ ᓇᐅᔮᓂᑦ, ᑭᓯᐊᓂᓕ ᐅᖃᖅᑏ, ᐅᖃᐅᑎᑦᑎᐊᕈᒪᕙᕋ 
ᒪᓕᒐᓕᐅᖅᑎᐅᔪᖅ ᒫᓐᓇᕈᓘᓛᖅᑐ ᐅᖃᐅᓯᖃᓕᕈᑦᑕ ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ ᐋᖅᑭᑦᑕᐅᓯᒪᔪᓂᑦ ᑮᓇᐅᔭᓂᑦ 
ᓴᓂᕐᕙᐃᓯᒪᓂᐊᖅᑯᒍᑦ ᐊᑐᕆᐊᓕᐅᕐᓂᕐᒧᑦ ᓇᐅᔮᓂᑦ. 
 
ᖃᐅᔨᒪᑎᓛᖅᑲᕋ ᒫᓐᓇᕈᓗᒃ ᖃᓄᐃᓕᖓᓕᕐᒪᖔᖅ ᑕᒪᓐᓇ, ᐅᕝᕙᓘᓐᓃᑦ ᐊᐅᔭᐅᓕᖅᑲᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑕᖅ. ᑭᖑᓪᓕᖅᐹᖓ ᐃᓚᒋᐊᕈᑕᓂᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑐᑭᓯᑦᑎᐊᖅᑲᕋ ᒥᓂᔅᑕᐅᑉ ᐅᖃᐅᓯᕆᔭᖓ. ᒥᓂᔅᑕ 
ᐅᖃᕋᑖᕐᖓᑦ ᑕᒪᓐᓇ ᐊᑯᓂᒻᒪᕆᐅᔪᖅ ᐱᓕᕆᐊᕆᔭᐅᓕᕐᖓᑦ ᐊᒻᒪᓗ ᑮᓇᐅᔭᐃᑦ ᓴᓂᕐᕙᕐᑕᐅᓯᒪᒻᒪᑕ ᐊᓯᖏᓐᓄ 
ᐱᓕᕆᐊᕆᔭᐅᔪᓄᑦ. 
 
ᖃᐅᔨᒍᒪᕗᖓᓕ ᑭᓱᓪᓚᑦᑖᓄᑦ ᐱᓕᕆᐊᖑᔪᓄᑦ ᐊᑐᖅᑕᐅᖃᑦᑕᕐᓯᒪᒻᒪᖔᑕ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᑦᓱᒪᓂᐅᑎᓪᓗᒍ ᒐᕙᒪᖓ ᓄᓇᑦᓯᐊᑉ ᐊᒻᒪ ᑮᓇᐅᔭᑦᓴᒫᑦ 
ᑐᓐᓂᕈᑎᐅᒋᐊᖃᓚᐅᕐᓱᑎ ᒐᕙᒪᖓ ᓄᓇᑦᓯᐊᖅᒧ ᑮᓇᐅᔭᑦᓴᒫᕆᔭᖏᓐᓄᑦ, ᑭᓯᐊᓂ ᑕᐃᒪᖓᓂ, ᒫᓐᓇᓗ 
ᐃᒪᐃᓕᕐᑎᓪᓗᑕᓗ ᒐᕙᒪ ᓄᓇᕗᖃᓕᕐᑎᓪᓗᑕ, ᖃᓄᐃᒋᐊᖃᕐᑕᐅᓂᕆᔭᖏᓐᓄᑦ ᐊᑐᕆᐊᓄᑦ ᐲᖅᑕᒥᓂᐅᓪᓗᑎ. 

ᐱᑕᖃᕐᐸᓚᐅᕐᓯᒪᔫᒐᓗᐊᑦ ᑮᓇᐅᔭᑦᓴᒫᓂ ᑖᒃᑯᓄᐊ ᖃᓄᐃᒋᐊᑕᐅᒋᐊᓕᖕᓄᑦ ᐊᑐᕆᐊᓄᑦ ᑕᐃᑦᓱᒪᓂᐅᑎᓪᓗᒍ 
ᒐᕙᒪ ᓄᓇᑦᓯᐊᖃᑎᓪᓗᒋᑦ, ᑭᓯᐊᓂ ᕼᐊᒻᓚᐃᑦ ᐊᐱᕆᔭᐅᓯᒪᓂᑰᓪᓗᑎ ᑐᓐᓂᕈᑎᖃᖁᔭᐅᓪᓗᑎ ᑕᑕᑎᖅᓯᒪᔭᖓᓄ 
ᐃᒪᐃᓂᐊᕐᓗᑎ ᓴᓇᒍᓐᓇᓂᐊᕐᒪᑕ ᖃᓄᐃᒋᖃᕐᑕᐅᔪᓂ ᐊᑐᕆᐊᓄᑦ ᓄᓇᓕᐅᔪᓂ. 
 
ᒫᓐᓇᐅᔪᖅᓕ, ᐃᓚᒋᓗᒋ ᒐᕙᒪ ᓄᓇᕗᑯᑦ, ᐲᖅᓯᓯᒪᓪᓗᑎ ᑕᒪᑐᒧᖓ ᐃᓕᖓᔪᒥ ᒫᓐᓇᐅᔪᖅᓗ 
ᐅᑎᖅᑎᓐᓂᐊᕋᑦᑎᒍ ᐱᔾᔪᑎᒋᑦᓱᒍ ᑭᖒᒪᔭᐅᓯᒪᓂᕆᔭᖓᓄᑦ ᑕᒪᐃᓂᑦ ᑲᑎᒪᔨᓂᑦ ᑕᕝᕙᓂ ᑲᑎᒪᕕᖕᒥ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐅᖃᒃᑯᑦ ᐊᐱᖁᑎᑦᓴᐃᑦ. ᑐᑐ. 
 
ᐊᐱᖅᑯᑦ 505-1(6): ᐊᔾᔨᓕᐅᖅᓯᒪᔪᖅ ᓇᓗᓇᐃᒃᑯᑏᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖁᑎᒐᓕ ᐅᓪᓗᒥ ᑐᕌᖓᔪᖅ ᒥᓂᔅᑖᓄᑦ ᑕᒪᐃᓄᑦ ᓄᓇᕗᒥ 
ᖃᐅᔨᒪᓕᑕᕈᑎᑦᓴᓄᑦ ᐊᒻᒪ ᐊᐱᕆᔪᒪᑦᓱᒍ ᒥᓂᔅᑖ ᓄᓇᓕᖕᒥ ᒐᕙᒪ ᐃᖏᖅᕋᔫᓕᕆᔨᑯ, ᑕᐃᓐᓇᖃᐄ. 
 
ᐅᖃᖅᑎ, ᕕᕝᕗᐊᓕᐅᔪᔪᒥ, ᒥᓂᔅᑕ ᐅᖃᓚᐅᖅᓯᒪᑦᓱᓂ ᑲᑎᒪᕕᖕᒥ ᐃᒪᐃᓕᑦᓱᓂ ᐃᒪᐃᒻᒪ ᐱᓕᕆᕕᒋᔭᖓᓗ 
ᐱᓕᑦᓯᓂᐊᖅᓂᕆᔭᖏᑦᓄᑦ ᑕᒪᒃᑯᓄᖓ ᓇᓗᓇᐃᒃᑯᑎᐅᔪᑦ ᐊᒻᒪ ᐃᒪᐃᒻᒪ ᐊᑐᐃᓐᓇᐅᓂᐊᓂᖏᓐᓄᑦ 
ᓄᓇᓯᐅᓯᓕᕆᔨᑯᓐᓂ ᑕᒪᐃᓂ ᓄᓇᕗᒥ. 
 
ᐊᐱᕆᔪᒪᑦᓱᒍ ᒥᓂᔅᑕ, ᑐᓴᖅᑎᑕᐅᕙᑦᓱᖓ ᐃᓚᖏᓐᓄᑦ ᐅᓐᓂᖅᓘᑎᓄᑦ, ᐃᒻᒪᖃ ᑕᐃᒫᒃ ᑕᐃᒍᕈᒪᒍᕕᒋᑦ. 
ᑕᒪᒃᑯᐊᖑᑦᓱᑎ ᐃᓄᐃᑦ ᐊᐱᖁᑎᑦᓴᖃᕐᑐᐃᑦ ᖃᓄᐃᑑᓂᕆᔭᖏᓐᓄᑦ ᑕᒪᒃᑯᖓ ᓇᓗᓕᖅᐸᓪᓕᐊᓯᒻᒪᑕᓗ 
ᑐᑭᓯᔾᔪᑎᖏᓐᓄᑦ. 
 
ᐊᐱᕆᔪᒪᑦᓱᒍ ᒥᓂᔅᑕ ᖃᓄᐃᑑᓂᕆᓕᕐᑕᖏᓐᓄᑦ ᖃᓄᐃᓐᓂᕆᔭᖏᓐᓄᑦ ᑖᒃᑯᓇᓂ ᑕᒪᐃᓄᑦ ᓄᓇᕗᒥ 
ᖃᐅᔨᒪᓕᑕᕈᑎᑦᓴᓄᑦ ᓇᓗᓇᐃᒃᑯᑎᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᔩᓐ ᓯᒪᐃᓚᖅ, ᓂᓪᓕᐅᑎᐊᖅᔪᓵᕈᒃᑯ 
ᑐᐊᕕᖅᓗᖓ. 
 
(ᑐᓵᔨᑎᒍ ᐃᓱᓕᑦᑐ): ᐅᖃᖅᑏ, ᑐᓴᖅᑎᑕᐅᓯᒪᓂᑰᓪᓗᖓᑦᑕᐅᖅ ᐅᓐᓂᖅᓘᑎᐅᔪᓄᑦ ᒥᑦᓵᓄᑦ ᐃᓄᐃᑦ 
ᐱᓕᑕᐅᒍᓐᓇᓂᖏᑦᑐᓄᑦ ᐊᔾᔨᓕᐅᖅᓯᒪᔪᒧᑦ ᓇᓗᓇᐃᑦᑯᑎᒧᑦ ᐃᒪᐃᒻᒪᑦ ᐱᓕᕆᕕᒋᔭᕋᓗ 
ᐱᓕᑦᓯᓂᐊᖅᓂᕆᔭᖓᓄᑦ. ᖃᓄᐃᓂᕆᔭᖏᓐᓄᑦ ᐃᒪᐃᒻᒪᓪᓗ ᐃᕝᕕᓪᓗ ᑕᒫᓂᐅᒥᖑᓪᓗᑎ ᓄᓇᕗᒥ, 
ᐊᕐᕌᒍᖃᕆᐊᖃᕐᓱᑎ 12ᓂ ᐊᒻᒪᓗ ᐱᑕᖃᕆᐊᖃᓂᐊᕋᑎᑦ ᐊᓯᒃᑲᓂᖏᓐᓄᑦ ᓈᒻᒪᒋᔭᐅᓂᐊᕐᑐᓄᑦ ᐊᔾᔨᓕᐅᖅᓯᒪᔪᒥ 
ᓇᓗᓇᐃᒃᑯᑎᖓᓄ ᐃᓕᖓᔪᑦ ᖃᖓᑕᔫᖃᑕᓂᐊᖅᓂᖕᓄᑦ. 
 
ᐆᑦᑑᑎᒋᓗᒍ, ᐊᖁᑦᑐᑦᓯᐅᑎ ᓚᐃᓴᖕᓯ, ᐃᓅᔪᖅᓯᐅᑎ, ᐊᓯᖕᓄᑦ ᐊᐅᓪᓚᕈᓐᓇᐅᑎ, ᖁᑭᐅᑎᖃᓂᖅᓄᑦ 
ᓇᓗᓇᐃᒃᑯᑎ, ᑕᐃᒫᕈᓘᔭᖅᓗ. ᐱᔪᓐᓇᓂᐊᕈᑦᑎᒍ ᑖᒃᑯᓄᖓ ᐊᔾᔨᓕᐅᖅᓯᒪᔪᓄᑦ ᓇᓗᓇᐃᒃᑯᑎᓄ, 
ᐃᒪᐃᒋᐊᖃᕐᓱᑎᓪᓗ ᐱᑕᖃᕆᐊᖃᕐᓱᑎ, ᖃᐅᔨᒃᑲᓂᐊᕐᓱᒋᑦ ᐃᖃᓇᐃᔭᖅᑎᖁᑎᑎ, ᑲᑎᑎᑕᐅᔪᖅᓯᐅᑎᓗ, ᐅᕝᕙᓗ 
ᕚᖅᑎᑕᐅᔾᔪᑎᒥᓂ, ᐃᖃᓇᐃᔭᖅᑐᑦᓯᐅᑎᑦ ᐊᐅᑦᑕᔫᖅ, ᓇᒻᒪᖃᓂᕐᒧᑦ ᓇᓗᓇᐃᒃᑯᑎ, ᑎ4 ᓇᓗᓇᐃᒃᑯᑎᒋᔭᖏᓐᓄᑦ 
ᐅᕝᕙᓗ ᐃᖃᓇᐃᔭᖅᑎᐅᑉ ᑎᑎᖃᕆᔭᖓ ᐅᕝᕙᓗ ᑎᑎᖃᖑᔪᖅ ᐋᓐᓂᐊᓯᐅᖅᑎᒥ ᐅᕝᕙᓗ ᓘᑦᑖᕕᖕᒥ, ᐃᒻᒪᖃ 
ᐱᔪᒪᓐᓂᕈᑦᓯᐅ ᑖᒃᑯᐊ ᓇᓗᓇᐃᒃᑯᑎᐅᔪᐃᑦ. 
 
ᐅᖃᖅᑎ, ᐃᒻᒪᖃ ᐱᑕᖃᖃᑦ ᐊᑲᐅᖏᓕᐅᕈᑎᒧᑦ ᓇᓪᓕᐊᓄᑦ ᑖᒃᑯᓇᓂ ᐱᓕᑕᐅᖏᑦᑐᓄᑦ ᐊᔾᔨᓕᐅᖅᓯᒪᔪᒥ 
ᓇᓗᓇᐃᒃᑯᑎᒧᑦ, ᐅᐱᓐᓇᔭᕋᒪᓕ ᐱᓕᕆᖃᑎᒋᓂᐊᕐᓗᒍ ᑲᑎᒪᔨ ᐱᓂᐊᕐᓗᑕ ᐊᔾᔨᓕᐅᖅᓯᒪᔪᒥ ᓇᓗᓇᐃᒃᑯᑎᒧᑦ 
ᕿᓚᒥᐅᔫᒥᔪᒃᑯᑦ ᑖᒃᓱᒧᖓ ᐃᓄᖕᒧᑦ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖁᕕᐊᒋᑦᓱᒍ ᒥᓂᔅᑕ ᐱᓇᓱᐊᓂᐊᓂᖓᓄᑦ ᐃᑲᔪᕈᒪᓂᐊᓄᑦ ᑕᒪᒃᑯᓄᖓ 
ᐊᒻᒪ ᐊᐱᖁᑎᖃᕕᒋᑲᓂᕐᓂᐊᑕᕋ ᑕᒪᑐᒧᖓ ᓯᐊᕈᒋᐊᖅ. 
 
ᑕᐃᒪᐃᒧ, ᐃᓱᒪᒋᑦᓱᒍ, ᐅᖃᖅᓯᒪᓂᑯᒋᔭᖓᓄᑦ ᖃᓄᐃᓐᓂᕆᔭᖓᓄᑦ. ᐊᑕᐅᓯᖅ ᖃᓄᐃᓐᓂᕆᔭᖓᓄᑦ 
ᑐᓴᐅᒪᔭᕐᓂᐅᕙᖓ ᐃᒪᐃᒻᒪ ᐊᑑᑎᔭᐅᓯᒪᓂᑰᓪᓗᓂ ᐃᓄᖕᓄᑦ ᐅᑯᓇᓂ ᓄᓇᓯᐅᓯᓕᕆᔨᑯᓐᓂ, ᐃᒪᐃᒻᒪᓪᓗ ᐃᓄᐃᑦ 
ᐱᓕᑦᓯᓯᒪᓂᑰᓪᓗᑎ ᐊᔾᔨᖏᓐᓄᑦ ᓇᓕᖃᕆᔭᖏᓐᓄᑦ ᖃᖓᑦᑕᐅᑎᖏᑦᑕ ᐅᕝᕙᓗ ᐊᐅᓪᓚᕈᑎᑦᓴᕆᓂᐊᕐᑕᖏᑦᑕ 
ᓇᓕᖃᖏᓐᓄ ᐊᐅᓪᓚᕈᑎᑦᓴᕆᓂᐊᕐᑕᖏᓐᓄᑦ ᐱᔪᓐᓇᓂᐊᓗᓂ ᑖᒃᓱᒧᖓ ᓇᓗᓇᐃᒃᑯᑎᒧᑦ. 
 
ᒥᓂᔅᑕ ᐅᖃᓚᐅᖅᓯᒪᓇᓂᓗ ᐃᒪᐃᒻᒪ ᐅᖃᐅᓯᕆᓯᒪᓂᕆᔭᖓᓄᑦ, ᑕᐃᒪᐃᒧᓪᓗ ᑐᑭᓯᑲᓐᓂᕆᐊᕈᒪᕋᑖᖅᓱᖓ 
ᐃᒪᐃᒻᒪᓪᓗ ᐱᔭᕆᐊᑐᔾᔭᖏᑦᑐᖅ ᖃᖓᑦᑕᐅᑎᒥᓂᖓᑦᑕ ᓇᓕᖃᖓᓂ ᐱᓇᓱᐊᓐᓂᐊᕈᓂ ᐊᔾᔨᓕᐅᖅᓯᒪᔪᒥ 
ᓇᓗᓇᐃᒃᑯᑎᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐ ᑖᒻᓴᓐ: ᐃᒪᐃᓕᖓᔪᖅ ᐅᖃᖅᑏ, ᐃᒪᐃᒻᒪ ᑖᑦᓱᒧᖓ ᐃᓕᖓᔪᖅ ᐊᑕᐅᓯᖑᓪᓗᓂ ᐅᑯᓇᓂ 
ᒥᑭᓂᖅᓴᓂ ᒪᓕᒐᕆᔭᖏᓐᓄᑦ ᐃᒪᐃᒻᒪᓪᓗ ᐃᖃᓇᐃᔭᖅᑎᖁᑎᒃᑲᓗ ᐱᔭᕆᐊᖃᓂᐊᕐᑐᕐᐃ ᓴᖀᓂᐊᕐᓗᑎ ᑕᒪᑐᒧᖓ 
ᐃᓕᖓᔪᒥ. ᐃᒻᒪᖃᓗ ᑕᑯᕈᔾᔨᒍᕕᐅᒃ ᖃᖓᑦᑕᐅᑎᒥᓂᖅᐱᑦ ᓇᓕᖃᕆᔭᖓ ᑎᑎᕋᖅᓯᒪᔪᓂ, ᐅᕝᕙᓗ ᑎᑎᖃᐅᔪᖅ 
ᐱᓗᒍ ᐃᖃᓇᐃᔭᖅᕕᒋᔭᕐᓂᐅᕕᑦ ᐅᕝᕙᓗ ᐃᑲᔪᖅᓱᕈᑎᒧᑦ ᓇᓗᓇᐃᒃᑯᑎᓄᑦ ᐅᑯᓄᖓ ᖃᖓᑦᑕᐅᑎᒥᓂᖅᓄᑦ. 
 
ᑭᓯᐊᓂ ᐅᖃᖅᑏ, ᑕᒪᓐᓇ ᐊᐅᓚᓂᖃᑦᑎᑦᑎᐊᕆᐊᖃᕋᑦᑎᒃᑯ ᑭᒃᑯᑐᐃᓐᓇᕐᓄᑦ ᐊᔾᔨᓐᖑᐊᖅᑖᕈᒪᔪᓄᑦ 
ᓇᓗᓇᐃᖅᓯᔾᔪᒻᒥᑦ ᑭᓇᐅᒻᒪᖔᕐᒥᒃ. ᐊᔾᔨᓐᖑᐊᑐᐃᓐᓇᐅᕗᖅ ᑭᓇᐅᒻᒪᖔᖅ ᓇᓗᓇᐃᖅᓯᔪᒥᑦ. ᓱᒻᒪᒃᑭᐊᕐᖓᐃ 
ᐱᒡᒐᓇᖅᑐᒻᒪᕆᐅᕙ. ᑕᒪᒃᑯᐊ ᒪᓕᒐᕋᓛᕈᓗᐃᑦ ᐊᓯᖏᓪᓗ ᐃᖅᑲᓇᐃᔭᖅᑏᑦ ᒪᓕᑦᑎᒋᐊᖃᑐᐃᓐᓇᕋᔭᖅᐳᑦ 
ᒪᓕᒐᓕᐅᖅᑎᑦ ᖃᓄᐃᖁᔭᖏᓐᓂᑦ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᒡᑕ ᑖᒻᓴᓐ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᒋᐊᕈᒪᑐᐃᓐᓇᕋᑖᖅᐳᖓ ᐃᖅᑲᓇᐃᔭᖅᑏᑦ ᒪᓕᖁᓪᓗᒋᑦ ᐅᕙᒍᑦ 
ᖃᓄᐃᖁᔭᖏᓐᓂᑦ. ᓇᓗᓇᐃᖅᓯᒪᑦᑎᐊᖅᑐᒥᑦ ᐊᑐᕆᐊᖃᖅᐸᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᓇᓗᓕᖃᑦᑕᖁᓇᒋᑦ 
ᐊᔾᔨᒌᓐᖏᑦᑐᑦ ᐊᓪᓚᕝᕖᑦ, ᖃᐅᔨᒪᒋᐊᕐᓗᑎᒃ ᒪᓕᒐᖅᑕᖃᕋᓗᐊᕐᒪᖔᑕ. ᑕᒪᓐᓇ ᐃᓄᓐᓄᑦ ᑐᕌᖓᒻᒪᑦ 
ᐊᔾᔨᓐᖑᐊᖅᑖᕐᓗᑎᒃ ᐱᑕᖃᓐᖏᑉᐸᑕ. 
 
ᐃᓚᖏᑦ ᐅᑕᖅᑭᔪᒪᓐᖏᑐᐃᓐᓇᕆᐊᖃᖅᐳᑦ, ᐃᓚᖏᑦ ᖃᐅᔨᓕᑕᐃᓐᓇᖅᐸᑦᑐᑎᒃ ᐊᐅᓪᓚᓕᕋᐃᒻᒪᑕ, ᔪᐱᓗᐊᖅᑐᒥᑦ 
ᐃᓐᓇᑐᖃᐃᑦ ᐅᕝᕙᓘᓐᓃᑦ ᑕᐃᒃᑯᐊ ᐊᐅᓪᓚᖃᑦᑕᖅᐸᓐᖏᑦᑐᑦ ᐋᓐᓂᐊᕕᓕᐊᖅᑐᑎᒃ ᐃᓚᖏᓪᓗ 
ᐱᓯᒪᔪᒪᔮᖅᐸᑦᑐᑎᒃ ᑐᐊᕕᐅᔾᔨᒋᐊᖃᕐᓂᐊᓐᖏᒻᒪᑕ ᐊᐅᓪᓚᕐᓂᐅᓴᓕᕈᑎᒃ. 
 
ᐊᐱᖅᑯᑎᒃᓴᒃᑲᓐᓂᕆᖅᑲᐅᔭᕋ ᐅᖃᖅᑏ, 12-ᓂᒃ ᐅᑭᐅᓕᓐᓄᑦ. ᑕᐃᒃᑯᓄᖓ ᑭᒃᑯᑐᐃᓐᓇᕐᓄᑦ 12-ᓂᒃ ᐅᑭᐅᓕᓐᓄᑦ, 
ᐱᔾᔪᑎᑕᖃᖅᐹ ᓱᒻᒪᑦ ᑕᐃᒃᑯᐊ ᓇᓗᓇᐃᒃᑯᑎᑖᕈᓐᓇᖏᒻᒪᖔᕐᒥᒃ ᑭᒃᑰᒻᒪᖔᖅ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᒪᑦᑎᐊᖅᑐᒥᑦ ᒪᓕᒐᖃᖅᐳᒍᑦ. ᐃᖅᑲᓇᐃᔭᖅᑏᑦ 
ᖃᐅᔨᒪᑦᑎᐊᓗᐊᒧᑦ ᐊᑐᐊᒐᕐᓂᒃ ᐊᒻᒪ ᒪᓕᒐᕐᓂᑦ ᑕᒪᓐᓇ ᐱᒡᒐᓇᖅᓯᕙᓪᓕᐊᓕᖅᐳᖅ ᐊᔾᔨᓐᖑᐊᖅᑖᕆᐊᖓ. 
ᖃᐅᔨᒪᓪᓚᑦᑖᓐᖏᓚᖓ ᓱᒻᒪᐅᒻᒪᖔᖅ 12-ᓂᒃ ᐅᑭᐅᓖᑦ ᐅᖃᓚᐅᕋᑦᑕ, ᐅᖃᓚᐅᓐᖏᓚᖓ ᒪᒃᑯᑦᑐᕈᕋᐃᒻᒪᑕ  

ᐊᓯᔾᔨᖅᑐᒻᒪᕆᐅᖃᑦᑕᕐᓂᕋᖅᑐᒋᑦ, ᑮᓇᖏᑦ ᐊᓯᔾᔨᖅᐸᒻᒪᑕ. ᒪᓕᑦᑎᖃᕆᐊᖃᖅᑐᑎᒃ. ᓯᕗᓕᐅᖅᑎ 
ᑕᐃᒪᐃᓕᕋᑖᑦᑎᐊᕐᒪᑦ.  
 
ᑕᒪᓐᓇ ᑐᑭᖃᖅᐳᖅ 12-ᖑᒍᕈᑦ ᐊᔾᔨᓐᖑᐊᖅᑖᕈᒪᒍᕕᓪᓗ ᑭᓇᐅᒻᒪᖔᖅᐱᑦ ᓇᓗᓇᐃᖅᓯᔪᒥᑦ ᑕᒪᓐᓇ ᐊᑐᓂᑦ 
ᐃᓛᒃᑯᑦ ᖃᐅᔨᒋᐊᕋᒃᓴᐅᒻᒪᑦ. ᐃᖅᑲᓇᐃᔭᖅᑎᒃᑲ ᐱᓕᕆᑦᑎᐊᒃᑲᒻᒪᕆᐅᕗᑦ ᐊᔾᔨᓕᐅᕆᕙᑦᑐᑎᒃ, 
ᒪᓕᒐᖃᑦᑎᐊᖅᑐᒻᒪᕆᐅᑐᐃᓐᓇᖅᐳᑦ ᐊᑐᖅᐸᑦᑕᖏᓐᓂᑦ. ᑭᓯᐊᓂ ᐅᖃᖃᑦᑕᖅᐳᒍᑦ ᑕᒪᓐᓇ 
ᐊᐅᓚᓂᖃᑦᑎᐊᖁᒐᑦᑎᒃᑯ ᓄᓇᕗᒻᒥᐅᓄᑦ, ᐊᒻᒪ ᒥᓂᔅᑕᐅᓪᓗᖓ, ᐱᓇᓱᐊᕐᓂᐊᕐᓂᕋᖅᑐᖓ ᐅᖃᖅᐳᖓ ᑕᒪᑐᒥᖓ, 
ᐱᓕᕆᖃᑎᖃᕆᐊᖃᕋᑦᑕ ᐃᓄᓐᓂᒃ ᐊᔾᔨᓐᖑᐊᖅᑖᕈᒪᔪᓂᒃ. ᑕᐃᒫᒃ ᐱᒡᒐᓇᓐᖏᑎᒋᒋᐊᖃᖅᐳᖅ. ᖁᔭᓐᓇᒦᒃ, 
ᐅᖃᖅᑏ.  
  
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᑕᐅᕋᑖᕐᒪᑦ ᓇᓗᓇᖅᓯᖅᑲᐅᔪᑦ ᒪᓕᒐᕐᓄᑦ ᐊᒻᒪ ᐊᑐᐊᒐᕐᓄᑦ ᑕᒪᑐᒧᖓ. 
ᐊᓪᓛᑦ ᒪᐅᖓᑦᑎᐊᖅ ᐊᐅᓪᓚᖅᑐᓂ, ᐃᓐᓇᐅᒐᓗᐊᕈᕕᑦ ᐋᒡᒐᓘᓐᓃᑦ, ᐊᔾᔨᓐᖑᐊᖃᕆᐊᖃᕋᕕᑦ ᐊᐅᓪᓚᕐᓂᐊᕈᕕᑦ 
ᖃᓪᓗᓈᑦ ᓄᓇᖓᓐᓄᑦ. 
 
ᐊᐱᕆᔪᒪᕙᕋ ᒥᓂᔅᑕ ᑕᐃᒃᑯᐊ ᐊᔾᔨᓐᖑᐊᑦ ᐊᑐᐃᓐᓇᐅᑎᑕᐅᔪᓐᓇᕐᒪᖔᑕ ᑭᒃᑯᓕᒫᓄᑦ 
ᐊᖁᑦᑐᖅᓯᐅᑎᖃᓐᖏᑦᑐᓄᑦ, ᐊᐅᓪᓚᓕᖅᐸᑕ ᐊᑐᕆᐊᖃᖅᑐᓄᑦ ᑕᒪᓐᓇ ᐱᒡᒐᓇᐃᑦᑐᒻᒪᕆᐅᑎᑕᐅᒋᐊᖃᖅᐳᖅ ᐊᒻᒪ 
ᒪᓕᒐᐃᑦ ᐊᑐᐊᖅᑕᐅᒋᐊᓖᑦ ᐊᓪᓚᕝᕕᓕᒫᓄᑦ ᓄᓇᕗᒻᒥ ᓇᓗᓇᓐᖏᓂᖅᓴᐅᔫᒥᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᖅᓯᓯᒪᔪᖃᕐᒪᑦ ᐃᖅᑲᓇᐃᔭᖅᑎᓄᑦ ᐊᒻᒪ 
ᒪᓕᒐᕐᓂᒃ. ᑕᒪᓐᓇ ᓇᓗᓇᓐᖏᑦᑎᐊᕐᒪᑦ ᐊᑐᐊᒐᖅ ᐊᒻᒪ ᒪᓕᒐᖅ ᐃᖅᑲᓇᐃᔭᖅᑎᓄᑦ ᒪᓕᑦᑕᐅᒋᐊᓕᒃ. 
ᐃᒪᐃᒋᐊᖃᖅᐳᓪᓕ ᐃᖅᑲᓇᐃᔭᖅᑏᑦ ᐊᓯᔾᔨᖅᑕᕋᕐᓂᕆᐊᖃᖅᐳᑦ, ᑕᒪᑐᒧᖓᓕ ᑐᖔᓃᑉᐸᑕ 12 
ᐱᓕᕆᐊᕆᖃᑦᑕᕐᓂᐊᖅᐸᕗᑦ ᐃᓛᒃᑯᑦ ᐊᔾᔨᓐᖑᐊᖅᑖᕈᒪᔪᑦ. ᖁᔭᓐᓇᒦᒃ, ᐅᖃᖅᑏ.   
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒃᓖᓐ. 
 
ᐊᐱᖅᑯᑦ 506-1(6): ᐃᓕᓴᐃᔨᓄᑦ ᐃᑲᔪᖅᑏᑦ ᐃᓕᑕᕆᔭᐅᔾᔪᑎᑖᖅᑐᑦ ᐃᓕᓐᓂᐊᕇᕐᓂᕐᒥᓄᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᐅᓪᓗᒥ ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᐅᖃᖅᑏ, ᑕᒪᓐᓇ ᖃᐅᔨᒪᔭᐃᓐᓇᕆᒐᑦᑎᒃᑯ ᐊᒥᓲᒻᒪᑕ ᐃᓄᐃᑦ ᐃᓕᓴᐃᔩᑦ ᐃᓕᓐᓂᐊᕐᕕᑦᑎᓐᓂᑦ ᓄᓇᕗᒻᒥ. 
ᐊᒥᓲᓐᖏᑦᑐᓂᒃ ᐊᕐᕌᒎᓚᐅᖅᑐᓂᑦ ᑎᑎᖅᑲᓂᒃ ᑐᓂᐅᖅᑲᐃᔪᖃᓚᐅᕐᒪᑦ ᐃᓕᓴᐃᔨᓄᑦ ᐱᑖᕆᐊᓕᓐᓄᑦ 
ᐃᓕᑕᕆᔭᐅᔾᔪᒻᒥᑦ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᒃᑲᓐᓂᖁᓪᓗᒋᑦ ᓄᓇᕗᒥ. ᒪᕐᕉᓕᖅᑑᓐᓂ ᐊᕐᕌᒎᓐᓂᒃ, ᑎᑎᖅᑲᓂᒃ 
ᑐᓂᐅᖅᑲᐃᔪᖃᖃᑦᑕᖅᓯᒪᒻᒪᑦ ᓇᓗᓇᐃᖅᓯᔪᓂᒃ ᑕᒪᒃᑯᐊ ᐃᓕᓴᐃᔩᑦ ᐱᖃᕆᐊᖃᑐᐃᓐᓇᕆᐊᖃᒻᒪᑕ 
ᐃᓕᑕᕆᔭᐅᔾᔪᑎᒥᒃ ᐃᓕᓴᐃᔨᓪᓚᕆᖑᔾᔪᑎᒥᒃ ᓄᓇᕗᒻᒥ. 
 
ᐃᓕᓐᓂᐊᕐᕕᓐᓂ, ᖃᒪᓂᖅᑐᐊᒥ, ᐅᕙᓂ ᕋᐃᓱᓪ ᐊᒥᑦᓇᑖᖅ ᒥᑭᔫᑎᓄᑦ ᐃᓕᓐᓂᐊᖅᕕᖓ, ᐃᓄᓐᓂᑦ 
ᐃᓕᓴᐃᔨᑦᑕᖃᒻᒪᑦ ᐱᖃᑐᐃᓐᓇᖅᑐᑎᒃ ᐃᓕᓴᐃᔨᒃᓴᐅᓂᕐᒧᑦ ᐸᐃᑉᐹᖅᑕᕈᒥᓂᒃ. ᒥᓂᔅᑕ ᐅᖃᐅᑎᒍᓐᓇᖅᑳᖔ 
ᐅᓪᓗᒥ ᐃᑲᔪᕋᓱᐊᕐᓂᐊᕐᒪᖔᑕ ᐱᓕᕆᕕᖓᑎᒍᑦ ᑖᒃᑯᓂᖓ ᐃᓕᓴᐃᔨᓂᑦ ᐱᔭᕇᖁᓪᓗᒋᑦ 
ᐃᓕᓴᐃᔨᓪᓚᕆᖑᔾᔪᑎᒥᒃ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᒥᓂᔅᑕ ᑲᒪᒋᔭᓕᒃ ᐃᓕᓐᓂᐊᖅᑐᓕᕆᓂᕐᒥᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᒫᓐᓇᕋᑖᕈᓗᒃ ᑕᒪᓐᓇ ᓴᖅᑭᖃᑦᑕᖅᓯᒪᔪᖅ, 
ᓄᓇᓕᖓᓂᑐᐃᓐᓇᐅᖏᑦᑐᖅ, ᐃᒻᒪᖃ ᒪᕐᕉᓐᓂᒃ, ᐃᓱᒫᓘᑎᐅᓯᒪᔪᖅ ᖃᐃᑕᐅᓯᒪᔪᖅ. 
 
ᐃᒪᓐᓇ ᐋᖅᑭᒃᑕᐅᓯᒪᒻᒪᑕ, ᐃᓕᓴᐃᒍᒪᔪᑦ ᖁᑦᑎᓂᖅᓴᒥᒃ ᐱᖃᕆᐊᖃᓐᓂᐊᕐᒪᑕ ᖁᑦᑎᓂᖅᓴᒥᒃ ᐱᔭᕇᖅᓯᓂᕐᒥᒃ 
ᓯᓚᑦᑐᖅᓴᖅᕕᒃᑯᑦ, ᑭᓯᐊᓂᓕ ᐊᑐᖅᑕᐅᓕᖅᑎᓯᒪᖏᑕᕗᑦ ᓄᓇᓕᐅᔪᓂ, ᐃᓕᓴᐃᑎᒍᓐᓇᖃᑦᑕᖅᑕᕗᑦ ᓄᓇᓕᓐᓂ. 
 
ᐃᓕᓴᐃᔩᑦ ᓄᓇᓕᐅᔪᓂ ᐱᕕᖃᑦᑎᑕᐅᕙᒻᒥᔫᒐᓗᐊᑦ, ᐱᓕᕆᓯᒪᓂᖓ ᒪᓕᑦᑐᒍ. ᐱᑕᖃᑦᑎᑦᑎᓇᓱᐊᖃᑦᑕᖅᑐᒍᑦ 
ᓄᓇᓕᓐᓂ ᐃᓕᔭᐅᓯᒪᔪᒥᒃ ᐃᓕᓐᓂᐊᕐᓂᕐᒥᒃ ᐱᑕᖃᓪᓗᓂ ᐃᓕᓴᐃᔨᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑯᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᑐᑭᓯᕙᓪᓚᐃᔭᕋ ᑭᐅᔾᔪᑏᑦ. ᒥᓂᔅᑕᐅᑉ ᓱᓕᔪᒥᒃ ᐅᖃᐅᑎᒍᓐᓇᖅᑳᖔ ᑕᒪᒃᑯᐊ 
ᐃᓕᓴᐃᔨᐅᔪᑦ, ᐃᓄᐃᑦ ᐃᓕᓴᐃᔩᑦ ᐃᓕᓴᕕᑦᑎᓐᓂ, ᐅᖓᑖᓄᑦ ᐊᕐᕌᒍᐃᑦ 20 ᒪᐅᖓ 25-ᓄᑦ ᐃᓕᓴᐃᔨᐅᓂᑯᐃᑦ, 
ᐅᖃᐅᔾᔭᐅᑎᐊᕐᓂᐊᖅᑯᑦ ᐃᖅᑲᓇᐃᔭᕐᓂᖏᒍᑦ ᐅᓗᕆᐊᓇᖏᒻᒪᑦ ᐊᒻᒪᓗ ᑲᔪᓯᑐᐃᓐᓇᕐᓂᐊᕐᒪᑕ 
ᐱᖃᖏᒃᑲᓗᐊᕐᓗᑎᒃ ᐃᓕᓴᐃᔨᓪᓚᕆᐅᓂᕐᒧᑦ ᐊᓂᒍᐃᒍᑎᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᕐᓕ, ᑐᓴᖅᑎᕋᑖᑦᑎᐊᕋᒃᑯ ᒪᓕᒐᓕᐅᖅᑎᐅᖃᑎᒐ, 
ᐊᑐᖅᑕᐅᔭᕆᐊᖃᑦᑐᒥᒃ ᐱᑕᖃᐃᓐᓇᐅᔭᕐᒪᑦ ᑕᒪᒃᑯᐊ ᐱᐊᓂᒃᑐᑦ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᖅᑐᐃᑦ 
ᑲᔪᓯᖁᔭᐅᓪᓗᑎᒃ ᐃᓕᓐᓂᐊᑲᓐᓂᕐᓗᑎᒃ ᐊᒻᒪᓗ ᐃᓕᓴᐃᔨᓪᓚᕆᐅᓂᕐᒧᑦ ᐊᓂᒍᐃᒍᓐᓇᕐᓗᑎᒃ. 
 
ᕿᓯᐊᓂᓕ, ᑕᐃᓐᓇ ᐃᓕᓐᓂᐊᕐᓂᖅ ᐊᑐᐃᓐᓇᐅᑕᐅᑎᒋᖏᑉᐸᑦ ᓄᓇᒋᔭᒥ, ᐱᔭᕆᐊᑭᑎᑦᑎᓯᒪᕕᐅᑎᑦᑐᒍ ᐊᒻᒪᓗ 
ᐃᓕᓴᐃᔨᓂᑦ ᐊᔪᖏᑎᑦᑎᓪᓗᑕ ᐃᓕᓴᐃᔨᐅᒍᒪᒍᑎᒃ. ᑲᔪᓯᑐᐃᓐᓇᖃᑦᑕᖅᑯᑦ ᐃᓕᓴᐃᔨᐅᓪᓗᑎᒃ ᓄᓇᓕᖓᓂ. 
 
ᐃᓕᑕᖅᓯᓂᒃᑯᑦ ᐱᒻᒪᕆᐅᓂᖓᑕ ᐃᓕᓐᓂᐊᖅᓯᒪᒻᒪᕆᓐᓂᐅᑉ, ᐃᒫᖑᖏᑦᑐᖅ ᐃᓕᓐᓂᐊᑎᑦᑎᖃᑦᑕᖅᓯᒪᒻᒪᕆᑦᑐᖅ 
ᐃᓕᓴᐃᔩᑦ ᓄᓇᓕᓐᓂ, ᐱᓕᕆᐊᕆᓂᐊᖅᑲᕋ ᐃᖅᑲᓇᐃᔭᖅᑎᒃᑲ ᖃᐅᔨᒪᑎᑦᑎᐊᕐᓗᒋᑦ ᐱᒻᒪᕆᐅᓂᖓᓂᒃ 
ᑕᒪᒃᑯᓂᖓ ᐃᓕᓴᐃᖃᑦᑕᕐᓂᑰᓪᓗᓂ ᐃᓕᓴᐃᔩᑦ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯ ᐊᐱᖅᑯᑎᑦ. ᐃᓚᒋᐊᕈᑎᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐊᓕᐊᓇᐃᑉᐳᖅ ᑕᑯᔭᕆᐊᖅᓴᖅ ᕿᖓᐅᑦ ᐊᑐᖅᑕᐅᖁᔭᓂᑦ ᐊᑐᓕᖅᑎᑕᐅᓂᖓᒍᑦ 
ᐱᓕᕆᕕᐊᑕ ᐃᓕᓐᓂᐊᖅᑐᓕᕆᔨᒃᑯᑦ, ᐃᓕᑕᖅᓯᖃᑦᑕᕐᓂᖏᒍᑦ ᐃᓄᐃᑦ ᐃᓕᓴᐃᔩᑦ ᐱᔪᓐᓇᑎᐊᖅᑐᑦ ᐊᒻᒪᓗ 
ᐊᑯᓂᒧᑦ ᐃᓕᓴᐃᔨᐅᔪᓂᒃ ᐃᓄᓐᓂᑦ. 
 
ᖁᔭᓐᓇᒦᕈᒪᔭᕋ ᒥᓂᔅᑕ ᐃᓕᓴᐃᔨᖁᑎᕗᑦ ᑕᐃᑲᓂ ᕋᐃᓱᓪ ᐊᒥᑦᓇᑦᑖᖅ ᒥᑭᓂᓴᓄᑦ ᐃᓕᓴᕕᖓᓂ  

 



ᐱᖓᔪᐊᑦ, ᒫᔾᔨ 26, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3279

ᖁᕕᐊᒋᔭᖃᓐᓂᖅᓴᐅᓂᐊᓕᖅᑐᑦ. ᑭᖑᓪᓕᖅᐹᒥ ᐊᐱᖅᑯᑎᑐᐊᕋ ᒥᓂᔅᑕᒧᑦ ᐅᒧᖓ, ᐃᓄᓐᓂᑦ ᒫᓂ 10-15-ᒥ 
ᐊᒻᒪᓗᖃᐃ ᖁᑦᑎᓂᖅᐹᖓᓃᑦᑐᑦ ᑮᓇᐅᔭᖅᑖᕈᑎᖏᑕ. 
 
ᑐᒃᓯᕋᓐᓂᖅᑲᑕ ᐱᓕᕆᕕᖓ ᐃᓕᓐᓂᐊᖅᑐᓕᕆᔨᒃᑯᑦ ᐊᓯᒃᑲᓐᓂᖏᓐᓂᑦ ᐃᓕᓐᓂᐊᕈᑎᓂᑦ ᐱᑕᖃᑦᑎᑦᑎᖃᑕᕐᓗᑎᒃ 
ᑕᐃᑯᖓ ᐃᓕᓴᐃᔨᓪᓚᕆᐅᓂᕐᒧᑦ ᑎᑭᐅᑎᑎᑕᐅᓇᓱᐊᕐᓗᑎᒃ ᓄᓇᓕᖓᓂ, ᐃᓕᓐᓂᐊᖅᑐᓕᕆᔨᒃᑯᑦ 
ᐃᓱᒪᖃᕆᐊᕈᓐᓇᖅᑳᑦ ᑕᒪᑐᒥᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖓᑎᒃᑲᓐᓂᐊᔾᔪᐊᓅᕐᓗᖓ ᑕᒪᑐᒪ ᐊᒻᒪᓗ 
ᐊᐱᕆᓂᐊᖅᑲᒃᑲ ᐱᓕᕆᔨᒃᑲ ᖃᐅᔨᒋᐊᖁᓗᒋᑦ ᑕᐃᓐᓇ ᐃᓕᓐᓂᐊᖅᕕᒃ ᐱᑕᖃᖁᔨᒻᒪᖔᑕ ᐃᓕᓐᓂᐊᕐᓂᕐᒥᒃ 
ᓄᓇᓕᖓᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᑐᑐ. 
 
ᐊᐱᖅᑯᑦ 507-1(6): ᐸᕐᓇᐅᑎᑦ ᐊᓯᔾᔩᔪᒪᓂᕐᒧᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᒪᓕᒐᖓ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖅᑯᑎᒐ ᒥᓂᔅᑕᖓᓄᑦ ᐃᖅᑲᓇᐃᔭᖅᑐᓕᕆᔨᒃᑯᑦ. 
 
ᐅᖃᖅᑎ, ᐱᓕᕆᕕᐊᓂ ᐱᓕᕆᓂᕐᒧᑦ ᐸᓐᓇᒍᑎ, ᓇᓗᓇᐃᖅᓯᓯᒪᒻᒪᑕ ᑕᒫᓂ ᐊᕐᕌᒍᒥ ᐸᓐᓇᓯᒪᒻᒪᑕ 
ᐊᓯᔾᔨᕈᑕᐅᓂᐊᖅᑐᓂᒃ ᓴᖅᑮᓗᑎᒃ ᑖᒃᓱᒧᖓ ᒐᕙᒪᒃᑯᓐᓄᑦ ᐃᖅᑲᓇᐃᔭᐅᑏᑦ ᒪᓕᒐᖅ ᐃᖅᑲᓇᐃᔭᖅᑎᑎᓐᓄᑦ. 
ᐃᓱᒪᑲᐃᓐᓇᖅᑯᖓ ᒥᓂᔅᑕ ᑐᓴᖅᑎᑦᑐᒍᓐᓇᕐᒪᖔᖅ ᓇᓗᓇᐃᕈᑎᓂᒃ ᖃᓄᐃᑦᑐᓚᑦᑖᓂᒃ 
ᐊᓯᔾᔨᖅᑕᐅᓂᖃᓐᓂᐊᕐᒪᖔᖅ ᐸᕐᓇᑕᖏᑎᒍᑦ ᒪᓕᒐᒻᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒥᒃ, ᐅᖃᖅᑎ. ᐃᓛᓂᐅᓐᖏᑦᑑᒐᓗᐊᖅ, ᑕᒪᓐᓇ ᐊᑐᖅᑕᐅᔭᕆᐊᓕᒃ 
ᐅᖃᐅᓯᕆᖅᑲᐅᔭᓐᓂ, ᑭᐅᓗᒍ ᐊᐱᖅᑯᓯᐅᔪᖅ. ᑖᓐᓇ ᐊᐱᖅᑯᓯᐅᔪᖅ ᑎᑎᕆᐊᖃᕐᓂᐊᖅᑲᕋ ᐊᒻᒪᓗ ᐊᓯᐊᓂ 
ᐱᔭᕆᐊᓕᒻᒥ ᐊᑐᕐᓗᒍ, ᖃᐃᑦᑎᓛᖅᑯᖓ ᑐᑭᓯᒋᐊᕈᑎᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐊᐱᖅᑯᓯᐅᔪᒥᑦ ᑎᑎᖅᓯᓂᐊᕐᓂᕋᖅᑯ, ᑕᐃᒪᐃᒻᒪᑦ ᐊᓯᖏᓐᓂ 
ᐃᓚᒋᐊᕈᑎᓂᑦ ᐊᐱᖅᑯᓯᓂᑦ ᐱᑕᖃᕐᓂᐊᓐᖏᓚᖅ. ᐅᖃᐅᓯᒃᑯᑦ ᐊᐱᖅᑯᓰᑦ. ᐱᑕᖃᒃᑲᓂᖅᑳ ᐅᖃᐅᓯᒃᑯᑦ 
ᐊᐱᖅᑯᓯᓂᑦ? ᐃᖅᑭᑦᑐᖅ. 
 
ᐊᐱᖅᑯᑦ 508-1(6): ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᓐᓄ ᐊᑭᓖᕕᐅᔪᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓴᐃᒪᓂᖅᓴᐅᔮᖅᑯ ᐊᐱᖅᓱᕐᓇᐅᑎᓪᓗᒍ. ᐅᖃᖅᑏ, 
ᐊᐱᖅᑯᑎᒋᔭᕋ ᒥᓂᔅᑕᒧᑦ ᐊᓐᓂᐊᖃᓐᖏᑦᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ, ᐊᐱᕆᓚᐅᖅᑲᕋ 
ᐋᓐᓂᐊᖃᓐᖏᑐᓕᕆᓂᕐᒧᑦ. ᐊᑲᐅᓐᖏᓕᐅᕈᑎᖃᓚᐅᕐᖓᑦ ᐊᒻᒪᓗ ᐊᐱᖅᑯᓯᕆᕙᕋ ᑕᒪᒃᑯᓄᖓ ᐊᑭᓕᕐᕕᐅᔪᓂᑦ. 
ᐸᕐᓇᐅᑎᑕᖃᖅᑳ ᐱᔾᔪᑎᒋᓪᓗᒋᑦ ᐊᑭᓕᕐᕕᐅᔪᓐᓇᖅᑐᑦ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᒪᓕᒐᓕᐅᖅᑎᐅᔪᖅ ᐊᐱᖅᑯᓯᖃᖅᑑᔮᖅᑯ ᐊᑭᓕᕐᕕᐅᔪᓂᑦ 
ᐆᒻᒪᖅᑯᑎᓕᕆᔨᒃᑯᓐᓄᑦ ᐊᒻᒪᓗ, ᐅᖃᖅᑏ, ᐱᑕᖃᖅᑯᒍᑦ, ᐅᖃᓚᐅᕋᒪ, ᑲᑐᔾᔨᔨᐅᔪᑦ ᐊᑭᓕᕐᕕᐅᔪᓐᓇᖅᑐᑦ 
ᐆᒻᒪᖅᑯᓕᕆᔨᒃᑯᓐᓄᑦ ᓄᓇᓕᓕᒫᓂᑦ, ᓄᓇᓕᓕᒫᐸᓗᓐᓂ ᓄᓇᕗᒻᒥ. 
 
ᐊᒻᒪᓗᑦᑕᐅ ᐱᔪᓐᓇᕆᕗᑎᑦ, ᐅᖃᖅᑏ, ᖃᐅᔨᒪᒐᕕᑦ, ᐊᑭᓕᐅᑎᒋᔭᐃᑦ ᐊᐅᓪᓚᑎᓪᓗᒍᑦ ᑎᑎᖅᑲᓂᐊᕐᕕᒃᑯᑎᒍᑦ 
ᐅᒻᒪᖅᑯᑎᓕᕆᔨᒃᑯᓐᓄᑦ. 
 
ᒫᓐᓇ, ᐅᖃᖃᑎᖃᕈᓐᓇᓚᐅᖅᑯᖓ ᐊᖏᔪᖅᑳᖑᔪᒥᑦ ᐆᒻᒪᖅᑯᑎᓕᕆᔨᒃᑯᓐᓄᑦ ᑕᒪᒃᑯᓂᖓ ᐊᑭᓕᔾᔪᑕᐅᕙᑦᑐᓂᑦ 
ᐊᒻᒪᓗ ᐊᑐᖅᐸᑦᑐᓂᑦ, ᑕᒪᓐᓇ ᖃᐅᔨᒋᐊᒃᑲᓐᓂᓚᐅᖅᑲᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑕᖅ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑭᐅᕋᑖᕐᖓᑦ ᓇᔅᓯᐅᔾᔨᔪᓐᓇᕐᓂᕋᐃᓪᓗᓂᑦ ᐊᑭᓕᐅᑎᐅᔪᒥᑦ 
ᑎᑎᖅᑲᓂᐊᕐᕕᒃᑯᑎᒍᑦ ᐊᒻᒪᓗ ᖃᐅᔨᒪᔪᐃᓐᓇᐅᕗᒍᑦ ᓱᒃᑲᐃᓐᓂᖏᓐᓄᑦ ᐊᒻᒪᓗ ᑕᒪᒃᑯᐊ ᐊᑭᓕᐅᑎᐅᔪᑦ 
ᐊᑭᓕᕐᕕᒋᔭᕆᐊᖃᕐᓂᖏᓐᓄᑦ ᐊᓪᓘᔪᒧᑦ ᑭᖑᕙᕋᔭᕐᖓᑕ ᐊᒻᒪᓗ ᐊᑭᓕᓂᐅᔪᖅ ᓱᒃᑲᐃᑐᒻᒪᕆᐅᕗᖅ 
ᐊᑭᓕᐅᕐᕕᐅᕙᑦᑐᑦ ᓂᐅᕕᕐᕕᒻᒥᐅᒐᓗᐊᖅᑎᓪᓗᒍ. 
 
ᓱᒻᒪᑦ, ᖃᕋᓴᐅᔭᖃᕐᓂᐅᑎᓪᓗᒍ, ᑕᒪᒃᑯᐅ ᓂᐅᕕᕐᕕᐅᔪᑦ ᖃᕋᓴᐅᔭᒃᑯᑦ ᐋᖅᑮᑦᑕᐅᑎᒋᔪᓐᓇᓐᖏᓚᑦ? ᖃᓄᐃᒻᒪᑦ 
ᑕᐃᒪᐃᑉᐸᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᓚᐅᕋᒪ ᐅᕙᓂ ᒪᓕᒐᓕᐅᕐᕕᑎᓐᓂ, 
ᐊᑲᐅᓐᖏᓕᐅᕈᑎᖃᓚᐅᕐᖓᑦ ᖃᕋᓴᐅᔭᒃᑯᑦ ᐊᑐᖅᑕᐅᕙᑦᑐᒥ ᐊᑭᓕᕋᔅᓴᐃᑦ ᓴᓇᔭᐅᑎᓪᓗᒋᑦ ᐊᒻᒪᓗ ᐃᒻᒪᖃ 
ᐱᖓᓲᔪᖅᑐᓂᑦ ᑕᖅᑭᓂᑦ ᑭᖑᕙᓕᓚᐅᖅᑯᒍᑦ. ᐅᓪᓗᒥᓕ ᓈᒻᒪᔅᓯᓯᒪᐸᓗᓕᖅᑯᑦ ᐅᓪᓗᖏᓐᓄ ᐊᑭᓕᕋᔅᓴᐃᑦ 
ᐆᒻᒪᖅᑯᑎᓕᕆᔨᒃᑯᓐᓄᑦ. 
 
ᐊᑭᓕᕋᔅᓴᐃᑦ ᐊᔾᔨᒋᓐᖏᒻᒪᒋᑦ ᐊᑭᓕᐅᑎᐅᔪᓄᑦ. ᐊᑭᓕᕋᔅᓴᐃᑦ ᐅᓪᓗᖏᑦ ᐋᖅᑭᑦᑕᐅᓯᒪᔪᑦ, ᐅᖃᖅᑏ, 
ᐊᑭᓕᐅᑎᐅᔪᑦ ᖃᕋᓴᐅᔭᒃᑯᑦ ᐋᖅᑭᑦᑕᐅᕙᑉᐳᑦ ᐊᑭᓕᐅᑎᐅᔪᖅ ᐱᔭᐅᔭᕆᐊᒻᒪᑦ. ᐊᑭᓕᔅᓴᖃᕐᕕᖓᓄᑦ 
ᑎᑎᖅᑕᐅᓚᐅᖅᑐᑎᑦ ᐊᒻᒪᓗ ᑕᕝᕘᓇ, ᑕᒪᓐᓇ ᐊᐅᓪᓚᖅᑎᑕᐅᒐᔭᖅᑯ ᖃᒪᓂᑦᑐᐊᒃᑯᑦ ᐊᓪᓚᕝᕕᖓᓄᑦ. 
 
ᐅᖃᖅᑎ, ᑭᓇᑐᐃᓐᓇᖅ ᐆᑦᑑᑎᒋᓗᖑ, ᐊᑭᓕᐅᑎᒥᓂᑦ ᐊᐅᓪᓚᑎᑦᑎᑉᐸᑦ, ᐃᒪᓐᓇᐸᓗᓐᓂ ᐅᓪᓗᓂᑦ 15-30-ᓂᑦ 
ᐋᖅᑭᒋᐊᖅᑕᐅᓂᖓᓄᑦ ᐊᑭᓕᔅᓴᖃᕐᕕᖓ ᑕᕝᕗᖓ ᐊᑭᓕᐅᑎᖓᓄᑦ. ᐊᔾᔨᒋᕙᐅᒃ, ᐅᖃᖅᑎ, ᑕᐃᒪ, ᐅᖃᖅᑲᐅᒐᒪ, 
ᕖᓴᒧᑦ ᐊᑭᔅᓴᐅᔪᖅ 18-ᖑᑎᓪᓗᒍ, ᓴᖅᑭᔮᓐᖏᓚᑦ ᐊᑭᓕᔅᓴᖃᕐᕕᖓᓂᑦ ᑭᓯᐊᓂ ᐱᖓᓲᔪᖅᑐᑦ ᐱᓇᓱᐊᕈᓰᑦ 
ᐊᓂᒍᓚᐅᖅᑎᓪᓗᖏᑦ ᑕᒪᒃᑯᐊ ᓇᑲᕝᕕᒋᔭᖏᓐᓄᑦ ᐊᒻᒪᓗ ᐊᓯᖏᑦ. 
 
ᑕᐃᒪ, ᒪᓕᒃᑲᔭᖅᑯ ᖃᖓᓪᓚᑦᑖᒃᑯᑦ ᐊᑭᓖᓂᖅᑲᑦ ᐊᑭᓕᔅᓴᖓᓂᑦ ᐊᒻᒪᓗ ᐊᒥᓲᓂᖏᑦ ᐅᓪᓗᐃᑦ ᑕᒪᓐᓇ 

ᐊᑭᓕᔅᓴᐅᔪᖅ ᓴᓇᔭᐅᓚᐅᖅᑎᓪᓗᒍᑦ. 
 
ᐃᓛᓐᓂᒃᑯᑦ ᐅᖃᖅᑏ, ᑕᑯᓯᒪᕗᖓ, ᒪᓕᒐᓕᐅᖅᑎᐅᔪᖅ ᓱᓕᕗᖅ, ᑭᖑᕙᖅᓯᒪᓪᓗᑎᑦ ᑕᖅᑮᓐᓂ ᒪᕐᕉᓐᓂᒃ 
ᓴᖅᑭᕋᓱᓐᓂᖓᓂᑦ ᐊᑭᓕᐅᑎᒥᓂᖓ ᐊᒻᒪᓗ ᑕᒪᓐᓇ, ᐅᖃᖅᑏ, ᑯᐊᐳᕇᓴᒃᑯᑦ ᐃᖅᑲᓇᐃᔮᕆᕙᐅᒃ ᒫᓐᓇᐅᔪᖅ,  

ᑕᒪᒃᑯᐊ ᐊᑭᓕᕋᔅᓴᐃᑦ ᐊᒻᒪᓗ ᐊᑭᓕᔅᓴᖃᕐᕕᐅᔪᑦ ᐅᓪᓗᒥᒧᑦ ᐋᖅᑭᔅᓯᒪᒻᒪᖔᑕ ᐊᒻᒪᓗ ᐊᑭᓕᐅᑎᐅᔪᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑎ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᖃᐅᔨᒪᕗᖓ ᑕᒪᒃᑯᐊ ᐊᑭᓕᕐᕕᐅᔪᑦ, ᐆᑦᑑᑎᒋᓗᒍ, ᕖᓴᒥ 
ᐆᑦᑑᑎᖃᕋᑖᕐᖓᑦ ᐊᑭᓕᒃᓴᓂᒍᑎᒥᒃ ᐊᐅᑦᑕᔪᒥᒃ, ᑕᐃᒃᑯᐊ ᓴᖅᑭᑦᑕᐅᑎᒋᔪᓐᓇᖏᒻᒪᑕ ᑎᑎᖅᑲᓂ, ᐱᓇᓱᐊᕈᓯᑦ 6-
ᓂᐅᕙᓪᓚᐃᔪᖅ. ᑭᓯᐊᓂᓕ ᐅᖃᖅᑎ, ᐊᑭᓕᔪᒪᓐᓂᕈᒪ ᐅᕙᖓ ᐊᑭᓕᒃᓴᖃᐅᑎᖓᓂᒃ ᐊᐅᑕᔪᒥᒃ, ᐱᔪᓐᓇᕋᒃᑯᑦ 
ᐅᖄᓚᐅᑎᒃᑯᑦ. ᐊᒻᒪᓗ ᐊᐱᕆᒐᔭᕋᒪ ᑕᐃᒃᑯᐊ ᐊᑭᓕᐅᑎᒋᓚᐅᖅᑕᒃᑲ ᑕᒪᐅᓐᓇᕐᓯᒪᓕᕐᒪᖔᑕ ᐊᒻᒪ ᐄ, ᐅᕙᓐᓂ 
ᐅᖃᐅᑦᔨᒐᔭᖅᑐᑦ. 
 
ᐊᒃᓱᐊᓗᒃ ᐊᔾᔨᒋᓐᖏᒻᒪᒍ, ᖃᐅᔨᓚᐅᕋᑦᑕ ᐅᖃᖅᑎ, ᓇᐅᔭᕐᒥᐅᑦ ᐃᓄᖏᑦ ᓇᑲᑕᐅᓂᐊᓕᓚᐅᕐᒪᑕ. 
ᑐᓴᖃᑦᑕᓚᐅᕋᑦᑕ ᑐᓴᒐᒃᓴᑎᒍᑦ ᖃᐅᔨᒍᒪᑐᐃᓐᓇᖅᑐᖓ ᐊᑲᐅᓂᕐᓴᒃᑯᑦ ᐊᑭᓕᕕᒃᓴᐅᔪᓂᒃ ᐱᑕᖃᕐᒪᖔᖅ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ. ᐱᓗᐊᖅᑐᒥᒃ ᓇᐅᔭᓂ ᐊᑲᓐᖏᓕᐅᕈᑎᖃᓚᐅᕐᒪᑕ 
ᖃᕋᓴᐅᔭᒃᑯᑦ ᐊᒻᒪᓗ ᑕᐃᒃᑯᐊ ᑭᖑᕙᖃᑦᑕᓚᐅᖅᑐᑎᒃ ᐊᑭᓕᒃᓴᖏᓐᓄᑦ ᑎᑎᕋᕐᓂᖏᓐᓄᑦ ᐊᒻᒪᓗ 
ᐊᑭᓕᓯᒪᓂᖏᓐᓄ ᓇᓗᓇᐃᕐᓯᒪᓂᖏᓐᓄᑦ ᐊᒻᒪᓗ ᒪᓕᒐᓕᐅᖅᑎᐅᔪᖅ ᓱᓕᔪᖅ, ᑕᒪᓐᓇ ᐋᖅᑭᒃᑕᐅᓯᒪᓕᖅᑐᖅ. 
 
ᐅᖃᖅᑎ, ᐊᑭᓕᔭᕋᐃᒐᑦᓯ, ᐆᒃᑐᑎᒋᓗᒍ, ᓂᐅᕕᖅᑎᑯᓐᓄᕈᕕᑦ ᐊᒻᒪ ᐊᑭᓕᕐᓗᒍ ᖃᐅᒻᒪᖁᑎᓯᐅᑕᐅᔪᖅ, ᑕᐃᒃᑯᐊ 
ᓱᑲᑦᑐᒃᑯᑦ ᖃᐃᑦᑎᕙᓐᖏᒻᒪᑕ ᓇᒡᒐᔾᔭᐅᑕᒫ, ᓇᒡᒐᔾᔭᐅᓕᖅᑭᑕᒫᑦ, ᐊᒻᒪ ᐱᖓᓱᓕᕐᓱᑕᒪ. ᐅᓪᓗᕈᓗᑐᐃᓐᓇᕐᒥ 
ᓱᑲᑦᑐᒃᑯᖅᑎᑕᐅᓗᑎᒃ ᐆᒻᒪᖅᑯᑎᓕᕆᔨᒃᑯᓐᓄᑦ, ᐊᒻᒪᓗ ᑕᐃᒃᑯᐊ ᐱᔭᐅᒍᑎᒃ ᑕᐃᒃᑯᐊ ᐊᑭᓕᐅᑦᔭᒥᓂᐅᔪᑦ 
ᑎᑎᖅᑕᐅᑕᖁᑦ. 
 
ᐆᒃᑐᑎᒋᓗᒍ, ᐅᖃᖅᑐ, ᓂᐅᕕᖅᑎᒃᑯᑦ ᖃᐃᑎᒍᑎᒃ 4:00 ᐅᓐᓄᒃᓴᒃᑯᑦ ᐅᓪᓗᑐᐃᓐᓇᕐᒥ ᐅᒻᒪᖅᑯᑎᓕᕆᔨᒃᑯᓐᓄᑦ, 
ᑎᑎᖅᑕᐅᓕᑕᐃᓐᓇᕋᔭᖅᑐᖃᐃ ᓇᒡᒐᔾᔭᐅᒥ, ᑕᒪᓐᓇ ᐃᓱᒪᓗᒍᑎᒋᖃᑦᑕᕐᓯᒪᒐᑦᑎᒍᑦ ᐊᒻᒪᓗ ᐊᖅᑭᒋᐊᕋᓱᐊᖅᑐᒍᑦ 
ᐊᒻᒪᓗ ᑕᒪᓐᓇ ᓱᑲᓐᓂᕐᓴᐅᔪᓐᓇᖁᓪᓗᒍ ᑕᒪᒃᑯᐊ ᑎᑎᖅᑕᐅᑕᐅᑎᒋᔪᓐᓇᓂᕐᓴᐅᓂᐊᕐᒪᑦ. 
 
ᑕᒪᒃᑯᐊ ᐊᑲᐅᓐᖏᓕᐅᕈᑕᐅᔪᑦ ᐋᖅᑭᒃᓱᕋᓱᐊᖅᑕᕗᑦ. ᐅᖃᖅᑎ, ᑭᓯᐊᓂᓕ ᖃᐅᔨᒪᔪᒍ ᑕᒪᓐᓇ 
ᐊᑲᐅᓂᕐᓴᓪᓚᕆᐅᓕᕐᒪᑦ ᐊᕐᕌᓂᓂᑦ, ᑭᓯᐊᓂᓕ ᓱᓕ ᑕᒪᒃᑯᐊ ᐊᑕᖏᖅᑕᐃᓐᓇᑯᓗᒋᓗᒋᑦ ᐋᖅᑭᒃᓯᒪᓐᖏᒻᒪᑕ. 
 
ᐅᖃᖅᑎ, ᐊᑭᓕᔪᖃᕈᓂ ᐅᒃᑐᑎᒋᓗᒍ, ᖃᐅᔨᒃᑲᖅᑐᐅᓗᑎᒃ ᑕᐃᒃᑯᐊ ᖃᐅᒪᖏᑦ ᓇᑲᑕᐅᓂᐊᕐᓕᕐᓂᖏᓐᓂᒃ ᐊᒻᒪᓗ 
ᐊᔾᔨᖓᓂᒃ ᓯᒃᑭᐅᔪᒥᒃ ᐱᓯᒪᒍᑦᑎᒃ, ᐊᔾᔨᖓᓂᒃ ᐊᑭᓕᖁᔨᔾᔪᑎᒥᓂᐅᑉ, ᑭᓱᑐᐃᓐᓇᕐᒥ ᑕᑯᔭᐅᔪᓐᓇᖅᑐᒥᒃ 
ᐊᑭᓕᓚᐅᕐᓂᖓᓂᒃ, ᑕᐃᒃᑯᐊ ᐅᖃᐅᒃᔨᒍᑎᒃ ᐆᒻᒪᖅᑯᑎᓕᕆᔨᒃᑯᓐᓂᑦ ᑕᐃᒃᑯᐊ ᖃᐅᒪᖏᑦ ᑭᐱᔭᐅᓐᖏᒍᓐᓇᖅᑐᑦ. 
ᑕᐃᒪᖃᑦᑕᓚᐅᕐᒪᑦ ᐃᓚᖏᓐᓄᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᐃᖅᑭᑦᑐᖅ. 

ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᔪᓂᐅᓕᖅᐸᑦ ᑲᑎᒪᑐᐃᓐᓇᕆᐊᖃᕋᑦᑕ ᖃᒪᓂᑦᑐᐊᒥ, ᑕᐃᒪᓕᖃᐃ 
ᒥᓂᔅᑕᐅᔪᖅ ᑕᐃᒃᓱᒪᓂ ᐅᖃᕈᓐᓇᓚᖅᐳᖅ, ᑕᒪᓐᓇ ᐊᑭᓕᕐᓱᐃᓂᐅᕙᒃᑐᖅ ᐋᖅᑭᒃᓱᕐᓯᒪᓂᕋᓕᕐᓗᓂᐅᒃ. ᖁᔭᓐᓇᒦᒃ. 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᑕᐃᓐᓇ ᐅᖃᖅᑎ, ᑲᑎᒪᓂᐅᔪᖅ ᖃᒪᓂᑦᑐᐊᕐᒥ ᐊᒃᓱᐊᓗᒃ ᐱᕕᖃᖅᑎᑦᑎᐊᕋᔭᖅᑐᖅ 
ᑕᒪᒃᑯᐊ ᒪᓕᒐᓕᐅᖅᑎᐅᔪᑦ ᕿᒥᕐᕈᑎᑕᐅᓗᑎᒃ ᐊᓪᓚᕝᕕᖁᑎᑦᑎᓐᓂᒃ ᖃᒪᓂᑦᑐᐊᕐᒥ ᐊᒻᒪᓗ ᖃᐅᔨᓗᑎᒃ 
ᖃᓄᐃᖃᑦᑕᕐᒪᖓᑕ ᐊᑭᓕᕐᓱᐃᓂᕐᒧᑦ. 
 
ᐅᖃᖅᑎ, ᓇᓗᓇᐃᕐᓯᑦᑎᐊᕈᒪᔪᖓ ᑕᐃᒃᑯᐊ ᑯᐊᐳᕆᓴᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ ᑕᑯᖃᑦᑕᕐᓯᒪᒻᒪᑕ ᐊᒥᓱᐊᓗᓐᓂ 
ᐊᑭᓕᒃᓴᐅᔪᓂᒃ ᐱᓇᓱᐊᕈᑕᒫᑦ. ᐊᐅᓪᓚᖅᑎᑦᑎᖃᑦᑕᕆᐊᖃᕐᒪᑕ ᐊᑭᓕᖅᑕᐅᔭᕆᐊᓕᓐᓂ ᐊᒻᒪᓗ ᑕᐃᒃᑯᐊ 
ᐊᑭᓕᐅᑕᐅᔪᑦ ᐱᔭᐅᔭᕆᐊᖃᕆᓪᓗᑎᒃ. ᑕᐃᒃᑯᐊ ᑕᐃᑲᓂ ᐊᓪᓚᕝᕕᐅᔪᒥ ᐊᒃᓱᐊᓗᒃ ᐱᑦᑎᐊᕐᓯᒪᔪᑦ ᐱᒋᐊᕐᓂᖓᓂ. 
ᐊᑲᐅᓐᖏᓕᐅᕈᑎᖃᓚᐅᕐᒪᑕ ᖃᕋᓴᐅᔭᕐᓄᑦ. 
 
ᖃᒪᓂᑦᑐᐊᒥᓕᕈᑦᑕ ᑲᑎᒪᓗᑕ ᑕᐃᓐᓇ ᒪᓕᒐᓕᐅᖅᑎᐅᔪᖅ ᑕᐃᒃᑯᓐᖓᕈᓐᓇᓚᖅᐳᖅ ᐊᒻᒪᓗ ᑕᑯᓪᓚᕆᓪᓗᑎᒃ 
ᐅᖃᖃᑎᖃᕐᓗᑎᓪᓗ ᐃᖅᑲᓇᐃᔭᖅᑎᓂᒃ. ᓱᓕ, 90%-ᖏᑦ ᐃᓄᓪᓗᑎᒃ ᐊᒻᒪᓗ ᑕᒪᓐᓇ ᕿᒥᕐᕈᔭᐅᒋᐊᕐᓗᓂ. 
ᖁᔭᓐᓇᒦᒃ. ᐅᖃᖅᑎ. ᐊᒃᓱᐊᓗᒃ ᒪᓕᒐᓕᐅᖅᑎᐅᔪᖅ ᐅᖃᑦᑎᐊᖅᑐ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒪᓕᒐᓕᐅᖅᑎᐅᔪᑦ ᐅᔾᔨᕐᓱᕐᓕᑦ ᐊᐱᖅᓱᕐᓇᐅᔪᖅ ᓇᒻᒪᒃᓯᔪᖅ. ᒪᒃᓖᓐ. 
 
ᒪᒃᓖᓐ: ᐅᖃᖅᑎ, ᐊᖏᖅᑕᐅᔪᒪᒐᓗᐊᖅᑐᖓ ᒪᓕᒐᓕᐅᖅᑎᓕᒫᓄᑦ ᐅᑎᑲᐃᓐᓇᕈᒪᓪᓗᖓ ᑲᑎᒪᔾᔪᑎᒃᓴᖅ 5. 
 
ᐅᖃᖅᑎ: ᒪᓕᒐᓕᐅᖅᑎᐅᔪᖅᑦ ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᔪᒪᔪᖅ ᐅᑎᕈᒪᓪᓗᓂ ᑲᑎᒪᔾᔪᑎᒃᓴᖅ 5-ᒧᑦ. 
ᐊᒃᑲᖅᑐᖃᖅᐸ? ᐊᒃᑲᖅᑐᖃᓐᖏᒻᒪ. ᑲᔪᓯᒋᑦ. ᒪᒃᓖᓐ. 
 

ᐅᑎᖅᑐᑦ ᑲᑎᒪᔾᔪᑎᒃᓴᖅ 5: ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᖅᓯᒪᔪᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐊᒃᓱᐊᓗᒃ ᖁᕕᐊᓱᒃᐳᖓ ᐃᓕᑕᕐᓯᔭᕆᐊᒃᓴᖅ ᑭᒡᒐᑐᖅᑕᕐᓂᒃ, ᐊᒻᒪᓗ 
ᐱᖃᓐᓇᕆᔭᑐᖃᕆᓪᓗᒍ. ᔨᓐ ᓯᒪᐃᓚᒃ. ᒫᓐᓇ ᐊᔪᕆᕐᓱᐃᔨᐅᓕᖅᑐᖅ ᔨᓐ ᓯᒪᐃᓚᒃ. ᑕᐃᓐᓇ ᖃᐅᔨᔭᐅᖁᔭᕋ 
ᒪᓕᒐᓕᐅᖅᑎᓄᑦ ᐊᒻᒪᓗ ᑐᓐᖓᓱᒃᑎᑦᑐᒪᓪᓗᒍ ᐃᖃᓗᓐᓄ. ᖁᔭᓐᓇᒦᒃ ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ ᓯᒪᐃᓚᒃ. ᑲᑎᒪᔾᔪᑎᒃᓴᐃᑦ 5. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. 
ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑭᐅᔾᔪᑎᐅᔪᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. 
ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. ᑲᑎᒪᔾᔪᑎᒃᓴᖅ 10. ᐊᑎᓕᐅᕐᓯᒪᔪᑦ ᑐᒃᓯᕋᐅᑎᑦ. ᑲᑎᒪᔾᔪᑎᒃᓴᖅ 
11. ᐅᓂᒃᑳᑦ ᑲᑎᒪᔨᕋᓛᖑᐃᓐᓇᖅᑐᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᑦ. ᑲᑎᒪᐅᑎᑦᓴ 12, ᐅᓂᒃᑳᖏᑦ 
ᑲᑎᒪᔨᖑᑲᐃᓐᓇᖅᑐᐃᑦ ᐅᑯᓇᓂ ᖃᐅᔨᓴᖅᓂᕐᓂ ᒪᓕᒐᖅᓄᑦ ᑲᑎᒪᐅᑎᑦᓴ 13. ᓴᕿᑕᐅᓂᖏᓐᓄᑦ ᑎᑎᕋᖅᓯᒪᔪᐃᑦ. 
ᐊᑭᓱ. 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 

 
ᓴᖅᑭᑕᐅᔪᖅ ᑎᑎᖅᑲᒃ 102-1(6): ᓄᓇᕗᒥ ᓇᒻᒥᓂᖃᖅᑐᓄᑦ ᐱᔪᓐᓇᕈᑎᖏᓐᓄᑦ ᑯᐊᐳᕇᓴᓄᑦ 
ᐊᑐᖅᑐᐊᑎᑕᐅᓂᖏᓐᓄᑦ ᖃᓄᐃᓕᖓᓂᖏᓐᓄᑦ ᐱᒋᐊᖅᕕᖃᕐᓱᓂ ᕕᕝᕗᐊᓕ 28, 2003 
 
ᒥᓂᔅᑕ ᐅᓛᔪ ᐊᑭᓱ: ᖁᔭᓐᓇᒦᒃ, ᐅᖃᖅᑎ. ᓴᕿᐅᔾᔨᒍᒪᑦᓱᖓ ᓄᓇᕗᒥ ᓇᒻᒥᓂᖃᖅᑐᓄᑦ ᐱᔪᓐᓇᕈᑎᖕᓐᓄᑦ 
ᑯᐊᐳᕇᓴᓄᑦ ᐊᑐᖅᑐᐊᑎᑕᐅᓂᖏᓐᓄᑦ ᖃᓄᐃᓕᖓᓂᖏᓐᓄᑦ ᐱᒋᐊᕕᖃᕐᓱᓂ ᕕᕝᕗᐊᓕ 28, 2003ᒥ. 
 
ᐅᖃᕆᐊᑲᓂᕈᒪᑦᓱᖓ ᐃᒪᐃᒻᒪᑦ ᑕᒪᐃᓄᑦ ᐊᕕᑦᓯᒪᓂᕆᔭᖏᑎᒍᑦ ᐅᖃᕐᓯᒪᓪᓗᑎ, ᐱᑕᖃᖅᒪ ᖃᑦᓯᐅᔪᓄᑦ 
ᑕᐃᒍᖅᑕᓄᑦ ᓄᓇᓕᐅᔪᐃᑦ ᐃᓚᒋᓗᒋ ᐊᑕᐅᓯᖅ ᐊᑐᖅᑐᐊᓂᖅᒧᑦ ᓄᓇᓕᐊᑎᒍᑦ. ᓴᐳᑎᓂᐊᕐᓗᒋᑦ 
ᓇᒻᒥᓂᖃᖅᑐᐃᑦ ᑖᒃᑯᓇᓂ ᓇᓪᓕᐊᓂ ᓄᓇᓕᐅᔪᓂ, ᑲᑎᖓᑎᓯᒪᓪᓗᑎᒍᑦ ᑕᒪᒃᑯᐊ ᐊᑐᖅᑐᐊᓂᖅᓄᑦ 
ᐊᑕᐅᓯᓕᐊᕆᓯᒪᓪᓗᑎᒍ ᖃᑦᓯᐅᓂᕆᔭᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᐅᑎᑦᓴ 13. ᓴᕿᑕᐅᓂᖏᓐᓄᑦ ᑎᑎᕋᖅᓯᒪᔪᐃᑦ. ᒥᓂᔅᑕ ᑖᒻᓴᓐ. 
 
ᓴᖅᑭᑕᐅᔪᖅ ᑎᑎᖅᑲᒃ 103-1(6): ᓄᓇᕗᒥ-ᒫᓂᑑᐸᒧ ᐊᖁᑎ - ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᑦ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ. ᐊᐱᕆᔭᐅᓯᒪᓂᑰᓪᓗᖓ ᓴᕿᑎᑕᐅᖁᔭᐅᓪᓗᓂ ᑖᓐᓇ 
ᑎᑎᕋᖅᓯᒪᔪᖅ ᒥᐊᓃᖔᖅᓱᑎᑦ ᐃᒪᐃᒻᒪᓪᓗ ᑲᑎᒪᔨᒥᓪᓗ ᕿᕙᓪᓕᖅᐸᓯᖕᒥᐅᓄᑦ. ᑎᑎᖃᐅᔪᖅ ᒥᓂᔅᑕ ᕌᕗᑦ 
ᓇᐅᑦᒧᑦ, ᒥᓂᔅᑖ ᐃᓄᓕᕆᔨᑐᖃᒃᑯᑦ ᑲᓇᑕᒥ. 
 
ᑖᓐᓇᓗ ᐃᑲᔪᖅᓱᕈᑎ ᑎᑎᖃᖅ ᐃᓕᖓᔪᖅ ᒫᓂᑑᐸᒥ ᐊᖁᑎ ᖃᐅᔨᓴᖅᑕᐅᓂᕆᔭᖓᓄ ᑕᑕᑎᖅᑕᐅᓯᒪᔪᖅ 
ᑭᕙᓪᓕᖅ ᐃᓄᐃᑦ ᑲᑐᔾᔨᑎᖃᑎᒌᖏᓐᓂ. ᐊᑎᓕᐅᖅᑕᐅᓯᒪᓪᓗᓂ ᒥᐊᖏᓐᓂ ᕿᕙᓪᓕᐅᑉ ᐊᒻᒪᓗᑦᑕᐅᖅ, 
ᐊᖓᔪᖄᖓᑦᑕ ᓇᖕᒥᓂᖅ ᐃᖃᓇᐃᔭᖅᕕᓖᑦ ᐊᖓᔪᖄᖓᓂᑦ ᐊᒻᒪ ᑳᑎ ᑕᐅᑐᖏ, ᐊᖓᔪᖄᖓ ᑐᖓᕕᒃᑯ 
ᑎᒥᖁᑎᐋᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᑲᑎᒪᐅᑎᑦᓴ 13. ᓴᕿᑕᐅᓂᖏᓐᓄᑦ ᑎᑎᕋᖅᓯᒪᔪᐃᑦ. ᐱᑕᖃᖄ ᓇᓪᓕᐊᓂᑦ 
ᓴᕿᑕᐅᔪᓂ ᑎᑎᕋᖅᓯᒪᔪᓂ. ᑲᑎᒪᐅᑎᑦᓴ 14. ᖃᐅᔨᒃᑲᐅᑎᔭᐅᓂᖏᓐᓄᑦ ᐱᖁᔨᕗᖔᕈᑏᑦ. ᒪᒃᓖᓐ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 021-1(6): ᐅᖓᕝᕙᕆᐊᖅᑕᐅᓂᖓᓄᑦ ᓄᖅᑲᕐᓂᐅᔪᖅ - ᖃᐅᔨᒃᑲᐅᑎ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐱᕕᖃᓂᕆᔭᖏᓄᕙᖓ ᐅᓪᓗᒥ ᐱᓕᕆᓗᒋᑦ ᐅᑯᐊ ᖃᐅᔨᒃᑲᐅᑎᔭᐅᓂᖏᑦ 
ᐱᖁᔨᕗᖔᕈᑏᑦ. ᐊᑑᑎᓗᐊᐸᖏᑦᓱᖓ ᓵᑦᓯᖕᓅᓂᕐᓱᖓ ᑐᓴᖅᑎᑦᓯᓂᐊᕐᓱᖓ ᑐᓴᕈᒥᓇᖅᑐᓄᑦ ᑕᕝᕙᓂ ᑲᑎᒪᕕᖕᒥ 
ᓯᑎᐊᓂ ᐃᖃᓗᐃᑦ ᐃᒪᐃᒻᒪᑦ ᑕᒪᐅᖓᖃᑦᑕᖅᓯᒪᓕᕋᒪ ᐃᓗᐊᓂ ᓯᑕᒪᑦ ᐊᕐᕌᒍᓂ. 
 
ᑭᓯᐊᓂ ᐱᖁᔨᕗᖔᕈᑎᒐ ᐅᓪᓗᒥ ᖃᐅᔨᒪᑦᓱᒍ ᑲᑎᒪᔨᐅᖃᑎᒐ ᐃᖃᓗᐃᑦ ᐊᑯᓐᓂᐊᓄᑦ ᐃᑲᔪᖅᓱᑦᓯᐊᓂᕆᔭᖓᓄᑦ 
100ᐳᓴᒥ ᐃᒪᐃᒻᒪ ᐱᓕᑦᓯᓪᓗᖓ ᑕᓪᓕᒻᒥᖅ ᒫᑦᓯ 28, ᖄᖏᖅᑎᑦᓯᓪᓗᖓ ᐃᒪᐃᑑᔪᓂ ᐱᖁᔨᕗᖔᕈᑎᒧ. 
ᑲᔪᓯᑎᑦᓯᓪᓗᖓ, ᐊᐃᑉᐲᑦᓱᓂ ᑲᑎᒪᔨᐅᖃᑎᒐ ᐃᖃᓗᑦᑑᑦᓯᐊᖅᒥ, ᐃᒪᐃᒻᒪ ᐃᓚᒋᓕᐅᑎᖏᓪᓗᒍ ᒪᓕᒐᖅ 4, 
ᐃᒪᐃᒻᒪᓪᓗ ᑲᑎᒪᕕᖕᒥ ᐃᓚᒋᓕᐅᔾᔨᓗᑎ ᒫᓐᓇᐅᔪ ᑲᑎᒪᓂᐅᔪᒧᑦ ᐃᖃᓗᖕᓂ, ᓯᑎ, ᐃᒪᐃᓂᐊᖅᓗᓂ 
ᓄᖃᑎᑕᐅᓗᓂ ᑎᑭᒐᓗᐊᕐᓂᖓᓄ ᔫᓂ 2, 2003, ᓄᓇᓕᒋᔭᖅᓂᐅᕙᖓ ᖃᒪᓂᖅᑐᐊᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 

 



ᐱᖓᔪᐊᑦ, ᒫᔾᔨ 26, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3284

ᐅᖃᖅᑎ: ᑲᑎᒪᐅᑎᑦᓴ 14. ᖃᐅᔨᒃᑲᐅᑎᔭᐅᓂᖏᑦ ᐱᖁᔨᕗᖔᕈᑏᑦ. ᑲᑎᒪᐅᑎᑦᓴ 15, ᖃᐅᔨᒃᑲᐅᑎᔭᐅᓂᖏᑦ 
ᐱᖁᔨᕗᖔᕈᑏᑦ ᓯᕗᓪᓕᖅᐹᑦᓯᐊᒥ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᐃᑦ. ᖃᐅᔨᒃᑲᐅᑎᔭᐅᓂᖏᓐᓄᑦ ᐱᖁᔨᕗᖔᕈᑏᑦ 
ᓯᕗᓪᓕᖅᐹᑦᓯᐊᒥ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᐃᑦ. ᒥᓂᔅᑕ ᑲᑦᑐ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᕐᓂᕐᒥᒃ ᒪᓕᒐᒃᓴᓂᑦ 
 
ᒪᓕᒐᖅ 34 - ᒪᓕᒐᖅ ᖃᓄᐃᒋᐊᕐᑕᐅᒋᐊᓕ ᓂᐅᕕᐊᑦᓴᐅᕙᑦᑐᓄᑦ ᒪᓕᒐᖅ - ᖃᐅᔨᒃᑲᐅᑎ 
 
ᒥᓂᔅᑕ ᐲᑕ ᑲᑦᑐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒃᑲᐃᕗᖓ ᐃᒪᐃᒻᒪ ᑕᓪᓕᒻᒥ ᒫᑦᓯ 28, 2003ᒥ, 
ᖄᖏᖅᑎᑦᓯᓂᐊᕋᒪᑦ ᐃᒪᐃᒻᒪ ᒪᓕᒐᖅ 34, ᒪᓕᒐᖅ ᖃᓄᐃᒋᐊᕐᑕᐅᒋᐊᓕ ᓂᐅᕕᐊᑦᓴᐅᕙᑦᑐᓄᑦ ᒪᓕᒐᖅ, 
ᐅᖃᓕᒫᖅᑕᐅᓂᖃᕐᓗᓂ ᓯᕗᓪᓕᖅᐹᑦᓯᐊᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᑲᑎᒪᐅᑎᑦᓴ 15. ᖃᐅᔨᒃᑲᖅᑕᐅᓂᖏᑦ ᐱᖁᔨᕗᖔᕈᑏᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᓐᓄ ᒪᓕᒐᐃᑦ. ᑲᑎᒪᐅᑎᑦᓴ 16, ᐱᖁᔨᕗᖔᕈᑏᑦ. ᑲᑎᒪᐅᑎᑦᓴ 17. ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᓐᓄ ᒪᓕᒐᐃᑦ. ᑲᑎᒪᐅᑎᑦᓴ 18, ᑭᖑᓪᓕᖅᒥ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᐃᑦ. ᑲᑎᒪᐅᑎᑦᓴ 
19. ᖃᓄᖅᑑᕐᑕᐅᓂᖏᓐᓄᑦ ᑲᑎᒪᔨᖑᑲᐃᓐᓇᖅᑐᓄᑦ ᐅᑯᓴᓂ ᒪᓕᒐᖅᓄᑦ ᐊᒻᒪ ᐊᓯᖏᓐᓄᑦ ᐃᓱᒫᓘᑎᐅᔪᐃᑦ. 
ᒪᓕᒐᖅ 30, ᒪᓕᒐᖅ 31, ᒪᓕᒐᖅ 32, ᒥᓂᔅᑕᐃᑦ ᐅᖃᐅᓯᑦᓴᖓ 126 – 1(6), ᐃᓚᒋᓗᒍ ᐃᕿᑦᑐᖅ 
ᐃᑦᓯᕙᐅᑕᐅᓗᓂ. 
 
ᐃᓕᖓᓂᖃᕐᑐᐃᑦ ᐱᔪᓐᓇᓂᖃᓗᑎ ᐱᓕᑦᓯᒍᑎᐅᔪᖅ ᐅᕙᖕᓂ ᐅᑯᑎᒎᓇ ᐱᖁᔨᕗᖔᕈᑦ 2-1(6), 
ᑲᑎᒪᔨᖑᑲᐃᓐᓇᖅᑐᐃᑦ ᓇᔫᑎᓂᐊᕐᓱᑎ ᑲᑎᒪᓂᖅᒧ ᐱᔭᕇᕋᓗᐊᕐᓂᖏᓐᓂ. ᖁᔭᓐᓇᒦᒃ, ᑯᐊᑦ. ᑲᔪᓯᒋᐊᖏᓂᑎᖕᓄ 
ᑲᑎᒪᔨᖑᑲᐃᓐᓇᖅᑐᓄᑦ, ᐊᑑᑎᑲᐃᓐᓇᕐᓂᐊᕋᑦᑕ ᐊᑑᑎᒐᔪᑦᑕᑎᖕᓄᑦ 20ᒥᓇᔅᓄᑦ ᐊᑯᓐᓂᕈᑕᖅ. 
 
ᐃᖅᓱᖅᑏ.  
 
>>ᑲᑎᒪᓂᖅ ᓄᖅᑲᓚᐅᑲᓚᐅᖅᐳᖅ 3:04ᒥ ᐅᓐᓄᓴᒃᑯᑦ ᐱᒋᐊᒃᑲᓂᖅᑐᖅ 3:38-ᒥ

ᑲᑎᒪᔾᔪᑎᔅᓴᖅ 19: ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᑦᓯ. ᑲᑎᒪᑐᐃᓐᓇᓂᖅ ᐱᒋᐊᖅᑎᒍᒪᓪᓗᒍ. ᑲᑎᒪᑐᐃᓐᓇᑎᓪᓗᒋᑦ 
ᐱᓕᕆᐊᖃᓐᓂᐊᖅᑐᒍᑦ ᐅᑯᓂᖓ, ᐱᖁᔭᔅᓴᖅ 30, ᐱᖁᔭᔅᓴᖅ 31, ᐱᖁᔭᔅᓴᖅ 32, ᐊᒻᒪᓗ ᒥᓂᔅᑕᐃᑦ 
ᐅᖃᐅᓯᖏᓐᓂᑦ 126-1(6). ᑲᑎᒪᔨᑐᐃᓐᓇᐃᑦ ᖃᓄᐃᓕᖓᔪᒪᕙᑦ? ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᔪᓯᒍᒪᔪᒍᑦ ᕿᒥᕐᕈᓂᕐᒧᑦ ᐱᖁᔭᔅᓴᖅ 30ᒥᒃ ᐊᒻᒪᓗ ᐱᒋᐊᕐᓗᒍ 
ᕿᒥᕐᕈᓂᐅᔪᖅ ᑮᓇᐅᔭᑦ ᓇᓚᐅᖅᑖᖅᑕᐅᓯᒪᔪᓂᑦ ᐱᓕᕆᕕᐊᓄᑦ ᓄᓇᓖᑦ ᒐᕙᒪᖓᑕ ᐊᒻᒪᓗ 
ᐃᖏᕐᕋᖃᑦᑕᖅᑐᓕᕆᓂᕐᒧᑦ. ᑭᖑᓂᐊᒍᑦ ᑲᔪᓯᓂᐊᖅᑯᒍᑦ ᕿᒥᕐᕈᓗᑕ ᐱᓕᕆᕕᐊᑕ ᓴᓇᔪᓕᕆᔨᒃᑯᑦ ᐊᒻᒪᓗ 
ᐱᔨᑦᑎᕋᐅᑎᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ. ᐱᒋᐊᕐᓂᐊᕋᑦᑕ ᐆᒥᖓ ᒥᓂᔅᑕᖓᑕ ᓄᓇᓖᑦ ᒐᕙᒪᖓᑕ ᐊᒻᒪᓗ 
ᐃᖏᕐᕋᖃᑦᑕᖅᑐᓕᕆᓂᕐᒧᑦ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᒃᑲᓕᒋᐊᕐᓂᐊᕐᐸᒃᑲ ᐅᖃᐅᓯᕆᔭᒃᑲ. ᒪᒥᐊᓇᖅ, 
ᐱᒋᐊᕈᑎᓄᑦ ᐅᖃᐅᓯᕆᔭᒃᑲ ᑕᑭᔪᑲᓪᓚᐅᒻᒪᑕ. 
 
ᐃᒃᓯᕙᐅᑕᖅ, ᐊᒻᒪᓗ ᒪᓕᒐᓕᐅᖅᑎᐅᔪᑦ ᒪᓕᒐᓕᐅᖅᕕᒻᒥ, ᓇᓗᓇᐃᖅᓯᒍᒪᓪᓗᖓ ᐃᓚᖏᓐᓂᑦ 
ᐱᓗᐊᓐᖑᐊᓂᖏᓐᓂᑦ ᐱᒋᐊᕈᑎᒋᔪᒪᔭᑦᑎᓐᓂᑦ ᐱᓕᕆᕕᓐᓂ ᒪᓕᓪᓗᒋᑦ ᓇᓗᓇᐃᑎᔅᓯᒪᓂᖏᑎᒍᑦ ᐅᕙᓂ 2003-
2004 ᐱᓕᕆᓂᕐᒧᑦ ᐸᕐᓇᒍᑕᐅᔪᒥᒃ ᐊᒻᒪᓗ ᑮᓇᐅᔭᓂᒃ ᐊᑐᖅᑐᒃᓴᐃᔪᓂ. ᐅᖃᐅᓯᖃᕈᒪᔪᖓ ᐃᓚᖏᓐᓂᒃ 
ᓴᖅᑭᖃᑦᑕᕐᓯᒪᔪᓂᒃ ᐊᒻᒪᓗ ᒥᒃᓴᐅᓴᒃᑕᐅᓯᒪᔪᑦ ᓴᓇᔭᐅᓚᐅᖅᑐᑦ ᐊᒻᒪᓗ ᑐᓂᔭᐅᓚᐅᖅᑐᑦ ᑲᑎᒪᔨᕋᓛᖑᔪᓄᑦ. 
 
ᓯᕗᓪᓕᕐᒥ, ᖁᕕᐊᓇᖅᑐᒃᑯᑦ, ᐊᒃᓱᐊᓗᒃ ᐅᐱᒍᓱᓚᐅᕋᒪ ᐅᕕᒃᑲᖁᑎᒋᔭᑦᑎᓐᓂᒃ ᑭᒡᒐᖅᑐᐃᓚᐅᖅᑐᓂᒃ ᓄᓇᕗᒻᒥ 
ᓯᕗᓪᓕᖅᐹᑦᑎᐊᕐᒥᒃ, ᑲᓇᑕᒥ ᐅᑭᐅᒃᑯᑦ ᐱᓐᖑᐊᕐᓂᖃᖅᑎᓪᓗᒋᑦ ᓂᐅ ᐳᕋᓐᔅᕕᒃᒥ. ᑕᐃᒃᑯᐊ, ᐃᑲᔪᖅᑕᐅᓪᓗᑎᒃ 
ᑲᒪᔨᒥᓐᓄᑦ ᐃᑲᔪᖅᑎᐅᔪᑦ ᐊᒻᒪᓗ ᐅᐊᑦᑎᔨᖏᓐᓄᑦ ᐊᒻᒪᓗ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ 
ᐃᖏᕐᕋᖃᑦᑕᖅᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᓄᑦ, ᐊᒃᓱᐊᓗᒃ ᐃᓚᐅᑦᑎᐊᓚᐅᕐᒪᑕ ᐱᔪᓐᓇᕐᓂᒥᒍᑦ. 
 
ᑕᐃᒃᑲᓂ ᐱᓐᖑᐊᖅᑐᖃᖅᑎᓪᓗᒍ, ᐊᕕᒃᑐᕐᓯᒪᔪᓂ ᒥᓂᔅᑕᐅᔪᑦ ᐱᓐᖑᐊᕐᓂᕐᒧᑦ ᐊᖏᖃᑎᖃᓚᐅᖅᑐᑦ ᑲᓇᑕᒥ 
ᒥᓂᔅᑕᐅᔪᒥᒃ, ᐅᖃᐅᒃᔨᓚᐅᖅᑐᑦ ᑕᒪᒃᑯᐊ ᑕᒪᒃᑭᒃ ᒐᕙᒪᒃᑯᔪᑦ ᐊᒥᓱᕈᕆᐊᖁᔨᓪᓗᑎᒃ ᑮᓇᐅᑦᔭᒃᓴᖏᓐᓂᒃ 
ᐱᓐᖑᐊᖅᑐᓕᕆᓂᕐᒧᑦ. 
 
ᐱᖃᓯᐅᔾᔨᓚᐅᖅᑐᑦ ᑕᒪᒃᑯᓂᖓ ᐅᑭᐅᖅᑕᖅᑐᒥ ᐊᕕᒃᑐᕐᓯᒪᔪᓂ ᒐᕙᒪᐅᔪᓂ, ᓄᓇᕗᑦ, ᐱᓚᐅᕋᑦᑕ $72,000, 
ᑕᐃᒪᓐᓇᓪᓗᐊᓂ ᐃᓕᓯᕕᒋᓂᐊᕆᓪᓗᑎᒍᑦ ᐱᓕᕆᕕᒃᑎᓐᓂ. ᐊᓯᖏᓐᓂᒃ ᑮᓇᐅᔭᖃᑦᑎᑕᐅᓂᖅ 
ᐱᔭᐅᔪᓐᓇᖃᑦᑕᕐᓂᐊᕐᒥᔪᑦ ᑕᒪᒃᑯᓂᖓ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒧ. 
 
ᑕᒪᓐᓇ ᐊᑐᕐᓗᒍ ᓄᑖᖑᔪᖅ ᐱᓕᕆᐊᖑᔪᖅ, ᐃᑲᔪᕈᓐᓇᖅᑐᒍ ᑕᒪᒃᑯᐊ ᐱᓐᖑᐊᖅᑎᖁᑎᕗᑦ ᓴᖅᑭᓗᑕ 
ᐊᒥᓱᑲᓪᓚᐅᔪᓂ ᐱᒋᐊᕈᑎᒃᓴᐅᔪᓂᒃ ᐊᒻᒪᓗ ᐃᓚᓕᐅᑎᓪᓗᒋᑦ ᐅᑭᐅᖅᑕᖅᑐᒥ ᐊᒻᒪᓗ ᐃᓕᖅᑯᓯᖅᑎᒍᑦ 
ᐱᓐᖑᐊᕈᓯᐅᔪᑦ. ᑕᒪᒃᑯᐊ ᑮᓇᐅᔭᐃᑦ ᑐᕌᖅᑎᑕᐅᓇᓱᐊᕐᓂᐊᖅᑐᑦ ᐱᕙᓪᓕᐊᓂᕐᒧᑦ ᐊᒻᒪᓗ ᐱᐅᓯᕙᓪᓕᑎᑦᑎᓂᕐᒧᑦ 
ᐃᓕᓐᓂᐊᕈᑕᐅᔪᓐᓇᖅᑐᓂᒃ ᐃᒪᐃᑦᑐᓂᒃ ᓄᓇᕗᒻᒥ ᐅᕕᒃᑲᐅᔪᓄᑦ ᐱᓐᖑᐊᕕᔾᔪᐊᓂᕐᒧᑦ ᐃᓕᓐᓂᐊᕐᕕᐅᔪᖅ ᐊᒻᒪᓗ 
ᖁᕝᕙᐸᓯᓐᓂᕐᒧᑦ ᐱᓕᕆᐊᖅ. 
 
ᐊᖏᖅᑕᐅᔪᓐᓇᕐᓯᓚᐅᕆᓪᓗᖓᓗ ᒐᕙᒪᑐᖃᒃᑯᓐᓂᑦ ᑮᓇᐅᔭᓂᒃ ᐊᐅᓚᔾᔪᑎᒃᓴᓄᑦ ᐊᓪᓚᒃᑏᑦ, ᐹᓪ ᑎᕕᓗᕐᔅ, 
ᐊᒥᓱᕈᕆᐊᖅᑕᐅᖁᓪᓗᒋᑦ ᐅᑭᐅᓂᒃ ᐊᒥᓱᑲᓪᓚᐅᔪᒥᒃ ᐅᑭᐅᓄᑦ ᐊᒥᓱᑲᓪᓚᐅᔪᓄᑦ ᐃᑲᔪᖅᑐᐃᔾᔪᑕᐅᓂᐊᖅᑐᓂᒃ 
ᐱᓕᕆᐊᓄᑦ. 

ᐊᐃᒃᐸᖓ ᓴᖅᑭᓯᒪᒻᒥᔪᖅ ᑕᐃᒪᓐᖓᑦ ᑕᒪᒃᑯᐊ ᒥᒃᓴᐅᓴᒃᑕᐅᔪᑦ ᓴᓇᔭᐅᓕᓚᐅᕐᒪᑕ ᑕᐃᒃᑯᐊ ᓂᕆᐅᓇᓚᐅᓐᖏᑦᑐᑦ 
ᑮᓇᐅᔭᑎᒍᓪᓗ ᐃᒃᐱᓐᓇᕐᓂᖃᕐᓂᐊᕐᒥᔪᑦ ᐃᒃᑭᓐᓂᐅᓚᐅᖅᑐᑦ ᓄᓇᓕᐅᔪᓂᒃ ᓇᐅᔭᓂ ᐊᒻᒪᓗ ᑲᖏᖅᑐᒑᐱᒻᒥ. 
ᑕᐃᒃᑯᐊ ᑕᐃᒪᐃᓚᐅᖅᑐᑦ ᑎᓯᒻᐱᕆᒥ ᐊᒻᒪᓗ ᔭᓐᓄᐊᕆ ᐱᒋᐊᓕᖅᑎᓪᓗᒍ. 
 
ᖁᕕᐊᓇᖅᑐᕐᓕ ᐋᓐᓂᖅᑐᖃᓗᐊᓚᐅᓐᖏᓐᓂᖏᓂᑦ ᑕᒪᒃᑭᓐᓂ ᓄᓇᓕᐅᔪᓂᒃ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ 
ᐱᓚᐅᕐᒥᒻᒪᑕ ᐊᒥᓱᓄᑦ ᑮᓇᐅᔭᓄᑦ ᐊᑭᑐᔪᓄᑦ ᐃᓪᓗᑕᕈᑎᒃᓴᓄᑦ ᐊᒻᒪᓗ ᔭᒐᐃᓪᓗᑎᒃ ᓱᓇᒃᑯᑖᖑᔪᓂᒃ. 
ᑭᖑᕝᕕᖅᑕᐅᓂᖓᓄᑦ ᑎᑎᕋᐅᔭᖅᑕᐅᓂᐅᔪᑦ ᐱᔭᐅᕙᓪᓕᐊᓕᖅᑐᑦ ᑕᒪᒃᑭᓐᓂ ᓄᓇᓕᐅᔪᓂ ᐊᒻᒪᓗ ᓄᑖᖑᔪᖅ 
ᖃᑦᑎᕈᑎᐅᔪᖅ ᑲᖏᖅᑐᒑᐱᒻᒧᖅᑕᐅᓯᒪᓕᖅᑐᖅ. 
 
ᐅᖃᐅᑎᔪᒪᔭᒃᑲ ᒪᓕᒐᓕᐅᖅᑎᐅᔪᑦ ᑕᐃᒃᑯᐊ ᐃᑭᓚᐅᖅᑎᓪᓗᒋᑦ, ᓄᓇᓕᐅᔪᔪᓕᒫᑦ ᐊᒻᒪᓗ ᓄᓇᕗᑦ 
ᒐᕙᒪᒃᑯᖏᓐᓄᑦ ᖃᐅᔨᕙᓪᓕᐊᒻᒪᑕ ᐊᒥᓱᕈᕆᐊᕐᓂᖏᓐᓂᒃ ᓇᓪᓕᐅᒃᑯᒫᓄᑦ ᒥᒃᓴᐅᓴᒃᑕᐅᓯᒪᔪᓄᑦ ᐊᑯᕐᖓᓐᓂ 4 
ᒥᓕᐊᓐ ᐊᒻᒪᓗ 6 ᒥᓕᐊᓐ. 
 
ᐃᖅᑲᓇᐃᔭᖅᑎᒋᔭᒃᑲ ᐱᓕᕆᖃᑎᖃᖅᑐᑦ ᑮᓇᐅᔭᓕᕆᔨᒃᑯᓐᓂᑦ, ᓇᓪᓕᐅᒃᑯᒫᓕᕆᔨᒃᑯᑦ ᑭᒡᒐᖅᑐᖅᑎᐅᔪᑦ ᐊᒻᒪᓗ 
ᓄᓇᕗᒻᒥ ᑲᑐᑦᔨᖃᑎᒋᖑᔪᑦ ᓄᓇᓕᐅᔪᓂᒃ ᑲᒪᒋᔭᐅᖁᓪᓗᒍ ᑕᒪᓐᓇ ᑐᐊᕕᕐᓇᖅᑐᖅ ᐊᒻᒪ ᐋᖅᑭᒃᓯᓗᑎᒃ 
ᓄᑖᖑᔪᒥᒃ ᓇᓪᓕᐅᒃᑯᒪᖃᕈᑕᐅᔪᒥᒃ. 
 
ᒫᓐᓇᐅᔪᖅ ᐋᔨᖃᑎᖃᕋᓱᐊᖅᑐᒍᑦ ᑕᒪᒃᑯᓂᖓ ᐊᔾᔨᒌᓐᖏᑦᑐᓂᒃ ᐃᓱᒪᒋᔭᐅᓂᖏᓐᓂᒃ. ᐃᓚᖃᕐᓂᐊᖅᐳᖅ ᓄᑖᓂ 
ᐃᓚᒋᔭᓂᕐᒥᒃ ᐊᒻᒪ ᐊᔾᔨᒌᓐᖏᑦᑐᓂᒃ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᓇᓪᓕᐅᒃᑯᒫᖅᑕᕐᓂᕐᒧᑦ. ᐅᐊᑦᑎᐊᕈᓕᖅᐸᑦ, 
ᐅᖃᐅᑎᓂᐊᕐᒥᔭᒃᑲᑦ ᒪᓕᒐᓕᐅᖅᑎᐅᔪᑦ ᖃᓄᖅ ᑕᒪᓐᓇ ᑲᒪᒋᔭᐅᓯᒪᓕᐊᕐᒪᖔᖅ. 
 
ᑭᖑᓪᓕᖅᐹᒥᒃ, ᐊᐱᕆᓯᒪᔭᒃᑲ ᐱᓕᕆᕕᒋᔭᕐᓂᑦ ᑕᒪᒃᑯᐊ ᐊᒃᓱᕈᕆᐊᑦᑎᐊᑲᓐᓂᖁᓪᓗᒋᑦ ᖃᓄᖅ ᐃᑭᑦᑕᐃᓕᒪᓂᕐᒧᑦ. 
ᐊᖏᔪᖅᑲᐅᑏᑦ ᐱᕙᓪᓕᐊᑎᑦᑎᓪᓗᑎᒃ ᓄᓇᕗᒻᒥ ᖃᑦᑎᕆᔨᒃᑯᑦ ᐃᑭᑦᑕᐃᓕᑎᑦᑎᓇᓱᐊᕐᓂᕐᒧᑦ ᐱᓕᕆᐊᓖᑦ, 
ᐅᖃᐅᓯᖃᕐᓂᐊᖅᑐᑎᒃ ᓴᓐᖐᓐᓂᐅᔪᓂᒃᒫᓐᓇᐅᔪᖅ ᐱᔪᓐᓇᕐᓂᖏᓐᓂᑦ ᓄᓇᓕᓐᓂᑦ ᖃᑦᑎᕆᔩᑦ ᐃᑭᑦᑐᖃᓕᖅᐸᑦ 
ᐱᓕᕆᐊᖃᑦᑎᐊᕈᓐᓇᖁᓪᓗᒋᑦ ᐊᒻᒪ ᖃᐅᔨᓴᖅᑐᒻᒪᕆᐅᓂᐊᖅᑐᑎᒃ ᓄᓇᓕᒫᓂᑦ ᑕᒪᒃᑯᓂᖓ 
ᖃᐅᔨᓴᖅᑕᐅᒃᑲᔪᑦᑐᓂᑦ ᐊᒻᒪ "ᐃᑭᑦᑕᐃᓕᑎᑦᑎᓇᓱᐊᕐᓂᕐᒧᑦ" ᐃᓪᓗᓕᒫᓂᑦ. 
 
ᐸᕐᓇᐅᑦ ᐃᓚᖃᕐᓂᐊᖅᐳᖅ ᐃᓕᓐᓂᐊᖅᑎᑦᑎᓂᕐᒥᑦ ᓄᓇᓕᓐᓂᑦ ᖃᑦᑎᕆᔨᐅᖃᑕᐅᔪᓄᑦ; ᐱᒋᐊᕈᑕᐅᓂᐊᖅᐳᖅ 
ᑭᖑᕝᕕᖅᑕᐅᒋᐊᓕᓐᓄᑦ ᐊᒻᒪ ᐋᖅᑭᒋᐊᖅᑕᐅᒋᐊᓕᓐᓄᑦ ᖃᑦᑎᕈᑎᓄᑦ; ᐊᒻᒪ ᐱᕙᓪᓕᐊᑎᑦᑎᓗᑎᒃ ᓄᓇᓕᓐᓂᑦ 
ᖃᐅᔨᒃᑲᐃᖃᑦᑕᓂᕐᒥᑦ ᖃᑦᑎᕆᓂᐅᑉ ᒥᒃᓵᓄᑦ. ᓈᒻᒪᓈᓕᖅᐸᑦ ᐅᖃᐅᓯᕆᓛᖅᐸᒃᑲ ᓄᑖᑦ ᐸᓐᓇᐅᑏᑦ 
ᒪᓕᒐᓕᐅᕐᕕᒻᒥ. 
 
(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᐊᒻᒪ ᑲᑎᒪᔩᑦ, ᐅᖃᖅᓯᒪᒻᒥᒐᒪ ᑭᖑᓂᑦᑎᓐᓂᑦ, ᓄᓇᓕᓐᓂᑦ 
ᓴᓐᖏᓕᖅᐹᓪᓕᖅᑎᑦᑎᓂᖅ ᓯᕗᓪᓕᖅᐸᐅᑎᒍᒪᒐᒃᑯ ᒥᓂᔅᑕᖃᕐᕕᓐᓂᓪᓗ. ᐊᕐᕌᒎᓂᐊᖅᑐᒥᑦ ᐅᖓᑖᓄᓪᓗ, 
ᓄᓇᓕᓐᓂᑦ ᒐᕙᒪᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ ᐱᓕᕆᐊᖃᖃᑦᑕᕐᓂᐊᖅᐳᖅ ᐃᓕᓐᓂᐊᖅᑎᑦᑎᓂᕐᒥᑦ ᐊᒻᒪ 
ᖃᐅᔾᔨᑎᐅᔪᓂᑦ ᖁᕝᕙᕆᐊᖅᑎᑦᑎᓂᕐᒥᑦ ᓄᓇᓕᓐᓂᑦ ᒐᕙᒪᒃᑯᖏᑕ ᐊᒻᒪ ᒥᓂᔅᑕᖃᕐᕖᑦ ᐃᖅᑲᓇᐃᔭᖅᑎᖏᓐᓄᑦ. 
 
ᓄᑖᑦ ᓄᓇᓕᓐᓂᑦ ᒐᕙᒪᒃᑯᓐᓄᑦ ᐃᓕᓐᓂᐊᖅᑎᑦᑎᓂᕐᒧᑦ ᑲᑐᔾᔨᖃᑎᒌᑦ ᐱᓕᕆᖃᑎᖃᖅᐳᑦ ᓄᓇᕗᒻᒥ 
ᑲᑐᔾᔨᖃᑎᒌᑦ ᓄᓇᓕᓐᓂ ᒐᕙᒪᒃᑯᓐᓄᑦ ᐊᓪᓚᑦᑎᓂᑦ. ᑕᐃᒃᑯᐊᓗ ᐱᕙᓪᓕᐊᑎᑦᑎᕗᒍᑦ 
ᐃᓕᓐᓂᐊᖅᑎᑦᑎᔾᔪᑕᐅᓂᐊᖅᑐᒥᑦ ᒪᓕᑦᑐᖏᑦ ᓄᓇᓕᒻᒥᐅᑎᒍᑦ ᓇᓗᓇᐃᖅᑕᐅᓯᒪᔪᑦ ᐱᑕᖃᕆᐊᖃᖁᔭᐅᔪᑦ, 
ᓇᓇᓐᖏᑦᑐᖅ ᐊᓪᓚᕝᕖᑦ, ᑮᓇᐅᔭᓕᕆᔩᑦ, ᓄᓇᓖᑦ ᒐᕙᒪᒃᑯᑦ ᐊᐅᓚᑕᖏᑦ, ᐃᑭᑦᑕᐃᓕᑎᑦᑎᓇᓱᐊᕐᓃᑦ ᐊᒻᒪ 
ᐃᓪᓗᐃᑦ ᖃᑦᑎᕆᔾᔪᑏᓪᓗ. 
 
(ᑐᓵᔨᑎᒍᑦ) ᖁᕕᐊᑦᑐᒻᒪᕆᐅᕗᒍᑦ ᑮᓇᐅᔭᑎᒍᑦ ᐸᕐᓇᐅᑎᓕᐊᕆᓇᓱᐊᖅᑕᕗᑦ ᐃᓚᖃᕐᒪᑦ ᑮᓇᐅᔭᓂᒃ 
ᐊᖏᓪᓕᒋᐊᖅᑕᐅᔪᓂᒃ ᓄᓇᓖᑦ ᒐᕙᒪᒃᑯᓐᓄᑦ ᐊᐅᓚᑕᖏᓐᓄᑦ ᐃᑲᔫᑕᐅᔪᓂᑦ ᑐᓂᕐᕈᑕᐃᑦ ᐱᓕᕆᐊᕐᒧᑦ ᑮᓇᐅᔭᐃᑦ 
ᐋᖅᑭᒋᐊᕈᑕᐅᔪᓄᑦ ᐊᑭᓕᐅᑕᐅᕙᑦᑐᓄᑦ ᓄᓇᓖᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓕᒫᓄᑦ. ᑕᒪᒃᑯᐊ 
ᐊᖏᓪᓕᒋᐊᕌᕐᔪᑐᐃᓐᓇᖅᑐᑎᒃ ᐊᒻᒪ ᐊᖏᓪᓕᒋᐊᕈᑕᐃᓐᓇᐅᔪᒫᕐᓂᐊᓚᐅᖅᑐᓄᑦ ᐊᖏᓪᓕᒋᐊᕈᑕᐃᓐᓇᐅᓐᖏᓚᑦ  

ᓇᓪᓕᐅᒃᑯᒫᓄᑦ. ᑕᕝᕙᓂ ᐊᕐᕌᒍᒥ ᒥᓂᔅᑕᖃᕐᕕᒐ ᑲᔪᓯᑎᑦᑎᓂᐊᖅᐳᖅ ᒐᕙᒪᒃᑯᓐᓄᑦ ᐊᖏᕈᑕᐅᔪᓂᒃ, ᑮᓇᐅᔭᓄᑦ 
ᒪᓕᒐᕐᓂᒃ ᐊᓯᔾᔨᕐᓂᐅᔪᓄᑦ ᐅᖃᐅᔾᔨᒋᐊᕈᑎᓃᓚᐅᖅᑐᓄᑦ ᓄᓇᓖᑦ ᒐᕙᒪᒃᑯᑦ ᑮᓇᐅᔭᓂᒃ ᕿᒥᕐᕈᑎᓪᓗᒋᑦ. 
 
ᐱᓐᖑᐊᖅᑐᓕᕆᔨᒃᑯᑦ ᓄᓇᕗᒻᒥ ᐊᒻᒪ ᐱᓐᖑᐊᖅᑐᓕᕆᔨᒃᑯᑦ ᐊᕕᑦᑐᖅᓯᒪᔪᑦ ᑲᔪᓯᑦᑎᐊᖅᐳᑦ 
ᐱᓕᕆᔪᒻᒪᕆᐅᖃᑦᑕᖅᑐᑎᒃ ᐱᕙᓪᓕᐊᑎᑦᑎᓪᓗᑎᒃ ᓴᓐᖏᓂᖃᑦᑎᐊᖅᑐᒥᑦ ᐱᓐᖑᐊᕐᓂᓕᕆᓂᐅᔪᓂᑦ 
ᐱᕈᖅᐸᓪᓕᐊᔪᓐᓇᖅᑐᓂᒃ ᐅᕙᑦᑐᑦ. "ᓯᕗᓪᓕᖅᐹᑦᑎᐊᕗᑦ" ᐱᓕᕆᖃᑕᐅᓂᕗᑦ ᑲᓇᑕᒥ ᐅᑭᐅᒃᑯᑦ 
ᐱᓐᖑᐊᕕᔾᔪᐊᕐᓂᕐᓂᑦ ᐊᒻᒪ ᐱᓐᖑᐊᖅᑏᑦ ᐱᓐᖑᐊᖅᑎᐊᕐᓂᕆᓚᐅᖅᑕᖏᑦ ᓴᖅᑮᕗᑦ ᐱᓐᖑᐊᖃᑦᑕᖅᑑᓂᖏᓐᓂᑦ 
ᐃᑲᔪᖅᓱᖅᑐᑎᒃ ᓄᓇᓕᓐᓂᒥᐅᑎᒎᖅᑐᓂᒃ ᓲᕐᓗ ᕿᒻᒥᓄᑦ ᕿᒧᔅᓯᓕᐅᑎᔪᓄᑦ ᐊᒻᒪ ᐃᖃᓗᓕᐅᑎᔪᓄᑦ. 
ᐃᒃᓯᕙᐅᑖᖅ, ᓇᓗᓇᓐᖏᑦᑐᖅ ᑕᒪᓐᓇ ᑐᓴᕆᐊᖓ ᖁᕕᐊᒋᒐᕕᐅᒃ. 
 
(ᑐᓵᔨᑎᒎᕈᓐᓃᖅᑐᖅ): ᐱᔾᔪᑎᒋᓪᓗᒍ ᐃᖏᕐᕋᔪᓕᕆᓂᕐᒧᑦ ᐅᖃᐅᓯᐅᕙᑦᑐᑦ ᐊᒻᒪ ᑮᓇᐅᔭᓕᕆᓂᖅ, ᐱᓕᕆᐊᖑᓂᖓ 
ᑲᔪᓯᕙᓪᓕᐊᕗᖅ ᓄᓇᕗᒻᒥ ᖃᖓᑕᓲᒃᑯᑦ ᐱᔨᑦᓯᕋᖅᑎᓂᒃ ᖃᐅᔨᓴᕐᓂᖅ. ᐊᖏᔪᖅᑲᐅᑎᒃᑲ ᕿᒥᕐᕈᕙᓪᓕᐊᕗᑦ 
ᐅᓂᒃᑳᓕᐊᒥᒃ ᓄᓇᓕᓐᓂᒃ ᐊᒻᒪ ᖃᖓᑕᓲᓕᕆᔨᓂᒃ ᐅᖃᖃᑎᖃᖃᑦᑕᖅᑐᑎᒃ ᖃᐅᔨᓴᖅᑐᑎᒃ 
ᖃᖓᑕᓲᓕᕆᔨᐅᔪᓂᑦ. ᓂᕆᐅᓇᖅᐳᖅ ᑎᑎᖅᑲᐃᑦ ᓴᖅᑭᑕᐅᓛᕇᕆᐊᖏᑕ ᒫᓐᓇᒫᖅ ᒥᓂᔅᑕᐅᖃᑎᒃᑲᓄᑦ ᐊᒻᒪ 
ᓴᖅᑭᑕᐅᓗᑎᒃ ᒪᓕᒐᓕᐅᕐᕕᒻᒥ ᒪᓕᒐᓕᐅᖅᑎᓄᑦ.  
 
ᓄᓇᓕᓐᓂᑦ ᖃᖓᑕᓲᓕᕆᔩᑦ ᐊᒻᒪ ᓯᓚᓕᕆᔩᑦ ᐊᐅᓚᑕᖏᑦ ᐊᒻᒪ ᑮᓇᐅᔭᓕᕆᓂᖏᑦ ᓱᓕ ᐃᓱᒫᓘᑎᐅᕗᑦ 
ᓄᓇᓕᓕᒫᓄᑦ . ᒥᓂᔅᑕᖃᕐᕕᖓ, ᐱᓕᕆᖃᑎᖃᖅᑐᓂ ᓄᓇᕗᒻᒥ ᑲᑐᔾᔨᖃᑎᒌᑦ ᓄᓇᓕᓐᓂ ᒐᕙᒪᒃᑯᓐᓄᑦ 
ᑲᑎᖃᑎᖃᖅᓯᒪᕗᑦ NAV ᑳᓐᑯᓐᓂᑦ ᑮᓇᐅᔭᖅᑖᕈᐊᓯᒃᑲᓐᓂᕈᒪᓪᓗᑎᒃ. nav ᑳᓐᑯᑦ ᓇᓗᓇᐃᖅᓯᕋᑖᓚᐅᖅᐳᑦ 
ᑮᓇᐅᔭᐃᑦ ᑕᐃᒪᐃᖓᔅᓴᐃᓐᓇᕐᓂᐊᕐᒪᑕᒎᒃ ᒪᕐᕉᓂᐊᖅᑑᓐᓂᒃ ᐊᕐᕌᒎᓐᓂᒃ. 
 
ᐃᖅᑲᓇᐃᔭᖅᑎᒃᑲ ᑲᔪᓯᑦᑎᐊᕐᓂᐊᖅᐳᑦ ᐱᓕᕆᖃᑎᖃᖃᑦᑕᕐᓗᑎᒃ ᓄᓇᓕᓐᓂᑦ ᐊᒻᒪ ᒐᕙᒪᑐᖃᒃᑯᑦ 
ᐃᖏᕐᕋᔪᓕᕆᔨᒃᑯᖏᓐᓂᑦ ᐊᖏᓪᓕᒋᐊᖅᑕᐅᖁᓪᓗᒋᑦ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ ᑮᓇᐅᔭᐃᑦ ᐊᒻᒪ 
ᐊᑭᑐᔪᓄᑦ ᑮᓇᐅᔭᓕᐅᕈᑏᑦ ᐃᖏᕐᕋᔾᔪᑎᓕᕆᓂᓕᒫᓄᑦ ᐱᑕᖃᕆᐊᓕᓐᓄᑦ ᐃᓚᓕᐅᑎᓪᓗᒋᑦ ᖃᖓᑕᓲᒃᑯᑦ ᐃᒪᒃᑯᑦ, 
ᐊᒻᒪ ᐊᖅᑯᑎᒃᑯᑦ. 
 
(ᑐᓵᔨᑎᒍᑦ) ᓄᖅᑲᓐᖑᓱᓕᖅᑯᖓ ᒫᓐᓇᕈᓗᒃ, ᐃᒃᓯᕙᐅᑖᖅ. 
 
(ᑐᓵᔨᑎᒍᑦ ᓄᖑᑦᑐᖅ) ᑐᐊᕕᕐᓇᑐᓕᕆᔨᒃᑯᑦ ᐊᐅᓚᑦᑎᔨᖏᑦ ᐃᖅᑲᓇᐃᔭᖃᑎᖃᕐᓯᒪᕗᑦ ᓄᓇᓕᓐᓂ 
ᐸᕐᓇᐸᓪᓕᐊᓗᑎᑦ ᐊᒻᒪᓗ ᐊᑐᕆᐊᓕᖏᓐᓂᑦ ᑲᒪᔪᓐᓇᓂᐊᕐᓂᖏᓐᓄᑦ ᑐᐊᕕᕐᓇᖅᑐᓂᑦ. ᐃᑲᔪᖅᑕᐅᓪᓗᑎᑦ ᑲᓇᑕᒥ 
ᒐᕙᒪᒃᑯᖏᓐᓂ, ᐃᓕᓐᓂᐊᕈᑎᐅᔪᑦ ᐋᖅᑭᑦᑕᐅᓯᒪᕗᑦ ᐊᐱᖅᓱᖃᑦᑕᓚᐅᖅᑎᓪᓗᖏᑦ ᓄᓇᓕᓐᓂ ᕿᓂᖅᑎᓂᑦ ᐊᒻᒪᓗ 
ᐅᒥᐊᕐᔪᐊᒃᑯᑦ ᑲᒪᔨᐅᔪᓂᑦ. ᐃᖅᑲᓇᐃᔭᖃᑎᖃᕐᑐᑎᑦᑕᐅᖅ ᐊᓯᖏᓐᓂ ᑲᑐᔾᔨᔨᐅᔪᓂᑦ ᐊᒻᒪᓗ ᓄᓇᓕᓐᓂ 
ᑲᑐᔾᔨᔨᐅᔪᓂᑦ, ᓄᓇᕗᑦ ᑐᐊᕐᕕᓇᖅᑐᓕᕆᔨᒃᑯᑦ ᐊᐅᓚᑦᑎᔨᐅᔪᑦ ᐃᑲᔪᖅᑯᑦ ᐋᖅᑮᓂᕐᒥᑦ ᓯᕗᓪᓕᖅᐹᖑᔪᒥᑦ 
ᓄᓇᕗᓕᒫᒥᑦ ᕿᓂᖅᑏᑦ ᑲᑎᒪᕕᔾᔪᐊᕐᓂᐅᓂᐊᖅᑐᒥᑦ. ᐱᓇᓱᐊᕈᓯᐅᓂᐊᖅᑐᒧᑦ ᐸᕐᓇᑕᐅᓯᒪᕗᖅ ᐃᓚᓕᐅᑎᓗᒍ 
ᑲᓇᑕᒥ ᐅᒥᐊᕐᔪᐊᒃᑯᑦ ᐃᓕᓐᓂᐊᑎᑦᑎᓂᕐᒧᑦ ᐱᓕᕆᐊᖑᔪᖅ. ᐱᖃᑕᐅᓂᐊᖅᑐᑦ ᓄᓇᓕᓐᓃᖓᖓᔪᑦ ᐊᒻᒪᓗ 
ᐊᕕᑦᑐᖅᓯᒪᔪᓂᑦ ᑲᑐᔾᔨᔨᐅᔪᑦ. 
 
ᐃᒃᓯᕙᐅᑖᖅ, ᐱᓕᕆᕕᐅᔪᖅ ᓄᓇᓕᓐᓂ ᒐᕙᒪᓕᕆᔨᒃᑯᓄᑦ ᐊᒻᒪᓗ ᐊᐅᓪᓚᖅᑐᓕᕆᔨᒃᑯᓐᓄᑦ ᐊᒥᓱᒻᒪᕆᓐᓂᑦ 
ᐊᔅᓱᕉᑎᖃᖅᑯᑦ ᐱᓇᓱᐊᖅᑐᑦ ᐱᔭᕆᐊᓕᖏᓐᓂ ᐊᒻᒪᓗ ᐃᖅᑲᓇᐃᔭᖃᑎᖃᕐᑐᑎᑦ ᓄᓇᓕᐅᔪᓂᑦ ᒐᕙᒪᐅᔪᓂᑦ 
ᐊᒻᒪᓗ ᐊᐅᓪᓚᖅᑐᓕᕆᔨᒃᑯᑦ ᐱᐅᓯᕚᓪᓕᑎᑦᑎᓂᕐᒥᑦ ᐃᓄᐃᑦ ᐊᒻᒪᓗ ᐱᕙᓪᓕᐊᔪᓂᑦ ᓇᒥᓂᖅ ᐊᐅᓚᑦᑎᓂᕐᒥᑦ 
ᐊᒻᒪᓗ ᑲᔪᓯᓂᖃᕐᑐᓂᑦ ᓄᓇᓕᓐᓂ. 
 
ᐊᑕᐅᓯᐅᕗᖅ ᑮᓇᐅᔭᓂᑦ ᐊᑐᖅᑕᐅᔪᔅᓴᓄᑦ ᐊᔅᓱᕉᑕᐅᔪᖅ "ᐃᓅᓯᖃᕐᓂᖅ ᐱᔪᓐᓇᑕᑦᑎᓐᓄᑦ". ᐃᖅᑲᓇᐃᔭᑎᖃᕐᓂᖅ 
ᐱᓕᕆᕕᑦᑎᓐᓂ, ᐊᐱᖅᓱᖃᑦᑕᓂᕐᒥᑦ ᐱᖃᑕᐅᔪᓂᑦ, ᓯᕗᓪᓕᐅᑎᑦᑎᒋᐊᕐᓂᕐᒥᑦ ᖃᓄᐃᓕᐅᕈᑕᐅᔪᓂᑦ, 
ᐱᓕᕆᐊᖑᔪᓂᑦ, ᐊᒻᒪᓗ ᒪᓕᑦᑕᐅᔭᕆᐊᓕᓐᓂᑦ. ᑮᓇᐅᔭᓂᑦ ᐱᖃᕐᓂᖅ ᑐᓂᔭᐅᓂᐅᕗᖅ ᐱᔭᕆᐊᖃᓪᓚᕆᑦᑐᓄᑦ, 
ᓱᕐᓗ ᓄᓇᓕᓐᓂ ᐃᓕᓐᓂᐊᓂᕐᓄᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒥᑦ ᐊᒻᒪᓗ ᐸᕐᓇᐸᓪᓕᐊᓂᕐᒥᑦ ᐊᖏᔪᓄᑦ. 
ᖁᕕᐊᑉᐳᖓᓕ ᐅᖃᕆᐊᔅᓴᖅ ᓇᑲᑕᐅᓂᑕᖃᓚᐅᓐᖏᓚᖅ ᐱᓕᕆᐊᖑᔪᓄᑦ, ᐱᔨᑦᑎᕋᕐᓂᕐᒧᑦ ᐊᒻᒪᓗ ᐃᑲᔫᑎᐅᔪᑦ 
ᐱᓕᕆᕕᑦᑎᓐᓂ ᐊᐅᓚᓂᐊᖅᑯᑦ "ᑕᕝᕙᓂ" ᐊᖅᑭᑦᑕᐅᓯᒪᔪᓂᑦ ᑮᓇᐃᔭᑦ ᐊᑐᖅᑕᐅᔪᔅᓴᓂᑦ ᑕᕝᕘᓇ  

ᐃᖅᑲᓇᐃᔭᖅᑎᓄᑦ ᐃᓱᒪᓕᐅᖅᑕᐅᑎᐊᖅᑐᓄᑦ ᐊᒻᒪᓗ ᒥᑭᓪᓕᕚᓕᖅᑐᒋᑦ ᐃᓱᒪᔅᓴᖅᓯᐅᕈᑕᐅᔪᑦ ᓱᕐᓗ 
ᐊᐅᓪᓚᖃᑦᑕᕐᓂᖅ ᐊᒻᒪᓗ ᐊᓯᖏᑦ ᐊᑭᐅᔪᑦ. 
 
ᐅᐃᕐᖓᓕᓕᖅᑯᖓ ᑖᓐᓇ ᐅᖃᓕᒫᖅᑐᒍᑦ. ᖁᔭᓐᓇᒥᒃ, ᐃᒃᓯᕙᐅᑖᖅ, ᐊᒻᒪᓗ ᑲᑎᒪᔨᐅᔪᑦ ᑲᑎᒪᔨᕋᓛᓂᑦ. ᑕᒪᓐᓇ 
ᓄᖅᑲᕐᓂᖃᖅᑯ ᒪᑐᐃᕈᑏᑦ ᐅᖃᐅᓯᒃᑲ ᐊᒻᒪᓗ ᑭᐅᔪᓐᓇᖅᓯᕗᖓ ᐊᐱᖅᑯᑎᐅᓂᐊᖅᑐᓂᑦ 2003-2004 
ᐸᕐᓇᐅᑎᐅᔪᓄᑦ ᐊᒻᒪᓗ ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ ᐋᖅᑭᑦᑕᐅᓯᒪᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᔾᔪᑎᒋᓗᒍ ᕿᒧᖅᓯᓄᑦ ᐊᒻᒪᓗ ᐃᖃᓗᓕᐅᑎᔪᓄᑦ, ᐅᕙᓐᓅᕗᖅ. 
ᓴᓪᓗᕗᖓ. ᖁᖓᑲᐃᓐᓇᖃᑦᑕᕆᐊᖃᕐᒥᒐᑦᑕ. ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᖏᑦ ᒪᑐᐃᕈᑎᓂᑦ ᐅᖃᐅᓯᔅᓴᖃᖅᑳᑦ? 
ᒪᒃᓖᓐ. 
 
ᒪᒃᓕᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᕙᖓ. ᑕᑭᓗᐊᓐᖏᓚᑦ ᐊᒻᒪᓗ ᐊᒥᓲᓗᐊᕋᑎᑦ. ᐃᖅᑲᓇᐃᔭᕐᑎᖃᑦᑎᐊᕋᒪ 
ᑕᑉᐹᓂᑦ ᖁᓛᓂᑦ ᐃᓕᓐᓂᐊᖅᑎᑕᐅᓯᒪᔪᓂᑦ ᓇᐃᓈᖅᑐᒋᑦ ᐊᒻᒪᓗ ᓯᕐᓇᑎᑦᑐᒋᑦ ᐅᕙᑦᑐᑦ ᐊᒻᒪᓗ ᑖᓄᑦᑎᑐᑦ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᕆᔭᐅᑎᓪᓗᖓ ᑲᑎᒪᔨᕋᓛᖏᓐᓄᑦ ᓄᓇᓕᖕᓂ ᓴᓐᖏᓂᖅᑖᖅᐸᓪᓕᐊᓂᕐᒧᑦ ᐊᒻᒪᓗ ᐃᑯᐱᒡᕕᓕᕆᓂᕐᒧᑦ, 
ᖁᕕᐊᓱᒃᑐᖓ ᒪᑐᐃᕈᑎᓂᒃ ᐅᖃᐅᓯᖃᕆᐊᒃᓴᖅ ᕿᒥᕐᕈᓇᒃᐸᓪᓕᐊᓕᖅᑎᓪᓗᑎᑕ 2003-2004-ᒥ ᐊᐅᓚᔾᔪᑎᓄᑦ 
ᑮᓇᐅᔭᖅᑐᕈᑎᒃᓴᐃᑦ ᐊᒻᒪᓗ 2003-2004-ᒥ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᓐᓂᒃ ᓄᓇᓕᖕᓂ ᒐᕙᒪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ ᐱᓕᕆᕕᖓᑦᑕ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᑲᑎᒪᖃᑎᖃᕈᓐᓇᕐᓯᓚᐅᕐᒪᑕ ᓄᓇᓕᖕᓂ ᒐᕙᒪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᒥᓂᔅᑕᖓᓐᓂᒃ ᐊᒻᒪᓗ ᐅᔾᔨᕐᓱᖅᖢᑎᒃ ᕿᒥᕐᕈᓇᒃᓯᒪᓕᖅᐳᑦ ᐱᓕᕆᕕᐅᑉ ᐊᐅᓚᔾᔪᑎᒃᓴᖏᓐᓄᑦ 
ᑮᓇᐅᔭᖅᑐᕈᑎᒃᓴᖏᓐᓂᒃ ᐊᒻᒪᓗ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᓐᓂᒃ. 
 
ᐃᒃᓯᕙᐅᑖᖅ, ᑲᑎᒪᔨᐅᖃᑕᐅᔪᑦ ᖁᕕᐊᓱᓚᐅᖅᐳᑦ ᑐᓴᕆᐊᒃᓴᖅ ᐱᓕᕆᕕᐅᔪᖅ ᐃᔨᒋᓂᖅᓴᐅᓂᐊᓕᕐᓂᖓᓂᒃ 
ᐃᓕᓐᓂᐊᖅᑎᑦᑎᓂᕐᒧᑦ ᐊᒻᒪᓗ ᐱᓕᒻᒪᒃᓴᐃᓂᕐᒧᑦ ᐃᓕᓴᕈᑕᐅᓂᐊᖅᑐᓂᒃ ᓄᓇᓕᖕᓂ ᒐᕙᒪᐅᔪᓄᑦ ᐊᒻᒪᓗ 
ᐱᓕᕆᕕᖓᑦᑕ ᐃᖅᑲᓇᐃᔭᖅᑎᓐᖏᓄᑦ.   ᒫᓐᓇᕋᑖᖑᓚᐅᖅᑐᖅ ᑐᓴᖅᑎᑕᐅᔾᔪᑎᒋᓚᐅᖅᑕᖓ ᓄᓇᓕᖕᓂ 
ᒐᕙᒪᐅᔪᑦ ᐃᓕᓴᐅᑎᒃᓴᖏᓐᓄᑦ ᐋᖅᑭᒡᑕᐅᓯᒪᔪᖅ ᓇᓛᒎᖅᐳᖅ ᐃᖏᕐᕋᓂᖓ-- ᑮᓇᐅᔭᖃᖅᑎᑕᐅᑦᑎᐊᖅᑎᓪᓗᒋᑦ 
ᐱᓕᒻᒪᒃᓴᕈᑕᐅᖃᑦᑕᕐᓂᐊᖅᑐᑦ ᓄᓇᓕᐅᔪᓄᑦ ᐊᕗᖓᐅᔨᓂᐊᕐᒪᑦ ᑐᕌᒐᒃᓴᕗᑦ ᑎᑭᓐᓇᓱᐊᖅᑎᓪᓗᑎᒍ 
ᓄᓇᓕᖕᒥᐅᑕᐅᔪᑦ ᐃᒻᒥᓂᒃ ᐊᔪᕈᓐᓃᖁᓪᓗᒋᑦ. 
 
ᐃᒃᓯᕙᐅᑖᖅ, ᑲᑎᒪᔨᐅᖃᑕᐅᔪᑦ ᐃᓱᒫᓗᒍᑎᖃᖅᐳᑦ ᓱᓕ ᑮᓇᐅᔭᓂᒃ ᐅᓄᓐᖏᓗᐊᖅᑐᓂᒃ ᑐᓂᓯᖃᑦᑕᕐᓂᖏᓐᓄᑦ 
ᓄᓇᓕᖕᓂ ᖃᖓᑕᓲᓕᕆᔨᐅᓪᓗᑎᒃ ᓯᓚᓐᓂᐊᖅᑎᓄᑦ ᐊᖑᒻᒪᑎᓐᖏᓗᐊᕐᒪᑕ ᑭᓐᖒᒪᔭᖏᓐᓄᑦ ᓄᓇᓕᐅᔪᑦ.  
ᑲᑎᒪᔨᕋᓛᖑᔪᑦ ᐊᔭᐅᖅᑐᐃᕗᑦ ᐱᓕᕆᕕᖕᒥᒃ ᐃᖅᑲᓇᐃᔭᖃᑎᖃᐃᓐᓇᖁᓪᓗᒋᑦ ᓄᓇᕗᒥ ᓄᓇᓕᐅᔪᑦ ᒐᕙᒪᖏᑕ 
ᑲᑐᔾᔨᖃᑎᒌᖏᓐᓂᒃ ᑮᓇᐅᔭᓂᒃ ᑎᒍᓯᓇᓱᒃᑎᓪᓗᒋᑦ ᖃᖓᑕᓱᓕᕆᔨᓄᑦ ᓯᓚᓐᓂᐊᖅᑎᐅᓪᓗᑎᒡᓗ 
ᑮᓇᐅᔭᖅᑐᕈᑎᒃᓴᖏᓐᓂᒃ. ᐃᓚᒋᓪᓗᒍ, ᑲᑎᒪᔨᐅᖃᑕᐅᔪᑦ ᑕᑯᔪᒪᒐᔭᖅᐳᑦ ᖃᖓᑕᓲᓕᕈᔨᑦ ᓯᓚᓐᓂᐊᖅᑎᐅᔪᑦ 
ᐃᓕᓐᓂᐊᖅᑎᑕᐅᖃᑦᑕᖁᓪᓗᒋᑦ ᓄᓇᕗᑦ ᐃᓗᐊᓂ. ᖃᖓᑕᔪᓕᕆᔨᒃᑯᑦ ᑲᓇᑕᒥ ᑐᓵᔪᓐᓇᓐᖏᓐᓂᑯᖏᓐᓄᑦ 
ᒫᓂᒥᐅᑕᐅᔪᑎᒍᑦ, ᖃᐅᔨᒪᓐᖏᓚᒍᑦ ᐱᓚᐅᖅᓯᒪᓂᐊᕐᒪᖔᑦᑕ. ᑕᒪᓐᓇ ᐃᓚᒋᐊᑐᐃᓐᓇᖅᑕᕋ ᓇᒻᒥᓂᖅ. 
 
ᐃᒃᓯᕙᐅᑖᖅ, ᑲᑎᒪᔨᐅᖃᑕᐅᔪᑦ ᐅᔾᔨᕈᓱᒃᐳᑦ ᓄᓇᕗᑦ ᑭᒡᒐᖅᑐᖅᑎᖃᑦᑎᐊᓚᐅᕐᓂᖓᓂᒃ ᐅᑭᐅᖅᑕᖅᑐᒥ 
ᐱᓐᖑᐊᕕᒡᔪᐊᖅᑎᓪᓗᒋᑦ ᐊᕐᕌᒍᒋᔭᑦᑎᓐᓂ. ᐊᒻᒪᓗ ᐱᒻᒪᕆᐅᓂᖃᖅᑰᖅᑐᖅ, ᓯᕗᓪᓕᖅᐹᑦᑎᐊᕆᓪᓗᑎᒃᑯ 
ᑕᐃᑲᓃᖃᑕᐅᓚᐅᕋᑦᑕ. ᐊᒻᒪᓗ ᖁᕕᐊᓇᖅᑐᖅ ᐃᓅᓱᒃᑐᖁᑎᕗᑦ ᑕᐅᓄᓐᖓᕈᓐᓇᓚᐅᕐᒪᑕ. 

ᑲᑎᒪᔨᕋᓛᖑᔪᑦ ᐊᔭᐅᖅᑐᐃᓯᒪᕗᑦ ᐱᒻᒪᕆᐅᓂᖏᓐᓂᒃ ᐊᐅᓚᔾᔭᒃᑕᐅᓯᒪᔪᑦ ᑐᕌᖓᔪᑦ ᒪᒃᑯᒃᑐᓄᑦ ᐊᒻᒪ ᓱᓕ 
ᐊᔭᐅᖅᑐᐃᕗᑦ ᐋᖅᑭᒡᓱᖅᑕᐅᓯᒪᔪᑦ, ᖃᓄᐃᖏᑦᑎᐊᕈᑎᒃᓴᖏᓐᓄᑦ ᐱᓕᕆᐊᕆᔭᐅᔪᑦ ᒪᒃᑯᒃᑐᓄᑦ ᐱᔨᑦᑎᕈᑕᐅᔪᑦ 
ᐋᖅᑭᒡᓯᔾᔪᑕᐅᖁᔭᐅᓪᓗᑎᒃ ᐊᑲᐅᖏᓕᐅᕈᑎᐅᔪᓂᒃ ᓲᕐᓗ ᐊᔪᓕᕈᑕᐅᕙᒃᑐᑦ ᐱᓪᓗᒋᑦ ᐊᒻᒪᓗ ᐃᒻᒥᓃᖃᑦᑕᕐᓂᖅ.  
ᑲᑎᒪᔨᕋᓛᖑᔪᑦ ᓂᕆᐅᑦᑎᐊᖅᐳᑦ ᑕᑯᓛᕐᓂᕐᒥᖕᓂᒃ ᐆᒻᒪᖅᑎᑕᐅᒃᑲᓂᕐᓯᒪᓕᖅᑎᓪᓗᒍ ᐱᓐᖑᐊᖅᑐᓕᕆᔨᒃᑯᑦ 
ᓄᓇᕗᒥ ᐃᔨᒋᓂᖅᓴᐅᓗᑎᒃ ᓄᓇᓕᖕᓂ ᐱᓕᕆᐊᖑᔪᓂᒃ ᑎᓕᐅᕆᖁᓪᓗᒋᑦ ᒪᒃᑯᒃᑐᓂᒃ ᐃᓚᐅᓂᖃᖁᓪᓗᒋᑦ 
ᓄᓇᓕᐅᔪᑦ ᐱᓕᕆᐊᖏᑕ ᐃᓗᐊᓂ. 
 
ᐃᒃᓯᕙᐅᑖᖅ, ᑲᑎᒪᔨᐅᖃᑕᐅᔪᑦ ᐃᓱᒫᓗᒍᑎᖃᖅᐳᑦ ᐱᒻᒪᕆᐅᔪᑦ ᐃᖅᑲᓇᐃᔮᒃᓴᓄᑦ ᐃᓂᒃᓴᐅᔪᑦ ᐱᓕᕆᕕᖕᒥ 
ᐃᓐᓄᒃᑕᐅᓯᒪᖏᒻᒪᑕ ᐊᑯᓂᒻᒪᕆᐅᔪᖅ.  ᑲᑎᒪᔨᕋᓛᖑᔪᑦ ᐊᔭᐅᖅᑐᐃᕗᑦ ᐱᓕᕆᕕᖕᒥᒃ ᐃᓐᓄᒃᓰᖃᑦᑕᐃᓐᓇᖁᓪᓗᒋᑦ 
ᐃᖅᑲᓇᐃᔮᒃᓴᓂᒃ ᐃᓄᖃᖏᑦᑐᓂᒃ ᐊᒻᒪᓗ ᑕᒪᒃᑯᐊ ᐱᒻᒪᕆᐅᔪᑦ ᐱᓕᕆᐊᒃᓴᖏᑦ 
ᐃᒃᓯᓐᓇᖅᑕᐅᓯᒪᖃᑦᑕᖁᖏᓐᓇᑦᑎᒍ ᐃᖅᑲᓇᐃᔮᒃᓴᑦ ᐃᓄᖃᖏᓐᓂᖏᓐᓄᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᓂᕆᐅᑦᑎᐊᖅᐳᑦ ᑐᓴᖅᑎᑕᐅᓛᕐᓂᖏᓐᓂᒃ ᓇᓕᐊᒃ ᐱᓕᕆᐊᖑᔪᑦ 
ᑮᓇᐅᔭᖃᖅᑎᑕᐅᓂᐊᕐᒪᖔᑕ ᑕᐃᑲᓐᖓᑦ ᖃᖓᑕᓲᒃᑯᕕᖕᓄᑦ ᐊᑭᑐᔪᖅᑐᕈᑎᒃᓴᖏᓐᓄᑦ ᐃᑲᔪᕈᑎᒃᓴᓄᑦ 
ᑮᓇᐅᔭᖁᑎᖏᑎᒍᑦ.  ᖃᖓᑕᓲᒃᑰᖃᑦᑕᕐᓂᖅ ᓄᓇᕗᒥ ᐅᓪᓗᑕᒫᕐᓯᐅᑎᖏᓐᓄᑦ ᐃᓅᓯᖏᓐᓄᑦ ᐃᓚᒋᔭᐅᖕᒪᑦ.  
ᑲᑎᒪᔨᕋᓛᖑᔪᑦ ᓂᕆᐅᑦᑎᐊᖅᐳᑦ ᓴᖅᑭᑕᐅᓛᕐᓂᖏᓐᓂᒃ ᖃᖓᑕᓲᒃᑯᑦ ᐅᓯᖃᑦᑕᕐᓂᕐᒧᑦ ᖃᐅᔨᓴᕐᓂᕆᔭᐅᓚᐅᖅᑐᖅ, 
ᐊᒻᒪᓗ ᕿᒥᕐᕈᓇᓛᕐᓂᕐᒥᖕᓂᒃ ᐊᑐᓕᖁᔭᐅᔪᓂᒃ. 
 
ᐃᒃᓯᕙᐅᑖᖅ, ᐃᔨᕋᖅᑐᐊᕆᔭᐅᖏᒻᒪᑦ ᐅᓄᖅᑐᑦ ᓄᓇᓕᐅᔪᑦ ᒐᕙᒪᖏᑦ ᐊᑭᓕᒃᓴᖃᓕᕐᒪᑕ.  ᑲᑎᒪᔨᐅᖃᑕᔪᑦ 
ᐅᔾᔨᕈᓱᓚᐅᖅᑐᑦ ᐃᓚᖓᑦ ᓯᕗᓪᓕᐅᑎᔭᐅᔪᒪᔪᖅ ᐱᓕᕆᕕᖕᒧᑦ ᐊᕐᕌᒍᒧᑦ 2003-2004-ᒧᑦ ᐊᑐᓕᖅᑎᑦᑎᔪᒪᓪᓗᑎᒃ 
ᓄᑖᓂᒃ ᑮᓇᐅᔭᓕᕆᔾᔪᑎᓄᑦ ᐅᓂᒃᑳᓕᐅᖃᑦᑕᕐᓂᕐᒧᑦ, ᕿᒥᕐᕈᓇᖕᓂᕐᒧᑦ ᐊᒻᒪᓗ ᓇᐅᑦᑎᕐᓱᐃᓂᕐᒧᑦ 
ᐊᐅᓚᓂᕆᔭᐅᔪᓂᒃ ᑕᓪᓕᒪᐅᔪᓂ ᓄᓇᓕᖕᓂ.  ᑲᑎᒪᔨᐅᖃᑕᐅᔪᑦ ᓂᕆᐅᖕᓂᖃᑦᑎᐊᖅᐳᑦ ᑕᒪᓐᓇ 
ᐃᑲᔪᖅᓯᔾᔪᑕᐅᓂᐊᕐᒪᑦ ᕼᐊᒪᓚᐅᔪᓄᑦ ᐊᐅᓚᑦᑎᑦᑎᐊᕐᓂᖅᓴᐅᖁᓪᓗᒋᑦ ᐊᑭᓕᒃᓴᖏᓐᓂᒃ ᐊᒻᒪᓗ 
ᑎᑎᕋᖅᑕᐅᕙᓪᓕᐊᖏᓐᓇᖃᑦᑕᖁᓪᓗᒋᑦ ᐊᑭᓕᖅᓱᖅᑕᐅᔪᑦ ᐊᒻᒪᓗ ᑮᓇᐅᔭᐃᑦ ᐃᓯᖅᐸᓪᓕᐊᔭᕆᐊᖃᖅᑐᑦ. 
 
ᐃᒃᓯᕙᐅᑖᖅ, ᑲᑎᒪᔨᐅᖃᑕᐅᔪᑦ ᑐᓂᔭᐅᓚᐅᖅᐳᑦ ᓄᓇᕗᒥ ᓄᒃᑕᐅᓯᕆᓂᕐᒧᑦ ᐅᐸᓗᖓᐃᔭᐅᑎᐅᔪᓂᒃ 2001-ᒥ 
ᓴᓇᔭᐅᓂᑯᑦ ᐊᕐᕌᒎᒃ ᒪᕐᕉᒃ ᐊᓂᒍᕐᓯᒪᓕᖅᑎᓪᓗᒍ.  ᑎᑎᕋᕐᓯᒪᔪᑦ ᓇᓗᓇᐃᕐᓯᓯᒪᕗᑦ ᐃᑲᔪᖅᑐᐃᓂᖏᓐᓂᒃ 
ᓴᓇᓂᕐᒥᒃ ᓄᓇᓕᖕᓂ ᐊᖅᑯᑎᐅᔪᓂᒃ.  ᑲᑎᒪᔨᕋᓛᖑᔪᑦ ᑎᓕᐅᕆᕗᑦ ᐱᓕᕆᕕᖕᒥᒃ ᓅᑉᐸᓪᓕᐊᖁᓪᓗᒋᑦ 
ᐸᕐᓇᐅᑎᖏᑦ ᑭᖕᒥᕈᕐᒥ, ᑭᕙᓪᓕᕐᒥ, ᐊᒻᒪᓗ ᕿᖓᐅᒻᒥ ᐊᖅᑯᓯᐅᕐᓂᐅᓂᐊᖅᑐᑦ. 
 
ᐃᒃᓯᕙᐅᑖᖅ, ᑲᑎᒪᔨᐅᖃᑕᐅᔪᑦ ᖁᕕᐊᓱᓚᐅᖅᐳᑦ ᑕᑯᒐᒥᒃ $3.8 ᒥᓕᐊᓐᓂᒃ ᐊᑭᑦᑐᕆᐊᕈᑕᐅᔪᓂᒃ 
ᑮᓇᐅᔭᖅᑐᕈᑎᒋᓂᐊᖅᑕᖏᓐᓄᑦ ᓄᓇᓕᐅᔪᑦ ᒐᕙᒪᖏᑕ ᐊᐅᓚᑕᖏᓐᓄᑦ ᐃᑲᔪᕈᑕᐅᓂᐊᖅᑐᓄᑦ ᐱᓕᕆᐊᒥᒃ. 
ᑲᑎᒪᔨᐅᖃᑕᐅᔪᑦ ᐅᔾᔨᕈᓱᒃᐳᑦ ᑐᓂᕐᕈᓯᐊᑦ ᓄᓇᓕᑦ ᒐᕙᒪᖏᓐᓄᑦ ᓇᓪᓕᐅᒃᑯᒫᓄᑦ ᐊᑭᓕᖅᑐᕈᑎᒃᓴᐅᔪᑦ ᐊᒻᒪᓗ 
ᐅᕐᓱᐊᓘᑉ ᐊᑭᖏᓐᓄᑦ ᐋᖅᑭᒋᐊᕈᑕᐅᔪᑦ ᐊᑕᐅᓯᐊᕐᖢᑎᒃ ᑐᓂᕐᕈᑕᐅᓯᒪᖕᒪᑕ 2002-2003ᑉ ᐊᕐᕌᒍᐊᓄᑦ. 
 
ᑲᑎᒪᔨᕋᓛᖑᔪᑦ ᐊᔭᐅᖅᑐᐃᕗᑦ ᐱᓕᕆᕕᖕᒥᒃ ᐃᑲᔪᖅᑕᐅᑦᑎᐊᖃᑦᑕᖁᓪᓗᒋᑦ ᓄᓇᓕᐅᔪᑦ ᒐᕙᒪᖏᑦ ᑖᒃᑯᐊ 
ᑕᐃᒪᐃᑦᑐᓄᑦ ᐊᑭᓕᕆᐊᖃᖅᑕᖏᑦ ᐊᑭᑦᑐᕆᐊᖅᑕᐅᓐᓂᖅᐸᑕ ᐊᕐᕌᒍᐊᓂ 2003-2004ᑉ. ᑲᑎᒪᔨᕋᓛᖑᔪᑦ 
ᓂᕆᐅᑦᑎᐊᖅᐳᑦ ᑕᑯᓛᕐᓂᕐᒥᖕᓂᒃ ᐊᑐᓕᖅᑎᑕᐅᓂᖏᑕ ᐊᑐᓕᖁᔭᓕᐊᖑᓚᐅᕐᓯᒪᔪᑦ ᓄᓇᓕᑦ ᒐᕙᒪᖏᑕ 
ᑮᓇᔭᓕᕆᔾᔪᑎᖏᑦ ᕿᒥᕐᕈᓇᒃᑕᐅᔾᔪᑎᖏᓐᓂᒃ. 
 
ᐃᒃᓯᕙᐅᑖᖅ, ᓄᓇᓕᖕᓂ ᒐᕙᒪᓕᕆᓂᕐᒧᑦ ᐱᓕᕆᕕᐅᔪᖅ ᑮᓇᐅᔭᖃᖅᑎᑦᓯᔨᐅᖕᒪᑦ ᓄᒃᑎᕐᓯᓂᕐᒧᑦ ᐊᓯᖏᓐᓂᑦ 
ᐱᓕᕆᕕᐅᔪᓂᑦ ᓄᓇᓖᑦ ᒐᕙᒪᖏᓐᓄᑦ.  ᑲᑎᒪᔨᐅᖃᑕᐅᔪᑦ ᐅᔾᔨᕈᓱᒃᑐᑦ ᓄᒃᑎᕈᑕᐅᔪᓄᑦ ᑮᓇᐅᔭᖅᑐᕈᑎᐅᔪᑦ ᐊᑭᖃᕐᒪᑕ 
ᐅᖓᑖᓄᑦ $3.8 ᒥᓕᐊᓐ 2003-2004-ᒧᑦ ᐊᒻᒪᓗ ᑕᑯᔪᒪᔪᑦ ᐃᓗᓕᕆᔭᖏᓐᓂᒃ ᑮᓇᐅᔭᓕᕆᔾᔪᑕᐅᓚᐅᖅᑐᓄᑦ ᑖᒃᑯᓄᖓ. 
 
ᐃᓚᒋᓪᓗᒍ, ᑲᑎᒪᔨᕋᓛᖑᔪᑦ ᑕᑯᔪᒪᒐᔭᖅᐳᑦ ᐱᓕᕆᕕᐅᔪᖅ ᐊᔭᐅᖅᑐᐃᔨᒋᔭᐅᓗᓂ ᕼᐊᒪᓚᐅᔪᓄᑦ.  ᐃᓚᖏᑦ 
ᕼᐊᒪᓚᐅᔪᑦ ᑮᓇᐅᔭᑭᒃᓴᕐᒪᑕ ᐊᒻᒪᓗ ᐱᓕᕆᔪᓐᓇᑦᑎᐊᖅᑐᓂᒃ ᐃᖅᑲᓇᐃᔭᖅᑎᑭᒃᓴᕐᖢᑎᒃ 
ᕿᒥᕐᕈᓇᒍᓐᓇᕐᓂᐊᖅᑐᓂᒃ ᐊᖏᖃᑎᒌᒍᑕᐅᔪᓂᒃ ᐊᒻᒪᓗ ᑮᓇᐅᔭᖁᑎᒋᔭᐅᔪᑦ ᐊᑐᖅᑕᐅᑦᑎᐊᖁᓪᓗᒋᑦ 
ᐱᓕᕆᐊᒃᓴᖏᓐᓄᑦ ᑲᒪᔾᔪᑕᐅᓗᑎᒃ.  ᑲᑎᒪᔨᕋᓛᖑᔪᑦ ᐊᔭᐅᖅᑐᐃᕗᑦ ᐱᓕᕆᕕᖕᒥᒃ ᓴᐳᒻᒥᒡᖠᖁᓪᓗᒋᑦ 
ᐊᑲᐅᓛᖑᔪᓂᒃ ᕼᐊᒪᓚᐅᔪᓄᑦ ᐊᖏᖃᑎᒌᒍᑎᖏᑕ ᐃᓗᐊᓃᑦᑐᑎᒍᑦ. 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᐅᖃᐅᓯᒃᓴᒃᑲ ᑮᓇᐅᔭᖅᑐᕈᑎᒃᓴᖏᓐᓄᑦ ᓄᓇᓕᖕᓂ ᒐᕙᒪᓕᕆᔨᒃᑯᑦ ᐊᒻᒪᓗ 
ᐃᖏᕐᕋᔪᓕᕆᔨᒃᑯᑦ ᐱᓕᕆᕕᖓᑦᑕ.  ᑲᑎᒪᔨᐅᖃᑕᐅᔪᑦ ᐊᐱᖅᑯᑎᒃᓴᖃᕐᓂᐊᖅᑐᒃᓴᐅᕗᑦ ᐊᒻᒪᓗ 
ᐅᖃᐅᓯᒃᓴᖃᕐᓂᐊᖅᑐᒃᓴᐅᕗᑦ ᑲᑎᒪᔾᔪᑎᒋᓕᕈᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᖃᕈᒪᔪᖓ ᓇᒻᒥᓂᕐᓂᒃ ᐱᐊᓂᒃᑯᒪ ᑎᑎᕋᖅᓯᒪᔭᓐᓂᒃ. 
 
ᖁᕕᐊᓱᒃᐳᖓ ᑕᑯᔭᕆᐊᖅᓴᖅ ᐱᓕᕆᕕᐊ ᓄᓇᓕᓐᓂ ᒐᕙᒪᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 
ᑐᑭᓕᐊᔾᔪᑎᒋᔪᒪᔭᖏᓐᓂᑦ ᐊᕐᕌᒍᓄᑦ ᒪᕐᕉᓐᓄᑦ ᐊᑖᓂ ᒥᓂᔅᑕᐅᑉ ᐊᒻᒪᓗ ᒫᓐᓇᐅᔪᖅ ᑐᖏᓕᐊ ᐊᒻᒪᓗ 
ᐱᔪᓐᓇᑎᐊᖅᑐᑎ ᐃᖅᑲᓇᐃᔭᖅᑎᖏᑦ. 
 
ᖁᕕᐊᓱᒃᐳᖓ ᑖᒃᑯᐊ ᐱᓕᕆᕕᐅᔫᑉ ᐊᑐᐊᕋᓱᐊᖅᑕᖏᓐᓂᑦ. ᐃᓚᖏᑦ ᐃᓱᒫᓗᒍᑎᐅᔪᑦ ᐅᖃᐅᓯᐅᓚᐅᖅᑐᑦ 
ᑲᑎᒪᓂᑐᐃᓐᓇᒃᑯᑦ ᑕᒪᑐᒧᖓ ᐃᓱᒫᓗᓐᓂᐅᔪᓄᑦ ᐊᑦᑐᐃᓂᖃᑉᐸᑦᑐ ᓄᓇᓕᓐᓂᑦ ᐊᑐᓕᖅᑎᑕᐅᔪᓂ. 
 
ᖃᐅᔨᒪᒐᑦᑕ ᑲᔪᓯᑦᑎᐊᓂᖃᑦᑐᑦ ᐱᐅᔪᒥᒃ ᒐᕙᒪᖃᑦᑎᐊᕐᓗᓂ ᓄᓇᓕᓐᓂ ᐱᓕᕆᕕᐅᑉ ᑲᒪᑦᑎᐊᕐᓂᕆᔭᖓᓄᑦ 
ᕼᒻᓚᒃᑯᓐᓂᑦ ᐊᒻᒪᓗ ᓄᓇᓕᓐᓂ ᒐᕙᒪᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᑕᑯᓐᓇᒐᕆᔭᐅᑦᑎᐊᕐᒪᑕ ᐱᓕᕆᕕᐅᔪᒥ. 
 
ᒪᐅᓇᓕ ᖃᐅᔨᒪᓇᓱᒋᐊᖃᑦᑐᒍᑦ ᓄᓇᓖᑦ ᓴᓐᖓᑎᑉᐸᓪᓕᐊᓂᕐᒧᑦ ᐊᖏᕈᑎᐅᔪᑦ ᐊᒻᒪᓗ ᑎᒃᑯᐊᑕᐃᖏᑦᑐᖓ 
ᐊᓯᖏᓐᓂᑦ ᐱᓕᕆᕕᐅᔪᓂᑦ ᑭᓯᐊᓂ ᐃᓱᒪᒋᕙᕋᓕ ᑕᒪᒃᑯᐊ ᐊᓯᖏᑦ ᐱᓕᕆᕕᐅᔪᑦ ᓱᓖᓐᓇᖏᒻᒪᑕ ᓄᓇᓕᓐᓂ 
ᓴᓐᖓᑎᑉᐸᓪᓕᐊᓂᕐᒧᑦ ᐊᖏᕈᑎᓂ ᖃᐅᔨᒋᐊᖅᑕᖃᑦᑕᕐᓂᖏᒍᑦ ᐊᒻᒪᓗ ᐃᑲᔪᖅᑐᖅᑕᐅᓂᕆᕙᑦᑕᖏᒍᑦ ᓄᓇᓕᓐᓂ 
ᒐᕙᒪᐃᑦ ᐱᓕᕆᓂᖃᑦᑎᓪᓗᒋᑦ ᐱᓕᕆᐊᒥᓂᑦ ᐊᒃᓱᕉᑎᖃᑦᑎᐊᖅᑐᒥᒃ. 
 
ᖁᕕᐊᒋᑦᑎᐊᖅᐸᕋ ᑕᑯᔭᕆᐊᖅᓴᖅ ᐱᓕᕆᕕᐅᔪᖅ ᐃᓚᒋᔭᐅᒻᒪᑦ ᑎᑎᕋᖅᑎᐅᓗᓂ ᐃᓕᓐᓂᐊᖅᑕᐅᓂᒃᑯᑦ 
ᑕᒪᒃᑯᓇᓂ ᓄᓇᓖᑦ ᒐᕙᒪᖏᑕ ᐱᑦᔪᑎᒋᓪᓗᒍ ᒫᓐᓇᐅᔪᖅ ᐃᓂᒋᔭᖓ ᑕᒪᑐᒪ ᓄᑖᑉ ᒐᕙᒪᐅᑉ ᓄᓇᕗᒻᒥ 
ᐱᑕᖃᕆᐊᖓᓂ ᐊᓯᖏᓐᓂᑦ, ᑕᕝᕙᓂ ᖃᓄᐃᓂᕆᔭᖏᓄᑦ ᐃᓚᒋᓗᒍ ᓄᑖ ᓄᓇᕗ ᒐᕙᒪᑯ ᐃᒪᐃᒻᒪᓪᓗ 
ᐊᓯᒃᑲᓂᖓᓂ ᓯᓚᑖᓂ ᑲᑐᔾᔨᖃᑎᒌᑦ ᐃᒪᐃᒻᒪᓪᓗ ᐱᔪᓐᓇᓂᖃᕐᕈᓐᓇᕐᓱᑎ ᐱᔨᑦᓯᕆᓂᖏᓐᓄᑦ 
ᐃᓕᓐᓂᐊᕈᑎᑦᓴᐅᔪᓂ ᐱᔭᑦᓴᓄᑦ ᐅᑯᓄᖓ ᕼᐊᒻᓚᑦᓄ ᐃᒪᐃᑦᑐᓄ ᓄᓇᓕᖕᒥ ᒐᕙᒪᑦ ᐱᓕᕆᕕᒋᔭᖏᓐᓄᑦ 
ᒫᓐᓇᒧᓄᑦ. 
 
ᐊᒻᒪ ᐊᕝᕕᖁᑎᐅᒐᓂᓗ ᐅᑯᓄᖓ ᐱᓕᕆᕕᐊᓄ ᐃᓕᓐᓂᐊᖅᑐᓕᕆᔨᑯ ᐅᕝᕙᓗ ᐅᑭᐅᖅᑕᖅᑐᒥ ᓯᓚᑦᑐᓴᖅᕕᖕᒧᑦ 
ᑭᓯᐊᓂᑦᑕᐅᖅ ᐃᒻᒪᖃ ᑕᒪᓐᓇ ᖃᓄᐃᓂᕆᔭᖏᓐᓄᑦ, ᐃᑲᔪᖅᓱᑦᓯᐊᕐᑕᕋ ᑎᓕᐅᕆᒋᐊᑲᓂᕐᓱᖓᓗ ᒥᓂᔅᑕᒥ 
ᐊᓰᓐᓇᓕᖕᓂᐊᖁᓇᒍ ᐊᒻᒪ ᐃᓕᓐᓂᐊᑎᑦᓯᓗᓂ ᕼᐊᒻᓚᑦ ᐃᖃᓇᐃᔭᖅᑎᖏᓐᓂ ᐱᔾᔪᑎᒋᑦᓱᒍ ᓄᖑᐊᓂ ᐅᓪᓘᑉ, 
ᓄᓇᓕᖕᒥ ᒐᕙᒪ ᐃᖏᖅᕋᔫᓕᕆᔨᑯ ᑖᒃᑯᐊᖑᓗᑎ ᖃᓄᖅᑑᕆᐊᖃᓂᕆᔭᖏᓐᓄᑦ ᑖᒃᑯᓄᖓ ᐃᓕᖓᔪᓂ ᕼᐊᒻᓚᑦ 
ᒐᕙᒪᖏᑦ ᐱᓕᑕᐅᓂᕐᓱᑎ ᐅᕝᕙᓗ ᐱᓕᑕᐅᓗᑎ ᐃᑲᔪᕈᑎᓄᑦ, ᐅᕝᕙᓗ ᖃᓄᕈᓘᔭᖅᓗ. ᐊᒻᒪ ᖃᐅᔨᒪᔪᐃᓐᓇᐅᒐᑦᑕ 
ᑕᒪᒃᑯᓄᖓ ᖃᓄᐃᓐᓂᐅᔪᓄᑦ. 
 
ᑕᐃᒪᐃᒧ ᑲᔪᓯᖏᓐᓇᖁᖓ ᐃᑲᔪᖅᓱᓱᖓ ᒥᓂᔅᑕᒥ ᖃᓄᐃᒐᓱᓐᓂᕆᔭᖏᓐᓄᑦ ᑲᔪᓯᑎᖕᓂᐊᕐᓗᒋᑦ ᐃᒪᐃᒻᒪᑦ 
ᕼᐊᒻᓚᐃᑦ ᓴᖏᓂᖅᓴᐅᓂᐊᕐᒪᑕ ᑮᓇᐅᔭᓕᕆᓂᖅᓄ ᐊᒻᒪ ᑲᔪᓯᖏᓐᓇᕉᔾᔭᐅᓂᐊᖏᒻᒪᑕ ᖄᖏᐅᑎᓂᖅᓄᑦ. 
ᐃᒪᐃᓕᔪᒪᑦᓱᖓᑦᑕᐅᖅ ᐃᒪᐃᒻᒪ ᐅᐱᑦᓱᖓ ᐅᑯᓇᓂ ᓄᓇᓕᖕᒥ ᐃᑲᔪᖅᓱᐸᑦᓱᓄ ᖃᓄᐃᑑᓂᐊᕐᑐᓄ ᐃᒪᐃᒻᒪᓪᓗ 
ᑖᓐᓇ ᐱᓕᕆᕕᐅᔪᖅ ᐊᑑᑎᓯᒪᓂᑰᓕᕐᓱᓂᓗ ᐱᔾᔪᑎᒋᑦᓱᓂᐅ 4ᓄᑦ ᐊᕐᕌᒍᓄᑦ ᑐᖏᓕᕇᓄᑦ ᐊᒻᒪ ᓂᐸᐃᑦᑑᓪᓗᑎ 
ᓯᕗᓪᓕᒋᐊᖓᓄᑦ ᐱᖓᓱᓄ ᐊᕐᕌᒍᓄᑦ ᐃᒪᐃᒻᒪᓪᓗ ᐱᑕᖃᓯᒪᓇᑎᓪᓗ ᑕᕝᕙᓂ ᒐᕙᒪᒥ ᐱᓕᕆᔭᐅᓂᕆᔭᖏᓐᓄᑦ 
ᐃᒪᐃᓂᐊᕐᓗᑎ ᐃᓕᑕᖅᓯᓂᐊᕐᓗᑎ ᐃᑲᔪᖅᓱᐸᑦᑐᓂ ᓄᓇᓕᐅᔪᓂ. 
 

 



ᐱᖓᔪᐊᑦ, ᒫᔾᔨ 26, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3291

ᐱᑕᖃᕐᓱᓂ ᐃᓄᖕᓂ ᑕᖄᓂ ᐃᒪᐃᐸᑦᑐᓂ ᐱᓕᕆᕙᑦᑐᓂ ᐃᑲᖅᕋᕋᓴᓄᑦ ᐃᒪᐃᑑᒐᓗᐊᕈᓂ ᖃᐅᔨᒪᓕᑕ 
ᐊᖕᓂᑭᑦᑐᓂ, ᐅᐊᑦᓯᔨᐅᓗᓂ, ᑐᐊᕕᖕᓇᖅᑐᓕᕆᔨᑦ ᐃᓄᐃᑦ, ᑕᐃᒪᐃᑐᕈᓘᔭᖅᓄᑦ ᑕᒪᐃᓂ ᐃᓄᖕᓂ ᑕᖄᓂ 
ᐃᑲᔪᑐᐃᓐᓇᖅᑐᓂ ᐊᒻᒪ ᐃᓕᑕᕆᔭᐅᓂᖃᕐᐸᒐᑎᓪᓗ. 
 
ᓴᕿᐅᑎᑲᓐᓂᕈᒪᑦᓱᒍ ᑕᒪᑐᒧᖓ ᓱᓕᒃᑲᓐᓂᖅ ᐃᓱᒪᒋᑦᓱᒍᓗ ᐃᒪᐃᒻᒪ ᐊᑎᐊᓂ ᓄᓇᓕᖕᒥ ᐃᑲᔪᖅᓱᐸᑦᑐᓄᑦ 
ᖃᓄᐃᑑᓂᕆᔭᖏᓐᓄᑦ ᐃᒪᐃᒻᒪᓪᓗ ᐃᑲᔪᖅᓂᐊᕐᓱᑎ ᐃᓄᖕᓂ ᑕᖄᓂ ᑭᓯᐊᓂᑦᑕᐅᖅ ᐃᓕᑕᕆᔭᐅᓗᑎ ᐃᓄᐃᑦ 
ᐃᑲᖅᕋᕋᓴᓄᑦ ᐱᓕᕆᕙᑦᑐᐃᑦ ᐃᓕᑕᕆᔭᐅᓯᒪᓂᖃᕐᐸᒐᑎᓪᓗ. 
 
ᑕᒪᓐᓇ ᒪᑐᐃᖅᓯᓂᖅᓅᖓᔪᖅ. ᑕᐃᒪᑐᐊᖅ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᐱᕕᖃᕋᕕᑦ ᐅᖃᕈᓐᓇᓂᖃᕐᓱᑎ ᑖᒃᑯᓄᖓ ᐅᖃᐅᓯᑦᓴᓄᑦ ᐃᓱᓕᕕᑦᓴᖃᕐᓱᑎ 
10ᒥᓇᔅᓄᑦ ᐊᒻᒪ ᑲᑎᒪᔨᓗ ᐅᖃᕈᓐᓇᕐᓱᓂ ᐊᑕᐅᓯᐊᖑᖏᑦᑐ ᐃᒪᐃᒻᒪᓪᓗ ᐊᑎᐊᓂ ᐅᖃᖃᑎᒌᓐᓂᐅᔪᓂ. 
ᐃᓱᒪᒋᑦᓱᒍ ᐃᒻᒪᖃ ᒥᓂᔅᑕ ᐊᑐᐃᓐᓇᐅᓕᕆᐊᖓᓄᑦ ᐃᒪᐃᓂᐊᕐᓗᓂ ᑕᐅᑐᑦᕕᐅᔪᒥ ᓇᔫᑎᓗᑎ 
ᐃᖃᓇᐃᔭᖅᑎᖁᑎᖏᓪᓗ. 
 
ᐃᖅᓱᖅᑏ. 
 
ᖁᔭᓐᓇᒦᒃ, ᒥᓂᔅᑖ, ᐃᒻᒪᖃᖃᐄ ᑕᐃᒎᑎᒍᕕᒋᑦ ᐃᖃᓇᐃᔭᖅᑎᖁᑎᑎᑦ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑕᓕᖅᐱᖕᓄᑦ ᔮᓐ ᐅᐋᔅ, ᑐᒡᓕᕋ. ᓴᐅᒥᖕᓄ ᒪᐃᒃ ᕋᑐ 
ᑮᓇᐅᔭᓕᕆᔨᒋᔭᖅᐳᑦ. ᓇᓗᓇᖏᑦᑐᒋᐊᓪᓚᐅᓪᓗᑎ, ᐅᐋᔅ ᕋᑐᓗ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᑐᖓᓱᒋᑦ. ᓯᕗᓪᓕᐅᓂᐊᖅᑐ ᐅᖃᓕᒪᓗᓂ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑐᖓᓱᒋᑦ ᒥᓂᔅᑖ ᐃᖃᓇᐃᔭᖅᑎᖁᑎᑎᓪᓗ. ᑐᖓᓱᒋᑦ ᒥᓂᔅᑖ 
ᐃᖃᓇᐃᔭᖅᑎᖁᑎᑎᓪᓗ. ᐅᖃᐅᓯᖃᕆᐊᑲᓂᕈᒪᑦᓱᖓ ᐅᖃᐅᓯᒃᑲᓄᑦ ᐃᒪᐃᑑᓪᓗᑎ ᓯᕗᓪᓕᖅᐹᒥ ᑕᒪᖅᒥ 
ᖁᕕᐊᑯᑎᑦᓱᒋᑦ ᐃᓄᐃᑦ ᓂᕈᐊᖅᑕᐅᓂᑰᔪᐃᑦ ᐃᓄᖕᓄ ᓄᓇᓕᐅᔪᓂ. ᐃᓄᐃᑦ ᓄᓇᓕᐅᔪᓂ ᓱᓕᔪᖅᓴᓐᓂᖃᕐᒪᑕ 
ᐊᐅᓚᑦᓯᓂᕆᔭᖏᓐᓄᑦ ᓇᒻᒥᓂᖅ ᖃᓄᐃᓐᓂᕆᕙᑦᑕᖏᓐᓄᑦ ᓄᓇᓕᒋᔭᖅᒥᓂ. ᑭᓯᒥᓕ, ᐱᓕᕆᕕᐋ ᓄᓇᓕᖕᒥ 
ᒐᕙᒪ ᐊᒻᒪ ᐃᖏᖅᕋᔫᓕᕆᔨᑯ, ᐊᑎᐊᓃᑦᑐ ᑮᓇᐅᔭᑦᓴᒫᖏᓐᓂ, ᐱᓕᑕᒥᓂᐅᑦᓱᑎ ᓇᑉᐸᐃᓐᓇᖏᓄ ᑮᓇᐅᔭᓂ 
ᑲᑎᑦᑐᓂ 40 ᒥᓕᐊᓐ ᑖᓚᐃ ᐊᒻᒪ ᑕᒪᓐᓇᓗ ᐃᓕᖓᑦᓱᓂ ᐊᐅᓚᓂᕆᔭᖏᓐᓄᑦ ᑮᓇᐅᔭᑦᓴᐃᑦ. 
 
ᐊᐅᓚᓂᕆᔭᖏᓐᓄᑦ ᑮᓇᐅᔭᐃᑦ ᐅᑯᓄᖓ ᐱᓕᕆᕕᐋᓄᑦ ᐃᒪᐃᑑᓪᓗᑎ 72 ᒥᓕᐊᓐ ᑖᓚᐃ. ᑕᐸᐃᖅᓇᒐᓚᑦᓱᓂ 
ᓱᒻᒪᐅᓂᖓᓄ ᕼᐊᒻᓚᐃᑦ ᐱᓕᑕᐅᕙᖏᓐᓂᖏᓐᓄ ᖃᑦᓯᓄ ᑮᓇᐅᔭᓂ. ᑕᐃᒃᑯᐊ ᐊᕝᕙᖏᑦ ᑲᑎᑦᑐᒋᑦ 
ᐊᐅᓚᓂᖏᓐᓄᑦ ᐱᓕᕆᕕᐅᔪᑉ ᐊᒻᒪᓗ ᕼᐊᒻᓚᒃᑯᓐᓄᑦ. ᓈᒻᒪᒃᓯᒃᐸᑦ. ᐊᐱᕐᓱᓂᐊᖅᑐᖓ ᑕᒪᒃᑯᐊ ᒥᒃᓴᓄᑦ. 
ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ ᓄᓇᓕᓐᓂ ᒐᕙᒪᓕᕆᔨᕐᑯᓐᓂᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᓐᓂᑦ, $13 
ᒥᓕᐊᓐ, 291 ᑕᐅᓴᓐ. $13 ᒥᓕᐊᓐ ᑖᒃᑯᓄᖓᑐᒻᒪᑦ ᐱᓕᕆᐊᒧᑦ, ᑕᐃᒃᑯᐊ ᑲᒪᒋᔭᖃᕋᓱᐊᖅᑎᓪᓗᒋᑦ ᕼᐊᒻᓚᐅᔪᓂᒃ 
ᓄᓇᓕᓐᓂ. 
 
ᑕᐃᒪᓕ 26-ᖑᒻᒪᑕ ᓄᓇᓕᐅᒧᑦ ᓄᓇᕗᒻᒥ, ᐊᒻᒪᓗ ᐃᖃᓗᐃᑦ ᐊᖏᓂᖅᐸᐅᓪᓗᓂ. ᑕᒪᒃᑯᐊ ᐃᓚᖏᑦ ᓄᓇᓕᐅᔪᑦ 
ᒥᑭᓂᕐᓴᐅᓪᓗᑎᒃ. ᕿᒥᕐᕈᓪᓗᒋᑦ $13 ᒥᓕᐊᓐ, ᒥᓕᐊᓐ ᓇᑉᐸᓪᓗᐊᖏᑦ ᑐᕌᖓᑎᑕᐅᔪᑦ ᐊᑭᓕᐅᑕᐅᖃᑦᑕᖅᑐᓄᑦ 
ᐊᒻᒪᓗ ᐃᑲᔪᕈᑕᐅᖃᑦᑕᖅᑐᓄᑦ, ᐊᐅᓚᓂᖏᓐᓄᑦ ᕼᐊᒻᓚᒃᑯᑦ ᐊᒻᒪᓗ ᖃᖓᑕᓲᒃᑯᕕᐅᔪᑦ. 

ᐊᑖᓂ ᒥᓂᔅᑕᐃᑦ ᐅᖃᐅᓯᖏᓐᓂ, ᐅᖃᖅᑲᐅᒻᒪᑦ ᒪᒃᐱᒐᕐᒥ 3 ᖃᓪᓗᓈᑎᑐᑦ, ᐅᖃᖅᑲᐅᒻᒪᑦ ᑕᒪᒃᑯᐊ ᓄᓇᓕᐅᔪᑦ 
ᓴᓐᖏᓂᖅᑕᖅᑎᑕᐅᓇᓱᐊᕐᓂᖏᓐᓂᒃ. ᑕᒪᓐᓇ ᓯᕗᓕᐅᑎᓯᒪᓂᐊᕋᒥᐅᒃ. ᐊᒃᓱᐊᓗᒃ ᖁᕕᐊᓱᒃᐳᒍ ᐊᒻᒪ ᓂᕆᐅᒃᐳᒍ 
ᑕᒪᒃᑯᐊ ᓄᓇᕗᒻᒥ ᒐᕙᒪᒃᑯᓐᓂᑦ ᐱᔭᐅᔪᓐᓇᕐᓗᒋᑦ ᐊᒻᒪᓗ ᑐᓂᔭᐅᒃᑲᓂᕐᓗᑎᒃ ᐊᐅᓚᓂᖏᓐᓄᑦ ᕼᐊᒻᓚᒃᑯᑦ. 
 
ᐊᒥᐊᓱᓗᒻᒪᑕ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ ᓄᓇᓕᓐᓂ ᒐᕙᒪᓕᕆᔨᒃᑯᓐᓂᑦ ᐊᒻᒪᓗ 
ᐃᖏᕐᕋᖃᑦᑕᖅᑐᓕᕆᔨᒃᑯᓐᓄᑦ, ᑲᑎᓪᓗᒋᑦ ᐊᑭᑐᔪᑎᓄᑦ ᑮᓇᐅᔭᖃᖅᑎᑕᐅᓂᖏᑦ ᐊᐅᓚᔾᔪᑎᓄᓪᓗ. ᐆᒃᑑᑎᒋᓪᓗᒍ, 
ᕼᐊᒻᓚᒃᑯᑦ ᐱᔨᑦᓯᕆᐊᖃᕐᒪᑕ ᓄᓇᓕᖏᓐᓂ. ᐃᒪᐃᑦᑐᔭᕐᒪᑕ ᑕᐃᒃᑯᐊ ᑮᓇᐅᔭᓂᒃ ᑐᓂᐅᖅᑲᐃᔪᔭᓐᖏᒻᒪᑕ 
ᐊᔾᔨᒌᒥᒃ, ᑕᒪᒃᑯᓇᓐᖓᑦ ᐱᓕᕆᕕᐅᔪᓂᒃ ᐊᒻᒪᓗ ᕼᐊᒻᓚᒃᑯᓐᓂᑦ. 
 
ᖃᓄᐃᒻᒪᑦ ᑕᐃᒪᐃᓕᐅᖅᑯᖓ, ᐃᒃᓯᕙᐅᑕᖅ? ᓄᓇᓕᐅᔪᑦ ᓂᕈᐊᖃᑦᑕᕐᒪᑕ ᒪᐃᔭᒥᓐᓂᒃ ᐊᒻᒪᓗ ᑲᑎᒪᔨᒥᓂᒃ 
ᑕᐃᒃᑯᐊ ᐊᐅᓚᑦᑎᔪᒪᓪᓗᑎᒃ ᓇᒻᒥᓂᖅ ᒐᕙᒪᒋᔭᒥᓂᒃ. ᐅᐊᑦᑎᐊᕈ ᐊᐱᕐᓱᕐᓂᐊᕐᒥᔪᖓ ᐃᒃᓯᕙᐅᑖᖅ, ᑕᐃᒃᑯᓄᖓ 
ᑮᓇᐅᔭᓄᑦ ᓴᓂᕐᕙᖅᑕᐅᓯᒪᔪᓄᑦ ᐱᓕᕆᕕᐅᔪᓄᑦ ᐊᒻᒪᓗ ᐊᔾᔨᒋᓐᖏᑦᑐᓄᑦ ᐱᓕᕆᐊᓄᑦ, ᐃᒪᓐᓇᐅᔪᑦ $50 
ᒥᓕᐊᓐ, ᐊᐅᓚᑕᐅᒻᒪᑕ ᐱᓕᕆᕕᐅᔪᒥᒃ. $40 ᒥᓕᐊᓐ ᑕᕝᕙᓐᖓᖅᑐᑦ ᑐᓂᔭᐅᕙᒃᑐᑎᒃ ᓄᓇᓕᓐᓄᑦ. 
 
ᑕᒪᒃᑯᐊ ᐃᓄᐃᑦ ᓂᕈᐊᖅᑕᐅᓂᑯᔪᑦ ᐃᓄᖃᑎᖏᓐᓂᒃ ᓄᓇᓕᐅᔪᓂᒃ ᐊᐅᓚᑦᓯᓂᐊᕐᓗᑎᒃ ᓄᓇᒥᓐᓂᒃ ᐊᒻᒪᓗ 
ᐱᔨᑦᓯᕈᑕᐅᔪᓂᒃ. ᐊᑖᓂ 3, ᒥᓂᔅᑕᐃᑦ ᐅᖃᐅᓯᖏᓐᓂ, ᒥᓂᔅᑕᐅᔪᖅ ᐅᖃᖅᑲᐅᒻᒪᑦ ᑕᒪᒃᑯᐊ ᓄᓇᓕᐅᔪᑦ 
ᓴᓐᖏᓂᖅᑖᖅᑎᒃᑲᓐᓂᕈᒪᒐᒥᒋᑦ ᐊᒻᒪᓗ ᑕᒪᓐᓇ ᓯᕗᓪᓕᐅᑎᔪᒪᓪᓗᓂᐅᒃ. ᑕᒪᒃᑯᐊ ᖃᑦᑎᓐᓇᑯᓪᓗᓂ 
ᑮᓇᐅᔭᖃᖅᑎᑕᐅᓂᐊᖅᑎᓪᓗᒋᑦ ᓄᓇᓕᐅᔪᑦ, ᓇᒻᒪᒃᑐᔭᓐᖏᒻᒪᑕ. 
 
ᕼᐊᒻᓚᒃᑯᓐᓄᑦ ᐱᔭᐅᓂᐊᖅᑐᑦ ᒥᑭᓂᕐᓴᐅᒐᔭᖅᑐᑦ ᑕᐃᒃᑯᓇᓐᖓᑦ ᐱᓕᕆᕕᒻᒧᑦ ᑐᕌᖓᔪᓂᒃ. ᐃᒪᐃᓕᓇᓱᐊᖅᑐᖓ, 
ᐃᒃᓯᕙᐅᑕ, ᑕᐃᒃᑯᐊ ᑮᓇᐅᔭᐃᑦ ᓄᓇᓕᓐᓄᖅᑕᐅᔭᕆᐊᖃᖅᑐᒐᓗᐊᑦ ᑲᒪᒋᔭᐅᒻᒪᑕ ᐱᓕᕆᕕᐅᔪᓂᒃ, ᕿᒥᕐᕈᓗᒋᑦ 
ᐅᖄᓚᐅᑎᓯᐅᑎᐅᒧᑦ, ᒪᒃᐱᕐᓗᒍ, ᑕᑯᔪᓐᓇᖅᑐᒍᑦ ᐱᓕᕆᔨᐅᔪᑦ ᐃᖅᑲᓇᐃᔭᖅᑎᖏᑦ ᐊᒻᒪᓗ ᐊᕕᒃᑐᕐᓯᒪᓂᖏᑦ 
ᐱᓯᒪᔭᖏᑦ. ᕼᐋᒻᒪᓚᒃᑯᓪᓕ ᐱᓐᖏᓗᐊᖅᑰᔨᒻᒪᑕ ᐱᒃᑲᓐᓂᕈᓐᓇᖅᑑᔮᕋᓗᐊᖅᑐᑎᒃ ᐃᕝᕕᑦ ᒥᓂᔅᑕᖃᕐᕕᖓᓐᓂᑦ. 
 
ᑭᖑᓪᓕᖅᐹᒥᑦ, ᐃᒃᓯᕙᐅᑖᖅ, ᐅᖃᐅᓯᖃᕈᒪᕗᖓ ᐱᓕᕆᐊᕐᓂᒃ ᕿᒥᕐᕈᓂᖃᖅᑎᓪᓗᑕ ᒥᓂᔅᑕᖃᕐᕕᓯ 
ᒥᑭᓪᓕᒋᐊᒃᑲᓐᓂᕈᓐᓇᕐᒪᑦ, ᑕᐃᒫᒃ ᑮᓇᐅᔭᖅᑖᕈᓯᐊᒃᑲᓐᓂᕈᓐᓇᕋᔭᕋᔅᓯ ᐊᐅᓚᑦᑎᓂᕐᒧᑦ ᓄᓇᓕᓐᓂᑦ ᐅᕝᕙᓘᓐᓃᑦ 
ᓄᓇᓖᑦ ᒐᕙᒪᒃᑯᓐᓂᑦ ᓄᓇᕗᒻᒥ. 
 
ᐊᒻᒪᓗ, ᐲᖅᓯᑦᑕᐅᓕᒐᓱᐊᕆᐊᖃᖅᐳᒍᑦ ᑕᒪᒃᑯᓂᖓ ᓄᓇᓕᓐᓂᑦ ᖃᖓᑕᓲᓕᕆᔩᑦ ᐊᒻᒪ ᓯᓚᓕᕆᔩᑦ ᐱᓕᕆᐊᓂᒃ, 
ᐱᓪᓗᒍ ᓄᓇᓕᓐᓂᑦ ᖃᖓᑕᓲᓕᕆᔩᑦ ᐊᒻᒪ ᓯᓚᓕᕆᔩᑦ ᑮᓇᐅᔭᖅᑖᕈᓯᐊᓗᐊᖅᐸᓐᖏᒻᒪᑕ. ᐱᒻᒪᕆᐅᕗᖅ 
ᓈᒻᒪᑦᑐᓂᒃ ᑮᓇᐅᔭᖅᑖᖃᑦᑕᕆᐊᖏᑕ ᐃᓚᓕᐅᑎᓗᒋᑦ ᓴᓐᖏᓕᖅᐹᓪᓕᕆᐊᕈᑕᐅᔪᓄᑦ ᓄᓇᓕᓐᓂᑦ. 
 
ᐊᑐᕋᒃᓴᓂᒃ ᑐᓂᓯᓐᖏᑯᔅᓯ ᑐᓯᓂᖃᑦᑕᑎᓪᓗᓯ ᓄᓇᓕᓐᓂᑦ ᖃᖓᑕᓲᓕᕆᔩᑦ ᐊᒻᒪ ᓯᓚᓕᕆᔨᓂᓪᓗ ᓄᓇᓕᓐᓄᑦ, 
ᑮᓇᐅᔭᖅᑖᕈᓯᐊᖅᑎᓐᖏᒃᑯᔅᓯᐅᒃ, ᐊᒃᓱᕈᕈᑎᖃᕐᓂᐊᕐᒪᑕ ᐊᐅᓚᑦᑎᓇᓱᐊᕐᓗᑎᒃ ᐱᓪᓗᒍ ᑕᐋᒻᒪᓚᒃᑯᑦ 
ᐊᑭᓖᒃᑲᓐᓂᕆᐊᖃᕐᓂᐊᕐᒪᑕ ᖁᓛᒍᒃᑲᓐᓂᖅ ᓄᓇᓕᓐᓂᑦ ᖃᖓᑕᓲᓕᕆᔩᑦ ᐊᒻᒪ ᓯᓚᓕᕆᔨᓅᖓᑉᐸᑕ ᐅᕝᕙᓘᓐᓃᑦ 
ᑭᓱᑐᐃᓐᓇᕐᓄᑦ ᐱᓕᕆᐊᓄᑦ ᓄᓇᓕᓐᓅᖅᑕᐅᔪᓄᑦ ᐊᑐᕋᒃᓴᐃᑦ ᐃᓚᓕᐅᔾᔭᐅᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᓱᑲᓐᓂᕐᓂᐊᖅᐳᖓ ᐅᐊᑦᑎᐊᕈ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓐᓂᑦ ᒐᕙᒪᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ 
ᒥᓂᔅᑕᖓ ᐊᒻᒪ ᐃᖅᑲᓇᐃᔭᖅᑎᖏᑦ, ᖁᔭᒋᒍᒪᕙᔅᓯ ᐱᓇᓱᐊᕋᒃᓯ ᑕᒪᑐᒥᖓ ᐱᒡᒐᓇᖅᑐᒻᒪᕆᒻᒥᑦ.  
 
ᐃᓱᒫᓘᑎᖃᕋᒪ ᐅᖃᐅᓯᕆᓂᐊᖅᑕᓐᓂᒃ ᐱᔾᔪᑎᒋᓪᓗᒍ ᐊᐅᓚᑕᐅᕙᓐᓂᖏᑦ ᕼᐋᒻᒪᓚᐃᑦ ᓂᕈᐊᖅᑕᐃᕙᑦᑐᑎᒃ 
ᑲᑎᒪᔩᑦ. ᓯᕗᓪᓕᖅᐹᒥ ᐅᖃᕈᒪᕗᖓ ᓄᓇᑦᓯᐊᕐᒥ ᒐᕙᒪᐅᑎᓪᓗᑕ, ᕼᐋᒻᒪᓚᒃᑯᑦ ᓴᖅᑭᑕᐅᓚᐅᕐᒪᑕ 
ᐊᐅᓪᓚᑦᑎᖃᑦᑕᕐᓂᐊᕐᓗᑎᒃ ᓇᒻᒥᓂᖅ ᐱᓕᕆᐊᒥᓐᓂᒃ ᓄᓇᑦᓯᐊᕐᒥ ᐸᕐᓇᐅᑎᒥᒍᑦ. 
 
ᓄᓇᓖᑦ ᒐᕙᒪᒃᑯᑦ ᐋᖅᑭᑦᑕᐅᒻᒪᑕ ᐊᒥᓲᓚᐅᕐᒪᑕ ᐃᖅᑲᓇᐃᔭᖅᑏᑦ ᐊᓪᓚᕝᕕᒻᒪᕆᓐᓂᑦ ᐊᒻᒪ ᑮᓇᐅᔭᐃᑦ 
ᐊᐅᓚᑦᑎᓂᕐᒧᑦ ᓄᓇᓕᓐᓂᑦ ᖃᑦᑏᓐᓇᐅᓂᖅᓴᒻᒪᕆᐳᓪᓗᑎᒃ ᐊᐅᓚᑦᑎᓂᕐᒧᑦ ᑮᓇᐅᔭᖏᓐᓂᑦ ᐊᓪᓚᕝᕕᒻᒪᕇᑦ. 
 
ᐃᓱᒪᓕᓚᐅᖅᐳᖓ ᑕᐃᒃᓱᒪᓂ, ᐊᐅᓚᑦᑎᓂᕐᒧᑦ ᑮᓇᐅᔭᐃᑦ ᓄᓇᓖᑦ ᒐᕙᒪᒃᑯᓐᓄᑦ 
ᖃᑦᑏᓐᓇᐅᓂᖅᓴᒻᒪᕆᐳᓚᐅᕐᕐᒪᑕ ᐊᒥᓲᓂᖅᓴᐅᓪᓗᑎᓪᓗ ᐃᖅᑲᓇᐃᔭᖅᑏᑦ ᐊᓪᓚᕝᕕᒻᒪᕆᒻᒥᐅᓄᑦ. ᑕᕝᕙᓗ 
ᐅᖃᖅᑐᑕ ᓄᓇᓖᑦ ᓇᒻᒥᓂᖅ ᐱᓕᕆᐊᒥᓐᓂᒃ ᐊᐅᓚᑦᑎᖁᕙᕗᑦ. 
 
ᑭᓯᐊᓂ ᐃᖅᑲᓇᐃᔭᖅᑎᑲᓐᓃᑦ ᐊᓪᓚᕝᕕᒻᒪᕆᒻᒧᑦ ᑕᐃᒪᐃᒻᒪᑕ ᓱᓕ ᐅᓪᓗᒥᐅᔪᖅ, ᑕᐃᒪᓐᖓᓂᑦ ᐱᒋᐊᓚᐅᕐᒪᑕᓂᒃ. 
ᓄᓇᕗᒻᒥ ᒐᕙᒪᒃᑯᑦ ᓴᖅᑭᑕᐅᒻᒪᑦ, ᐊᒥᓱᑦ ᓄᓇᓖᑦ ᐊᑐᓗᐊᖅᓯᒪᔪᒦᓚᐅᖅᐳᑦ ᐊᒻᒪ ᑐᐊᕕᕐᓇᖅᑐᒦᑦᑐᑎᒃ. 
 
ᑕᕝᕙᓗ ᒐᕙᒪᒃᑯᑦ ᐊᒥᓱᓂᒃ ᐃᖅᑲᓇᐃᔭᖅᑎᖃᖅᑐᑎᒃ ᐊᓪᓚᕝᕕᒻᒪᕆᖏᓐᓂᑦ. ᐅᖃᖅᓯᒪᔪᐃᓐᓇᐅᒐᑦᑕ ᑖᒃᑯᐊ 
ᓄᓇᓖᑦ ᑐᓂᔭᐅᓂᐊᕐᒪᑕ ᓴᓐᖏᓂᖅᑖᖅᑎᑕᐅᓗᑎᒃ ᐊᐅᓚᑦᑎᔪᓐᓇᓕᕐᓗᑎᒃ ᓇᒻᒥᓂᖅ. ᑕᕝᕙ ᑮᓇᐅᔭᕗᑦ 
ᑕᒪᒃᑯᓄᓐᖔᖅᑲᕆᐊᖃᖅᐸᕗᑦ. 
 
ᓂᕆᐅᓚᐅᓐᖏᒃᑲᓗᐊᕋᑦᑕ ᐊᒥᓱᒻᒪᕆᓐᓂᒃ ᐃᖅᑲᓇᐃᔭᖅᑎᓂᒃ ᒐᕙᒪᒃᑯᓐᓂᑦ. ᑕᒪᒃᑯᐊ 
ᓄᓇᓕᓐᓅᖅᑲᖁᓚᐅᕋᑦᑎᒃᑯ. ᐆᑦᑑᑎᒋᓗᒍ, ᐋᖅᑭᑕᐅᓯᒪᑎᓪᓗᒍ ᔭᓗᓇᐃᒥ ᐊᒥᓱᑲᓪᓚᐃᑦ ᐃᖅᑲᓇᐃᔭᖅᑎᑦ 
ᓄᓇᓖᑦ ᒐᕙᒪᒃᑯᓐᓄᑦ ᐊᒻᒪ ᓄᓇᖠᓕᕆᓂᕐᒧᑦ, ᐃᒪᖏᑦ ᔭᓗᓇᐃᒦᓚᐅᕐᒪᑕ, ᐃᓚᖏᑦ ᐃᖃᓗᓐᓃᑦᑐᑎᒃ ᐊᒻᒪ 
ᐃᓚᖏᑦ ᐃᖃᓗᑦᑑᑦᑎᐊᕐᒦᑦᑐᑎᒃ. 
 
ᑕᒪᒃᑯᐊ ᑕᑯᔭᐃᓐᓇᕆᓪᓗᒋᑦ ᓄᓇᓕᓄᑦ ᒐᕙᒪᐅᔪᓄᑦ ᐊᐅᓚᓂᖏᓐᓄᑦ ᑮᓇᐅᔭᐃᑦ ᑐᓂᓯᔫᔭᕐᓇᖅᑯᑦ ᕿᒻᒥᓄᑦ 
ᐊᒻᒪᓗ ᓇᒻᒥᓂᖅ ᐊᐅᓚᑦᑎᑎᓪᓗᒋᑦ ᐊᐅᓚᔾᔪᑎᔅᓴᖃᕋᑎᑦ. 
 
ᐱᔪᓐᓇᐅᑎᐅᔪᑦ, ᑮᓇᐅᔭᐃᑦ ᓈᒻᒪᓚᐅᖅᓯᒪᓐᖏᓚᑦ. ᐊᒥᓲᔪᑦ ᑮᓇᐃᔭᓂᑦ ᐊᑐᓗᐊᕐᓂᑰᖃᑦᑕᖅᑯᑦ ᐊᒻᒪᓗ ᐃᓚᖏᑦ 
ᐊᐅᓚᓂᖏᑦ ᐋᑦᑕᐅᓂᑰᕗᑦ. ᑕᒪᒃᑯᐊ ᐃᓱᒪᒋᓗᒋᑦ, ᐃᒪᐃᑦᑑᔮᖅᑯᑦ ᐊᑐᑐᐃᓐᓇᕐᖓᑕ ᕼᐊᒻᒪᓚᒃᑯᑦ ᑮᓇᐅᔭᓂᑦ 
ᐱᓕᕆᕕᖏᓐᓄᑦ ᐃᖅᑲᓇᐃᔭᖅᑎᖏᓪᓕ ᓄᓇᓕᓐᓂ ᐃᑲᔫᑎᑕᕐᓇᑎᑦ. 
 
ᓄᓇᓕᓐᓂ ᒐᕙᒪᖃᕐᑐ ᐋᖅᑭᑦᑕᐅᑎᓪᓗᒍ, ᑮᓇᐅᔭᓂᑦ ᓈᒻᒪᖏᑦᑐᓂᑦ ᐱᖃᕐᑎᓐᓇᒋᑦ ᐊᒻᒪᓗ ᐃᓱᒪᒋᓪᓗᒍ 
ᐃᖅᑲᓇᐃᔭᖅᑎᑖᓲᖑᕗᑦ ᐱᓕᕆᕕᖏᓐᓄᑦ ᐊᒻᒪᓗ ᓄᓇᓕᐅᔪᑦ ᐊᔅᓱᕉᑎᖃᕐᑐᑎᑦ ᐱᔭᕆᐊᓕᖏᓐᓂ ᐊᒻᒪᓗ 
ᐊᑐᕆᐊᓕᖏᓐᓂ. 

ᐊᔅᓱᕉᑎᖃᕆᐊᖃᒻᒪᕆᒃᑲᑦᑕ ᑮᓇᐅᔭᓂᑦ ᐱᓇᓱᐊᖅᑐᑕ ᑕᒪᒃᑯᐊ ᕼᐊᒻᒪᓚᐅᔪᑦ ᐊᐅᓚᓂᖏᓐᓄᑦ. 
ᐃᓱᒪᖃᑦᑕᖅᓯᒪᕗᖓᓕ ᑕᐃᒪᐃᑦᑐᓂᑦ, ᔭᐃᒥᓯᐅᑉ ᐅᖃᐅᓯᕆᖅᑲᐅᔭᖓᓂᑦ, $13 ᒥᓕᐊᓐ ᐊᑭᓕᐅᑎᐅᔪᓄᑦ ᐊᒻᒪᓗ 
ᐃᑲᔫᑎᐅᔪᓄᑦ, ᐅᖃᕈᓐᓇᖅᑑᔮᖅᑯᖓ ᐃᓕᓐᓂᐊᕐᑐᓕᕆᔨᒃᑯᑦ ᐲᔭᐃᓚᐅᖅᑯᑦ ᐃᓕᓐᓂᐊᕐᑐᓕᕆᔨᒻᒪᕆᒃᑯᑦ 
ᑲᑎᒪᔨᖏᓐᓂ ᑮᓇᐅᔭᖃᕐᓂᖅᓴᐅᓂᐊᕐᖓᑕ ᐱᓕᕆᕕᐅᔪᒧᑦ ᐊᒻᒪᓗᑦᑕᐅ ᐋᓐᓂᐊᖃᓐᖏᑦᑐᓕᕆᔨᒃᑯᑦ 
ᐲᔭᐃᓚᐅᕆᕗᑦ ᐋᓐᓂᐊᖃᓐᖏᑐᓕᕆᔨᒃᑯᑦ ᑲᑎᒪᔨᖏᓐᓂ ᑮᓇᐅᔭᓂᑦ ᐊᑐᓐᖏᓂᖅᓴᐅᓂᐊᕐᖓᑕ. 
 
ᑕᒪᒃᑯᐊ ᐱᓕᕆᕕᐅᔪᓄᑦ ᐃᖅᑲᓇᐃᔮᖑᔪᑦ ᐲᔭᕈᑦᑎᒍ ᐊᒻᒪᓗ ᑕᒪᒃᑯᐊ ᑮᓇᐅᔭᐃᑦ ᑐᓂᖔᕐᓗᒋᑦ ᓄᓇᓕᓐᓄᑦ 
ᐊᑐᖅᑕᐅᓂᖅᓴᐅᒐᔭᖅᑐᓄᑦ. ᑕᐃᒫᒃ ᐅᖃᕈᓐᓇᖅᑑᔮᖅᑯᖓ ᑮᓇᐅᔭᓂᑦ ᑐᔅᓯᕋᕋᐃᒐᑦᑕ ᐱᓕᕆᕕᒻᒥ 
ᐊᒻᒥᓱᒻᒪᕆᐅᕙᑉᐳᑦ ᓄᖅᑲᐅᑎᐅᔪᓂᑦ ᐊᒻᒪᓗ ᑕᒪᓐᓇ ᐃᓱᒪᒋᓗᒍ ᓯᕗᓂᑦᑎᓐᓂ ᖃᐅᔨᖄᕆᐊᖃᕋᔭᓐᖑᐊᖅᑯᒍᑦ 
ᖃᓄᖅ ᒐᕙᒪᒋᔭᕗᑦ ᐊᐅᓚᑦᑎᒻᒪᖔᑕ. 
 
ᓄᓇᖁᑎᕗᑦ ᑭᒡᒐᑐᖅᑕᕗᑦ ᓄᓇᕗᒻᒥ, 26-ᖑᔪᑦ ᓄᓇᓕᐅᔪᑦ ᐊᐅᓚᕙᑦᑕᕗᑦ ᕼᐊᒻᒪᓚᒃᑯᑎᒍᑦ, ᑲᒪᒋᐊᓕᖏᓐᓂ 
ᑐᓂᓯᕙᑉᐳᒍᑦ ᓄᓇᖏᓐᓂ. ᑕᒪᓐᓇ ᐋᖅᑭᒐᓱᑉᐸᑉᐸᕗᑦ ᒪᓕᑦᑐᒍ ᐱᔭᕆᐊᓕᖏᑦ; ᐱᐅᓂᖅᓴᓂᑦ ᐱᑎᒋᐊᖃᖅᑲᕗᑦ 
ᓈᒻᒪᑦᑐᓂᑦ ᐊᐅᓚᑦᑎᐊᕈᓐᓇᓂᐊᕐᖓᑕ ᓄᓇᓕᐅᔪᓂᑦ ᒪᓕᓪᓗᒋᑦ ᑲᒪᒋᒋᐊᓕᖏᑦ. 
 
ᑕᒪᓐᓇ ᓯᕗᓪᓕᐅᑎᑕᐅᔭᕆᐊᖃᖅᑯᑦ ᒐᕙᒪᒃᑯᓐᓄᑦ. ᐊᒥᓱᒻᒪᕆᐅᔪᑦ ᐃᖅᑲᓇᐃᔭᖅᑏᑦ ᓄᓇᓕᓐᓂ, ᑐᔅᓯᕋᕋᐃᒻᒪᑕ, 
ᑐᓂᓯᕙᑉᐳᑦ ᓇᓕᐊᑐᐃᓐᓇᕐᒧᑦ ᐱᓕᕆᕕᒻᒧᑦ ᐊᒻᒪᓗ ᐅᐃᔾᔮᖅᑎᑕᐅᔮᖅᑐᑎᑦ, ᐊᓯᖏᓐᓄᑦ ᑐᓂᔭᐅᖃᑦᑕᖅᑐᓂᑦ 
ᐅᑦᑑᑎᒋᓗᒍ ᑎᓴᒪᖓᓐᓄᑦ ᐊᒻᒪᓗ ᖃᐅᔨᑦᑕᓯᓐᓇᓕᑦᑕᖅᑯᑦ, ᐋᒡᒐ, ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᔪᓐᓇᓐᖏᓚᑦ 
ᐊᒻᒪᓗ ᑕᒪᓐᓇ ᑐᑭᖃᕐᑐᖅ ᐱᔪᓐᓇᕐᓂᐅᔪᖅ ᑮᓇᐅᔭᓂᑦ ᓱᕙᓕᑭᐊᖑᓕᖅᑐᓂ. 
 
ᑕᒪᓐᓇ ᐱᓕᕆᕕᐅᔪᖅ ᑕᐃᒫᒃ ᑕᑯᓐᓇᖅᑕᐅᕙᑉᐳᖅ ᓄᓇᓕᓐᓄᑦ. ᕿᓂᑐᐃᓐᓇᖅᑑᔮᖅᑯᑦ ᓄᖅᑲᕈᑎᐅᔪᓂᑦ 
ᐊᔅᓱᕉᑕᐅᓂᐊᕐᖓᑕ ᓄᓇᓕᓐᓄᑦ ᐊᑐᖅᑕᐅᔪᓐᓇᖏᑦᑐᓂᑦ ᑮᓇᐅᔭᓂᑦ. ᑕᐃᒫᓪᓕ ᑕᑯᓐᓇᖃᒃᑲ. 
 
ᐱᓇᓱᐊᕐᑕᖓ ᓇᒥᓕᒫᖅᑑᔮᖅᑯ ᑕᕝᕗᖓᑐᐊᖅ ᓄᓇᓕᓐᓄᑦ ᐱᔭᕆᐊᖃᕐᑑᔮᖅᑎᓪᓗᒍ. ᐊᒥᓲᔪᑦ ᓄᓇᓕᐅᔪᑦ 
ᐱᐅᓂᖅᓴᒥ ᐋᖅᑭᔅᓯᒪᔪᓂᒥᑦ, ᐊᓐᓂᑭᑦᑐᕕᓐᓂ, ᐱᓐᖑᐊᕕᓐᓂ, ᑭᓯᐊᓂᓕ ᐊᒥᓱᒻᒪᕆᐅᕗᑦ ᓄᖅᑲᕈᑎᐅᔪᑦ. 
ᐅᖃᐅᔾᔭᐅᕙᑉᐳᑦ, ᖃᐃᑦᑎᓛᖅᑯᒍᑦ ᐊᒥᓱᒻᒪᕆᐅᔪᑦ ᐊᕐᕌᒎᐃᑦ ᐊᓂᒍᖅᑲᑕ, ᒫᓐᓇᐅᔪᖅ ᑮᓇᐅᔭᐃᑦ ᐊᑐᖅᑕᐅᕙᑉᐳᑦ 
ᐊᑭᓕᐅᑎᐅᔪᓄᑦ ᐊᒻᒪᓗ ᐃᑲᔫᑎᐅᔪᓄᑦ ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ ᑕᒪᓐᓇ ᐃᓱᒫᓘᑎᒻᒪᕆᐅᕗᖅ. 
 
ᐅᐱᒍᓱᑉᐳᖓ ᐊᒃᓱᕈᓐᓂᕆᔭᐅᕙᑦᑐᒥᒃ ᐱᓕᕆᕕᐅᔪᓂ ᐃᖅᑲᓇᐃᔭᖅᑏᓄᑦ, ᑭᓯᐊᓂᓗᑦᑕᐅᖅ, 
ᐊᒃᓱᕈᓐᓇᓗᐊᖅᑎᑕᐅᕙᒻᒪ ᑕᒪᒃᑯᓄᖓ ᓄᓇᓕᐅᔪᓄᑦ ᐊᒻᒪ ᐋᖅᑭᖅᑎᕆᓗᑎᒃ ᐊᖅᕕᐊᕈᑎᐅᔪᓂᑦ ᑕᒪᑯᓄᖓ 
ᓄᓇᓕᐅᔪᓄᑦ. ᑕᒪᒃᑯᐊ ᐃᖅᑲᓇᐃᔭᖅᑎᐅᔪᑦ ᐊᒃᓱᕈᑦᑎᑦᑎᖃᑦᑕᕐᒪᑕ ᕼᒻᓚᒃᑯᓂᑦ ᐊᑐᐃᓐᓇᖃᑦᑎᑕᐅᓂᖏᒍ 
ᐱᓕᕆᔾᔪᑎᑎᒍᑦ ᐱᑕᖃᕆᐊᖃᑦᑐᓄᑦ. 
 
ᐊᒻᒪᓗ ᑕᒪᓐᓇ ᖁᕕᐊᓇᖏᒻᒪᑦ ᐱᑦᔪᑎᒋᓪᓗᒍ ᐊᖅᑭᒋᐊᖅᕕᖃᑦᑎᐊᕐᒪᑦ, ᐃᒃᓯᕙᐅᑕᖅ, ᑕᐃᒪᓐᓇᓕ ᑕᑯᒐᒃᑯ 
ᐋᖅᑭᒋᐊᖅᕕᖃᑦᑎᐊᖅᑐᖅ ᐊᒻᒪᓗ ᑕᐃᒪᓐᓇ ᑕᑯᔪᒪᓪᓗᒍ ᐋᖅᑭᒃᓱᕈᑎᐅᔪᓂᒃ ᐊᑲᐅᖏᓕᐅᕈᑎᓄᑦ ᐱᔪᒪᖃᑦᑕᕋᑦᑕ 
ᐊᒻᒪᓗ ᑕᒪᐅᓈᕇᖅᓯᒪᓪᓗᖓ ᓯᕗᓂᐊᒍᑦ ᑕᐃᒪᓐᓇ ᓂᓪᓕᐊᔾᔪᑎᒋᕙᕋ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᔪᖁᑎᓐ ᐅᓇᐅᓕᕐᒥᒧᖅ ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓐᖓᓱᓪᓕᑦ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ. 
ᐅᖃᐅᓯᕆᓂᐊᖅᑕᕋ ᓇᐃᓈᕐᓂᐊᖅᐸᕋ. ᐱᑦᔪᑎᓕᒃ ᕼᒻᓚᒃᑯᑦ ᓄᓇᓕᖁᑎᑦᑎᓐᓂ ᐱᐅᓂᖅᐹᒃᑯᑦ ᐊᐅᓚᑦᑎᒐᓱᐊᕐᒪᑕ 
ᕼᐊᒻᓚᑦᒥᓂᑦ. 

ᑭᓯᐊᓂᓗ ᐊᒥᓵᓂᖅᓴᓂᒃ ᐆᑦᑐᖅᑕᐅᒍᓐᓇᖅᑐᓂᒃ ᐱᓕᕆᔭᕆᐊᖃᒻᒥᔪᑦ, ᐱᓕᕆᐊᖑᒍᓐᓇᖅᑐᑦ 
ᑮᓇᐅᔭᖃᑦᑎᑕᐅᓂᖅᓴᐅᑉᐸᑕ ᓄᓇᓕᓐᓄ ᐃᓯᖅᑐᓂᒃ. ᕿᓚᒃᓱᖅᓯᒪᔪᑎᑐ ᐱᖃᑦᑕᕐᒪᑕ 
ᐱᓕᕆᔪᓐᓇᓂᖅᓴᐅᒐᓗᐊᖅᑐᑎᒃ, ᑭᓯᐊᓂᓗ ᑮᓇᐅᔭᑎᒍᑦ ᓄᖅᑲᖓᑎᑕᐅᓪᓗᑎᒃ, ᐱᓕᕆᔪᓐᓇᖃᑦᑕᖏᒻᒪᑕ. 
 
ᖁᔭᓕᒐᓗᐊᖅᑐᖓ ᐱᓕᕆᐊᖑᖃᑦᑕᖅᑐᓄᑦ, ᐃᓱᒪᓪᓗᖓᓗ ᐱᐅᓂᖅᓴᒥᒃ ᕿᒥᕐᕈᓂᖅᑕᖃᕆᐊᓕᒃ ᖃᓄᖅ 
ᑮᓇᐅᔭᖃᑦᑎᑦᑎᓂᖅ ᐋᖅᑭᒃᑕᐅᓯᒪᒻᒪᖔᖅ ᕼᒻᓚᑦᖑᔪᓄᑦ ᐊᒻᒪᓗ ᖃᓄᖅ ᐊᒻᒪᓗ ᓱᒻᒪᑦ ᐊᑐᓗᐊᕈᑎᓕᕋᑦᑕᕐᒪᖔᑕ. 
 
ᐅᖃᕇᕋᒃᑭᑦ, ᑭᓇᑐᐃᓐᓇᕐᒥᒃ ᑲᑕᑦᑎᑦᑎᓇᓱᐊᖏᑦᑐᖓ ᓂᓪᓕᐊᓂᒃᑯᑦ ᑕᐃᒪᓐᓇ, ᑭᓯᐊᓂ ᑕᒪᒃᑯᐊ ᓄᓇᓕᐅᔪᑦ 
ᐊᑐᓗᐊᕈᑎᓕᖃᑦᑕᕐᒪᑕ ᑮᓇᐅᔭᖏᒍᑦ ᐊᒃᓱᕈᑦᑎᐊᕋᓱᒃᑲᓗᐊᖅᑐᑎᒃ. ᐃᒫᖓᐃ, ᐃᓚᖏᓐᓂ, 
ᐱᑦᔪᑎᖃᑐᐃᓐᓇᕆᐊᓕᒃ ᐃᓕᓐᓂᐊᖅᓯᒪᖏᓐᓂᖏᓐᓄᑦ ᑮᓇᐅᔭᓕᕆᓂᒃᒧᑦ ᐊᐅᓚᑦᑎᓂᕐᒥᒃ ᐅᕝᕙᓗ 
ᐊᐅᓚᑦᑎᓂᖃᑦᑎᓪᓗᒋᑦ ᕼᒻᓚᑦᖑᔪᓂᑦ, ᐊᒃᓱᕈᓐᓇᕐᒪᑕ ᕼᒻᓚᑦᖑᔪᓄᑦ. 
 
ᑕᒪᐅᓈᖅᓯᒪᒐᒪ ᐃᓚᖏᒍᑦ ᐅᕙᖓ ᐊᒻᒪᓗ ᓇᓗᖏᓚᖓ ᓄᓇᓕᖁᑎᒐ ᑖᓐᓇᐅᖏᒻᒪᑦ ᐊᒃᓱᕈᓐᓇᑐᖅᓯᐅᖅᑐᖅ 
ᐊᒻᒪᓗ ᑕᑯᒋᐊᖃᕋᑦᑎᒍ ᖃᓄᖅ ᑕᒪᒃᑯᐊ ᕼᒻᓚᑦᖑᔪᑦ ᐊᐅᓚᑕᐅᓂᖃᑦᑎᐊᕈᓐᓇᕐᒪᖔᑕ ᓈᒻᒪᑦᑐᒃᑯ 
ᐱᓕᕆᔾᔪᑎᖃᓪᓗᑎᒃ ᖃᐅᔨᒪᓇᕐᒪᑦ ᐊᑐᓗᐊᖅᑕᐃᓕᒪᐃᓐᓇᐅᔭᖅᑐᑦ ᑮᓇᐅᔭᖁᑎᒥᓂᑦ, ᓈᒻᒪᓕᓚᐅᖅᓯᒪᖏᒻᒪᑕ, 
ᑮᓇᐅᔭᖁᑎᖏᒍᑦ ᐊᑐᓗᐊᕐᓕᖅᑐᒥᓂᐅᕙᒻᒪᑕ. 
 
ᒪᐃᔭᐅᔪᑦ ᓄᓇᓕᓐᓄ ᐊᒃᓱᕈᑦᑎᐊᖃᑦᑕᖅᑐᑦ ᐊᑐᓗᐊᖅᑕᐃᓕᒪᓪᓗᑎᓪᓗ. ᕿᒥᕐᕈᔪᖃᕆᐊᖃᑦᑐ ᖃᓄᖅ ᑖᓐᓇ 
ᐱᓕᕆᕕᐅᔪᖅ ᑮᓇᐅᔭᖃᑦᑎᑦᑎᒍᓐᓇᕐᒪᖔᖅ ᕼᒻᓚᒃᑯᓐᓂᑦ ᐊᒻᒪᓗ ᖃᓄᖅ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒥᒃ 
ᓯᕗᓪᓕᐅᔾᔭᐅᒍᓐᓇᕐᒪᖔᖅ ᑕᒪᒃᑯᓄᖓ ᕼᒻᓚᑦᖑᔪᓄᑦ. 
 
ᖃᐅᔨᒪᔪᖓ ᑮᓇᐅᔭᖃᑦᑎᑦᑎᓂᖅ ᑐᓂᔭᐅᖏᓐᓇᔾᔮᖏᒻᒪᑦ ᐅᕙᑦᑎᓐᓄᑦ, ᑭᓯᐊᓂ ᖃᓄᖅᑑᕆᐊᖃᑦᑐᒍᑦ 
ᐃᑲᔪᖅᑐᕋᓱᓐᓂᐊᕐᓗᒋᑦ ᑕᒪᒃᑯᐊ ᕼᒻᓚᑦᖑᔪᑦ ᐊᐅᓚᑦᑎᑦᑎᐊᖁᓪᓗᒋ ᐱᓕᕆᐊᒥᓂᑦ. ᑕᒪᔾᔭ ᐅᖃᐅᓯᕆᔭᒃᑲ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕᒃᑲᓐᓂᐅᕙ? ᑭᓇᓗ, ᐅᖃᐅᓯᒃᓴᑦ? ᕼᐊᕕᐅᔭ. 
 
Hᐊᕕᐅᔭ: ᓇᐃᑦᑐᒥᒃ ᐅᖃᐅᓯᒃᓴᖃᑦᑐᖓ. ᑐᓵᒐᒪ ᐱᐅᔪᓂᑦ ᒥᓂᔅᑕᒥᑦ ᐃᒃᐸᓴᓪᓗ ᐅᓪᓗᒥᓗ, ᐱᔾᔪᑎᓕᒃ 
ᓄᓇᓕᖕᓂ ᐱᓐᖑᐊᕐᕕᓐᓂᒃ, ᓄᓇᕗᑦ ᓄᓇᓕᖏᓐᓂ. ᓇᒧᑐᐃᓐᓇᖅ ᐱᓐᖑᐊᕆᐊᖅᑐᖅᑐᕕᓂᐅᑎᓪᓗᒋᑦ, 
ᖁᕕᐊᓱᒃᑐᐳᖓ ᒪᒃᑯᒃᑐᐃᑦ ᓇᒥᑐᐃᓐᓇᖅ ᐱᓐᖑᐊᕆᐊᖅᑐᖅᑎᑕᐅᔪᓐᓇᖃᑦᑕᕐᒪᑕ ᐊᒻᒪᓗ ᑕᒪᓐᓇ 
ᑕᐃᒪᐃᑉᐸᓪᓕᐊᑐᐃᓐᓇᕐᓂᖓᓄᑦ ᑕᑯᔪᓐᓇᕋᒃᑯ ᖁᕕᐊᒋᕙᕋ. 
 
ᐱᓐᖑᐊᕐᕕᐅᑉ ᒥᒃᓵᓄᑦ, ᑕᒪᑐᒥᖓ ᐅᖃᐅᓯᖄᕐᔪᒍᒪᔪᖓ. ᐸᖕᓂᕐᑑᕐᒦᑎᓪᓗᑕ, ᔪᓚᐃᓐ 9-ᒥᒃ ᐅᖃᐅᓯᖃᓚᐅᕋᒪ, 
ᖁᓕᐅᓪᓗᐊᖅᑰᓕᕐᑐᑦ, ᓄᓇᕘᑖᕐᓂᕐᒧᑦ ᐊᖏᖃᑎᒌᒍᑎᑖᖅᓯᒪᔪᒍᑦ. 
 
ᓄᓇᕘᑖᕐᓂᕐᒧᑦ ᐊᖏᖃᑎᒌᒍᑎᒥᒃ ᐊᑎᓕᐅᓚᐅᖅᓯᒪᔪᒍᑦ ᖁᓕᑦ ᐊᕐᕌᒍᐃᑦ ᐊᓂᒍᖅᓯᒪᓕᖅᑐᓂᑦ. 
ᑕᑯᒃᑲᓐᓂᕈᒪᒐᓗᐊᖅᑐᖓ ᐱᓐᖑᐊᕐᓂᐅᔪᓂᒃ, ᐃᓄᐃᑦ ᐱᓐᖑᐊᕈᓯᒋᕙᓚᐅᖅᑕᖏᓐᓂᒃ, ᐅᓪᓗᒥᐅᓕᕐᑐᖅ ᒪᒃᑯᒃᑐᓄᑦ 
ᐃᓕᓐᓂᐊᖅᑕᐅᔭᕆᐊᖃᕋᓗᐊᕐᒪᑦ. 

ᑲᑎᒪᓂᕆᔭᑦᑎᓐᓂ ᓄᖅᑲᓚᐅᖏᓐᓂᑦᑎᓐᓂ, ᑕᒪᒃᑯᐊ ᐃᓄᐃᑦ ᑎᑭᑉᐸᒃᑐᑦ, ᐊᓛᔅᑲᒥᐅᑦ, ᐊᑯᑭᑦᑐᕐᒥᐅᑦ 
ᓄᓇᑦᓯᐊᕐᒥᐅᓪᓗ, ᐊᒻᒪᓗᑦᑕᐅᖅ, ᓄᓇᕕᒻᒥᐅᑦ, ᐅᐸᒍᑎᖃᑕᐅᓛᕐᒪᑕ. ᑕᒪᒃᑯᐊ ᐃᓄᐃᑦ ᐱᓐᖑᐊᕐᓂᐅᔪᓂᒃ 
ᐅᐸᓗᖓᐃᔭᖅᐸᒃᑐᑦ ᑲᑎᓐᓂᕆᓂᐊᖅᑕᖓᓂ ᔪᓚᐃᓐ 9-ᖑᓕᖅᐸᑦ ᐱᓐᖑᐊᕐᓂᐅᔪᑦ ᑲᔪᓯᔪᓐᓇᕐᓂᐊᕐᒪᑕ. 
 
ᑕᒪᒃᑯᓄᖓ ᐱᓐᖑᐊᕐᓂᐅᓂᐊᖅᑐᓄᑦ ᔪᓚᐃᓐ 9-ᒥ ᑮᓇᐅᔭᓂᒃ ᕿᓂᕋᓱᐊᕐᒪᑕ. ᐱᓐᖑᐊᕐᓂᐅᔪᑦ 
ᐸᕐᓇᒍᑕᐅᓯᒪᕙᒌᖅᑎᓪᓗᒋᑦ, ᑭᓯᐊᓂ ᐊᑯᑭᑦᑐᕐᒥᐅᑦ, ᐊᓛᔅᑲᒥᐅᑦ, ᓄᓇᑦᓯᐊᕐᒥᐅᓪᓗ ᐊᐅᔭᐅᓕᖅᐸᑦ 
ᖁᕐᓗᒃᑐᒧᐊᕐᓂᐊᕐᒪᑕ ᐊᒻᒪᓗ ᐱᓐᖑᐊᖅᑐᓄᐊᕈᓯᒪᔪᑦ ᖁᕐᓗᒃᑐᒧᑦ ᔪᓚᐃᓐ 9-ᖑᓕᖅᐸᑦ. 
 
ᒪᒃᑯᒃᑐᐃᑦ ᖃᓄᐃᓕᐅᕐᓂᕆᖃᑦᑕᖅᑕᖏᓐᓂᒃ ᖁᕕᐊᒋᔭᖃᕈᓐᓇᕐᓂᐊᕐᒪᑕ. ᒪᒃᑯᒃᑐᐃᑦ ᓯᕗᓂᒃᓴᒥᒃ ᕿᓂᖅᑎᓪᓗᒋᑦ, 
ᐃᓅᓯᖏᓐᓂᒃ ᖁᕕᐊᒋᔭᖃᕐᓂᕐᓴᐅᖅᑯᐃᔨᖃᑦᑕᕐᒪᑕ ᐊᒻᒪᓗ ᐃᓗᐊᖏᔾᔪᑎᖃᓗᐊᖏᓐᓂᕐᓴᐅᓕᖃᑦᑕᖅᑐᑦ. ᑕᒪᓐᓇ 
ᑮᓇᐅᔭᖃᖅᑎᑕᐅᓂᖅ ᑕᑯᔪᒪᔭᕋᓗᐊᕋ ᑖᒃᑯᓇᓐᖓᑦ ᐱᓐᖑᐊᕈᑕᐅᓛᖅᑐᓄᑦ ᔪᓚᐃᓐ 9-ᒥ ᐱᓐᖑᐊᕈᓐᓇᕐᓂᐊᕐᒪᑕ. 
 
ᑕᓪᓕᒪᑦ ᐊᕐᕌᒍᐃᑦ ᐃᓗᐊᓂ, ᐃᒻᒪᖄ ᖁᓕᑦ ᐊᕐᕌᒎᓂᐊᖅᑐᓂᑦ ᑕᓪᓕᒪᑦ ᖁᓕᓪᓘᓐᓃᑦ ᐊᕐᕌᑕᒫᑦ 
ᐱᓐᖑᐊᖃᑦᑕᕐᓂᐊᖅᑐᒃᓴᐅᒻᒪᑕ ᑭᓯᐊᓂ ᓄᓇᓖᑦ ᐊᔾᔨᒌᖏᑦᑐᓂᑦ ᐱᓐᖑᐊᖃᑦᑕᕐᓂᐊᕐᒪᑕ. ᐊᐅᔭᐅᓕᖅᐸᑦ 
ᐱᓐᖑᐊᖅᑐᖃᕐᓂᐊᕐᒪᑦ ᐊᐅᔭᒥ. 
 
ᑕᒪᓐᓇ ᑮᓇᐅᔭᖃᖅᑎᑕᐅᖏᓐᓇᖁᔭᕋᓗᐊᕋ ᑕᓪᓕᒪᑦ ᖁᓕᓪᓘᓐᓃᑦ ᑮᓇᐅᔭᓂᒃ ᐊᑐᐃᓐᓇᖃᖁᔨᒐᓗᐊᖅᑐᖓ 
ᓇᒧᑐᐃᓐᓇᖅ ᐅᑭᐅᖅᑕᖅᑐᒥ ᐱᓐᖑᐊᕐᓂᐊᖅᑎᓪᓗᒋᑦ. ᐊᒻᒪᓗᑦᑕᐅᖅ, ᑲᑎᒪᔾᔪᑎᒃᓴᖅ ᓴᖅᑭᑦᑐᒪᖅᑲᐅᒻᒥᔭᕋ, 
ᐱᔾᔪᑎᓕᒃ ᕿᓂᕐᓴᖃᑦᑕᕐᓂᐅᔪᒥᒃ. 
 
ᑕᒪᒃᑯᐊ ᕿᓂᖅᓴᖅᑎᐅᕙᒃᑐᑦ ᓄᓇᓕᐅᔪᓄᑦ ᐊᒃᓱᕈᕈᑎᖃᖃᑦᑕᕐᒪ. ᑭᓇᑐᐃᓐᓇᖅ ᐊᓯᐅᔪᕕᓂᐅᑎᓪᓗᒍ 
ᓄᓇᓕᐅᔪᓂ, ᕿᓂᕐᓴᕆᐊᖃᓕᖃᑦᑕᕐᒪᑕ ᑮᓇᐅᔭᖃᖅᑎᑕᐅᓐᖏᓗᐊᖃᑦᑕᕐᒪᑕ ᐊᐅᓚᔪᓐᓇᐅᑎᒋᒐᔭᖅᑕᖏᓐᓂᒃ 
ᕿᓂᖅᓴᕆᐊᖃᖅᑎᓪᓗᒋᑦ. 
 
ᐱᔾᔪᑎᒋᓪᓗᒍ ᑮᓇᐅᔭᑭᒃᓴᕐᓂᐅᔪᖅ, ᐅᐱᓐᓇᕋᓂ ᑕᒪᒃᑯᐊ ᖁᒥᐅᑕᐅᓯᒪᔭᕆᐊᖃᕐᒪᑕ ᐃᓄᓐᓄᑦ 
ᑮᓇᐅᔭᖃᕆᐊᖃᖅᑐᓄᑦ ᐊᐅᓚᑦᑎᓂᐊᖅᐸᑕ ᕿᓂᕐᓂᕐᒥᒃ. ᓇᒻᒥᓂᖅ ᑮᓇᐅᔭᒥᓂᒃ ᓴᖅᑭᔭᕆᐊᖃᕐᒪᑕ, ᐊᒻᒪ 
ᐃᒪᐃᑦᑕᕆᐊᖃᓚᐅᕐᒪᑕ ᓇᒻᒥᓂᖅ ᕿᓂᕋᓱᐊᕐᓗᑎᒃ ᑮᓇᐅᔭᒥᓂᒃ ᕿᒥᕈᑎᒃᓴᐅᔪᓂᒃ. 
 
ᑕᒪᒃᑯᐊᓕ ᑮᓇᐅᔭᖃᖅᑎᑕᐅᓂᕆᕙᒃᑕᖏᑦ ᐱᐅᓯᓂᕐᓴᐅᖁᔭᕋᓗᐊᒃᑲ ᕿᓂᕐᓂᕐᒧᑦ, ᐅᐱᓐᓇᕋᓂ ᒑᓯᐅᔪᑦ 
ᐊᑭᑐᔪᒻᒪᕆᐊᓗᐃᑦ, ᐊᒻᒪᓗ ᓂᕿᒃᓴᐅᔪᑦ ᕿᓂᕐᓂᐊᑎᓪᓗᒋ. ᖃᐅᔨᒪᒐᕕᑦᒃ, ᑕᒪᒃᑯᐊ ᕿᓂᖅᑎᐅᔪᑦ 
ᐊᑭᓕᕐᓱᑕᐅᓐᖏᒻᒪᑕ ᓇᒻᒥᓂᖅ ᑮᓇᐅᔭᒥᓂ ᐊᑐᖅᐸᒃᑐᑦ ᕿᓂᕐᓂᐊᕐᓗᑎᒃ. 
 
ᑮᓇᐅᔭᖃᖅᑎᑕᐅᓂᕆᕙᒃᑕᖏᑦ ᐱᐅᓯᓂᕐᓴᐅᖁᔭᕋᓗᐊᒃᑲ ᓄᓇᕗᑦ ᒐᕙᒪᒃᑯᖏᓐᓂᑦ ᑮᓇᐅᔭᖃᑦᑎᐊᓂᐊᕐᒪᑕ 
ᕿᓂᕐᓂᕐᒧᑦ. ᑕᐃᒪᓕ ᐋᖅᑭᒃᓯᔭᕆᐊᖃᖅᑐᒍᑦ ᑮᓇᐅᔭᖅᑕᖃᐃᓐᓇᓕᖁᓗᒍ ᐊᑐᐃᓐᓇᐅᔪᓐᓇᖅᑐᓂᒃ ᕿᓂᖅᑎᓄᑦ 
ᓄᓇᓕᐅᔪᓂ. 
 
ᐅᓪᓗᒥᐅᔪᖅ, ᖃᓄᐃᓗᐊᓐᖏᑦᑐᖅ, ᑭᓯᐊᓂᓕ ᑕᒪᒃᑯᐊ ᕿᓂᖅᑎᐅᔪᑦ ᓇᒻᒥᓂᖅ ᑮᓇᐅᔭᒥᓂ ᓴᖅᑭᓇᓱᐊᖅᐸᒻᒪᑕ 
ᐊᒻᒪ ᐃᒥᓐᓂᒃ ᐊᐅᓚᑦᑕᕆᐊᖃᖅᐸᒃᑐᑎᒃ. ᐱᐅᓂᒃᓴᐅᔪᒥᒃ ᑕᑯᔪᒪᒐᓗᐊᖅᑐᖓ ᓄᓇᓕᓐᓂ ᒐᕙᒪᓕᕆᔨᒃᑯᓐᓂᑦ 
ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᓐᓂᑦ ᐃᑲᔪᖅᑕᐅᖃᑦᑕᕐᓂᐊᕐᒪᑕ ᕿᓂᖅᑎᐅᔪᑦ. ᖁᔭᓐᓇᒦᒃ. 

ᑭᖑᓪᓕᖅᐹ ᓴᖅᑭᕈᒪᖅᑲᐅᔭᕋ ᐱᔾᔪᑎᖃᖅᑐᑦ ᕼᐊᒻᓚᐅᔪᓂᒃ, ᖁᕐᓗᖅᑐᒥ, ᑕᐃᒃᑯᐊ ᐊᑭᓕᒃᓴᓂᒃᐸᓕᕐᒪᑕ ᐅᑭᐅᒥᒃ 
ᒪᕐᕈᓂᓪᓗᓐᓂᑦ. ᑕᐃᒃᑯᐊ ᐊᒃᓱᕈᖃᑦᑕᓚᐅᕐᒪᑕ ᐊᐅᓚᑦᓯᓂᕐᒧᑦ ᕼᐊᒻᓚᒃᑯᑦ ᐊᑭᓕᒃᓴᖃᖅᑎᓪᒋᑦ. ᖃᐅᔨᒪᔪᐊ 
ᑮᓇᐅᔭᖁᑎᖏᑦ ᖃᑦᓯᓐᓇᕈᕆᐊᕐᓯᒪᔪᑦ ᐊᑭᓕᒃᓴᖃᖅᐸᑕ. ᑭᓯᐊᓂᓕ, ᐅᓪᓗᒥᐅᔪᖅ ᓇᒻᒪᓐᖏᒻᒪᑕ. 
 
ᐅᓪᓗᒥᐅᔪᖅ ᒥᑭᓗᐊᖅᐸᓕᕐᒪᑕ ᐊᐅᓚᑦᑎᓂᕐᒧᑦ ᕼᐊᒻᓚᒃᑯᓐᓂᑦ, ᖃᐅᔨᒪᔪᖓ ᐊᒃᓱᐊᓗᒃ ᐱᔭᕆᐊᑐᔪᖅ 
ᑮᓇᐅᔭᖅᑖᕋᓱᐊᕐᓂᕐᒧᑦ ᕼᐊᒻᓚᒃᑯᓐᓄᑦ, ᑐᓴᕐᓯᒪᔪᒃᓴᐅᒐᑦᓯ ᐅᕙᓐᖓ ᒪᓕᒐᓕᐅᖅᑎᓂᑦ. ᑕᐃᒃᑯᐊ 
ᑮᓇᐅᔭᖃᖅᑎᑕᐅᑲᓐᓂᕆᐊᖃᖅᑐᑦ ᐊᐅᓚᑦᓯᓂᐊᖅᐸᑕ. ᑕᐃᒃᑯᐊ ᑮᓇᐅᑭᕐᓱᓂᕐᒧᑦ ᐊᒃᓱᕈᖅᐸᒻᒪᑕ ᐊᐅᓚᑦᓯᓂᕐᒧᑦ 
ᕼᐊᒻᓚᒃᑯᑦ. ᐱᓐᖑᐊᕐᕕᐅᔪᖅ ᐱᔭᕇᖅᑕᐅᕋᑖᓚᐅᕐᒪᑦ ᐊᕐᕋᓂ. ᐊᓐᓂᑭᑦᑐᕐᕕᐅᔪᖅ ᖁᕐᓗᖅᑐᒥ ᐊᕐᕋᓂ 
ᐱᔭᕇᖅᑕᐅᓚᐅᕐᒪᑦ ᐊᒃᓱᐊᓗᓪᓗ ᖁᕕᐊ’ᒋᓪᓗᑎᒍᑦ ᐱᔭᕇᖅᑕᐅᓚᐅᕐᒪᑦ. ᑭᓯᐊᓂᓕ ᐊᑭᓕᒃᓴᓂᒍᑕᐅᑐᐃᓐᓇᓚᐅᕐᒪᑦ 
ᕼᐊᒻᓚᒃᑯᖏᓐᓄᑦ ᖁᕐᓗᖅᑐ ᐱᔾᔪᑎᒋᓪᓗᒍ ᑕᐃᓐᓇ ᓯᕗᓪᓕᐅᓚᐅᖅᑐᖅ ᐃᑭᓚᐅᕐᓂᖓᓄᑦ ᐊᒻᒪᓗ ᐅᓪᓗᒥᐅᔪᖅ 
ᐊᑭᓕᒃᓴᖃᓕᖅᑐᑎᒃ. 
 
ᑕᐃᓐᓇ ᐊᑐᖅᑕᐅᖃᑦᑕᕐᒪᑦ ᓄᓇᓕᐅᔪᓂᒃ ᐊᒻᒪᓗ ᓱᐃᓚᖁᑎᖃᕐᕕᐅᕙᒃᑐᓂ ᐅᕕᒃᑲᐅᔪᓄᑦ ᓄᓇᓕᐅᔪᓂ. 
ᐅᕕᒃᑲᓄᑐᓐᖏᑦᑐᖅ, ᑭᓯᐊᓂᓕᑕᐅᖅ ᐃᓐᓇᒻᒪᕆᐅᔪᓄᑦ ᐊᒻᒪᓗ ᐃᓄᓐᓄᑦ ᖃᐅᑕᒪᑦ ᐊᑐᖅᑕᐅᕙᒃᑐᖅ. 
 
ᓇᒻᒪᒃᓯᑉᐸᑦ ᐊᐱᕆᔪᒪᓂᐊᖅᑐᖓ. ᕼᐊᒻᓚᒃᑯᑦ ᖁᕐᓗᖅᑐᒥ ᐊᑭᓕᒃᓴᖃᕐᒪᑕ ᑕᐃᒃᑯᐊ ᐱᔭᕇᕆᐊᖃᓚᐅᕐᒪᑕ 
ᐊᓐᓂᑭᑦᑐᕐᕕᒻᒥ. ᖃᓄᖅ ᑮᓇᐅᔭᖅᑕᕋᓱᐊᒃᑲᓐᓂᕈᓐᓇᖅᐱᑕ ᕼᐊᒻᓚᒃᑯᓐᓄᑦ ᖁᕐᓗᖅᑐᒥ ᐊᑭᓕᒃᓴᓂᒍᑎᖃᕐᓯᒪᒻᒪᑦ 
ᑕᒪᓐᓇ ᐱᔾᔪᑎᒋᓪᓗᒍ? 
 
ᐊᐱᕐᓱᑲᓐᓂᕐᓂᐊᖅᑐᖓ ᖃᓄᖅ ᑕᐃᒃᑯᐊ ᐊᑭᓕᒃᓴᐅᔪᑦ ᖃᑦᑎᓐᓇᕈᕆᐊᖅᑕᐅᔪᓐᓇᕐᒪᖔᑕ. ᐅᐊᑦᑎᐊᕈ 
ᐊᐱᕐᓱᑲᓐᓂᓂᐊᖅᑐᖓ. ᒫᓐᓇᐅᔪᖅ ᓄᖅᑲᑲᓚᐅᖅᑐᖓ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᕐᓂᒃ ᑎᑎᕋᖅᓯᒪᔪᖃᕈᓐᓃᕋᒪ ᐅᖃᕈᒪᓯᒪᔪᓂᒃ ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓇᐃᓈᕋᓱᐊᕐᓂᐊᖅᐸᒃᑲ ᐅᖃᐅᓯᔅᓴᒃᑲ. ᐅᖃᐅᓯᒃᓴᖃᓗᐊᓐᖏᓐᓇᒪ 
ᐃᖅᑲᓇᐃᔭᖅᑎᖏᓐᓄᑦ ᒥᓂᔅᑕᐅᑉ ᐊᓯᐊᒍᑦ ᐃᓱᒪᔅᓴᖅᓯᐅᖅᑐᖓ ᐊᕐᕌᓂ ᖁᔭᒋᔪᒪᓪᓗᒍ ᒥᓂᔅᑕ ᐊᕐᕌᓂᒧᑦ, 
ᐅᖃᖅᑲᐅᒻᒪᑦ ᒪᑐᐃᖅᓯᓂᕐᒧᑦ ᐅᖃᐅᓯᒃᓴᖏᓐᓂᑦ, ᐊᒃᓱᕈᕈᑎᒃᓴᖃᖅᐸᒻᒪᑕ ᐱᓕᕆᐊᕆᒋᐊᓕᒥᓐᓂᑦ ᐸᕐᓇᐅᑎᒥᓐᓂᒃ 
ᐱᓕᕆᖃᑎᖃᕐᓗᑎᒃ ᓄᓇᓖᑦ ᒐᕙᒪᒃᑯᓐᓂᑦ. ᐃᓱᒪᕗᖓ ᒥᓂᔅᑕᖃᕐᕕᒃ ᐊᒻᒪ ᒥᓂᔅᑕ 
ᐱᓕᕆᐊᖃᑦᑎᐊᖅᑐᒻᒪᕆᐅᓚᐅᕐᒪᑕ ᐱᓇᓱᐊᖅᑕᒥᓐᓂᒃ ᓄᓇᓕᐸᐅᔭᒃᑯᓐᓄᑦ ᐃᖃᓗᓐᓂᑦ ᐋᖅᑮᒋᐊᖅᑐᑎᒃ 
ᐊᑲᐅᓐᖏᓕᐅᕈᑕᐅᕙᑦᑐᓂᒃ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ. 
 
ᓄᑖᖅ ᓄᓇᓕᐸᐅᔭᓐᓄᑦ, ᓄᓇᓕᓐᓄᑦ ᐊᒻᒪ ᓄᓇᓕᕋᓛᖑᓂᖅᓴᓄᑦ ᒪᓕᒐᖅ, ᐃᓚᖏᒍᑦ ᐱᐅᓪᓗᓂ, 
ᐊᓯᔨᖅᑕᐅᓯᒪᔪᑦ ᓇᓗᓇᐃᖅᓯᕗᑦ ᐱᔪᓐᓇᕐᓂᖃᕈᒪᒍᔅᓯ ᓄᓇᓕᐸᐅᔭᒃᑯᑦ ᐊᒻᒪ ᕼᐋᒻᒪᓚᒃᑯᑦ ᑕᐃᒪᐃᑦᑎᑕᐅᒻᒪᑕ. 
ᑕᒪᓐᓇ ᓴᖅᑮᑦᑐᐊᖅᑐᒋᕙᕋ ᐱᓕᕆᐊᖃᑦᑎᐊᕐᓂᕐᒥᒃ ᐱᔭᖏᖅᓴᐃᓇᓱᐊᖅᑐᑎᒃ ᓴᓐᖏᓕᖅᐹᓪᓕᖅᑎᑦᑎᓂᕐᒥᑦ 
ᓄᓇᓕᒻᒥᐅᑎᒍᑦ. ᑕᒪᓐᓇ ᐱᒻᒪᕆᐅᒻᒪᑦ ᐊᑐᐊᖅᑕᐅᒋᐊᓕᒃ ᒐᕙᒪᒃᑯᓐᓄᑦ ᐊᒻᒪ ᑕᒪᓐᓇ ᐊᓯᖏᓐᓄᑦ 
ᒥᓂᔅᑕᖃᕐᕕᓐᓄᑦ ᑕᑯᓐᓇᖅᑕᐅᒋᐊᖃᖅᐳᖅ, ᓴᓐᖏᓕᖅᐹᓪᓕᖅᑎᑦᑎᓃᑦ ᑲᔪᓯᑎᑕᐅᔪᓐᓇᕐᒪᑕ ᓄᓇᓖᑦ ᒐᕙᒪᒃᑯᓐᓄᑦ. 
ᑕᒪᓐᓇ ᐃᖅᑲᓇᐃᔮᒃᓴᓂᑦ ᓴᖅᑮᑐᐃᓐᓇᖏᒻᒪᑦ ᓄᓇᓕᓐᓄᑦ ᒐᕙᒪᒃᑯᑦ ᐃᖅᑲᓇᐃᔮᖏᓐᓂᑦ ᓄᑦᑎᕐᕕᐅᓯᒪᔪᓄᑦ 
ᑭᓯᐊᓂ ᓄᓇᓕᓕᒫᑦ ᑕᒪᓐᓇᓗ ᐱᒻᒪᕆᐅᓱᒋᕙᕋ ᑕᑯᔭᐅᒋᐊᕆᐊᖓ.  
 
ᐊᓯᐊᒍᓪᓕ ᑕᒪᑐᒪ, ᐅᖃᐅᓯᖃᒃᑲᓐᓂᑲᐃᓐᓇᕐᓗᖓ ᒥᓂᔅᑕᖃᕐᕕᒃ ᓄᓇᓕᐸᐅᔭᒃᑯᓐᓂᑦ ᓇᒻᒥᓂᖅ 
ᐸᕐᓇᐅᑎᓕᐅᕈᓐᓇᖅᑎᓪᓗᒋᑦ. ᑖᓐᓇ ᓄᓇᓖᑦ ᒐᕙᒪᒃᑯᑦ ᓄᓇᓕᓐᓄᑦ ᐸᕐᓇᐅᑦ ᐱᓕᕆᐊᖑᔪᐃᓐᓇᐅᓚᐅᖅᐳᖅ  

ᓄᓇᓕᐸᐅᔭᒃᑯᓐᓄᑦ ᐃᖃᓗᓐᓂ ᐊᒻᒪ ᖃᐅᔨᒪᕗᖓ ᐃᑲᔪᖅᓱᖅᑕᐅᖏᓐᓇᕈᒪᑦᑎᐊᕐᒪᑕ ᒥᓂᔅᑕᖃᕐᕕᒻᒥᑦ ᑕᒪᑐᒧᖓ 
ᐃᑲᔪᖅᑕᐅᓪᓗᑎᒃ ᐱᓕᕆᐊᒥᓐᓂᒃ ᐱᔭᕇᖅᓯᖁᓪᓗᒋᑦ ᓄᓇᓕᐸᐅᔭᒃᑯᓐᓄᑦ. 
 
ᐅᖃᐅᓯᒃᓴᖃᓗᐊᕈᓐᓃᕋᒪ ᑭᓯᐊᓂ ᓱᓕᒃᑲᓐᓂᖅ, ᖁᔭᒋᔪᒪᖅᑲᐅᒐᒃᑯ ᒥᓂᔅᑕ ᐊᒻᒪ ᒥᓂᔅᑕᖃᕐᕕᖓ 
ᐱᓕᕆᐊᕆᓚᐅᖅᑕᖏᓐᓄᑦ, ᐱᓗᐊᖅᑐᒥ ᑕᒫᓂ ᓄᓇᓕᐸᐅᔭᒥᑦ ᐃᖃᓗᓐᓂᑦ, ᐊᓯᖏᓐᓄᓪᓗ ᓄᓇᓕᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᖅᑕᒻᒪᕆᒋᓂᐊᖅᐸᒃᑲ ᐅᖃᐅᓯᒃᑲ. ᓄᓇᓕᖓᓐᓂᑦ 
ᐅᕙᖓ, ᕼᐋᒻᒪᓚᒃᑯᑦ ᐅᕙᓐᓄᑦ ᐅᖃᓗᐊᖅᐸᓐᖏᒻᒪᑕ ᐃᓱᒫᓘᑎᒃᓴᓂᒃ. ᑭᓯᐊᓂ ᐋᖅᑮᒋᐊᕈᑎᒃᓴᖅᑕᖃᖅᐳᖅ 
ᐱᔾᔪᑎᒋᓪᓗᒋᑦ ᑕᐃᒃᑯᐊ ᑐᒃᓯᕌᖑᕙᑦᑐᑦ ᐊᑭᑐᔪᓅᖅᑐᓄᑦ ᑮᓇᐅᔭᓄᑦ.  ᓇᓗᓇᓐᖏᑦᑐᖅ ᐃᑲᔪᖅᓱᕐᓂᐊᕐᒪᑕ 
ᓄᓇᓕᒻᒥᑦ ᒥᑦᑎᒪᑕᓕᒻᒥᑦ ᐋᖅᑮᒋᐊᕈᒪᑉᐸᑕ ᐃᓅᓯᖏᓐᓂᑦ ᒥᑦᑎᒪᑕᓕᒻᒥᐅ ᑖᒃᑯᑎᒎᓇ ᐊᑭᑐᔪᓄᑦ ᐱᓕᕆᐊᒃᑯᑦ. 
 
ᖁᔭᓐᓇᒦᕈᒪᕙᕋ ᒥᓂᔅᑕ, ᓄᓇᓖᑦ ᐊᑲᐅᓐᖏᓕᐅᕈᑎᖃᓕᕋᕐᐃᒻᒪᑕ ᒪᑐᐃᖓᑦᑎᐊᖅᐸᒻᒪᑕ ᐋᖅᑮᓯᒪᓪᓗᑎᓪᓗ 
ᐱᓕᕆᐊᓂᒃ ᐱᓕᕆᐊᖃᓕᕆᐊᖁᓪᓗᒋᑦ ᐃᓚᖏᓐᓂᑦ ᐊᑲᐅᓐᖏᓕᐅᐅᕈᑎᐅᔪᓂᑦ ᓄᓇᓖᑦ ᒐᕙᒪᒃᑯᓐᓂᑦ 
ᐱᔾᔪᑎᒋᓪᓗᒋᑦ ᑮᓇᐅᔭᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇᐅᔪᖅ ᐊᑎᖅᑕᖃᕈᓐᓃᕋᒪ ᐅᖃᕈᒪᓯᒪᔪᓂᒃ. ᑲᔪᓯᔪᓐᓇᖅᓯᕗᒍᑦ. 
ᐊᐱᖅᓱᕈᓐᓇᕐᕕᖃᖅᑎᑦᑎᓂᐊᕋᑦᑕ. ᐅᖃᐅᓯᒃᓴᐃᑦ ᐅᕝᕙᓘᓐᓃᑦ ᐊᐱᖅᑯᑎᒃᓴᐃᑦ. ᐊᐱᖅᑯᑎᒃᓴᖅᑕᖃᓐᖏᑉᐸᑦ 
ᒪᑉᐱᖅᑐᒐᒃᑰᕐᓂᐊᖅᐳᒍᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᕋᒪ ᒪᑐᐃᖅᓯᓂᕐᒧᑦ ᐅᖃᐅᓯᕆᖅᑲᐅᔭᖏᓐᓄᑦ 
ᓄᓇᓕᓐᓂᑦ ᒐᕙᒪᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᑕ. ᒪᑉᐱᖅᑐᒐᖅ 2-ᒥ ᐱᖓᔪᐊᓂᑦ ᑲᑎᓐᖓᔪᓂᑦ 
ᑎᑎᕋᖅᓯᒪᔪᓂᑦ. 
 
ᒪᑐᒧᖓᓕ ᒪᕐᕉᒃ ᐃᑭᑦᑐᒥᓂᐅᔫᓄᑦ, ᐅᖃᖅᓯᒪᒻᒪᑦ ᐅᕙᓂᓕ ᐅᑦᔨᓇᓪᓚᕆᑦᑐᒥᒃ ᐊᖏᓪᓕᒋᐊᕐᓂᖅᑕᖃᖅᓯᒪᒻᒪᑦ 
ᓇᓪᓕᐅᒃᑯᒫᓄᑦ ᐊᑭᓕᐅᔾᔭᒃᓴᐃᑦ ᓇᓚᐅᖅᑖᖅᑕᐅᓯᒪᔪᑦ ᒫᓂ $4 ᐊᒻᒪᓗ $6 ᒥᓕᐊᓐᓂᑦ. 
 
ᐊᐱᕆᔪᒪᔭᕋ ᒥᓂᔅᑕ ᓇᓪᓕᐅᒃᑯᒫᓄᑦ ᐊᑭᓕᐅᑎᔭᒃᓴᐃᑦ ᖃᓄᐃᓚᐅᕐᒪᖔᑕ ᐃᑭᑦᑐᖃᓚᐅᖅᑎᓐᓇᒍ ᐊᒻᒪᓗ ᑕᒪᒃᑯᐊ 
ᐊᑭᓕᐅᑎᔭᒃᓴᐃᑦ ᓱᕐᕋᐃᓂᐊᖏᒻᒪᖔᑕ ᑭᖑᓂᐊᒍᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒪᓐᓇᐅᓚᐅᖅᑐᖅ $2 ᒥᓕᐊᓐ ᑖᓚᔅ 
ᐃᑭᑦᑐᖃᓚᐅᖏᑎᓪᓗᒍ ᑭᓯᐊᓂ ᐃᒃᓯᕙᐅᑖᖅ, ᓵᓐ ᐅᖃᖃᑎᖃᖃᑦᑕᕐᒪᑦ ᐅᑯᓂᖓ ᓄᓇᕗᒻᒥ ᑲᑐᔾᔨᖃᑎᒌᑦ 
ᓄᓇᓕᓐᓂ ᒐᕙᒪᒃᑯᓐᓄᑦ ᐊᒻᒪᓗ ᓇᓐᓕᐅᒃᑯᒫᓄᑦ ᐱᓕᕆᕕᐅᔪᒧᑦ ᐱᓕᕆᔨᖏᓪᓗ. 
 
ᐅᖃᖃᑎᒌᓐᓂᖅ ᓱᓕ ᑲᔪᓯᔪᖅ ᐊᒻᒪᓗ ᐃᒃᓯᕙᐅᑖᖅ, ᐱᓕᕆᐊᖃᖅᓯᒪᒻᒪᒥᔪᖅ ᑕᒪᑐᒥᖓ ᐊᑯᓂᐊᓗᒃ ᐊᒻᒪᓗ 
ᓇᓗᓇᐃᖅᓯᑦᑎᐊᕈᓐᓇᓂᖅᓴᐅᓪᓗᓂ ᑲᒪᒋᔭᐅᕙᓪᓕᐊᓂᖓᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᕕᖃᑦᑎᑲᐃᓐᓇᕈᑦᑎᒍ 
ᓇᓗᓇᐃᖅᓯᖁᔭᕋ ᒥᔅᑕ ᒪᐃᓕ ᐊᐱᖅᑯᑎᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᔾᔨᓐᓂᖓᓄᑦ, ᖃᐅᔨᒃᑲᐃᑲᐃᓐᓇᖁᒋᒃᑭᑦ ᐊᖓᔪᖅᑲᐅᑎᒋᔭᓐᓂᑦ ᓯᕗᓪᓕᕐᒥ. 

ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐱᖃᑎᒋᔭᕋ ᒥᔅᑕ ᑯᓄᒃ ᐊᒻᒪᓗ ᒥᔅᑕ ᒪᐃᓕ ᐅᖃᐅᔾᔭᐅᓯᒪᔫᒃ 
ᐊᑐᐃᓐᓇᐅᖁᔭᐅᓪᓗᑎᒃ ᐊᑦᔨᒌᖏᑦᑐᓂᒃ ᑲᒪᒋᔭᖃᒻᒪᑎᒃ. ᓇᓗᓇᐃᖅᓯᖅᑲᐅᖏᒃᑯᒪ ᐃᓗᓕᖏᓐᓂᑦ, 
ᐅᕙᓃᖁᑐᐃᓐᓇᖅᑐᒍ ᒥᔅᑕ ᒪᐃᓕ ᐊᒻᒪᓗ ᑭᐅᖁᓪᓗᒍ ᒥᔅᑕ. ᐊᕐᕚᓪᓘᑉ ᐊᐱᖅᑯᑎᖓᓂᑦ, 
ᓇᓗᓇᐃᖅᓯᖏᓗᐊᕋᑖᕈᒪ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓕ. 
 
ᒪᐃᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᒃᑲᓕᔪᒥᒃ ᐱᕙᓪᓕᐊᔪᓂᒃ ᐅᓪᓗᒥᒧᑦ ᑐᓴᖅᑎᓪᓗᑎ ᓇᓪᓕᐅᒃᑯᒫᓄᑦ 
ᖃᓄᐃᓕᖓᓂᖃᒻᒪᖔᖅ ᓄᓇᓕᖁᑎᒋᔭᑦᑎᓐᓄᑦ ᓄᓇᕗᒻᒥ, ᓇᓗᓇᐃᑐᐃᓐᓇᕐᓗᒍ, ᓯᕗᓂᐊᒍᓪᓕ ᑖᓐᓇ 
ᓇᓪᓕᐅᒃᑯᒫᖃᑦᑎᑦᑎᓂᖅ, ᑕᒪᒃᑯᓄᖓ ᓄᓇᓖᑦ ᒐᕙᒪᖏᓐᓄᑦ, ᓇᓪᓕᐅᒃᑯᒫᖃᕆᐊᖃᓐᓂᖏᓐᓄᑦ ᐊᕐᕌᒍᑕᒫᑦ, 
ᒐᕙᒪᒃᑯᑎᒎᓚᐅᖅᓯᒪᖏᑦᑐᖅ. 
 
ᐊᕐᕌᒍᓄᑦ ᖁᓕᓄᑦ, ᐱᓕᕆᐊᖑᖃᑦᑕᕐᓂᑯ ᓇᒻᒥᓂᕆᔭᐅᓪᓗᓂ ᐊᒻᒪᓗ ᐊᐅᓚᑕᐅᓪᓗᓂ ᓄᓇᓖᑦ ᒐᕙᒪᖏᓐᓄᑦ. 
ᐱᒋᐊᖅᑐᓂ 1999, ᐊᒻᒪᓗ ᓯᕗᓂᐊᒍᑦ, ᓰᑏᕙ 11-ᒍᓚᐅᖅᑎᓪᓗᒍ, ᐱᓂᕐᓗᕐᓂᔾᔪᐊᖑᓚᐅᖅᓯᒪᔪᖅ, ᐊᒻᒪᓗ 
ᐊᓯᔾᔨᐸᓪᓕᐊᓂᖓᓄᑦ ᓯᓚᐅᑉ, ᓇᓪᓕᐅᒃᑯᒫᖃᓐᓂᖅ ᐊᑭᑦᑐᖅᓯᒪᒻᒪᕆᑉᐳᖅ ᐊᒻᒪᓗ ᑕᐃᒪᐃᓕᕐᓂᖓᓄᑦ, 
ᒐᕙᒪᒋᔭᕗᑦ, ᒐᕙᒪᒃᑯᑦ ᓄᓇᕗᒻᒥ, ᐊᐱᕆᔭᐅᓯᒪᕗᑦ ᐃᓚᐅᖁᔭᐅᓪᓗᑎᒃ ᐃᑲᔪᕐᓗᑎᒃ ᐊᑭᑦᑐᐸᓪᓕᐊᓂᖓᓄᑦ 
ᐊᑭᖓᓂᑦ ᓇᓪᓕᐅᒃᑯᒫᑦ. 
 
ᓯᕗᓪᓕᖅᐹᒥᓕ, ᑐᓂᔭᕗᑦ ᐃᒪᓐᓇᐅᓚᐅᖅᑐᖅ $400 ᑕᐅᓴᓐ ᓈᒻᒪᑦᑎᐊᓕᖁᓪᓗᒍ ᓄᓇᓖᑦ ᒐᕙᒪᖏᑕ 
ᐊᑭᓕᕆᐊᓕᖓ. ᐊᒻᒪᓗ ᐊᖏᓪᓕᒋᐊᓕᓚᐅᕆᓪᓗᓂ $800 ᑕᐅᓴᓐ ᐊᕐᕌᓂ. ᐊᕐᕌᓂ, ᒐᕙᒪᒃᑯᑦ 
ᐊᑭᓕᖅᓱᐃᓕᓚᐅᖅᑐᑦ $800 ᑕᐅᓴᓂᑦ ᓄᓇᓕᓐᓄᑦ ᐊᑭᓖᑎᓪᓗᒋᑦ $1.2 ᒥᓕᐊᓐᓂᑦ ᓇᒻᒥᓂᖅ ᑮᓇᐅᔭᒥᓄᑦ 
ᑲᑎᑦᑐᒋᑦ ᓇᓪᓕᐅᒃᑯᒫᒃᓴᓄᑦ ᐊᑭᓕᖅᑕᐅᒋᐊᓕᒃ ᒫᓃᑐᓂ $2 ᒥᓕᐊᓐ. 
 
ᐃᓗᐊᓃᓚᐅᖅᑐ ᐱᓕᕆᐊᖑᔫᑉ ᐃᓚᒋᔭᐅᓪᓗᑎᒃ ᐅᑯᓂᖓ ᓄᓇᑦᑎᐊᕐᒥ ᑲᑐᔾᔨᖃᑎᒌᖏᑦ ᓄᓇᓕᓐᓄᑦ. 
ᐱᖃᑎᒋᓕᖅᑐᒋᑦ ᑖᒃᑯᐊ, ᒥᑭᓪᓕᒋᐅᖅᓯᒍᓐᓇᖅᓯᓚᐅᖅᑐᑦ ᓇᓪᓕᐅᒃᑯᒫᓄᑦ ᐊᑭᓕᕆᐊᓕᖏᓐᓄᑦ ᐱᑦᔪᑎᒋᓪᓗᒍ 
ᐊᒥᓲᓂᖅᓴᐅᓕᖅᑎᓪᓗᒋᑦ ᓄᓇᓕᐅᔪᑦ ᐅᓗᕆᐊᓇᕈᑎᖃᕐᓂᖅᓴᐅᓕᓚᐅᕐᒪᑦ. 
 
ᕿᓯᐊᓂᓕ, ᑕᒫᓂ ᐊᕐᕌᒍᒥ, ᓇᐅᔮᓂ ᐃᑭᑦᑐᖃᓚᐅᖅᑎᓪᓗᒍ, ᐊᒻᒪᓗ ᑲᖏᑦᑐᒑᐱᒻᒥ ᐃᑭᑦᑐᖃᓚᐅᖅᑎᓪᓗᒍ, 
ᐅᓪᓗᕆᐊᓇᕈᑎᒋᓕᓚᐅᖅᑕᖓ ᐅᑯᓄᖓ ᓄᓇᕗᑦ ᒐᕙᒪᒃᑯᖏᓐᓄᑦ. ᐊᐱᕆᔭᐅᓚᐅᕋᑦᑕ ᐊᒻᒪᓗ ᑐᐊᕕᖅᑐᑕ 
ᐃᑲᔪᕆᐊᖃᓚᐅᖅᑕᓄᑦ ᖃᓄᖅᑑᕈᑎᖃᕋᓱᐊᖅᑐᑕ ᐊᑲᐅᖏᓕᐅᕈᑎᐅᔪᖅ. 
 
ᐱᖃᑎᖃᓐᓂᒃᑯᑦ ᓄᓇᕗᑦ ᑲᑐᔾᔨᖃᑎᒌᑦ ᓄᓇᓕᓐᓂ ᒐᕙᒪᒃᑯᓐᓄᑦ, ᐃᖅᑲᓇᐃᔭᖅᑎᑖᓚᐅᖅᑐᑦ ᐃᑲᔪᖅᑎᐅᔪᒥᒃ 
ᕿᒥᕐᕈᓂᐊᖅᑐᒥᒃ ᖃᓄᐃᒍᑎᐅᔪᒥᒃ. ᑕᐃᑯᓄᖓᖅᓯᒪᔪᒍᑦ ᓇᓪᓕᐅᒃᑯᒫᓕᕆᔨᓄᑦ ᐊᒻᒪᓗ ᐊᐱᕆᓯᒪᓪᓗᑕ ᐊᑭᖓᓂᒃ 
ᓇᓪᓕᐅᒃᑯᒫᓄᑦ ᓂᐅᕕᕐᓂᐊᕐᓗᓂ ᐊᑦᔨᖓᓄᑦ ᐊᑭᖓᑕ ᐊᕐᕌᓂᑎᑐᑦ, ᑕᐃᒪᓐᓇᓴᐃᓐᓇᖅ ᓇᓪᓕᐅᒃᑯᒫᑦ 
ᓂᐅᕕᖅᑕᐅᓲᑦ ᐃᓪᓗᓯᓐᓄᑦ, ᓂᐅᕕᕐᓂᐊᕈᕕᑦ ᓇᓪᓕᐅᒃᑯᒫᑐᖃᕐᓂᒃ. 
 
ᓴᓇᕕᐅᔪᖅ ᐅᑎᖅᓯᒪᓕᖅᑐᑦ ᐊᒻᒪᓗ ᐅᖃᖅᓯᒪᓪᓗᑎᒃ ᐊᑭᓖᒍᓐᓇᐃᓕᔪᒍᑦ. ᓇᓪᓕᐅᒃᑯᒫᓄᑦ ᐊᑭᖓ ᑕᒫᓂ 
ᐊᕐᕌᒍᒥ, ᐅᖃᖅᑲᐅᒻᒪᑦ ᒥᓂᔅᑕ ᐅᖃᐅᓯᖃᑦᑐᓂ ᐅᖃᐅᓯᕆᒋᐊᓐᖓᖅᑕᒥᒍᑦ ᐊᖏᓪᓕᒋᐊᕐᓗᓂ ᒪᓃᑦᑐᒧᑦ $4 
ᐊᒻᒪᓗ $6 ᒥᓕᐊᓐ ᓇᓪᓕᐅᒃᑯᒫᓄᑦ ᐊᑭᓕᖅᓱᐃᓂᐅᔪᒧᑦ ᐊᑭᖏᑦ. 
 
ᓇᓗᓇᖏᑦᑐᖅ ᐊᑭᑐᓗᐊᕐᓕᖅᑐᖅ, ᑕᐃᒪᓕ ᐱᒋᐊᖅᑎᑦᑎᓚᐅᖅᑯᒍᑦ ᓇᒻᒥᓂᖅ ᓇᓪᓕᐅᒃᑯᒫᖃᕐᓂᕐᒥᒃ. ᑕᒪᓐᓇ 
ᓇᓪᓕᐅᒃᑯᒫᖃᕐᓂᖅ ᑲᑐᔾᔨᖃᑎᖃᓪᓗᓂ ᑭᓯᐊᓂ ᒐᕙᒪᒃᑯᒃ ᐊᒻᒪᓗ, ᓱᓕ ᐊᑭᒃᓴᖓᓂᒃ 
ᐋᖅᑭᒃᓯᓯᒪᔪᖃᓐᖏᒃᑲᓗᐊᖅᑎᓪᓗᒍ, ᑭᓯᐊᓂᓕ ᖃᐅᔨᒪᔭᐅᕈᔪᒻᒪᑦ ᑕᒪᒃᑯᓄᖓ ᐃᑲᔪᖃᑦᑕᕆᐊᖃᕐᓂᐊᕋᑦᑕ  

ᐋᖅᑭᒃᓯᓂᐊᕐᓗᑕ ᐱᓕᕆᐊᒥᒃ. ᐱᔭᕇᖅᐸᑕ, ᑕᒪᓐᓇ ᐱᓕᕆᐊᖑᔪᖅ ᐊᐅᓚᑕᑐᓗᓂ ᐊᒻᒪᓗ ᐱᖁᑎᒋᔭᑐᓗᓂ 
ᓄᓇᓕᓐᓂ ᒐᕙᒪᐅᔪᓄᑦ. 
 
ᒐᕙᒪᒃᑯᑦ ᐃᑲᔪᕆᐊᖃᕐᓂᐊᖅᑐᑦ ᑕᒪᒃᓱᒧᖓ ᓇᒻᒥᓂᖅ ᓇᓪᓕᐅᑯᒪᖃᕐᓂᕐᒧᑦ ᐱᓕᕆᐊᒧᑦ ᐊᖏᓪᓕᕙᓪᓕᐊᑎᓪᓗᒍ, 
ᐅᑭᐅᓂ ᑕᓪᓕᒪᓂᒃ 6-ᓂᓪᓗᓐᓂᑦ ᑲᒪᒋᔭᐅᑦᑎᐊᕈᓐᓇᕐᓗᓂ, ᒥᓂᔅᑕᐅᔪᖅ ᐅᖃᑲᐃᓐᓇᖃᐅᒻᒪᑦ ᖃᓄᖅ 
ᐃᑭᑦᑎᑦᑎᑕᐃᓕᒪᔭᕆᐊᖃᕐᓂᕐᒧᑦ ᐊᒻᒪᓗ ᑕᒪᒃᑯᓄᖓ ᔭᒐᐃᔭᐅᔪᓄᑦ ᓄᓇᓕᐅᔪᑦ ᐊᐅᓚᑦᓯᔪᓐᓇᕐᓂᐊᕐᒪᑕ 
ᓇᓪᓕᐅᑯᒫᖃᕐᓂᕐᒧᑦ ᐊᒻᒪᓗ ᑕᒪᒃᑯᐊ ᓇᓪᓕᐅᑯᒪᖃᕈᑎᖏᑦ ᐊᑭᑦᑐᓗᐊᕐᓂᐊᖏᒻᒪᑕ. 
 
ᑕᐃᒪᓕ, ᐃᓱᒪᔪᖓ ᒥᓂᔅᑕᐅᔪᖅ ᐊᑲᐅᔪᐊᓗᒃᑯᑦ ᑎᓕᓯᓯᒪᔪᖅ ᐃᖅᑲᓇᐃᔭᖅᑎᒥᓂᒃ ᑕᐃᒪᐃᓕᐅᕐᓂᐊᕐᓗᑎᒃ ᐊᒻᒪᓗ 
ᓂᕆᐅᒃᐳᒍᑦ ᑕᐃᓐᓇ ᐅᓂᒃᑳᓚᕐᖑᒪᑦ ᓯᕗᓂᒃᓴᑎᓐᓂᒃ ᒪᓕᒐᓕᐅᕐᕕᒻᒥ ᑕᒪᓐᓇ ᖃᓄᐃᓕᖓᓂᐊᕐᒪᖔᖅ. 
ᖁᔭᓐᓇᒦᒃ. ᐃᒃᓯᕙᐅᑕᖅ., 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ: ᒪᒃᐱᒐᖅ 3, ᐊᐃᒃᐸᖓᓂ ᑎᑎᕋᕐᓯᒪᔪᒥ, ᐊᓯᐊ ᐸᕐᓇᒍᑕᐅᔪᖅ ᐃᓕᓐᓂᐊᖅᑎᑦᑎᓂᕐᒧᑦ ᓄᓇᓕᓐᓂ 
ᐃᑲᔪᖅᑎᐅᕙᒃᑐᓂ ᐊᑭᓕᕐᓱᖅᑕᐅᓐᖏᑦᑐᓂᒃ ᐊᒻᒪᓗ ᒥᓂᔅᑕᐅᔪᖅ ᐅᖃᖅᑲᐅᒻᒪᑦ, ᓇᒻᒪᒃᓯᑉᐸᑦ, ᓴᖅᑮᓂᐊᕐᓂᕋᖅᑐᓂ 
ᓄᑖᒥᒃ ᐸᕐᓇᒍᑎᒃᓴᐅᔪᒥᒃ ᒪᓕᒐᓕᐅᕐᕕᒻᒥ. ᐃᒪᓐᓇᐸᓗᔪᑦ, ᖃᓄᐃᓐᖏᑉᐸᑦ, ᐅᓪᓘᒃ ᒪᕐᕈ ᑲᑎᒪᓂᒃᑎᓐᓄᑦ. 
ᑕᐃᒪᓕᑭᐊᕐᖓᐃ ᖃᖓ ᓇᒻᒪᒃᑲᔭᖅᐸ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐸᕐᓇᒍᑕᐅᔪᒥ ᓴᖅᑭᓚᖅᑐᖓ ᔪᓂᐅᓕᖅᐸᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ 
 
ᐊᕐᕚᕐᓗᒃ: ᑕᕝᕙᓂᒃᓴᐃᓐᓇᖅ ᒪᒃᐱᒐᕐᒥᒃ, ᐱᖓᔪᐊᓐᓂ ᑎᑎᕋᕐᓯᒪᔪᒥ, ᐸᕐᓇᒍᑎᑕᖃᕐᒪᑦ ᓄᓇᓕᐅᔪᓄᑦ 
ᓴᓐᖏᓂᖅᑕᐅᓂᖏᓐᓄᑦ ᓯᕗᓪᓕᐅᑦᔭᐅᓂᐊᕐᓗᓂ ᐱᓕᕆᕕᖓᓄᑦ. ᐱᓯᒪᕕᑦ ᐋᖅᑭᒃᓱᕐᓯᒪᔪᒥᒃ ᖃᓄᐃᑦᑐᓂᐊᕐᒪᖔᑕ 
ᓴᓐᖏᓂᖅᑕᑎᑦᑎᓂᐅᔪᑦ ᐋᔨᖃᑎᒋᒍᑕᐅᓂᐊᖅᑐᑦ ᓄᓇᓕᐅᔪᓂ, ᑲᔪᓯᑦᑎᐊᖅᐸᑦ; ᑕᐃᒃᑯᐊ ᐃᖅᑲᓇᐃᔭᖑᔪᑦ 
ᐱᓕᕆᕕᐅᔪᒥ ᖃᑦᓯᓐᓇᕈᕆᐊᕋᔭᖅᐸᑦ?. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᑦᓯᓐᓇᕈᕆᐊᔾᔭᖏᑕᕗᑦ ᐃᖅᑲᓇᐃᔭᖅᑎᕗᑦ 
ᐃᑲᔪᖅᑎᓪᓗᒋᑦ ᓄᓇᖁᑎᑦᑎᓐᓂᒃ. ᐃᒪᐃᓕᓯᒪᓕᖅᑐᒍᑦ ᐃᓕᓐᓂᐊᖅᑎᑦᑎᔪᒍᑦ ᐊᓪᓚᑦᑎᐅᔪᓂᒃ ᐊᒻᒪᓗ 
ᑎᑎᕋᖅᑎᓂᒃ ᐊᒻᒪᓗ ᑮᓇᐅᔭᓕᕆᔨᐅᔪᓂᒃ ᐊᒻᒪᓗ ᓴᓇᔨᐅᕙᒃᑐᓂᒃ, ᑭᓇᓗᖃᐅᑎᓄᑦ ᐊᖁᑎᓄᑦ. 
ᐋᖅᑭᒃᓱᐃᕙᓪᓕᐊᔪᒍᑦ, ᐃᓕᓐᓂᐊᕈᑎᒃᓴᐅᔪᓂᒃ ᑕᒪᒃᑯᓄᖓ ᐃᓄᓐᓄᑦ ᐊᒻᒪᓗ ᑕᒪᒃᑯᐊ ᐱᓯᒪᔭᕆᐊᖃᕐᒥᒐᑦᑕ 
ᐊᕕᒃᑐᕐᓯᒪᔪᓂ ᐃᖅᑲᓇᐃᔭᖅᑎᐅᔪᓂᒃ ᐊᒻᒪᓗ ᒐᕙᒪᖃᕐᕕᐅᔪᓂ ᐃᖅᑲᓇᐃᔭᖅᑎᓂᒃ ᑲᒪᓂᐊᕐᓗᑎᒃ ᐱᓕᕆᐊᖑᔪᓂᒃ 
ᐊᒻᒪᓗ ᑕᐃᒪᐃᓕᐅᕐᓗᑕ ᑕᒪᒃᑯᐊ ᓄᓇᓕᐅᔪᑦ ᓴᓐᖓᑎᒃᑲᓐᓂᕈᓐᓇᖅᑕᕗᑦ. 
 
ᑕᐃᒪᓕ, ᐅᖃᐅᓯᖃᖅᑎᓪᓗᑕ ᓴᓐᖏᔪᕙᓪᓕᐊᕐᓂᕐᒥᒃ, ᑐᑭᓯᒐᔭᖅᑐᒃᓴᐅᔪᓯ ᑐᓂᓯᓗᑕ ᓱᓇᒃᑯᑖᓂᑦ ᐅᕝᕙᓘᓐᓃᑦ 
ᐃᓕᓯᓂᕐᒥᒃ ᐊᕕᒃᑐᕐᓯᒪᔪᓂ ᐊᓪᓚᕝᕕᐅᔪᓂ ᓄᓇᓕᐅᔪᓄᑦ. ᐃᒪᐃᓕᐅᕋᓱᐊᖅᑐᒍᓪᓕ ᑕᒪᒃᑯᐊ ᓄᓇᓕᐅᓐᓂ 
ᐃᓕᓐᓂᐊᕈᑎᒃᓴᐅᔪᑦ ᓄᓇᑦᑎᓐᓂᒃ ᑕᐃᒃᑯᐊ ᐃᖅᑲᓇᐃᔭᖅᑎᖃᕈᓐᓇᕐᓂᐊᕐᒪᑕ ᐃᓕᓐᓂᐊᕐᓯᒪᔪᓂᒃ.  

ᐊᒥᐊᓱᐊᖅᑎᖅᑐᓂ, ᐃᖅᑲᓇᐃᔭᖅᑎᖃᖃᑦᑕᕋᑦᑕ ᐃᖅᑲᓇᐃᔭᖅᑕᖅᑎᑕᐅᓯᒪᔪᓂᒃ ᐃᖅᑲᓇᐃᔭᖓᓄᑦ 
ᐃᓕᓐᓂᐊᕐᓯᒪᓐᖏᑎᐊᖅᑐᒥᒃ. 
 
ᑕᒪᓐᓇ ᓄᓇᕗᓕᒪᒥ ᑕᑯᖃᑦᑕᖅᑕᕗᑦ, ᐃᖅᑲᓇᐃᔮᖅᑕᑎᑦᑎᔭᕋᐃᒐᑦᑕ ᐊᓪᓚᑦᑎᐅᓂᐊᖅᑐᓂᒃ 
ᐃᓕᓐᓂᐊᕐᓂᖃᕐᓯᒪᓐᖏᑦᑐᓂᒃ ᑕᐃᒪᐃᑦᑐᓂᕐᒧᑦ. ᑕᒪᓐᓇ ᐅᖃᐅᓯᕆᔭᕗᑦ ᓴᓐᖏᓂᖅᑕᑎᒃᑲᓐᓂᕈᓐᓇᕋᑦᑎᒍᑦ 
ᓄᓇᓕᐅᔪᑦ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑕᖅᑦ. ᑐᑭᓯᓂᕐᓗᑦᑎᐊᕐᓂᕋᒃᑯᑦ ᑎᑎᕋᕐᓯᒪᔪᖅ ᐊᒻᒪᓗ ᖁᔭᓐᓇᒦᒃ 
ᓇᓗᓇᐃᑦᑎᐊᕋᕕᐅᒃ. ᑕᒪᓐᓇ ᓴᓐᖓᑎᑦᑎᓂᕐᒧᑦ ᓄᒃᑎᖅᑎᓂᕐᒧᑦ ᑲᒪᒋᐊᕐᓂᕐᒧᑦ ᐃᓄᓕᕆᓂᕐᒧᑦ ᐊᒻᒪᓗ 
ᐃᓪᓗᓕᕆᓂᕐᒧᑦ ᓄᓇᓕᐅᔪᓄᑦ ᒐᕙᒪᐅᔪᓄᑦ. ᖁᔭᓐᓇᒦᒃ, ᓇᓗᓇᐃᑦᑎᐊᕋᕕᐅᒃ. 
 
ᑎᓴᒪᖓᓂ ᑎᑎᕋᕐᓯᒪᔪᓂ ᓄᓇᓕᓐᓂ ᐊᐅᓚᑦᓯᓂᕐᒧᑦ ᐃᑲᔪᕈᑕᐅᕙᒃᑐᑦ ᐱᓕᕆᐊᓄᑦ ᐊᒥᓱᕈᕆᐊᕐᓯᒪᔪᑦ ᐊᒻᒪᓗ 
ᑕᒪᓐᓇ ᐅᖃᐅᓯᕆᔭᖏᓐᓄᑦ ᐊᒥᓱᕈᕆᐊᖅᑕᐅᓗᑎᒃ $3 ᒥᓕᐊᓐ, 836 ᑕᐅᓴᓐ. ᖃᓄᐃᑦᑐᓂᒃ ᒪᓕᖃᑦᑕᖅᐸᑦ 
ᑐᓂᐅᖅᑲᐃᓂᕐᒧᑦ ᓄᓇᓕᐅᔪᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓂᓯᕙᑉᐳᒍᑦ 16.5%-ᓂᒃ ᐅᖓᑖᓃᕌᕐᔪᑦᑐᑦ $3-
ᒥᓕᐊᓐ. ᖁᔭᓐᓇᒦᒃ, ᐃᒃᓯᕙᐅᑖᖅ.  
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓱᓂᒃ ᐅᖃᑲᐅᖅᑐᕐᒪᑦ, ᐃᒃᓯᕙᐅᑖᖅ. ᑖᓐᓇ ᑮᓇᐅᔭᑎᒍᑦ 
ᐸᕐᓇᐅᑎᓕᕆᓂᐅᕗᖅ, ᐱᖓᔪᐊᓂᑦ ᑎᑎᖅᑲᓂᒃ ᑲᑎᓐᖓᔪᓂᑦ, ᐃᓚᖓᑦ ᑮᓇᐅᔭᑎᒍᑦ ᐊᒃᓱᕉᑎᒋᔭᕗᑦ 
ᐱᓕᕆᐊᕆᕙᑦᑕᕗᑦ, ᐃᖅᑲᓇᐃᔭᖅᑎᖏᑕ ᒥᓂᔅᑕᖃᕐᕕᐅᑉ. ᐅᖃᖃᑎᒌᓐᓃᑦ ᐊᒻᒪ ᑎᒍᒥᐊᑦᑎᐅᖃᑕᐅᔪᑦ, ᑕᒪᓐᓇ 
ᐱᓕᕆᐊᖑᖅᑰᖅᑐᖅ ᕼᐋᒻᒪᓚᒃᑯᓐᓄᑦ ᑲᑎᒪᔨᓄᑦ. ᑕᑯᒋᐊᕈᑦᑎᒃᑯ ᑲᑎᑦᑐᒋᑦ, ᒪᑉᐱᖅᑐᒐᒃᑰᕋᓱᐊᓐᖏᒃᑲᓗᐊᖅᑐᖓ 
ᐃᒃᓯᕙᐅᑖᖅ, ᐆᑦᑑᑎᒋᑐᐃᓐᓇᖅᑐᒍ 7-4 ᑮᓇᐅᔭᑎᒍᑦ ᐸᕐᓇᐅᑎᒃᓯᓐᓂᑦ. 
 
ᐃᑲᔫᑏᑦ ᐊᒻᒪ ᑐᓂᕐᕈᑏᑦ ᒥᓂᔅᑕᖃᕐᕕᔅᓯᓐᓄᑦ, ᒐᕙᒪᒃᑯᑦ ᐃᖅᑲᓇᐃᔭᖅᑏᓐᓇᖏᓐᓄᑦ, $13-ᒥᓕᐊᓐ, 291-ᑕᐅᓴᓐ. 
ᑕᒪᓐᓇ ᐊᖏᔪᑲᓪᓚᐅᒻᒪᑦ ᖃᐅᔨᓴᕐᓂᖅ, ᐊᖏᔪᑲᓪᓚᐅᓪᓗᑎᒃ ᑮᓇᐅᔭᐃᑦ 30-ᓄᑦ ᒥᑭᔪᓄᑦ ᓄᓇᓕᓐᓄᑦ 
ᐃᑲᔪᖅᓲᑕᐅᖁᓪᓗᒋᑦ ᐊᐅᓚᑦᑎᓂᕐᒧᑦ ᕼᐋᒻᒪᓚᒋᔭᖏᓐᓂᑦ ᐅᕝᕙᓘᓐᓃᑦ ᑕᒪᓐᓇ ᐃᓚᓕᐅᔾᔭᐅᓂᐊᖅᐹ ᐱᓕᕆᐊᓂᒃ 
ᕿᒥᕐᕈᓂᕐᒥᑦ ᒐᕙᒪᒃᑯᑦ ᐱᓕᕆᐊᕆᔪᒫᕐᓂᐊᖅᑕᖓᓐᓂᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. 13% ᐅᕙᖓ ᐃᖅᑲᓇᐃᔭᖅᑎᖏᓐᓄᑦ ᑐᓂᕐᕈᑕᐅᓂᐊᖅᑐᑦ 
ᐱᐅᔪᒻᒪᕆᐅᕗᑦ ᐃᓚᓕᐅᔾᔭᐅᔪᓐᓇᖅᑐᒋᕙᒃᑲᓗ ᐱᓕᕆᐊᓂᒃ ᕿᒥᕐᕈᓂᕐᒧᑦ ᑭᓯᐊᓂ ᐱᓕᕆᐊᖃᕈᓐᓇᖏᓐᓇᒪ 
ᐃᖅᑲᓇᐃᔭᖅᑎᑕᖃᕐᓂᖏᑉᐸᑦ ᑕᕝᕙᓃᒌᓐᖏᑦᑐᓂᒃ. $0.13-ᖑᔪᓐᓇᖅᐳᑦ ᐃᖅᑲᓇᐃᔭᖅᑎᓄᑦ. ᑕᒪᓐᓇ 
ᐱᐅᔪᒻᒪᕆᐅᓱᒋᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᒥᑦ ᐅᖃᐅᓯᒃᓴᕋ, ᐊᐱᖅᑯᓪᓚᕆᐅᓐᖏᑦᑐᖅ ᑭᓯᐊᓂ 
ᐅᖃᐅᓯᐅᓗᐊᑐᐃᓐᓇᖅᑐᖅ. ᑐᑭᓯᔪᓐᓇᖅᐳᖓ ᒥᓂᔅᑕᐊᕐᕕᒃ ᑕᐃᒫᑎᑐᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ 
ᓴᓇᔪᓕᕆᔨᒃᑯᑦ ᐊᓯᖏᓐᓂᓪᓘᓐᓃᑦ, ᐱᓕᕆᐊᖃᕐᓂᖅᐸᑦ ᐃᖅᑲᓇᐃᔮᖏᓐᓂᑦ ᒐᕙᒪᒃᑯᑦ, ᐅᕝᕙᓘᓐᓃᑦ 
ᐱᓕᕆᐊᖏᓐᓂᑦ ᒐᕙᒪᒃᑯᑦ. ᑭᓯᐊᓂ ᑕᒪᑐᒧᖓᓕ ᒪᕐᕈᐃᓕᖅᑲᖓᔫᓐᓂᒃ ᐱᓕᕆᐊᖃᕐᒪᑕ, ᓄᓇᖠᒻᒥᐅᑎᒍᑦ, 
ᕼᐋᒻᒪᓚᒃᑯᑦ ᓂᕈᐊᖅᑕᐅᓯᒪᔪᑦ ᐅᕙᑦᑐᑦ, ᐊᑦᑕᑎᖃᓐᖏᑦᑐᓂᒃ ᑕᒪᒃᑯᓂᖓ ᐱᓕᕆᐊᖃᖅᑐᓂᒃ ᓇᒻᒥᓂᖅ. 
 
ᑭᓯᐊᓂ ᑐᓂᐅᖅᑲᕈᕕᒋᑦ $99-ᒥᓕᐊᓐ, 248-ᑕᐅᓴᓐ 26-ᓄᑦ ᓄᓇᓕᓐᓄᑦ ᐊᒡᒍᖅᓯᒪᔪᒃᑯᑦ, 
ᐊᖏᓪᓕᒋᐊᖅᑎᑦᑎᓕᕋᔭᖅᐳᑦ ᐱᓕᕆᐊᒃᓴᒥᓐᓂᒃ ᐊᔾᔨᒌᓐᓂᖅᓴᐅᓕᕐᓗᑎᒃ ᑕᐃᒃᑯᓇᓐᖓᑦ ᑕᑯᓐᓇᖅᑐᒋᑦ 
ᕼᐋᒻᒪᓚᒃᑯᑦ ᑲᑎᒪᔨᖏᑦ ᓂᕈᐊᖅᑕᐅᓯᒪᔪᑦ. ᑕᒪᓐᓇ ᐆᑦᑑᑎᒋᑐᐃᓐᓇᖅᑕᕋ. 
 
ᐊᓯᖏᑦ ᐱᓕᕆᐊᑦ ᓲᕐᓗ ᑐᐊᕕᕐᓇᖅᑐᓕᕆᔨᒃᑯᑦ, ᓯᔾᔭᒥᐅᑕᓕᕆᔨᒃᑯᑦ ᐊᓯᖏᓪᓗ ᐱᓕᕆᐊᕆᓐᖏᒻᒪᒋᑦ ᕼᐋᒻᒪᓚᒃᑯᑦ 
ᐱᓕᕆᐊᖑᔪᓐᓇᖅᑐᑎᒃ ᒥᑭᔪᒻᒪᕆᒻᒧᑦ ᒥᓂᔅᑕᖃᕐᕕᒻᒧᑦ ᓲᕐᓗ ᐃᓕᖅᑯᓯᑐᖃᓕᕆᔨᒃᑯᓐᓄᑦ 
ᑮᓇᐅᔭᖅᑐᖏᓐᓂᖅᓴᒻᒪᕆᐅᒐᔭᖅᑐᑎᒃ ᓄᓇᓖᑦ ᐱᔪᒪᓪᓚᕆᑦᑕᖏᓐᓄᑦ. 
 
ᒥᓂᔅᑕ ᑲᑦᑐᒃ ᐊᓐᓂᑭᑦᑐᐊᕐᔪᕐᕕᖓᓐᓄᑦ ᑕᒪᒃᑯᓄᖓᒐᓚᓪᓗ, ᑕᒪᓐᓇ ᕿᒥᕐᕈᓂᓐᖑᐊᑐᐃᓐᓇᐅᓱᒋᒐᒃᑯ 
ᒥᓂᔅᑕᖃᕐᕕᐅᑉ ᐱᓕᕆᐊᕆᓂᐊᖅᑕᖓ ᐃᖅᑲᓇᐃᔭᖅᑎᓄᑦ ᐊᔾᔨᒌᑎᑕᐅᑦᑎᐊᖁᓪᓗᒋᑦ ᑐᓂᐅᖅᑲᖅᑕᐅᕙᑦᑐᑦ, 
ᑐᑭᓯᐅᒪᕗᒍᑦ ᓇᒻᒥᓂᖅ ᖃᐅᔾᔨᑎᒃᑯᑦ ᒐᕙᒪᒃᑯᓐᓂᑦ ᐊᑦᑕᑎᖃᖅᑐᒻᒪᕆᐅᒐᑦᑕ ᒐᕙᒪᑐᖃᒃᑯᓐᓂᒃ ᑲᑎᑦᑐᒋᑦ 
ᑮᓇᐅᔭᑎᒍᑦ ᐸᕐᓇᐅᑎᑦᑎᓐᓂᑦ. 
 
ᓄᓇᓖᑦ ᒐᕙᒪᒃᑯᑦ ᑕᐃᒪᑑᓪᓗᑎ, ᐃᒪᐃᒻᒪᑕᓗ, ᐃᒪᐃᖁᓇᒋᓪᓗ ᒐᕙᒪᑐᖃᑯᑦ ᐱᓂᐊᕐᓗᑎ 
ᐃᖃᓇᐃᔭᖅᑎᖁᑎᖏᓐᓄᑦ ᖃᓄᐃᒋᐊᖃᑕᐅᔪᓄᑦ ᑕᒪᒃᑯᓄᖓ ᐱᔾᔪᑎᐅᔪᓄᑦ ᐃᒪᐃᑐᓄᑦ ᑐᓐᓂᕈᑎᒋᔭᐅᔪᓄᑦ 
ᒐᕙᒪᑐᖃᑯᑦ ᑮᓇᐅᔭᑦᓴᒫᕆᔭᖏᓐᓄ ᐅᑯᓄᖓ ᒐᕙᒪ ᓄᓇᕗᑯᓄ. 
 
ᐃᓱᒪᒋᑦᓱᒍ ᐃᓛᖃᐄ, ᖃᓄᐃᓕᓂᕆᔭᖅᓅᕙᖓ ᐃᒪᐃᒻᒪ ᓇᑉᐸᕆᓗᐊᖅᑕᖏᑦ ᐃᓕᑦᓯ ᑲᑎᑦᑐᓂ ᑮᓇᐅᔭᑦᓴᓂ 
ᐱᓕᕆᕕᒋᔭᖅᓅᕕᑦ ᐱᓕᕆᔭᐅᒋᐊᖃᓂᐊᕐᓱᑎ, ᖃᓄᑭᐊᖏᓛ. ᐊᒻᒪᓗ ᑕᒪᒃᑯᐊᕋᓴᐃᑦ ᐱᔭᑦᓴᐅᔪᐃᑦ ᑮᓇᐅᔭᑦᓴᒪᓂ 
ᐃᒪᐃᑑᓪᓗᑎ ᐃᑲᔪᖅᓱᕈᑎᐅᓪᓗᑎ, ᓄᓇᓕᖕᒥ ᐱᕙᓪᓕᐊᓂᕆᔭᖓᓄᑦ ᑮᓇᐅᔭᑦᓴᒫᑦ ᐊᒻᒪ ᑕᒪᖅᒥᓗ 
ᐃᓚᒋᔭᖃᕆᐊᖃᕐᓱᑎ ᐃᖃᓇᐃᔭᖅᑐᒧᑦ ᐊᕐᕌᒍᐊᓄᑦ ᐱᓕᕆᕕᒋᔭᖅᓂᐅᕕᑦ. 
 
ᐃᒻᒪᖃᓗ ᐃᒪᐃᓕᒍᑦᑕ, ᑐᓐᓂᕈᑎᒋᓚᐅᕐᓚᕗᑦ ᑕᒪᖅᒥ ᐃᒪᐃᒻᒪᓪᓗ ᐊᕕᑦᑐᓯᐊᕐᓗᒋᑦ ᖃᓄᐃᓪᓗᐊᖅᓂᕆᔭᖏᓐᓄᑦ 
ᐅᑯᓄᖓ 26ᓄ ᕼᐊᒻᓚᑦᓄ, ᐃᒪᐃᒍᓐᓇᓯᓗᑎ ᐱᔭᕆᐊᑐᒍᓐᓃᓂᐊᕐᓱᑎ ᐃᖃᓇᐃᔭᖅᑐᒧ ᐊᕐᕌᒍᒧᑦ 
ᐱᓕᕆᕕᒋᔭᖅᓂᐅᕕᑦ. ᖃᐅᔨᒪᖏᒃᑲᓗᐊᕐᑐᖓ ᖃᓄᖅ ᐱᓕᕆᔭᐅᕙᓐᓂᐊᓄᑦ ᑭᓯᐊᓂ ᐃᓱᒪᒋᑦᓱᒍ ᑕᒪᓐᓇ 
ᐊᑑᑎᒋᐊᖃᓂᕆᔭᖓᓄᑦ ᐱᑦᑕᓯᐊᖅᓗᑎ ᖃᐅᔨᓴᖅᓂᒧ ᐃᒪᐃᒍᓐᓇᓂᐊᕐᒪᑕ ᐊᑑᑎᖃᓂᕐᓴᐅᓗᑎ 
ᐃᓕᖓᓂᖃᓂᕐᓴᐅᓗᑎ ᒪᓕᑦᑐᒍ ᐅᖃᐅᓯᕆᖃᐅᔭᖅᓅᕕᑦ ᒪᑐᐃᖅᓯᓂᖅᓄᕕ ᐃᓱᒪᒋᓯᒪᔭᑎᖕᓄᑦ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐊᕐᕚᕐᓗᒃ. ᑭᐅᔾᔪᑎᓴᖅᑕᖃᖄ? ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑭᐅᑎᓐᓂᐊᖃᕋᐄ ᐅᐊᔅ. 
 
(ᑐᓵᔨᑎᒍ ᐃᓱᓕᑦᑐ) ᐱᓕᑦᓯᓯᒪᓪᓗᑕ 55ᐳᓴᑎᖏᓐᓄᑦ ᑮᓇᐅᔭᑦᓴᒫᓂ ᐃᓕᖓᔪᑦ ᐃᑲᔪᖅᓱᕈᑎᖏᓐᓄᑦ 
ᐃᑲᔫᑎᓴᖏᓐᓄᑦ ᑐᕌᖓᑦᓱᑎ ᕼᐊᒻᓚᑦᓄ. ᐊᐅᓚᔨᑦᓱᖓᓗ ᓴᓇᔪᓕᕆᔨᑯᓐᓄ ᒥᓂᔅᑕᕈᕋᒪ, ᐱᖓᓱᐃᓐᓇᖅᓂ 
ᐃᖃᓇᐃᔭᖅᑎᖁᑎᖃᓚᐅᕐᓯᒪᓪᓗᖓ ᐱᒋᐊᓕᕋᑖᖅᑎᓪᓗᑕ 1999ᒥ. 
 
ᐱᓕᕆᔪᓐᓇᓚᐅᕐᓯᒪᖏᑦᑐᖓ ᓴᓇᔪᓕᕆᔨᑯᓐᓄ ᐱᖓᓱᐃᓐᓇᖅᓂ ᐃᖃᓇᐃᔭᖅᑎᖁᑎᖃᕐᓱᖓ. ᐊᑕᐅᓯᖅ ᐊᖓᔪᖄᑉ 
ᐊᓪᓚᑎᐋ, ᐊᑕᐅᓯᖅ ᑐᒡᓕᐊ ᒥᓂᔅᑕᐅᑉ ᐊᒻᒪ ᐊᑕᐅᓯᖅ ᒥᓂᔅᑕ; ᐃᒪᐃᒻᒪᓗ ᑕᐃᒪᐃᓚᐅᕐᓯᒪᔪᐃ 
ᐱᓕᕆᕕᒋᔭᖅᓂᐅᕙᖓ ᓴᓇᔪᓕᕆᔨᑯᓂ. 

ᐱᓕᑐᐃᓐᓇᖅᓗᒋᑦ ᐆᑦᑑᑎᐅᔪᒧ. ᐊᕕᑦᓯᒪᓂᕆᔭᖓᑎᒍᑦ ᐃᖃᓇᐃᔭᖅᑏᑦ ᖃᓂᑑᖃᑎᒌᓪᓗᑎ ᓄᓇᓕᐅᔪᓂ. 
ᓄᓇᓕᐅᔪᐃᓪᓗ ᖁᔭᒋᑦᓱᒋᑦ ᑕᒪᖅᒥ ᐊᒻᒪ ᑕᒪᖅᒥᓕᒫᕐᓗ. ᐅᖃᐅᑎᔪᓐᓇᖏᑦᓱᒋᑦ ᓇᓪᓕᐊ ᓇᑲᑕᐅᓂᐊᕐᓂᖓᓄ 
ᐃᒪᐃᒻᒪᓪᓗ ᑕᐃᓐᓇ ᐊᓪᓚᕕᐅᔪᖅ ᐊᑑᑎᖃᓂᐊᕈᓐᓃᑦᓱᓂ. 
 
ᑕᒪᖅᒥ ᐃᖃᓇᐃᔭᖅᑎᖁᑎᒃᑲ ᐃᑲᔪᑦᓯᐊᓂᖃᕐᐸᑦᓱᑎ ᑖᒃᑯᓄᖓ ᓄᓇᓕᐅᔪᓄ ᖁᔭᒋᔭᐅᓯᒪᓂᑰᓪᓗᑎᓪᓗ. 
ᐊᐱᕆᓯᒪᓪᓗᒋᑦ ᐃᖃᓇᐃᔭᖅᑎᖁᑎᒃᑲ ᐊᑑᑎᑐᐃᓐᓇᖁᓪᓗᒋ ᖃᓄᐃᓐᓂᕆᕙᑕᖏᓐᓄ ᐱᓕᕆᓯᒪᑦᓯᐊᓂᑰᓪᓗᑎᓪᓗ 
ᑕᒪᑐᒧᖓ. ᐱᑕᖃᕆᐊᑲᓂᕐᓱᑕ ᓇᑉᐸᖏᓐᓄᑦ ᑮᓇᐅᔭᑦᓴᓂ, ᐱᓕᑕᐅᓯᒪᔪᓂ ᕼᐊᒻᓚᑦᓄ, ᐃᓕᖓᓪᓗᑎ 
ᐃᑲᔫᑎᑦᓴᕆᔭᖏᓐᓄᑦ ᐃᑲᔫᑎᓄᓪᓗ ᐊᒻᒪᓗᑦᑕᐅᖅ ᕼᐊᒻᓚᒋᔭᖏᓐᓄᑦ ᐊᐅᓚᓂᕆᓂᐊᕐᑕᖏᓐᓄᑦ ᑮᓇᐅᔭᐃᑦ. 
 
ᐃᓱᒪᒋᑦᓱᒍ ᐃᖃᓇᐃᔭᖅᑎᑖᕐᓯᒪᓂᑰᓪᓗᑕ ᐃᖃᓇᐃᔭᖅᑎᓂ ᐱᓕᕆᓂᐊᕐᓱᑎ ᐃᖃᓇᐃᔭᖅᑕᒥᓄᑦ 
ᐅᖃᐅᑎᔪᓐᓇᓇᓪᓗ ᓇᓪᓕᐊᓄᑦ ᐲᖅᑕᐅᓂᐊᕐᑐᓄᑦ ᐃᒻᒪᖃᓗ ᑐᒡᓕᕋ ᖃᐅᔨᒪᓕᑕᐅᖕᓗᓂ ᖃᓄᐃᒋᐊᓂᐊᕐᓗᓂ 
ᐊᒻᒪ ᑮᓇᐅᔭᓕᕆᓂᖅᓄᑦ ᐊᑐᐊᒐᕆᔭᖓᓄᓪᓗ ᐱᓕᕆᓂᐊᖅᓱᑕᓗ ᐅᓐᓄᐊᓕᒫᖅ ᐅᓪᓗᓕᒫᖅᓗ ᐱᓕᕆᓂᐊᖅᓱᒋᑦ 
ᑕᒪᒃᑯᐊ ᐃᖃᓇᐃᔮᑦᓴᐃᑦ. 
 
ᑐᖓᓱᑦᑎᓯᓂᐊᕐᓱᖓ ᖃᐅᔨᓴᖅᓂᒧᑦ ᐅᑯᓄᖓ ᐱᓕᕆᕕᐅᔪᒧᑦ ᐅᖃᐅᑎᓂᐊᕐᓱᒋᑦ ᓇᓪᓕᐊᓄᑦ ᓇᑲᑕᐅᓂᐊᕐᑐᓄ 
ᓇᓪᓕᐊᓗ ᐃᖃᓇᐃᔭᖅᑏᑦ ᐲᖅᑕᐅᓂᐊᓂᖏᓄᑦ ᑭᓯᐊᓂ ᐅᖃᐅᑎᔪᓐᓇᕐᓱᒋᑦ ᒫᓐᓇᐅᔪᖅ, ᓄᓇᓕᐅᔪᐃᑦ 
ᖁᔭᒋᔭᖃᕐᐸᑦᑐᐃᑦ ᖃᐅᔨᒪᓕᑕᖅᓄ ᐊᑑᑎᕙᑦᑕᑎᖕᓄᑦ ᓇᓪᓕᐊᓄᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᐊᕐᕚᕐᓗᒃ. 
 
ᐊᕐᕚᕐᓗᒃ: ᐃᑦᓯᕙᐅᑕ, ᒥᓂᔅᑕ ᓴᕿᕙᓪᐊᓕᑐᐃᓐᓇᖅᒪ ᐊᐱᖁᑎᑦᓴᒋᐊᑲᓂᖅᓄᑦ. ᐆᑦᑑᑎᒋᓗᒍ ᐃᒪᐃᒻᒪ 
ᐱᓕᕆᓂᖃᑦᓯᐊᓂᖅᓅᕕᑦ ᐃᖃᓗᐃᑦ ᕼᐊᒻᓚᖓᓄᑦ. ᐱᓕᑦᓱᒋᑦ ᖃᓄᐃᓪᓗᐊᖅᑎᒋᔪᓂ ᑮᓇᐅᔭᑦᓴᒫᓂ ᐃᓕᖓᔪᓂ 
ᐱᖅᔪᐊᓄᑦ. 
 
ᑕᒪᖅᒥᓗ ᐊᓯᖏᑦ ᕼᐊᓚᐃᑦ, ᐱᔭᕆᐊᖃᕐᓱᑎᓪᓗ ᐃᒻᒪᖃ ᐱᔭᕆᐊᖃᕈᑎ ᐃᒥᖅᑕᐅᑎᓄᑦ, ᐃᑯᐊᓪᓚᑦᑐᑦᓯᐅᑎᓄᑦ 
ᓄᓇᐅᓯᑎᒥ, ᑭᓈᓗᑦᑕᕈᑎᓄᑦ ᓄᓇᓯᐅᒥ, ᐊᑦᑕᐸᑦᑐᓄᑦ ᓄᓇᓕᐅᑎᓄᑦ. ᐃᓄᐃᑦ ᐅᑯᓇᓂ ᕼᐊᒻᓚᑦᓂ 
ᑭᖒᒪᑦᓯᓂᐊᕐᑐᑦᓴᐅᓪᓗᑎ ᐃᖃᓇᐃᔭᖅᑐᒧᑦ ᐊᕐᕌᒍᐊᓄᑦ ᐃᒪᐃᓂᐊᕐᓗᑎ ᖃᐅᔨᓴᖅᓂᐊᕐᓱᑎ ᐃᒪᐃᑕᕋᑎᐅᓐᓃᑦ 
ᐱᓕᑦᓯᓪᓗᑎ ᐃᒪᐃᒻᒪᓗ ᐃᖃᓗᐃᑦ ᐊᑭᔪᑲᓪᓚᓐᓄᑦ ᑮᓇᐅᔭᑦᓴᒫᓄᑦ ᐃᓕᖓᔪᑦ ᐱᖅᔪᐊᓄᑦ ᐆᑦᑑᑎᒋᓗᒍ. 
 
ᐱᓕᑦᓯᕙᓪᓕᐊᒍᑦᓯ ᐊᖏᓈᖅᓯᒪᓗᑎ ᑮᓇᐅᔭᑦᓴᒫᓂ, ᐅᑯᓄᖓ ᐊᕐᕌᒍᑕᒫᖅᓯᐅᑎᖏᓐᓄᑦ, ᐃᒪᐃᒻᒪᓇᔭᕐᒪᑕᓗ 
ᐃᓱᒪᖅᓱᕈᑕᐅᒍᓐᓇᕐᓱᑎ ᐸᖅᓇᐅᑎᓄᑦ ᐅᑯᓇᖓ ᐊᖓᔪᖄᖃᕕᐅᔪᓂ ᐅᕝᕙᓗ ᐊᕕᑦᓯᒪᓂᕆᔭᖏᑎᒍᑦ 
ᐊᓪᓚᕕᖏᑦᑕ, ᐃᒪᐃᓐᓇᔭᕐᓱᑎᓪᓗ ᕼᐊᒻᓚᐃᑦ ᖃᓄᖅᑐᕈᓐᓇᓂᐊᕐᓱᑎ ᑖᒃᑯᓄᐊ ᐊᖏᓈᖅᓯᒪᔪᓄᑦ ᑮᓇᐅᔭᑦᓴᒫᓄᑦ. 
ᑕᐃᒪᐃᓕᒐᓗᐊᕋᓗᐊᖅᑐᖓ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐱᕈᓱᑉᐳᖓᓕ ᐃᓗᐃᒃᑲᑦ ᑮᓇᐅᔭᖃᕐᑎᑦᑎᓂᕐᒥᑦ ᓄᓇᓕᓐᓄᑦ. 
ᐊᒻᒪᓗᑦᑕᐅ ᑭᖑᓪᓕᖅᐹᖓᓂᑦ ᒐᕙᒪᒋᓚᐅᖅᑕᑦᑕ, ᐱᒋᐊᖅᑎᑦᑎᒐᓱᓚᐅᖅᑯᖓ ᖃᐅᔨᓴᐅᑎᒥᑦ ᑭᕙᓪᓕᕐᓄᑦ 
ᓄᓇᓕᓐᓄᑦ. ᐊᑎᖃᓚᐅᖅᑯ ᑭᕙᓪᓕᕐᒥ ᐃᓗᐃᒃᑲᑦ ᑮᓇᐅᔭᖃᕐᑎᑦᑎᓂᕐᒥᑦ ᑲᑎᒪᔨᕋᓛᖑᔪᑦ ᐊᒻᒪᓗ 7-ᓂᑦ ᒪᐃᔭᓂᑦ 
ᐃᓄᖃᓚᐅᖅᑯ. 
 
ᑕᐃᒪᐃᒍᓐᓇᓚᐅᖅᑯᒍᑦ ᐊᒻᒪᓗ ᑕᒪᓐᓇ ᓱᓕ ᐅᑉᐱᕆᕙᕋ ᑕᑯᔭᐅᑲᓐᓂᕆᐊᓕᒃ. ᐃᓱᒪᕗᖓᓕ ᐃᓗᐃᒃᑲᑦ 
ᑮᓇᐅᔭᖃᕐᑎᑦᑎᓂᕐᒥᑦ ᐊᕕᑦᑐᖅᓯᒪᔪᑎᒍᑦ. ᒪᐃᔭᐅᔪᑦ ᐅᖃᖃᑎᒌᒍᓐᓇᖅᑯᑦ ᓇᒻᒥᓂᖅ ᐊᕐᕌᒎᓄᑦ ᑕᓪᓕᒪᓄᑦ 
ᐸᕐᓇᐅᑎᐅᔪᓄᑦ ᐊᒻᒪᓗ ᐱᔪᓐᓇᕐᓂᖃᕐᓂᖅᓴᐅᓗᑎᑦ ᐊᐅᓚᑦᑎᓂᕐᒥᑦ ᑮᓇᐅᔭᓂᑦ. 
 
ᐅᑉᐱᕈᓱᑉᐳᖓᓱᓕ ᑕᒪᔅᓱᒪᓐᖓᑦ ᑭᓯᐊᓂᓕ ᓴᖅᑭᑎᒃᑲᒃᑯ ᑭᕙᓪᓕᕐᒧᑦ ᖃᐅᔨᓴᐅᑎᐅᓪᓗᒍ, ᐃᓗᐃᒃᑲ 
ᑮᓇᐅᔭᖃᕐᑎᑦᑎᓂᕐᒥᑦ ᐊᕕᑦᑐᖅᓯᒪᔪᑎᒍᑦ, ᑕᒪᓐᓇ ᓄᖅᑲᕐᑎᑕᐅᓚᐅᖅᑯ ᓄᓇᕗᒻᒥ ᐱᒻᒪᓴᖅᑐᓕᕆᓂᕐᒧᑦ  

ᖃᐅᔨᓴᖅᑎᓄᑦ. ᐱᐅᒋᔭᐅᓚᐅᓐᖏᒻᒪᑦ ᑕᐃᔅᓱᒪᓂ ᐋᖅᑮᒐᓱᓕᑕᐃᓐᓇᓚᐅᕋᑦᑕ ᒐᕙᒪᒥᑦ. 
 
ᓯᕗᓂᑦᑎᓐᓂᖃᐃ ᑕᒪᓐᓇ ᐅᖃᐅᓯᐅᔪᖅ ᖃᐅᔨᓴᖅᑕᐅᑦᑎᐊᕈᓐᓇᓂᐊᖅᑯ ᐃᓗᐃᒃᑲ ᑮᓇᐅᔭᖃᕐᑎᑦᑎᓂᕐᒥᑦ 
ᐊᕕᑦᑐᖅᓯᒪᔪᑎᒍᑦ ᐊᒻᒪᓗ ᒪᐃᔭᐅᔪᑦ ᐅᖃᕈᓐᓇᖅᓯᔪᓐᓇᕐᓗᑎᑦ ᖃᓄᖅ ᑮᓇᐅᔭᖃᕐᑎᑕᐅᔪᓐᓇᕐᒪᖔᑕ ᐅᕝᕙᓘᓐᓃᑦ 
ᐱᔪᓐᓇᐅᑎᖃᕐᓂᖅᓴᐅᓕᕐᓗᑎᑦ ᐊᑭᓕᐅᔾᔪᑎᔅᓴᓂᑦ ᐊᖏᔪᓄᑦ. 
 
ᒫᓐᓇᐅᔪᖅ, ᐃᓚᐃᒃᑲ ᑮᓇᐅᔭᖃᕐᑎᑦᑎᔪᓐᓇᖅᑯᖓ ᐊᒻᒪᓗ ᓇᓕᐊᑐᐃᓐᓇᖅ ᓄᓇᓕᐸᐅᔭᐅᓕᖅᑲᑦ, ᑕᒪᓐᓇ 
ᑐᓐᖓᓱᐊᑎᕖᓐᖓᕋᔭᖅᑲᕋ ᐊᖏᕈᑎᖃᕐᓂᖅ ᐃᓗᐃᒃᑲ ᑮᓇᐅᔭᖃᕐᑎᑦᑎᓂᕐᒥᑦ ᑕᐃᒪᐃᒍᒪᔪᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᓱᓗ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᓯᕆᔭᕋ ᓇᐃᓈᕐᓂᐊᖅᑲᕋ. ᓄᓇᓕᓐᓂ 
ᐱᔪᓐᓇᑎᑦᑎᓂᖅ ᐱᐅᔪᒻᒪᕆᐅᕗᖅ, ᐱᑕᖃᕈᓐᓇᑐᐊᖅᑲ ᑮᓇᐅᔭᓂᑦ ᐊᖏᓪᓕᕚᓪᓕᑎᑦᑎᓗᓂᑕᐅᖅ. ᓄᓇᓕᐅᔪᖅ 
ᐱᔪᓐᓇᕐᑎᑕᐅᓕᖅᑲᑦ, ᐊᒻᒪᓗ ᑮᓇᐅᔭᓂᑦ ᑐᓂᓯᓐᖏᓪᓗᒍ, ᑕᒪᓐᓇ ᐱᔪᓐᓇᔮᓐᖏᒻᒪᑦ. ᐱᔪᓐᓇᓂᕐᒥᑦ ᖃᓄᖅ 
ᐅᖃᐅᓯᖃᖅᑭᑦ ᐅᖃᐅᓯᕆᖅᑲᐅᔭᓐᓂᑦ ᒪᑐᐃᕈᑎᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓇᑐᐃᓐᓇᖅ ᐱᔪᓐᓇᐅᑎᑖᕈᓐᓇᖅᑯ ᑎᑭᔅᓯᑐᐊᖅᑲᑕ 
ᖁᕝᕙᓯᓐᓂᖓ. 
 
ᐃᓚᖏᑦ ᓄᓇᓕᐅᔪᑦ ᑐᓂᓯᔭᐅᓚᐅᖅᓯᒪᕗᑦ ᐃᓄᓕᕆᔨᓂᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ ᐃᖅᑲᓇᐃᔭᖅᑎᓂᑦ 
ᑕᒪᒃᑯᐊ ᕼᐊᒻᒪᓚᐅᔪᑦ ᐊᐅᓚᑦᑎᔪᓐᓇᓂᖅᓴᐅᓕᖁᓪᓗᒋᑦ ᖃᓄᐃᓕᐅᕈᒪᔭᖏᓐᓂ ᐊᒻᒪᓗ ᑖᒃᑯᓇᓐᖓᑦ 
ᐃᖅᑲᓇᐃᔭᖅᑎᖃᕐᓗᑎᑦ ᓄᓇᓕᐅᔪᒥᑦ. 
 
ᕼᐊᒻᒪᓚᒃᑯᓐᓄᑦ ᐃᖅᑲᓇᐃᔭᖅᑎᐅᔪᖅ, ᓇᒻᒥᓂᖅ ᐱᔪᓐᓇᓂᓐᖏᑉᐸᑕ ᑮᓇᐅᔭᓂᑦ ᐅᓂᒃᑳᓕᐊᖑᔪᓂᑦ 
ᐋᖅᑭᓯᒪᑦᑎᐊᖅᑐᓂᑦ, ᐃᒪᐃᓕᐅᕋᔭᖅᑯᒍᑦ, ᑖᒃᑯᐊ ᐃᓕᓐᓂᐊᕐᑎᒐᔭᖅᑲᕗᑦ ᓇᒻᒥᓂᖅ ᐱᔪᓐᓇᖅᓯᓂᐊᕐᖓᑕ 
ᑮᓇᐅᔭᖏᑕ ᐅᓂᒃᑳᓕᐊᖑᔪᓂᑦ ᑎᑎᕋᕈᓐᓇᖅᓯᓗᑎᑦ. 
 
ᐆᑦᑑᑎᒋᓗᒍ, ᑭᒻᒥᕈᕐᒥ, ᐃᓕᓐᓂᐊᑎᑦᑎᒋᐊᖃᓚᐅᖅᑯᑦ ᐃᓄᓐᓂ ᓚᐃᓴᑖᕐᑎᑦᑎᓂᕐᒥᑦ ᐊᖁᑦᑐᖅᓯᐅᑎᓂᑦ 
ᐊᔾᔨᒌᓐᖏᑦᑐᓂᑦ. ᑕᐃᒪ, ᑕᐃᒪᓐᓇ ᐃᓕᓐᓂᐊᑎᑦᑎᕙᑉᐳᒍᑦ ᓄᓇᓕᓐᓂ ᐊᐅᓚᑦᑎᔨᐅᔪᓂᑦ 
ᑲᒪᔪᓐᓇᓂᖅᓴᐅᓂᐊᕐᖓᑕ ᓄᓇᓕᓐᓂ. ᐃᓕᓐᓂᐊᕐᓂᐅᓴᒍᕕᑦ, ᐊᒥᓲᓂᖅᓴᓂᑦ ᐱᔪᓐᓇᐅᑎᖃᕐᓂᖅᓴᐅᓂᐊᖅᑯᑎᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕗᖓᖃᐃ ᒥᓂᔅᑕᐅᔪᖅ ᐅᖃᕐᑎᓪᓗᒍ ᐃᓪᓗᓕᕆᔨᕐᔪᐊᒃᑯ, 
ᓈᒻᒪᖏᑦᑐᓂᑦ ᑮᓇᐅᔭᕐᓂᖅ ᓄᓇᓕᓐᓄᑦ ᕼᐊᒻᒪᓚᐅᔪᓄᑦ ᐊᐅᓚᑦᑎᔪᓐᓇᕐᓯᖁᓪᓗᒋᑦ ᐃᓪᓗᓕᕆᓂᐅᔪᖅ 
ᐅᕝᕙᓘᓐᓃᑦ ᑲᑎᒪᔨᖏᓐᓂ, ᑮᓇᐅᔭᑦ ᐃᓚᓕᐅᔾᔭᐅᓐᖏᑉᐸᑕ, ᐊᐅᓚᓂᖃᑦᑎᐊᕋᔭᓐᖏᒻᒪᑦ ᐱᓪᓗᒍ 
ᑭᓇᐅᔭᐃᒍᑎᖃᑦᑕᕋᔭᕐᒪᑕ ᐊᐅᓚᑦᑎᒐᓱᐊᖅᑎᓪᓗᒋᑦ ᑕᒪᒃᑯᓂᖓ ᐊᓯᖏᓐᓂᑦ ᐱᓕᕆᐊᓂᑦ ᓄᓇᓖᓪᓕ 
ᐊᑐᓗᐊᖅᓯᒪᓂᖃᖃᑦᑕᕋᔭᖅᐳᑦ. 

ᐃᓪᓗᓕᕆᓂᕐᒥᑦ ᐱᓕᕆᐊᖃᖔᕐᓂᐊᓕᖅᐸᑕ, ᑮᓇᐅᔭᐃᑦ ᐃᓚᓕᐅᑎᓪᓗᒋᑦ ᐊᐅᓚᑦᑎᑦᑎᐊᕐᓂᖅᓴᐅᔪᓐᓇᖁᓪᓗᒋᑦ 
ᓄᓇᓕᓐᓂᑦ ᒐᕙᒪᖏᓐᓂᑦ. ᐊᐅᓚᑦᑎᑦᑎᐊᕐᓂᖅᓴᐅᖁᓪᓗᒋᑦ ᑮᓇᐅᔭᐃᑦ ᐃᓚᓕᐅᔾᔭᐅᒋᐊᖃᕋᔭᖅᐳᑦ ᑐᓂᕐᕈᑕᐅᔪᓂᒃ 
ᑐᓂᔭᐅᕙᑦᑐᓂᒃ ᓄᓇᓕᓐᓄᑦ. 
 
ᑐᓂᓯᒃᑲᓂᖅᐸᑕ ᐱᓕᕆᐊᒃᓴᑲᓐᓂᕐᓂᑦ ᑮᓇᐅᔭᓂᒃ ᐃᓚᓕᐅᔾᔨᒐᑎᒃ, ᐊᐅᓚᓂᖃᑦᑎᐊᕋᔭᓐᖏᒻᒪᑕᓕ ᓄᓇᓕᓐᓂᑦ 
ᒐᕙᒪᒃᑯᑦ. ᑕᒪᓐᓇ ᓇᓗᓇᐃᖅᑕᖅᓴᕆᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᖅᑕᖃᓕᖅᐳᒍᑦ ᓴᓂᕐᕙᖅᑕᐅᓯᒪᔪᓂᒃ 
ᐃᓕᓐᓂᐊᖅᑎᑦᑎᓂᕐᒧᑦ ᕼᐋᒻᒪᓚᒃᑯᑦ ᐃᖅᑲᓇᐃᔭᖅᑎᖏᓐᓄᑦ. ᐅᖃᖅᑲᐅᒐᒪ ᖃᑦᑎᕆᔩᑦ ᑮᓇᐅᔭᖅᑖᕐᓂᐊᓕᕐᒪᑕ 
ᐃᓕᓐᓂᐊᖅᑎᑕᐅᓂᐊᕐᓂᖏᓐᓄᑦ. ᐅᖃᖅᐳᖓᓕ ᓴᓂᕐᕙᐃᓯᒪᒐᑦᑕ ᑮᓇᐅᔭᓂᒃ ᐃᓕᓐᓂᐊᖅᑎᑦᑎᓂᕐᒧᑦ ᕼᐋᒻᒪᓚᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ. 
 
ᑭᖑᓂᑦᑎᓐᓂᑦ ᐅᖃᖅᓯᒪᒐᒪ ᒪᓕᒐᓕᐅᕐᕕᒻᒥ ᑮᓇᐅᔭᑦ ᐊᑐᖅᑕᐅᓂᐊᖅᑐᑦ ᐃᓕᓐᓂᐊᖅᑎᑦᑎᓂᕐᒧᑦ 
ᐊᑐᐃᓐᓇᐅᓕᕐᒪᑕ, ᐊᒻᒪ ᑮᓇᐅᔭᑎᒍᑦ ᐸᕐᓇᐅᑎᓃᑦᑐᑎᒃ ᐃᖅᑲᓇᐃᔭᖅᑎᓕᒫᓄᑦ ᕼᐋᒻᒪᓚᐅᔪᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑐᓴᕈᒥᓇᖅᑐᒻᒪᕆᐅᕗᖅ. ᓄᓇᓖᑦ 
ᐱᔪᓐᓇᖅᑎᑕᐅᒋᐊᖃᕆᕗᖅ ᖃᓄᖅ ᐊᑐᕈᒪᒻᒪᖔᕐᒥᒃ ᐃᓕᓐᓂᐊᖅᑎᑦᑎᓂᕐᒧᑦ ᑮᓇᐅᔭᓂᒃ, ᐱᓪᓗᒍ ᐊᒥᓱᑦ ᓄᓇᓕᑦ 
ᐊᑐᓗᐊᖅᓯᒪᓕᖃᑦᑕᕐᒪ ᐃᓚᖓᒍᑦ ᐱᔾᔪᑎᖃᖅᑐᑎᒃ ᐃᓕᓐᓂᐊᖅᑎᑕᐅᓯᒪᓐᖏᓗᐊᕐᓂᖏᓐᓄᑦ. ᐃᓪᓗᓕᕆᔨᒃᑯᑦ ᐊᒻᒪ 
ᕼᐋᒻᒪᓚᒃᑯᑦ ᑲᑎᑎᖅᑕᐅᒐᓱᐊᖅᑎᓪᓗᒋᑦ ᐊᑲᐅᓐᖏᓕᐅᕈᑏᓐᓇᐅᓚᐅᕐᒪᑕ ᓴᖅᑭᐊᔪᑦ ᑖᒃᑯᓇᓐᖓᑦ. 
ᖃᐅᔨᒪᔭᐅᒻᒪᖔᖅ ᑕᒪᓐᓇ ᑐᑭᓯᔪᒪᑐᐃᓐᓇᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᔪᓐᓇᖅᐹ ᓇᓖᖏᑦ 
ᐱᐅᒋᓐᖏᖃᑦᑕᐅᑎᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓪᓗᒍ ᓴᓂᕋᔭᒻᒥ ᐃᓪᓗᓕᕆᔨᒃᑯᑦ ᐊᒻᒪ 
ᕼᐋᒻᒪᓚᒃᑯᑦ ᓴᖅᑭᑕᐅᑎᓪᓗᒋᑦ ᐊᖏᔪᓂᒃ ᑮᓇᐅᔭᓂᒃ ᐊᑐᓗᐊᕐᓂᑯᖃᓚᐅᖅᐳᑦ ᐱᓪᓗᒍ ᓄᓇᓕᒻᒥᐅᑦ 
ᑲᑎᒪᔨᓃᖏᓐᓇᕈᓐᓇᓚᐅᓐᖏᒻᒪᑦ ᐊᑭᓕᒃᓴᖃᖅᑎᓪᓗᒋᑦ, ᑕᒪᓐᓇᓗ ᐊᑭᕋᖅᑑᑕᐅᒻᒪᕆᓕᓚᐅᕐᒪᑦ, ᐃᓪᓗᓕᕆᔨᒃᑯᑦ 
ᐊᒻᒪ ᕼᐋᒻᒪᓚᒃᑯᑦ ᐃᓛᒃᑰᖓᔪᓂᒃ ᑲᑎᒪᔨᖃᕐᒪᑕ. ᑲᑎᑎᖅᑕᐅᒐᓱᐊᓕᕐᒪᑕ ᑖᒃᑯᐊ ᑲᑎᒪᔩᑦ 
ᐊᑲᐅᓐᖏᓕᐅᕈᑎᑕᖃᓕᓚᐅᕐᒪᑦ. ᑕᒪᑐᒥᖔ ᖃᐅᔨᒪᕕᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᐅᔨᒪᕙᕋ ᑕᒪᓐᓇ. ᐃᓚᖏᑦ ᓄᓇᓖᑦ  
ᐊᒥᓲᓗᐊᖅᑐᓂᒃ ᐊᑲᐅᓐᖏᓕᐅᕈᑎᖃᕐᒪᑕ. ᐆᑦᑑᑎᒋᓗᒍ ᖃᒪᓂᖅᑐᐊᕐᒥ, ᐃᓪᓗᓕᕆᔨᒃᑯᑦ ᐊᒻᒪ ᕼᐋᒻᒪᓚᒃᑯᑦ  

ᐱᓕᕆᖃᑎᒌᑦᑎᐊᖅᑐᒻᒪᕆᐅᓚᐅᕐᒪᑎᒃ. ᐊᔾᔨᒌᓐᖏᑦᑑᑎᐅᕗᑦ ᓄᓇᓕᓐᓂᑦ. 
 
ᐃᒃᓯᕙᐅᑖᖅ, ᑐᓴᖃᑦᑕᖅᓯᒪᕗᖓ ᓴᓂᕋᔭᒻᒥ ᐃᓪᓗᓕᕆᔨᒃᑯᑦ ᐊᒻᒪ ᕼᐋᒻᒪᓚᒃᑯᑦ ᐊᑲᐅᓐᖏᓕᐅᕈᑎᖃᕐᓂᖏᓐᓂᑦ. 
ᐃᒃᓯᕙᐅᑖᖅ, ᐃᓚᖏᑦ ᓄᓇᓖᑦ ᑕᒪᒃᑯᓂᖓ ᐱᓕᕆᐊᖃᓕᓚᐅᑦᑐᑦ ᒪᑐᐃᖓᑦᑎᐊᖅᐳᑦ ᐅᑎᖅᑎᑦᑎᔪᒪᓪᓗᑎᒃ 
ᐱᔪᓐᓇᐅᑎᑖᕆᓚᐅᖅᑕᒥᓐᓂᒃ ᐊᒥᓲᓗᐊᕐᒪᑕ ᐊᑲᐅᓐᖏᓕᐅᕈᑏᑦ. 
 
ᐊᒻᒪᓗ, ᐃᒃᓯᕙᐅᑖᖅ, ᑕᒪᒃᑯᐊ ᓂᕈᐊᖅᑕᐅᓯᒪᔪᑦ ᕼᐋᒻᒪᓚᒃᑯᑦ ᑲᑎᒪᔨᖏᑦ ᑲᑎᒪᔨᐅᖏᓐᓇᕈᓐᓇᐸᓐᖏᒻᒪᑕ 
ᐊᑭᓕᒃᓴᖃᖅᑎᓪᓗᒋᑦ ᐃᓪᓗᓕᕆᔨᒃᑯᓐᓄᑦ. ᑕᒪᒃᑯᐊ ᐊᑲᐅᓐᖏᓕᐅᕈᑕᐅᔪᑦ ᖃᐅᔨᒪᔭᕗᑦ ᐊᒻᒪ ᑕᒪᒃᑯᐊ 
ᓂᕈᐊᕐᓂᕐᒧᑦ ᒪᓕᒃᑕᐅᔭᕆᐊᖃᖅᑐᑦ ᐊᖅᑭᒋᐊᕐᓚᖅᑕᕗᑦ ᖃᓄᖅ ᑕᒪᒃᑯᐊ ᑲᒪᒋᔭᐅᑦᑎᐊᑲᓐᓂᕈᓐᓇᕐᒪᖔᑕ. 
ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒃᓱᐊᓗᒃ ᑐᓴᕈᒥᓇᖅᑐᖅ. ᓄᓇᓕᐅᔪᑦ ᐊᖏᓂᕐᓴᐅᔪᑦ 
ᖃᐅᔨᒪᓂᕐᓴᐅᒍᑎᒃ ᖃᓄᖅ ᐊᐅᓚᑦᑎᔪᓐᓇᕐᓂᕐᒥᒃ ᐱᓕᕆᐊᒥᓂᒃ ᖃᑦᓯᓐᓇᐅᓂᕐᓴᓂᒃ ᐊᑲᐅᓐᖏᓕᐅᕈᑎᖃᕐᒪᑕ 
ᑭᓯᐊᓂᓕ ᑕᒪᒃᑯᓇᓂ ᓄᓇᓕᓐᓂ ᒥᑭᓂᕐᓴᐅᔪᓂᒃ ᑕᐃᒃᑯᐊ ᓴᓐᖏᓂᖅᑕᑲᓐᓂᕈᒪᒍᑎᒃ 
ᐃᓕᓐᓂᐊᑲᓐᓂᕆᐊᖃᕐᓂᐊᕐᒪᑕ ᑲᒪᒃᑲᓐᓂᕈᒪᓂᐊᕈᑎᒃ. ᑕᒪᓐᓇ ᕿᒥᕐᕈᔭᐅᒋᐊᕐᓯᒪᕙ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᖃᐅᔨᒪᑦᑎᐊᖅᑕᕗᑦ ᐊᒻᒪᓗ ᐊᓯᖏᓐᓂᒃ 
ᑐᓴᖅᐸᑭᓪᓗᑕ ᒪᓕᒐᓕᐅᖅᑎᐅᔪᓂᒃ ᐊᒻᒪᓗ ᕼᐊᒻᓚᒃᑯᑦ ᑲᑎᒪᔨᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑲᐅᓯᓂᕐᓴᐅᕗᖓ ᑕᒪᒃᑯᓂᖓ ᑭᒡᒍᓯᖏᓐᓂᒃ ᑐᓵᓪᓗᖓ. 
ᐊᑲᐅᓂᕐᓴᐅᓂᐊᖅᑐᖓ ᑕᒪᓐᓇ ᐱᔭᕇᕈᑦᑎᒍᑦ ᖃᐅᔨᒪᓂᕐᓴᐅᓂᐊᕋᒪ ᖃᓄᖅ ᐊᐅᓚᑕᐅᒻᒪᖓᑕ. 
 
ᑲᖏᖅᑐᒑᐱᒻᒥ ᖃᐅᔨᒪᔪᒍ ᑕᐃᒃᑯᐊ ᐊᑭᓕᒃᓴᖃᓚᐅᕐᒪᑕ ᐊᑯᓂᒃ. ᐊᓪᓚᑦ ᑕᐃᒃᑯᐊ ᑐᓴᒐᒃᓴᓕᕆᔨᐅᔪᑦ 
ᐅᖃᖃᑦᑕᓚᐅᕐᒪᑕ ᐊᑭᓕᒃᓴᖃᕐᓂᖏᓐᓂᒃ ᑲᖏᖅᑐᒑᐱᒃ ᐊᒻᒪᓗ ᑕᐃᒃᑯᐊ ᐊᐅᓚᑦᓯᔪᑦ 
ᐃᓕᓐᓂᐊᕐᓯᒪᓗᐊᖏᓐᓂᖏᓐᓂ. ᓱᓕ ᑕᒪᓐᓇ ᐊᑲᐅᓐᖏᓕᐅᕈᑕᐅᕙ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᓕᐅᔪᑦ ᓄᓇᕗᒻᒥ, ᐊᒥᓱᑲᓪᓚᐅᒪᑕ 
ᐊᑭᓕᒃᓴᖃᖅᑐᑦ. ᑲᖏᖅᑐᒑᐱᒃ ᑕᐃᒪᐃᑦᑐᑐᓐᖏᒻᒪᑦ. ᐋᖅᑭᒃᓯᓯᒪᓕᖅᑐᒍᑦ ᕿᒥᕐᕈᓇᓐᓂᕐᒧᑦ ᑲᑎᒪᔨᕋᓛᖑᔪᓂᒃ 
ᕿᒥᕐᕈᖃᑦᑕᕐᓂᐊᖅᑐᓂᒃ ᕼᐊᒻᓚᒃᑯᑦ ᑮᓇᐅᔭᖁᑎᖏᓐᓂᒃ ᑕᐃᒃᑯᐊ ᐋᖅᑭᒃᑎᐊᕋᓗᐊᕐᒪᖔᑕ ᐊᒻᒪᓗ 
ᐃᖅᑲᓇᐃᔭᖅᑎᑦᑎᓂᒃ ᑲᒪᑎᑦᑎᕙᒻᒥᔪᒍ ᖃᐅᔨᓴᕐᓂᐊᖅᑐᓂᒃ ᑮᓇᐅᔭᐃᑦ ᖃᓄᐃᓕᖓᓂᖏᓐᓄᑦ ᐊᒻᒪᓗ ᑕᒪᒃᑯᐊ 
ᐊᐅᓚᑦᑎᓂᕐᒧᑦ ᐸᕐᓇᒍᑕᐅᔪᑦ ᐋᖅᑭᒃᓯᒪᑦᑎᐊᕋᓗᐊᕐᒪᖔᑕ ᐊᑭᓕᒃᓴᐃᔭᕐᓂᕐᒧᑦ. ᑕᐃᒪᐃᓕᐅᖃᑦᑕᕐᓯᒪᔪᒍ ᐊᒻᒪ 
ᑲᔪᓯᓂᐊᖅᑐᒍᑦ ᑕᐃᒪᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᕼᐊᒻᓚᒃᑯᑦ ᐊᑭᓕᒃᓴᖃᖅᑐᖅᑦ, ᕿᓂᓕᕋᐃᒻᒪᑕ 
ᑮᓇᐅᔭᓕᕆᔨᒃᓴᐅᔪᓂᒃ ᐃᖅᑲᓇᐃᔭᖅᑎᒃᓴᓂᒃ, ᐊᑭᓕᒃᓴᖃᕆᕋᒥᒃ ᑕᐃᒪᓕ ᑮᓇᐅᔭᒥᓂᒃ ᐊᑐᕆᐊᖃᖅᐸᒻᒥᔪᑦ 
ᐃᖅᑲᓇᐃᔭᖅᑎᑕᕐᓂᕐᒧᑦ ᕼᐊᒻᓚᒃᑯᓐᓄᑦ ᐊᒻᒪᓗ ᑕᐃᒪᐃᑦᑕᕋᐃᒻᒪᑕ ᐊᑭᓕᒃᓴᓂᒃᑲᓐᓂᑐᐃᓐᓇᖅᐸᒃᑐᑎ ᓄᓇᕗᒻᒥ 
ᐊᑭᑐᓂᖓᓄᑦ. ᖃᐅᔨᒪᒍᒪᒐᓗᐊᖅᑐᖓ ᑕᒪᓐᓇ ᓱᓕ ᑕᐃᒪᐃᓕᖓᒻᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᐃᖅᑲᓇᐃᔭᖅᑎᕗᑦ 
ᓄᓇᓕᓐᓄᖅᑎᒐᐃᒐᑦᑎᒍᑦ ᑕᐃᒃᑯᐊ ᕼᐊᒻᓚᒃᑯᑦ ᐊᑭᓕᑎᑉᐸᓐᖏᑕᕗᑦ ᐃᑲᔪᕋᐃᒐᑦᑎᒍᑦ ᑮᓇᐅᔭᖏᓐᓄᑦ. ᑮᓇᐅᔭᓂ 
ᐊᑐᖅᑐᒃᓴᐅᔪᓂᒃ, ᐊᑭᓕᑎᖃᑦᑕᓐᖏᑕᕗᑦ ᕼᐊᒻᓚᒃᑯᑦ ᐃᑲᔪᕋᓱᐊᖅᑐᒋᑦ ᑮᓇᐅᔭᓕᕆᓂᕐᒧᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᖃᐅᔨᒪᓇᓱᐊᕐᓂᐊᖅᐳᖓ ᑕᒪᒃᑯᐊ ᐅᖃᑕᖏᑦ 
ᓱᓕᒐᓗᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᒥᒃ ᑐᓴᓐᖏᑦᑐᖓ. ᕼᐊᕕᐅᔭᖅ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᑯᓐᓇᖅᑐᒋᑦ ᐱᓕᕆᓂᕐᒧᑦ ᐸᕐᓇᒍᑕᐅᔪᑦ 2003/2004 
ᑮᓇᐅᔭᓄᑦ ᐊᑐᖅᑐᒃᓴᓄᑦ, ᐅᐊᑦᑎᐊᕈ ᑕᕝᕙᓂᑦᑐᒋᖅᑲᐅᖏᓐᓇᒃᑯᑦ. ᐊᐱᕐᓱᑲᓐᓂᓂᐊᖅᑐᖓ ᖃᐃᒍᓐᓇᓚᕐᒪᖓᑦᓯ 
ᐱᓐᖑᐊᖅᑐᖃᓕᖅᐸᑦ ᔪᓚᐃ 9 ᖁᕐᓗᖅᑐᒥ. ᖃᐅᔨᒪᑦᓱᖓᓗ ᐊᐱᖁᑎᖃᓂᐊᕐᑐᐃᑦ ᐅᑯᓄᖓ ᑮᓇᐅᔭᑦᓴᒫᓄᑦ 
ᐅᑯᓇᖓ ᒐᕙᒪᑯᓐᓂ ᐃᑲᔪᕈᑎᐅᓂᐊᕐᓱᑎ ᐱᓕᑦᓯᓗᑎ ᑖᒃᑯᓄᖓ ᐱᖑᐊᓂᐅᓂᐊᕐᑐᓄᑦ ᐃᒻᒪᖃᖃᐄ ᔪᓚᐃ 9ᒥ. 
ᐸᖅᓇᓯᒪᕕᓰ ᑖᒃᑯᓄᖓ ᑮᓇᐅᔭᑦᓴᒫᓄᑦ ᐱᖑᐊᖅᓂᐅᓂᐊᕐᑐᓄᑦ ᐊᐅᔭᐅᓂᐊᕐᑐᒥ ᐊᑑᑎᔭᐅᓂᐊᕐᑐᒧ? 
ᓈᒻᒪᓴᓂᖃᓂᐊᖀᑦ ᐃᒻᒪᖃ ᑭᖒᒪᑦᓯᔪᖃᖃᑦ ᑮᓇᐅᔭᑦᓴᒫᖑᔪᓄᑦ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐱᓕᕆᑦᓯᐊᕋᓱᐊᓂᐊᖁᖓᐄ ᐃᑲᔪᖅᓱᓐᓂᐊᓗᒋᑦ 
ᖁᓪᓗᖅᑑᖅᒥ ᐱᖑᐊᖅᓂᐅᓂᐊᕐᑐᐃᑦ. ᒫᓪᓕ ᐊᐅᓚᑦᓯᔨᐅᓯᒪᓪᓗᓂ ᐱᖑᐊᖅᓂᕐᓄᑦ ᑕᒫᓂ ᐊᒻᒪᓗ 
ᐱᓕᕆᓯᒪᓂᑰᓪᓗᓂᓗ ᑕᒪᒃᑯᓄᖓ. ᐃᓕᖓᔪᑦ ᐱᖑᐊᖅᓂᕐᓄᑦ, ᖃᓄᐃᒋᐊᕐᓯᒪᒍᓐᓇᕐᓱᓂ ᑕᒪᒃᑯᓄᖓ 
ᐱᓕᕆᔭᖏᓐᓄᑦ ᕿᓈᕙᑦᓱᓂᓗ ᑮᓇᐅᔭᑦᓴᒫᕆᓂᐊᕐᑕᖏᓐᓄᑦ. 
 
ᐃᓚᒋᓗᒍ ᒪᐃᒃ ᕌᔅ ᐃᑲᔪᖅᑎᒋᓗᓂᐅᒃ, ᖃᐅᔨᒪᒋᐊᓂᐊᕐᓱᒋᑦ ᑐᑭᓯᓇᓱᐊᕐᓗᖓ ᑮᓇᐅᔭᑦᓴᒫᓄᑦ ᐃᑲᔪᖅᓱᕈᑎᑦᓴᓄᑦ 
ᑖᒃᑯᓄᖓ ᐃᓄᖕᓄ ᖁᓪᓗᖅᑑᖅᒥ ᑕᒪᑐᒧᖓ ᐱᖑᐊᖅᓂᐅᔪᒧᑦ. ᖁᔭᓐᓇᒦᒃ, ᐃᑦᓯᕙᐅᑕ.  
 
ᐃᑦᓯᕙᐅᑕ (ᑐᓵᔨᑎᒍ): ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᑎᔨᒍ): ᖁᔭᓐᓇᒦᒃ, ᒥᓂᔅᑖ. ᖁᔭᒋᑦᓱᒋᑦ ᑐᓴᕆᐊᒧᑦ ᑕᒪᑐᒧᖓ ᑐᓴᕈᒥᓇᑦᓯᐊᕐᑐᓄᑦ. 
ᓄᓇᓕᑐᐊᕆᔾᔭᖏᑦᑕᖓ ᖁᓪᓗᖅᑑᑉ, ᑭᓯᐊᓂᑦᑕᐅᖅ ᐊᒥᓱᓄᑦ ᐃᓄᖕᓄ, ᐅᑯᓄᖓ ᐃᓄᖕᓄᑦ ᓇᔫᑎᓂᐊᖅᑐᓄᑦ 
ᐱᖑᐊᖅᓂᐅᔪᓄᑦ. ᐃᓚᒋᓂᐊᕐᓱᓂᐅᒃ ᓯᓚᖅᔪᐊᖅᒥ ᐱᖑᐊᓂᖅᔪᐊᒧᑦ ᐊᑑᑎᔭᐅᓂᐊᕐᓱᓂ ᖁᓪᓗᖅᑑᖅᒥ. 

ᖁᔭᒋᑦᓱᒍ ᑐᓴᕈᒥᓇᑦᓯᐊᕐᑐᒧᑦ ᐱᓕᑕᓐᓅᕕᑦ ᐊᒻᒪ ᓯᐊᕈᒋᐊᖑᔪᑦᓴᐅᔪᖅ, ᐃᒪᐃᓂᐊᕈᒪᓪᓗᑕ ᑕᒪᖅᒥᓪᓗ 
ᐋᕿᓯᐊᖅᓯᒪᓂᖃᕐᓗᑎ, ᑭᓯᐊᓂ ᐃᓱᒪᒋᑦᓱᒍᓗ ᑐᑭᓯᒪᔭᒃᑯᑦ ᐃᒪᐃᓂᐊᕆᐊᕕᑦ ᐃᖃᓇᐃᔭᖅᑎᖁᑎᑎᑦ 
ᐱᓕᕆᑲᓂᕐᓂᐊᓂᖏᓐᓄᑦ ᐃᒪᐃᒻᒪᓪᓗ ᑖᒃᑯᐊ ᑮᓇᐅᔭᑦᓴᒫᖑᔪᐃᑦ ᐊᑐᐃᓐᓇᐅᓂᐊᕐᓱᑎᓪᓗ ᐊᑐᐃᓐᓇᐅᓯᖕᓂᕐᐸᑕᓗ 
ᑮᓇᐅᔭᑦᓴᒫᑦ. 
 
ᐱᐅᑦᓱᓂ ᑐᓴᕆᐊᒧᑦ ᐃᒪᐃᒻᒪ ᐊᑐᐃᓐᓇᐅᓂᐊᖅᓂᖏᓐᓄ, ᐃᒪᐃᒻᒪᓪᓗ ᑕᒪᖅᒥ ᐱᔭᕇᖅᑕᐅᓂᖃᖃᑕ, ᓯᕗᖓᒍᑦ 
ᐊᓂᖏᓂᑎᖕᓂ, ᑐᓴᕈᒪᑦᓱᖓ ᖃᑦᓯᕌᓐᓂᐊᓂᖏᓐᓄᑦ ᐱᓕᑕᐅᒍᑎᐅᓂᐊᕐᑐᐃᑦ. 
 
ᐅᓪᓗᒥᒋᐊᖅ, ᐊᓯᒃᑲᓂᖓᓄᑦ ᐊᐱᖁᑎᑦᓴᖃᖃᐅᑦᓱᖓ ᐃᒪᐃᒻᒪᓪᓗ ᐊᐱᕆᔪᒪᑦᓱᒍ ᒥᓂᔅᑕ. ᑕᐃᕕᑦ 
ᐅᖃᐅᓯᖃᕕᖃᖃᐅᑦᓱᓂ ᐃᓚᖓᓄᑦ, ᐃᒃᑲᕐᕆᐊᓗ ᐅᖃᖃᐅᑦᓱᓂ ᐅᓪᓗᒥᒋᐊᖅ, ᐃᓚᒋᑦᓱᓂᐅ, ᑭᓯᒥ ᕼᐊᒻᓚ 
ᐊᑑᑎᔪᐃᑦ ᖄᖏᐅᑎᓯᒪᓗᐊᕐᑐᓄ, ᐃᓚᖓᓐᓂᓪᓗ ᕼᐊᒻᓚᐃᑦ ᐊᑑᑎᔪᐃᑦ ᖄᖏᐅᑎᓗᐊᖅᑐᓄᑦ, ᐃᓚᖓᓐᓂ 
ᐱᔭᕇᐊᑦᑑᑎᕙᒻᒪᑕ ᓄᓇᓕᒋᔭᖏᓐᓂ. ᖃᐅᔨᒪᑦᓱᖓᓗ ᐃᒪᐃᓂᕐᓱᑎ ᐊᐅᓚᓂᖃᓂᐊᕐᓱᑎ ᖄᖏᐅᑎᓗᐊᕐᓂᕐᓄᑦ, 
ᑭᓯᐊᓂ ᐃᓚᖓᓐᓂ ᖄᖏᐅᑎᓗᐊᖅᒪᑕᓗ, ᐱᔭᕆᐊᑦᑑᑎᕙᑦᑐᐃᑦ ᐊᐅᓚᓂᕆᔭᖏᓐᓄᑦ ᕼᐊᒻᓚᖏᑦ. 
 
ᖃᐅᔨᒪᑦᓱᑎᓪᓗ, ᐊᖕᓂᑭᑐᖅᕕ ᖁᓪᓗᖅᑑᖅᒥ, ᕼᐋᑭᖅᕕᐋ ᖁᓪᓗᖅᑐᖅᒥ ᐱᔭᕇᖅᑕᐅᓂᑰᓪᓗᓂ ᒫᓐᓇᖃᒻᒥ. 
ᐃᓱᒪᒋᑦᓱᒍ ᕼᐊᒻᓚᑦ ᓄᖑᕈᑎᔪᒥᓂᐅᒋᐊᖓᓄᑦ ᖄᖏᐅᑎᓗᐊᖅᑐᓄᑦ ᐃᒪᐃᓂᐊᕐᓗᑎ ᐱᔭᕇᖅᓂᐊᕐᓗᑎ 
ᕼᐋᑭᖅᕕᐅᔪᒥ. 
 
ᖃᐅᔨᒪᑦᓱᖓᓗ ᐃᒪᐃᒻᒪ ᓄᓇᓕᖕᒥ ᒐᕙᒪ ᐃᖏᖅᕋᔫᓕᕆᔨᑯ ᐊᑑᑎᓯᒪᓪᓗᑎ, ᐅᑯᓄᖓ ᖃᓄᐃᑑᓂᕆᔭᖏᓐᓄᑦ, 
ᐃᒪᐃᒻᒪᓪᓗ ᐃᓪᓘᔪᖅ, ᐃᒪᐃᒻᒪᑦ ᕼᐋᑭᖅᕕᐅᔪᖅ. ᖃᐅᔨᒪᑦᓱᖓᓗ ᐃᒪᐃᒻᒪ ᓄᓇᓕᖕᒥ ᒐᕙᒪ ᐃᖏᖅᕋᔫᓕᕆᔨᑯ 
ᐃᑲᔪᖅᓱᕐᓯᒪᓂᑰᓪᓗᑎ ᑮᓇᐅᔭᑦᓴᒫᓄᑦ ᑕᒪᑐᒧᖓ ᐱᒻᒪᕆᒧᑦ ᐱᔭᑦᓴᒧ, ᑭᓯᐊᓂ ᖃᐅᔨᒍᒪᑦᓱᖓᓗᑦ ᐃᒻᒪᖃ 
ᐱᓕᕆᕕᒋᔭᐃᑦ ᐃᑲᔪᖅᓱᓂᐊᕐᒪᖔᑕ ᓄᓇᓕᖕᒥ ᐊᑉᐸᕆᐊᓯᓂᖅᓄᑦ ᖄᖏᐅᑎᓗᐊᖅᑐᓄᑦ ᑕᒪᒃᑯᓄᖓ 
ᐊᑲᐅᖏᓕᐅᕈᑎᓄᑦ. 
 
ᖃᓄᖅᓕ ᐃᑲᔪᕈᓐᓇᓂᐊᕿᓯᐅᒃ ᓄᓇᓕᐅᔪᖅ ᐊᑉᐸᕆᐊᖅᓗᖏᑦ ᖄᖏᐅᑎᓗᐊᖅᓂᑯᐃᑦ? ᖃᓄᖅᓗ 
ᐱᔪᓐᓇᓂᐊᓂᓯᖕᓄᑦ, ᐃᒻᒪᖃᓗ ᑕᕝᕙᓂ ᐊᕐᕌᒍᒥ ᐊᕐᕌᒎᓛᖅᑐᒥᓗᑭᐊᖅ, ᕼᐊᒻᓚᐃᑦ ᐱᔪᓐᓇᓂᐊᕐᓱᑎ 
ᐊᑉᐸᕆᐊᕆᓂᖅᓄᑦ ᖄᖏᐅᑎᓗᐊᖅᓯᒪᔪᓄᑦ ᑖᒃᑯᓇᓂ ᐊᑯᓐᓂᖏᓐᓂ ᐊᕐᕌᒍᐃᑦ? 
 
ᐃᒻᒪᖃᓗ ᖃᓄᖅᑑᕈᓐᓇᖏᑉᐸᑕ, ᖃᓄᖅᓕ ᐱᔪᓐᓇᓂᐊᕿᑕ ᕼᐊᒻᓚᑦᓂ ᐊᑑᑎᓂᐊᕈᓐᓃᖅᓗᑎ 
ᖄᖏᐅᑎᓗᐊᖅᓂᕐᓄᑦ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᓴᓇᓯᒪᓂᑰᓪᓗᑎ ᐊᖕᓂᑭᑦᑐᖅᕕᖕᒥ ᐊᖏᓂᖅᓴᐅᓯᒪᓪᓗᓂ ᐃᓱᒪᒋᓯᒪᔭᑎᖕᓄ 
ᐸᖅᓇᑕᐅᓯᒪᓂᑰᓪᓗᓂ ᒐᕙᒪᑎᒍᑦ. ᐱᑕᖃᔪᑦᓱᑎ ᐃᓚᒋᐊᕈᑎᓄᑦ 2002ᒥ, ᑭᓯᒥᓕ ᒫᓐᓇᑦᓴᐅᑎᒋᐅᔪᖅ, 
ᐃᒪᐃᒻᒪᓪᓗ ᓄᐊᑦᑐᒥᓂᐅᓪᓗᑎ ᐊᒻᒪ ᐊᑑᑎᒍᓐᓇᕐᓯᓪᓗᑎ ᖄᖏᐅᑎᓗᐊᕐᑐᓄᑦ ᑐᖔᒍᑦ ᓴᓇᓚᐅᖅᑎᓪᓗᒋᑦ 
ᐊᖕᓂᑭᑦᑐᖅᕕᖕᒥ ᐊᖏᔪᑲᓪᓚᐅᑦᓱᓂᓗ. 
 
ᐱᑕᖃᕆᐊᖃᓂᐊᕐᓱᑎ ᐃᓇᖏᐅᑎᔪᓄᑦ ᐸᖅᓇᐅᑎᒧ ᐃᓚᒋᓗᒋ ᕼᐊᒻᓚᖓᓂ ᖁᓪᓗᖅᑑᒥ 
ᐱᓕᕆᖃᑎᒋᓂᐊᕐᓱᑎᒍᑦ. ᒫᓐᓇᐅᔪᖅ ᐅᑦᔨᖅᓱᖅᑎᐊᕋᓱᐊᑐᐃᓐᓇᖅᑐᒍᑦ, ᐊᒻᒪᓗ ᐃᖅᑲᓇᐃᔭᖅᑎᒃᑲ ᐱᓕᕆᐊᖃᑦᑐᑦ 
ᒪᑭᑕᒍᓐᓇᕋᓗᐊᕐᒪᖔᑕ ᐊᑐᕐᓗᑎᒃ ᐊᑐᐃᓐᓇᕆᔭᒥᑎᒍᑦ. ᐋᖅᑭᖅᑎᕆᓂᐊᑐᒍᑦ ᐊᑭᓕᒃᓴᓄᑦ ᓄᖑᑎᕆᓇᓱᐊᕐᓂᕐᒧᑦ 
ᐸᕐᓇᐅᑎᓂᒃ ᑕᐃᒪᐃᖃᑦᑕᕋᑦᑕ ᓄᓇᓕᓄᑦ ᐊᓯᖏᒍᑦ ᐊᑐᓗᐊᕈᑎᔪᓂᕐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭ. 
 
Hᐊᕕᐅᔭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᒥᓂᔅᑕ. ᖁᕕᐊᒋᕙᕋ ᑐᓴᕆᐊᒃᓴᖅ ᐊᑭᓕᒃᓴᓄᑦ 
ᓄᖑᑎᕆᓇᓱᐊᕐᓂᕐᒧᑦ ᐸᕐᓇᐅᑎᖃᑦᑐᓯ ᑕᐃᑯᖓ ᓄᓇᓕᓐᓄᑦ, ᑕᐃᒃᑯᐊ ᓄᓇᓕᐅᔪᑦ ᖁᓪᓗᖅᑑᒥ 
ᒥᑭᓪᓕᒋᑎᑦᑎᓂᐊᕐᒪᑕ ᐊᑐᓗᐊᕈᑎᒥᓂᕐᒥᓂᑦ ᖃᖓᑭᐊᖅ ᓯᕗᓂᑦᑎᓐᓂ, ᕼᒻᓚᒃᑯᑦ ᐊᐅᓚᑦᑎᐊᓕᖁᓪᓗᒋᑦ 
ᐊᑐᓗᐊᕈᑎᓯᒪᒍᓐᓃᕐᕈᑎᒃ. 

ᒥᑭᔪᒥᒃ ᐅᖃᐅᓯᖃᕈᒪᔪᖓ. ᑕᑯᒃᓴᐅᖏᑦᑐᖅ ᐅᕙᓂ ᕿᓂᖅᑐᓂ ᐊᒻᒪᓗ ᐸᖅᓴᐃᔪᓂ. ᖃᐅᔨᒪᔪᖓ ᒐᕙᒪᑐᖃᒃᑯᑦ 
ᐱᑕᖃᑦᑎᑦᑎᕙᒻᒪᑕ ᕿᓂᕐᓂᒥᒃ ᐊᒻᒪᓗ ᐸᖅᓴᐃᓂᕐᒧᑦ ᑮᓇᐅᔭᓂᒃ ᑕᒪᑐᒧᖓ ᑐᐊᕕᓐᓇᖅᑐᖃᑦᑎᓪᓗᒍ 
ᑮᓇᐅᔭᖁᑎᖏᓐᓂᑦ ᒐᕙᒪᑐᖃᒃᑯᓐᓂᑦ. 
 
ᐃᓱᒪᒋᓪᓗᒍ ᒐᕙᒪᑐᖃᒃᑯᑦ ᑮᓇᐅᔭᖃᑦᑎᑎᒃᑲᓐᓂᕈᓐᓇᖅᑲᑕ ᑕᒪᑐᒧᖓ, ᒥᑭᔫᒐᓗᐊᕈᓂ, ᐃᑲᔪᓪᓚᕆᒃᑲᔭᕐᒪᑦ 
ᓄᓇᓕᓐᓄᑦ ᕿᓂᕐᓂᒃᒧᑦ ᐊᒻᒪᓗ ᐸᖅᓴᐃᓂᕐᒧᑦ ᐊᐅᓚᑕᐅᓂᖏᓐᓄᑦ, ᐊᒥᓱᑦ ᕿᓂᕐᓂᐅᔪᑦ ᐊᒻᒪᓗ ᐸᖅᓴᐃᓂᐅᔪᑦ 
ᑲᑐᔾᔨᖃᑎᒌᖑᔪᑦ ᑮᓇᐅᔭᓕᐅᕋᓱᐊᖃᑦᑕᕐᓗᑎᒃ ᒪᑯᑎᒎᓇ ᕕᓐᖒᑎᑦᑎᓂᒃᑯᑦ, ᐊᒻᒪᓗ ᐊᓯᖏᑦ 
ᑮᓇᐅᔭᓕᐅᕋᓱᐊᕐᕈᑎᐅᔪᓄᑦ. 
 
ᕿᓂᖅᑐᖃᓕᕋᐃᒪᑦ, ᐊᑐᓪᓚᕆᓕᕋᑦᑕᕐᒪᑕ ᑮᓇᐅᔭᓂᑦ ᓱᒃᑲᑦᑐᒥᒃ. ᑕᕝᕙᓂ ᐊᑭᑐᔪᓄᑦ ᐊᖏᔫᑎᓄᑦ ᐸᕐᓇᒍᑎᐅᔪᑦ, 
ᕿᓂᕐᓂᖅ ᐊᒻᒪᓗ ᐸᖅᓴᐃᓂᕐᓄᑦ ᓱᓇᒃᑯᑖᖃᓪᓗᑎᒃ ᐊᐅᓚᔾᔪᑎᐅᓂᐊᖅᑐᓄᑦ. ᑭᓯᐊᓂᓕ, ᐃᓱᒫᓘᑎᖃᖅᑯᖓ 
ᑕᒪᑐᒧᖓ ᒥᑭᔪᒥᒃ ᑮᓇᐅᔭᖃᑦᑎᑕᐅᓂᖓᒍᑦ. 
 
ᒥᑭᔫᒐᓗᐊᖅᑎᓪᓗᒍ ᑮᓇᐅᔭᖁᑎᒋᔭᐅᔪᖅ ᐱᔪᓐᓇᖅᑕᕗᑦ ᓄᓇᓕᓐᓂ ᒐᕙᒪᒃᑯᓐᓂᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓂᑦ 
ᕿᓂᕐᓂᐅᔪᓄᑦ ᐊᒻᒪᓗ ᐸᖅᓴᐃᓂᕐᒧᑦ ᐊᐅᓚᑕᐅᓂᖓ ᖁᓪᓗᖅᑑᒥ, ᓄᓇᓕᖏᓐᓂᒃ ᐃᑲᔪᒻᒪᕆᒃᑲᔭᖅᑐᖅ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᕿᓂᖅᑏᑦ ᐊᒻᒪᓗ ᐸᖅᓴᐃᔩᑦ ᓄᓇᓕᓐᓂ, 
ᑮᓇᐅᔭᖃᑦᑎᑕᐅᓂᖓ ᐊᓯᔾᔨᕆᐊᓕᒃ ᐊᒻᒪᓗ ᖃᐅᔨᒪᔪᖓ ᑕᒪᑐᒥᖓ. ᐋᖅᑭᖅᓱᐃᕙᓪᓕᐊᔪᒍᑦ ᓄᑖᓂᒃ 
ᐊᑐᐊᒐᒃᓴᓂᑦ ᖃᐅᔨᒪᒋᐊᕐᓗᑕ ᐊᖏᓪᓕᒋᐊᖅᑕᐅᓂᖃᕋᓗᐊᕐᒪᖔᖅ ᑮᓇᐅᔭᖃᑦᑎᑕᐅᓂᖓ. ᖃᐃᔨᒪᔪᒍᑦ 
ᑮᓇᐅᔭᖃᕆᐊᖃᓐᓂᖏᓐᓂᑦ. 
 
ᐊᖏᓪᓕᒋᐊᖅᓯᑐᐃᓐᓇᕆᐊᖃᑦᑐᒍᑦ ᑮᓇᐅᔭᖏᓐᓂᑦ ᐃᒪᓐᓇᓂᒃ $2 ᑕᐅᓴᓐ 500 ᐊᑐᓂᒃ ᓄᓇᓕᐅᔪᓄᑦ, 
ᐸᖅᓴᐃᔨᓄᑦ. ᐋᖅᑭᖅᑎᕆᕙᓪᓕᐊᔪᒍᑦ ᐊᑐᐊᒐᒃᓴᓂᑦ ᓄᑖᒥᒃ ᐱᐅᓂᖅᓴᐅᖁᓪᓗᒍ ᐊᑐᖅᑕᐅᔭᕆᐊᖃᖃᑦᑕᖅᑐᖅ 
ᓄᓇᓕᐅᔪᓄᑦ. ᐱᐅᓂᖅᓴᐅᓕᕐᓂᐊᖅᑐᖅ ᐊᑐᐊᒐᖅ ᐊᑐᓕᕈᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭ. 
 
Hᐊᕕᐅᔭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᓕᐊᓇᐃᒍᓱᑉᐳᖓ ᑐᓴᕆᐊᖅᓴᖅ ᐱᓕᕆᐊᖃᕋᑦᓯ 
ᑮᓇᐅᔭᖃᑦᑎᑕᐅᓂᖓᓂᑦ ᕿᓂᖅᑏᑦ. ᖃᖓᑕᐃᒪ ᑮᓇᐅᔭᖃᑦᑎᑕᐅᓂᖓ ᐊᒻᒪᓗ ᐊᑐᐊᒐᖅ ᐊᑐᓕᕐᓂᐊᖅᑲ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒻᒪᖃ ᐊᑎᓕᐅᕈᓐᓇᖅᑕᕋ ᖃᐅᑉᐸᑦ ᑕᐃᓐᓇ 
ᐊᑐᐊᒐᒃᓴᖅ ᐋᖅᑭᖅᓱᕈᓐᓇᕋᑦᑎᒍ ᕿᓚᒥᑯᓗᒃ. ᖃᐅᑉᐸᓪᓗᑭᐊᖅ ᐅᓪᓗᑐᐃᓐᓇᕐᒥᓗᑭᐊᖅ ᐊᑎᓕᐅᕈᓐᓇᖅᓯᓂᐊᕐᑕᕋ 
ᐊᑐᐊᒐᖅ ᐊᑐᓕᕆᐊᖅᑕᐅᒍᓐᓇᖁᓪᓗᒍ ᒫᓐᓇᒫᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᐊᓂᒃᐲᑦ? ᐊᓚᑲᓐᓄᐊᖅ. 

ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒐ ᒪᑐᒧᖓ ᓄᓇᓕᓐᓂ ᓴᓐᖏᑎᖅᐸᓪᓕᐊᓂᕐᒧᑦ. 
ᖁᕕᐊᑉᐳᖓᑦᑕᐅᖅ ᐱᕕᖃᑦᑎᑕᐅᒻᒪᑕ ᓇᒻᒥᓂᖅ ᐊᐅᓚᑦᑎᑎᑕᐅᓪᓗᑎᒃ ᐱᓕᕆᐊᒥᓂᑦ. ᑕᒪᔾᔭ ᑐᑭᒋᓚᐅᖅᑕᖓ 
ᓴᖅᑭᑕᐅᓂᖓᑕ ᓄᓇᕗᑦ ᑕᒪᒃᑯᐊ ᓄᓇᓕᐅᔪᑦ ᐊᒻᒪᓗ ᕼᒻᓚᑦᖑᔪᑦ ᐊᓯᒃᑲᓐᓂᖏᓐᓂᑦ 
ᑎᒍᒥᐊᕈᓐᓇᖅᓯᑎᑉᐸᓪᓕᐊᓗᒋᑦ. 
 
ᑕᒪᑐᒧᖓᓕ ᕼᒻᓚᒃᑯᑦ ᐊᑐᓗᐊᕈᑎᓂᕆᖃᑦᑕᖅᑕᖏᓐᓄᑦ, ᐃᓚᖏᑦ ᐱᐅᓂᖅᓴᒥᒃ ᑮᓇᐅᔭᓕᕆᓂᕐᒥᒃ 
ᐊᐅᓚᑦᑎᑦᑎᐊᕈᓐᓇᖃᑦᑕᖅᑐᑦ. ᑰᒑᕈᒃ ᑮᓇᐅᔭᓂᑦ ᐊᑐᓗᐊᕐᓂᑰᕗᑦ ᒫᓐᓇᐅᔪᖅ ᐊᒻᒪᓗ ᑕᐃᒃᑯᐊ ᓄᓇᓕᐅᔪᑦ 
ᐊᐅᓚᑦᑎᓂᕐᒥᑦ ᑐᓂᔭᐅᓯᒪᔪᑦ ᐊᔾᔨᖏᓐᓂ ᑮᓇᐅᔭᓂᑦ ᑐᓂᔭᐅᓯᒪᔪᑦ ᐊᑐᓗᐊᖅᑕᐃᓕᓂᕐᒥᑦ ᐱᔫᒥᓂᐊᕐᖓᑕ. 
ᒪᓕᑦᑕᐅᔭᕆᐊᓖᑦ ᐋᖅᑭᔅᓯᒪᔪᑦ, ᓱᕐᓗ ᐃᒥᕐᒥᑦ ᐱᔨᑦᑎᕋᕐᓂᕐᒥᑦ, ᒪᓕᒐᔅᓴᖅᑕᖃᖅᑯᑦ, ᑮᓇᐅᔭᓂᑦ 
ᐱᑕᖃᒃᑲᓂᓐᖏᓚᖅ ᐊᑐᓕᐊᕐᓂᐅᓂᖅᑲᑦ ᐃᒥᕐᒧᑦ ᐱᔨᑦᑎᕋᕐᓂᕐᒧᑦ. 
 
ᐱᔾᔪᑎᓕᒃ ᓴᓕᒍᐃᓂᖅ, ᑖᓐᓇ ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ ᐅᖓᑖᓅᓂᐅᓴᑐᐃᓐᓇᖅᑯᑦ ᐊᐳᑎᖃᓗᐊᕐᓂᑎᓐᓄᑦ 
ᐊᒻᒪᓗ ᑕᒪᓐᓇ ᐱᖃᓯᐅᔾᔭᐅᒋᕗᖅ ᓱᒻᒪ ᑮᓇᐅᔭᓂᑦ ᐊᑐᓗᐊᖅᐸᓂᑦᑎᓐᓂ. ᓅᑦᑎᕆᔪᓐᓇᖏᓐᓇᑦᑕ ᐃᒥᕐᒥᑦ 
ᐱᔨᑦᑎᕋᕐᓂᕐᒥᑦ ᑕᕝᕗᖓ ᓴᓕᒍᐃᓂᕐᒥᑦ. ᑕᒪᓐᓇ ᐱᒡᒐᓇᒻᒪᕆᑉᐳᖅ ᒪᓕᒐᖏᓐᓄᑦ ᐊᒻᒪᓗ ᑕᒪᓐᓇ 
ᐱᔾᔪᑎᒋᔭᐅᒐᔪᑉᐳᖅ ᕼᐊᒻᒪᓚᒃᑯᑦ ᑮᓇᐅᔭᓂᑦ ᐊᑐᓗᐊᕐᓂᑰᒐᐃᒻᒪᑕ ᐊᒻᒪᓗ ᑕᒪᓐᓇ ᐃᓱᒪᓴᖅᓯᐅᕈᑕᐅᔭᕆᐊᖃᖅᑯ 
ᓄᓇᓕᓐᓂ ᐱᔪᓐᓇᐅᑎᑖᖅᑎᑦᑎᓂᕐᒥᑦ ᐊᐅᓚᓂᖃᑦᑎᐊᓂᐊᕐᖓᑦ, ᓱᕐᓗ, ᓅᑦᑎᕆᓂᕐᒥᑦ ᐊᐅᓚᑦᑎᔨᓂᕐᒥᑦ 
ᐱᔪᓐᓇᖅᓯᖁᓪᓗᒋᑦ ᓅᑏᒍᓐᓇᕐᓗᑎᑦ ᑕᕝᕙᓂ ᕼᐊᒻᒪᓚᐅᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑮᓇᐅᔭᐃᑦ ᕼᐊᒻᒪᓚᒃᑯᓐᓄᑦ, ᐱᔪᓐᓇᕐᓂᖃᖅᑯᑦ 
ᓅᑦᑎᕆᓂᕐᒥᑦ ᑕᕝᕙᓂ ᐊᑐᖅᑕᐅᔪᔅᓴᓂᑦ ᐋᖅᑭᑦᑕᐅᓯᒪᔪᓂᑦ, ᐅᖃᕈᒪᕗᖓᓗ ᐃᒃᓯᕙᐅᑖᖅ ᖃᐅᔨᓴᖅᓯᒪᕙᕗᑦ 
ᑮᓇᐅᔭᐃᑦ ᕼᐊᒻᒪᓚᒃᑯᓐᓂ ᐊᒻᒪᓗ ᑕᒪᓐᓇ ᖃᐅᔨᓴᕐᓂᐅᔪᖅ ᓴᖅᑭᑕᐅᓂᐊᓕᖅᑯ ᒫᓐᓇᕈᓗᒃ ᐊᒻᒪᓗ ᐊᓯᖏᓐᓂ 
ᖃᐅᔨᓴᖅᑯᒍᑦ ᐊᔅᓱᕉᑕᐅᕙᑦᑐᑦ ᕼᐊᒻᒪᓚᒃᑯᓐᓄᑦ ᑮᓇᐅᔭᖏᓐᓄᑦ. 
 
ᐊᓯᖏᓐᓂ ᐱᔾᔪᑎᖃᖅᑯᑦ ᓱᒻᒪ ᕼᐊᒻᒪᓚᒃᑯᑦ ᐊᔅᓱᕈᑎᖃᖅᐸᒻᒪᖔᑕ ᐊᒻᒪᓗ ᑕᒪᓐᓇ ᖃᐅᔨᓴᕐᓂᐅᔪᖅ 
ᐱᔭᕇᖅᓯᒪᓕᖅᑲᑦ, ᐱᔭᕇᓕᖅᑑᒐᓗᐊᖅ, ᖃᐅᔨᒪᓂᖅᓴᐅᒐᔭᖅᑯᒍᑦ ᐋᖅᑮᒐᓱᑦᑎᓪᓗᑕ ᐃᑲᔫᑎᐅᒐᔭᖅᑐᓂᑦ 
ᕼᐊᒻᒪᓚᒃᑯᓐᓄᑦ ᑕᒪᓐᓇ ᑐᑭᓯᒋᐊᕈᑎᐅᔪᖅ, ᓴᖅᑭᑕᐅᑉᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᕙᕋᓕ ᑕᒪᓐᓇ ᖃᐅᔨᓴᕐᓂᐅᔪᖅ ᐱᔭᕇᖅᑲᑦ, 
ᐋᖅᑭᔾᔪᑎᔅᓴᓂᑦ ᐱᓇᓱᓐᓂᐊᖅᑯᑦ ᑕᒪᒃᑯᐊ ᐊᐅᓚᓂᐅᔪᑦ ᐱᐅᓯᕚᓪᓕᓂᐊᕐᖓᑕ ᕼᐊᒻᒪᓚᒃᑯᓐᓂᑦ. 
ᐱᔪᓐᓇᐅᑎᐅᔪᓂᑦ ᑐᓂᓯᔭᐅᒐᔭᖅᑳᑦ ᑕᒪᓐᓇ ᖃᐅᔨᓴᕐᓂᐅᔪᖅ ᐱᔭᕇᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑮᓇᐅᔭᐃᑦ ᕼᐊᒻᒪᓚᒃᑯᓐᓂ ᖃᐅᔨᓵᖑᕗᑦ ᐊᒻᒪᓗ 
ᐊᑲᐅᓂᖅᓴᓂᑦ ᐋᖅᑮᒐᓱᑉᐳᖑᑦ ᕼᐊᒻᒪᓚᒃᑯᓄᑦ ᐊᑐᖅᑕᐅᒐᔭᖅᑐᓄᑦ ᐊᐱᖅᑯᓯᐅᔪᑦ ᑕᒪᔅᓱᒪ ᒥᔅᓵᓄᑦ ᖃᐅᔨᓴᕐᓂᕐᒧᑦ 
ᐱᖃᓯᐅᑎᓯᒪᒐᔭᖅᑯᑦ ᑕᕝᕙᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᔭᕇᖅᑮᑦ? ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᓕᒃ ᒪᑐᐃᕐᔪᑎᖏᓐᓄᑦ, ᒥᓂᔅᑕᐅᔪᖅ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓂ ᐊᒻᒪᓗ ᐊᐅᓪᓚᑐᓕᕆᔨᒃᑯᓐᓂ ᐅᖃᕐᖓᑦ ᐃᑲᔪᖅᑕᐅᓂᖅᓴᐅᓂᐊᖅᑯᑦ ᖃᖓᑕᓲᒃᑯᑦ 
ᐱᔨᑦᑎᕋᐅᑎᐅᔪᑦ ᐊᒻᒪᓗ ᑐᓴᖅᓯᒪᕗᑦ ᑮᓇᐅᔭᓂᑦ ᖃᐃᑦᑎᔭᐅᓂᐊᕐᖓᑕ ᐊᕐᕌᒎᓐᓄᑦ ᒪᕐᕉᓐᓄᒃ ᐅᕝᕙᓘᓐᓃᑦ 
ᑮᓇᐅᔭᖅᑖᖏᑦᑎᐊᒻᒪᕆᓐᓂᐊᕐᖓᑖ ᑕᒫᓂ ᐊᕐᕌᒍᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᒍᑕᒫᑦ ᑮᓇᐅᔭᖅᑖᐸᑉᐳᑦ ᐊᒻᒪᓗ 
ᐅᖃᐅᓯᐅᓚᐅᖅᑐ ᓰᑏᕝᕙ 11 ᖑᓚᐅᖅᑎᓪᓗᖑ, ᐊᒥᓲᓂᖅᓴᓂᑦ ᐊᕐᕌᒍᑕᒫᑦ ᐱᔭᐅᔮᓐᖏᓚᑦ; ᑕᒪᒃᑯᐊ 
ᓄᖅᑲᕐᑎᑕᐅᓂᐊᖅᑯᑦ ᐊᕐᕌᒍᓐᓄᒃ ᒪᕐᕉᓐᓄᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᖃᓄᑎᒋᑦ ᐳᓴᓐ-ᒥᑦ ᐊᒥᓲᓂᖅᓴᐅᕙᑉᐸᑦ ᐊᕐᕌᒎᑕᒫᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᐅᑎᓐᓂᐊᕋᒃᑯ ᒥᔅᑕ ᕌᑉᑐ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᕌᑉᑐ. 
 
ᕌᑉᑐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑮᓇᐅᔭᖃᖅᑎᑕᐅᓂᐅᔪᖅ ᑲᓇᑕᒥ ᖃᖓᑕᓲᓂ ᖃᐅᔨᓴᖅᑎᓂᑦ NAV, ᓄᓇᓕᒻᒥ 
ᖃᖓᑕᓲᑯᕕᒻᒥ ᓈᓚᐅᑎᖃᕐᕕᒃ ᐱᓕᕆᐊᖑᔪᑦ ᑐᖓᓂᖃᖅᑎᑕᐅᔪᑦ ᓄᓇᓕᐅᒥ ᖃᐅᔨᓴᖅᑕᐅᔪᒥ ᐊᒻᒪ 
ᐃᑲᕋᖏᑎᒍᑦ ᐊᐅᓚᓂᕆᔭᖏᓐᓄ ᓄᓇᓕᒻᒥ ᖃᖓᑕᓲᓕᕆᓂᕐᒧᑦ ᓈᓚᐅᑎᖃᕐᕕᒃ ᒪᑭᑕᐅᔪᓐᓇᖅᑐᑦ. 
 
ᐳᓴᓐᑎᒍᑦ ᖁᕙᕆᐊᖅᓯᒪᖏᑦᑐᖅ ᐃᓕᐅᖃᖅᑕᐅᓯᒪᔪᒧ ᑭᓯᐊᓂᓕ ᑐᖓᓂᖃᖅᑎᑕᐅᔪᖅ ᖃᐅᔨᓴᕐᓂᒃᑯᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐱᑕᖃᒃᑲᓂᕐᐹ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓄᓇᓕᒻᒥ ᖃᖓᑕᓲᓕᕆᓂᕐᒧᑦ ᓈᓚᐅᑎᖃᕐᕕᒃ ᒥᑦᑎᒪᑕᓕᒻᒥ, 
ᑳᓐᑐᕌᖅᑕᐅᓯᒪᒻᒪᑦ ᑯᐊᐸᒃᑯᓐᓄ ᐊᒻᒪ ᓴᓇᔭᐅᖃᑦᑕᕐᓂᖓ ᑳᓐᑐᕌᖅᑕᐅᓯᒪᓪᓗᓂ ᕼᐊᒻᒪᓚᒃᑯᓐᓄ. 
 
ᓄᓇᓕᒻᒥ ᖃᖓᑕᓲᒃᑯᕕᒻᒥ ᓈᓚᐅᑎᖃᕐᕕᒻᒧ ᑮᓇᐅᔭᖃᖅᑎᑕᐅᓂᐅᔪᑦ, ᑐᓴᓚᐅᕋᒪ, ᐊᖏᓪᓕᒋᐊᔮᖏᒻᒪᑦ. ᐃᒫᖃᐃ 
ᑐᑭᖃᕐᐸ, ᑮᓇᐅᔭᒃᓵᖏᑦ ᐊᒻᒪ ᐃᑲᔫᓯᐊᖏᑦ ᖁᕙᕆᐊᔾᔮᖏᑦᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᓇᓕᖅᓯ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ ᑕᐃᒪᐃᑦᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᔅᓯᕙᐅᑕᖅ (ᑐᓵᔨᑎᒍᑦ): ᐱᐊᓂᑉᐲᑦ. ᐃᒃᑲᕆᐊᓗᒃ. 
 
ᐃᒃᑲᕆᐊᓗᒃ (ᑐᓵᔨᑎᒍᑦ):ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒻᒪ ᐊᐱᖅᑯᑎᖓ. ᐊᓚᒃᑲᓐᓄᐊᖅ 
ᐊᐱᖅᑯᑎᖓ, ᐃᓚᒋᐊᑐᐃᓐᓇᕐᓗᒍ ᐊᐱᖅᑯᑎᒋᔭᖓ ᕼᐊᒻᒪᓚᐅᑉ ᒥᒃᓵᓄᑦ. ᑮᓇᐅᔭᖅᑖᖅᑎᑕᐅᒍᑎ 
ᓇᓗᓇᐃᖅᓯᒪᔪᓄ ᐊᑐᕐᓂᐊᖅᑐᓄ, ᑭᓪᓕᖃᖅᑎᑕᐅᓲᖑᒻᒪᑕ ᐊᓯᐊᓄᑦ ᓅᒐᓱᐊᖅᑐᒋ. 
 
ᑮᓇᐅᔭᐅᔪᑦ ᐊᑐᖅᑕᐃᓐᓇᐅᖏᑉᐸᑕ, ᐅᑎᖅᑎᒋᐊᖃᕐᒪᒋᑦ ᒐᕙᒪᒃᑯᓐᓄ. ᑕᒪᓐᓇ ᐊᓯᔾᔨᖅᑕᐅᓂᐊᕐᐸ ᑕᒫᓂ ᐊᕐᕌᒍᒥ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑮᓇᐅᔭᓂᑦ ᐅᑎᖅᑎᑦᑎᕙᖏᑦᑐᒍ ᑮᓇᐅᔭᓂ 
ᒐᕙᒪᐅᓪᓗᑕ ᓄᓇᕗᒻᒥ, ᑭᓯᐊᓂ ᐊᒥᐊᒃᑯᔭᕋᐃᒻᒪᑕ ᑮᓇᐅᔭᐃᑦ, ᖃᐅᔨᓇᑐᐊᕐᐸᑦᑐᒍᑦ ᖃᓄᖅ ᕼᐊᒻᒪᓚᒃᑯᑦ 
ᐊᑐᕈᓐᓇᒪᖔᑦᑎᒍᑦ. 
 
ᐆᑦᑑᑎᒋᓗᒍ, ᑭᓈᓗᒃ, ᐃᒥᖅᑕᖅᑕᐅᓂᖅ, ᕼᐊᒻᒪᓚᒃᑯᑦ ᐊᒥᐊᒃᑯᓯᒪᓐᓂᕈᑎ ᑮᓇᐅᔭᓂ, ᐊᑐᖏᓗᐊᖅᑐᒥᓂᐅᓗᑎ, 
ᑲᑎᑦᑎᐸᑦᑕᕗᑦ ᑮᓇᐅᔭᐃᑦ ᐊᒻᒪ ᐊᑐᖏᓗᐊᕈᑎᒥᓂᐅᓕᕐᑎᑦᑐᒋᑦ ᕼᐊᒻᒪᓚᒃᑯᓐᓄ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕆᐊᓄᒃ. 
 
ᐃᒃᑲᕆᐊᓗᒃ (ᑐᓵᔨᑎᒍᑦ):ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᒥᓂᔅᑕ. ᐃᓚᖏᑦ ᓄᓇᓕᐅᔪᑦ 
ᐊᑐᖏᓗᐊᕈᑎᖃᓲᖑᒻᒪᑕ ᐃᓚᖏᓐᓂ ᐊᕐᕌᒍᒋᔭᖏᓐᓂ ᐊᒻᒪ ᐊᐅᓪᓛᖅᑕᐅᔪᓐᓇᕐᓇᑎ ᐊᕐᕌᒎᓂᐊᖅᑐᒧᑦ. ᑕᒪᓐᓇ 
ᐊᓯᔾᔨᖅᑕᐅᓂᐊᕐᐸ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ):ᖁᔭᓐᓇᒦᒃ, ᐃᔅᓯᕙᐅᑖᖅ. ᑮᓇᐅᔭᓂ ᖃᐅᔨᓴᕐᓂᐅᔪᒧ ᑕᒪᓐᓇ 
ᐱᖃᓯᐅᑎᓂᐊᕐᒥᔭᔭ, ᑭᓯᐊᓂᓕ ᐅᖃᖅᑲᐅᒐᒪ ᕿᒥᕈᓂᐅᔪᖅ ᐱᔭᕇᖏᒻᒪᑦ ᐊᒻᒪ ᓇᓗᓇᐃᔭᖅᓯᒪᔪᑦ 
ᑕᑯᓚᐅᖏᓇᑦᑎᒍ, ᑭᓯᐊᓂᓕ ᓴᖅᑭᑎᑦᓂᐊᑕᒃᑲ ᑐᑭᓯᒋᐊᕕᒃᓴᐅᔪᑦ ᐱᔭᕇᑐᐊᕐᐸᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒫᓐᓇᐅᔪᖅ ᐊᑎᕐᒥ ᐱᓯᒪᒍᓐᓃᖅᑐᖓ. ᐃᒃᑲᕆᐊᓗᒃ. 
 
ᐃᒃᑲᕆᐊᓗᒃ (ᑐᓵᔨᑎᒍᑦ): ᑲᑎᒪᔪᓐᓇᖅᑐᑦ ᓈᒻᒪᒍᓐᓃᕐᒪᑕ. ᓄᖅᑲᑲᐃᓐᓇᑐᒃᓴᑐᐃᓐᓇᐅᔪᒍᑦ ᐃᔅᓯᔭᐅᑖᖅ. 
ᖃᓄᐃᒋᖏᒃᑯᕕᐅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): 10ᒥᓂᔅᒥ ᓄᖅᑲᖓᑲᐃᓐᓇᓂᐊᖅᑐᒍᑦ. 10ᒥᓂᔅ. 
 
>>ᑲᑎᒪᔪᑦ ᓄᖅᑲᖓᑲᐃᓐᓇᖅᑐᑦ 5:34ᒥ ᐅᓐᓄᒃᑯᑦ ᐅᑎᖅᑐᑎᓪᓗ 5:53ᒥ 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᒃᑲᓐᓂᕈᓐᓇᓕᕐᒥᔪᒍᑦ. ᒪᑉᐱᖅᑎᒐᖅ 7-ᑦ. ᓄᓇᓕᒻᒥ ᒐᕙᒪ ᐊᒻᒪ 
ᐃᖏᕋᔪᓕᕆᓂᕐᒧᑦ. ᓇᓗᓇᐃᔭᖅᓯᒪᓂᖏᑦ. ᐊᖏᔪᖅᑲᐅᑎᓄᑦ. ᐊᐅᓚᓂᖏᓐᓄ ᐊᒻᒪ ᓴᓇᔭᐅᓂᖏᓐᓄ. $7ᒥᓕᐊᓐ, 
520ᑕᐅᓴᓐ. ᐊᖏᖅᑐᑦ. 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): 7-7ᒥ 7-12ᒧ, ᓄᓇᓕᒻᒥ ᒐᕙᒪ. ᓄᓇᓕᒻᒥ ᒐᕙᒪ. ᑲᑎᑦᑐᒋ ᐊᐅᓚᓂᖏᓐᓄ ᐊᒻᒪ 
ᓴᓇᔭᐅᓂᖏᓐᓄ $48ᒥᓕᐊᓐ 758ᑕᐅᓴᓐ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᐊᑖᓂ ᓄᓇᓕᒻᒥ ᒐᕙᒪᐅᔪᑦ ᐅᖃᖅᑲᐅᒐᑦᑕ $800ᑕᐅᓴᓐ ᓇᓪᓕᐅᒃᑯᒫᓄᑦ ᐊᑭᓕᕆᐊᓖᑦ. 
ᑐᑭᓯᒃᑲᓐᓂᕈᒪᔪᖓ ᓇᓪᓕᐅᒃᑯᒫᓄ ᐊᑭᓕᐅᑎᒋᒋᐊᓖᑦ. ᐊᓯᐊᒍᑦ ᑎᑎᕋᖅᓯᒪᕙ? ᐅᕝᕙᓘᓐᓃᑦ ᐅᕙᓂ 
ᖃᓄᐃᓘᓕᕐᐸᑦ? ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᑖᒃᑯᐊ $800ᑕᐅᓴᓐ ᐊᑕᐅᓯᐊᖅᑐᑎ ᐊᑐᖅᓯᒪᔪᑦ ᓇᓪᓕᐅᒃᑯᒫᓄᑦ 
ᐱᔾᔪᑎᓖᑦ. ᒫᓐᓇᐅᔪᒥ ᐊᐃᕙᖃᑎᖃᖅᑐᒍᑦ ᓇᓪᓕᐅᒃᑯᒫᓄᑦ ᐊᑭᓕᕆᐊᓕᓐᓂ ᐊᒻᒪ ᐊᒥᓲᓂᕆᔭᖓ 
ᐃᓕᔭᐅᓯᒪᖏᑦᑐᖅ ᒫᓐᓇ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓴᔨᑎᒍᑦ): ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖃᓄᖅ ᐊᑦᑐᕐᓂᖃᓂᐊᕐᐸ ᐊᒥᓲᓂᕆᔭᖓᓂ ᐃᓱᒪᓕᐅᕈᒃᓯ? ᓴᓂᕙᐃᓯᒪᖏᓇᑦᑕ ᑮᓇᐅᔭᓂ 
ᓇᓪᓕᐅᒃᑯᒫᓅᕐᓂᐊᖅᑐᓄ 2003/2004. ᐊᐃᕙᔪᑎᖃᕇᕈᒃᓯ, ᑕᕗᖓ ᓇᒻᒪᒥᑦ ᐃᓕᓯᓂᐊᕐᐱᑦ, ᐅᕝᕙᓘᓐᓃᑦ 
ᓄᓇᓕᐅᔪᑦ ᐃᑲᔪᖅᑕᐅᔮᖏᓚᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ):ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᑮᓇᐅᔭᐅᔪᑦ ᒐᕙᒪᑐᖃᒃᑯᓃᖔᐸᖏᑦᑐᖅ. 
ᓄᓇᕗᑦ ᒐᕙᒪᒃᑯᖏᓐᓃᖔᕐᐸᑦᑐᑦ. 
 
ᒥᓂᔅᑕᐅᔪᑦ ᐊᖏᓚᐅᕐᒪᑕ $800ᑕᐅᓴᓂ ᐊᒻᒪ ᒫᓐᓇᐅᔪᒥ ᐊᐃᕙᔪᑕᐅᕙᓪᓕᐊᒪᑦ, ᒥᓂᔅᑕᐅᔪᑦ ᑲᑎᒪᒋᐊᖃᕐᓂᐊᕐᒪᑕ 
ᐊᒻᒪ ᐃᓱᒪᓕᐅᕐᓗᑎ ᖃᓄᖅ ᑮᓇᐅᔭᖃᖅᑎᑕᐅᓂᐊᕐᒪᖔᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ ᐊᖏᓚᐅᖏᒻᒪᑦ ᓴᓂᕐᕙᐃᓗᓂ ᑮᓇᐅᔭᓂ ᓄᓇᓕᓐᓄ 
ᓇᓪᓕᐅᒃᑯᒫᓄ ᐊᑭᓕᕆᐊᓕᓐᓄ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ):ᖁᔭᓐᓇᒦᒃ, ᐃᔅᓯᕙᐅᑖᖅ. ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ ᑕᐃᒪᐃᑦᑐᓂ 
ᐃᓱᒪᓕᐅᖅᑐᑑᕙᖏᒻᒪᑦ. 

ᓰᑎᐱᕆ 11ᖑᓚᐅᖅᑎᓪᓗᒍ, ᐱᓂᕐᓗᓚᐅᖅᑎᓪᓗᒋ, ᓇᓪᓕᐅᒃᑯᒫᓄ ᐊᑭᓕᕆᐊᓖᑦ ᖁᕙᕆᐊᖅᑕᐅᓚᐅᕐᒪᑕ ᐊᒻᒪ 
ᓄᓇᕗᒻᒥ ᓄᓇᓕᐅᔪᓂ ᑲᑐᔾᔨᖃᑎᒌᑦ ᐊᒻᒪ ᓇᓪᓕᐅᒃᑯᒫᓕᕆᔨᐅᔪᑦ ᒫᓐᓇᐅᔪᒥ ᐊᐃᕙᖃᑎᖃᖅᑐᑦ ᐊᒻᒪ ᓇᒻᒪᒥ 
ᐱᓯᒪᑐᐊᓕᕈᑦᑕ, ᑐᓂᔪᓐᓇᓛᖅᑕᕋ ᑐᑭᓯᒋᐊᕐᕕᒃᓴᐅᔪᖅ ᒥᓂᔅᑕᐅᖃᑕᐅᔪᓄ ᐊᒻᒪ ᓇᓗᓇᐃᖅᓯᓛᕐᐳᒍᑦ 
ᐊᖏᓂᕆᔭᖓᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): 7-7ᒥ, ᐊᑐᖅᑐᒃᓴᖃᕋᑦᑕ ᐊᒻᒪ 7-8ᒥ ᑐᑭᓯᒋᐊᕕᒃᓴᐅᔪᖅ, 7-9 ᐊᒻᒪ 7-10. 
ᑕᕙᓃᑦᑐᐃᓐᓇᐅᕚ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ):ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕙᓃᑦᑐᑦ. ᐊᑖᓃᑦᑐᑦ ᓄᓇᓕᒻᒥ ᒐᕙᒪᐃᑦ ᐊᒻᒪ 
ᑐᓂᔭᓕᒫᖑᔪᑦ ᐊᒻᒪ ᑐᓂᔭᐅᑐᐃᓐᓇᖅᑐᑦ ᑕᕙᓃᑦᑐᐃᓐᓇᐃᑦ ᒪᑉᐱᖅᑎᒐᕐᒥ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓴᔨᑎᒍᑦ): ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): 7-10. ᐊᓯᔾᔩᓂᐊᓚᐅᕋᑦᑕ ᐱᖓᐊᕐᑐᓕᕆᓂᖅ ᓄᓇᕗᒻᒥ ᑐᓂᔭᐅᔪᑦ ᐃᓄᑦᑎᑐᑦ ᑭᓯᐊᓂᓕ 
ᐊᓯᔾᔨᖅᓯᒪᖏᒻᒪᑦ. ᑕᒪᓐᓇᓕ ᖃᖓ ᐊᓯᔾᔨᓂᐊᕐᐱᐅ? ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ):ᖁᔭᓐᓇᒦᒃ, ᐃᔅᓯᕙᐅᑖᖅ. ᑮᓇᐅᔭᓕᕆᓂᕐᒧ ᐱᓕᕆᕕᐅᔪᖅ 
ᐃᓄᑦᑎᑑᓕᖅᑎᑦᑎᕙᑦᑐᖅ. ᖃᐅᔨᔭᐅᓂᖏᑦᑐᖃᐃ ᐊᒻᒪ ᐃᓄᑦᑎᑑᕐᓂᖏ ᐊᓯᔾᔨᖅᓯᒪᖏᑦᑐᑦ. 
 
ᓇᓕᐊᓐᓂ ᑕᑯᒍᒪᖅᑲᐅᒐᕕ ᐊᓯᔾᔨᖁᔭᓐᓂ ᐃᓄᑦᑎᑑᖅᑐᓂ? ᓄᓇᓕᒻᒥ ᐃᓕᓐᓂᐊᓂᕐᒧ ᑮᓇᐅᔭᐃᑦ, ᓄᓇᕗᒻᒥ 
ᐱᓐᖓᐊᖅᑐᓕᕆᔩᑦ ᐅᕝᕙᓘᓐᓃᑦ ᐱᖓᐊᕐᓂᑐᐃᓐᓇᖅ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ):ᖁᔭᓐᓇᒦᒃ, ᐃᔅᓯᕙᐅᑖᖅ. $200ᑕᐅᓴᐅᔪᑦ, ᓄᓇᓕᒻᒥ ᐃᓕᓐᓂᐊᓂᕐᒧ ᑮᓇᐅᔭᖃᖅᑎᑕᐅᓂᖅ 
ᖃᓪᓗᓈᑎᑐᑦ ᐊᒻᒪ ᐃᓄᑦᑎᑐᑦ, ᐱᖓᐊᖅᑐᓕᕆᔩᑦ ᓄᓇᕗᒻᒥ, ᑐᑭᖃᖅᑐᖅ ᓄᓇᕗᒻᒥ ᐱᖓᐊᖅᑐᓕᕆᓂᖅ. 
ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐱᔨᕆᕕᒋᔭᐃᑦ ᓇᓗᓇᐃᖅᓯᖁᔭᕋ. ᖁᔭᓐᓇᒦᒃ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᐃᒻᒪᖃ ᑖᒃᑯᐃᓐᓇᐅᕗᑦ ᕼᐋᒻᒪᓚᒃᑯᑦ ᐱᓕᕆᐊᖃᖅᑐᑦ 
ᐱᓐᖑᐊᖅᑐᓕᕆᓂᕐᓂᑦ. ᒪᒥᐊᓇᖅ, ᑮᓇᐅᔭᓕᕆᔨᒃᑯᑦ ᒥᓂᔅᑕᖃᕐᕕᖓᓂ, ᓇᓗᓇᓐᖏᑦᑐᖅ ᑐᓵᓪᓗᒋᑦ 
ᒪᓕᒐᓕᐅᕐᕕᒻᒥᑦ ᑲᑎᒪᓐᓇᐃᑦ. ᑎᑎᕋᖅᑕᐅᖃᑦᑕᖁᓇᖅᐳᑦ ᐊᓯᔾᔨᕐᓂᐅᔪᑦ ᐊᒻᒪ ᐊᓯᔾᔩᖃᑦᑕᖁᓇᖅᐳᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᖃᒃᑲᓂᖅᐱᓰ? ᑕᕝᕙᑐᐊᖅ? ᐊᐱᖅᑯᑎᒃᓴᐃᑦ, 7-5. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒋᐊᖅᑎᑕᐅᔪᒪᕗᖓ ᐅᖅᓱᐊᓗᒻᒧᑦ ᐋᖅᑭᒋᐊᕈᑎᐅᑉ 
ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑐᓂᕐᕈᑎᓃᑉᐳᖅ ᐊᒻᒪ ᐃᑲᔫᑎᓂᒃ 
ᕼᐋᒻᒪᓚᓄᑦ ᑐᓂᕐᕈᑕᐅᕙᑦᑐᑎᓪᓗ ᓄᓇᕗᒻᒥ ᓄᓇᓖᑦ ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᒪᔾᔭᑐᐊᖅ? ᐊᐱᖅᑯᑎᒃᓴᖅᑕᖃᒃᑲᓂᖅᐹ? ᒪᒃᓖᓐ.  
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓗᐊᓂ ᓄᓇᓕᓐᓂᑦ ᒐᕙᒪᒃᑯᑦ ᑐᓂᕐᕈᑕᐅᔪᓂᒃ ᑕᓪᓕᒪᐃᓕᖅᑲᖓᒻᒪᑕ 
ᐊᒡᒍᖅᓯᒪᔪᑦ ᐊᑭᑐᔪᓄᑦ ᐸᕐᓇᐅᑎᓂᒃ. ᑖᓐᓇᐅᕚ ᐊᒡᒍᖅᓯᒪᔪᖁᑎᓯ ᐱᓕᕆᐊᖃᖅᐸᑦᑐᖅ ᐊᑐᐊᒐᕐᓂᒃ ᐊᒻᒪ 
ᒪᓕᒐᕐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᓖᓐ. 
 
ᒪᒃᓖᓐ: ᑕᒪᑐᒧᖓ ᐊᐱᖅᑯᒻᒧᑦ. ᐅᖃᐅᓯᖃᖅᐳᖓ ᐊᑐᐊᒐᕐᓂᒃ ᐊᒻᒪ ᒪᓕᒐᕐᓂᒃ, ᐅᖃᐅᓯᕆᔭᒻᒪᕆᒋᓚᐅᕋᑦᑎᒃᑯ 
ᐊᕐᕌᒎᓚᐅᖅᑐᓂᑦ ᓴᓂᑭᓗᐊᕐᒥᓪᓗ ᐅᖃᐅᓯᖃᑲᐃᓐᓇᕐᓂᐊᕋᒪ. 
 
ᐃᒃᓯᕙᐅᑕᐅᓪᓗᖓ ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ ᐱᖓᓲᓕᖅᑐᓂᒃ ᐊᕐᕌᒍᓂᒃ, ᐃᑲᔪᕋᓱᐊᖃᑦᑕᖅᓯᒪᒐᒃᑯ ᑕᐃᓐᓇ 
ᓄᓇᓕᒃ ᐊᓐᓂᑭᑦᑐᐊᕐᔪᕐᕕᑖᖁᓪᓗᒍ ᐃᓪᓗᑉ ᐃᓗᐊ, ᑎᑎᖅᑲᐅᓯᐊᒃᑲᓂᖅᑲᐅᒻᒥᒐᒪ ᐅᓪᓗᒥ 
ᑲᑎᒪᔨᕋᓛᖑᐃᓐᓇᓂᐊᖅᑐᓄᑦ, ᓱᓕ ᐅᖃᐅᓯᕆᓚᐅᓐᖏᑕᕐᓂᒃ ᑲᑎᒪᔨᕋᓛᖑᐃᓐᓇᕐᓂᐊᖅᑑᖃᑎᓐᓄᑦ, ᑭᓯᐊᓂ 
ᐅᖃᐅᓯᕆᓂᐅᓴᒐᒃᑯ, ᑐᒃᓯᕋᖃᖃᑦᖅᑐᑦᒃ ᖃᐅᔨᓴᖅᑕᐅᖁᔨᓪᓗᑎᒃ ᐊᓐᓂᑭᑦᑐᐊᕐᔪᕐᕕᑦᑖᕈᒪᓪᓗᑎᒃ ᐃᓪᓘᑉ ᐃᓗᐊᓂ, 
ᓄᓇᓕᕋᓛᖑᓂᖅᓴᒥᑦ, ᓄᓇᓕᓖᑦ ᑕᐅᑯᓐᓇᕈᓐᓇᖅᓯᓪᓚᕆᓚᐅᖅᓯᒪᓐᖏᒻᒪᑕ ᒪᒃᑯᑦᑐᐃᑦ ᖃᓄᑐᐃᓐᓇᖅ 
ᐱᓐᖑᐊᕆᐊᖅᑐᖅᑐᑎᒃ ᐊᒻᒪ ᐊᖏᔪᒥᑦ ᐱᐅᔪᒥᑦ ᐃᓪᓗᓕᐅᕐᓂᕈᑦᑕ ᑕᐅᓇᓂ ᐊᑐᖅᑕᐅᑐᐃᓐᓇᖅᐸᓪᓗᓂ 
ᐱᖓᓲᔪᖅᑐᓂᒃ ᐱᓇᓱᐊᕈᓯᕐᓂᒃ. 
 
ᑕᒪᓐᓇ ᐱᐅᓐᖏᑐᒻᒪᕆᐅᓱᒋᕙᕋ ᐊᔾᔨᒌᓐᖏᑎᑦᑎᓂᐅᓪᓗᓂᓗ ᑕᐅᓇᓃᒻᒪᑕ, ᐃᓱᐊᓂᑦ ᕼᐊᑦᓴᓐ ᕙᐃ 
ᐊᓐᓂᑭᑦᑐᐊᕐᔪᕐᕕᖃᖅᑐᑎᓪᓗ ᐊᑐᖅᑎᐊᖅᐸᓐᖏᑕᖓᓐᓂᑦ. 
 
ᑕᒪᓐᓇᓕ ᐱᔾᔪᑎᖃᖅᐳᖅ ᐊᑐᐊᒐᖅ ᐊᒻᒪ ᒪᓕᒐᖅ ᐊᔾᔨᒌᓐᖏᑦᑐᓂᒃ ᓴᓂᑭᓗᐊᕐᒥᑦ ᐊᒻᒪ ᑲᖏᖅᖠᓂᕐᒥᑦ 
ᖁᕐᓗᖅᑐᕐᒥᑦ ᐊᒻᒪ ᖃᒪᓂᖅᑐᐊᕐᒥᑦ ᓴᓪᓕᓂᓪᓗ. ᐸᕐᓇᐅᑎᑕᖃᖅᐹ ᐊᓯᔾᔨᖅᑕᐅᔪᓐᓇᖁᓪᓗᒋᑦ ᐊᑐᐊᒐᐃᑦ ᐊᒻᒪ 
ᒪᓕᒐᐃᑦ ᐃᑲᔪᖅᑕᐅᖁᓪᓗᒋᑦ ᓄᓇᓖᑦ ᒐᕙᒪᒃᑯᑦ ᐱᖁᓪᓗᒋᑦ ᐊᓐᓂᑭᑦᑐᐊᕐᔪᕐᕕᓐᓂᑦ ᐃᓪᓘᑉ ᐃᓗᐊᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 

ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᕗᖓ ᐊᓐᓂᑭᑦᑐᐊᕐᔪᕐᕕᒃ ᓴᓂᑭᓗᐊᕐᒥ 
ᒪᓕᒐᓕᐅᕐᕕᒃᑯᑦ ᐊᒻᒪ ᖃᐅᔨᒪᕙᕋ ᑎᑎᖅᑲᖅ ᐃᓕᓐᓅᖅᑕᐅᓚᐅᖅᑐᖅ ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ. 
 
ᑲᑎᖃᑎᖃᓚᐅᓐᖏᓐᓇᒪ ᓱᓕ ᐅᕙᖓ ᐃᖅᑲᓇᐃᔭᖅᑎᖏᓐᓂᑦ ᑕᒪᑐᒪ ᒥᒃᓵᓄᑦ, ᑭᓯᐊᓂ ᖃᐅᔨᒪᑦᑎᐊᖅᐸᕗᑦ 
ᑕᒪᓐᓇ ᒥᓂᔅᑕᖃᕐᕕᐅᓪᓗᑕ, ᓴᓂᑭᓗᐊ ᖅᐃᑲᔪᖅᑕᐅᒋᐊᖃᕐᒪᑦ ᐊᒻᒪ ᑮᓇᐅᔭᖅᑖᖅᑎᔅᓯᒪᓪᓗᑎᒃᑯ ᐸᕐᓇᐃᓂᓐᒧᕐ 
ᑕᐅᓇᓃᖅᑰᖅᑎᓪᓗᖓ ᐊᓐᓂᑭᑦᑐᐊᕐᔪᕐᕕᒻᒧᑦ ᐃᓪᓘᑉ ᐃᓗᐊᓃᑦᑐᒧᑦ. 
 
ᖃᐅᔨᒋᐊᑐᐃᓐᓇᕆᐊᖃᓕᖅᐳᒍᓪᓕ ᖃᓄᖅ ᐊᓐᓂᑭᑦᑐᐊᕐᔪᕐᕕᓕᐅᕐᓂᐊᕆᐊᖓᑕ ᓴᓂᑭᓗᐊᕐᒥ ᓱᓕᓗ 
ᑲᑎᖃᑎᒋᓚᐅᓐᖏᓇᒃᑭᑦ ᐃᖅᑲᓇᐃᔭᖅᑎᒃᑲ ᑕᒪᑐᒧᖓ ᐊᓐᓂᑭᑦᑐᐊᕐᔪᕐᕕᒻᒧᑦ ᐃᓪᓘᑉ ᐃᓗᐊᓃᑦᑐᒧᑦ, ᑕᒪᓐᓇᓕ 
ᑭᐅᔪᓐᓇᓐᖏᓚᕋ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑦᓯᕙᐅᑕ, ᖁᔭᓐᓇᒦᕈᒪᑦᓱᒋᑦ ᐅᑕᕿᓯᐊᕈᓐᓇᓂᓄᑦ ᐅᕙᖕᓂ. 
ᐃᒪᐃᓕᖃᐅᑦᓱᖓᓗ, ᓂᕈᐊᖅᑕᐅᒐᑦᑕ, ᓂᕈᐊᖅᑕᐅᓂᑰᓪᓗᑕ ᐃᓱᒪᒋᓂᐊᕐᓗᒋᑦ ᑕᒪᖅᒥ ᓄᓇᕗᒥ, ᐊᒻᒪᓗ 
ᓄᓇᓕᑐᐊᕆᔾᔭᖏᑦᑕᐃᑦ. ᐃᑦᓯᕙᐅᑕᐅᓗᖓ ᑲᑎᒪᔨᖑᑲᐃᓐᓇᖅᑐᓂ, ᑭᒡᒐᖅᑐᐃᒋᐊᖃᕐᓱᖓ ᓄᓇᓕᖕᒥ ᓄᓇᕗᒥ. 
ᐱᓕᕆᔭᕋᓗ ᐱᒻᒪᕆᐅᑎᑦᓱᒍ. 
 
ᐃᒪᐃᓕᓂᑰᑦᓱᖓ, ᐃᒪᐃᑑᒋᐊᖓᓄᑦ ᒥᑭᔪᖅ ᓄᓇᓕᐅᔪᖅ ᑲᖏᖅᓱᐊᓗᖕᒥ, ᖃᐅᔨᒪᑦᓱᑕᓗ ᑕᖄᓂ 
ᐊᑲᐅᖏᓕᐅᕈᑎᓄᑦ ᐊᑑᑎᔭᑦᑎᖕᓄ. ᐊᐱᕆᑦᓱᒋᑦ, ᖃᐅᔨᒪᑦᓱᑎᓪᓗ ᐃᒪᐃᒻᒪᓪᓗ ᐱᖅᔪᐊᖅᓄᑦ ᐊᐱᖁᑎᐅᓪᓗᓂ, 
ᑭᓯᐊᓂ ᐊᐱᕆᑦᓱᒋᑦ ᒥᓂᔅᑕᐅᓂᖅᓅᕕᑦ ᐱᓕᕆᔭᖃᕐᓱᑎ ᐃᒪᐃᓂᐊᕐᓗᑎ ᐊᓯᔾᔨᒍᓐᓇᓂᐊᕐᓗᑎ 
ᖃᓄᐃᑑᓂᕆᔭᖏᓐᓄᑦ ᐃᒪᐃᒍᓐᓇᓂᐊᕐᓗᑎ ᐃᒪᐃᒻᒪᓪᓗ ᓴᓂᑭᓗᐊᖅ ᐱᓕᑕᐅᒍᓐᓇᓂᐊᕐᓗᓂ ᓯᑯᖑᐊᒥᑦ 
ᑭᖑᓪᓕᐅᓂᐊᕐᑐᒥ, ᓇᓪᓕᐊᓂᐅᓂᐊᕐᓗᑎ ᐅᑯᓇᖓ ᐊᐅᓚᔾᔪᑎᖏᓐᓄᑦ ᐃᖏᖅᕋᔾᔪᑎᖏᓐᓄᓪᓗ. ᐃᒪᐃᒻᒪᓪᓗ ᑖᓐᓇ 
ᓄᓇᓕ. ᖃᐅᔨᒪᑦᓱᖓᓗ ᐃᒪᐃᒻᒪ ᐱᒋᐊᖅᓯᒪᓪᓗᑎᓪᓗ, ᐅᖃᐅᑎᒋᓯᒪᓪᓗᒍ ᐃᓕᖕᓄᑦ. ᐅᖃᐅᓯᑐᐃᓐᓇᖅ. 
ᖁᔭᓐᓇᒦᒃ, ᐃᑦᓯᕙᐅᑕ. ᑕᒪᔾᔭᑐᐊᑦ ᐅᖃᐅᓯᑦᓴᒃᑲᓂ. 
 
ᐃᑦᓯᕙᐅᑕ (ᑐᓵᔨᑎᒍ): ᑭᐅᒍᒪᔪᑦᓴᐅᕖᑦ, ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᓱᒪᒋᔭᕋᓕ ᐅᖃᐅᓯᑐᐃᓐᓇᐅᒋᐊᒧᑦ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐅᕙᓐᓄᓪᓕ, ᐅᕙᖓᑦᑕᐅᖅ. ᑕᒫᓂᒥᐅᖑᓗᖓ ᓄᓇᕗᒥ, 
ᐃᓱᒪᒋᔭᖃᑦᓯᐊᕆᐊᖃᕋᒪ ᑐᓵᕙᓐᓂᐊᕐᓗᒋᑦ ᖃᓄᐃᓕᓂᕆᔭᖏᓐᓄ ᓄᓇᕗᒥ ᓄᓇᓕᐅᔪᓂ ᑭᖒᒪᔭᖏᓐᓄᑦ, 
ᐅᕝᕙᓗ ᐊᐱᖁᑎᒋᔭᖏᓐᓄᑦ ᐃᑲᔪᖅᓱᕈᑎᓄᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᐅᖃᐅᓯᑦᓴᖃᑐᐃᓐᓇᖏᓪᓗᑎ. ᐊᐱᖁᑎᑦᓴᖃᕈᕕᑦ ᑐᑭᓯᓐᓇᓪᓗᑎ. ᐱᑕᖃᕈᓐᓃᑦᑐ 
ᐊᐱᖁᑎᑦᓴᓄᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐅᕙᓂ 7-7ᒥ 7-11ᒧᑦ, ᐊᑎᐊᓂ ᓄᓇᓕᖕᒥ ᒐᕙᒪᑦ 
ᑖᒃᑯᓄᖓᑑᕚᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᐅᑯᓇᖓ 7-7, 7-8, 7-9, 7-10, ᐊᒻᒪ 7-11, 7-12 ᑕᒪᖅᒥᓗ ᐊᑎᐊᓃᑦᑐᐃᑦ ᓄᓇᓕᖕᒥ 
ᒐᕙᒪᑦ. 
 

 



ᐱᖓᔪᐊᑦ, ᒫᔾᔨ 26, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3317

ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐊᐱᕆᔪᒪᑦᓱᖓ ᐊᐱᖁᑎᒧᑦ ᐃᓕᖓᔪ ᐃᒥᖅᑕᖅᑕᐅᓂᖏᓐᓄᑦ 
ᑭᓈᓗᑦᑕᖅᑕᐅᓂᖏᓐᓄᑦ ᑮᓇᐅᔭᑦᓴᒫᓄᑦ. ᑕᒪᒃᑯᐊ ᑕᒪᐃᓄᑦ ᓄᓇᕗᒧᕙ, ᐅᕝᕙᓗ ᐊᑕᐅᓯᖅᒧ ᓄᓇᓕᖕᒧ? 
ᑐᑭᓯᑎᑕᐅᒋᐊᑲᓂᕈᒪᑦᓱᖓ ᑕᒪᑐᒧᖓ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑕᒪᖅᒥ ᐃᒥᖅᑕᖅᑕᐅᓂᖏᓐᓄ 
ᑭᓈᓗᑦᑕᖅᑕᐅᓂᖏᓐᓄᑦ ᐱᔨᑦᓯᖅᑕᐅᓂᖏᓐᓄᑦ ᐱᓕᐅᑎᐅᕙᑦᓱᑎ ᑕᒪᐃᓄᑦ ᓄᓇᓕᐅᔪᓄᑦ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑕ. ᐊᑎᐊᓂ ᓄᓇᓕᖕᒥ ᒐᕙᒪᑦ, ᖃᐅᔨᓯᒪᓪᓗᖓ ᐊᑯᓂᕈᓘᓕᕐᓱᓂ ᐃᒪᐃᒻᒪ 
ᐱᑕᖃᕐᓯᒪᓂᑰᓪᓗᓂ ᓯᖅᓛᐱ ᖃᓄᐃᑦᓯᒪᓂᕆᔭᖏᓐᓄᑦ ᐃᓕᖓᔪᑦ ᐃᓕᓐᓂᐊᖅᑎᑕᐅᓂᖏᓐᓄᑦ ᐱᖑᐊᖅᑐᓕᕆᔩᑦ 
ᐊᐅᓚᑦᓯᔨᖏᑦ. ᖃᐅᔨᒪᓗᐊᖏᒃᑲᓗᐊᕐᑐᖓ ᐃᒻᒪᖃ ᑕᒪᒃᑯᐊ ᐊᑎᐊᓃᑦᑐᑦᓴᐅᔪᐃᑦ ᐱᓕᕆᕕᒋᔭᖅᐱᑦ, 
ᑭᓯᐊᓂᑦᑕᐅᖅ ᐅᓪᓗᒥᒧᓄᑦ, ᖃᐅᔨᒪᖏᒃᑲᓗᐊᕐᑐᖓ ᐊᐅᓪᓚᖅᑎᕙᒋᐊᑎᖕᓄᑦ ᐱᖑᐊᖅᑐᓕᕆᔨᕗᑦ 
ᐊᐅᓚᑦᓯᔨᖏᓪᓗ ᐃᓅᕕᖕᒧᑦ. ᐃᓱᒪᒋᑦᓱᒍ ᐃᒪᐃᒻᒪ ᐱᑕᖃᕐᓱᑕ ᖃᐅᔨᒪᓕᑕᖅᓂ ᐊᒻᒪ ᐊᑑᑎᓯᒪᔪᓂ ᑕᒫᓂ 
ᓄᓇᕗᒥ ᒫᓐᓇᐅᔪᖅ ᐱᔨᑦᓯᕋᖅᓱᑎ ᐱᔭᑦᓴᒧ ᐃᒪᐃᒍᓐᓇᓂᐊᕐᓱᑕᓗ ᐱᔪᓐᓇᕐᓗᑕ ᐱᖑᐊᖅᑐᓕᕆᔨᑦ 
ᐊᐅᓚᑦᓯᔨᖏᓐᓄᑦ ᐃᒪᐃᒍᓐᓇᓂᐊᕐᓗᑎ ᖃᐅᔨᒪᓕᑕᕆᔭᐅᓗᑎ ᐃᒪᐃᒍᓐᓇᓂᐊᕐᓗᑎ ᐱᔨᑦᓯᕈᓐᓇᓂᐊᕐᓗᑎ 
ᐱᔭᑦᓴᓄᑦ ᓄᓇᓕᖕᓄᑦ ᐊᑑᑎᖃᑦᓯᐊᕐᓗᑎᓪᓗ. 
 
ᖃᐅᔨᒪᔪᖓᓕ ᐃᒪᐃᒻᒪ ᓄᓇᓕᖕᓂ ᒫᓐᓇᐅᔪᖅ ᐱᓂᑰᓪᓗᑕ ᐃᓄᖕᒥ ᐃᒪᐃᑑᓯᒪᓪᓗᓂ 
ᕼᐊᑭᖅᑎᓯᐊᕙᐅᓯᒪᓂᑰᑦᓱᓂ, ᐃᓄᑦᓯᐊᕙᐅᑦᓱᓂ ᓄᓇᓕᖕᒥ, ᐃᒪᐃᑐᓕᐊᕆᓯᒪᓪᓗᑎᒍ ᐱᖑᐊᖅᑐᓕᕆᔨᒋᑦᓱᑎᒍᑦ, 
ᐃᓕᑐᐃᓐᓇᒐᓚᓚᐅᖅᓯᒪᑦᓱᑎᒍᑦ ᑕᕝᕗᖓ ᐃᓂᒧ, ᒫᓐᓇᐅᔪᖅᓗ ᐊᑲᐅᖏᓕᐅᕈᑎᖃᓕᐸᓪᓕᐊᔪᖅ 
ᐊᐅᓚᑦᓯᔨᐅᓂᖅᒧᑦ ᐃᓕᖓᔪᒥ ᐃᖃᓇᐃᔮᕆᔭᖓᓄᑦ. 
 
ᐃᒪᐃᓕᔾᔭᖏᑦᑐᖓ ᐃᒪᐃᒻᒪ ᐊᐅᓪᓚᖅᑎᒋᐊᖃᓂᑎᖕᓄᑦ ᑕᒪᒃᑯᓂᖓ ᐱᓕᕆᔪᓂ ᒪᖅᕉᓐᓄ ᐊᕐᕌᒎᓐᓄ 
ᐃᓕᓐᓂᐊᕆᐊᖅᓗᑎ ᐃᓅᕕᖕᒧ, ᑭᓯᐊᓂ ᐃᒪᐃᓕᑦᓱᖓᓗ ᖃᓄᑭᐊᖓᐃᑦ ᐃᒪᐃᒻᒪ ᐱᔨᑦᓯᕈᓐᓇᓂᐊᕐᓱᑎᒍ 
ᖃᓄᐃᑐᓄᑦ ᐃᓕᓐᓂᐊᕋᑦᓴᓄᑦ ᐊᕕᑦᓯᒪᓂᕆᔭᖏᑎᒍᑦ ᐃᒪᐃᑐᓄᖃᐄ ᒪᖅᕉᓐᓄ ᐱᓇᓱᐊᕈᓰᖕᓄᑦ ᐃᓗᐊᓂ 
ᐱᖓᓱᐃᑦ ᓯᑕᒪᑦ ᑕᕿᓂ ᐱᔪᓐᓇᓂᐊᕐᓱᑎ ᑕᑕᑎᕆᓂᖅᓄᑦ ᑕᑕᑎᕆᐊᓕᖕᓄᑦ, ᐸᖅᓇᐸᓪᓕᐊᓗᑎ 
ᐅᓪᓗᖅᓯᐅᑎᖏᓐᓄᑦ, ᐃᒪᐃᒋᐊᕈᓐᓇᓂᐊᕐᓱᑎ ᖃᓄᐃᒋᐊᕈᓐᓇᕐᓗᑎ ᐃᓗᐊᓂ ᒪᖅᕉᒃ ᐱᖓᓱᓪᓘᓐᓃᑦ ᐃᒪᐃᒻᒪ 
ᖃᐅᔨᒪᓂᐊᕐᒪᑕ ᑕᑕᑎᕆᔪᓐᓇᕐᓯᓂᐊᕐᒪᑕ ᑕᒪᒃᑯᓄᖓ ᑕᑕᑎᕆᐊᓕᖕᓄᑦ ᕼᐋᑭᖕᓂᐅᔪᓄᑦ, ᑲᓇᑕᒥ 
ᐱᖑᐊᓂᖅᔪᐊᖑᔪᓄᑦ, ᐸᖅᓇᐸᓪᓕᐊᓗᑎ ᐱᖑᐊᓂᐅᓂᐊᕐᑐᓄᑦ, ᐅᕝᕙᓗ ᐊᐅᓚᑦᓯᔨᑦᓴᐅᓂᖅᓄᑦ, 
ᑕᐃᒫᕈᓘᔭᖅᑕᐅᖅ? ᐱᑕᖃᖄ ᓇᓪᓕᐊᓄᑦ ᐸᖅᓇᐅᑎᑦᓴᒧᑦ ᐸᖅᓇᓯᒪᔭᑦᓯᖕᓄᑦ ᐱᓕᕆᕕᒋᔭᖅᓂᐅᕕᑦ 
ᐃᑲᔪᕈᑎᑦᓴᐅᔪᓄᑦ ᐱᖑᐊᖅᑐᓕᕆᔨᓄᑦ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᐄᖕ ᑕᐃᒪᐃᑦᑐᒍᑦ, ᐄ, ᐱᓕᕆᐊᖃᕋᓱᐊᖅᐸᑉᐳᒍᑦ ᒪᒃᓖᓐ ᐅᖃᐅᓯᕆᔭᖓᓄᑦ. ᒫᓕ 
ᖃᐅᔨᒪᑦᑎᐊᕋᓱᐊᕐᓂᐊᖅᐳᖅ ᐸᕐᓇᐅᑎᑕᖃᕋᓗᐊᕐᒪᖔᖅ ᐊᒻᒪ ᑕᐃᒃᑯᐊ ᐃᓕᓐᓂᐊᖅᑎᑕᐅᑦᑎᐊᖁᓪᓗᒋᑦ 
ᑕᒪᒃᑯᐊᒐᓚᐃᓪᓗ, ᒪᑉᐱᖅᑐᒐᖅ 7-12-ᒧᑦ ᑮᓇᐅᔭᖅᑕᖃᖅᐳᒍᑦ ᑕᒪᒃᑯᓄᖓ, ᑕᐃᒪᐃᒻᒪᑦ, ᐄ, ᐊᖏᖅᐳᖓ 
ᑖᒃᑯᓄᖓᓕᒫᖅ. ᖃᐅᔨᒪᕗᖓ ᑕᒪᒃᑯᐊ ᐱᓕᕆᐊᑦ ᓴᖅᑭᔮᖅᑎᑕᐅᕙᓚᐅᕐᒪᑕ ᐃᓅᕕᒃᒥ ᑕᒪᓐᓇᓗ ᐊᒡᒍᕈᑦᑎᒃᑯ 
ᑕᐃᒪᐃᓕᐅᖃᑦᑕᓕᕐᓗᑎᓪᓗ ᓄᓇᓕᓐᓂᑦ ᑕᐃᒪᐃᒍᓐᓇᖅᐳᒍᑦ ᐊᒻᒪ ᑕᐃᒪᐃᓐᓂᐊᖅᐳᒍᑦ, ᑲᔪᓯᑎᒍᓐᓇᖅᐸᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 

ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒧᖓᔅᓴᐃᓐᓇᖅ ᒪᒃᓖᓐ ᐊᐱᖅᑯᑎᒋᕋᑖᖅᑕᖓᓄᑦ 
ᐱᔾᔪᑎᒋᓪᓗᒋᑦ ᐳᐃᔾᔪᕋᕐᕖᑦ, ᖃᓪᓗᓈᑎᑐᑦ, ᐃᓄᑦᑎᑐᑦ ᐅᖃᐅᓯᖃᕐᒪᑦ ᐳᐃᔾᔪᕋᕐᕖᑦ ᑭᓯᐊᓂ ᐃᓄᐃᑦ 
ᐃᓕᖅᑯᓯᑐᖃᖅᑎᒍᑦ ᐱᓐᖑᐊᕐᓂᖏᓐᓄᑦ $470-ᑕᐅᓴᓐ ᖃᑦᑏᓐᓇᕈᕆᐊᖅᓯᒪᒻᒪᑕ, ᐱᔾᔪᑎᖃᖅᐹ 
ᐃᓕᓐᓂᐊᖅᑎᑦᑎᒃᑲᓂᕐᓂᕐᒧᑦ. ᑕᐃᒫᒃ ᑮᓇᐅᔭᐃᑦ ᖃᑦᑏᓐᓇᐅᓂᖅᓴᐅᓕᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓕᐊᓐᓂᑦ ᒪᑉᐱᖅᑐᒐᕐᒥᑦ ᐅᖃᐅᓯᖃᖅᐸ 
ᕕᓕᐊᒻᔅ? ᐊᓯᐅᔨᒐᒪ ᓇᓗᓇᐃᖅᓯᑲᐃᓐᓇᕈᓐᓇᖅᐹ ᓇᒻᒪᖓᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ 7-12. ᐱᓐᖑᐊᖅᑐᓕᕆᓂᕐᒧᑦ ᑐᓂᕐᕈᑕᐅᔪᓄᑦ 
ᐱᓕᕆᐊᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓗᐊᓂ 7-12 ᑮᓇᐅᔭᐃᑦ 
ᖃᑦᑏᓐᓇᕈᕆᐊᖅᑎᑕᐅᓚᐅᖅᐳᑦ ᓄᑦᑎᖅᑕᐅᓚᐅᕐᒪᑕ 7-10-ᒧᑦ ᐱᓐᖑᐊᖅᑐᓕᕆᓂᖅ ᐊᒻᒪ ᓴᐃᓕᓂᕐᒧᑦ ᑐᓂᕐᕈᑏᑦ 
ᓄᑦᑎᖅᓯᒪᓪᓗᑎᒍ ᑖᒃᓱᒧᖓ. ᐃᓕᓐᓂᐊᖅᑎᑦᑎᑲᓐᓂᕐᓂᐊᕋᑦᑕ ᐃᓕᓐᓂᐊᖃᑕᐅᔪᒪᔪᓂᒃ ᓄᓇᓕᓐᓂᑦ ᐊᓯᖏᓐᓂᑦ 
ᐱᓐᖑᐊᖅᑐᓕᕆᖃᑎᒌᓐᓂᕐᒧᑦ, ᐃᓄᐃᑦ ᐱᓐᖑᐊᕈᓯᖏᓐᓄᑦ, ᐊᒻᒪ ᕼᐋᒻᒪᓚᒃᑯᑦ ᐅᓪᓗᖏᓐᓄᑦ, ᑕᒪᒃᑯᐊ 
ᑐᒃᓯᕌᕆᓚᐅᕐᒪᒋᑦ ᓄᑦᑎᖅᐸᕗᓪᓕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭᖅ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓗᐊᓂ 7-12 ᐃᒥᕐᒧᑦ ᐊᒻᒪ ᐅᐊᑦᑕᑯᒧᑦ ᐱᔨᑦᓯᕐᓂᕐᒧᑦ 
ᑮᓇᐅᔭᐃᑦ. ᐅᖃᐅᔾᔭᐅᓚᐅᕋᒪ ᐃᒥᖅᑕᕐᓂᕐᒧᑦ ᐊᒻᒪ ᐅᐊᑦᑕᑯᑦᑕᕐᓂᕐᒧᑦ ᑮᓇᐅᔭᖅᑐᑐᒻᒪᕆᐅᒻᒪᑦ ᐊᑭᖃᖅᑐᓂ $5-
ᒥᓕᐊᓂᒃ, 71-ᑕᐅᓴᓐ. ᐊᖏᓪᓕᒋᐊᖅᑕᐅᓚᐅᖅᓯᒪᓐᖏᒻᒪᑕ ᐊᑯᓂᑲᓪᓚᐅᔪᖅ, ᓄᓇᓕᓐᓂᑦ 
ᐱᑕᖃᕆᐊᖃᒃᑲᓐᓂᕋᓗᐊᖅᑎᓪᓗᒋᑦ ᐱᔨᑦᓯᕐᓃᑦ. ᖃᐅᔨᔪᒪᑐᐃᓐᓇᖅᑐᖓ ᓱᒻᒪᑦ ᑕᒪᓐᓇ 
ᐊᖏᓪᓕᒋᐊᖅᑕᐅᓚᐅᖅᓯᒪᓐᖏᒻᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᑉᐸᑉᐳᑦ ᖃᑦᑎᐅᓂᖏᓐᓂᑦ ᐃᓪᓗᐃᑦ, 
ᖃᑦᑎᐅᓂᖏᑦ ᓄᓇᓯᐅᑏᑦ ᐊᑐᖅᐸᑕᖏᑦ ᑕᒪᒃᑯᓂᖓᒐᓚᓪᓗ, ᑕᐃᒫᒃ ᑮᓇᐅᔭᐃᑦ ᐋᖅᑭᓱᖅᐸᑉᐸᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ.  26-ᓂᒃ ᓄᓇᓕᓐᓂᑦ, ᑮᓇᐅᔭᐃᑦ 
ᐊᖏᓪᓕᒋᐊᖅᑕᐅᓚᐅᖅᓯᒪᓐᖏᒻᒪᑕ ᑕᒪᑐᒧᖓ ᐱᓕᕆᐊᕐᒧᑦ. ᓱᒻᒪᑦ ᑕᐃᒪᐃᑉᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 

ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᔾᔪᑎᖃᓐᖏᓚᖅ ᐊᑭᑐᔪᓂᒃ. ᑕᒪᓐᓇ 
ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ ᑐᕌᖓᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᐅᔨᒪᕗᖓ ᑕᒪᓐᓇ ᐊᐅᓚᓂᑐᐊᖓᓄᑦ ᐊᒻᒪᓗ 
ᐋᖅᑭᐅᒪᐅᑎᖓᓄᑦ ᑭᓯᐊᓂᓕ ᐊᑭᑦᑐᒻᒪᕆᑉᐸᑉᐳᑦ ᐊᐅᓚᑦᑎᓪᓗᓂ ᓄᓇᓕᓐᓂ. ᑕᒪᓐᓇᖃᐃ 
ᓇᒻᒪᓐᖏᑐᐃᓐᓇᕆᐊᖃᖅᑯ 26-ᓄᑦ ᓄᓇᓕᐅᔪᓄᑦ. ᖁᔭᓐᓇᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖁᓯᑕᖃᓐᖏᓚᖅ. ᑐᓴᓐᖏᓚᖓ ᐊᐱᖅᑯᓯᒥᑦ. ᑲᑎᑦᑐᒋᑦ ᐊᐅᓚᑕᐅᓂᖏᓐᓄᑦ 
ᐊᒻᒪᓗ ᐋᖅᑭᐅᒪᑎᑕᐅᓂᖏᓐᓄᑦ, $48 ᒥᓕᐊᓐ, 348, ᑕᐅᓴᓐ. ᓈᒻᒪᓴᖅᑐᑦ? ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐃᓄᑦᑎᑑᓕᖅᑎᑕᐅᓂᖓ ᐋᖅᑭᑦᑕᐅᖄᕐᓂᐊᖅᑳ ᑕᒪᓐᓇ 
ᐊᖏᕆᐊᖃᓚᐅᓐᖏᓂᑦᑎᓐᓂ. ᑕᒪᓐᓇ ᖃᐅᔨᒋᐊᕈᒪᑐᐃᓐᓇᕋᑖᖅᑲᕋ ᓇᒻᒪᓴᓚᐅᓐᖏᓂᓐᓂ ᒪᒃᐱᖅᑐᒐᐅᔪᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᔾᔪᑎᒋᓪᓗᒍ ᐊᖏᕋᑕᓐᖏᓚᖓ ᐃᒥᕐᒧᑦ ᐊᒻᒪᓗ 
ᑭᓈᓗᖃᐅᑎᓄᑦ ᐱᔨᑦᑎᕋᕐᓂᕐᒧᑦ ᑮᓇᐅᔭᖃᕐᑎᑦᑎᓂᖅ ᕼᐊᒻᒪᓚᒃᑯᓐᓄᑦ ᓄᓇᓕᐅᔪᓂᑦ, ᐊᒥᓲᓂᖅᓴᓂᑦ ᑮᓇᐅᔭᓂᑦ 
ᐱᖃᖁᓪᓗᒋᑦ. ᐊᐱᕆᒃᑲᓐᓂᕈᒪᕗᖓ, ᐃᒃᓯᕙᐅᑖᖅ. ᐊᒥᓲᓂᖅᓴᕈᓐᓂᐊᖅᑳᑦ ᐃᑲᔫᑎᐅᔪᑦ ᑕᕝᕙᓂ ᐃᒥᕐᒥᑦ ᐊᒻᒪᓗ 
ᑭᓈᓗᖃᐅᑎᓄᑦ ᐃᓗᐃᒃᑲᓂᑦ ᑮᓇᐅᔭᖃᕐᑎᑦᑎᓂᕐᒧᑦ ᓯᕗᓂᑦᑎᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐃᓚᔭᐅᒃᑲᓐᓂᓚᐅᖅᓯᒪᕗᖅ ᐊᕐᕌᒎᓕᖅᑑᒃ ᒪᕐᕉᒃ 
ᐊᒻᒪᓗ ᐃᓚᒋᐊᑲᓂᖅᓯᒪᕙᕗᑦ ᕼᐊᒻᒪᓚᒃᑯᑦ ᐊᐅᓚᓂᖏᓐᓄᑦ $3 ᒥᓕᐊᓄᑦ. 
 
ᐃᒪᐃᑉᐸᑉᐳᒍᑦ, ᐊᑐᖅᑕᕗᑦ ᑮᓇᐅᔭᐃᑦ ᑐᓂᔭᐅᔪᔅᓴᐃᑦ ᐊᒻᒪᓗ ᓈᓴᐃᓪᓗᑕ ᖃᑦᑎᐅᒻᒪᖔᑕ ᐃᒥᖅᑕᐅᑏᑦ ᐊᒻᒪᓗ 
ᑭᓈᓗᖃᐅᑏᑦ ᐊᒻᒪᓗ ᒪᓕᓪᓗᒍ ᖃᑦᑎᓂᑦ ᐃᒥᖅᑕᖅᑕᐅᔭᕆᐊᓖᑦ ᐃᓪᓗᐃᑦ. ᐃᓚᓯᒪᕙᕗᑦ ᑮᓇᐅᔭᐃᑦ 
ᐊᐅᓚᑕᐅᓂᖏᓐᓄᑦ $3 ᒥᓕᐊᓐ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᕗᖓ ᐃᓚᔭᐅᓂᑰᒻᒪᑦ $3 ᒥᓕᐊᓐᓂᑦ ᓄᓇᓕᐅᔪᑦ 
ᐊᐅᓚᓂᖏᓐᓄᑦ ᐃᑲᔪᑎᐅᔪᖅ ᑭᓯᐊᓂ ᐃᓚᖏᑦ ᓄᓇᓕᐅᔪᑦ ᑮᓇᐅᔭᓂᑦ ᐊᑐᓗᐊᕐᓂᑰᓕᕐᓂᐊᑐᔅᓴᐅᒥᒻᒪᑕ. 

ᐊᒥᓲᓂᖅᓴᐅᓕᕐᖓᑕ ᐃᓪᓘᔪᑦ ᐊᒻᒪᓗ ᐊᒥᓲᓂᖅᓴᓂᑦ ᐱᔨᑦᑎᕋᓂᐊᓕᕐᖓᑕ ᕼᐊᒻᒪᓚᒃᑯᑦ. ᑕᒪᓐᓇ ᖃᑦᑎᓄᑦ 
ᐊᕐᕌᒎᓄᑦ ᐊᑐᖅᑕᐅᓂᐅᓴᕙ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᑉᐸᑉᐳᒍᓪᓕ ᐃᓚᓯᓪᓗᑕ 16-ᐳᓴᒻᒥ ᕼᐊᒻᒪᓚᓕᒫᓄᑦ. 
 
ᐃᒥᕐᒧᑦ ᐊᒻᒪᓗ ᑭᓈᓗᖃᐅᑎᓄᑦ ᐱᔨᑦᑎᕋᕐᓂᖅ, ᐋᖅᑮᒐᓱᑉᐸᑉᐳᒍᑦ ᐊᒥᓲᓂᖏᓐᓄᑦ ᓄᓇᓕᐅᔪᑦ ᐊᒻᒪᓗ ᖃᓄᑎᒋ 
ᐃᒥᕐᒥᑦ ᐊᑐᕆᐊᖃᕐᒪᖔᑕ ᐊᒻᒪᓗ ᑭᓈᓗᖃᐅᑎᓂᑦ. ᑕᒪᓐᓇ ᒪᓕᑉᐸᑉᐸᕗᑦ. ᐊᒥᓲᓂᖅᓴᐅᓕᕐᓂᖅᑲᑕ ᓄᓇᓕᐅᔪᑦ, 
ᑕᒪᓐᓇ ᖃᐅᔨᓵᕆᒃᑲᓐᓂᕋᔭᖅᑲᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒋᐊᓂᓐᖏᑕᐃᑦ ᑕᒪᓐᓇ ᓈᒻᒪᐃᓐᓇᕈᔪᑉᐸᒻᒪᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᒥᓂᔅᑕ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᑉᐸᑉᐳᒍᑦ ᐃᓄᐃᑦ ᓇᒻᒥᓂᖅ ᐊᑭᓖᕙᑉᐳᑦ ᐊᒻᒪᓗ 
ᖃᐅᔨᒋᐊᖅᐸᑉᐳᑦ ᕼᐊᒻᒪᓚᒃᑯᑦ ᐊᑭᒋᓂᐊᖅᑕᖏᓐᓂ. ᖃᐅᔨᓴᖅᐸᑉᐳᑦ ᖃᓄᑎᒋ ᐱᔨᑦᑎᕋᕆᐊᖃᕐᓂᐊᕐᒪᖔᑕ 
ᐊᒻᒪᓗ ᐊᒥᓲᓂᖅᓴᓂᑦ ᐱᔭᕆᐊᖃᖅᑲᑕ ᐊᒻᒪᓗ ᐃᓱᒪᑉᐸᑕ ᖃᓄᐃᓐᖏᑦᑑᔮᖅᑲᑕ ᑕᐃᒪᐃᓕᖓᑎᑐᐃᓐᓇᕐᓗᒋᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᑭᓂᕐᓴᐅᔪᓄᑦ ᓄᓇᓕᐅᔪᓄᑦ, ᑕᐃᒃᑯᐊ ᐊᔪᖅᐸᒃᑐᑦ 
ᑮᓇᐅᔭᖃᖅᑎᑕᐅᑲᓂᕐᓂᕐᒥᒃ. ᑮᓇᐅᔭᖅᑕᖃᒃᑲᓐᓂᕈᓐᓴᖅᐸ ᐱᔭᕆᐊᖃᕐᓂᖅᐸᑕ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᐃᒥᖅᑕᐅᑎᐅᔪᑦ 
ᐊᒥᓱᕈᕆᐊᖅᑐᒥᓂᐅᑉᐸᑕ ᐊᒻᒪᓗ ᑕᐃᒪᐃᑦᑐᓄᑦ ᐱᔨᑦᓯᖅᑕᐅᑲᓐᓂᕆᐊᖃᖅᐸᑕ, ᑕᐃᒪᓕ 
ᑮᓇᐅᔭᖃᖅᑎᑕᐅᑲᓐᓂᕋᔭᖅᑐᒃᓴᐅᕗᑦ. ᐃᒪᐃᒃᐸᒃᑐᒍᑦ ᓇᓴᐃᓪᓗᑕ ᖃᑦᓯᐅᓂᖏᑦ ᐃᓪᓗᐃᑦ ᑕᐃᒪᐃᑦᑐᓄᑦ 
ᐱᔨᑦᓯᖅᑕᐅᔭᕆᐊᖃᖅᑐᑦ ᐊᒻᒪᓗ ᑕᐃᒃᑯᐊ ᑮᓇᐅᔭᐃᑦ ᓴᓂᕐᕙᑕᐅᓪᓗᑎᒃ ᑕᐃᒪᐃᑦᑐᓄᑦ ᐊᑐᖅᑐᒃᓴᐅᓗᑎᒃ. 
 
ᑕᐃᒪᓕ ᐃᒃᓯᕙᐅᑕᖅ, ᓄᓇᓕᓐᓂ ᑮᓇᐅᔭᖏᓐᓄᑦ ᕿᒥᕐᕈᔨᐅᔪᑦ ᐱᔭᕇᕐᓯᒪᓕᖅᑐᑦ ᐊᒻᒪᓗ ᑕᒪᒃᑯᐊ 
ᐃᓱᒪᒃᓴᕐᓯᐅᕈᑎᒋᔭᐅᔪᒃᓴᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᖅ? ᓄᓇᓕᓐᓂ ᒐᕙᒪᒃᑯᓐᓄᑦ, ᑲᑎᑦᑐᒋᑦ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ. 
$48 ᒥᓕᐊᓐ, 758 ᑕᐅᓴᓐ. ᐊᖏᖅᐱᓯ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖏᕐᕋᔪᓕᕆᔨᒃᑯᑦ. 7-13. ᑲᑎᑦᑐᒋᑦ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ. 15 ᒥᓕᐊᓐ, 
738 ᑕᐅᓴᓐ. ᐊᖏᖅᐱᓯ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑕᐅᓯᕐᒥᒃ ᐊᐱᖅᑯᑎᒃᓴᖃᖅᑐᖓ. ᐃᒃᓯᕙᐅᑕᖅ. ᐊᐱᖅᑯᑎᒋᔭᕋ 
ᑐᑭᓯᔭᐅᑦᑎᐊᖁᔭᕋ. ᐊᑕᓂᑉᐸᓪᓚᐃᔪᖅ ᐃᖏᕐᕋᔪᓕᕆᔨᒃᑯᓐᓂᑦ ᑐᐊᕕᕐᓇᖅᑐᓕᕆᔨᒃᑯᖏᓐᓂ. 
 
ᐊᑖᓂ ᐱᓕᕆᓂᕐᒧᑦ ᐸᕐᓇᒍᑕᐅᔪᒥ ᐱᓕᕆᕕᐅᔪᖅ, ᖃᑦᑎᕆᔨᒃᑯᑦ ᑲᒪᔨᖓ, ᑕᑯᓇᓱᒃᑕᕋᓗᐊᕋ ᐱᓕᕆᓂᕐᒧᑦ 
ᐸᕐᓇᒍᑕᐅᔪᖅ, ᐅᖃᕐᓯᒪᒻᒪᑦ ᐊᑕᓂ ᓯᕗᓪᓕᐅᑦᔭᐅᖁᔭᐅᔪᑦ 2003 ᐊᒻᒪᓗ 2004, ᓄᓇᕗᒻᒥ ᑐᐊᕕᕐᓇᖅᑐᓕᕆᔨᒃᑯᑦ 
ᑲᒪᒋᔭᐅᓂᖏᓐᓄᑦ, ᑲᒪᔭᕆᐊᖃᖅᐸᒻᒪᑕ ᐊᓪᓚᕝᕕᖓᑕ ᖃᑦᑎᕆᔨᒃᑯᑦ ᐊᒻᒪᓗ ᑕᐃᒃᑯᐊ ᑲᑐᑦᔨᖃᑎᒌᖑᔪᑦ 
ᑐᐊᕕᕐᓇᖅᑐᓕᕆᓂᕐᒧᑦ. 
 
ᐅᕙᖓ ᐊᓪᓚᕝᕕᖓᓂ ᐃᒃᐱᐊᕐᔪᒻᒥ ᐊᒻᒪᓗ ᐊᐅᓱᐃᑦᑐᒥ, ᑕᐃᒃᑯᐊ ᐊᓪᓚᕝᕕᐅᔪᒃ ᐊᒃᓱᐊᓗᒃ ᐱᑐᖃᐅᓕᕐᒪᑎᒃ 
ᐊᒻᒪᓗ ᐃᓯᖅᑐᒋᑦ ᐅᖅᓱᐊᓗᒃᓱᓂᒃᑐᑎᒃ, ᐊᒻᒪᓗ ᐊᓯᖏᓐᓂᒃ ᕿᕐᓚᕈᓗᔭᖅᑐᓂᒃ ᐊᓪᓚᕝᕕᖓᓂ ᐃᒃᐱᐊᕐᔪᒻᒥ. 
 
ᐊᐱᖅᑯᑎᒐ, ᐃᒃᓯᕙᐅᑕᖅ, ᐱᔾᔪᑎᖃᖅᑐᖅ ᖃᑦᑎᕆᔨᒃᑯᑦ ᐊᓪᓚᕝᕕᖓᓐᓄᑦ, ᑕᐃᓐᓇᖃᐃ ᖃᑦᑎᕆᔨᒃᑯᑦ 
ᐊᖓᔪᖅᑳᖓ ᑎᑭᑎᑕᐅᔪᓐᓇᕋᔭᖅᐳᖅ ᑖᒃᑯᓄᖓ ᓄᓇᓕᐅᔪᓐᓄᑦ ᒪᕐᕈᓐᓄᑦ ᑕᑯᔭᖅᑐᕐᓗᓂᒋᒃ ᐃᓪᓗᔪᒃ, 
ᐊᓪᓚᕝᕕᐅᔪᑦ ᑐᐊᕕᕐᓇᖅᑐᑎᒍᕐᓗᒋᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᐊᖏᕈᑎᒋᔭᕆᕋᑕᖅᑕᕗᑦ ᑐᐊᕕᕐᓇᖅᑐᓕᕆᓂᕐᒧᑦ ᒪᒃᐱᒐᐅᕋᑖᖅᑐᒥ. 
ᑐᑭᓯᔭᕋᓗᐊᕋ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓ. ᑕᑉᐸᐅᖓᖅᑎᑦᑎᔪᓐᓇᖅᑐᒍᑦ ᖃᑦᑎᔨᒃᑯᑦ ᐊᖓᔪᖅᑳᖓᓐᓂᒃ 
ᑕᐃᒃᑯᓂᖓ ᑕᑯᔭᖅᑐᕐᓗᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒥᐊᓇᖅ ᐊᖏᕋᑖᕋᑦᑎᒍᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ, ᑭᓯᐊᓂ 
ᑕᑯᓐᖏᓇᒃᑯᑦ. ᐅᐸᓗᖅᑲᓕᖃᐃ. ᑕᐃᒃᑯᐊ ᐋᓐᓂᐊᖅᑐᓕᕆᓂᕐᒧᑦ ᖃᐅᔨᓴᖅᑎᐅᔪᖅ ᐊᒻᒪ ᖃᑦᑎᕆᔨᒃᑯᑦ 
ᐊᑕᐅᑎᑰᕐᓗᑎᒃ ᖃᐅᔨᓴᕆᐊᖁᒐᓗᐊᕋᒃᑭᑦ ᑕᐃᒃᑯᓂᖓ ᐃᓪᓗᔫᓐᓂᒃ. ᐅᖃᐅᔾᔨᒋᐊᕈᓐᓇᑐᒃᓴᐅᔪᑦ ᒐᕙᒪᒃᑯᓐᓂᑦ 
ᖃᓄᐃᑦᑐᓂᖏᓐᓂᒃ ᐊᒻᒪᓗ ᐱᐅᓐᖏᓐᓂᖏᓐᓂ ᐃᓗᐃᑦ. ᑕᐃᒃᑯᐊ ᐅᖃᕈᓐᓇᕐᓂᖃᖅᐸ ᓱᕋᒃᑕᐅᔭᕆᐊᖃᕐᓂᖏᓐᓂᒃ 
ᐃᓪᓗᔪ ᐊᒃᑲᓗᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᑯᓚᐅᕐᓯᒪᓐᖏᒻᒪᑎᒃ ᓱᓕ ᐅᖃᕈᓐᓇᖏᑦᑐᑦ 
ᑕᐃᒃᑯᐊ ᐃᓪᓗᔪᑦ ᖃᓄᐃᓕᖓᒻᒪᖓᑕ. ᑕᐃᒪᓕ ᑎᓕᓂᐊᖅᐸᕗᑦ ᖃᐅᔨᓴᖁᓗᒋᑦ ᐃᓪᓗᔪᓐᓂᒃ ᐊᒻᒪᓗ 
ᖃᐅᔨᓴᕐᓯᒪᓕᖅᐸᑎᒃ, ᐅᖃᐅᑦᔭᐅᒋᐊᕈᓐᓇᕋᔭᖅᐳᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 

ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᖃᐅᔨᒪᔪᖓ ᑕᑉᐸᐅᖓᓚᐅᖅᓯᒪᖏᑦᑐᑦ ᕿᒥᕐᕈᔭᖅᑐᖅᑐᑎᒃ, 
ᑭᓯᐊᓂ ᕿᒥᕐᕈᔭᕇᖅᑲᑕ, ᑐᓂᓯᒍᓐᓇᖅᑳᑦ ᖃᓄᐃᓕᐅᕈᑕᐅᖁᔭᐅᔪᓂᒃ ᐱᓕᕆᕕᒻᒧᑦ ᖃᓄᑦᑑᒐᔭᕐᒪᖔᑕ 
ᓇᓚᐅᖅᑖᖅᓯᒪᔪᑦ ᐱᐅᓯᕚᓕᖅᑎᑕᐅᓂᖏᓐᓄᑦ ᖃᓄᐃᓕᖓᓂᖓᓄᑦ. 
 
ᐅᕝᕙᓗ, ᖁᔭᓇᖅᑕᐅᒍᓐᓇᖅᑳ ᐃᓪᓗ ᐊᒻᒪᓗ ᐊᑦᑕᓇᓗᐊᕐᓕᕐᓂᕋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᑦᑎᕆᔨᒃᑯᑦ ᐊᖏᔪᖅᑳᖓ ᒪᓕᒐᖃᐅᒥᒻᒪᑦ 
ᐊᒻᒪᓗ ᐱᔭᓐᓂᖏᑦᑑᓗᑎᒃ ᐊᒻᒪᓗ ᐱᔪᓐᓇᕐᓂᖃᒻᒪᑕ ᑕᐃᒃᑯᐊ. ᑕᑯᓯᒪᔪᖓ ᖃᓄᐃᖏᑦᑎᐊᕐᓂᕐᒧᑦ ᖃᐅᔨᓴᖅᑎ 
ᐃᖅᑲᓇᐃᔭᖅᑎ, ᐱᐊᓂᒃᑎᓪᓗᖏᑦ ᖃᐅᔨᓴᕐᓂᕐᒥᒃ, ᐅᓂᒃᑳᓕᐅᖃᑦᑕᕐᒪᑕ ᖃᓄᐃᑦᑐᓂᒃ ᐱᓕᕆᐊᖃᕆᐊᖃᒻᒪᖔᑕ 
ᐊᒻᒪᓗ ᖃᑦᑎᕆᔨᒃᑯᑦ ᐊᖏᔪᖅᑳᖓ ᐅᓂᒃᑳᓕᐅᖃᑦᑕᕐᒪᑦ ᖃᓄᐃᑦᑐᓂᒃ ᐱᓕᕆᐊᖃᕆᐊᖃᒻᒪᖔᒻᒥᒃ. 
 
ᓂᕆᕕᐅᒐᓗᐊᕐᕈᓂ ᐅᕝᕙᓗ ᒪᕐᕉᓐᓂᒃ ᒪᑐᖃᕆᐊᖃᕈᑎᒃ ᐃᓪᓗ. ᑕᐃᒪᓐᓇ ᐅᖃᐅᔾᔨᒍᓐᓇᕐᒪᑕ ᑎᓕᐅᕈᑎᓂᒃ 
ᐱᓕᕆᐊᖑᒋᐊᓕᓐᓂᑦ ᐊᒻᒪᓗ ᐅᕙᑦᑎᓐᓂᒃ ᐅᖃᐅᔾᔨᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭ. 
 
Hᐊᕕᐅᔭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᓂ ᐃᖏᕐᕈᔪᓕᕆᓂᕐᒥ ᐱᓕᕆᓂᕐᒧᑦ ᐸᕐᓇᒍᑎ, ᐃᓚᒋᔭᖓ 
ᐱᒻᒪᕆᐅᓛᖑᖃᑕᖅ ᐅᕙᓃᑦᑐᖅ ᒪᑉᐱᑦᑐᒐᕐᒥ 7-11, ᑕᒪᑐᒧᖓ ᓯᕗᒧᐊᓪᓗᒍ ᓄᓇᕗᑦ, ᒫᓂᑑᕙ ᐊᒻᒪᓗ ᕿᖓᐅᑦ 
ᐊᖅᑯᑎᖓᓄᑦ ᐱᓕᕆᐊᒃᓴᐃᑦ, ᑕᒻᒪᕈᒪ ᐅᖃᐅᑎᓂᐊᖅᐸᓐᖓ, ᑭᓯᐊᓂ ᑐᓵᖅᑲᐅᒐᒪ ᐅᑎᖅᐸᓪᓕᐊᕙᓪᓚᐃᒻᒪᑕ 
ᑎᑎᕋᐅᔭᕐᓂᒃᑯᑦ ᐆᒧᖓ ᕿᖓᐅᑦ ᐱᓕᕆᐊᒃᓴᖓᑎᒍᑦ. 
 
ᑐᓴᖅᓯᒪᕕᑦ ᐊᑦᔨᒋᖏᑕᖓᓂᒃ ᐱᓕᕆᐊᒃᓴᖅ ᑲᔪᓯᓂᐊᕐᒪᖔᖅ ᖃᓄᑭᐊᖅ. ᖃᐅᔨᒪᓪᓚᑦᑖᖏᓐᓇᒪ, 
ᑐᑭᓯᒋᐊᑐᐃᓐᓇᖅᑐᖓ ᐃᓕᓐᓂᑦ ᑐᓴᖅᓯᒪᑦᑕᕐᒪᖔᑉᐱᑦ ᑕᐃᒃᑯᓇᓐᖓᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᐱᕙᓪᓕᐊᔭᕗᑦ ᓱᓕ ᐱᓕᕆᐊᒧᑦ ᐊᒻᒪᓗ ᓄᖅᑲᐅᔾᔨᓯᒪᖏᑦᑐᒍᑦ ᑖᒃᓱᒥᖓ. 
 
ᖃᐅᔨᒪᔭᓐᓄᓪᓕ ᓱᓕ ᐱᓕᕆᐊᖑᓂᐅᔪᖅ ᒐᕙᒪᒃᑯᓐᓂᑦ ᐊᒻᒪᓗ ᐱᓕᕆᖃᑎᖃᑦᑐᑕ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒋᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒐ, ᓄᖅᑲᑦᑎᒍᓐᓇᕆᖓ ᑕᒻᒪᕈᒪ. 
 
ᑲᑎᒪᔨᐅᖃᑎᒐ ᖁᑦᑎᑦᑐᒧᑦ ᐊᐱᕆᖅᑲᐅᒻᒪᑦ ᐊᒻᒪᓗ ᐊᐱᖅᑯᑎᒋᖅᑲᐅᔭᖓᓄᑦ, ᖃᓄᐃᓕᖓᓂᖓᑕ ᑕᐃᒃᑯᓄᖓ 
ᐃᓪᓗᓄᑦ, ᖃᑦᑎᕆᔨᒃᑯᑦ ᐊᖏᔪᖅᑳᖓ ᐱᔪᓐᓇᕐᓂᓕᑑᒻᒪᑦ ᑕᐃᒪᓐᓇ ᓇᓗᓇᐃᖅᑐᔾᔫᔮᕐᒪᑦ, ᖃᐅᔨᒪᒐᓗᐊᖅᑎᓪᓗᒋᑦ 
ᓄᓇᓕᐅᔪᑦ ᑖᒃᓱᒥᐊ ᐃᓪᓘᑉ ᐊᑐᕋᖅᓴᐅᒍᓐᓃᕐᓂᖓᓂᑦ. 

ᑕᐃᒪᓕ ᖃᑦᑎᕆᔨᒃᑯᑦ ᐊᖏᔪᖅᑳᖓᓐ ᐱᔪᓐᓇᕐᓂᓕᑑᕙ ᑕᒪᐅᓇ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐅᓚᔾᔭᒋᐊᕐᓗᑕ, ᐅᕙᓃᑦᑐᒍᑦ ᐃᖏᕐᕋᔪᓕᕆᔨᒃᑯᑦ. 
ᐊᓂᒍᑦᑎᑕᐅᔭᕇᖅᑲᐅᔪᖅ. ᒪᓕᑦᑎᐊᕆᑦ ᐱᓕᕆᐊᕆᔭᑦᑎᓐᓂᒃ ᐅᕙᓃᑦᑐᒍᑦ ᑕᒪᓐᓇᓕ ᐊᐱᖅᑯᑏᑦ ᑑᕌᖓᖏᑦᑐᖅ 
ᐅᖃᐅᓯᕆᔭᑦᑎᓐᓄᑦ. ᑭᖑᓪᓕᖅᐹᒥ ᐊᐱᖅᑯᑎ. ᒥᓂᔅᑕ ᑭᐅᑎᓐᓂᐊᖅᐸᕋ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᕆᔭᐅᖅᑲᐅᒐᒪ ᑕᐃᒃᑯᐊ ᐃᓄᐃᑦ 
ᖃᐅᔨᓴᕐᓂᖃᕈᓐᓇᕐᒪᖔᑕ ᐊᒻᒪᓗ ᐅᖃᖅᑲᐅᔪᖓ, ᐄ, ᐊᐅᓚᖅᑎᒍᓐᓇᖅᑕᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᑦᑐᒐᖅ 7-14, ᖁᓛᓂ, ᓄᓇᓕᓐᓂ ᖃᖓᑕᓲᒃᑯᕕᒻᒥ ᖃᖓᑕᓲᓄᑦ 
ᓇᓚᐅᖅᑎᖃᖅᕕᖏᑦ, ᑐᓂᔭᐅᖃᑦᑕᖏᓛᑦ ᑮᓇᐅᔭᒃᑲᓂᕐᓂᒃ. 
 
ᐅᖃᖅᑲᐅᒻᒪᑦ ᒪᑐᐃᖅᓯᓂᕐᒧᑦ ᐅᖃᐅᓯᒃᓴᖏᓐᓂᑦ ᑮᓇᐅᔭᑎᒍᑦ ᐊᑲᐅᓐᖏᓕᐅᕈᑎᖃᕐᒪᑕ ᐊᒻᒪ 
ᐊᖏᓪᓕᒋᐊᖅᑕᐅᔾᔮᓐᖏᒻᒪᑕ ᑮᓇᐅᔭᑎᒍᑦ ᐸᕐᓇᐅᑏᑦ. 4.4-ᖑᓚᐅᖅᐳᑦ ᐊᖏᓪᓕᒋᐊᖅᑐᑎᓪᓗ $4.6-ᒥᓕᐊᓂᒃ. 
ᑕᒪᓐᓇ ᓇᓗᓇᐃᕈᓐᓇᖅᐱᐅᒃ ᑭᓱᒧᑦ ᐊᖏᓪᓕᒋᐊᓚᐅᕐᒪᖔᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᓪᓕᒋᐊᕌᕐᔪᓐᓂᕐᒧᑦ, ᐅᖃᐅᔾᔭᐅᓚᐅᕋᒪ 
ᐊᖏᓪᓕᒋᐊᕈᓐᓇᖏᓐᓇᑦᑎᒍᒎᖅ ᒪᕐᕉᓐᓂᒃ ᐊᕐᕌᒎᓐᓂᒃ. ᖁᐊᖅᓯᒪᑲᐃᓐᓇᕐᓂᐊᕐᒪᑕ ᒪᕐᕉᓐᓂᒃ ᐊᕐᕌᒎᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᒃ. 
 
ᓄᑕᕋᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑖᓂ ᑕᒃᓱᒪᑉ, ᖃᖓᑕᓲᒃᑯᕕᓐᓄᑦ ᐊᑭᑐᔪᓄᑦ ᐃᑲᔫᑎᐅᔪᖅ, 
ᑕᒪᓐᓇ ᓅᑦᑕᐅᓯᒪᕚ ᐊᓯᐊᓄᑦ ᑎᑎᕋᖅᓯᒪᔪᓂᑦ. ᑮᓇᐅᔭᖅᑕᖃᓐᖏᒻᒪᑦ ᑕᕝᕙᓂ ᐊᕐᕌᒍᒥ ᐱᑕᖃᓚᐅᕋᓗᐊᖅᑐᓂ 
2002-2003-ᒥ. ᑕᒪᓐᓇ ᓄᑦᑎᖅᑕᐅᓯᒪᕚ ᐊᓯᐊᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᑖᒃᑯᐊ ᑮᓇᐅᔭᐃᑦ ᒐᕙᒪᑐᖃᒃᑯᓃᓐᖔᖅᐸᓚᐅᕋᓗᐊᕐᒪᑕ ᓂᕆᐅᒋᕙᕗᑦ 
ᐋᔩᕐᓂᒃᑯᑦ ᐃᓕᔭᐅᑉᐸᑕ ᑮᓇᐅᔭᐃᑦ ᐱᑉᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᒃ. 
 
ᓄᑕᕋᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᑲᐃᓐᓈᕐᔪᓪᓗᖓ ᑕᕝᕗᖓ. ᑮᓇᐅᔭᐃᑦ ᑕᑯᒍᒃᑭᑦ ᑕᕝᕙᓂ 
ᐊᐱᖅᑯᑎᒋᒃᑲᓐᓂᕋᔭᖅᐸᒃᑲ. ᑐᓴᓚᐅᕋᒪ ᓈᓚᐅᑎᒃᑯᑦ $2.6-ᒥᓕᐊᖑᓂᐊᕐᒪᑕ ᑮᓇᐅᔭᐃᑦ ᑖᒃᑯᐊᖑᕚᑦ  

ᐅᑕᖅᑭᔭᐅᔪᑦ ᒐᕙᒪᑐᖃᒃᑯᓐᓂᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᔩᕈᑕᐅᕗᑦ ᒫᓐᓇᐅᔪᖅ. ᐅᖃᐅᓯᐅᑉᐸᑦ, 
ᐅᖃᐅᓯᕆᒐᔭᖅᐸᒃᑲ ᑲᑎᒪᔨᐅᖃᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᔭᕇᖅᐲᑦ? ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓗᐊᓂ ᓄᓇᓕᓐᓂᑦ ᖃᖓᑕᓲᓕᕆᔩᑦ ᐊᒻᒪ ᓯᓚᓕᕆᔩᑦ. ᑐᓴᓚᐅᕋᒪ 
ᓈᓚᐅᑎᒃᑯᑦ ᐱᓇᓱᐊᕈᓯᐅᓚᐅᖅᑐᒥ ᑳᓐᑐᕌᖃᖅᑎᑕᐅᓂᐊᕐᒪᑕ ᔭᓗᓇᐃᒥ ᐊᐅᓚᑦᑎᔪᑦ ᑲᒻᐸᓂᐅᔪᖅ ᓄᓇᓕᓐᓂᑦ 
ᖃᖓᑕᓲᓕᕆᔩᑦ ᐊᒻᒪ ᓯᓚᓕᕆᔩᑦ ᐱᓕᕆᐊᒥᑦ ᒪᕐᕉᓐᓄᑦ ᓄᓇᓖᓐᓄᑦ ᕿᑭᖅᑖᓗᒻᒥ.  
 
ᐅᕙᓐᓄᑦ ᑕᒪᓐᓇ ᑲᒪᓇᒻᒪᕆᒻᒪᑦ, ᓯᓚᑖᓐᓃᓐᖔᖅᑐᑦ ᑳᓐᑐᕌᖃᖅᑎᑕᐅᓪᓗᑎᒃ ᐱᓕᕆᐊᖃᕋᓱᐊᖅᑐᑎᒃ ᑳᓐᑐᕌᒥᑦ 
ᓯᓚᑖᓐᓂᑦ ᓄᓇᕗᑦ. ᖃᐅᔨᒪᓐᖏᓚᖓ ᑭᒃᑯᓐᓄᑦ ᑕᒪᒃᑯᐊ ᑳᓐᑐᕌᑦ ᑎᑎᕋᖅᑕᐅᕙᒻᒪᖔᑕ, ᑭᓯᐊᓂ ᐅᕙᖓ 
ᓄᓇᓕᖓᓐᓂᑦ ᕼᐋᒻᒪᓚᒃᑯᑦ ᑕᒪᒃᑯᓂ ᐱᓕᕆᐊᖃᖅᐸᑉᐳᑦ ᐱᓕᕆᑦᑎᐊᖅᑐᒻᒪᕆᐅᕙᑦᑐᑎᓪᓗ. ᐃᒻᒪᖃ 
ᑕᐃᒪᐃᓐᖏᓚᖅ ᐊᓯᖏᓐᓂᑦ ᓄᓇᓕᓐᓂᑦ, ᕿᑭᖅᑖᓗᒻᒥ ᑐᓂᓯᒻᒪᑕ ᔭᓗᓇᐃᑦ ᑲᒻᐸᓂᐅᔪᒧᑦ, ᑕᐃᒫᒃ ᑐᓴᓚᐅᕋᒪ. 
 
ᖃᐅᔨᒪᖁᕙᔅᓯ ᐋᔩᖃᑎᖃᕈᓐᓇᖏᒃᑯᔅᓯ ᓄᓇᓕᓐᓂᑦ ᖃᖓᑕᓲᓕᕆᔩᑦ ᐊᒻᒪ ᓯᓚᓕᕆᔩᑦ ᐱᓕᕆᔪᓂᑦ 
ᐊᐅᓚᑕᐅᖁᓪᓗᒋᑦ ᓄᓇᓕᒻᒥᑦ, ᐅᕝᕙᓘᓐᓃᑦ ᓇᓂᓯᓗᑎᒃ ᓇᒻᒥᓂᖁᑎᖃᖅᑐᓂᒃ ᓄᓇᓕᖓᓐᓂᑦ ᐊᐅᓚᑦᓂᐊᖅᑐᓂᒃ, 
ᑕᒪᓐᓇ ᐱᐅᓐᖏᑐᒻᒪᕆᐅᓱᒋᕙᕋ ᑲᒻᐸᓂᐅᔪᖅ ᔭᓗᓇᐃᒥ ᐊᐅᓚᑦᑎᓂᐊᖅᐸᑦ ᑕᒪᒃᑯᓂᖓ ᑳᓐᑐᕌᓂᑦ ᓯᓚᑖᓐᓂᑦ 
ᓄᓇᕗᑦ. ᑕᒪᓐᓇ ᐱᐅᔫᓱᒋᓐᖏᓚᕋ. ᐊᖏᕈᑎᒋᓐᖏᓚᕋᓱ, ᐱᔾᔪᑎᒋᓪᓗᒍ ᑕᐃᒪᐃᓐᓂᐊᕐᓂᕈᒪ ᓄᓇᑦᓯᐊᕐᒥ, 
ᓇᓗᓇᓐᖏᑦᑐᖅ ᑕᐃᒪᐃᖁᔭᐅᒐᔭᓐᖏᓐᓇᒪ. 
 
ᓄᓇᕗᒻᒦᓐᖔᖅᑐᑦ ᑮᓇᐅᔭᐃᑦ ᐊᓂᐊᖁᑦᑕᐃᓕᒐᓱᐊᑐᐃᓐᓇᖅᐸᒃᑲ ᓄᓇᕗᒻᒦᑎᑕᐅᖁᓪᓗᒋᖏᑦ. ᑕᒪᓐᓇ 
ᐅᖃᐅᓯᕆᔪᒪᑐᐃᓐᓇᖅᑕᕋ. 
 
ᐃᖏᕐᕋᔪᓕᕆᓂᕐᒧᑦ ᐸᕐᓇᐅᑎᒃᓯᓐᓂᑦ 2001-ᒧᑦ, ᒪᑉᐱᖅᑐᒐᖅ 9, ᑕᑯᓐᓇᒐᕗᑦ ᐃᖏᕐᕋᔪᓕᕆᓂᕐᒧᑦ, 2021 
ᓇᓗᓇᐃᖅᓯᒪᑦᑎᐊᕐᒪᑦ ᐊᒻᒪ ᐊᖅᑯᑎᐅᔪᓄᑦ ᓄᓇᓕᓐᓄᑦ. ᓈᒻᒪᑦᑐᒥᒃ ᐊᖅᑯᑎᑕᖃᖅᐳᖅ ᐊᖑᓇᓱᒋᐊᕐᕕᓐᓄᑦ ᐊᒻᒪ 
ᐃᖃᓗᒐᓱᕝᕕᓐᓄᑦ ᓄᓇᓕᓐᓃᓐᖔᖅᑐᓂᒃ. ᓄᓇᓕᓐᓅᖓᖃᑦᑕᐅᑎᔪᑦ ᐊᒻᒪ ᐊᑐᖅᑕᐅᑦᑎᖅᐸᑦᑐᑦ ᓄᓇᓕᓐᓄᑦ 
ᐊᖅᑯᑏᑦ ᖃᐅᔨᓴᖅᑕᐅᕙᒻᒪᑕ. ᓄᓇᓕᓐᓅᖓᔪᑦ ᐊᖅᑯᑏᑦ ᐋᖅᑮᓯᒪᒻᒪᑕ ᐃᓪᓗᕋᓛᓂᒃ. ᓄᓇᓕᓐᓅᖓᔪᑦ ᐊᖅᑯᑏᑦ 
ᐋᖅᑭᒋᐊᖅᑕᐅᓯᒪᕗᑦ ᐊᕐᕌᒎᑉ ᐃᓚᖓᓂᑦ ᐊᖅᑯᑎᐅᕙᑦᑐᑦ, ᓯᓚ ᖃᓄᐃᑦᑐᑐᐃᓐᓇᐅᒐᓗᐊᖅᑎᓪᓗᒍ ᐊᑐᕋᒃᓴᐃᑦ, 
ᒪᓕᑦᑐᒋᑦ ᐊᑐᖅᑕᐅᕙᓐᓂᖏᑦ ᖃᓄᑎᒋ. 
 
ᐱᒻᒪᕆᐅᕗᖅ ᐃᖏᕐᕋᔾᔪᑎᓄᑦ ᐊᖅᑯᑎᓕᐅᖅᑕᐅᓚᐅᖅᑐᖅ ᑭᕙᓪᓕᕐᒥ ᐊᒻᒪ ᒫᓐᑑᕙᒧᑦ ᐊᒻᒪ ᕿᑎᕐᒥᐅᓂᑦ 
ᓄᓇᓕᓐᓂᑦ, ᐅᔭᕋᓐᓂᐊᕐᕖᑦ ᕿᖓᐅᒻᒥᑦ. ᑕᒪᒃᑯᐊᖑᕗᑦ ᖃᖓᓕᒫᒃᑯᑦ ᐊᕐᕌᒎᑉ ᐃᓗᐊᓂ ᐊᑐᕋᒃᓴᐅᔪᑦ 
ᐱᕙᓪᓕᐊᑎᑕᐅᔪᑦ ᐃᑲᔫᑎᖃᖅᑐᒻᒪᕆᐅᓂᐊᖅᑐᑦ ᑮᓇᐅᔭᖅᑖᕈᓯᐊᕈᑕᐅᒋᐊᖃᖅᑐᑎᒃ, ᐊᒻᒪ ᓇᓗᓇᐃᖅᑕᐅᓚᐅᖅᑐᖅ 
ᑭᒻᒥᕈᑦ-ᐃᖃᓗᐃᑦ ᐊᖅᑯᑎᖓ. 
 
ᐅᖃᕋᓱᐊᖅᐳᖓᓕ, ᒥᓂᔅᑕᖃᕐᕕᓯ ᐱᓕᕆᐊᖃᕐᓂᐊᕐᓂᕋᕈᓐᓇᖅᐹ ᐊᑯᓂᐅᓂᐊᖅᑐᒧᑦ ᐸᕐᓇᐅᒻᒥᑦ ᐊᐅᓚᑦᑎᓂᕐᒧᑦ 
ᐋᖅᑭᐅᒪᐃᓐᓇᕈᑎᓄᓪᓗ ᑮᓇᐅᔭᐃᖅᐸᑦᑐᑎᒃ ᐊᕐᕌᒍᑕᒫᑦ $250-ᑕᐅᓴᓂᒃ ᑭᕙᓪᓕᕐᒥ ᐊᖅᑯᑎᓄᑦ, ᕿᖓᐅᒻᒥᑦ  

ᐱᓕᕆᐊᖅ, ᐊᒻᒪ ᑭᒻᒥᕈᕐᒥᑦ ᐊᖅᑯᑦ, ᑕᕝᕙᓃᑉᐸᑦ ᑎᑎᕋᖅᓯᒪᔪᒥᑦ, ᑕᒪᓐᓇ ᐱᒋᐊᕆᕈᑕᐅᓂᐊᖅᑐᓂ, ᐱᓪᓗᒍ 
ᒫᓐᓇᐅᔪᖅ ᐊᑑᑎᖃᑦᑎᐊᓐᖏᒻᒪᑦ. 
 
ᐅᖃᕋᓱᐊᖅᐳᖓᓕ ᒥᓂᔅᑕᒧᑦ, ᐅᖃᕈᓐᓇᕈᑦᑕ ᐃᒪᓐᓇᓂᑦ ᑮᓇᐅᔭᓂᑦ ᐅᕗᓐᖓᖅᓯᓗᑕ ᐊᐅᓚᑕᐅᓂᖏᓐᓄᑦ ᐊᒻᒪᓗ 
ᐊᖅᑭᐅᒪᑎᑕᐅᓂᖏᓐᓄᑦ, ᑭᓱᑐᐃᓐᓇᕐᒧᑦ ᖃᐅᔨᓵᖑᔪᒧᑦ, ᑕᒪᓐᓇ ᐱᕙᓪᓕᐊᑐᐃᓐᓇᓂᐊᕐᖓ ᐊᒻᒪᓗ 
ᕿᒡᒋᕐᕕᒋᔪᓐᓇᕐᓇᑎᒍᑦ ᑭᓇᑐᐃᓐᓇᖅ ᐅᖃᖅᑲᑦ ᐅᓇᓕᑭᐊᖅ ᐊᑐᕆᐊᖑᓗᓂ ᐅᕝᕙᓘᓐᓃᑦ ᐃᓐᓇᖔᖅ. 
 
ᑕᐃᒪ, ᐱᓕᕆᕕᓯ ᐃᓱᒪᓴᕐᓯᐅᓂᐊᖅᑳᑦ ᑎᑎᖅᓯᓂᕐᒥᑦ ᑕᕝᕙᓂ? ᑕᕝᕙᓃᒐᔭᕐᖓᑦ ᐊᒻᒪᓗ ᑮᓇᐅᔭᖃᖁᔅᓯ $200 
ᑕᐅᓴᓐᓂ, ᐆᑦᑑᑎᒋᑐᐃᓐᓇᖅᑲᕋ, $200 ᑕᐅᓴᓐ ᐊᕐᕌᒎᑕᒫᑦ, ᐊᒻᒪᓗ ᐱᒡᒐᓇᓐᖏᓂᖅᓴᐅᒐᔭᖅᑯ ᑲᓇᑕᒥ 
ᒐᕙᒪᒃᑯᖏᓐᓂ ᑕᐃᒫᔅᓴᐃᓂᖅ ᐅᕝᕙᓘᓐᓃᑦ ᑕᐃᒪᐃᑦᑐᐸᓗᓐᓂ ᑐᓂᓯᔪᓐᓇᖅᑲᑕ ᐊᐅᓚᓂᖃᐃᓐᓇᓂᐊᕐᖓᑦ. 
 
ᖃᐅᔨᓵᖃᕈᑦᑕ ᐊᕐᕌᒎᒃᑲᓂᕐᒧᑦ ᖁᓕᓄ, ᑮᓇᐅᔭᕐᑕᖃᕋᔭᖅᑯᕐᓕ ᑕᕝᕙᓂ ᐊᑐᖅᑕᐅᔪᔅᓴᓄᑦ ᖃᐅᔨᓴᖑᓗᑎᑦ ᐊᒻᒪᓗ 
ᐅᐊᑦᑎᐊᕉᓕᖅᑲᑦ ᐊᖏᔪᒋᔭᕗᑦ ᐋᑑᕚᒥ ᒪᒥᐊᓕᕐᓗᓂ ᓄᓇᖃᕐᑐᓄᑦ ᐊᒻᒪᓗ ᖃᐃᑦᑎᓕᕐᓗᑎᑦ ᑕᒪᓐᓇ 
ᐋᖅᑮᒐᓱᓐᓂᕐᒥᑦ ᐊᑐᕆᐊᔅᓴᒥᑦ ᐊᑐᕆᐊᖃᓐᖏᑦᑐᒧᑦ ᖃᓪᓗᓈ ᓄᓇᖓᓐᓅᖓᔪᒧᑦ. ᑕᒪᓐᓇ ᐊᐱᖅᑯᓯᕆᕙᕋ, ᑕᒪᓐᓇ 
ᑎᑎᖅᑕᐅᓯᒪᒍᓐᓇᖅᑲᑦ ᐊᕐᕌᒎᓄᑦ ᐊᕙᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑑᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓖᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕉᒎᓄᑦ ᐊᕙᑎᓄᑦ ᖃᐅᔨᒪᓐᖏᓚᖓ, ᑭᓯᐊᓂᓕ ᐄ, 
ᑕᐃᒪᐃᒍᓐᓇᖅᑯᒍᑦ, ᖃᑦᑎᓄᑦ ᐊᕐᕌᒎᓄᑦ ᓴᓇᒐᓱᓐᓂᑎᓐᓂ ᐊᑐᕆᐊᖑᓂᐊᖅᑐᒥᑦ. ᕼᐊᓇᓚᐅᔪᓄᑦ ᐊᕐᕌᒎᓄᑦ. 
ᐃᒃᓯᕙᐅᑖᖅ. ᑕᒪᓐᓇ ᑎᑎᕐᓂᐊᖅᑲᕗᑦ ᑕᒫᓂᑦ ᑮᓇᐃᔭᑦ ᐊᑐᖅᑕᐅᔪᔅᓴᐃᑦ ᐋᖅᑭᑦᑕᐅᓕᕐᒥᑉᐸᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑑᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᑕᕋᒃ, ᐅᖃᐅᓯᕆᖅᑲᐅᒻᒥᔭᖓ ᓄᓇᓕᓐᓂ ᖃᖓᑕᓲᒃᑯᕕᖏᓐᓂ 
ᓈᓚᐅᑎᖃᕐᓂᕐᒧᑦ ᐱᓕᕆᐊᖑᔪᖅ, ᐅᖃᖅᑲᐅᒐᕕᑦ ᓄᖅᑲᖓᓂᖅᑕᖃᕐᓂᐊᕐᖓᑦ ᐊᕐᕌᒎᓐᓄᒃ ᒪᕐᕉᓐᓄᒃ ᐊᒻᒪᓗ 
ᐃᖅᑲᓇᐃᔭᖅᑏᑦ ᖃᖓᑕᓲᒃᑯᕕᒻᒥ ᔪᓐᔨᐊᓐᑯᓐᓄᑦ ᐃᓚᒋᔭᐅᖃᑕᐅᒻᒪᑕ, ᐱᖃᑕᐅᒻᒪᑕ ᕼᐊᒻᒪᓚᒃᑯᑦ ᔪᓐᔨᐊᓐᖏᓐᓄᑦ. 
 
ᑕᑯᒋᐊᖃᕐᓂᐊᖅᑯᒍᑦ ᐊᒥᓱᕈᕆᐊᖅᓯᒪᔪᓂᑦ ᑮᓇᐅᔾᔭᔅᓵᖏᓐᓄᑦ. ᓄᖅᑲᕐᓂᖅᑕᖃᖅᑲ ᑲᓇᑕᒥ ᒐᕙᒪᒃᑯᖏᓐᓂ, 
ᓄᓇᓕᓐᓂ ᒐᕙᒪᓕᕆᔨᒃᑯᑦ ᐊᒻᒪᓗ ᐊᐅᓪᓚᖃᑦᑕᖅᑐᓕᕆᔨᒃᑯᑦ ᐊᑭᓖᒋᐊᖃᕐᓂᐊᖅᑲᑦ ᑲᓇᑕᒥ ᒐᕙᒪᒃᑯᖏᓐᓂ 
ᐊᑭᓕᐅᑕᐅᒐᔭᓐᖑᐊᖅᑐᓂᑦ? ᖁᔭᓐᓇᒦᒃ, ᐃᒃᓯᔭᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓖᑦᑐᖅ ᑖᒻᓴᓐ: ᖁᔭᓐᓇᒥᒃ, ᐃᒃᓯᕙᐅᑖᖅ. ᑕᒪᓐᓇ ᖃᐅᔨᓵᕆᒍᓐᓇᖅᑲᕗᑦ ᐊᐱᖅᑯᓯᕆᔭᐃᑦ ᐱᓕᕆᕕᓐᓂ 
ᑐᕚᖃᓗᐊᕐᓂᐊᖏᓐᓇᑦᑕ ᑲᓇᑕᒥ ᒐᕙᒪᒃᑯᖏᓐᓂ. ᖃᐅᔨᓵᕆᓂᐊᖅᑲᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕙᑐᐊᖅ. ᐊᕐᕚᕐᓗᒃ. 

ᐊᕐᕚᕐᓗᒃ (ᑐᓵᔨᑎᒍᑦ): ᐊᑖᓂᑦᑎᐊᖅ, ᒥᑭᔪᓄᑦ ᐊᑭᓕᐅᑎᑕᐅᒋᐊᓕᒃ ᐅᒥᐊᕐᔪᐊᓕᕆᔨᒃᑯᓐᓄᑦ, ᖃᐃᑦᑎᔭᐅᕗᒍᑦ 
$394 ᑕᐅᓴᓐ, ᓄᓇᕗᑦ ᒐᕙᒪᒃᑯᖏᑦ ᐊᑭᓖᒋᐊᖃᖅᑳ 100-ᐳᓴᒻᒥ ᐊᑭᖓᓂᑦ ᐅᕝᕙᓘᓐᓃᑦ ᑕᕝᕙᖔᖅᑐᐃᓐᓇᐅᕚ 
ᑲᓇᑕᒥ ᒐᕙᒪᒃᑯᖏᓐᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓖᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕙᑐᐊᖅ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑭᖑᓪᓕᖅᐹᖓᓂᑦ, ᖃᖓᑕᓲᒃᑯᕖᑦ ᐊᖏᔪᓄᑦ 
ᐃᑲᔫᑎᐅᔪᑦ ᐱᓕᕆᐊᖑᔪᖅ, ᑲᓇᑕᒥ ᒐᕙᒪᒃᑯᖏᑦ ᐊᑭᓖᓂᐊᕈᓐᓃᕐᖓᑕ 2003/2004, ᐊᒻᒪᓗ ᐅᖃᖅᓯᒪᕗᑎᑦ 
ᑐᓂᓯᓯᒪᓂᕋᖅᑐᑎᑦ ᑐᔅᓯᕋᐅᑎᐅᔪᓂᑦ ᑕᕝᕗᖓ ᐱᓕᕆᐊᖑᔪᒧᑦ ᐊᖏᖅᑕᐅᔭᕆᐊᖃᖅᑐᓄᑦ ᒐᕙᒪᒃᑯᓐᓄᑦ ᑲᓇᑕᒥ. 
ᑕᒪᓐᓇᖃᐃ ᖃᐃᑕᐅᓂᐊᖅᑲ ᐊᒻᒪᓗ ᖃᑦᑎᐅᓂᐊᖅᑐᒋᕕᐅᒃ. ᐃᒃᓯᕙᐅᑖᖅ, ᐃᒫᒃ ᐅᖃᕋᓱᑉᐳᖓ ᐊᑑᑎᖃᑦᑎᐊᖅᑯᑦ 
ᐆᑦᑑᑎᒋᓗᒍᑦ ᓴᓪᓕᓂᑦ ᓴᓇᕕᖓᓂ ᖃᖓᑕᓲᒃᑯᕕᒻᒥ, ᑕᒪᓐᓇ ᓴᓇᔭᐅᓂᐊᕐᑐᒥᑦ ᑕᕝᕙᓂ ᐊᕐᕌᒎᒥ. 
 
ᑕᒪᓐᓇ ᑲᔪᓯᓂᐊᖅᑳ, ᓄᓇᓕᐅᔪᑦ ᐋᖅᑭᒋᐊᖅᑕᐅᔭᕆᐊᓕᓐᓂ ᖃᖓᑕᓲᒃᑯᕕᖃᕐᑐᓂᑦ ᐊᒥᓱᓂᑦ ᓄᓇᓕᐅᔪᓂᑦ. 
ᑲᓇᑕᐅᑉ ᒐᕙᒪᒃᑯᖏᑦ ᐅᖃᖅᐸᓕᕐᒪᑕ ᑕᐃᒪᐃᑦᑐᓂᒃ ᑮᓇᐅᔭᓂᒃ ᐱᖃᖅᐸᒍᓐᓂᕐᒪᑕ ᐊᒻᒪᓗ ᐊᓯᖏᓐᓂᒃ 
ᑮᓇᐅᔭᓂᒃ ᓇᓂᓯᔪᓐᓇᖏᒃᑯᕕᑦ, ᑕᐃᒪᓕ ᑕᒪᒃᑯᐊ ᖃᓄᖅ ᑲᒪᒋᓂᐊᖅᐱᒋ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᐃᓪᓗᐃᑦ ᐊᓯᖏᓐᓂᑦᑐᖅᑦ, 
ᐅᕙᓂᐅᖏᑦᑐᖅ. ᐅᓇᓕ ᐃᒪᐃᑦᑐᓄᕐᖓᑦ ᐊᐳᑎᔭᐃᔾᔪᑎᓄᑦ, ᓴᓕᒍᑎᓄᑦ ᖃᖓᑕᓲᒃᑯᕕᐅᔪᓄᑦ. ᑕᒪᓐᓇᓕ 
ᐱᓕᕆᐊᖑᐃᓐᓇᖅᑐᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ. ᒫᓐᓇᐅᔪᖅ ᐋᔩᖃᑎᒋᒃᐸᓪᓕᐊᔪᒍᑦ. ᑮᓇᐅᔭᖅᑕᕈᑎᒋᓚᖅᑕᕗᑦ. 
ᑭᓯᐊᓂᓕ ᐅᖃᕈᓐᓇᖏᑐᐃᓐᓇᖅᑐᖓ ᖃᑦᓯᓐᓂᒃ ᐱᓂᐊᕐᒪᖔᑕ ᐊᕐᕌᒍᒥ ᑕᒫᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᑐᓴᕈᒥᓇᖅᐳᖅ. ᒪᒃᐱᒐᖅ 7-15. ᑮᓇᐅᔭᖏᑦ ᓄᓇᐅᑉ 
ᑲᒪᒋᔭᐅᓂᖓᓄᑦ. ᐱᒋᐊᓚᐅᕐᓯᒪᔪᖅ 1993-ᒥ. 1 ᒥᓕᐊᓐ 126 ᑕᐅᓴᓐ ᑕᒪᓐᓇ ᐃᓱᓕᕝᕕᒋᒻᒪᒍ, ᐊᐅᓚᓗᓂ 
2003. ᖃᓄᐃᒻᒪᑦ 2003-ᑐᐃᓐᓇᕐᒧᑦ? ᖃᓄᐃᓕᓯᒪᕙ ᑲᓇᑕᐅᑉ ᒐᕙᒪᒃᑯᖏᑦ ᑭᓇᐅᔭᖃᖅᑎᑦᑎᓂᐊᕈᓐᓂᓂᕐᒥᓂᒃ 
ᐱᓕᕆᒃᑲᓐᓂᕆᐊᖃᖅᐱᑕ ᓄᓇᑖᕐᓯᒪᓂᑦᑎᓐᓂᒃ ᐊᖏᖃᑎᒋᒍᑕᐅᔪᒧᑦ? 
 
2003-2004, ᓄᑖᒥᒃ ᐊᖏᖃᑎᒋᒍᑎᑕᖃᓚᖅᐸ. ᐊᒥᓱᓂᕐᓴᐅᓂᐊᖅᐸᑦ ᐅᕝᕙᓘᓐᓃᑦ ᑮᓇᐅᔭᓂᒃ ᐱᓂᐊᕈᓐᓃᕈᑦᑕ 
ᑕᐃᒃᑯᐊᓕ ᓄᓇᓕᕆᔨᐅᔪᑦ ᖃᓄᐃᓕᓂᐊᖅᐸᑦ ᓄᓇᓕᐅᔪᓂ? ᑕᐃᒃᑯᐊ ᓄᖅᑲᖅᑎᑕᐅᔭᕆᐊᖃᓚᖅᐸᑦ 
ᑮᓇᐅᔭᖅᑕᖃᕈᓐᓃᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 

ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐋᔩᖃᑎᒋᒍᑕᐅᕙᒃᑐᑦ ᐊᐅᓚᑦᓯᔨᒃᑯᓐᓂᑦ 
ᐊᒻᒪᓗ ᒐᕙᒪᐅᖃᑎᒋᑦᑐᓕᕆᔨᒃᑯᓐᓂᑦ ᐊᒻᒪᓗ ᐊᔨᖃᑎᒋᒋᐊᖃᕐᓂᐊᖅᑐᑦ ᑕᒪᓐᓇᓗ ᓄᑖᓐᖑᖅᑎᑕᐅᒋᐊᕐᓗᓂ, 
ᑕᐃᒪᐃᓕᐅᑐᐃᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ: ᑕᐃᒃᑯᐊ ᑕᐃᒪᐃᑦᑕᕆᐊᖃᕐᓂᐊᖅᐸᑦ ᑕᐃᒪᐃᔾᔭᖏᓚᓪᓗ ᐅᕝᕙ? ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ 
ᐊᖏᕐᓯᒪᕙ ᐋᔨᖃᑎᒋᒃᑲᓂᕐᓂᕐᒧᑦ ᓄᑖᒥ 2003-ᒥ ᐊᒻᒪᓗ ᐅᖃᐅᑦᔨᓯᒪᕙ ᐊᐅᓚᑦᓯᔨᒃᑯᓐᓂᑦ 
ᒐᕙᒪᐅᖃᑎᒋᑦᑐᓕᕆᔨᒃᑯᓐᓂᑦ ᓄᑖᒥ ᐱᑕᖃᕐᓂᐊᕐᒪᑦ ᑲᔪᓯᔾᔪᑕᐅᔪᒥᒃ ᓄᓇᐃᑦ ᑲᒪᒋᔭᐅᓂᖏᓐᓄᑦ ᐱᓕᕆᐊᒧᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᕈᑎᔪᓐᓇᖏᑕᕋᓗᐊᒃᑲ ᑲᓇᑕᐅᑉ 
ᒐᕙᒪᒃᑯᖏᑦ, ᑭᓯᐊᓂᓕ ᑕᒪᒃᑯᐊ ᐊᔨᖃᑎᑐᒋᓐᓂᐅᔪᑦ ᑲᔪᓯᕙᓪᓕᐊᔪᑦ ᐊᐅᓚᑦᓯᔨᒃᑯᓐᓂᑦ 
ᒐᕙᒪᐅᖃᑎᒋᑦᑐᓕᕆᔨᒃᑯᓐᓂᑦ ᑕᒪᒃᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒋᐊᕈᓐᓇᖅᐱᑦ ᐊᐅᓚᑦᓯᔨᒃᑯᓐᓂᑦ ᒐᕙᒪᐅᖃᑎᒋᑦᑐᓕᕆᔨᒃᑯᓐᓂᑦ 
ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᐊᖏᕐᓯᒪᒻᒪᖔᑕ ᑲᔪᓯᓂᐊᕐᓗᑎ ᑕᒪᒃᓱᒥᖓ ᐱᓕᕆᐊᒥᒃ, ᐊᓯᐊᒍᖅᑲᐃ 
ᐊᖏᖃᑎᒋᒍᑕᐅᔪᒃᑯᑦ? ᓂᕆᐅᓪᓗᖓᐅᓐᖏᑦᑐᖅ ᒥᓂᔅᑕᐅᔪᖅ ᐅᖃᖃᑎᖃᕐᓂᐊᕐᓗᓂ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᑭᓯᐊᓂᓕ ᑲᓇᑕᐅᑉ ᒐᕙᒪᒃᑯᖏᑦ ᐅᖃᐅᔾᔨᓯᒪᓗᑎᒃ ᐊᐅᓚᑦᓯᔨᒃᑯᓐᓂᑦ ᒐᕙᒪᐅᖃᑎᒋᑦᑐᓕᕆᔨᒃᑯᓐᓂᑦ ᑕᒪᒃᓱᒥᖓ 
ᑲᔪᑦᑎᑦᑎᓂᐊᕐᒪᖔᑕ? 
 
ᐊᖏᖃᑎᒌᒍᑕᐅᔪᖅ ᐃᓱᓕᓐᓂᐊᖅᑐ 2003-ᒥ ᑲᒪᓪᓗᑎᒃ 2003, ᐅᑭᐅᒥᓕᕋᑦᑕ 2003, ᐋᔩᖃᑎᒋᒋᐊᖃᕋᑦᑕ, 
ᑭᓯᐊᓂ ᑲᔪᓯᓂᐊᖅᑐᒍᑦ. ᐅᖃᐅᔾᔨᓯᒪᓕᖅᐸᑦ ᐊᐅᓚᑦᓯᔨᒃᑯᓐᓂᑦ ᒐᕙᒪᐅᖃᑎᒋᑦᑐᓕᕆᔨᒃᑯᓐᓂᑦ ᑕᒪᒃᓱᒥᖓ? 
ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᐊᖏᖅᑕᐅᑐᐃᓐᓇᕈᓐᓇᖅᑐᖓ ᐃᖅᑲᓇᐃᔭᖅᑎᓐᓂᒃ ᐃᑲᔪᕐᓂᐊᕋᑦᑎᒍᑦ 
ᐊᐅᓚᑦᓯᔨᒃᑯᑦ ᒐᕙᒪᐅᖃᑎᒋᑦᑐᓕᕆᔨᒃᑯᑦ ᐋᔩᖃᑎᒋᓐᓂᕐᒧᑦ ᐊᒻᒪᓗ ᑐᑭᓯᒋᐊᒃᑲᓐᓂᕈᓐᓇᖅᑐᖓ ᑕᒪᓐᓇ 
ᒪᓕᒐᓕᐅᖅᑎᐅ ᑕᐃᒪᐃᖁᒃᐸᒍ. ᐅᖃᕈᓐᓇᖏᑦᑐᑦ ᖃᓄᐃᑦᑐᓂᒃ ᐊᐅᓚᑦᓯᔨᒃᑯᑦ ᒐᕙᒪᐅᖃᑎᒋᑦᑐᓕᕆᔨᒃᑯᑦ 
ᐸᕐᓇᓯᒪᒪᒻᒪᖔᑕ, ᑭᓯᐊᓂ ᐱᓕᕆᖃᑎᒋᔭᕗᑦ ᑕᐃᒃᑯᐊ ᐊᐅᓚᑦᓯᔨᒃᑯᑦ ᒐᕙᒪᐅᖃᑎᒋᑦᑐᓕᕆᔨᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐱᒻᒪᕆᐅᒻᒪᑦ ᑕᒪᒃᑯᐊ ᓄᓇᓕᐅᔪᑦ ᓄᓇᓕᕆᔭᖃᓐᖏᒃᑯᑎᒃ ᑕᐃᒪᓕ 
ᐊᐅᓚᑕᐅᓂᐊᖅᐸᑦ ᑕᒪᒃᑯᓇᓐᖓᑦ ᐱᓕᕆᐊᖑᔪᓂᒃ, ᑕᒪᓐᓇ ᓄᖅᑲᖅᐸᑦ, ᑕᐃᒃᑯᐊᓗ ᓄᓇᓕᕆᔨᐅᔪᑦ. 
 
ᑕᐃᒪᒍᔪᒻᒪᑦ ᓄᓇᓕᐅᔪᓂ ᑕᒪᒃᑯᓇᓂ ᓄᓇᒧᑦ ᐸᕐᓇᐃᔨᐅᔪᑦ ᑕᐃᒪᐃᑦᑐᕈᔪᓐᓄᑦ, ᖃᐅᔨᒪᔨᐅᔪᓄᑦ 
ᓂᐅᕕᕐᕕᖃᕐᕕᐅᔪᓐᓇᖅᑐᓄᑦ ᐃᓪᓗᖃᕐᕕᐅᔪᓐᓇᖅᑐᓄᑦ ᐃᒥᖅᑕᕐᕕᐅᔪᓄᑦ, ᐊᒃᓯᕕᐅᔪᓄᑦ ᑕᒪᒃᑯᓄᖓᕈᔪᒃ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 

 



ᐱᖓᔪᐊᑦ, ᒫᔾᔨ 26, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3328

ᒪᒃᐱᒐᕐᒥ 7-16, ᑕᐃᒃᑯᐊ ᓯᑯᓯᐅᖅᑎᐅᔪᑦ, ᐃᑲᔪᖃᑕᐅᕙᒃ ᐊᒻᒪᓗ ᑲᓇᑕᒥ ᓄᓇᕗᒻᒥ ᐃᓗᓕᖏᓐᓄᑦ 
ᐋᖅᑭᒃᓯᒪᓂᖏᑦ ᐱᓕᕆᐊᖑᔪᖅ ᑮᓇᐅᔭᖃᖅᑎᑕᐅᕙᒃ ᐊᑕᖏᖅᑐᒍ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐅᕝᕙᓘᓐᓃᑦ 
ᓄᓇᕗᑦ ᒐᕙᒪᒃᑯᖏᑦ ᑲᔪᓯᔭᕆᐊᖃᕐᓂᐊᖅᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑲᔪᖅᓱᓂᐊᕐᑐᒍᑦ ᑕᒪᒃᑯᓄᖓ ᐱᔭᑦᓴᐅᔪᓄᑦ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᓱᓕᒃᑲᓐᓂᐅᕚ? ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᑦᓯᕙᐅᑕ. ᖃᑦᓯᐅᓈᖅᓯᒪᓪᓗᑎ ᑕᒪᐃᓂᑦ, ᐅᑯᓇᖓ ᒐᕙᒪᑐᖃᑯᓐᓂ, ᖃᐅᔨᒪᒐᒪ 
ᐱᓕᑦᓯᒋᐊᓂᑎᖕᓄ ᐅᑯᓄᖓ 153 ᑕᐅᓴᓐ ᑖᓚᓄᑦ ᐊᒻᒪ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᐱᔭᑦᓴᒧᑦ 
ᐃᒪᐃᑑᓪᓗᑎ 1 ᒥᓕᐊᓐ 65. ᖃᑦᓯᐅᓂᕆᔭᖏᓐᓂᓪᓕ ᐃᑲᔪᖅᓱᓂᐊᕋᑦᓯ ᑕᒪᒃᑯᓄᖓ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᑦᓯᕙᐅᑕ. ᐅᑯᓄᖓ ᑐᐊᕕᖅᓇᕐᑐᓄᑦ ᐸᖅᓇᑕᐅᓂᖏᓐᓄ, 39 ᐳᓴ 
ᐅᑯᓇᖓ ᒐᕙᒪᑯᖃᑯᓂ ᐃᓚᒋᔭᖏᓪᓗ ᐃᓕᑦᓯᖕᓂ. ᐅᑯᓄᖓ ᑲᓇᑕᒥ ᓄᓇᓖᑦ ᐊᑐᖅᐸᑦᑕᖏᑦ 
ᐊᐅᓚᔪᓐᓇᖁᓪᓗᒋᑦ ᐱᔭᑦᓴᒧᑦ, ᖃᑦᓯᐅᓂᖏᓐᓄᑦ ᐃᒪᐃᑑᓪᓗᑎ, 50/50. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᓱᓕᒃᑲᓐᓂᐅᕚ? ᐱᔭᕇᖀᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖃᐅᔨᒪᓗᐊᖏᒃᑲᓗᐊᕐᑐᖓ ᐃᒻᒪᖃ ᑖᓐᓇ ᐊᐱᖁᑎᐅᒋᐊᖓᓄᑦ ᑭᓯᐊᓂ ᒪᑐᐃᖅᓯᓂᕆᔭᕐᓂᐅᕙᖓ, 
ᐃᑦᓯᕙᐅᑖ, ᐃᓱᒪᒋᑦᓱᒋᑦ ᑭᖑᒪᔭᐅᔪᓂ ᐅᑯᓄᖓ ᖃᐅᔨᓴᖅᓂᓄᑦ ᖃᓄᖅ ᓄᓇᓕᖕᒥ ᒐᕙᒪ ᐃᖏᖅᕋᔫᓕᕆᔨᑯᓪᓗ 
ᐃᒪᐃᑐᑦᓴᐅᓪᓗᑎ ᐊᒡᒍᑐᖅᓯᒪᑦᓯᐊᑐᑦᓴᐅᖏᑦᑐᐃᑦ ᑖᒃᑯᓄᖓ ᐱᔾᔪᑎᒋᔭᖏᓐᓄᑦ ᐱᔨᑦᓯᖅᑕᐅᓂᕆᔭᖏᓐᓄᑦ 
ᓄᓇᓕᐅᔪᐃᑦ. 
 
ᐆᑦᑑᑎᒋᓗᒍ, ᒪᑉᐱᒐᖅ 7-7, ᐃᑲᔫᑎᑦᓴᖏᓐᓄ ᐃᑲᔫᑎᖏᓐᓄᓪᓗ ᐅᕝᕙᓗ ᐊᑭᓕᐅᑎᒋᔭᖏᓐᓄ ᐅᑯᓄᖓ ᒐᕙᒪ 
ᐊᓪᓚᕕᖏᓐᓄᑦ ᐅᑯᓇᓂ ᐊᖓᔪᖄᖃᕕᐅᔪᓂ ᐊᒻᒪ ᐱᖓᓱᐃᓕᖓᔪᖅ ᐊᕕᑦᓯᒪᓂᕆᔭᖏᑎᒍᑦ ᐃᒪᐃᑑᕙᑦᓱᑎ 
ᑕᒪᖅᒥ ᐃᓯᖅᑎᑕᐅᕕᖃᕐᓱᑎ ᐅᕙᓂ 28ᖑᓕᖃᑦ. ᑭᓯᐊᓂ ᐃᒻᒪᖃ ᕿᒥᖅᕈᒍᕕᒋᑦ ᐊᖓᔪᖄᖃᕕᐅᔪᓂ ᑖᒃᑯᑑᓗᑎ, 
ᑭᓯᐊᓂ ᐊᕕᑦᓯᒪᓂᕆᔭᖏᑎᒍᑦ ᓯᖅᓚ ᒥᑭᓂᖅᓴᐅᓪᓗᑎ, ᐃᒪᐃᑑᓪᓗᑎ ᑐᕋᐃᓐᓇᖅᑐᒥ ᖃᐅᔨᒪᓂᖃᕐᐸᑦᓱᑎ 
ᑕᐃᒪᐃᓕᖃᐅᑦᓱᑎ, ᒥᓂᔅᑖ, ᑐᕋᐃᓐᓇᖅᑐᒥ ᐱᓕᕆᓂᖃᕐᓱᑎ ᓄᓇᓕᐅᔪᓄᑦ. 
 
ᑐᕋᐃᓐᓇᖏᑦᑐᒥ ᖃᐅᔨᒪᖃᑎᒌᓐᓂᕐᓄᑦ ᐅᑯᓇᓂ ᐊᖓᔪᖄᖃᕕᐅᔪᓂ ᐃᒪᐃᑑᓪᓗᑎ 8 ᒥᓕᐊᓐ ᑖᓚᐃᑦ. ᑖᓐᓇᓗ 
ᓇᑉᐸᕆᔭᖏᑦᑕ ᐅᖓᑎᐋᓄᑦ ᑖᒃᑯᓇᓂ ᑲᑎᑦᑐᑦ ᑮᓇᐅᔭᑦᓴᓂ ᑖᒃᑯᓄᖓ ᐱᖓᓱᐃᓕᖓᔪᓄᑦ ᐊᕕᑦᓯᒪᓂᖏᑎᒍᑦ. 
ᖃᐅᔨᒪᒐᒃᑯᓗ ᑕᒪᓐᓇ ᐊᑐᐊᒐᖅᒥ ᐸᖅᓇᑕᐅᓯᒪᓂᖓᓄᑦ, ᑭᓯᐊᓂ ᐃᓱᒪᒋᑦᓱᒍ ᖃᓄᖅᑑᕆᐊᑲᓂᕆᐊᖃᓂᓄ 
ᓇᓪᓕᐊᓃᒋᐊᖏᓐᓄᑦ ᐊᖁᑎᒋᓂᐊᕐᑕᖏᓐᓄᑦ ᑖᒃᑯᓇᓂ ᒐᕙᒪᒥ ᐃᒪᐃᒻᒪᓪᓗ ᕼᐊᒻᓚᐃᑦ ᐱᒍᓐᓇᕆᐊᑲᓂᕐᓂᐊᒪᑕ 
ᑲᑐᑎᓗᒋ ᑖᒃᑯᓇᓂ ᑲᑎᑦᑐ ᑮᓇᐅᔭᑦᓴᓂ ᐃᒪᐃᑐᓂ 99 ᒥᓕᐊᓐ ᑖᓚᐃᑦ. 
 
ᑖᓐᓇ ᐅᖃᐅᓯᑐᐃᓐᓇᖅ ᐃᑦᓯᕙᐅᑕ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᓕᖓᔪᖅ ᐅᖃᐅᓯᕆᔭᖓᓄᑦ 878 ᑕᐅᓴᓐ ᑖᓚᐃᑦ, 
ᐃᒪᐃᑑᔾᔭᖏᑦᑐᐃᑦ ᒥᓕᐊᖑᖏ. ᑕᒪᑐᒧᖓᐄᓐᓈ ᐅᖃᐅᓯᖃᖅᑐ.  

ᐃᓕᖓᔪᖅ ᐅᖃᐅᓯᕆᔭᖏᓐᓄ, ᑐᑭᓯᔭᒃᑯ ᒪᑐᐃᖅᓯᓂᕆᔭᖓᓄ ᐃᒪᐃᒻᒪ ᐱᓕᕆᕕᒋᔭᕋ ᖃᐅᔨᓴᖅᓂᖃᓂᐊᕐᓱᓂ 
ᐃᓱᒪᒋᑦᓱᒍᓗ ᑕᐃᒫᒃ ᐃᓱᒪᒋᓯᒪᒋᐊᖓᓄᑦ ᑕᐃᒪᐃᒋᐊᕈᓐᓇᓂᐊᕐᓱᑕᓗ, ᖃᐅᔨᓴᖅᓂᖃᕐᓗᑕ ᐱᓕᕆᕕᒋᔭᖅᑎᖕᓄ. 
ᑕᒪᔾᔭᑐᐋᖅ ᐅᖃᐅᓯᑦᓴᒃᑲᓂ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᑦᓯᕙᐅᑕ. ᐄᖕ, ᐅᖃᐅᓯᖃᖃᐅᔪᖓ ᒥᑦᓵᓄᑦ ᐃᑲᔪᖅᓱᕈᑎᖏᓐᓄᑦ ᐃᑲᔫᑎᑦᓴᖏᓐᓄᓪᓗ 
ᐅᑯᓄᖓ ᐊᖓᔪᖄᖃᕕᐅᔪᓄᑦ ᐃᒪᐃᑐᓂ 8.3 ᒥᓕᐊᓐ ᑖᓚᓄ ᐊᒻᒪ ᐃᓚᒋᔭᖏ ᐃᒪᐃᑑᓪᓗᑎ 2.5 ᐊᒻᒪ 1.2 ᐊᒻᒪ 
1.1 ᑕᐃᒪᐃᓕᖓᓂᖃᕐᓱᑎ. 
 
ᑭᖑᓪᓕᖅᐹᖅ ᐊᐱᖁᑎ. ᖃᓄᐃᒍᒪᓂᕆᔭᕋᓄᑦ, ᐅᕝᕙᓗ ᐊᐃᑉᐸᕆᔭᖓᓂ ᐊᐱᖁᑎᒥ, ᒪᒥᐊᓇᖅ. ᐃᓗᐊᓂ 
ᐊᐅᓪᓚᐸᑦᑐᓄᑦ ᐃᖏᖅᕋᕙᑦᑐᓄᑦ, ᐃᖃᓇᐃᔭᑎᖁᑎᑎ ᐊᐅᓪᓚᓂᕆᕙᑦᑕᖏᓐᓄᑦ ᑕᒪᐃᓄᑦ ᐊᕕᑦᓯᒪᓂᕆᔭᖏᑎᒍᑦ 
ᓄᓇᓕᖕᓄᓪᓗ ᓇᓪᓕᐊᓄᑦᑕᐅᑭᐊᖅ, ᖃᐅᔨᒪᔭᐅᔪᐃᑦ, 2 ᒥᓕᐊᓐ ᑖᓚᐃᑦ. ᑕᒪᒃᑯᐊ ᑕᒪᖅᒥ ᐊᐅᓪᓚᖅᓂᕐᓄᑦ. 
 
ᐃᓕᖓᕚᑦ ᕼᐊᒻᓚᑦᓄ ᐃᒪᐃᒻᒪᓪᓗ ᑮᓇᐅᔭᓕᕆᓂᖅᓄᑦ ᐊᑲᐅᖏᓕᐅᕈᑎᖏᓐᓄᑦ ᐱᔾᔪᑎᖓᓗ ᐱᒐᔪᐃᑦᓱᑕᓗ 
ᐱᓕᕆᕕᒋᔭᖅᓂᐅᕕᑦ ᓴᓪᓕᓕᐊᖅᑐᖃᐸᒐᓂ ᑐᖔᒍᑦ ᓵᖕ ᐊᐅᓚᓚᐅᕐᓯᒪᑎᓪᓗᒍ. ᖃᐅᔨᒪᖏᑦᓱᖓᓗ ᑭᓇ 
ᑖᕗᖓᖅᐸᓕᕆᐊᖓᓄᑦ. 
 
ᐃᓱᒫᓘᑎᒋᓗᐊᔾᔭᖏᒃᑕᑲᓕ ᒥᑦᓵᓄᑦ ᐃᒪᐃᒻᒪ $2 ᒥᓕᐊᓐ ᐊᐅᓚᖃᑦᑕᕐᓂᕐᒧᑦ ᑮᓇᐅᔭᖁᑎ. ᐅᕙᓂᓕ 
ᑳᓐᑐᕌᒃᓯᖃᑕᕐᓂᕐᒧᑦ, ᐅᖃᐅᑎᒍᓐᓇᕿᖔ ᐅᑯᐊ ᓱᓇᒨᒪᖔᑕ, ᑲᑎᑐᒋᑦ $1 ᒥᓕᐊᓐ, 402 ᑕᐅᓴᓐ ᑖᓚᔅ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑕᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᐃᓛᓪᓕ ᒫᒍᕋᑦ ᑕᐃᕐᓗ ᓴᓪᓕᓃᓚᐅᕐᒪᑦ ᐊᑯᓂᑲᓪᓚᒃ. ᐱᓕᕆᕕᑦᑎᓃᖔᖅᑐᖅ 
ᐊᕕᑦᑐᖅᓯᒪᔪᓂ ᐊᓪᓚᕕᒻᒥ, ᐊᒥᓲᓂᖅᓴᐃᑦ ᐃᓄᐃᑦ ᑕᐃᑯᖓᓚᐅᖅᑐᑦ ᓴᓪᓖᑦᒧᑦ ᑭᖑᓂᐊᒍᑦ ᓵᓐ 
ᐅᕗᓐᖓᖅᑕᐅᓚᐅᖅᑎᓐᓇᒍ ᐃᖅᑲᓇᐃᔮᒧᑦ ᐃᑲᔪᖅᑎᖓ ᑐᖏᓕᐊᑕ ᒥᓂᔅᑕᒧᑦ. ᐃᖅᑲᓇᐃᔭᖅᑎᕗᑦ 
ᐊᐅᓚᖃᑦᑕᖅᑐᑦ ᑕᐃᑯᖓ ᐃᓛᓐᓂᒃᑯᑦ ᐊᑎᖏᖅᑲᐃ ᐃᓕᓴᕐᓇᖏᑦᑐᑦ. 
 
ᓴᓐᖏᓂᕆᔭᐅᔪᓂᑦ ᐊᔪᓐᖏᔾᔪᑕᐅᔪᓂᓪᓗ ᓄᒃᑎᖅᓯᕙᓪᓕᐊᓂᕐᒧᑦ ᐱᓂᖅᐹᖑᕙᓪᓚᐃᔪᒍᑦ ᐱᓕᕆᕕᕗᑦ ᒐᕙᒪᒥ. 
ᓅᑦᑎᕆᓯᒪᔪᒍᑦ 9-ᓄᑦ ᓄᓇᓕᐅᔪᓄᑦ ᓄᓇᕗᒻᒥ. ᓄᓇᓕᖁᑎᖃᑦᑐᒍᑦ; ᐃᓚᖓᒍᑦ ᐱᓕᕆᕕᐅᑉ ᑭᓐᖓᓃᑦᑐᖅ, 
ᖃᐅᓱᐃᑦᑐᒥ, ᐃᒃᐱᐊᕐᔪᒻᒥ, ᓇᓂᓯᕕᒻᒥ, ᐃᒡᓗᓕᒃᒥ, ᖃᒪᓂᖅᑐᐊᒥ, ᖃᖏᖅᖠᓂᕐᒥ, ᐃᑲᓗᑦᑑᑎᐊᕐᒥ, ᐅᖅᓱᖅᑑᒥ, 
ᖁᓪᓗᖅᑑᖅ. 
 
ᐊᒥᓲᓪᓗᑎᒃ ᐊᐅᓚᖅᑎᕆᓂᕐᒧᑦ ᐃᖅᑲᓇᐃᔭᖑᔪᑦ ᑕᒪᑯᓇᓂ ᓄᓇᓕᐅᔪᓂ ᐊᒻᒪᓗ ᑕᐃᒪᓐᓇ ᐊᐅᓚᖃᑦᑕᕐᓂᕐᒧᑦ 
ᑮᓇᐅᔭᖁᑎᖓ ᐊᖏᔪᐊᓗᕗᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐊᒻᒪᓗ ᐊᓪᓗᐃᒐᒪ ᐊᑕᐅᓯᕐᒥᒃ ᐊᐱᖅᑯᑎᐅᔪᒥᒃ ᑕᐃᒪ ᒥᔅᑕ. ᕌᕝᑐ ᐅᖃᑦᑎᓐᓂᐊᕐᕋᒃᑯ ᐊᑯᓂᐅᓗᐊᖅᑐᖅ 
ᓂᓪᓕᐊᒍᓐᓃᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᑦ ᕌᕝᑐ. 
 
ᕌᕝᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᑐᒧᖓ ᑲᓐᑐᕌᒃᑕᐅᖃᑦᑕᓂᕐᒧᑦ ᐃᖏᕐᕋᔪᓕᕆᔨᒃᑯᑎᒍᑦ, ᐊᒥᓲᓂᖅᓴᐅᓂᖓ 
ᑮᓇᐅᔭᑦ ᐊᑐᖅᑕᐅᕙᑦᑐᑦ ᖃᖓᑕᓲᑯᕕᓐᓄᑦ ᐊᐅᓚᑦᑎᔾᔪᑕᐅᓂᖏᓐᓄᑦ ᑲᓐᑐᕌᖑᒧᑦ ᐊᒻᒪᓗ 
ᑮᓇᐅᔭᖃᑦᑎᑕᐅᓂᖓᒍᐃᓐᓇᖅ ᒪᓃᑦᑐᖃᐃ 90 ᐳᓴᓐᖓᓂᑦ ᑐᓂᔭᐅᖃᑦᑕᖅᑐᑦ ᓄᓇᓕᐅᒧᑦ ᒐᕙᒪᖏᓐᓄᑦ 
ᐊᐅᓚᑎᔾᔪᑎᐅᓂᐊᖅᑐᓄᒃ ᖃᖓᑕᓲᑯᕕᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐳᐃᒍᑉᐸᓪᓚᐃᒐᒪ ᐅᖃᓐᓂᐊᕋᑖᖅᑕᓐᓂᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᑕᖃᕈᓐᓃᕋᒪ ᑎᑎᕋᖅᕕᓐᓂ ᒫᓐᓇᐅᔪᖅ. ᒪᑉᐱᑦᑐᒐᖅ 7-13. 
ᐃᖏᕐᕋᖃᑦᑕᐅᑎᓕᕆᓂᕐᒧᑦ. ᑲᑎᑦᑐᒋᑦ ᐊᐅᓚᔾᔪᑎᑦ ᐊᒻᒪᓗ ᒪᑭᒪᐅᑎᑦ. $15 ᒥᓕᐊᓐ, 738 ᑕᐅᓴᓐ ᑖᓚᔅ. 
ᐊᖏᖅᑐᑦ. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑭᓯᒋᐊᕈᑎ. ᐊᐱᖅᑯᑎᒃᓴᖅᑕᖃᑉᐹ? ᐅᑎᕐᓗᑕ ᒪᑉᐱᑦᑐᒐᖓᓄᑦ 7-4. 
ᓇᓗᓇᐃᖅᑎᖅᓯᒪᔪᑦ ᑮᓇᐅᔭᐃᔭᕈᑎᒃᓴᑦ. ᑲᑎᑦᑐᒋᑦ ᐊᐅᓚᔾᔪᑎᑦ ᐊᒻᒪᓗ ᒪᑭᒪᐅᑎᑦ. $72 ᒥᓕᐊᓐ, 23 ᑕᐅᓴᓐ 
ᑕᓚᔅ. ᐊᖏᖅᑑᑦ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑦᔨᒌᖏᑦᑐᑦ ᐱᓕᕆᕕᐅᔪᑦ ᕿᒥᕐᕈᓯᒪᔭᕗᑦ, $4 ᒥᓕᐊᓐ 
ᐱᓕᕆᕕᐊᓄᑦ ᐃᑯᐱᑦᑐᓕᕆᔨᒃᑯᑦ, $12 ᒥᓕᐊᓐ, ᐃᖅᑲᓇᐃᔭᖅᑐᓕᕆᓂᕐᒧᑦ, $16 ᒥᓕᐊᓐ, ᐊᐅᓚᑦᑎᔩᑦ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ, $8 ᒥᓕᐊᓐ, 620 ᑕᐅᓴᓐ ᑖᓚᔅ. 
 
ᑕᑯᓇᑦᑐᒋᑦ ᐅᑯᐊ ᐱᓕᕆᕕᐅᒧᑦ ᑮᓇᐅᔭᖁᑎᖏᑦ ᐊᐅᓚᔾᔪᑎᖏᓐᓄᑦ ᐊᒻᒪᓗ ᒪᑭᒪᐅᑎᖏᓐᓄᑦ, ᑕᒪᒃᑯᓄᖓ 
ᒐᕙᒪᒃᑯᑦ ᐱᓕᕆᕕᖏᓐᓄᑦ, ᓄᓇᓕᓐᓄ ᒐᕙᒪᒃᑯᖏᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ ᐊᖏᓪᓕᒋᐊᖅᓯᒪᔪᖅ ᐃᒪᓐᓇᒥᒃ 
$3 ᒥᓕᐊᓐ ᑭᓯᐊᓂᓕ ᐊᒥᓱᑦ ᓱᓕ ᓄᓇᓕᐅᔪᑦ ᐊᑲᐅᖏᓕᐅᕈᑎᖃᐃᓐᓇᖅᑯᑦ ᐊᑐᓗᐊᕈᑎᒋᖃᑦᑕᖅᑕᖏᓐᓄᑦ. 
 
ᐃᓱᒪᒋᕙᕋ ᑕᒪᒃᑯᐊ ᓄᓇᓕᓐᓂ ᒐᕙᒪᒃᑯᖏᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ ᑭᒡᒐᖅᑐᐃᒻᒪᑕ ᓄᓇᓕᐅᔪᓂᑦ, 
ᑕᒪᒃᑯᓇᓂ 26-ᖑᔪᓂᒃ ᓄᓇᓕᐅᔪᓂ, ᑖᒃᑯᐊ ᓄᓇᓕᓐᓂ ᒐᕙᒪᒃᑯᖏᑦ ᐊᒥᒐᖅᓯᒻᒪᕆᒻᒪᑕ ᑮᓇᐅᔭᖁᑎᒥᓂᑦ 
ᐊᐅᓚᑦᑎᔾᔪᑕᐅᓂᐊᖅᑐᓄᑦ ᕼᒻᓚᒃᑯᖏᓐᓄᑦ. 
 
$8 ᒥᓕᐊᓐ ᑖᓚᔅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᐃᓱᒪᒋᕙᕋ ᑕᐃᒪᓐᓇᒥᒃ ᕼᒻᓚᒃᑯᑦ ᐊᐅᓚᔾᔪᑎᖏᑕ 
ᑮᓇᐅᔭᖁᑎᖏᑦ ᑕᐃᒪᓐᓇᐅᒋᐊᖃᖅᑯᑦ ᒫᓂ $18 ᒥᓕᐊᓂᑦ. ᐊᐅᓪᓚᖃᑦᑕᖅᑐᒻᒪᕆᐅᒻᒪᑕ ᓄᓇᓕᓐᓄᑦ 
ᒥᓂᔅᑕᖃᕐᕕᒻᒥᑦ. ᑕᑯᓐᖏᑦᑎᐊᕋᒪ ᐋᖅᑭᒋᐊᕐᓂᐅᔪᓂᑦ ᑕᒪᒃᑯᓇᓐᖓᑦ ᐊᐅᓪᓚᖃᑦᑕᕐᓂᐅᔪᓂᑦ 
ᑮᓇᐅᔭᐃᔭᐅᑎᑐᐃᓐᓇᐅᓱᒋᕙᒃᑲᓕ ᐃᓱᒪᒋᔭᒃᑯᑦ. 
 
ᓄᓇᓕᓐᓄᑦ ᐳᓚᕋᕐᓃᑦ, ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐃᑲᔫᑏᑦ ᐊᒻᒪ ᐋᖅᑮᒋᐊᕐᓇᑎᒃ ᐱᔨᑦᓯᕐᓂᐅᔪᓂᑦ. ᑕᐃᒫᒃ 
ᑕᑯᓐᓇᕋᒃᑯᓕ. ᑕᐃᒫᒃ ᓇᓗᓇᐃᖅᓯᕕᐅᒃᑲᓐᓂᕈᒪᕗᖓ ᖃᓄᖅ ᑮᓇᐅᔭᐃᑦ ᐊᑐᖅᑕᐅᑦᑎᐊᒃᑲᓐᓂᕈᓐᓇᕐᒪᖔᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ.  
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᑮᓇᐅᔭᐃᑦ ᐊᑐᑦᑎᐊᕋᓱᐊᖅᐸᑉᐸᕗᑦ. ᐆᑦᑑᑎᒋᓗᒍ ᑕᐃᒃᑯᐊ 
ᐊᐅᓪᓚᓂᐅᓚᐅᖅᑐᑦ ᑲᖏᖅᑐᒑᐱᒻᒧᑦ, ᓄᑖᑦᑎᐊᕐᒥᑦ ᖃᑦᑎᕈᑎᖃᓕᕐᒪᑕ ᓄᓇᓯᐅᒻᒥᑦ. ᐱᑦᑕᐅᑎᒋᐸᓗᓚᐅᕋᑦᑎᒍ 
ᐃᑭᑦᑐᖃᕇᕐᒪᑦ. 
 
ᓄᓇᓕᓐᓂᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎ, ᑎᒨᓐ ᑐᓄ ᑭᓐᖓᕐᒥᐅᖅ, ᐳᓚᕋᖃᑦᑕᓚᐅᖅᐳᖅ ᑖᒃᑯᓄᖓ ᓄᓇᓕᓐᓄᑦ 
ᑕᓪᓕᒪᐅᓕᖅᑐᓂᒃ ᐊᕐᕌᒍᓂᒃ ᐃᑲᔪᕆᐊᖅᑐᓂ ᑕᒪᒃᑯᓄᖓ ᐸᕐᓇᐅᑎᓄᑦ, ᐊᒻᒪ ᕼᐋᒻᒪᓚᒃᑯᑦ ᖁᔭᓕᓯᒪᔪᒻᒪᕆᐅᕗᑦ  

ᐃᑲᔪᖃᑦᑕᕐᓂᖓᓄᑦ.  ᒥᓂᔅᑕᖃᕐᕕᓐᓂᑦ ᐃᖅᑲᓇᐃᔭᖅᑎᒃᑲ, ᐊᒻᒪ ᔪᐊᓇᓯ ᐊᑯᒪᓕᒃ ᖁᔭᓐᓇᒦᓚᐅᕆᕗᖅ ᐅᕙᖓ 
ᒥᓂᔅᑕᖃᕐᕕᖓᓐᓂᑦ ᐃᖅᑲᓇᐃᔭᖅᑎᓂᑦ ᓄᓇᓕᓐᓅᖅᑐᖃᖃᑦᑕᕐᓂᖓᓄᑦ ᐃᑲᔪᕆᐊᖅᑐᖅᑐᓂᒃ ᕼᐋᒻᒪᓚᒃᑯᓐᓄᑦ 
ᐃᖅᑲᓇᐃᔭᖅᑎᓂᒃ. 
 
ᒪᑐᐃᖓᐃᓐᓇᖅᐳᑦ ᑕᒪᒃᑯᓄᖓ ᓄᓇᓕᓐᓄᑦ ᐱᓪᓗᒍ ᐃᑲᔪᖅᑕᐅᒋᐊᖃᕐᓂᖏᑉᐸᑕ ᐃᑲᔪᖅᑕᐅᔪᒪᖃᑦᑕᕋᔭᓐᖏᒻᒪᑕ 
ᐅᕙᖓ ᒥᓂᔅᑕᖃᕐᕕᖓᑕ ᐃᖅᑲᓇᐃᔭᖅᑎᖏᓐᓄᑦ . ᑕᒪᓐᓇ ᓄᖅᑲᖅᑎᖁᒍᕕᐅᒃ ᓄᖅᑲᖅᑎᒍᓐᓇᖅᑕᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓪᓕᐅᒃᑯᒫᖅᑕᖃᕐᓂᖏᑉᐸᑦ ᕼᐋᒻᒪᓚᒃᑯᓐᓂᑦ 
ᓄᓇᓕᐅᔪᒥᑦ ᐊᔪᕐᓇᕋᔭᓚᐅᖅᐳᖅ ᖃᑦᑎᕆᔾᔪᑎᑖᕆᐊᖓ, ᑭᓯᐊᓂ ᓇᓪᓕᐅᒃᑯᒫᑕᖃᓚᐅᕐᒪᑦ ᒐᕙᒪᒃᑯᑦ ᐅᖃᖅᑐᑎᒃ 
ᓇᓪᓕᐅᒃᑯᒫᓄᑦ ᐊᑭᓕᖅᑕᐅᓂᐊᕐᒪᑕ ᐊᑭᓕᖅᓱᑦᑎᐊᒻᒪᕆᒃᑯᑦᑎᒍᖃᐃ. 
 
ᐃᓚᖏᑦ ᓄᓇᓖᑦ ᐃᑲᔪᖅᑕᐅᔪᒪᕙᑦᑐᑦ, ᑕᑯᓯᒪᔭᒃᑯᑦ, ᑮᓇᐅᔭᐃᔭᐃᒻᒪᑕ ᐃᓚᖏᓐᓂᑦ ᕼᐋᒻᒪᓚᒃᑯᓐᓂᑦ ᑕᒪᒃᑯᓄᖓ 
ᐳᓚᕋᕐᓇᐅᔪᓄᑦ, ᖃᐅᔾᔨᑎᒋᓯᒪᔭᒃᑯᓪᓕ ᐅᕙᖓ. ᑕᒪᓐᓇ ᓱᓕᕚ, ᐋᒡᒐᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᖃᕐᕕᓐᓂᑦ ᐃᖅᑲᓇᐃᔭᖅᑎᒃᑲ 
ᕼᐋᒻᒪᓚᓅᕋᐃᒻᒪᑕ ᐊᑭᓖᑎᑦᑎᕙᓐᖏᓚᑦ ᕼᐋᒻᒪᓚᓂᑦ ᐱᔨᑦᓯᕐᓂᕐᒥᓄᑦ. ᓘᑎ ᑑᒪᓯ ᕿᑭᖅᑕᕐᔪᐊᕐᒥᐅᖅ, ᒪᐃᔭᐅᔪᖅ 
ᖁᔭᓕᔪᒻᒪᕆᐅᓚᐅᖅᐳᖅᑕᐅᖅ ᐃᑲᔪᖅᑕᐅᓂᖓᓄᑦ ᐅᕙᖓ ᒥᓂᔅᑕᖃᕐᕕᖓᓐᓄᑦ.  
 
ᑲᖏᖅᑐᒑᐱᒻᒥᑦ ᑲᒪᑦᑎᐊᕋᓱᐊᓚᐅᖅᐳᒍᑦ ᖃᑦᑎᕆᕕᖃᕐᕕᖓ ᐃᑭᒻᒪᑦ. ᑐᑭᓯᓂᕐᓗᑦᑐᖃᕐᓂᖅᐸᖃᐃ ᓱᒻᒪᑦ 
ᐃᖅᑲᓇᐃᔭᖅᑎᕗᑦ ᓄᓇᓕᓐᓄᑦ ᐊᐅᓪᓚᖃᑦᑕᕐᒪᖔᑕ. ᐊᑭᓖᑎᑦᑎᕙᓐᖏᓚᑦ ᕼᐋᒻᒪᓚᐅᔪᓄᑦ ᑕᒪᒃᑯᓄᖓ 
ᐱᔨᑦᓯᕐᓂᕐᒥᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᒡᒐᖅᑐᐃᒐᓱᐊᖅᑐᖓ ᓄᓇᓕᖁᑎᓐᓂᑦ. 
ᒥᓂᔅᑕᖃᕐᕕᒻᒧᑦ ᐃᖅᑲᓇᐃᔭᖅᑏᑦ ᓄᓇᓕᓐᓅᖅᑎᓪᓗᒋᑦ ᐊᐱᕆᕙᒻᒥᒻᒪᑕ ᐅᕙᓐᓂᒃ ᐃᖅᑲᓇᐃᔭᖅᑎᖏᑦ 
ᐃᑲᔪᖅᓱᖅᑰᔨᕙᓐᖏᒻᒪᑕ, ᓄᓇᓕᓐᓅᖅᐸᒃᑲᓗᐊᖅᑐᑎᒃ ᐃᑲᔪᖅᑰᔨᕙᓐᖏᒻᒪᑕ. ᑭᓯᐊᓂ ᐃᓪᓗᒍ 
ᐱᔪᓐᓇᕐᓂᖃᕐᓂᖅᓴᐅᒐᒪ, ᖃᐅᔨᔪᒪᑐᐃᓐᓇᖅᐳᖓ ᑲᔪᓯᓂᐊᕐᒪᖔᑕ ᐃᑲᔪᕋᓱᓪᓗᑎᒃ ᐱᑕᖃᖁᔭᐅᔪᓄᑦ ᓄᓇᓕᓐᓄᑦ 
ᑕᒪᓐᓇ ᑐᑭᓯᓂᕐᓗᑦᑕᐅᖅᑰᕐᒪᑦ. 
 
ᑲᑎᒪᔩᑦ ᑭᒡᒐᖅᑐᖅᑐᑦ ᓄᓇᓕᓐᓂᑦ ᓇᓗᓇᐅᖅᓯᓯᒪᒐᓱᐃᓐᓇᖅᐸᒻᒪᑕ ᑭᓱᓂᒃ ᐱᑕᖃᕆᐊᖃᖁᔨᒻᒪᖔᕐᒥᒃ 
ᓄᓇᓕᓐᓂᑦ, ᒥᓂᔅᑕᖃᕐᕕᐅᑉ ᐃᖅᑲᓇᐃᔭᖅᑎᖏᑦ ᓄᓇᓕᓐᓅᖃᑦᑕᕋᓗᐊᖅᑎᓪᓗᒋᑦ. ᓇᓗᓇᐃᖅᓯᔪᐅᔪᒪᕗ ᖓ 
ᓱᒻᒪᑦ ᓄᓇᓕᓐᓅᖅᐸᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 

ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᖅᑰᔨᒐᒪᓕ ᐃᖅᑲᓇᐃᔭᖅᑎᓂᒃ 
ᑲᖏᖅᑐᒑᐱᒻᒨᖅᑎᑦᑎᖃᑦᑕᖏᓪᓗᑕ. ᐊᑐᓐᖏᓇᑦᑎᒃᑯ. ᑕᐃᒫᒃ ᑐᓵᕗᖔ? ᐄᖑᑉᐸᑦ ᑕᒪᐃᑦᑎᒍᓐᓇᖅᐸᒃᑲ. 
ᖃᐅᔨᒃᑲᕈᓐᓇᖅᐸᕗᑦ ᕼᐋᒻᒪᓚᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑭᓯᓂᖅᓗᖅᑰᓕᕋᔅᓯ ᐅᖃᐅᓯᒃᓯᓐᓄᑦ. ᐱᓕᕆᐊᖃᖅᐳᒍᑦ ᐱᓕᕆᕝᕖᑦ ᐸᕐᓇᐅᑎᖏᓐᓂᒃ 
ᓇᓚᐅᑦᑖᖅᑕᐅᓯᒪᔪᓄᑦ. ᐅᖃᐅᓯᖃᖅᐳᒍᑦ ᓄᓇᓕᓐᓂᑦ ᒐᕙᒪᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ, $13 ᒥᓕᐊᓐ 
ᑐᓂᔭᐅᕙᒃᑐᑦ ᕼᐊᒻᓚᒃᑯᓐᓄᑦ, ᖃᐅᔨᒪᑦᑎᐊᖃᑦᑕᕐᓯᐅᒃ ᑐᑭᓯᓂᕐᓗᒃᑕᐅᓐᖏᑲᓗᐊᕐᒃᒪᖓ ᑕᕝᕙᓂ. 
ᑲᔪᓯᒋᐊᕈᓐᓇᖅᐱᑕ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, ᐊᐱᕆᔪᒪᔪᖓ, ᐊᑕᐅᓯᐊᒃᑲᓂᕐᓗᖓ, ᑕᐃᒃᑯᐊ 
ᐃᖅᑲᓇᐃᔭᖅᑎᖏᑦ ᓄᓇᓕᓐᓄᕈᓐᓇᕐᓂᐊᕐᒪᖔᑕ, ᑕᒪᒃᑯᐊ ᑕᑯᖃᑦᑕᖅᐸᐃ ᐱᓕᕆᐊᕆᔭᐅᔪᑦ ᕼᐊᒻᓚᒃᑯᓐᓄᑦ. 
 
ᑕᐃᒪᓕᖃᐃ ᒥᓂᔅᑕᐃᑦ ᑐᑭᓯᓐᖏᑦᑐᖅ ᖃᓄᐃᓕᐅᕐᒪᖓᑕ ᓄᓇᓕᐅᔪᓂ, ᑕᐃᒪᓕ ᐅᐸᒃᑕᐅᔪᒥᔭᐃᓐᓇᕆᐊᖃᖅᐳᒍ 
ᐱᓕᕆᕕᒋᔭᖓᓂᒃ. ᑕᐃᒪᓕ, ᐊᐱᕆᔪᒪᔪᖓ ᑕᐃᒪᐃᑦᑐᓂᒃ ᐱᕙᒻᒪᖔᑕ ᐳᓚᕆᐊᕐᓯᒪᑎᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᕼᐊᒻᓚᒃᑯᑦ ᐊᒻᒪᓗ ᒪᐃᔭᐅᔪᑦ. ᖃᐅᔨᒪᑦᑎᐊᖅᑕᒃᑲ 
ᐊᒻᒪᓗ ᐃᖅᑲᓇᐃᔭᖃᑎᒋᑦᑎᐊᖅᐸᒃᑐᒋᑦ. ᐊᔾᔨᒌᓐᖏᑦᑐᓂᒃ ᐱᔾᔪᑎᖃᕐᒪᑕ ᖃᓄᐃᒻᒪᑦ ᑕᒪᒃᑯᐊ ᐃᖅᑲᓇᐃᔭᖅᑎᐅᔪᑦ 
ᓄᓇᓕᓐᓄᕆᐊᖃᖃᑦᑕᕐᒪᖔᑕ. 
 
ᑭᓯᐊᓂᒥᓕ ᓄᓇᓕᓐᓄᖃᑦᑕᕆᐊᖃᖅᐳᒍ ᖃᐅᔨᒋᐊᖅᑐᑕ ᖃᓄᖅ ᕼᐊᒻᓚᐅᔪᑦ ᐊᐅᓚᓂᖃᕐᒪᖔᑕ. 
ᖃᐅᔨᒪᓪᓚᕆᓐᖏᑦᑐᖓ ᖃᓄᐃᓕᓇᓱᐊᕐᒪᖔᑕ; ᑐᑭᓯᒋᐊᖅᑎᑕᐅᑲᓐᓂᕈᓐᓇᖅᑐᖓᖃᐃ ᕼᐊᒻᓚᐅᒧᓂᒃ ᐊᒻᒪᓗ 
ᖃᐅᔨᒋᐊᑦᑎᐊᕐᓗᒋᑦ ᖃᓄᐃᒻᒪᑦ ᐃᖅᑲᓇᐃᔭᖅᑎᕗᑦ ᓄᓇᓕᓐᓄᖃᑦᑕᓚᐅᕐᒪᖔᑕ. 
 
ᑕᐃᒪᓕᖃᐃ ᐊᑲᐅᓂᕐᓴᐅᒐᔭᖅᐳᖅ ᒪᓕᒐᓕᐅᖅᑎᐅᔪᖅ ᐊᓪᓚᕝᕕᓐᓂ ᐅᖃᖃᑎᒋᒍᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓕᕆᕕᐅᔪᒥ ᐃᖅᑲᓇᐃᔭᖅᑎᐅᔪᑦ ᓄᓇᓕᓐᓄᖃᑦᑕᕐᒪᑕ. 
ᐃᖅᑲᓇᐃᔭᖅᑎᐅᔪᑦ, ᑕᐃᒃᑯᐊ ᓱᓕᔪᕆᑦᑎᐊᖅᐱᒋ ᐃᖅᑲᓇᐃᔭᖅᑎᑎ ᐃᖅᑲᓇᐃᔭᒥᓂᒃ ᐱᔪᓐᓇᕐᓗᑎᒃ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᑭᓱᒥᒃ ᐅᖃᐅᓯᖃᖅᐱᑦ?. ᓇᓕᐊᒃ ᐃᖅᑲᓇᐃᔭᖅᑎᐅᔪᑦ, ᖃᓄᐃᑦᑐᒥᒃ 
ᐅᖃᐅᓯᖃᖅᐱᑦ? ᑕᒪᒃᑯᐊ ᓄᓇᓕᓐᓂ ᓴᖅᑭᑕᐅᕙᒃᑐᑦ. ᓇᒻᒪᒃᑐᒃᑯᑦ ᑲᒪᒋᑦᑎᐊᕋᓱᐊᖅᐸᒃᑕᒃᑲ. ᑭᓯᐊᓂᓕ 
ᖃᐅᔨᒪᓐᖏᓐᓇᒪ ᑭᓱᒥᒃ ᐅᖃᐅᓯᖃᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓗᓇᐃᕐᓯᒪᓂᖏᑦ ᐊᑭᓕᕆᐊᓕᑦ. ᑲᑎᑦᑐᒋᑦ ᐊᐅᓚᓂᖏᓐᓂᑦ ᒪᑭᒪᐃᓐᓇᕈᑎᓄᑦ, 72 
ᒥᓕᐊᓐ 23 ᑕᐅᓴᓐ. ᐊᖏᖅᐱᓯ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯ ᑖᒃᑯᐊ ᐱᓕᕆᕕᐅᔪᑦ ᑮᓇᐅᔭᓄᑦ ᐊᑐᖅᑐᒃᓴᖁᑎᖏᑦ ᐱᔭᕇᕐᒪᑕ? 
ᐊᖏᖅᐱᓯ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍ 
 
>>ᐸᒃᑕᖅᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑖᒻᓴᓐ. ᑭᖑᓪᓕᖅᐹᒥᒃ ᐅᖃᐅᓯᒃᓴᐃᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑎᒪᑐᐃᓐᓇᖅᑐᑦ 
ᖃᓄᐃᑦᑐᒪᕙ? ᓄᖅᑲᑲᐃᓐᓇᒐᓚᓐᓂᐊᖅᐳᒍ ᐋᖅᑭᒃᓯᓇᓱᐊᕐᓂᑎᓐᓂᒃ, 5 ᒥᓂᔅ. ᓄᖅᑲᑲᐃᓐᓇᕐᓗᑕ 5 ᒥᓂᑦ 
ᐋᖅᑭᒃᓱᐃᓇᓱᐊᕐᓂᑎᓐᓂᒃ. 
 
>> ᑲᑎᒪᑐᐃᓐᓇᖅᑐᑦ ᓄᖅᑲᑲᐃᓐᓇᖅᑐ 7:04 ᐅᓐᓄᒃᑯᑦ ᐊᒻᒪᓗ ᐅᑎᖅᑐᑎᒃ 7:13 ᐅᓐᓄᒃᑯᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᑎᕈᓐᓇᕋᔅᓯ. ᐱᒋᐊᒃᑲᓐᓂᕈᓐᓇᓕᖅᑯᒍᑦ ᑲᑎᒪᓂᕗᑦ. ᒪᑐᐃᕈᑎᓂᑦ 
ᐅᖃᐅᓯᔅᓴᖅᑕᖃᖅᑳ ᒥᓂᔅᑕᐅᔪᒥᑦ ᓴᓇᔪᓕᕆᔨᒃᑯᓐᓂ? ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᐄ ᐱᑕᖃᖅᑯᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. ᑎᑎᕋᖅᓯᒪᔭᒃᑲ ᐅᖃᓕᒫᕐᓗᑎᑦ 
ᐊᒻᒪᓗ ᖃᓪᓗᓈᑎᑐᑦ ᐅᖃᕐᓂᐊᖅᑯᖓ. 
 
(ᑐᓵᔨᑎᒍᑦ ᓄᖑᑦᑐᖅ) ᐃᒃᓯᕙᐅᑕᖅ, ᖁᔭᓐᓇᒦᒃ, ᐱᔪᓐᓇᖅᑎᑕᐅᒐᒪ ᒪᑐᐃᕈᑎᓂ ᐅᖃᕈᓐᓇᕐᓗᖓ ᑕᒪᒃᑯᓄᖓ 
2003/2004 ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ ᐊᖅᑭᑦᑕᐅᓯᒪᔪᓂᑦ ᐊᒻᒪᓗ ᐸᕐᓇᐅᑕᐅᔪᒥᑦ ᐱᓕᕆᕕᑎᓐᓄ 
ᓴᓇᔪᓕᕆᔨᒃᑯᓐᓄᑦ. 
 
2003/2004, ᓴᓇᔪᓕᕆᔨᒃᑯᑦ, ᑐᕌᕐᕕᖃᖅᑯᑦ ᑲᑎᑦᑐᒋᑦ $60.9 ᒥᓕᐊᓐ ᐊᐅᓚᑕᐅᓂᖏᓐᓄᑦ ᐊᒻᒪᓗ 
ᐋᖅᑭᐅᒪᑎᑕᐅᓂᖏᓐᓄᑦ ᐊᒻᒪᓗ $10.7 ᒥᓕᐊᓐ ᐊᖏᔪᓄᑦ ᐱᓕᕆᐊᖑᔪᓄᑦ. ᑲᒪᓂᐅᔪᖅ ᐊᑐᖅᑕᐅᔪᓄᑦ 
ᐱᕙᓪᓕᐊᓂᐅᔪᖅ ᓅᑦᑕᐅᓚᐅᖅᑯ ᑮᓇᐅᔭᓕᕆᔨᒃᑯᓐᓂ ᖃᕋᓴᐅᔭᓕᕆᔨᑎᓐᓄᑦ. ᑕᒪᓐᓇ ᐊᖏᓪᓕᕚᓪᓕᑎᑦᑎᕗᖅ 
ᐊᐅᓚᑕᐅᓂᖏᓐᓄᑦ $1.6 ᒥᓕᐊᓐᓂ 2002/2003-ᓂᑦ. 
 
ᐃᒃᓯᕙᐅᑖᖅ, ᐃᖅᑲᓇᐃᔮᖑᔪᑦ ᐊᖏᓪᓕᕚᓕᖅᓯᒪᕗᑦ $200-ᓂᑦ $201-ᓄᑦ. ᑕᒪᓐᓇ ᓅᑦᑎᕐᓂᐅᔪᖅ ᒪᕐᕉᓐᓂᒃ 
ᐃᖅᑲᓇᐃᔮᖑᔫᓂᒃ ᕼᐊᒻᒪᓚᒃᑯᓐᓄᑦ ᖁᕐᓗᖅᑑᒧᑦ ᑕᕝᕙᓂ ᓄᑖᖑᔪᒥᑦ ᓄᓇᓕᓐᓄ ᐊᐅᑦᑎᓂᕐᒥᑦ ᐊᖏᕈᑎᐅᔪᒥᑦ, 
ᐊᒻᒪᓗ ᓅᑦᑕᐅᓂᐅᔪᓄᑦ ᐱᖓᓱᓂᑦ ᐃᖅᑲᓇᐃᔮᖑᔪᓂᑦ ᑕᕝᕙᓐᖓᑦ ᑮᓇᐅᔭᓕᕆᔨᒃᑯᓐᓂ. 
 
ᑮᓇᐅᔭᖃᕐᑐᑎᑦ $8.8 ᒥᓕᐊᓐ, ᑕᒪᓐᓇ ᐊᐅᓚᓂᖃᖅᑯ ᐅᖃᐅᔾᔨᒋᐊᕐᓂᕐᒥᑦ, ᐃᑲᔪᕐᓂᕐᒥᑦ, ᐸᕐᓇᐃᓂᕐᒥᑦ ᐊᒻᒪᓗ 
ᐱᒋᐊᖅᑎᑦᑎᓂᕐᒥᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᑮᓇᐅᔭᓕᕆᔨᒃᑯᓐᓄ ᐊᒻᒪᓗ ᒪᓕᑦᑕᐅᔭᕆᐊᓕᓐᓂ ᑲᒪᓂᕐᒧᑦ 
ᐱᓕᕆᕕᒻᒧᑦ. 
 
ᐊᒥᓱᕉᑎᑦᑎᒐᓛᕐᓂᕐᒥᑦ ᐃᓄᓐᓂ ᐃᖅᑲᓇᐃᔭᖅᑎᑖᕐᓂᕐᒥᑦ, ᐃᖅᑲᓇᐃᔭᖅᑏᑦ ᐃᓕᓐᓂᐊᖅᓯᒪᒻᒪᕆᑦᑐᓄᑦ ᑐᕌᖓᔪᓄᑦ 
ᑕᕝᕙᓂ ᓴᓇᔪᓕᕆᓂᕐᒥᑦ, ᐊᒻᒪᓗ ᖃᕋᓴᐅᔭᖃᕐᕕᓕᕆᔨᒃᑯᑦ ᐊᔅᓱᕈᓐᓇᖅᑯᓱᓕ. 

$5.3 ᒥᓕᐊᓐ ᑐᕋᖅᑯᑦ ᓴᓇᔪᓕᕆᔨᒃᑯᓐᓄᑦ ᐸᕐᓇᑕᐅᓂᖏᓐᓄ, ᐋᖅᑭᓂᕐᒥᑦ ᐊᒻᒪᓗ ᐱᓕᕆᐊᖑᔪᓂᑦ 
ᐊᐅᓚᑦᑎᓂᕐᒥᑦ ᐱᖃᕐᑐᓄᑦ ᐱᓕᕆᕕᐅᔪᒧᑦ. ᑖᒃᑯᐊ ᐃᑲᔪᖅᐸᑉᐳᑦ ᓴᖅᑮᓂᕐᒥᑦ ᐊᑯᓂᐅᔪᒧᑦ ᐊᖏᔪᓄᑦ 
ᐱᔭᐅᔭᕆᐊᓕᓐᓄᑦ ᐊᒻᒪᓗ ᐊᐅᓚᑕᐅᓂᖏᓐᓄᑦ ᒪᓕᑦᑕᐅᔭᕆᐊᓖᑦ ᐊᒻᒪᓗ ᒐᕙᒪᓕᒫᒧᑦ ᐋᖅᑮᓪᓗᑎᑦ 
ᓴᓇᔪᓕᕆᓂᕐᒧᑦ ᒪᓕᑦᑕᐅᔪᔅᓴᓄᑦ ᐊᑐᖅᑕᐅᕙᑦᑐᓄᑦ. 
 
ᐊᐅᓚᑦᑎᓂᐅᔪᑦ ᑲᒪᕙᑉᐳᑦ ᒐᕙᒪᒃᑯᑦ ᓄᓇᕗᒻᒥ ᐱᖁᑎᖏᓐᓂ ᐊᑐᖅᑐᐊᑕᖏᓐᓂᓪᓗᑦ ᐊᒻᒪᓗ ᐋᖅᑮᓂᕐᒥᑦ 
ᐊᓪᓚᕕᔅᓴᓄᑦ. ᖃᐅᔨᓴᖅᐸᑉᐳᑦ ᐅᓪᓗᒥᐅᔪᒧᑦ ᐊᒻᒪᓗ ᐸᕐᓇᐅᑕᐅᔪᓄᑦ ᓇᒦᕕᔅᓴᐃᑦ ᒪᓕᑦᑕᐅᒐᓗᐊᕐᒪᖔᑕ 
ᓴᓇᓂᖏᓐᓄᑦ ᐊᒻᒪᓗ ᐅᐊᔭᖃᕐᕕᖏᓐᓄᑦ. 
 
ᑖᒃᑯᐊ ᓂᐅᕕᖅᐸᒃᑭᕗᑦ ᐊᒻᒪᓗ ᐊᐅᓚᑦᑎᓪᓗᑎᑦ ᓄᓇᕗᒻᒥ ᐅᒥᐊᕐᔪᐊᒃᑯᑦ ᑎᑭᓵᕆᔭᐅᕙᑦᑐᑦ ᒐᕙᒪᒃᑯᓐᓄᑦ 
ᓄᓇᕗᒻᒥ. ᐋᖅᑭᑦᑕᐅᓯᒪᕗᖅ $31.6 ᒥᓕᐊᓐ. 
 
ᐅᖃᖃᑎᖃᓚᐅᖅᑐᑎᑦ ᐃᓄᓐᓂ, ᐊᐅᓚᑦᑎᔨᐅᔪᑦ ᐋᖅᑮᕙᑉᐳᑦ, ᐊᒻᒪᓗ ᖃᐅᔨᓵᖃᕐᑐᑎᑦ ᑳᓐᑐᕋᓕᕆᓂᕐᒧᑦ ᐊᒻᒪᓗ 
ᐊᑐᖅᑕᐅᔭᕆᐊᓖᑦ ᑕᕝᕙᓂ ᓄᓇᕗᒻᒥ ᓇᒻᒥᓂᖃᕐᑐᓂᑦ ᐃᑲᔫᑎᐅᔪᖅ ᐊᒻᒪᓗ ᐋᖅᑮᓪᓗᑎᑦ ᑳᑐᕋᓕᕐᓂᕐᒧᑦ 
ᒪᓕᑦᑕᐅᔭᕆᐊᓕᓐᓂ. 
 
$15.2 ᒥᓕᐊᓐ ᐋᖅᑭᑦᑕᐅᓯᒪᕗᖅ ᖃᕋᓴᐅᔭᓕᕆᓂᕐᒧᑦ ᒐᕙᒪᒃᑯᑦ ᓄᓇᕗᒻᒥ ᐱᖃᕈᓐᓇᖁᓪᓗᒍᑦ ᓂᐱᒃᑯᑦ 
ᑐᓴᐅᒪᖃᑎᒌᓐᓂᕐᒧᑦ, ᐊᑐᖅᑕᐅᔪᓂᑦ ᐱᒋᐊᖅᑎᑦᑎᓂᕐᒥᑦ, ᐊᐅᓚᓂᖏᓐᓄᑦ ᐊᒻᒪᓗ ᐃᑲᔪᖃᑦᑕᓂᕐᒥᑦ ᖃᕋᓴᐅᔭᒃᑯᑦ 
ᐊᑐᖅᑕᓄᑦ ᐊᒻᒪᓗ ᐊᐅᓚᓂᖏᓐᓄ.  
 
ᐃᒃᓯᕙᐅᑖᖅ, 2003/2004, ᐅᖅᓱᐊᓗᓕᕆᔨᒃᑯᑦ ᐋᖅᑭᔅᓯᔭᐅᕗᑦ $9.6 ᒥᓕᐊᓐ ᐊᖏᔪᓄᑦ ᐊᑐᖅᑕᐅᔪᔅᓴᓄᑦ 
ᑮᓇᐅᔭᖃᕐᓂᖅ ᐱᐅᓯᒋᐊᖅᑕᐅᓗᑎᑦ ᐅᖅᓱᐊᓗᖃᕐᕕᐅᔪᑦ ᓄᓇᕗᒻᒥ ᓄᓇᓕᐅᔪᓂᑦ. 
 
ᐊᒻᒪᓗᑦᑕᐅᖅ $1 ᒥᓕᐊᓐ ᐋᖅᑭᑦᑕᐅᕗᑦ, ᐃᒃᓯᕙᐅᑖᖅ, ᐱᐅᓯᕚᓪᓕᑎᑦᑎᓂᕐᒥᑦ ᒐᕙᒪᒃᑯᑦ ᓄᓇᕗᒻᒥ 
ᐱᖁᑎᒋᔭᖏᓐᓄᑦ. 
 
ᐃᒃᓯᕙᐅᑖᖅ, ᖃᐅᔨᑎᑦᑎᒋᐊᕈᒪᕗᖓ ᖃᓄᐃᓕᐅᕐᓂᐅᕋᑖᓚᐅᖅᑐᑦ ᐱᓕᕆᕕᖃᕐᑐᓄᑦ ᓴᓇᔪᓕᕆᓂᕐᒧᑦ. 
ᖃᐅᔨᓴᕐᓂᐅᔪᖅ ᓄᓇᕗᒻᒥ ᓇᒻᒥᓂᖃᕐᑐᓄᑦ ᐃᑲᔫᑎᐅᔪᒧᑦ ᐃᖅᑲᓇᔭᖃᑎᖃᕐᑐᑎᑦ ᓄᓇᕗᑦ ᑐᓐᖓᕕᒃᑯᓐᓂ. 
ᓴᓇᔪᓕᕆᔨᒃᑯᑦ ᐊᒻᒪᓗ ᐊᑦᑕᓇᖅᑐᓕᕆᔨᒃᑯᑦ ᐱᖁᔭᖓ ᐋᖅᑭᑦᑕᐅᓚᐅᖅᑯᑦ ᐊᓯᔾᔨᑦᑕᐅᓗᓂᑦ ᓴᐳᔾᔨᓂᕐᒥᑦ 
ᐱᖁᔭᐅᔪᑦ. ᓄᓇᓕᓐᓂ ᑐᓂᓯᓂᐅᔪᒥᑦ ᐊᖏᕈᑎᒥᑦ ᐊᑎᓕᐅᖅᑕᐅᓚᐅᖅᑯᑦ ᓄᓇᓕᓐᓂ ᖁᕐᓗᖅᑑᒥ, ᑕᒪᓐᓇ 
ᑲᒪᓂᐅᔪᖅ ᐋᖅᑭᐅᒪᑎᑦᑎᓂᕐᒥᑦ ᒐᕙᒪᒃᑯᑦ ᐃᓪᓗᖁᑎᖏᓐᓂᑦ ᑐᓂᔭᐅᓪᓗᓂ ᑕᕝᕗᖓ ᓄᓇᓕᐅᔪᒧᑦ. 
 
ᐊᑎᓕᐅᕆᕋᑖᓚᐅᖅᑯᒍᑦ ᓄᑖᕐᒥᑦ ᑳᓐᑐᕌᖑᔪᒥᑦ ᐱᖃᕐᑎᑦᑎᓂᕐᒧᑦ ᐊᒻᒪᓗ ᐊᐅᓪᓚᐅᑎᖓᓄᑦ ᐅᖅᓱᐊᓗᓐᓂ 
ᓄᓇᕗᒻᒥ ᓄᓇᓕᐅᔪᓄᑦ. ᑳᓐᑐᕌᖑᔪᑦ ᐋᖅᑭᓚᐅᖅᑯᑦ ᐅᒥᐊᕐᔪᐊᒃᑯᑦ ᐅᓯᑲᑦᑕᓂᕐᒧᑦ ᕿᑭᖅᑖᓗᒻᒧᑦ ᐊᒻᒪᓗ 
ᑭᕙᓪᓕᕐᓄᑦ ᓄᓇᓕᐅᔪᓄᑦ. 
 
ᐃᒃᓯᕙᐅᑖ, ᒥᓂᔅᑕᐅᕝᕕᖁᑎᒐ ᐅᑕᖅᑭᑐᐃᓐᓇᓚᐅᓐᖏᓚᑦ ᐱᓇᓱᐊᖅᑕᒥᓂᑦ 2002/2003ᒥ. ᑲᔪᓰᓐᓇᕐᓂᐊᖅᑐᒍᑦ 
ᓯᕗᓂᒃᓴᒥ ᐊᔪᓐᖏᓐᓂᖅᓴᐅᓕᕋᓱᓐᓂᐊᕐᓗᑕ ᐊᐅᓚᑕᑦᑎᓐᓂᑦ ᐊᒻᒪ ᐱᔨᑦᑎᕋᐅᑎᒋᕙᑦᑕᑎᓐᓂ. ᖁᔭᓐᓇᒦᒃ 
ᐃᒃᓯᕙᐅᑖ. 
 
>>ᐸᑦᑕᑐᖅᑐᑦ 

ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ)...ᖁᔭᓐᓇᒦᒃ, ᒥᓂᔅᑖ. ᐃᑦᓯᕙᐅᑕᖓ ᑲᑎᒪᔨᖑᑲᐃᓐᓇᖅᑐᐃᑦ ᐅᑯᓇᓂ ᓄᓇᓕᖕᒥ 
ᐱᕙᓪᓕᐊᓂᕆᔭᖏᓐᓄ ᐃᑯᐱᕕᓕᕆᔨᑯᓄ ᐱᑕᖃᕐᑐᑦᓴᐅᔪᐃᑦ ᒪᑐᐃᖅᓯᓂᐅᔪᒧ? ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑕᐅᓗᖓ ᐅᑯᓄᖓ ᑲᑎᒪᔨᖑᑲᐃᓐᓇᖅᑐᓄᑦ ᓄᓇᓕᖕᒥ 
ᐱᕙᓪᓕᐊᓂᕆᔭᖏᓐᓄᑦ ᐊᒻᒪ ᐃᑯᐱᕕᓕᕆᔨᑯ ᐱᕙᓪᓕᐊᓂᕆᔭᖏᓐᓄᑦ, ᐅᐱᑦᓱᖓ ᐱᓕᑦᓯᒋᐊᒧᑦ ᒪᑐᐃᖅᓯᓂᐅᔪᒧᑦ 
ᐃᒪᐃᐸᓪᓕᐊᓯᓪᓗᑕᓗ ᖃᐅᔨᓴᖅᓂᒧᑦ ᐅᑯᓂᖓ 2003-2004ᓗ ᑮᓇᐅᔭᑦᓴᐃᑦ ᓇᓚᐅᑦᓵᖅᑕᐅᓯᒪᔪᓄᑦ ᐊᒻᒪ 
2003-2004ᒥᓗ ᓇᒻᒥᓂᖃᖅᓂᕆᔭᖏᓐᓄᑦ ᐸᖅᓇᐅᑎᒧᑦ ᐅᑯᓇᓂ ᐱᓕᕆᕕᐋᓂ ᓴᓇᔪᓕᕆᔨᑯᑦ. 
 
ᐃᑦᓯᕙᐅᑕ, ᑲᑎᒪᔨᖑᑲᐃᓐᓇᖅᑐᐃᑦ ᐱᕕᖃᑎᑦᓯᒪᓂᑰᓪᓗᑎ ᓇᓕᒧᑦᑎᓯᐊᓂᕐᓗᒋᑦ ᒥᓂᔅᑕᓗ ᓴᓇᔪᓕᕆᔨᑯ 
ᐱᔨᑦᓯᖅᑕᐅᓂᕆᔭᖏᓐᓄ ᐱᑦᑕᓯᐊᕐᓱᑎ ᖃᐅᔨᓴᖅᓯᒪᓂᑰᓪᓗᑎ ᐱᓕᕆᕕᐋᑦᑕ ᑮᓇᐅᔭᕆᔭᖏᑦᑕ ᓇᓚᐅᑦᓵᖅᓯᒪᔭᓄᑦ 
ᐊᒻᒪ ᓇᒻᒥᓂᖃᖅᓂᕐᒧ ᐸᖅᓇᐅᑎᒧᑦ. 
 
ᑲᑎᒪᔩᓪᓗ ᓱᓕ ᐃᓱᒫᓘᑎᖃᕐᒪᑕ ᐅᑯᓄᖓ ᑭᖑᓪᓕᖅᐹᒥ ᐊᑭᖏᓐᓄ ᐅᑯᓇᓂ ᒐᕙᒪ ᓄᓇᕗᒥ ᐅᑯᓄᖓ 
ᐱᐅᖏᑦᑐᓄ ᒑᓴᓖᒧᑦ ᖃᓄᐃᓐᓂᕆᔭᖏᓐᓄᑦ. ᑐᑭᓯᓐᓇᓯᓯᒪᓇᑎᓪᓗ ᖃᑦᓯᐅᓂᕆᔭᖏᓐᓄ ᑲᑎᑦᑐ ᐊᑭᖏᓄᑦ 
ᐃᒪᐃᓂᐊᕐᓗᑎ ᖃᐅᔨᓴᖅᓂᖃᓂᐊᕐᓱᑎ ᐅᖅᓱᐊᓗᖕᒧ, ᐊᑉᐸᕆᐊᓗᒍ ᐊᑭᖏᓄ ᑖᒃᑯᓄᖓ ᐱᐅᖏᑦᑐᒧ ᒑᓴᓖᒧᑦ 
ᐲᖅᑕᐅᖏᓂᓕᒫᖓᓄᑦ, ᐲᑦᓯᐊᒻᒪᕆᓪᓗᒋᑦ ᐱᐅᖏᑦᑐ ᒑᓴᓖ, ᐱᓕᑦᓯᓂᐊᕐᓗᑎ ᐃᑲᔫᑎᑦᓴᖏᓐᓄᑦ ᐅᑯᓄᖓ 
ᓯᖁᒥᓂᑯᓄᑦ ᐊᐅᓚᐅᑎᖏᓐᓄ. ᐃᓚᒋᐊᕈᑎᒋᓗᒍ, ᑲᑎᒪᔩᓪᓗ ᖃᐅᔨᒪᒻᒪᑕ ᐃᒪᐃᒻᒪ ᐊᒥᐊᑯᒋᔭᖏᑦ ᐱᐅᖏᑦᑐ 
ᒑᓴᓖ ᐲᖅᔭᕐᑕᐅᓐᓂᕆᐊᖏᓐᓄ ᓴᑯᑕᐅᓪᓗᓂ ᐅᖅᓱᐊᓗᖕᓂᐊᖅᑎᓄᑦ ᒥᐊᓕᒐᖅᓂ. ᑲᑎᒪᔩᓪᓗ ᐃᓱᒪᖃᕐᓯᒪᒻᒪᑕ 
ᖃᐅᔨᒍᒪᒋᐊᒧᑦ ᖃᓄᐃᓪᓗᐊᖅᑎᒋᔪᐃᑦ ᐲᖅᑕᐅᓂᕆᐊᖏᓐᓄᑦ ᑖᒃᑯᑎᒎᓐᓇ ᓂᐅᕕᐊᕆᔭᖅᑎᒍᑦ. ᐱᒻᒪᕆᐅᒻᒪ 
ᐃᒪᐃᒻᒪᓪᓗ ᑕᒪᒃᑯᐊ ᐊᑭᖏᓄᑦ ᖃᓄᐃᒋᐊᑕᐅᓂᕐᓱᑎ ᓴᕿᓯᒪᔪᓄᑦ. 
 
ᐃᑦᓯᕙᐅᑕ, ᑲᑎᒪᔩᓪᓗ ᐃᓱᒫᓘᑎᖃᕐᒪᑕ ᐃᒪᐃᒻᒪ ᐅᖂᓴᐅᑎᓄᑦ ᖃᐅᔨᓴᖅᓂᓄᑦ ᐱᓕᕆᔭᐅᖏᒋᐊᖏᓐᓄᑦ 
ᐱᓕᕆᔭᐅᒋᐊᖃᓂᕆᔭᖏᓐᓄᑦ. ᑐᑭᓯᓐᓇᓯᒪᓗᐊᕋᓂᓗ ᓇᓪᓕᐊ ᐱᓕᕆᔭᖃᕆᐊᖓᓄᑦ ᐃᒪᐃᓂᐊᕐᓗᑎ ᐃᒪᐃᒻᒪᑦ 
ᐅᖂᓴᐅᑎᓄᑦ ᐱᓕᑕᐅᕙᓪᓗᑎ ᐊᕐᕌᒍᑕᒫᑦ ᖃᐅᔨᓴᖅᑕᐅᓂᖃᕐᐸᓪᓗᑎ. 
 
ᐃᑦᓯᕙᐅᑕ, ᑲᑎᒪᔩᑦ ᖃᐅᔨᒪᒻᒪᑕ ᒫᓐᓇᓂᐅᓴᔪᓂ ᐱᓕᑎᒍᑎᒥᓂᖅᓄᑦ ᓱᓇᒃᑯᑎᐅᔪᓄᑦ ᑳᓐᑐᕌᒃᑕᓄᑦ ᕿᑭᖅᑖᓗᖕᒥ 
ᐊᒻᒪ ᕿᕙᓪᓕᖅᒥᓗ. ᑲᑎᒪᔩᓪᓗ ᐃᓱᒫᓘᑎᖃᕐᒪᑕ ᐃᒪᐃᒻᒪ ᓇᒻᒥᓂᖃᖅᑐᓄᑦ ᑲᑉᐸᓂᓄᑦ ᓴᕿᕕᐅᓂᐊᕐᓱᑎ 
ᐳᖅᑐᓯᔪᓄ ᐊᑭᖏᓐᓄᑦ ᐱᔾᔪᑎᒋᑦᓱᒍ ᐊᓯᔾᔨᖅᓂᖏᓐᓄᑦ ᑳᓐᑐᕌᒃᑕᓂ ᐅᑯᓄᖓ ᒐᕙᒪᑯᓐᓄ ᐊᒻᒪ ᓇᒻᒥᓂᖃᖅᑐᓄᑦ 
ᐃᓚᒋᓗᒍ ᒥᓂᔅᑕ ᑐᖔᒍᑦ ᐱᓕᑕᐅᓚᐅᖅᓂᑰᑎᓪᓗᒋ. 
 
ᐃᑦᓯᕙᐅᑕ, ᑲᑎᒪᔩᓪᓗ ᐃᓱᒫᓘᑎᖃᕐᒪᑕ ᐃᒪᐃᒻᒪ ᓄᓇᕗᒥ ᓇᒥᓂᖃᖅᑐᓂ ᐃᑲᔫᑎᑦ ᐊᑐᐊᒐᖓ 
ᐊᑑᑎᔭᐅᓗᐊᕐᐸᒋᒋᐊᖓᓄᑦ ᑕᐃᒪᖓᐅᓂᐊᕐᓱᓂ. ᑲᑎᒪᔩᑦ ᐃᒪᐃᒍᒪᑦᓱᑎ ᐳᖅᑐᓯᒋᐊᕐᓯᒍᒪᓪᓗᑎ 
ᖃᓄᐃᓂᕆᓂᐊᕐᑕᖏᓐᓄᑦ ᓇᓪᓕᐊᓗ ᐱᓕᑕᐅᓂᐊᕐᓂᖏᓄᑦ ᑳᓐᑐᕌᒃᖑᔪᓄᑦ ᖃᓄᐃᓪᓗᐊᖅᑎᒋᓂᖏᓪᓗ ᑕᒪᒃᑯᐊ 
ᑳᓐᑐᕌᒃᑕᐅᔪᐃᑦ. ᑲᑎᒪᔩᓪᓗ ᐃᓱᒫᓘᑎᖃᕐᓱᑎ ᐃᒪᐃᒻᒪ ᐊᑐᐊᒐᖅ ᐊᑑᑎᓂᖃᑦᓯᐊᖏᓐᓂᖏᓐᓄᑦ 
ᐃᓱᒪᒋᓯᒪᔭᖏᓐᓄ ᐊᒻᒪ ᐃᑲᔪᖅᓱᓪᓗᑎ ᐅᑭᐅᖅᑕᖅᑐᒥᐅᓄᑦ ᓇᒻᒥᓂᖃᖅᑐᓄᑦ. ᑲᑎᒪᔩᑦ ᓂᕆᐅᓐᓂᖃᑐᐃᑦ 
ᓴᕿᑎᓯᓂᐊᕐᓂᖏᓐᓄᑦ ᐅᑯᓂᖓ 2001-2002ᒥ ᐊᕐᕌᒍᓕᒫᖅᓯᐅᑎᖏᓐᓄᑦ ᖃᐅᔨᓴᖅᓂᕐᓄᑦ ᐅᑯᓇᓂ ᓄᓇᕗᒥ 
ᓇᒻᒥᓂᖃᖅᑐᓂ ᐃᑲᔫᑎᒧ ᐊᑐᐊᒐᖅᒧ ᐅᑯᓄᖓ ᒐᕙᒪ ᓄᓇᕗᑯᓄ/ᑐᖓᕕᒃᑯᓪᓗ ᓄᓇᕗᒥ ᓇᒻᒥᖃᖅᑐᓂ ᐃᑲᔫᑎᑦ 
ᐊᑐᐊᒐᖅᒧ ᖃᐅᔨᓴᖅᓂᒧᑦ ᑲᑎᒪᔩᑦ. 
 
ᐃᑦᓯᕙᐅᑕ, ᑲᑎᒪᔩᓪᓗ ᖃᐅᔨᒪᒻᒪᑕ ᐃᒪᐃᒻᒪ ᐱᓕᕆᔭᑦᓴᖏᓐᓄᑦ ᐅᑯᓄᖓ ᐅᖅᓱᐊᓗᓕᕆᔨᑯ ᐱᓕᕆᔭᖏᓐᓄᑦ 
ᑐᓐᓂᕈᑎᐅᓂᐊᖅᓱᑎ ᐅᑯᓇᖓ ᐱᓕᕆᕕᐋᓂ ᓴᓇᔪᓕᕆᔨᑯ ᐅᑯᓄᖓ ᖁᓪᓕᖅ ᐃᑯᒻᒪᖁᑎᓕᕆᔨᑯ 
ᑯᐊᐳᕇᓴᖓᓄᑦ ᐊᒡᒋᖅᑐᒥ ᐊᕐᕌᒍᒥ. ᑲᑎᒪᔩᓪᓗ ᓂᕆᐅᓐᓂᖃᖁᑦ ᐱᓕᑕᐅᓂᐊᖅᓂᖏᓐᓄᑦ ᑕᐃᒪᖓᑦ 
ᖃᓄᐃᑦᓯᒪᓂᕆᔭᖏᓐᓄ ᐃᒪᐃᓂᐊᕐᓗᑎ ᖃᑦᓯᐅᓂᕆᔭᖏᓐᓄᑦ ᑕᒪᑐᒧᖓ ᖃᓄᐃᓐᓂᖅᓄᑦ. ᐃᓚᒋᐊᕈᑎᒋᑦᓱᒍ, 
ᑲᑎᒪᔩᓪᓗ ᑐᑭᓯᓯᒪᒻᒪᑕ ᐃᒪᐃᒻᒪ ᐅᖅᓱᐊᓗᓕᕆᔨᑯ ᐃᓂᑦᓴᖏᑦ ᓄᑦᑎᑎᑕᐅᓂᐊᖅᓂᖏᓄ ᖃᒪᓂᖅᑐᐊᕐᒧᑦ ᐊᒻᒪ 
ᓴᕿᑎᑦᓯᓂᐊᖅᓱᑎᓪᓗ ᐃᒪᐃᒻᒪ ᐃᓕᓐᓂᐊᕋᑦᓴᓄ ᐱᔭᑦᓴᒧ ᓴᕿᑎᑕᐅᓗᑎ ᐃᒪᐃᓂᐊᕐᓱᑎᓪᓗ ᐃᒪᐃᒻᒪ ᓄᓇᓕᖕᒥ 
ᐃᓄᖏᑦ ᐃᖃᓇᐃᔭᖅᑎᑖᕆᔭᐅᓂᐊᕐᓱᑎ ᑕᒪᒃᑯᓄᖓ ᐳᖅᑐᓂᖅᓴᐅᔪᓄᑦ ᐱᓕᕆᔭᑦᓴᓄᑦ ᐃᓂᑦᓴᐃᑦ. 
 
ᐃᑦᓯᕙᐅᑕ, ᑲᑎᒪᔩᓪᓗ ᑲᔪᓯᖏᓐᓇᖅᑐᐃᑦ ᖃᓄᐃᒋᐊᓂᐊᕐᓱᑎ ᑕᒪᒃᑯᓄᖓ ᐃᓱᓕᑦᓯᒍᑎᓄᑦ ᐃᓕᓐᓂᐊᖅᓂᖕᓄᑦ 
ᑕᒪᐃᓂ ᓄᓇᕗᒥ. ᑲᑎᒪᔩᓪᓗ ᐊᑦᓱᕈᑦᓯᐊᖅᓱᑎ ᑎᓕᐅᕆᔪᐃᑦ ᒥᓂᔅᑕᒥ ᐱᓕᕆᖃᑎᖃᓂᐊᕐᓱᑎ ᐃᓚᒋᓗᒋ  

ᐱᓕᕆᕕᐋ ᐃᓕᓐᓂᐊᖅᑐᓕᕆᔨᑯ ᐊᒻᒪ ᓄᓇᓕᖕᒥ ᒐᕙᒪ ᐃᖏᖅᕋᔫᓕᕆᔨᑯ ᐊᒻᒪᓗᑦᑕᐅᖅ ᓄᓇᕗᒥ ᐃᓪᓗᓕᕆᔨᑯ 
ᐱᑦᑕᓯᐊᖅᓗᑎ ᖃᓄᐃᒋᐊᕐᓗᑎ ᓴᕿᓯᒪᔪᓂ ᑮᓇᐅᔭᑦᓴᒫᓂ ᐅᑯᓄᖓ ᐃᓕᓐᓂᐊᕈᑎᑦᓴᐅᔪᓄᑦ ᐱᔭᑦᓴᓄᑦ. 
 
ᐃᑦᓯᕙᐅᑕ, ᑲᑎᒪᔩᑦ ᖃᐅᔨᒪᒻᒪᑕ ᐃᒪᐃᒻᒪᑦ ᐃᓕᖓᔪᑦ ᑮᓇᐅᔭᑦᓴᒫᑦ ᐅᑯᓄᖓ ᑐᑭᓯᔾᔪᑎᓄᑦ ᐱᔨᑦᓯᖅᑕᐅᓂᖏᓄ 
ᑐᓐᓂᕈᑎᐅᓯᒪᓪᓗᑎ ᐅᑯᓄᓇᖓ ᐱᓕᕆᕕᐋᓂ ᑮᓇᐅᔭᓕᕆᔨᑯ ᐅᑯᓄᖓ ᐱᓕᕆᕕᐋᓄᑦ ᓴᓇᔪᓕᕆᔨᑯ 
ᐱᔨᑦᓯᖅᑕᐅᓂᖏᓐᓄ. ᑲᑎᒪᔩᓪᓗ ᑎᓕᐅᖅᑕᐅᒋᐊᖁᐃᑦ ᐱᓕᕆᕕ ᐊᑑᑎᕙᓐᓂᐊᖅᓂᖓᓄᑦ ᖃᓄᐃᒋᐊᕐᓗᑎ 
ᐃᒪᐃᒻᒪ ᑐᓴᐅᒪᖃᑕᐅᓂᑎᐅᔪᓄᑦ ᐊᑭᖏᓐᓄᑦ ᑲᔪᓯᓂᖃᑎᑕᐅᑦᓯᐊᕐᐸᓪᓗᑎ ᐃᑉᐱᒋᔭᐅᑦᓯᐊᕐᓗᑎ. ᑲᑎᒪᔩᓪᓗ 
ᐃᓕᑕᖅᓯᓯᒪᓪᓗᑎ ᐃᒪᐃᒻᒪ 10 ᒥᓕᐊᓐ ᑖᓚᐃᑦ ᓴᑯᑕᐅᓯᒪᓕᕇᒻᒪᑕ ᑕᒪᑐᒧᖓᖓᔪᓄᑦ. 
 
ᐃᑦᓯᕙᐅᑕ, ᑕᒪᓐᓇ ᐃᓚᒋᓕᐅᑎᔪᑦ ᐅᖃᐅᓯᕆᔭᒃᑲᓄᑦ ᐅᑯᓄᖓ ᑮᓇᐅᔭᐃᑦ ᓇᓚᐅᑦᓵᖅᑕᐅᓯᒪᔪᓂ ᐅᑯᓇᓂ 
ᐱᓕᕆᕕᐋ ᓴᓇᔪᓕᕆᔨᑯ. ᓇᓪᓕᐊᑐᐃᓐᓇᖅ ᑲᑎᒪᔨᓂ ᐃᓱᒪᖃᕈᓂ ᓴᖀᒋᐊᒧᑦ ᐊᐱᖁᑎᓄᑦ ᐅᕝᕙᓗ 
ᐅᖃᐅᓯᖃᕈᒪᓐᓂᕈᓂ ᐃᒪᐃᑎᓪᓗᑕ ᑲᔪᓯᒋᐊᖅᓗᑎ. ᖁᔭᓐᓇᒦᒃ, ᐃᑦᓯᕙᐅᑕ. 
 
>>ᐸᑦᑕᑐᑦᑐᐃᑦ 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᖃᐃᖁᔨᓯᒪᓂᖃᓂᐊᕿᑖ ᑕᐅᑐᑦᑎᓂ, ᒥᓂᔅᑕ ᑲᑦᑐ? ᑕᐅᑐᑦᑎᖃᓂᐊᕿᑖᑲ 
ᐆᑮ ᑕᐃᒪᓗ. ᑲᔪᓯᒋᐊᕈᓐᓇᖅᓯᔪᑎ ᑕᐅᑐᑦᑎᓄᑦ ᓵᖓᓄᑦ. 
 
ᐃᖅᓱᖅᑏ 
 
ᒥᓂᔅᑖ, ᐃᒻᒪᖃᓗ ᑕᐃᒎᑎᒍᕕᒋᑦ ᑕᐅᑐᑦᑎᑎ ᐊᑏᒎᖅ? 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᔭᐃᓐᓇᕆᕙᓪᓚᐃᔭᓯ ᑐᖏᓕᕋ ᐅᕋᔅ ᒧᕋᔨᒃ. 
ᓴᐅᒥᓐᓂ, ᐹᑐᕆᒃ ᒐᓪᐳᕋᐃᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᖏᓐᓂᒃ ᖃᐃᖁᔨᒃᑲᓂᕐᓂᐊᖅᐱᑦ ᑕᕝᕗᖓ ᐊᐱᖅᓱᖅᑕᐅᕕᒻᒧᑦ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᐊᒻᒪᓗ ᑕᐅᑐᒃᑐᓂ, ᐅᖅᓱᐊᓗᓕᕆᓂᕐᒧᑦ, ᕈᐃ ᒍᕆᓐ ᐊᒻᒪᓗ ᓲᓴᓐ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᐊᕈᓐᓇᓕᖅᑐᒍᑦ ᐅᖃᐅᓯᒃᓴᑐᐃᓐᓇᕐᓄᑦ 10 ᒥᓂᑦᖑᖃᑦᑕᕐᓂᐊᖅᑐ. ᒪᒃᓖᓐ 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. 10 ᒥᓂᑦᔭᔪᒃᓴᐅᖏᒃᑲᓗᐊᖅᑯᖓ. ᐅᖃᐅᓯᒃᓴᒃᑲ ᓇᐃᓇᕋᓱᐊᕐᓂᐊᖅᐸᒃᑲ ᐊᒻᒪᓗ 
ᒪᓕᒐᓕᐅᖅᑎᐅᖃᑎᒐ ᓄᖅᑲᖓᑎᑲᐃᓐᓇᕐᓂᐊᕋᒃᑯ, ᑕᐃᒪᐃᖁᔨᒍᓂ. 
 
ᐅᖃᐅᓯᒃᓴᒃᑲ ᓇᐃᑦᑐ ᑕᒪᒃᑯᓱᒧᖓ ᒐᓴᓕᕐᓗᓂᕐᒧᑦ ᐊᒻᒪᓗ ᐱᕙᓪᓕᐊᑐᐃᓐᓇᕆᓪᓗᓂ, ᑕᐃᒪᓕᖃᐃ 
ᖃᐅᔨᒪᓐᖏᑦᑐᖓ ᑕᒪᓐᓇ ᐅᖅᓱᐊᓗᒻᒧᑦ ᐅᖅᑯᓴᐅᑎᓯᐅᑦᒧ. ᐊᒻᒪᓗ ᐅᖃᐅᓯᒃᓴᑐᐊᕋ ᐊᒻᒪᓗ ᑕᒪᒃᑯᐊᓗ 
ᐅᖃᐅᓯᒃᓴᑐᐃᓐᓇᐅᓪᓗᑎᒃ. ᒥᓂᔅᑕ ᑕᒪᓐᓇ ᐊᑐᕐᓗᒍ ᐃᓕᑉᐸᓪᓕᐊᔪᒃᓴᐅᕗᒍ. ᐊᒻᒪᓗ ᐃᓕᑉᐸᓪᓕᐊᖏᓐᓇᕋᑦᑕ. 
 
ᑕᐃᒪᓕ ᓂᕆᐅᓇᓱᕋᓗᐊᖅᐳᖅ ᓴᓇᔪᓕᕆᔨᒃᑯᑦ ᓇᓂᓯᔪᓐᓇᓛᖅᑐᒃᓴᐅᕗᑦ, ᐃᖅᑲᓇᐃᔭᑲᐃᓐᓇᕐᓂᐊᖅᑐᒥᖃᐃ 
ᔪᓚᐃᒥ ᓄᕕᒻᐱᕆᒧᑦ ᖃᐅᔨᓴᕐᓂᐊᖅᑐᒥᒃ ᑕᒪᒃᑯᓂᖓ ᓂᐅᕕᖅᐸᒃᑕᑎᓐᓂᒃ ᑕᒪᒃᑯᓄᖓ ᒐᓴᓕᒧᑦ ᐊᒻᒪᓗ  

ᐅᖅᑯᓴᐅᑎᓯᐅᑎᒧᑦ ᐅᖅᓱᐊᓗᒻᒧ ᐊᒻᒪᓗ ᐊᓯᐊᓄᑦ. 
 
ᑐᑭᓯᔪᖓ ᐅᓪᓗᒥᐅᔪᖅ, ᐱᐅᓐᖏᑦᑐᒥᒃ ᐅᖅᓱᐊᓗᒃᑕᖃᖅᑯᑦ, ᐅᖃᕈᒪᓐᖏᒃᑲᓗᐊᖅᑐᖓ ᑕᐃᒪᒃ, ᑲᖏᓱᒃᑲᑦᑕ 
ᑭᓐᖓᕐᓂ ᐊᒻᒪᓗ ᓇᐅᔭᓂ, ᐊᒻᒪᓗ ᑕᐃᓐᓇ ᐱᐅᓐᖏᑉᐸᑦ ᑮᓇᐅᔭᐃᕈᑎᒋᒃᑲᓂᕐᓂᐊᕋᑦᑎᒍᑦ. 
 
ᖃᐅᔨᒪᔪᖓ ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᓐᓄᑦ ᐊᒃᓱᕈᕝᕕᔾᔪᐊᖅᑐᖅ ᑕᒪᒃᑯᐊ ᑮᓇᐅᔭᕗᑦ ᓇᒻᒪᒃᑎᓐᓇᓱᐊᖅᑐᒋᑦ 
ᐊᒻᒪᓗ ᑕᑯᔪᒪᓐᖏᑦᑐᒍ 4 ᐅᕝᕙᓘᓐᓃᑦ 5 ᒥᓕᐊᓐ ᓱᕋᐃᔪᓂᒃ ᓄᓇᓕᐅᔪᓐᓂ ᒪᕐᕈᓐᓂᒃ. ᐃᒪᐃᓕᓇᓱᐊᖅᑐᖓ 
ᑕᒪᒃᓱᒧᖓ ᒐᓴᓕᓗᕐᓂᕐᒧᑦ ᐊᒻᒪᓗ ᐃ, ᐊᖏᕐᓂᐊᖅᐸᕋ. ᑕᐃᒪᓕ ᓄᓇᓕᐅᔪᑦ ᒪᕐᕈᒃ 
ᐅᖅᓱᐊᓗᓗᑐᐃᓐᓇᕆᐊᖃᕐᒪᑎᑐᒃ. 
 
ᑕᐃᒪᓕ ᐱᕕᖃᕈᓐᓇᖅᑐᒃᓴᐅᔪᑦ ᐱᓕᕆᕕᐅᔪᒥ ᑕᒪᒃᑯᐊ ᑕᐃᒪᐃᑎᑦᑎᔪᑦ ᐊᑭᓕᑎᑕᐅᔪᓐᓇᕐᓗᑎᒃ. ᑕᒪᓐᓇ 
ᖃᐅᔨᒪᔪᐊᓗᒻᒧᑦ ᑲᒪᒋᔭᐅᓐᖏᒃᑲᓗᐊᕈᓂ ᖃᓄᐃᓐᖏᒻᒪᑦ. ᐅᖃᑐᐃᓐᓇᖅᑐᖓᓕ, ᐊᕐᕌᒍᑕᒫᑦ, 
ᐃᖅᑲᓇᐃᔭᖅᑎᑦᑎᑲᐃᓐᓇᕐᓗᑕ ᑕᖅᑭᓄᑦ 6-ᓄᑦ ᖃᐅᔨᓴᕐᓂᐊᖅᑐᓂᒃ ᐊᒻᒪᓗ ᖃᓄᖅ ᑕᒪᓐᓇ 
ᑕᐃᒪᐃᑦᑕᐃᓕᒪᑎᑕᐅᔪᓐᓇᕐᒪᖔᖅ. 
 
ᑲᓐᖑᓱᓐᓇᓕᕐᒪᑦ, ᓂᐅᕕᕈᓐᓇᖏᒃᑯᑕ ᐊᑐᐃᓐᓇᖃᖅᑎᑦᓗᑕᓗ, ᐅᖅᓱᐊᓗᓐᓂ ᐃᓄᖃᖅᑐᓄᑦ 27 ᑕᐅᓴᓐ. 
ᑭᓇᑐᐃᓐᓇᕐᒥ ᐸᓯᑦᑎᖏᑦᑐᖓ. ᐸᓯᑦᑎᖏᑦᑐᖓ ᑭᓇᑐᐃᓐᓇᕐᒥ ᐱᓕᕆᕕᒃᓯᓐᓂ. 
 
ᑮᓇᐅᔭᑎᒍᑦ ᐊᔪᕐᓇᑐᒃᓴᐅᖏᑦᑐᖅ ᐊᒻᒪ ᐃᖅᑲᓇᐃᔭᖅᑎᑦᑎᑲᐃᓐᓇᕐᓗᓂ ᖃᐅᔨᓴᕐᓂᐊᖅᑐᒥᒃ ᑕᐃᒪᐃᑦᑐᓄ 
ᐱᔪᓐᓇᕐᓂᕈᑦᑕ, ᐊᒻᒪᓗ ᑕᒪᒃᑯᓂᖓ ᖃᐅᔨᕙᒃᑲᑦᑕᓱᓕ ᑕᐃᒪᐃᑦᑐᓂᒃ, ᑕᐃᒪᓕ ᑎᓕᐅᒃᑲᓂᖅᐸᕋ ᒥᓂᔅᑕᐅᔪᖅ 
ᓇᓂᓯᔪᓐᓇᖅᐸᑦ ᖃᐅᔨᓴᖃᑦᑕᕈᓐᓇᓂᐊᖅᑐᒥᓂᒃ ᓂᐅᕕᓚᐅᓐᖏᓂᑦᑎᓂ. ᖃᐅᔨᒪᔪᖓ ᓂᐅᕕᖅᑐᑦ 
ᑲᐅᔨᒪᓇᓱᐊᕆᐊᖃᖅᑐᑦ ᑭᓯᐊᓂᓕ ᑕᒪᓐᓇ ᓄᖅᑲᖅᑎᔾᔪᒥᒋᐊᖃᓕᕋᑦᑎᑐᒍᑦ ᐊᕐᕋᒍᑕᒪᑦ ᑕᐃᒪᐃᓕᐅᕐᓂᐅᔪᖅ 
 
ᐃ ᐄᑐᐊᖅ, ᑕᐃᒪᑦᑐᑦᑎᐊᕙᐅᒐᔭᖅᐳᑎᒃ. 
 
>>ᐃᓪᓚᖅᑐᑦ. 
 
ᑕᐃᒪᓕ, ᑕᒪᓐᓇ ᑐᑭᓯᔭᐅᔪᒃᓴᐅᒐᓗᐊᖅᐳᖅ ᐅᓐᓄᒃᔪᖅ ᐅᐱᓐᓇᕋᓂ ᑕᖅᑲᓂ ᐃᓄᒃᑕᖃᕐᒪᑦ ᐅᒃᐱᕈᓱᒍᓐᓃᖅᑐᑦ 
ᐊᒻᒪᓗ ᐅᕙᑦᑎᓄᑦ ᑕᑯᓐᓇᖅᑐᑎᒃ ᐊᒻᒪᓗ ᐅᖃᖅᐸᒃᑐᑎᒃ ᖃᓄᐃᓕᐅᕋᓗᐊᕐᒪᖔᑕ ᑕᒫᓂ. ᐊᓪᓚᑦ 
ᓂᐅᕕᕈᓐᓇᖏᓐᓇᓯ ᐅᖅᓱᐊᓗᓐᓂᒃ? 
 
ᑕᐃᒪᓕ, ᑕᒪᓐᓇ ᑐᑭᓯᔭᐅᑦᑎᐊᖁᖃᐅᒐᒃᑯᑦ. ᐊᒻᒪᓗ ᐅᖃᖅᑲᐅᒐᒪ, ᑕᒪᓐᓇ ᐱᔾᔪᑎᖃᖅᑐᓴᐅᒻᒪᑦ. ᐊᓯᐊᑦᑕᐅᖅ 
ᐅᖃᐅᓯᕆᔪᒪᒻᒥᔭᕋ ᑕᒪᒃᑯᐊ ᐅᒥᐊᕐᔪᐊᒃᑯᑦ ᐅᓯᒃᓴᐅᔪᓄᒃ ᑳᓐᑐᕌᖑᔪᓄᑦ. ᑕᒪᓐᓇ ᐅᕙᑦᑎᓐᓄᑦ ᐅᑎᑐᐃᓐᓇᓚᕐᒥᒻᒪᑦ. 
ᑕᑯᓐᓇᓕᖅᑕᕋ. ᑕᐃᒪᖏᓐᓇᖅ ᐅᖃᖅᑐᖓ. ᐅᕙᑦᑎᓐᓄᑦ ᐅᑎᓛᕐᒥᔪᖅ. 
 
ᒥᓂᔅᑕ ᐲᑯ, ᒪᐅᓐᖓᕈᒪᒍᕕᑦ ᐊᒻᒪᓗ ᐅᕙᖓ ᓴᓂᐊᓂ ᐃᖏᒍᒪᒍᕕᑦ ᐊᒻᒪᓗ ᐅᖃᕐᓗᑎᒃ, ᖃᐃᔪᓐᓇᑦᑎᐊᖅᑐᑎᒃ. 
ᖃᐃᓕᕆ. 
 
ᑭᓯᐊᓂᓕ ᐅᖃᕋᓱᐊᖅᑐᖓ, ᓄᕕᒻᐱᕆᒥ ᑕᒪᒃᑯᐊ ᐊᑭᓕᒃᓴᐅᔪᑦ ᑎᑭᒃᐸᑕ ᐊᒻᒪᓗ ᐊᑭᖏᑦ ᑲᑎᑕᐅᓯᒪᓕᖅᐸᑕ. 
ᐅᕙᓂᓚᖅᑐᖓ ᒪᓕᒐᓕᐅᕐᕕᒥ ᐊᑭᑐᔪᓕᕆᓗᑕ, ᐃᖅᑲᐃᑎᑦᑎᑲᓐᓂᕐᓗᖓ ᒐᕙᒪᒃᑯᓐᓂᑦ ᑕᒻᒪᓚᐅᒪᖔᑕ 
ᐊᒡᒐᓗᓐᓂᑦ. 

ᑕᐃᒪᓕ ᓂᓪᓕᕋᔪᐃᑦᑐᓪᓗᖓ ᑲᓐᖑᑕᐅᓪᓗᖓ. ᖃᐅᔨᒪᑎᓐᓂᐊᖅᐸᓯ ᑕᒪᒃᓱᒥᖓ ᐅᐱᓐᓇᕋᓂ 
ᐊᕕᒃᑐᕐᓯᒪᔪᖅᑕᖃᕐᒪᑦ ᐊᒻᒪᓗ ᐊᑲᐅᒃᓴᖏᑦᑐᑎᒃ ᑕᒪᒃᑯᓄᖓ ᐅᒥᐊᕐᔪᐊᒃᑯᑦ ᐅᓯᔭᐅᖃᑦᑕᕐᓂᖏᓐᓄᑦ ᑳᓐᑐᕌᖑᔪᓄᑦ 
ᐊᒻᒪᓗ ᐊᑭᑭᓪᓕᒋᐊᕐᓂᐊᖅᐸᑦ. ᓯᕗᓪᓕᖅᐸᐅᓗᖓ ᓇᖏᕐᓯᓛᖅᑐᖓ ᒪᓕᒐᓕᐅᕐᕕᒻᒥ ᐅᖃᕐᓗᖓ, ᒥᓂᔅᑕ, 
ᑕᐃᒪᐃᓕᐅᖅᑐᓯ ᐱᑦᑎᐊᓚᐅᖅᑐᓯ. 
 
ᒪᓐᓇᐅᓕᖅᑐᖅ ᒥᑕᐅᑎᒃᓴᖅᑐᔭᕈᒪᓐᖏᒃᑲᓗᐊᖅᑐᖓ ᖃᐅᔨᒪᒐᒪ ᑕᒪᒃᑯᐊ ᐱᓕᕆᕕᖃᖅᑐᑦ ᓄᓇᓕᓐᓂ 
ᐊᒃᓱᕈᑦᑎᐊᕐᒪᑕ ᐊᒻᒪ ᓂᐱᖃᖅᑕᐃᓕᒪᓇᑎᒃ. ᑕᐃᒪᓕ ᐅᖃᕋᓱᑐᐃᓐᓇᖅᑐᖓ. ᑕᒪᓐᓇ ᑕᑯᓐᓇᖏᓐᓇᕐᓂᐊᕋᒃᑯᑦ 
ᐅᒥᐊᕐᔪᐊᒃᑯᖅᑐᒃᓴᓂᒃ ᑳᓐᑐᕌᖃᕐᓂᖅ. 
 
ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔪᑎᓄᑦ ᐊᑐᐊᒐᕐᒥ, ᑕᒪᓐᓇ ᐱᔾᔪᑎᖃᑦᑎᐊᓚᐅᖅᑐᒐᓗᐊᖅ. ᑭᓯᐊᓂ 
ᐅᖃᖃᑎᖃᖃᑦᑕᖅᑐᖓ ᐃᓄᓐᓂᑦ ᓱᓕ, ᐃᓱᒪᕙᓪᓕᐊᕗᖓ ᑕᐃᓐᓇ ᒪᓕᒐᑐᖃᐅᓚᐅᖅᑐᖅ ᐱᐅᓂᖅᓴᒥᓂᐅᒋᐊᖓ. 
ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔫᑏᑦ ᐃᑲᔫᑎᐅᒐᓱᐊᖅᑐᒋᓚᐅᕋᒃᑯ ᐅᑭᐅᖅᑕᖅᑐᒥᐅᓄᑦ ᑲᒻᐸᓂᓄᑦ, ᐱᓗᐊᖅᑐᒥᑦ 
ᐃᓄᓐᓄᑦ ᑲᒻᐸᓂᖁᑎᐅᔪᓄᑦ. 
 
ᐅᖃᕆᐊᒃᑲᓐᓂᕈᓐᓇᕆᕗᖓ ᐊᒥᓱᑦ ᓇᒻᒥᓂᖁᑎᓖᑦ ᐅᑭᐅᖅᑕᖅᑐᒦᖏᓐᓇᖅᓯᒪᒻᒪᑕ, ᐅᑭᐅᖅᑕᖅᑐᒦᑦᑐᑎᓪᓗ. 
ᐱᓕᕆᐊᖃᑦᑎᐊᖅᓯᒪᕗᒍᑦ ᑕᒪᑐᒥᖓ ᒪᓕᒐᕐᒥᑦ ᓯᓚᑖᓐᓃᓐᖔᖅᑐᑦ ᑳᓐᑐᕌᖃᖃᑦᑕᖅᑐᑦ 
ᑕᕝᕙᓃᑎᔅᓴᐃᓐᓇᕋᓱᐊᖅᑐᑎᒃᑯ. ᑕᒪᓐᓇ ᐋᖅᑭᒋᐊᖅᑕᐅᔪᓐᓇᖅᑐᒋᕙᕋ ᐃᑲᔫᑕᐅᒃᑲᓂᕐᓗᓂ ᓇᒻᒥᓂᕋᓛᖁᑎᓕᓐᓄᑦ 
ᐱᕙᓪᓕᐊᑎᑦᑎᔾᔪᑕᐅᓂᐊᕐᓗᓂ. 
 
ᐃᓚᖏᑦ ᐅᖃᐅᓯᐅᓚᐅᖅᑐᑦ ᑲᑎᒪᓐᓇᕐᒥᑦ ᑲᖏᖅᖠᓂᕐᒦᓚᐅᕋᒪ ᐱᓇᓱᐊᕈᓯᐅᑉ ᓄᓐᖑᐊᓂ 
ᐅᒥᐊᕐᔪᐊᖅᑕᖃᖅᑎᓪᓗᒍ ᐅᓯᑲᖅᑕᐅᒻᒥᑦ ᐊᒻᒪ ᓴᖅᑭᑕᐅᑎᓪᓗᒍ ᑳᓐᑐᕌ ᐃᓪᓗᓕᕆᔨᕐᔪᐊᒃᑯᓐᓄᑦ. ᑲᑎᒪᔩᑦ 
ᐅᖃᖃᑦᑕᖅᐳᑦ ᐱᐅᓂᖅᓴᐅᒐᔭᕐᓂᕋᐃᓪᓗᑎᒃ ᐃᖅᑲᓇᐃᔭᖅᑎᓄᐃᓐᓇᖅ ᑐᕌᖓᓐᓂᖅᐸᑕ, ᖃᐅᔨᒪᔪᖓ ᓱᓕ 
ᐅᖃᐅᓯᒃᓴᓕᒻᒪᕆᐅᒻᒪᑕ ᓱᓕ. ᑕᒪᓐᓇ ᐅᖃᐅᓯᕆᒋᐊᖃᓛᕋᒃᑯ ᐃᓪᓗᓕᕆᓂᕐᒧᑦ ᒥᓂᔅᑕᒧᑦ ᓇᒻᒥᓂᖅ. 
 
ᐃᓕᓐᓂᐊᖅᑎᑦᑎᓂᖅ, ᒥᓂᔅᑕᖃᕐᕕᓯ ᐱᐅᓂᖅᐸᐅᖃᑦᑕᓚᐅᖅᐳᑦ ᐊᕐᕌᒎᓚᐅᖅᑐᓂᒃ ᐃᓕᓐᓂᐊᖅᑎᑦᑎᖃᑦᑕᖅᑐᑎᒃ 
ᐅᖅᑰᓴᐅᑎᓕᕆᓂᕐᒥᑦ, ᐅᐊᔭᓕᕆᓂᕐᒥᑦ ᑕᒪᒃᑯᓂᖓᒐᓚᓪᓗ. ᒥᓂᔅᑕᖃᕐᕕᓯᓕ ᑕᒪᒃᑯᓂᖓᒍᓐᓃᖅᐸᓪᓕᐊᓯᒪᒻᒪᑕ, 
ᑕᐃᒪᐃᒻᒪᑦ ᑕᑯᒃᑲᓐᓂᕈᒪᕗᖓ ᐃᓕᓐᓂᐊᖅᑎᑦᑎᖃᑦᑕᕐᓗᓯ ᐃᓄᓐᓂᒃ. ᒫᓐᓇᐅ)ᔪᖅ ᐃᓕᓐᓂᐊᕐᓂᖅᑕᖃᓗᐊᓐᖏᒻᒪᑦ 
ᐃᓪᓗᓕᕆᔨᕐᔪᐊᒃᑯᓐᓂᑦ. ᐱᔭᒃᓴᖃᓗᐊᕐᒪᑕ ᖃᐅᑕᒫᖅᓯᐅᑎᓂᒃ ᓲᕐᓗ ᐅᖅᑰᓴᐅᑎᓕᕆᓂᕐᓂᑦ, ᐃᒐᓛᓕᕆᓂᕐᓂᑦ, 
ᒪᑐᓕᕆᓂᕐᓂᑦ, ᐅᐊᑦᑕᑯᒃᑯᕕᓕᕆᓂᕐᓂᑦ ᑕᒪᒃᑯᓂᖓᒐᓚᓪᓗ. 
 
ᐊᔭᐅᑦᑎᐊᖅᐸᓯ ᑕᒪᑐᒧᖓ ᐱᓕᕆᔪᓐᓇᑦᑎᐊᖃᑦᑕᓚᐅᕋᓗᐊᕋᔅᓯ. ᐊᒥᓱᓪᓗ ᐃᖅᑲᓇᐃᔭᖅᑏᑦ ᐊᓯᔾᔨᖅᓯᒪᓕᖅᑐᑎᒃ 
ᑎᓴᒪᓂᒃ ᑕᓪᓕᒪᓂᓪᓘᓐᓃᑦ ᐊᕐᕌᒍᓂᑦ ᐱᓪᓗᒍ ᐃᓕᓐᐊᓂᖅᑎᑦᑎᓂᖅ. ᐊᔭᐅᖅᓱᖅᑎᐊᖅᐸᓯᓕ 
ᐃᓕᓐᓂᐊᖅᑎᑦᑎᑲᓐᓂᖁᓪᓗᓯ ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔭᖅᑎᐅᓂᕐᒧᑦ ᐃᓕᓐᓂᐊᕋᒃᓴᓂᒃ. 
 
ᑐᓴᐅᒪᖃᑦᑕᐅᑎᔪᓕᕆᓂᕐᒧᓪᓕ ᐱᓕᕆᑦᑎᐊᖅᑐᒻᒪᕆᐅᓱᒋᕙᔅᓯ ᑐᓴᐅᒪᖃᑎᒌᑦᑐᓕᕆᓂᕐᒧᑦ. ᖃᕋᓴᐅᔭᕐᓂᒃ ᑲᒪᓪᓗᓯ 
ᖃᕋᓴᐅᔭᒃᑯᓪᓗ ᑎᑎᖅᑲᓂᒃ ᑐᔪᐃᔾᔪᑎᓄᑦ ᑕᒪᒃᑯᓂᖓᒐᓚᓪᓗ. ᐃᓱᒪᒋᔭᒃᑯᓪᓕ ᑕᒪᓐᓇ 
ᐊᐅᓚᑦᑎᐊᖅᑐᒻᒪᕆᐅᓱᒋᕙᕋ. ᐱᓕᕆᑦᑎᐊᑐᐃᓐᓇᕆᔅᓯ ᖃᐅᔨᒪᒐᒪ ᐅᕙᒐ ᓄᓇᓕᖓᓐᓂᑦ ᑐᓴᐅᒪᖃᑎᒌᑦᑐᓕᕆᔨ 
ᐱᔪᓐᓇᑦᑎᐊᖅᑐᒻᒪᕆᐅᒻᒪᑦ. ᖃᕋᓴᐅᔭᕐᓂᒃ ᑲᒪᕙᑦᑐᓂ. ᑐᓴᓚᐅᖅᓯᒪᓐᖏᓐᓇᒪ ᓱᕋᑦᑐᖃᖃᑦᑕᕆᐊᖓ, ᐅᕝᕙᓘᓐᓃᑦ 
ᐊᖏᔪᓂᑦ ᐊᑲᐅᓐᖏᓕᐅᕈᑎᑕᖃᖃᑦᑕᕆᐊᖓ. 
 
ᑎᓴᒪᐅᓕᖅᑐᓂᒃ ᐊᕐᕌᒍᓂᑦ ᓄᓇᕗᑦ ᐱᓕᕆᐊᖃᕆᐊᕐᓂᖅᓴᐅᓯᒪᓱᒋᕙᕋ ᑐᓴᐅᒪᖃᑎᒌᒍᑎᓂᒃ. ᖃᐅᔨᒪᓐᖏᓚᖓ 
ᐱᓕᕆᐊᕆᔭᐃᓐᓇᕆᒻᒪᖔᖅᓯᐅᒃ ᐃᓕᔅᓯᓐᓂᑦ, ᑭᓯᐊᓂ ᒥᓂᔅᑕᖃᕐᕕᐅᔪᖅ ᐱᓕᕆᐊᖃᓗᐊᓚᐅᓐᖏᑦᑐᒧᑦ 
ᑐᓴᐅᒪᖃᑎᒌᒍᑎᓕᕆᓂᕐᒥᑦ ᑎᓴᒪᐃᑦ ᑕᓪᓕᒪᐃᓪᓘᓐᓃᑦ ᐊᕐᕌᒍᐃᑦ ᓈᓕᖅᑐᑦ, ᐅᕝᕙᓘᓐᓃᑦ ᐃᓚᐃᓐᓇᖏᒍᖅᑲᐃ, 
ᖃᐅᔨᒪᒐᒪ ᒐᕙᒪᒃᑯᑦ ᐃᖅᑲᓇᐃᔮᖏᓐᓂᑦ ᓄᑦᑎᕐᕕᐅᓯᒪᔪᑦ ᓄᓇᓖᑦ.  
 

 



ᐱᖓᔪᐊᑦ, ᒫᔾᔨ 26, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3339

ᐳᓚᕋᖅᓯᒪᔭᒃᑲ ᑕᐃᒃᑯᐊ ᐱᓕᕆᐊᖃᖅᑎᐊᖅᑐᒻᒪᕆᐅᖅᑰᔨᒻᒪᑕ. ᖁᔭᒋᕙᒋᑦ ᐱᓕᕆᐊᖃᑦᑎᐊᖅᓯᒪᒐᕕᑦ 
ᐃᑲᔪᖅᓱᖅᐸᑦᑐᑎᒃ ᑐᓴᐅᒪᖃᑎᒌᑦᑐᓕᕆᓂᕐᒥᑦ ᐊᒻᒪ ᐃᖅᑲᓇᐃᔭᖅᑎᓯᓐᓂᑦ. ᐱᓕᕆᑦᑎᐊᑐᐃᓐᓇᕆᔅᓯ. ᖁᔭᓐᓇᒦᒃ, 
ᐃᒃᓯᕙᐅᑖᖅ ᑕᒪᔾᔭᑐᐊᖅ ᐅᖃᐅᓯᒃᓴᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᒥᑦ ᐅᖃᐅᓯᒃᓴᖃᕋᒪ ᒪᒃᓖᓐ ᐅᖃᐅᓯᕆᕋᑖᖅᑕᖏᓐᓄᑦ. 
ᑕᕝᕙᓂ ᒪᑉᐱᖅᑐᒐᕐᒥ, ᒪᑉᐱᖅᑐᒐᐃᑦ ᓇᒻᒪᖃᓐᖏᒻᒪᑕ ᒥᓂᔅᑕᐃᑦ ᐅᖃᐅᓯᒃᓴᖏᓐᓂᑦ. ᐱᐅᓂᖅᓴᐅᒐᔭᖅᐳᖅ 
ᓇᒻᒪᖃᕐᓂᖅᐸᑕ ᒪᑐᐃᖅᓯᓂᕐᒧᑦ ᐅᖃᐅᓯᒃᓴᐃᑦ. 
 
ᑭᖑᓪᓕᖓᓂᑦ ᒪᑉᐱᖅᑐᒐᕐᒥᑦ, ᐅᑭᐅᖅᑕᖅᑑᑉ ᑲᓇᓐᓇᖓᓂ ᐅᓯᑲᖅᑕᖅᑏᑦ. ᑕᒪᓐᓇ ᑐᑭᓯᓐᖏᓇᒃᑯ ᐅᖃᐅᓯᖅ. 
ᖃᐅᔨᒪᓐᖏᓇᒃᑯ ᐅᑭᐅᑦᑕᖅᑑᑉ ᑲᓇᓐᓇᖓᓂ ᐅᓯᑲᖅᑕᖅᑏᑦ ᑭᓵᒻᒪᖔᖅ ᖃᐅᔨᒪᓪᓚᑦᑖᓐᖏᓚᖓ ᓇᑭᑦ 
ᑐᕌᕐᒪᖔᑕ. 
 
ᑕᒪᑐᒧᖓ ᓇᓗᓇᐃᖅᓯᕕᐅᔪᒪᑐᐃᓐᓇᖅᑐᖓ. ᑖᒃᑯᐊ $13.6-ᒥᓕᐊᓐ ᐃᖏᕐᕋᔾᔪᑎᓕᕆᓂᕐᒨᖓᑐᐃᓐᓇᖅᐹᑦ? 
ᐅᕝᕙᓘᓐᓃᑦ ᐊᑭᑐᔪᓅᖓᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᕙᕋ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ. 
ᖁᖓᒍᒪᕙᒃᑲ ᑕᖅᑲᒃᑯᐊ. ᐃᓱᒫᓘᑎᖃᖅᐳᖓ ᒑᓴᓖᑲᒻᒪᒻᒥᑦ ᐅᖃᐅᓯᐅᖅᑲᐅᔪᒥᑦ ᒪᒃᓖᓐᒧᑦ ᐅᐊᑦᑎᐊᕈ 
ᐃᓱᒫᓘᑎᒋᒻᒥᒐᒃᑯᑦᑕᐅᖅ, ᐱᓪᓗᒍ ᓇᓗᓇᓐᖏᑦᑐᖅ ᒐᕙᒪᒃᑯᑦ ᐊᑭᓖᓚᐅᕐᒪᑕ ᐊᖏᔪᒻᒪᕆᓐᓂᒃ ᑮᓇᐅᔭᓂᒃ 
ᒑᓴᓖᑲᒻᒪᒻᒧᑦ. ᐅᖃᕈᒪᒋᕗᖓ ᓄᓇᕗᒻᒥᐅᑦ ᐃᓕᓐᓂᐊᖃᑦᑕᕈᒪᒻᒪᑕ ᓄᓇᓕᒥᓐᓂᑦ ᓴᓇᔪᓕᕆᔨᒃᑯᓐᓂᒃ 
ᐱᓕᕆᖃᑎᖃᕐᓗᑎᕐᒃ. ᖃᐅᔨᒪᒐᔅᓯ ᐊᒥᓲᒻᒪᑕ ᐱᑕᖃᕆᐊᓖᑦ ᓄᓇᓕᓐᓂᑦ. 
 
ᐃᓱᒫᓘᑎᖃᖅᐳᖓ ᐃᒃᓯᕙᐅᑖᖅ, ᐱᓪᓗᒍ ᐅᔨᒃᑲᓐᓂᕈᔅᓯ ᐊᑲᐅᓐᖏᓕᐅᕈᑎᑕᖃᕆᐊᖓ ᐅᖅᓱᐊᓗᒻᒧᑦ, 
ᐊᑭᓖᕐᔪᐊᒃᑲᓐᓂᑐᐃᓐᓇᕆᐊᖃᕋᔭᕋᔅᓯ ᒐᕙᒪᒃᑯᓐᓄᑦ.  
 
ᓱᓇᑕᖃᓕᕋᐃᒻᒪᑦ, ᒑᓯ ᐱᐅᖏᑉᐸᑦ ᒑᓯ ᐅᕝᕙᓘᓐᓃᑦ ᐅᖅᓱᖅ, ᖃᐅᔨᓴᕈᓐᓇᕈᑦᑎᒍ ᒫᓐᓇᑦᑕᐅᑎᒋ 
ᐊᑭᓖᒋᐊᖃᓗᐊᕐᓛᖏᓇᑦᑕ. ᐃᓱᒫᓗᒋᔭᕋ ᑕᕝᕙ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. ᕼᐊᕕᐅᔭ. 
 
Hᐊᕕᐅᔭ: ᓇᐃᑦᑐᒥᑦᑕᐅᖅ ᐱᑕᖃᑦᑐᖓ. ᓄᓇᕗᒻᒥ ᓇᒻᒥᓂᖃᑦᑐᓄᑦ ᐃᑲᔫᑏᑦ ᐊᑐᐊᒐᖓ, ᖃᐅᔨᑦᑎᐊᕈᒪᒐᒪ 
ᐃᓄᐃᑦ ᐅᕝᕙᓘᓐᓃᑦ ᓄᓇᓕᓐᓂ ᐃᓄᖏᑦ ᐃᖅᑲᓇᐃᔭᖅᑎᑕᐅᖃᑦᑕᕐᓗᑎᒃ ᑳᓐᑐᕌᒃᓯᔪᓂ ᐊᒻᒪᓗ ᐳᓴᓐᑎᒋᔭᖓ, 
ᑲᒪᒋᔭᐅᑦᑎᐊᕋᓗᐊᕐᒪᖔᑕ ᐊᒻᒪᓗ ᐅᖃᐅᓯᖏᑎᒍᑦ ᕿᓂᖅᑲᐅᔭᕋ ᑕᕝᕙ. 
 
ᖃᐅᔨᓴᕐᓂᖅ ᑲᓐᑐᕌᒃᑕᐅᓯᒪᔪᓂᒃ ᐃᖅᑲᓇᐃᔭᖅᑎᑖᑉᐸᒃᑲᓄᐊᕐᒪᖔᑕ ᐃᓄᓐᓂᑦ ᓄᓇᓕᐅᔪᒥ ᐅᑯᑎᒎᓇ 
ᐊᑐᐊᒐᖅᑎᒍᑦ, ᐃᖅᑲᓇᐃᔭᖅᑎᖃᑦᑐᐃᑦ ᐃᓄᓐᓂᑦ. ᖃᐃᔨᒪᔪᖓ ᐊᐱᖅᑯᑎᒐ ᐅᖃᐅᓯᐅᓚᐅᖅᓯᒪᒻᒥᔪᖅ ᐊᕐᕌᓂ, 
ᑭᓯᐊᓂ ᖃᐅᔨᒪᒋᐊᑦᑎᐊᕈᒪᑐᐃᓐᓇᖅᑐᖓ ᐅᖃᐅᓯᕆᖃᑦᑕᕐᓗᒋᑦ ᐃᓱᒫᓘᑎᕗᑦ ᐊᒻᒪᓗ ᖃᓄᖅ 
ᖃᐅᔨᓴᖅᑕᐅᓂᖃᒻᒪᖔᖅ? 

ᑐᓴᕈᒥᓇᕋᔭᖅᑐᖅ ᖃᓄᖅ ᐱᔭᐅᕙᒻᒪᖔᖅ ᐊᑐᖅᑎᐊᕋᓗᐊᕐᒪᖔᑕ ᐊᑐᕆᐊᖃᑦᑕᒥᓂᑦ ᑲᓐᑐᕌᖓᑎᒍᑦ. ᑖᓐᓇᑐᐊᖅ 
ᐅᖃᐅᓯᕆᔪᒪᕋᑖᖅᑕᕋ ᐃᓚᖏᑦ ᐅᖃᐅᓯᐅᖅᑲᐅᒻᒪᑕ ᑲᑎᒪᔨᓄᑦ ᐅᖃᐅᕆᓂᐊᖅᑲᐅᔭᒃᑲ. ᐊᐱᕆᓂᐊᕐᒥᔪᖓ 
ᐅᐊᑦᑎᐊᕈ ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᓕᑦᑕᖃᖅᑲ ᓱᓕ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᑯᔭᓐᓇᒦᒃ, ᐃᒃᓯᕙᐅᑕᖅ. ᐃᑲᔪᖅᑐᐃᕗᖓ ᐱᓕᕆᕕᒋᔭᖓᓂᑦ ᐊᒻᒪᓗ 
ᖁᔭᓐᓇᒦᕈᒪᓪᓗᖓ ᐱᓕᕆᕕᖓᓂᑦ ᐅᕙᑦᑎᓐᓄᑦ ᐅᖃᕆᐊᖅᑐᕈᓐᓇᕐᒪᑦ ᐅᓐᓄᒪᓐᓇ. 
 
ᐅᕙᓂ ᒥᓂᔅᑕᐅᑉ ᐅᖃᐅᓯᖏᓐᓂᑦ, ᑐᑭᓯᔪᖓ ᒥᓂᔅᑕ ᐅᖃᖅᑲᐅᒻᒪᑦ ᑕᐃᓐᓇ ᓄᓇᕗᒻᒥ ᓇᒻᒥᓂᖃᑦᑐᓄᑦ ᐃᑲᔫᑎ, 
ᑲᑐᔾᔨᖃᑎᖃᓪᓗᓂ ᓄᓇᕗᑦ ᑐᓐᖓᕕᒃᑯᓐᓂᑦ, ᐃᑲᔫᑎᖃᒻᒪᕆᓐᓂᐊᖅᑐᖅ ᓄᓇᕗᒻᒥᐅᓄᑦ. 
 
ᑕᒪᑐᒧᖓᓕ ᑲᒃᑐᕌᒃᑕᐅᓯᒪᔪᓄᑦ ᐱᓕᕆᔾᔪᑎᐅᔪᑦ, ᐊᒥᓲᒻᒪᑕ ᑲᓐᑐᕌᒃᑏ ᓯᓚᑖᓂ ᓄᓇᕗᑦ ᑲᓐᑐᕌᒃᑖᕋᓱᐊᖅᐸᑦᑐᑦ 
ᓄᓇᕗᒻᒥ, ᐋᖅᑭᖅᓯᒪᔭᕇᖅᑐᐃᑦ ᓇᒻᒥᓂᖃᑦᑎᐅᓪᓗᑎᒃ ᐊᒻᒪᓗ ᐱᓕᕆᓂᖅᓴᐅᕙᑦᑐᑎᒃ ᓄᓇᕗᒻᒥᐅᓄᑦ 
ᑲᓐᑐᕌᒃᑎᐅᕙᑦᑐᓄᑦ. 
 
ᐊᑭᑭᓐᓂᖅᓴᐅᒐᓗᐊᖅᑎᓪᓗᒋᑦ ᓵᓚᖃᕈᑎᒋᓇᓱᐊᖅᑕᖓ ᑲᓐᑐᕌᒧᑦ ᑕᒪᒃᑯᓂᖓ ᓄᓇᕗᒻᒥ ᑳᐸᓕᒋᔭᐅᔪᓂᑦ, 
ᑭᓯᐊᓂᑕᐅᖅ, ᑮᓇᐅᔭᖃᕆᐊᖃᒻᒥᔪᑦ ᐱᔭᕇᖅᓯᓂᐊᕈᑎᒃ ᑲᓐᑐᕌᒥᓂᑦ ᐊᒻᒪᓗ ᑮᓇᐅᔭᒥᒃ ᑐᒃᓯᕋᒃᑲᓐᓂᓕᖅᑐᑎᑦᒃ. 
 
ᑕᒪᒃᑯᐊ ᑕᐃᒪᐃᑦᑐᐃᑦ ᐊᑲᐅᖏᓕᐅᕈᑕᐅᔪᑦ ᑎᑭᖃᑦᑕᖅᑕᕗᑦ ᓄᓇᕗᒻᒥ. ᑲᓐᑐᕌᓯᖃᑦᑕᖅᑐᐃᑦ ᐱᓇᓱᖃᑕᐅᔪᖅ 
ᓄᓇᖃᑦᑐᖅ ᓄᓇᕗᒻᒥ, ᐊᑦᔨᓴᐃᓐᓇᖓᓂᒃ ᐱᓇᓱᐊᖃᑕᐅᔪᖅ, ᐱᐊᓂᒃᓯᓯᒪᒍᓂ ᐱᓕᕆᐊᒥᓂᕐᒥᓂᑦ 
ᐊᐱᕆᓚᐅᖐᓐᓇᕐᓗᓂ ᑮᓇᐅᔭᒃᑲᓂᕐᓂᒃ ᐃᓛᓐᓂᒃᑯᑦ ᑐᓂᔭᐅᕙᖏᑦᑐ ᑲᓐᑐᕌᒃᒥᒃ, ᐃᒪᓐᓇᐅᒐᔭᖑᐊᑎᓪᓗᒍ, 
ᐱᐅᓂᖅᓴᐅᒐᔭᓐᖑᐊᑎᓐᓗᒍ ᐱᐊᓂᒃᓯᒍᓐᓇᕐᓗᑎᒃ ᑲᓐᑐᕌᓯᒪᔭᒥᓂᑦ ᐃᓗᓇᖓᓂᒃ ᑮᓇᐅᔭᓂᒃ 
ᑐᒃᓯᕋᒃᑲᓐᓂᓚᐅᓐᓇᑎᒃ. 
 
ᑕᒪᒃᑯᐊ ᑕᒪᔾᔭ ᐊᑲᐅᖏᓕᐅᕈᑎᖃᕝᕕᒋᔭᒃᑲ ᑲᓐᑐᕌᒃᓯᓯᒪᔪᑦ ᐱᐊᓂᒃᓯᕙᖏᑦᑐᑦ ᐱᓕᕆᐊᒥᓂᑦ ᐊᒻᒪᓗ 
ᐊᐱᕆᒃᑲᓂᖅᑐᑎᒃ ᑮᓇᐅᔭᓂᒃ ᑐᒃᓯᕋᑲᓂᖅᑐᑎᒃ ᐱᓕᕆᐊᖃᒃᑲᓐᓂᕆᐊᖃᕋᒥᒃ. ᑕᒪᒃᑯᐊ ᑕᐃᒪᐃᑦᑐᑦ 
ᐅᖃᐅᓯᕆᔪᒪᕋᑖᖅᑕᒃᑯ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᓇᓗ? ᐊᕐᕚᕐᓗᒃ, ᐊᐱᖅᑯᑎ? 
 
ᐊᕐᕚᓗᒃ (ᑐᓵᔨᑎᒍᑦ): ᐊᐱᖅᑯᑎᒃᓴᖃᕋᒪ ᑲᓇᓐᓇᕐᒥ ᐅᑭᐅᑕᖅᑐᒥ ᐅᓯᑲᑕᖅᑏ. ᒪᑉᐱᖅᑎᒐᐅᑉ ᐱᖃᑖᓂ ᒥᓂᔅᑕᐅᑉ 
ᐅᖃᐅᓯᒃᓴᖏᓐᓂ, (ᑐᔮᔨᒃᑰᕈᓐᓃᖅᑐᖅ) ᐊᑐᖅᑐᓴᐅᔪᑦ $8.8ᒥᓕᐊᓐ ᐊᖏᔪᖅᑲᐅᑎᓄᑦ, ᖃᑦᑎᐅᕙ ᐃᖅᑲᓴᐃᔮᑦ 
ᓇᓗᓇᐃᖅᓯᓗᓂ, ᐃᑲᔪᖅᑕᐅᓗᓂ, ᐸᕐᓴᐃᓂᖅ, ᐊᑐᓕᖅᑎᑕᐅᓂᖓ, ᐃᓄᓐᓂ ᐃᖅᑲᓇᐃᔭᖅᑎᖃᓂᖅ, 
ᑮᓇᐅᔭᓕᕆᓂᖅ, ᑕᒪᒃᑯᐊᓕᒫᑦ ᐊᐅᓚᔾᔪᑏᑦ. ᖃᑦᑎᐅᕙᑦ ᐃᖅᑲᓇᐃᔮᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ)ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᐅᑎᓐᓂᐊᖅᑕᕋ ᒋᐅᕗᕋᐃᑦ ᐊᐱᖅᑯᑎᐅᔪᒧ. ᖁᔭᓐᓇᒦᒃ. 

ᐃᔅᓯᕙᐅᑕᖅ (ᑐᓵᔨᑎᒍᑦ) ᒋᐅᕗᕋᐃᑦ. 
 
ᒋᐅᕗᕋᐃᑦ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᖃᓯᐅᑎᓯᒪᖏᑦᑐᑦ ᐃᖅᑲᓇᐃᔮᑦ ᑖᓱᒧᖓ ᑳᓐᑐᕌᒧᑦ ᐅᐱᓐᓇᕋᓂ 
ᒐᕙᒪᒃᑯᑦ ᑳᓐᑐᕌᖅᑎᑦᑎᓚᐅᕐᒪᑕ. ᐅᖃᐅᔪᐃᒋᐊᖅᑎᖃᖅᑐᒍ ᕿᒥᕈᔪᖅ ᖃᓄᐃᓕᖓᓂᕆᔭᖓᓂ ᒫᓐᑐᕆᐊᒥ ᐊᒻᒪ 
ᐱᓕᕆᑯᐅᔪᖅ ᑲᒪᖃᑦᑕᖅᑐᑦ ᐃᓂᓴᓕᐅᕐᓂᕐᒥ, ᐅᖃᐅᔨᒋᐊᓂᕐᒥ, ᐅᒥᐊᕐᔪᐊᕐᓅᖃᑦᑕᖅᑐᑦ ᐊᒻᒪ ᓂᐅᔭᐅᕙᑦᑐᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᓗᒃ. 
 
ᐊᕐᕚᓗᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᑭᓯᖏᑕᕋ. ᐱᖃᑖᓂ ᑎᑎᕋᖅᓯᒪᔪᒥ, ᐅᖃᖅᓯᒪᒻᒪᑦ ᐊᑐᖅᑐᒃᓴᖃᖅᑐᑎ 
$8.8ᒥᓕᐊᓐ ᐊᖏᔪᖅᑲᐅᑎᓄ, ᐊᖏᔪᖅᑲᐅᑎᑦ ᐱᑕᖃᖅᑎᑦᑎᔪ, ᐅᖃᐅᔪᐃᒋᐊᑐᑦ, ᐃᑲᔪᖅᑐ, ᐸᕐᓇᐃᓂᖅ, 
ᑐᑭᓯᖅᑲᐅᒐᒃᑯ ᐊᖏᔪᖅᑲᐅᑎᓄ ᓴᓇᔪᓕᕆᔨᒃᑯᓐᓂ. ᑕᐃᒪᐃᒻᒪᑦ ᐊᐱᕆᖅᑲᐅᕗᖓ ᖃᑦᑎᐅᕙ ᐃᖅᑲᓇᐃᔮᑦ 
$8.8ᒥᓕᐊᓂ ᐊᖏᔪᖅᖃᐅᑎᓄ, ᐃᕝᕕᑦ ᐱᓕᕆᕕᒋᔭᖓᓂ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 41ᖑᓂᐊᖅᑐᑦ ᐃᓂᐅᔪᑦ ᒫᓐᓇᐅᔪᖅ 32ᑐᐃᓐᓇᐅᒻᒪᑕ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᑎᒍᑦ):ᖁᔭᓐᓇᒦᒃ, ᐃᔅᓯᕙᐅᑖᖅ. 44ᓄ ᐃᖅᑲᓇᐃᔮᓄ, $8.8ᒥᓕᐊᓄ ᑭᓯᐊᓂᓕ ᒫᓇ 32ᓂ 
ᐱᓯᒪᔪᓯ. ᐊᐃᑉᐸᖓ ᐊᐱᖅᑯᑎᒋᔭᕋ ᑕᕝᕙᓂᒃᓴᐃᓇᖅᑐᖅ ᒪᑉᐱᖅᑎᒐᕐᒥ, ᑭᖑᓪᓕᖅᐹᒦᑦᑐᖅ. ᑐᑭᓯᑦᑎᐊᖏᓐᓇᒃᑯ 
ᑲᓇᓐᓇᕐᒥ ᐅᑭᐅᑕᖅᑐᒥ ᐅᓯᑲᑦᑕᖅᑏᑦ, ᓄᓇᕗᒻᒨᖓᕙ ᕿᑎᕐᒥᐅᓅᖏᑦᑐᖅ. ᑖᒃᑯᐊ ᐅᓯᔭᐅᓂᖏᓐᓅᕙ 
ᐅᖅᓱᐊᓗᐃᑦ, ᐸᓂᖅᑐᑦ ᐃᓰᑦ, ᐸᓂᖅᑐᑦ ᓂᖀᑦ ᐊᒻᒪ ᑭᓱᑐᐃᓐᓇᕐᓄᑦ? ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓯᕗᓪᓕᖅᐹᒥ 44ᖑᖅᑲᐅᖏᑦᑐᑦ 41 ᐃᖅᑲᓇᐃᔮᑦ, 
ᑭᓯᐊᓂᓕ ᒫᓐᓇᐅᔪᖅ 32ᖑᔪᑦ ᐃᓃᑦ. ᐊᒻᒪ ᑲᓇᓐᓇᕐᒥ ᐅᑭᐅᑕᖅᑐᒥ ᐅᓯᑲᑦᑕᖅᑏᑦ ᓄᓇᕗᒻᒨᖓᔪᖅ ᐸᓂᖅᑐᓄ 
ᐊᒻᒪ ᐅᖅᓱᐊᓗᓐᓄ ᐃᕿᖅᑖᓗᒻᒥ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓗᒃ. 
 
ᐊᕐᕚᓗᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒋᔭᒃᑲ ᖃᒪᓂᑦᑐᐊᒥ ᓂᓪᓕᕇᖅᑲᐅᒻᒪᑦ ᐃᓱᒫᓗᑎᒋᔭᒥᓂ 
$15.2ᒥᓕᐊᓐ ᖃᕋᓴᐅᔭᓕᕆᓂᕐᒧ. ᐱᒋᐊᖅᑐᒋᓚᐅᖅᓯᒪᔪᖓ $4ᒥᓕᐊᓂ 1999ᒥ. ᑎᓴᒪᐃᕋᓗᐊᒻᒪᕆᒻᒪᑦ 
ᐊᑐᖅᑐᒃᓴᓂ. ᓇᓗᓇᐃᖅᓯᑲᓐᓂᕈᓐᓇᖏᑦᑐᖓ, ᐆᑦᑑᑎᒋᓗᒍ $700ᒥᓕᐊᓐ, ᐊᐅᓚᓂᖏᓐᓄ ᐊᒻᒪ ᓴᓇᔭᐅᓂᖏᓐᓄ 
ᓄᓇᕗᒻᒥ. 

ᓴᓇᔪᓐᓇᑎᓐᓇᑕ ᐃᓕᓐᓂᐊᕐᕕᓂ ᐊᒻᒪ ᐃᓪᓗᓂ, ᑖᒃᑯᐊ ᐊᔪᕈᓐᓃᑎᒃᑎᑲᓐᓂᕐᒪᑕ ᐃᓅᓯᕆᔭᖏᓐᓂ ᓄᓇᕗᒻᒥ 
ᒐᕙᒪᒃᑯ ᐃᖅᑲᓇᐃᔭᖅᑎᖏᓐᓂ ᐅᕝᕙᓘᓐᓃᑦ ᐊᐅᓚᓂᕆᔭᖏᓐᓄ ᓄᓇᕗᑦ ᒐᕙᒪᕆᔭᖓ ᓯᕗᓪᓕᐅᔨᔫᔮᕐᒪᑦ 
ᐊᓯᖏᓐᓂ. 
 
ᖃᐅᔨᒪᔭᕋ ᐃᓗᐊᕐᓇᕐᒪᑦ ᑎᑎᕋᕆᐊᖓ ᖁᓪᓗᖅᑑᒧᑦ ᐊᒻᒪ ᑭᐅᔭᐅᔪᓐᓇᕐᓗᓂ 15ᓴᑲᓐᓂ, ᑭᓯᐊᓂᓕ 
ᐊᑐᖅᑕᐅᒐᔪᓵᓂ ᐊᒻᒪ ᓱᓕ ᓱᒃᑯᓃᑦᑲᑦᑕ ᐱᔾᔪᑎᒋᓪᓗᒍ ᐃᓪᓗᓕᕆᓂᖅ ᐋᓐᓂᐊᖅᑐᓕᕆᓂᖅ ᐊᒻᒪ 
ᐃᓕᓐᓂᐊᖅᑐᓕᕆᓂᖅ ᐊᒻᒪ ᐃᓕᓐᓂᐊᕐᓂᖅ, ᐃᖅᑲᓇᐃᔮᖃᖏᓐᓂᖅ ᐊᒻᒪ ᐃᓱᒫᓘᑎᒋᔭᐅᔪᑦ. 
 
ᐃᒪᐃᒋᐊᖃᓂᐊᐸᓪᓚᐃᔪᒍᑦ, ᑲᑎᒻᒪᓗᑕ, ᓴᓇᔪᓕᕆᔨᒃᑯᑑᖏᑦᑐᖅ, ᑭᓯᐊᓂ ᒐᕙᒪᐅᓗᑕ. ᐃᓚᖏ ᐱᓕᕆᑯᐅᔪᑦ 
ᓯᕗᓪᓕᐅᖅᔨᖔᕐᓗᑎ ᒫᓐᓇ ᐱᔭᐅᔭᕆᐊᖃᖅᑐᓂ ᐊᒻᒪ ᑭᓐᓕᖃᖅᑎᓪᓗᒋ ᐊᑭᒃᓴᐅᔪᓐᓇᖅᑐᑦ ᖃᕋᓴᐅᔭᓕᕆᓂᕐᒧ 
ᐊᒻᒪ ᐊᐅᓚᑕᐅᓂᖓ, ᖃᐅᔨᒪᒐᕕᑦ, ᐊᑲᐅᒻᒪᑦ ᓱᑲᔪᒥᑦ ᖃᕋᓴᐅᔭᒃᑰᕈᓐᓇᖅᑐᓂ, ᑭᓯᐊᓂᓕ ᑕᒪᓐᓇ ᒫᓐᓇ 
ᐱᔭᕆᐊᖃᕐᐸᕗ ᑲᒪᒋᓚᐅᖅᑎᓐᓇᒋ ᐃᓪᓗᖃᑦᑎᐊᖏᓐᓂᐅᔪᖅ ᐊᒻᒪ ᑭᓱᕈᓘᔭᐃᑦ? 
 
ᑎᓴᒪᒋᔭᖓᓂ, ᐃᓚᒍᑕᖃᕐᒥᒻᒪᑦ $1ᒥᓕᐊᓐ ᐃᓕᔭᐅᓯᒪᔪ ᓄᓇᕗᑦ ᒐᕙᒪᒃᑯ ᐃᓪᓗᖁᑎᖏᓐᓄ 
ᓴᓇᔭᐅᒋᐊᕐᓂᖏᓐᓄ. ᑖᒃᑯᐊ ᓴᓇᔪᓕᕆᔨᒃᑯ ᓴᓇᕕᖓᓐᓅᕙ ᐊᒻᒪ ᑕᐃᒪᐃᑦᑐᒐᓚᓐᓄ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ):ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ. ᒪᓕᒐᓕᐅᖅᑎᐅᔪᖅ ᐊᐱᖅᑯᑎᖃᑦᑎᐊᖅᐳᖅ 
ᐱᔨᑦᑎᕋᐅᑎᓂ. ᐱᑎᖃᖅᑎᑦᑎᔭᕆᐊᖃᕋᑦᑕ ᐱᔨᑦᑎᕋᐅᑎᓂ ᐃᓄᓐᓄ ᓄᓇᕗᒻᒥ ᓴᓇᔪᓕᕆᔨᒃᑰᓪᓗᑕ. 
 
ᑭᓯᐊᓂᓕ ᑭᖑᓪᓕᖅᐹᖅ ᐊᐱᖅᑯᑎᒋᔭᖓ ᒪᓚᒐᓕᐅᖅᑎᐅᑉ, ᑖᒃᑯᐊ ᓄᓇᓕᐅᔪᓄᑦ ᕿᑭᖅᑖᓗᒻᒥ ᐊᒻᒪ ᑭᕙᓪᓕᕐᒥ 
ᐊᒻᒪ ᕿᑎᕐᒥᐅᓄ ᑖᒃᑯᐊ ᐱᔭᕆᐊᖃᒃᑲᓂᖅᑐᕗ $1ᒥᓕᐊᓐ ᓄᓇᓯᐅᑎᓄ ᐊᒻᒪ ᓴᓇᕕᐅᔪᓄ, ᓴᓇᔭᐅᒋᐊᓂᐊᕐᒪᑕ 
ᐃᓪᓗᖁᑎᐅᔪᑦ. ᑖᓐᓇ $1ᒥᓕᐊᖑᔪᖅ ᐃᓕᐅᖅᑲᖅᑕᐅᓂᐊᖅᑐ ᓴᓇᒋᐊᖅᑕᐅᔭᕆᐊᓖᑦ ᓄᓇᕗᑦ ᒐᕙᒪᒃᑯᑦ 
ᐃᓪᓗᖁᑎᖏ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᕐᕚᓗᒃ. 
 
ᐊᕐᕚᓗᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᖓᔪᒋᔭᖓᓂ ᑕᕙᓂᒃᓴᐃᓐᓇᖅ ᒪᑉᐱᖅᑎᒐᕐᒥ, ᒪᑉᐱᖅᑎᒐᐃᑦ 
ᓇᒻᒪᓕᖅᓯᒪᖏᒻᒪᑕ, ᐃᒻᒪᖃᖃᐃ ᑭᖑᓪᓕᕐᒥ ᐊᑐᖅᑐᒃᓴᓂ; ᒪᑉᐱᖅᑎᒐᖏ ᓇᒻᒪᖃᓛᖅᑯᑦ ᓇᓗᓇᖃᑦᑎᓂᐊᖏᒻᒪᑕ 
ᐊᐱᖅᓱᓕᕋᐃᒍᑦᑕ ᐃᕝᕕᑦ ᒪᑐᐃᕐᓂᖓᓄ ᐅᖃᐅᓯᒃᓴᖏᓐᓂ. 
 
ᐱᖓᔪᒋᔭᖓᓂ, 2003-2004ᒧ ᐅᖅᓱᐊᓗᓕᕆᓂᕐᒧ, ᐃᓕᐅᖅᑲᖅᑕᐅᓯᒪᒻᒪᑕ $9.6ᒥᓕᐊᓐ ᐊᖏᔫᑎᓄ 
ᑮᓇᐅᔭᖅᑐᕈᑎᓄ. ᐅᖃᐅᓯᕆᖅᑲᐅᒻᒥᔭᕋᓗᐊᕗ. ᓇᓗᓇᐃᖅᓯᒪᔪᒥ ᓄᓇᕗᒻᒥᐅᑕᐃᑦ ᑐᓴᒃᑲᓐᓂᖁᑐᐃᓐᓇᑕᒃᑲ. 
 
ᖃᑦᑎᐅᕙ ᐅᖅᓱᐊᓗᖃᐅᑏᑦ, ᐅᖅᓱᐊᓗᖃᐃᑏᑦ ᓴᓇᓂᐊᖅᑕᕗ $9.6ᒥᓕᐊᓄ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 

ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ):ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᓕᒋᐊᖃᕋᑦᑎᒍ ᐃᓄᒋᐊᓐᓂᕆᔭᖏ ᓄᓇᓖᑦ 
ᐃᓚᒋᐊᕐᓂᐊᕈᑦᑎᒍ ᐅᖅᓱᐊᓗᖃᐃᑏᑦ. ᐅᑯᐊᖑᔪᑦ ᓄᓇᓖᑦ ᐃᑉᐱᐊᕐᔪᒃ, ᓴᓂᕋᔭᒃ, ᕿᑭᖅᑲᕐᔪᐊᖅ, ᖃᐅᓱᐃᑦᑐᖅ, 
ᑎᑭᕋᕐᔪᐊᖅ, ᐅᖅᓱᖅᑑᖅ ᐊᒻᒪ ᑰᒑᕐᔪᒃ. ᑖᒃᑯᐊᖑᔪᑦ ᓄᓇᓖᑦ ᐅᖅᓱᐊᓗᖃᐃᑎᖏ ᐅᕝᕙᓘᓐᓃᑦ ᐅᖅᓱᐊᓗᒃᑯᕕᖏ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓗᒃ. 
 
ᐊᕐᕚᓗᒃ: ᐊᒥᓲᓂᖅᓴᕆᔭᖏ ᑳᓐᑐᕌᑦ ᓯᓚᑖᓃᖔᐸ ᓄᓇᕗᑦ? ᓄᓇᕗᒻᒥᐅᑕᐃ ᑖᒃᑯᓂᖓ ᓴᓇᓂᐊᕐᐸ? ᖁᔭᓐᓇᒦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᖏᓕᕋ ᑭᐅᑎᓐᓂᐊᕋᒃᑯ, ᑲᒪᒋᓂᖅᓴᕆᒻᒪᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒧᕌᓴᒃ. 
 
ᒧᕌᓴᒃ: ᐃᒃᓯᕙᐅᑖᖅ, ᐊᐱᕆᒍᓐᓇᕈᒃᑯᑦ ᐊᕐᕚᕐᓗᒃ ᐊᐱᕆᒃᑲᓐᓂᖁᓗᒍ ᑐᑭᓯᑦᑎᐊᕐᓂᐊᕋᒃᑯᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᐄ, 9.6 ᒥᓕᐊᓐ ᑮᓇᐅᔭᐃᑦ ᓴᓇᓂᕐᒧᑦ ᐅᖅᓱᐊᓗᖃᕐᕕᓐᓄᑦ. ᑖᒪᒃᑯᐊ ᑳᒻᐸᓂᐅᔪᓄᑦ 
ᓯᓚᑖᓃᑦᑐᓄᑦ ᓄᓇᕗᒻᒥ, ᑲᓇᑕᒥ. 
 
ᐱᔾᔪᑎᒋᔭᕋ ᐊᐱᖅᑯᓯᕋ ᐃᓱᒪᔅᓴᖅᓯᐅᓚᐅᖅᓯᒪᒻᒪᖔᑕ ᑳᒻᐸᓂᐅᔪᓂᑦ ᓯᓚᑖᓃᑦᑐᑦ ᓄᓇᕗᒻᒥ, ᑲᓇᑕᐅᑉ ᓯᓚᑖᓂ, 
ᓴᓇᔭᐅᔭᕆᐊᖃᕐᖓᑦ, ᐃᓱᒪᒋᓚᐅᖅᓯᒪᕕᐅᑦ ᐊᓯᖏᓐᓄᑦ ᓄᓇᕐᔪᐊᖑᔪᓄᑦ ᓴᓇᖃᑦᑕᖅᓯᒪᔪᓄᑦ, ᓱᕐᓗ ᐊᒥᓕᑲᒃᑯ 
ᓂᒡᒋᖓᓂᑦ ᐊᓯᖏᓐᓂᓘᓐᓃᑦ, ᐊᑭᑭᓂᖅᓴᐅᒐᔭᑦᑕᕐᒪᖔᖅ ᓄᓇᕗᒻᒦᖔᓐᖏᑦᑐᒥᑦ ᓴᓇᑎᑦᑎᓂᐊᕈᔅᓯ ᑕᐃᒪᐃᑦᑐᓂᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒧᕌᓴᒃ. 
 
ᒧᕌᓴᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᐅᓐᖏᑦᑐᑦ ᓄᓇᓕᐅᔪᑦ ᑲᑎᑦᑐᒋᑦ 9.5 ᒥᓕᐊᓐ ᑮᓇᐅᔭᐃᑦ, 
ᐊᑕᐅᓯᐅᖏᑦᑐᓂᑦ ᐱᓕᕆᐊᖃᖅᑯᒍᑦ ᑕᕝᕙᓂ ᐅᖅᓱᐊᓗᓕᕆᔨᒃᑯᓐᓂ ᐊᐅᓚᓂᖏᓐᓂ. 
 
ᐃᓚᖏᑦ ᐊᒥᓱᕈᖅᑎᑦᑎᓂᕐᒥᑦ ᐱᓱᕝᕕᖏᓐᓂ ᐊᒻᒪᓗ ᓇᒦᓐᓂᖏᓐᓂ ᐅᖅᓱᐊᓗᖃᕐᕕᔅᓴᐅᔪᑦ. ᐃᓚᖏᑦ 
ᐊᖏᓪᓕᒋᐊᖅᑎᑦᑎᓂᕐᒧᑦ, ᓄᑖᓂᑦ ᓴᓇᓂᕐᒧᑦ. ᐃᓚᖏᑦ ᖃᐅᔨᓴᖅᑕᐅᓂᖏᓐᓄᑦ ᐊᒻᒪᓗ ᓴᓇᔭᐅᒋᐊᖃᕐᑐᓄᑦ 
ᐊᑐᖅᑕᐅᔪᔅᓴᓄᑦ ᐊᒻᒪᓗ ᑯᕕᔪᖃᕐᓂᖅᑲᑦ ᐊᑐᖅᑕᐅᒐᔭᖅᑐᓂᑦ ᐊᒻᒪᓗ ᐊᓯᖏᓐᓂ. 
 
ᐊᑕᐅᓯᐅᓐᖏᑦᑐᑦ ᑳᓐᑐᕌᖑᔪᑦ ᐱᔭᕇᖅᐸᓪᓕᐊᕗᑦ, ᐊᑭᑦᑐᕋᐅᑎᓂᕐᒧᑦ ᐊᑐᐃᓐᓇᕈᖅᐸᓪᓕᐊᔪᑦ ᐊᒻᒪᓗ 
ᓴᖅᑭᑕᐅᓂᐊᖅᑯᑦ ᑭᓯᐊᓂᓕ ᖃᐅᔨᒪᓐᖏᓚᒍᑦ ᑭᒃᑯᓐᓄᑦ ᑳᓐᑐᕌᕆᔭᐅᓂᐊᕐᒪᖔᖅ, ᐅᖃᕈᓐᓇᓐᖏᓚᖓ ᑭᓇ 
ᐱᒐᔭᕐᒪᖔᖅ. 

ᑕᕝᕙᓂ ᓴᓇᓂᕐᒥᑦ ᐅᖅᓱᐊᖅᓗᖃᕐᕕᓂᑦ, ᖃᐅᔨᒪᑦᑎᑎᔪᒪᕗᖓ ᑐᑭᓯᑦᑎᐊᖁᓪᓗᓱ ᑕᒪᓐᓇ ᓴᕕᕋᔭᓐᓂ 
ᐊᐅᖅᑭᑎᑦᑎᓂᖅ, ᐱᔪᓐᓇᓪᓚᕆᑦᑐᓄᑦ ᐃᓕᓐᓂᐊᖅᓯᒪᑦᑎᐊᖅᑐᓄᑦ ᐃᓄᓐᓄᑦ ᐱᔭᐅᔪᓐᓇᕐᖓᑦ. 
 
ᖃᐅᔨᒪᕗᒍ ᑕᒪᒃᑯᐊ ᐃᖅᑲᓇᐃᔮᓖᑦ, ᐱᔪᓐᓇᐅᑎᖃᕐᑐᑦ, ᐱᒡᒐᓇᒻᒪᕆᒻᒪᑕ ᓇᓂᒐᓱᑦᑐᒋᑦ ᓄᓇᕗᑦ ᐃᓗᐊᓂ. ᑕᐃᒪ, 
ᑭᓯᐊᓂ ᓄᓇᕗᑦ ᓯᓚᑖᓂᑦ ᑳᓐᑐᕌᖃᕐᑎᑦᑎᒍᑦᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᑐᑭᓯᕗᖓ. ᑭᓯᐊᓂᓕ ᐊᑭᑐᔪᒻᒪᕆᐅᒋᐊᖃᖅᑳ ᑲᓇᑕᒦᑦᑐᖅ ᑲᒻᐸᓂᐅᔪᖅ ᓴᓇᓂᕐᒧᑦ 
ᐅᕝᕙᓘᓐᓃᑦ ᐊᐅᖀᔪᖅ ᐅᖅᓱᐊᓗᖃᕐᕕᔅᓴᓂᑦ. ᑕᒪᓐᓇ ᐊᐱᖅᑯᓯᕆᔭᕋ. 
 
ᐃᒫᒃ ᐅᖃᕋᓱᑉᐳᖓ ᓂᐅᕕᕐᓗᑕ ᐅᖅᓱᐊᓗᖃᕐᕕᔅᓴᓂᑦ ᐊᒻᒪᓗ ᑕᒪᒃᑯᐊ ᐊᑭᑐᔪᒻᒪᕆᐅᕙᒻᒪᑕ. 
ᓴᕕᕋᔭᑐᐃᓐᓇᐅᓪᓗᑎᑦ ᐊᒻᒪᓗ ᐱᔭᕆᐊᖃᕐᑐᒋᑦ, ᑭᓯᐊᓂᓕ ᑭᓱᖃᕐᕕᑐᐃᓐᓇᐅᒻᒪᑕ, ᓱᕐᓗ ᓱᓇᒃᑯᑖᖃᕐᕕᐅᔪᓂᑦ, 
ᓴᓇᒐᓱᒍᓐᓇᖅᑲᕗᑦ, ᐃᖅᑲᓇᐃᔭᖅᑎᓄᑦ, ᐊᑭᑭᓐᓂᖅᓴᐅᔪᓐᓇᕐᓗᒋᑦ. 
 
ᐊᑐᖅᑕᐅᔭᕆᐊᓖᑦ, ᓇᑭᑐᐃᓐᓇᖅ ᑎᑭᓵᕆᓗᒋᑦ ᐊᑭᑭᓂᖅᐹᖓᓂᑦ, ᐊᒥᐊᓕᑲᐅᑉ ᓂᒡᒐᖓᓃᕐᖔᕋᓗᐊᖅᑲᑕ 
ᐅᕝᕙᓘᓖᓐᓃᑦ ᓴᐃᓇᒥᑦ ᐅᕝᕙᓘᓐᓃᑦ ᓇᑭᑐᐃᓐᓇᖅ, ᐊᑭᑭᓂᖅᓴᐅᒐᔭᕐᓗᑎᑦ ᒫᓐᓇ ᖃᓄᐃᓕᐅᕋᓱᑦᑕᑎᓐᓂ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᑲᑦᑐᒃ. 
 
ᒥᓂᔅᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪᑐᐃᓐᖓᑦᑎᐊᖅᑯᒍᑦ ᐊᑲᓕᐊᕈᑎᐅᔪᓐᓇᖅᑐᓂᑦ ᐊᒻᒪᓗ 
ᑳᓐᑐᕌᖑᔪᒥᑦ, ᒪᓕᒋᐊᖃᕋᑦᑕ ᒐᕙᒪᒃᑯᑦ ᒪᓕᒐᖏᓐᓂ ᑳᓐᑐᕌᖃᕐᑎᑦᑎᓂᕐᒥᑦ. ᑳᓐᕌᒍᔪᑦ ᐊᑭᑦᑐᕋᐅᑎᓂᕐᒧᑦ 
ᒪᑐᐃᖓᑎᓪᓗᒋᑦ, ᒪᓕᒋᐊᖃᖅᑯᒍᑦ ᐋᖅᑭᔅᓯᒪᔪᓂᑦ ᒐᕙᒪᒃᑯᑦ ᐊᑐᐊᒐᖏᒍᑦ. ᐃᓚᖏᑦ ᓄᓇᓕᕐᔪᐊᑦ 
ᐱᓕᕆᖃᑕᐅᔪᒪᑐᐃᓐᓇᕆᐊᖃᖅᐳᑦ, ᑭᓯᐊᓂ ᑕᒪᓐᓇ ᐃᓱᒪᒋᒐᓱᐊᕐᓂᐊᖅᐸᕗᑦ. 
 
ᓄᓇᓕᕐᔪᐊᑦ ᓯᓚᑖᓂᑦ ᑲᓇᑕᐅᑉ, ᐋᖅᑮᒋᐊᕐᓂᕐᒧᑦ ᐅᖅᓱᐊᓗᖃᐊᑎᓂᒃ, ᑳᓐᑐᕌᖃᕋᓱᐊᖅᑐᖃᓚᐅᖅᓯᒪᓐᖏᓚᖅ 
ᑲᓇᑕᐅᑉ ᓯᓚᑖᓐᓂᑦ, ᑲᓇᑕᒥᐅᖏᓐᓇᐃᑦ ᑲᒻᐸᓃᑦ ᑳᓐᑐᕌᑖᕋᓱᐊᖃᑦᑕᖅᓯᒪᕗᑦ. ᑕᒪᒃᑯᐊ ᐅᖅᓱᐊᓗᖃᐅᒻᒥᑦ 
ᓴᓇᓂᕐᒧᑦ ᐊᑐᖅᑐᑦ, ᐅᕝᕙᓘᓐᓃᑦ ᕿᓂᕈᓐᓇᖅᐱᑖ ᐊᑭᑭᓐᓂᖅᓴᒃᑯᑦ ᖃᐅᔨᒋᐊᕈᓐᓇᖅᑕᑎᓐᓄᑦ. 
 
ᑎᑭᑎᑦᑎᓂᖅ ᐊᒥᐊᓕᑲᐃᑦ ᓄᓇᖓᑦᑕ ᓂᒋᖅᐸᓯᐊᓂᑦ ᐊᕿᖃᑎᖃᑐᐃᓐᓇᕆᐊᖃᕐᒪᑦ ᑲᓇᑕᒥ 
ᓂᐅᕕᐊᖑᕙᑦᑐᑎᑐᑦ. ᐊᔾᔨᒌᑐᐃᓐᓇᕆᐊᖃᕐᒪᑕ ᑕᐃᒫᒃᓴᐃᓐᓇᖅ ᑲᓇᑕᒥ ᓯᓚᑖᓐᓂᑦ ᓂᐅᕕᖅᐸᑦᑕᑎᓐᓂᑦ. 
ᐃᓱᒪᒋᕙᕋ ᐊᕐᕚᕐᓘᑉ ᐅᖃᐅᔾᔨᒋᐊᕈᑎᒋᖅᑲᐅᔭᖓ ᐱᓕᕆᒃᑲᓐᓂᕈᓐᓇᕈᑦᑕ ᑕᒪᒃᑯᓄᖓ ᐅᖅᓱᐊᓗᖃᐅᑎᓄᑦ ᐊᒻᒪ 
ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑲᑦᑐᒃ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖃᐅᔨᒪᒐᔭᓐᖏᓚᒍᑦ ᑭᓯᐊᓂ ᖃᐃᖅᑯᔨᓐᓂᕈᑦᑕ ᑕᒪᒃᑯᓂᖓ ᖃᓄᐃᓕᖓᓂᐊᕐᒪᖔᖅ ᐋᖅᑭᔅᓱᐃᔨᓄᑦ 
ᐊᓯᖏᓐᓂᓪᓗ, ᒧᕌᓯᒃ ᐅᖃᐅᔾᔨᓯᒪᒻᒪᑦ ᐅᕙᑦᑎᓐᓂᑦ ᐃᓚᖏᑦ ᑳᓐᑐᕌᑖᕋᓱᐊᖅᓯᒪᒻᒪᑕ ᖃᓄᐃᓕᖓᓂᐊᕐᒪᖔᑕ 
ᓴᓇᔨᓄᑦ ᐅᖅᓱᐊᓗᖃᐅᑎᓄᑦ. 

ᑕᕝᕙᐅᕗᖅ ᐊᑲᐅᓐᖏᓕᐅᕈᑦ, ᐃᓪᓗᓕᐅᖃᑦᑕᕋᑦᑕ ᐊᒻᒪ ᐅᖅᓱᐊᓗᖃᐅᑎᓂᒃ ᐃᓕᓐᓂᐊᕐᕕᓐᑦᓂ ᐊᓯᖏᓐᓂᓪᓗ, 
34-ᓂᖅᑲᐃ ᐊᕐᕌᒍᓂᑦ. ᐊᒥᐊᖏᑦ ᖃᐅᒪᒻᒪᑕ ᐅᖅᓱᐊᓗᖃᐅᑏᑦ. ᓱᒻᒪᑦ ᒥᓕᐊᓂᒃ ᑮᓇᐅᔭᓂᒃ, ᐅᕝᕙᓘᓐᓃᑦ $500-
ᑕᐅᓴᓂᒃ ᐊᑭᓖᕙᑉᐱᑕ ᖃᓄᐃᓕᖓᓂᐊᕐᒪᖔᑕ ᐅᖅᓱᐊᓗᖃᐅᑎᓄᑦ ᑕᕝᕙᐅᓐᖏᑉᐸᑕ. ᓱᒻᒪᓪᓕᑭᐊᖅ 
ᑖᒃᑯᓂᖓᔅᓴᐃᓐᓇᖅ ᑎᑎᖅᑐᒐᖅᓯᒪᔪᓂᒃ ᐊᑐᖃᑦᑕᕈᑦᑕ ᐊᕐᕌᓂᓂᑦ, ᐅᕝᕙᓘᓐᓃᑦ ᐊᒥᓱᑲᓪᓚᓐᓂᑦ 
ᐊᕐᕌᒎᓚᐅᖅᑐᓂᑦ, ᐃᓚᓕᐅᑎᓐᖏᓪᓗᒋᑦ ᓱᓪᓗᓖᑦ, ᐅᕝᕙᓘᓐᓃᑦ ᑕᒪᒃᑯᐊ ᑲᑎᒍᑏᑦ? 
 
ᑖᓐᓇ ᒐᕙᒪᕋᓛᑯᓗᒃ ᓄᖑᑕᐅᓕᕐᒪᑦ ᑕᒪᒃᑯᓄᖓ ᑎᑎᖅᑐᒐᖅᑎᓄᑦ ᖃᓄᐃᓕᖓᓂᐊᕐᒪᖔᑕ ᓇᐅᒃᑯᓕᒫᖅ 
ᓴᓇᒌᖅᓯᒪᑎᓪᓗᒋᑦ ᑕᐃᒪᐃᑦᑐᓪᓗᐊᓂᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᒡᒐᓇᖅᐳᖅ ᐊᐱᖅᑯᑎᒋᔭᖓ, ᑭᓯᐊᓂ 
ᑭᓱᑐᐃᓐᓇᕐᓂᑦ ᓴᓇᔪᑦ ᓄᓇᓕᓐᓂᑦ ᐋᖅᑭᓱᖅᑕᐅᖃᑦᑕᕆᐊᖃᕐᒪᑕ ᐊᑦᑕᕐᓇᐃᖁᓪᓗᒋᑦ, ᐊᑐᐊᒐᐃᑦ ᐱᔾᔪᑎᒋᓪᓗᒋᑦ, 
ᐊᒻᒪ ᓴᓇᔩᑦ ᓴᓇᑦᑎᐊᕆᐊᖃᕐᒪᑕ ᒪᓕᑦᑐᓂᒃ ᖃᖓᒃᑯᑦ ᓴᓇᒋᐊᖃᕐᒪᖔᑕ ᑕᒪᒃᑯᓂᖓ ᐅᖅᓱᐊᓗᖃᐅᑎᓂᒃ. 
 
ᐊᑐᒃᑲᓐᓂᖃᑦᑕᖅᐳᒍᑦ ᐊᑐᖅᑕᐅᓚᐅᖅᑐᓂᒃᓱ, ᑕᐃᒪᐃᒐᓱᐊᕈᓐᓇᖅᐳᒍᑦ, ᑭᓯᐊᓂ ᐅᖃᐅᓯᖓᓄᑦ 
ᑕᐃᒪᐃᑦᑐᔅᓴᐃᓐᓇᐅᓚᐅᖅᑐᒥᑦ ᓴᓇᓂᕐᒧᑦ. ᑕᐃᒫᒃᓴᐃᓐᓇᖅ ᐊᐱᕆᕙᒃᑭᕗᖓ, ᓱᒻᒪᓪᓕᑭᐊᖅ ᑖᒃᓱᒥᖓᔅᓴᐃᓐᓇᖅ 
ᐊᑐᕈᑦᑕ ᑎᑎᖅᑐᒐᕐᒥᑦ. 
 
ᑭᐅᔾᔪᑎᖃᓪᓚᑦᑕᓐᖏᓐᓇᒪ ᐊᐱᖅᑯᑎᖓᓄᑦ, ᑭᓯᐊᓂ ᐃᓱᒪᔅᓴᖅᓯᐅᕈᑎᒋᓂᐊᖅᐸᕋ ᐊᐱᖅᑯᑎᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑲᑦᑐᒃ. ᐅᖃᐅᓯᒃᓴᖅᑕᖃᒃᑲᓂᖅᐹ? ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ. ᒥᓂᔅᑕᐅᑉ ᒪᑐᐃᖅᓯᓂᕐᒧᑦ ᐅᖃᐅᓯᕆᖅᑲᐅᔭᖏᓐᓄᑦ, ᑭᖑᓪᓕᖅᐹᒥᑦ 
ᒪᑉᐱᖅᑐᒐᕐᒥᑦ, ᓇᓗᓇᐃᒃᑯᑎᓕᓐᓂᑦ, ᐃᒪᐃᓕᖃᐅᑦᓱᓂᓗ, ᓯᕗᓪᓕᖅ ᐊᑕᐅᓯᖅᒥ ᖃᓄᐃᑑᓂᕆᔭᖏᓐᓄ 
ᖃᐅᔨᓴᖅᓂᒧᑦ ᐅᑯᓇᓂ ᓄᓇᕗᒥ ᓇᒻᒥᓂᖃᖅᑏᑦ ᐃᑲᔫᑎᓂ ᐊᑐᐊᒐᖅᒧ ᐱᓕᕆᔭᐅᓂᑰᓪᓗᑎ ᐊᒻᒪ 
ᐃᓚᒋᖃᐅᓯᑎᓪᓗᑎ ᓄᓇᕗ ᑐᖓᕕᒃᑯ ᑎᒥᖁᑎᒋᔭᖓ, ᐅᖃᐅᓯᖃᖅᑐᐃᓐᓈ ᒥᑦᓵᓄᑦ ᐅᓂᒃᑳ 24ᒧᑦ ᑳᓐᑐᕌᒃᑕᓄᑦ 
ᐊᑐᐊᒐᖅᒧ? ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᓄᑕᕋ. ᒥᓂᔅᑕ ᑲᑦᑐᒃ.  
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᓄᓇᕗᒥ ᓇᒻᒥᓂᖃᖅᑎᑦ ᐃᑲᔫᑎᓂ ᐊᑐᐊᒐᖅᒧ 
ᐃᒪᐃᑑᑦᓱᓂ ᐃᑲᔫᑎᐅᓪᓗᓂ ᓇᒻᒥᓂᖃᖅᑐᓄᑦ ᐃᒪᐃᑑᓯᒪᓪᓗᓂ ᐃᓚᒋᓕᐅᑎᓯᒪᔪᖅ ᐅᑯᓄᖓ ᑐᖓᕕᒃᑯ 
ᑎᑭᖁᑎᖓᓄᑦ ᑕᐃᒪᐃᓕᒐᓱᐊᕋᓗᐊᖅᑐᒍᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᑲᑦᑐᒃ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍ): ᓄᖃᖅᑎᑕᐅᓯᒪᓂᑰᓪᓗᑎ ᐅᑯᓄᖓ ᐊᑐᐊᒐᕆᔭᖏᓐᓄᑦ ᐅᑯᓇᖓ ᒐᕙᒪᑎᖕᓂ ᐊᒻᒪ ᓇᓪᓕᐊ 
ᑲᑉᐸᓂ ᐱᓇᓱᐊᕈᓐᓇᓂᐊᕐᒪᑕ ᐊᑭᑦᑐᕋᐅᑎᐅᓂᐊᕐᓱᓂ, ᐆᑦᑑᑎᒋᓗᒍ, ᐃᓕᓐᓂᐊᖅᕕ ᒥᑦᑎᒪᑕᓕᖕᒥ ᐅᑯᓄᖓ 
ᐃᓚᒋᐊᖅᑕᐅᓂᕆᔭᖓᓄ ᐅᓛᔪ ᐃᓕᓐᓂᐊᖅᕕᖕᒧ ᒪᑐᐃᖓᑦᓯᐊᔪᑦᓱᓂ ᓇᓪᓕᐊᓄᑦ ᐊᑭᑦᑐᕋᐅᑎᐅᓂᐊᕐᓱᑎ. 
ᐊᑑᑎᕙᑉᐹᑦ ᐊᖏᓈᕐᓯᒪᔪᓂ ᑮᓇᐅᔭᑦᓴᒫᓂ ᐃᒪᐃᑎᓪᓗᒋᑦ ᑳᓐᑐᕌᒃᓯᑎᓪᓗᒋ ᒪᑐᐃᖓᓂᐊᕐᓱᑎ ᓯᓚᑖᓄᑦ 
ᓇᒻᒥᓂᖃᖅᑐᐃᑦ? ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᓄᑕᕋ. ᒥᓂᔅᑕ ᑲᑦᑐᒃ. 

ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑐᒡᓕᕋᐄ ᑭᐅᑎᓚᐅᖅᓚᒍ ᑕᒪᑐᒧᖓ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᑲᑦᑐ. ᒫᔾᔪᕆᒃ. 
 
ᒫᔾᔪᕆᒃ ᐃᑦᓯᕙᐅᑖ, ᑐᑭᓯᖏᓪᓚᕆᑦᑐᖓ ᑕᒪᐃᓄᑦ ᐊᐱᖁᑎᐅᔪᒧᑦ, ᑕᐃᒪᐃᒧᑦ, ᐊᐱᕆᔪᒪᑦᓱᒍ ᒪᓕᒐᓕᐅᖅᑎ 
ᐅᖃᑲᓐᓂᕆᐊᖁᓪᓗᒍ ᐊᐱᖁᑎᒋᔭᖓᓄᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒫᔾᔪᕆᒃ. ᓄᑕᕋᒃ. 
 
ᓄᑕᕋᒃ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐃᒃᑲᕐᕆᐊᓗ ᐅᖃᐅᓯᖃᕕᖃᖃᐅᑦᓱᓂ ᐅᓪᓗᒥᒋᐊᖅ ᑕᒪᑐᒧᖓ 
ᒥᑦᓵᓄᑦ ᐊᒥᓱᑲᓪᓚᓂ ᑮᓇᐅᔭᑦᓴᓄᑦ ᐊᑑᑎᔭᐅᔪᓄᑦ ᑳᓐᑐᕌᒃᑕᓄᑦ ᐃᒪᐃᑑᔮᕐᐸᑦᓱᑎᓪᓗ ᑕᐃᒪᖓᒃ 
ᖄᖏᐅᑎᔪᖅᔫᔮᖅᐸᒻᒪᑕ ᑖᒃᑯᓇᓂ ᐊᑭᑐᕋᓂᐊᖅᑐᓂ. ᐅᖃᐅᓯᖃᕐᑐᖓᓕ ᒥᑦᓵᓄᑦ ᐅᓛᔪ ᐃᓕᓐᓂᐊᖅᕕᐅᑉ 
ᐃᓚᒋᐊᑕᐅᓂᖓᓄᑦ ᐃᒪᐃᓯᒪᓪᓗᑎ ᐱᔭᕇᖅᑕᐅᓂᑰᓪᓗᓂ ᒫᓐᓇᖃᒻᒥᐅᔪᖅ. 
 
ᐃᓕᓐᓂᐊᖅᑐᓕᕆᔨᑯ ᒥᓂᔅᑖ ᒥᓂᔅᑕ ᑲᑦᑐ ᐊᒻᒪ ᓯᕗᓕᖅᑎᓗ ᐅᕙᖓᑦᑕᐅᖅ ᐱᓕᕆᔭᖅᑐᕐᓯᒪᓂᑰᓪᓗᑕ 
ᒪᑐᐃᖅᓯᓂᐅᔪᒧᑦ, ᑭᓯᐊᓂ ᐱᑕᖃᔪᑦᓱᓂ ᐃᓚᖏᓐᓄ ᐊᑲᐅᖏᓕᐅᕈᑎᓄᑦ ᐃᓚᖓᓐᓂ ᐃᓪᓘᑉ ᐱᓕᕆᕕᐅᔪᖅᓗ 
ᓴᖀᒋᐊᖃᓚᐅᕐᒪᑕ ᑮᓇᐅᔭᑦᓴᒫᒋᐊᑲᓂᖅᓄᑦ ᐱᔾᔪᑎᒋᑦᓱᒍᓗ ᑕᒪᓐᓇ, ᐊᐱᖁᑎᖃᕐᑐᖓᓕ ᖃᖓ ᑳᓐᑐᕌᒃᑕᒧ 
ᐊᑐᐊᒐᖅ, ᓄᓇᕗᒥ ᓇᒻᒥᓂᖃᖅᑏᑦ ᐃᑲᔫᑎᓄᑦ ᓴᕿᑕᐅᓂᕋᑎᑦ ᑕᐃᑦᓱᒪᓂᐅᑎᓪᓗᒍ ᐊᑭᑦᑐᕋᐅᑎᓄᑦ 
ᒪᑐᐃᖓᓪᓗᑎ ᓇᓪᓕᐊᓄᑦ ᓇᒻᒥᓂᖃᖅᑐᓄᑦ. 
 
ᑕᐃᒪᐃᒧᑦ, ᐅᓛᔪ ᐃᓕᓐᓂᐊᖅᕕ ᒪᑐᐃᖓᔪᒐᓂ ᒪᖅᕉᓐᓄ ᑕᖀᓐᓄᑦ. ᓱᒻᒪᓕ ᑳᓐᑐᕌᒃᑕᐅᓂᖓᓄ ᒪᑐᐃᖓᓪᓗᓂ 
ᐊᓯᖏᓐᓄᑦ ᓇᒻᒥᓂᖃᖅᑐᓄᑦ ᐊᒻᒪ ᖃᓄᐃᑦᓯᒪᑰᕙᓪᓕ ᑕᒪᑐᒧᖓ? ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᓄᑕᕋᒃ. ᒫᔾᔪᕆᒃ. 
 
ᒫᔾᔪᕆᒃ: ᖁᔭᓐᓇᒦᒃ, ᐃᑦᓯᕙᐅᑕ. ᑖᓐᓇ ᐃᓕᖓᔪᖅ ᐃᓕᓐᓂᐊᖅᕕᖕᒧ ᑳᓐᑐᕌᒃᑲᑕᐅᓯᒪᓪᓗᓂ ᐊᒻᒪ 
ᐱᔭᑦᓴᕆᔭᖓᓄᑦ ᐊᑑᑎᓯᒪᔭᐅᓪᓗᓂ ᐅᖓᖅᕙᕐᑕᐅᓂᕆᔭᖓᓄᑦ ᑳᑦᑐᕌᒃᓯᓯᒪᔪᒧᑦ. ᐃᒪᐃᑑᓪᓗᓂ 
ᐃᓚᖃᖃᓯᐅᑎᑦᔭᖏᑦᑐᖅ ᖃᓄᐃᑐᓂᕆᔭᖏᓐᓄ. ᐊᐱᕆᔪᒪᑦᓱᒍ ᐃᒪᐃᒻᒪ ᐱᔭᑦᓴᐅᔪ ᓇᓪᓕᐊᓅᓂᐊᓂᖓᓄᑦ, 
ᐅᑯᓄᖓᐅᔪᑦᓴᐅᔪᖅ ᑭᒃᑯᑐᐃᓐᓇᖅᓄᑦ ᐅᕝᕙᓗ ᓇᓪᓕᐊᓄᑦ ᑭᐅᒍᓐᓇᕐᑐᒧ ᑖᒃᑯᓇᓂ ᐱᓯᒪᔪᓂ ᐃᓕᖓᔪᓄᑦ 
ᐃᒻᒪᖃᓗ ᐃᒪᐃᑑᑉᐸᑦ ᒥᑭᓂᖅᓴᐅᓗᓂ ᑳᓐᑐᕌᒃ, ᐊᖏᓂᖅᓴᓂ ᑳᓐᑐᕌᒃ, ᓯᓚᑖᓂᑦ ᑳᓐᑐᕌᒃ, ᐃᓗᐊᓂᑦ ᑳᓐᑐᕌᒃ. 
 
ᐊᔾᔨᒋᖏᓗᐊᑕᖏᓐᓄᑎ ᐃᒪᐃᑑᓪᓗᓂ ᐃᒻᒪᖃ ᑲᑉᐸᓂ ᐅᑯᖓᖑᓐᓂᕈᑎ ᓄᓇᕗᒥ ᓇᒻᒥᓂᖃᖅᑐᓂ ᐃᑲᔫᑎᓄᑦ 
ᐊᒻᒪ ᑐᖓᕕᒃᑯ ᓈᒻᒪᓴᓂᕆᔭᖏᓐᓄᑦ, ᐃᒪᐃᓯᒪᓪᓗᑎ ᓇᓗᓇᕋᑎᓪᓗ, ᖃᓄᐃᑑᓂᕆᔭᖏᓐᓄ ᓴᓂᐊᓂ ᐃᓚᖏᓐᓂ 
ᑳᓐᑐᕌᒃᓯᔪᓂ ᐃᒪᐃᑕᐅᓯᒪᖏᓐᓂᑰᔪᓂ ᐊᖏᖅᑕᐅᓯᒪᓇᑎ ᐅᑯᓄᖓ ᓄᓇᕗᒥ ᓇᒻᒥᓂᖃᖅᑐᓂ ᐃᑲᔫᑎᓄᑦ ᐅᕝᕙᓗ 
ᑐᖓᕕᒃᑯᓐᓄ. ᑕᐃᒪᐃᒧᑦ, ᑐᑭᓯᑎᑕᐅᒋᐊᑲᓐᓂᕈᒪᑦᓱᖓ ᑕᒪᑐᒧᖓ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕐ, ᒧᕋᔾᔨᒃ. ᐱᔭᕇᖅᐱᑦ, ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᐃᑦᑐᑯᓗᒻᒥ ᐅᖃᕐᔪᒍᒪᔪᖓ. (ᑐᓵᔨᑎᒍᑦ ᐃᓱᓕᑦᑐᖅ) ᑕᐃᒪ 
ᖃᐅᔨᓴᖅᑐᒃᓴᐅᕙᒃᑲᓯ ᑳᓐᑐᕋᖑᔪᓂᒃ ᖃᑦᓯᐅᔭᕆᐊᖃᕐᒪᖔᑕ ᐃᖅᑲᓇᐃᔭᖅᑎᐅᔪᑦ ᓇᒻᒪᒃᓯᓇᓱᐊᕐᓗᑎᒃ 
ᖃᑦᓯᐊᔭᕆᐊᖃᕐᓂᖏᑦ ᐃᖅᑲᓇᐃᔭᖅᑎᐅᔪᑦ, %-ᖏᑎᒍᑦ. 
 
ᑕᐃᒪᓕ ᖃᐅᔨᒍᒪᒐᓗᐊᖅᑐᖓ ᖃᓄᖅ ᑕᒪᓐᓇ ᑲᒪᒋᔭᐅᕙᒻᒪᖔᖅ. ᓄᓇᓕᓐᓂ ᐃᖅᑲᓇᐃᔭᖅᑎᖃᖅᐱᓯ ᑕᒪᒃᑯᓂᖓ 
ᐅᔾᔨᓱᖅᑎᐅᕙᒃᑐᓂᒃ ᑳᓐᑐᕋᒃᑎᐅᒧᓄᑦ ᐃᒪᐃᓕᐅᕐᓂᐊᖅᑐᓂ ᐃ, ᓄᓇᖃᖅᑐᓂᒃ ᐃᖅᑲᓇᐃᔭᖅᑎᑦᑎᒧᖅᑦ, ᑭᓯᓂᓕ 
ᐳᓴᓐᑎᒋᔭᕆᐊᖃᖅᑕᖏᓐᓂᒃ ᐊᖑᒻᒪᑎᕙ. ᑕᒪᓐᓇ ᖃᐅᔨᔪᒪᑐᐃᓐᓇᖅᑕᕋ ᖃᓄᖅ ᐊᐅᓚᕙᒻᒪᖔᖅ. 

ᑐᑭᓯᕙᓪᓚᐃᔪᑎᑦ ᖃᓄᐃᓕᓇᓱᐊᕐᒪᖔᕐᒃᒪᑦ. ᑕᐃᒪᐃᑦᑐᒥ ᖃᐅᔨᒪᔨᖃᖅᐱᑦᓯ. ᐄ, ᐃᖅᑲᓇᐃᔭᖅᑎᑦᑎᔪᖅ, ᐊᒃᑲᐃ, 
ᐃᖅᑲᓇᐃᔭᖅᑎᑦᑎᓐᖏᑦᑐᖅ. ᑕᒪᒃᑯᐊᖃᐃᑦ ᒪᓕᒃᐳᑦ ᐳᓴᓐᑎᖏᑦ ᐊᖏᕈᑕᐅᓯᒪᔪᑦ ᑕᕝᕙᓂ ᑳᓐᑐᕌᖑᔪᒥᒃ. 
ᑕᒪᒃᓱᒧᖓ ᒥᒃᓵᓄᑦ ᑐᑭᓯᑎᒋᐊᕈᓐᓇᖅᐱᓐᖓ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐅᕕᐅᔭᖅ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᒥᔅ ᒧᕋᔾᔨᒃ ᑭᐅᖁᓂᐊᖅᐸᕋ ᐊᐱᖅᑯᑎᖓᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒧᕋᔾᔨᒃ. 
 
ᒧᕋᔾᔨᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔪᑕᐅᔪᖅ ᐱᔭᕆᐊᑭᑦᑐᑯᓗᒃ. 
 
ᑳᓐᑐᕌᒃᑕᖅᑐᖃᕋᐃᒻᒪᑦ, ᑳᓐᑐᕋᒃᑕᐅᔪᖅ ᓇᓗᓇᐃᕐᓯᓂᐊᖅᑐᖅ %-ᖏᑎᒍᑦ ᓇᒻᒪᒃᓯᓂᐊᕋᒥ. ᐆᒃᑐᑎᒋᓗᒍ, 10%, 
ᐃᓚᖏᓐᓂ ᖁᑦᑎᓂᕐᓴᐅᔪᖅ. ᑕᒪᐃᓕ ᑐᑭᖃᖅᐳᖅ ᑕᐃᓐᓇ 10%-ᖏᓐᓂᒃ ᐃᖅᑲᓇᐃᔭᖅᑎᑦᑎᓂᐊᖅᑐᖅ 
ᓄᓇᓕᐅᔪᓂᒃ ᐃᓄᓐᓂᒃ. 
 
ᐃᖅᑲᓇᐃᔭᖅᑎᓪᓗᒋᑦ ᐃᓚᐅᖏᓐᓇᕈᓐᓇᖏᑦᑐᒍᑦ ᑕᐃᒪᓐᖓ ᐊᒻᒪᓗ ᖃᐅᑕᒫᑦ. ᑭᓯᐊᓂᓕ ᐱᕙᓪᓕᐊᓂᖏᑕ 
ᐅᓂᒃᑳᖏᓐᓄᑦ, ᑕᐃᒃᑯᐊ ᑳᓐᑐᕋᒃᓯᒪᔪᑦ ᑐᓂᓯᓱᑦ ᐊᑭᓕᖅᑕᐅᓂᐊᕐᓗᑎᒃ, ᑕᐃᒃᑯᐊ ᓇᓗᓇᐃᕐᓯᓯᒪᓪᓚᕆᒋᐊᖃᖅᑐᑦ 
ᐊᔾᔨᐅᖏᑦᑐᒥᒃ ᑕᑕᑎᕆᐊᓕᒻᒥ, ᓱᕐᓗ ᐊᑭᓕᕐᓱᐃᔾᔪᑎᑦᑎᑐ, ᐊᑎᖏᑦ ᐃᖅᑲᓇᐃᔭᖅᑎᐅᔪᑦ ᖃᑦᓯᓂᒃ 
ᐊᑭᓕᖅᑕᐅᓂᖏᑦ ᐊᒻᒪᓗ ᖃᓄᑎᒋ ᐃᖅᑲᓇᐃᔭᓚᐅᕐᓂᖓ. 
 
ᑕᒪᒃᑯᐊ ᖃᐅᔨᓴᖅᑕᐅᑦᑎᐊᕈᓐᓇᖅᑐᑦ ᒪᓕᑐᐊᖅᐸᑦ 10% 15 ᐅᕝᕙᓘᓐᓃᑦ 20, ᓇᓕᐊᓐᓂ ᐅᖃᖅᓯᒪᒃᐸᑦ. 
ᑕᐃᒪᓕ ᐊᒥᓱᓂᕐᓴᓂᒃ ᐱᔪᓐᓇᖅᐸᑦ ᐅᖃᕐᓯᒪᔭᖏᓐᖑᓂᒃ, ᑕᐃᒪᒍᓐᓇᖅᐸᒃᑐᒍᑦ ᐊᒻᒪᓗ ᐃᓚᓐᓂᒃᑯᑦ 
ᐊᑭᓕᒃᑲᓂᓱᕆᔭᕗᑦ ᐊᒥᓱᓂᕐᓴᓂᒃ ᐃᖅᑲᓇᐃᔭᖅᑎᑦᑎᓂᖓᓄᑦ. 
 
ᐃᓚᖏᓐᓂᓕ ᐅᖓᑖᓕᒍᓐᓇᖏᑦᑐᓂ, ᓇᒻᒪᒍᓐᓇᖏᑉᐸᑦ ᐅᖃᓚᐅᖅᑕᕋᓗᐊᕐᒥᓂᒃ, ᑕᐃᒃᑯᐊ 
ᐊᑭᓕᑎᖓᕈᓐᓇᕐᒥᔭᕗᑦ. ᑕᒪᓐᓇ ᑐᑭᓯᓇᑦᑎᐊᑐᒃᓴᐅᕗᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒧᕋᔾᔨᒃ. ᕼᐊᕕᐅᔭᖅ. 
 
Hᐊᕕᐅᔭᖅ: ᑕᐃᒪᓕ ᐃᒪᐃᓕᔪᓂ ᖃᐅᔨᓚᐅᕐᓯᒪᕕᓯ ᑕᒪᒃᑯᓄᖓ ᑳᓐᑐᕋᒃᑕᐅᓯᒪᔪᓄᑦ ᒪᓕᒋᐊᓕᖏᓐᓂᒃ 
ᒪᓕᓐᓂᖏᑦᑐᓂᒃ ᐃᒪᓐᓇᐅᓂᐊᕐᓂᕋᐃᒐᓗᐊᖅᑐᑎᒃ ᑳᓐᑐᕋᒥ. ᑕᒪᓐᓇ ᖃᐅᔨᓚᐅᕐᓯᒪᕕᓯᐅᒃ ᐊᒻᒪᓗ ᖃᓄᖅ 
ᑲᒪᒋᔭᐅᓱᖑᕙ ᑕᐃᒪᐃᑦᑕᕋᐃᒻᒪᑦ. 
 
ᑕᐃᒪᒐᓚᒃᑐᓴᐅᓐᖏᑦᑐᖅ ᐱᑕᖃᓐᖏᒻᒪᕆᑦᑐᓗᓐᓂ, ᑭᓯᐊᓂᓕ ᖃᐅᔨᔪᒪᑐᐃᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ, ᒧᕋᔾᔨᒃ. 
 
ᒧᕋᔾᔨᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓚᖏᓐᓂ, ᑳᓐᑐᕋᒃᑕᐅᓯᒪᔪᖅ ᐊᔪᕈᑎᖃᖅᐸᑦ ᓇᓴᐅᑎᓂᒃ. ᐅᖃᕐᓯᒪᒻᒪᑦ 
ᑲᓐᑐᕋᖑᔪᒥᒃ, ᑭᓯᐊᓂᓕ ᑕᒪᒃᑯᐊ ᐊᑐᓂᑦ ᖃᐅᔨᓴᖃᑦᑕᕆᐊᖃᖅᑕᕗᑦ ᑕᐅᕗᖓ, ᐊᒻᒪᓗ ᓱᓕ, ᐃᓱᒪᒋᓗᒋᑦ  

ᐊᒥᓱᓂᖏᑦ ᐃᓄᐃᑦ ᐃᖅᑲᓇᐃᔭᕈᓐᓇᖅᑐᑦ ᐃᖅᑲᓇᐃᔭᕈᓐᓇᖅᑐᔭᑐ. 
 
ᐅᕙᓂ ᐊᔾᔨᐅᖏᑦᑐᒥᒃ ᐱᑕᖃᕐᒪᑦ, ᐃᖅᑲᓇᐃᔭᓴᖅᑕᖃᓗᐊᕐᓗᓂ ᓄᓇᓕᐅᔪᒥ ᐊᑕᐅᓯᕐᒥ, ᐊᒻᒪᓗ 
ᐃᖅᑲᓇᐃᔭᖅᑎᑭᕐᓱᖅᑐᑎᒃ, ᑭᓯᐊᓂᓕ ᐊᒥᓱᓂᐊᕐᓴᐅᔪᓂ, ᑕᐃᒃᑯᐊ %-ᖏ ᓇᒻᒪᓇᑐᐃᓐᓇᖃᑦᑕᕐᓯᒪᔪᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒧᕌᔾᔨᒃ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᖅᑲᕆᐊᕈᒪᓕᖅᑐᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒨᓴᓕᐅᖅᑐᖃᖅᐳᖅ ᓄᖅᑲᕆᐊᕈᒪᓕᖅᑐᒥᑦ. ᑕᒪᓐᓇ ᐋᔩᕈᑎᒃᓴᐅᓐᖏᓚᖅ. 
ᐊᖏᖅᑐᓕᒫᑦ? ᕕᓕᐊᒻᔅ. ᓂᕈᐊᕐᓂᐊᖅᐳᒍᑦ. ᐃᓵᓪᓕᑦ. ᐊᖏᓐᖏᑦᑐᑦ? ᐃᓄᒋᐊᓐᓂᕗᑦ ᓈᒻᒪᓐᖏᓚᑦ. ᐊᖏᖅᑐᑦ 
ᒨᓴᒧᑦ? ᒨᓴ ᐋᔩᕈᑕᐅᔪᓐᓇᓐᖏᓚᖅ. 
 
ᑲᔪᓯᓂᐊᖅᐳᒍᑦ ᑲᑎᒪᓐᓇᑎᓐᓂᑦ. ᒨᓴᓕᐅᖅᑐᖃᖅᑎᓪᓗᒍ ᐋᔩᕈᑕᐅᔪᓐᓇᓐᖏᓚᖅ, ᒫᓐᓇᓕ ᒨᓴ ᓵᓚᐅᕗᖅ. ᑕᒪᓐᓇ 
ᐃᖅᑲᐅᒪᔭᐅᓂᐊᖅᐳᖅ. ᐅᕙᖓ ᓇᒻᒥᓂᖅ ᐃᒃᓯᕙᐅᑕᐅᓪᓗᖓ, ᑕᐃᒫᒃ ᑐᑭᓯᒐᒃᑯ, ᐋᔩᕈᑕᐅᔪᓐᓇᖏᒻᒪᑦ. 
ᑐᑭᓯᖅᑰᕋᓗᐊᖅᐸᓯᐅᒃ ᒪᓕᒐᐃᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᑐᑭᓯᐅᒪᔭᒃᑯᑦ ᒨᓴᓕᐊᖅ ᐋᔩᕈᑕᐅᔪᓐᓇᖏᑉᐸᑦ. ᐃᓱᒪᖅᓱᖅᐳᖓ ᐊᖏᕈᑎᖃᕐᒪᖔᕐᒪ, 
ᐅᕝᕙᓘᓐᓃᑦ ᐋᒡᒑᕐᒪᖔᕐᒪ ᒨᓴᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᐅᔨᕗᖓ. ᑲᔪᓯᑐᐃᓐᓇᓚᐅᖅᑕ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐳᐃᒍᕋᒪ ᖃᓅᖅᑲᐅᒻᒪᖔᖅ ᐊᐱᖅᑯᑦ. ᒪᑐᐃᖅᓯᓂᕐᒧᑦ 
ᐅᖃᐅᓯᕆᖅᑲᐅᔭᖏᓐᓂᑦ ᐊᖏᒥᓱᕈᕆᐊᕐᒪᑕ ᐃᓄᐃᑦ. ᖃᑦᑎᑦ ᐃᖅᑲᓇᐃᔭᖅᐸᑦ ᒥᓂᔅᑕᖃᕐᕕᒻᒧᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. ᑭᖑᕝᕕᑲᐃᓐᓇᓐᖔ ᐃᒃᓯᕙᐅᑕᐅᓪᓗᖓᐃᒃᓯᕙᐅᑖᖅ  ᑭᓇ 
ᐃᒃᓯᕙᑕᐅᑲᐃᓐᓇᕈᒪᕙ ᒥᓂᔅᑕ ᑲᑦᑐᒃ, ᑭᐅᑎᓐᓂᐊᖅᐸᒋᑦ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᐱᔾᔪᑎᒋᓪᓗᒍ ᐊᐱᖅᑯᑎᖓ. ᐊᐱᖅᓱᕐᓇᐅᖅᑰᓐᖏᒻᒪᑦ. 
ᐊᐱᕆᑦᑎᐊᕈᓐᓇᕐᓂᐊᖅᐸᓐᖓ ᐅᖃᓪᓚᕝᕕᒻᒦᓕᕈᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑲᑦᑐᒃ. ᐃᒃᓯᕙᐅᑕᐅᔪᒪᓐᖏᓚᖓ ᐅᓪᓗᒥ. ᐊᓚᑲᓐᓄᐊᖅ 
ᐅᖃᐅᓯᒃᓴᖃᒃᑲᓂᖅᐲᑦ?  
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᕋᑖᓐᖏᒻᒪᒍ ᐊᐱᖅᑯᑎᒐ ᖃᑦᑎᐅᕙᑦ ᐃᓄᐃᑦ 
ᐃᖅᑲᓇᐃᔭᖅᑐᑦ ᒥᓂᔅᑕᖃᕐᕕᒻᒥ, ᑭᓯᐊᓂ ᑭᐅᓐᖏᒻᒪᑦ ᑐᑭᓯᔪᒪᕗᖓ ᖃᑦᑎᑦ ᐃᓄᐃᑦ ᐃᖅᑲᓇᐃᔭᕐᒪᖔᑕ 
ᒥᓂᔅᑕᖃᕐᕕᒻᒥᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᖓᑐᐃᓐᓇᖔᖅ. ᒥᓂᔅᑕ ᑲᑦᑐ.ᒃ 

ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᑭᐅᖅᑲᐅᕙᒋᑦ ᐅᖃᐅᑎᓪᓗᑎᓪᓗ 
ᑭᐅᖔᕈᒪᓂᕋᖅᑐᖓ ᒪᓕᒐᓕᐅᕐᕕᒻᒥ ᑲᑎᒪᓕᕈᑦᑕ, ᐊᐱᖅᓱᕐᓇᐅᓕᖅᐸᑦ, ᐅᖃᐅᓯᒃᑯᑦ ᐊᐱᖅᓱᖅᓇᐅᓕᖅᐸᑦ. 
ᐅᐸᓗᖓᐃᖅᓯᒪᑦᑎᐊᕐᓂᖅᓴᐅᒐᔭᖅᐳᖓ ᑭᐅᒋᐊᖓ ᑕᒪᑐᒧᖓ ᐅᕙᓐᓂᑦ ᐱᓯᒪᓐᖏᓇᒃᑯ ᒫᓐᓇᐅᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕋᑖᕐᒪᑦ ᐅᐸᓗᖓᐃᖅᓯᒪᑦᑎᐊᕐᓂᖅᓴᐅᓂᐊᕐᓂᕋᖅᑐᓂ 
ᑭᐅᒋᐊᖓ ᐅᖃᐅᓯᒃᑯᑦ ᐊᐱᖅᓱᕐᓇᐅᓕᐸᑦ. ᐊᐱᖅᑯᑎᒃᑲᓐᓂᕋᓕ, ᓄᓇᓕᓐᑦᓂ ᐅᔭᖓ ᑭᒡᒐᖅᑐᖅᑕᖏᓐᓂᒃ ᓇᐅᔮᑦ 
ᐊᒻᒪ ᑯᒑᕈᒃ. ᓱᐱᔪᓄᑦ ᐅᖅᓱᐊᓗᖃᕐᕕᑦᑕᖃᓐᖏᒻᒪᑦ ᑖᒃᑯᓇᓂ ᓄᓇᓖᓐᓂᒃ. ᖃᐅᔨᒃᑲᓂᐊᖅᐸᓐᖓ 
ᐅᖃᐅᓯᕆᓐᖏᑕᑦᑎᓐᓂᑦ ᐅᖃᐅᓯᖃᓕᕈᒪ, ᑭᓯᐊᓂ ᐸᕐᓇᐅᑎᑕᖃᖅᐹ ᓂᐅᕕᕆᐊᖓ ᐅᖅᓱᐊᓗᖃᐅᐅᐅᑎᓂᒃ 
ᓱᐱᔪᒧᑦ ᐅᖅᓱᐊᓗᒻᒧᑦ ᑖᑯᓇᓂ ᓄᓇᓖᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐅᔮᓄᑦ ᐊᒻᒪ ᑯᒑᕈᒻᒧᑦ, 
ᐅᖅᓱᐊᓗᖃᐅᑎᓕᐅᕐᕕᐅᓂᐊᕐᒪᑎᒃ ᑖᒃᑯᐊ ᓄᓇᓖᒃ ᐊᒻᒪ ᑮᓇᐅᔭᑎᒍᑦ ᐸᕐᓇᐅᑎᓃᑦᑐᑎᒃ ᑖᒃᑯᓄᖓ ᓄᓇᓖᓐᓄᒃ, 
ᖃᐅᔨᒪᓂᐊᕋᕕᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒧᖓ ᖃᖓᒃᑯᑦ ᐊᕐᕌᒍᒥ ᓴᓇᒋᐊᕋᔭᖅᐱᓯ ᑖᒃᑯᓂᖓ 
ᐅᖅᓱᐊᓗᖃᕐᕕᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᑎᒍᑦ ᐸᕐᓇᐅᑎᓂᑦ, 2003-2004-
ᒦᒃᑲᔭᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓚᑲᓐᓄᐊᖅ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᐃᓛᒃᑰᖅᓯᒪᔪᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᖅᑐᒐᖅ 6-5-ᒥ, ᓴᓇᔪᓕᕆᔨᒃᑯᑦ. ᐊᒡᒍᖅᓯᒪᔪᑦ ᓇᐃᓈᖅᓯᒪᔪᑦ. ᑐᑭᒧᐊᖅᑏᑦ. 
ᑲᑎᑦᑐᒋᑦ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ. $8-ᒥᓕᐊᓐ, 816-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᖅᑐᒐᖅ 6-6. ᓴᓇᔪᓕᔪᕆᔨᒃᑯᑦ. ᐊᒡᒍᖅᓯᒪᔪᑦ ᓇᐃᓈᖅᓯᒪᔪᑦ.  ᐱᔨᑦᓯᕋᕐᓂᕐᒧᑦ. 
ᑲᑎᑦᑐᒋᑦ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ. $5-ᒥᓕᐊᓐ, 308-ᑕᐅᓴᓐ. ᐊᖏᖅᐱᓰ? 
  
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓴᓇᔪᓕᕆᔨᒃᑯᑦ. ᐊᒡᒍᖅᓯᒪᔪᑦ ᓇᐃᓈᖅᓯᒪᔪᑦ. ᑲᑎᑦᑐᒋᑦ ᐊᐅᓚᑦᑎᓂᕐᒧᑦ 
ᐋᖅᑭᐅᒪᐃᓐᓇᕈᑎᓄᓪᓗ. $31-ᒥᓕᐊᓐ, 630-ᑕᐅᓴᓐ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑖᓂ ᑳᓐᑐᕌᓄᑦ ᐱᔨᑦᓯᕐᓃᑦ, $18-ᒥᓕᐊᓐ, 149-ᑕᐅᓴᓐ, 
ᐅᖃᐅᑎᔪᓐᓇᖅᐱᓐᖔ ᑭᓱᒨᒻᒪᖔᑕ ᑖᒃᑯᐊ? ᐊᑐᖅᑐᐊᕐᓂᕐᒨᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᓕᕆᔨᕗᑦ ᑕᒪᑐᒧᖓ ᑭᐅᔪᓐᓇᖅᑰᖅᐳᖅ 
ᐊᐱᖅᑯᑎᓐᓄᑦ, ᑐᑭᓯᑦᑎᐊᕐᓂᐊᕋᕕᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒑᓪᕗᕋᐃᑦ. 
 
ᒑᓪᕗᕋᐃᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒋᕚ ᐊᑐᖅᑐᐊᕐᓂᕐᒧᑦ ᐊᓪᓚᕝᕕᓐᓂᑦ, ᓂᐅᖅᑯᑎᖃᕐᓂᕐᒧᑦ 
ᐊᑐᖅᑐᐊᕐᓂᖅ, ᐊᒻᒪ ᐊᐅᓚᑦᑎᓂᕐᒧᑦ ᑳᓐᑐᕌᓄᑦ, ᐊᒻᒪ ᓴᓇᑎᑦᑎᓂᕐᒧᑦ, ᖃᑦᑎᕈᑎᓄᑦ, ᓴᓇᓂᕐᓄᑦ ᖃᐅᔨᓴᕐᓂᕐᓄᑦ 
ᐊᒻᒪ ᐊᓯᖏᓐᓄᑦ ᐅᓪᓗᓅᖓᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᓱᓗ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᕝᕙᓂ ᐊᐅᓚᑕᐅᓂᖓᓂᑦ, ᐱᖃᓯᐅᑎᓗᒍ ᓄᓇᕗᒻᒥ ᓇᒻᒥᓂᖃᕐᑐᓂᑦ 
ᐃᑲᔫᑎᐅᔪᖅ, ᖃᐅᔨᓴᕐᓂᕐᒥᑦ ᐋᖅᑮᓯᒪᕕᓯ ᑕᕝᕘᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᑲᑎᒪᔨᐅᔪᖅ ᐊᐱᖅᑯᓯᕆᔭᖓ 
ᐅᖃᐅᓯᕆᒃᑲᓐᓂᖁᔭᕋᓗᐊᕋ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᐊᐱᕆᒃᑲᓂᕐᓂᐊᖅᑲᕋ, ᖃᐅᔨᓴᒃᑲᓐᓂᕈᔨᓂᕐᒥᑦ ᐊᑐᖅᑕᐅᔪᔅᓴᒥᑦ 
ᐋᖅᑮᓯᒪᕕᓯ ᑕᕝᕙᓂ ᓄᓇᕗᒻᒥ ᓇᒻᒥᓂᖃᕐᑐᓄᑦ ᐃᑲᔫᑎᐅᔪᒥᑦ ᐊᒻᒪᓗ, ᐋᖅᑮᓯᒪᒍᓯ, ᓴᖅᑭᑕᐅᔪᓐᓇᖅᑳ 
ᑎᑎᕋᖅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᐅᓪᓗᒥᒧᑦ, ᐋᖅᑮᓯᒪᓐᖏᑦᑐᒍᑦ 
ᖃᐅᔨᓴᒃᑲᓐᓂᖁᔭᐅᓂᕐᒥᑦ ᑕᕝᕙᓂ ᓄᓇᕗᒻᒥ ᓇᒻᒥᓂᖃᕐᑐᓄᑦ ᐃᑲᔫᑎᐅᔪᒥᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᓱᓗ. ᐊᑎᕐᓂᑦ ᐱᓯᒪᑦᑎᒍᓐᓃᖅᑯᖓ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᒪᒥᐊᓇᖅ, ᐃᒃᓯᕙᐅᑖᖅ, ᑕᕝᕙᓂᐅᓐᖏᑦᑐᖅ ᒪᒃᐱᖅᑐᒐᕐᒥᑦ ᑕᑯᓐᓈᕋᒪ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐊᐅᓚᑕᐅᓂᖏᓐᓄᑦ ᐊᒻᒪᓗ ᐋᖅᑭᐅᒪᓂᖏᓐᓄᑦ, 31 ᒥᓕᐊᓐ, 630 ᑕᐅᓴᓐ. 
ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᓴᓇᔪᓕᕆᔨᒃᑯᑦ, ᐱᓕᕆᐊᖏᓐᓂ ᐊᕕᑦᑐᖅᓯᒪᔪᑦ, ᖃᕋᓴᐅᔭᖃᕐᑐᓕᕆᔨᒃᑯᑦ, 
ᑲᑎᑦᑐᒋᑦ ᐊᐅᓚᑕᐅᓂᖏᓐᓄᑦ ᐊᒻᒪᓗ ᐋᖅᑭᐅᒪᓂᖏᓐᓄᑦ, 50 ᒥᓕᐊᓐ, 185 ᑕᐅᓴᓐ. ᐊᕐᕚᕐᓗᒃ. 
 
ᐊᕐᕚᕐᓗᒃ ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓃᕋᑖᖅᑯᖓ. ᑲᓐᑐᕌᖃᕐᑎᑦᑎᓂᖅ, ᐊᑭᓕᐅᑎᐅᔪᑦ ᐊᒻᒪᓗ ᐃᑲᔫᑎᐅᔪᑦ. 
ᑖᒃᑯᐊ ᑮᓇᐅᔾᔮᔅᓵᖑᔪᑦ ᐃᖅᑲᓇᐃᔭᖅᑎᓪᓚᕆᓐᓄᑦ, 4.4 ᒥᓕᐊᓐ. ᐊᒻᒪᓗᑦᑕᐅ ᑳᓐᑐᕌᖃᕐᑎᑦᑎᓂᕐᒧᑦ 2.078 
ᒥᓕᐊᓐ. ᐊᒻᒪᓗᑦᑕᐅ ᐊᓯᖏᓐᓂ ᐊᑭᓕᐅᑎᐅᔪᑦ 4.6 ᒥᓕᐊᓐ. 
 
ᐅᖃᐅᑎᒍᓐᓇᕿᓐᖔ ᑖᒃᑯᐊ ᒪᕐᕉᒃ ᑭᓱᒨᒻᒪᖔᑎ, ᑲᓐᑐᕌᖃᕐᑎᑦᑎᓂᕐᒧᑦ ᐊᒻᒪᓗ ᐊᓯᖏᓐᓄᑦ ᐊᑭᓕᐅᑎᐅᔪᑦ 
ᖁᓛᓂᑦ ᐊᒻᒪᓗ ᐅᖓᑖᓂᑦ ᐃᖅᑲᓇᐃᔭᖅᑏᑦ ᑮᓇᐅᔾᔭᔅᓵᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᒑᓪᐳᕆᑦ ᑭᐅᑎᓐᓂᐊᖅᑲᕋ ᐊᐱᖅᑯᓯᕆᔭᓐᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒑᓪᐳᕆᑦ. 
 
ᒑᓪᐳᕆᑦ: ᖁᔭᓐᓇᒥᒃ, ᐃᒃᓯᕙᐅᑖᖅ. ᑲᓐᑐᕌᖃᕐᑎᑦᑎᓂᕐᒧᑦ ᑐᓴᐅᑎᓄᑦ ᑳᓐᑐᕌᖑᔪᑦ ᓱᕐᓗ ᐋᑎᑳᒻᑯᓐᓄᑦ, 
ᑳᓐᑐᕌᖑᔪᖅ ᐊᑐᖅᐸᑦᑕᑎᓐᓄᑦ ᐅᖄᓚᐅᓯᕆᔨᒃᑯᓐᓄᑦ ᐊᒻᒪᓗ ᐅᖓᓯᑦᑐᒧᑦ ᑐᓴᐅᒪᖃᑎᒌᓐᓂᕐᒧᑦ. 
 
ᐊᓯᖏᑦ ᐊᑭᓕᐅᑎᐅᔪᑦ ᖃᕋᓴᐅᔭᓕᒫᓄᑦ ᐊᒻᒪᓗ ᐱᔨᑦᑎᕋᕐᓂᕐᒧᑦ 4.6 ᒥᓕᐊᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᖃᓄᖅ ᐊᔾᔨᒋᓐᖏᓂᖃᕐᐸ ᓂᐅᕕᓂᕐᒧᑦ 3.2 ᒥᓕᐊᓐ ᐊᒻᒪᓗ ᐊᓯᖏᑦ 
ᐊᑭᓕᐅᑎᐅᔪᑦ ᐅᖃᐅᓯᕆᕋᑖᕐᑕᓐᓄᑦ ᓂᐅᕕᐊᕆᔭᐅᓯᒪᔪᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᒑᓪᐳᕆᑦ ᑭᐅᑎᓐᓂᐊᖅᑲᕋ ᐊᐱᖅᑯᓯᕆᔭᕐᓂᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒑᓪᐳᕆᑦ. 
 
ᒑᓪᐳᕆᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓂᐅᕕᖅᑕᐅᓂᑯᑦ ᐱᔨᑦᑎᕋᕐᓂᕐᒧᑦ ᐱᖃᓯᐅᑎᓯᒪᓐᖏᒻᒪᑕ ᖃᕋᓴᐅᔭᐃᑦ 
ᐃᓚᖏᓐᓂ ᑕᕝᕙᓂᓕ ᐊᓯᖏᓐᓂ ᐊᑭᓕᐅᑎᐅᔪᑦ, ᑐᓴᐅᒪᖃᑎᒌᓐᓂᕐᒥᑦ ᐊᑐᑦᑕᐅᕙᑦᑐᑦ ᐊᒻᒪᓗ 
ᐱᐅᓯᕙᓪᓕᐊᓂᖏᓐᓄ 3.2 ᒥᓕᐊᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᓱᓗ. ᒪᒃᓖᓐ. 
 
ᒪᒃᓖᓐ: ᐊᐱᖅᑯᑎᒐ ᑭᐅᕙᓪᓚᐃᔭᖓ ᐅᕙᓂ 4.6 ᒥᓕᐊᓐ. ᑕᒪᓐᓇ ᖃᕋᓴᐅᔭᓕᕆᓂᕐᒧᑦ. ᑕᐃᒃᑯᐊ 
ᖃᕋᓴᐅᔭᓕᕆᓂᕐᒧᑦ ᑕᐃᒪᐃᑦᑐᐃᓐᓇᕐᒥ ᐊᐱᕆᖅᑲᐅᔪᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᖅ? ᑲᑎᑦᑐᒋᑦ ᐊᐅᓚᔾᔪᑎᓄᑦ ᐊᒻᒪᓗ ᒪᑭᒪᐃᓐᓇᕈᑎᓄᑦ. 31 ᒥᓕᐊᓐ, 630 
ᑕᐅᓴᓐ. ᐊᖏᖅᐱᓯ?. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᕗᖅ. ᑐᓴᕈᑎᓕᕆᔾᔪᑎᑦ. ᑲᑎᓪᓗᒋᑦ ᐊᐅᓚᔾᔪᑎᓄᑦ 
ᑲᒪᒋᔭᐅᔾᔪᑎᓄᓪᓗ. $50 ᒥᓕᐊᓐ, 185 ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪᒃᓴᓐᖏᑦᑐᑦ? ᑲᔪᓯᔪᖅ. ᓴᓇᔪᓕᕆᔨᒃᑯᑦ ᓇᐃᓪᓕᒋᐊᕐᓯᒪᔪᑦ. ᓄᓇᓕᓐᓄᕆᓂᕐᒧᑦ. 
ᐱᑕᖃᓐᖏᑦᑐ. ᓇᓗᓇᐃᕐᓯᒪᔪᑦ ᑐᑭᓯᒋᐊᕈᑎᒃᓴᐃᑦ ᑲᑎᒪᔾᔪᑎᒃᓴᖅ 6-14. ᐊᐱᖅᑯᑎᒃᓴᐃᑦ?. ᐅᑎᕐᓂᐊᖅᐳᒍ 6-4. 
ᓇᓗᓇᐃᕐᓯᒪᓂᖏᑦ ᐊᑭᓕᕆᐊᖃᖅᑐᑦ. ᑲᑎᑦᑐᒋᑦ ᐊᐅᓚᓂᖓᓄᑦ ᐊᒻᒪᓗ ᒪᑭᒪᐃᓐᓇᕈᑎᓄᑦ, 60 ᒥᓕᐊᓐ, 939 
ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯ ᓴᓇᔪᓕᕆᔨᒃᑯᑦ ᐱᔨᑦᓯᖅᑎᐅᔪᓪᓗ ᐱᔭᕇᖅᑐᖅ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᓯᔾᔪᑏᑦ. ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᖁᔭᒋᔪᒪᔭᒃᑲ ᐊᖓᔪᖅᑲᐅᑎᒃᑲ ᐅᕙᓃᒍᓐᓇᖃᐅᒻᒪᑕ. ᖁᔭᓐᓇᒦᒃ 
ᑕᕝᕗᓐᖓᕈᓐᓇᖃᐅᒐᑦᓯᒥ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᑐᐃᓐᓇᖅᑐᑦ ᖃᓄᐃᑦᑐᒪᕙ? ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᖃᐅᓯᕐᖓᐅᑎᓄᕐᓂᐊᖅᑐᒍᑦ ᑕᕝᕙᖓᓪᓗ ᐱᒋᐊᕐᓂᐊᕐᓗᑕ. 
ᒥᓂᔅᑕ ᐃᖕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒥᐊᓇᖅ. ᐃᒃᓯᕙᐅᑕᖅ. ᑕᐃᒃᑯᐊ ᖃᐃᕙᓪᓕᐊᓕᖅᑐᑦ, ᑕᐃᒪᓕ 
ᓄᖅᑲᕆᐊᕈᒪᓕᕈᕕᑦ. ᑲᓐᖑᓱᓐᓇᐅᒐᓗᐊᖅ ᖃᐅᔨᒪᔪᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ 

ᐊᕐᕚᕐᓗᒃ (ᑐᓵᔨᑎᒍᑦ): ᐱᒋᐊᖅᑎᑦᑎᕗᖓ ᓄᖅᑲᕆᐊᕈᒪᓕᖅᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᑎᔪᖃᖅᑐᖅ. ᐊᖏᖅᐱᓯ?. ᓇᒻᒪᒃᓴᓐᖏᑦᑐᑦ? ᑲᔪᓯᔪᖅ. ᐅᖃᖅᑎ. 
 
ᐅᖃᖅᑎ: ᐅᑎᖅᑐᐃᑦ ᑲᑎᒪᔾᔪᑎᑦᓴᓄ. ᑲᑎᒪᐅᑎᑦᓴ 20. ᐅᓂᒃᑳᕆᔭᖏᑦ ᑲᒪᑎᔨᖑᑲᐃᓐᓇᖅᑐᐃᑦ, ᐃᑦᓯᕙᐅᑕ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑲᑎᒪᔨᖑᑲᐃᓐᓇᑐᐃᑦ ᖃᓄᖅᑑᕆᐊᕐᓯᒪᓪᓗᑎ ᒪᓕᒐᒃᓴᖅ 
30 ᐊᒻᒪ ᑮᓇᐅᔭᐃᑦ ᓇᓚᐅᑦᓵᖅᑕᐅᓯᒪᔪᓄᑦ ᐃᒪᐃᒍᒪᑦᓱᑎ ᑐᓴᕈᒪᓪᓗᑎ ᖃᓄᐃᓐᓂᕆᔭᖏᓐᓄ. ᐊᒻᒪᓗᑦᑕᐅᖅ, 
ᐅᖃᖅᑏ, ᐱᒋᐊᖅᑎᑦᓯᕗᖓ ᐃᒪᐃᒻᒪ ᑲᑎᒪᔨᖑᑲᐃᓐᓇᖅᑐᐃᑦ ᐃᓚᒋᓕᐅᑎᓗᑎ ᐃᓚᒋᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐱᑕᖃᖅᑐ ᐱᖁᔨᕗᖔᕈᒻᒥ ᓇᑎᖅᒥ, ᐱᑕᖃᕐᓱᓂ ᐊᐃᑉᐲᔪᒥ ᐱᖁᔨᕗᖔᕈᒻᒧᑦ? ᒪᒃᓖᓐ. ᐱᖁᔨᕗᖔᖅᓂ 
ᐊᑑᑎᓗᒍ. ᑕᒪᖅᒥ ᓈᒻᒪᓴᖅᑐᐃᑦ. ᑕᒪᖅᒥ ᓈᒻᒪᓴᖏᑦᑐᐃᑦ. ᐱᖁᓕᕗᖔᕈᑦ ᑲᔪᓯᔪᖅ. 
 
ᓈᓴᐅᑖ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᐅᑎᑦᓴ 22. ᑲᑎᒪᔾᔪᑎᑦᓴᐃᑦ, ᑎᑎᕋᖅ ᑯᐊᒃ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. ᐃᖃᐃᑎᑦᓯᒋᐊᕈᑦ ᑲᑎᒪᔨᓄᑦ ᐅᑯᓄᖓ ᒐᕙᒪ ᐊᐅᓚᓂᕆᔭᖏᓐᓄᑦ 
ᑲᑎᒪᔨᖑᑲᐃᓐᓇᖅᑐᓄ ᑲᑎᒪᓂᕆᔭᖓ ᐱᒋᐊᓛᕐᓱᓂ 9:00 ᐅᓪᓛᖅ ᑐᑐ ᑲᑎᒪᕕᐊᓂ. 
 
ᑲᑎᒪᔾᔪᑎᑦᓴᐃᑦ ᕿᑎᖅᑰᒧᑦ ᒫᑦᓯ 27, 2003. 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 30 

• ᒪᓕᒐᒃᓴᖅ 31 

• ᒪᓕᒐᒃᓴᖅ 32 

• ᒥᓂᔅᑕᐃᑦ ᐅᖃᐅᓯᖓᑦ 126-1(6) 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑏ. ᐱᔪᓐᓇᕐᓂᖃᖅᑎᑕᐅᓯᒪᓂᕋ ᒪᓕᓪᓗᒍ ᐱᒋᐊᖅᑎᑕᒥ 2-1(6)ᒥ, ᒪᓕᒐᓕᐅᕐᕕᒃ 
ᓄᖅᑲᖓᓚᐅᑲᓐᓂᐊᖅᐳᖅ ᕿᑎᖅᑰᖑᒐᓱᓐᓂᖓᓄᑦ, ᒫᔾᔨ 27, 2003ᒥ, 10:00ᒧᐊᖅᐸᑦ ᐅᓪᓛᒥ. 
 
ᐃᖅᓱᖅᑏ. 
 
>>ᖃᑎᒪᔩᑦ ᓄᖅᑲᖅᑐᑦ 8:32 ᐅᓐᓄᒃᑯᑦ.

